
) 306 (

12. (Allaah Wuxuu yiri): Yaxyow! Ku 
qaado Kitaabka (Towraadda) go’aan 
adag. Oo Waxaanu siinnay xukun isagoo 
(weli) wiil yar ah.
13. iyo gacaltooyo xaggayaga ah iyo 
daahir ahaansho, oo wuxuu ahaa mid 
ka cabsada Ilaahay.
14. Oo baari u ah waalidkiis, oo ma 
aheyn macangag iyo caasi.
15. Oo nabad korkiisa ha ahaato maalintii 
u dhashay, iyo maalinta uu dhiman iyo 
maalinta la soo bixin isagoo nool.
16. Oo ku xus (Nabi Muxammadow) 
Kitaabka (qisadii) Maryam, markay 
uga fogaatay ehelkeeda meel dhanka 
bariga ah.
17. Oo waxay ka samaysatay iyadoo 
cid la’ uga baxday daah (ay iskaga 
asturto); Markaasaan waxaan u soo 
dirnay Ruuxayaga (Malag Jabriil), 
oo wuxuu isugu qaddimay iyada qof 
aadmi ah oo isku dhan.
18. Waxay tiri: Hubaal anigu Waxaan kaa 
magan galyo weydiisan Naxariistaha 
(ee i dhaaf,) haddaad ka cabsanayso 
Ilaahay.
19. Wuxuu yiri: Anigu Waxaan ahay 
uun Rasuulka Rabbigaa si aan (kuu ogeysiiyo) siismo wiil daahir ah.
20. Waxay tiri: Oo sidee baan u yeelan karaa wiil, anigoo uusan nin i taaban, oo anigu ma 
ahi mid aan dhowrsanayn?
21. Wuxuu yiri: Waa sidaas, Rabbigaa Wuxuu leeyahay: waa (arrin) ii fudud, oo waxaan uga 
dhigi doonaa Calaamo dadka iyo Naxariiis Xaggayaga ah, waana arrin (horay) loo qaddaray.
22. Markaas bay uurkiisii qaadday, oo waxay ula durugtay meel fog.
23. Oo xanuunkii foosha baa keenay geed timir ah jiriddiisa. Waxay tiri: Alla haddii aan 
dhiman lahaa waxani ka hor, oo aan ahaan lahaa mid la waayo araggeeda, la iska halmaamo.
24. Markaas buu uga dhawaaqay)6( meel ka hooseysa (isagoo leh): Ha murugoon! Rabbigaa 
Wuxuu yeelay hoostaada biyo durdur ah.
25. Oo u soo rux-rux xaggaaga jirridda geedka timirta, wuxuu kuu soo daadin doonaa timir 
cusub oo bisil.

6. Waxaa jira kala duwanaan xagga aragtida ah in oraahdaa: “Wuxuuse uga dhawaaqay hoosteeda” uu yiri ilmaha ay dhashay (Ciise) ama malag.

26. Ee cun oo cab oo is deji, oo haddaad 
aragtid cid uun dadka ka mid ah, dheh: 
Waxaan anigu u nadray Naxariistaha af 
qabsi, marka lama hadli doono maanta 
cidna aadmi ah.

27. Markaas bay u keentay dadkeedii, 
iyadoo xambaarsan. Waxay yiraahdeen: 
Maryameey, Waxaad xaqiiq fashay wax 
(aan la maqal) oo weyn oo yaab leh.

28. Haaruun Walaashiiseey, aabbahaa 
ma uusan ahayn nin xun, oo ma ayan 
ahayn hooyadaa mid aan dhowrsaneyn.

29. Markaas bay u tilmaantay xaggiisa. 
Waxay yiraahdeen: Sidee baan ula 
hadli kareynaa mid gogol lagu hayoo 
ilmo yaroo (naas nuug ah)?

30. (Ciise) wuxuu yiri: Hubaal Anigu 
waxaan ahay addoon Ilaahay, wuxuu i 
siiyey Kitaabka oo iga dhigay Nabi.

31. Oo Wuxuu iga dhigay mid 
barakaysan meel aan joogaba, oo 
wuxuu igu farad yeelay salaad iyo 
Zako inta aan noolahay.

32. (Oo iga yeelay) mid baarri u ah 
hooyaday, oo igama dhigin khaa’in iyo 
mid khayr daran.

33. Nabadi ha ahaato korkayga maalintii aan dhashay iyo maalinta aan dhiman doono iyo 
maalinta la i soo bixin doono anigoo nool.

34. Kaasi waa Ciise ina Maryam, Qowlka Xaqa ah oo ay ka qabaan dood (iyo shaki).

35. Kuma habboona Allaah inuu yeesho wiil. Subxaanah (wuu ka hufan yahay). markuu 
arrin gooyo, wuxuu uun ku yiraahdaa :Ahaw!waana uu yahay.

36. (Ciise wuxuu yiri): Oo Xaqiiq! Allaah waa Rabbigay iyo Rabbigiin. Ee caabuda Isaga 
(Keliya), kaa baa ah Jid Toosan.

37. Markaas bay xisbiyadii dhexdooda iska khilaafeen (xagga arrinka Ciise), ee hoog bay 
leeyihiin kuwa rumeyn diiday ka soo gaari doona Maalin aad u murugo weyn. 

38. Maxay si cad iyagu wax u maqli doonaan oo u arki doonaan Maalinta ay noo imaan! 
Laakiinse gar ma qaatayaashu maanta waxay ku sugan yihiin habow aad u muuqda.

39. Oo uga dig (Nabi Muxammadow) 
Maalinta qoomamada, marka arrinka la 
goyn doono, haddase (weli) dhoohnaan 
baa heysa, oo ma ba ay rumeysna.
40. Hubaal, Waa Annaga kuwa dhaxli 
doona arlada iyo waxa korkeeda joogaba. 
Oo xaggayaga baa loo soo celin doonaa.
41. Oo ku xus Kitaabka (Qisadii) 
Ibraahiim. Xaqiiq! Wuxuu ahaa runlow, 
Nabi ah.
42. (Xus) markuu ku yiri aabbihiis: 
“Aabbow! Maxaad u caabuddaa waxaa 
aan waxba maqlin, oo waxna arkin oo 
aan waxbaba kuu tari karin?
43. Aabbow! Xaqiiq! Waxaa ii yimid 
wax ka mid ah cilmi aan kuu imaan. Ee i 
raac waxaan kugu hanuunin Jid Toosan.
44. Aabbow! Ha caabudin (adeecin) 
shaydaan. Xaqiiq, Shaydaanku waa 
mid abad Raxmaanka ku caasi ah.
45. Aabbow! Anigu waxaan ka cabsi 
qabaa inuu kaa taabto cadaab xagga 
Raxmaanka, markaas aad u noqoto 
shaydaanka rafiiq (Naarta gudaheed).
46. Wuxuu (aabbihii) yiri: Ma waxaad 
adigu dan ka lahayn ilaahyadayada, 
Ibraahiimow? Haddaadan ka harin 
(waxakani), hubaal waan ku dhagaxyeyn doonaa. Ee bal iga dheerow in muddo ah.
47. (Ibraahiim) wuxuu yiri: Nabad korkaada ha ahaato! Waxaan kaaga baryi doonaa dambi 
Dhaaf Rabbigay. Xaqiiq! waa Mid abad ii Roonaan Badan.
48. Oo waan idinka fogaan doonaa idinka iyo waxa aad baridaanba Allaah sokadi. Oo 
waxaan baryi doonaa Rabbigay (Allaah Keliya); Waxaan rajeyn inaanan noqon mid baryada 
Rabbigay ku qada (hungooba).
49. Haddaba markuu ka fogaaday iyaga iyo waxa ay caabudayeenba Allaah sokadi, waxaan 
u hibeynay Isxaaq iyo Yacquub, oo mid walbaa (oo ka mid ah) Waxaan ka dhignay Nabi.
50. Oo Waxaanu siinnay wax ka mid ah Naxariistayada, oo waxaanu u yeelnay xus (magac) 
meeqaan sare ah.
51. Oo ku xus Ktiaabka Muuse. Xaqiiq Wuxuu ahaa xul la doortay oo wuxuu ahaa Rasuul 
iyo Nabi)7(.

7. Rasuul waa midka Allaah u xil saaro inuu hanuuniyo dadka oo gaarsiiyo Fartiintiisa, halka Nabi loola jeedo midka ka hela waxyi xagga Allaah 
aanse la amrin inuu dadka gaarsiiyo, anbiyada baana ka badan Rususha.

52. Oo Waxaan uga dhawaaqnay 
dhinaca Buurta midigta ah)8(, oo soo 
dhoweynay innagoo la faqeyna. 
53. Oo Waxaanu ugu hibaynay 
Naxariistayada walaalkii Haaruun 
inuu ahaado Nabi.
54. Oo ku xus Kitaabka Ismaaciil. 
Wuxuu ahaa mid ka run sheega ballanka 
uu galo, oo wuxuu ahaa Rasuul iyo Nabi.
55. Oo wuxuu amri jiray ehelkiisa 
Salaadda iyo Sakada, oo wuxuu ahaa 
mid Rabbigiis Raalli ka yahay.
56. Oo ku xus Kitaabka Idriis. Xaqiiq 
Wuxuu ahaa run badane iyo Nabi.
57. Oo Waxaanu kor ugu qaadnay meel 
aad u sarreysa.
58. Kuwaasu waxay ahaayeen kuwa 
uu Allaah u nicmeeyey ka mid ah 
Nabiyadii, ka mid ah durriyadii Aadam, 
iyo kuwaan kula qaadnay (Doonnida) 
Nuux, iyo kuwo ka mid ah durriyadii 
Ibraahiim iyo Israa’iil (Yacquub)_iyo 
kuwo ka mid ah kuwaan hanuuninnay 
oo doorannay. Marka Aayadaha 
Raxmaanka loo akhriyey, waxay ula 
dhaceen dhulka sujuud iyo oohin.
59. Waxaase yimid iyaga ka dambow 
haraa (facyo dambe) dayacay salaadda 

oo raacay waxa liita ay naftu jecleysato; marka waxay la kulmi doonaan hoog)9(.
60. Kuwaa toobad keena maahee, ee rumeeya, ee sama fala. Kuwaasu waxay geli doonaan 
Janno, oo waxba lagama dhimi doona.
61. (Waxaa ah gudaheeda) beero nagaya oo uu Naxariistaha ugu ballan qaaday addoomahiisa 
Ghaybka (iyagoon arag). Xaqiiq ,Ballan qaadkiisu waa mid yimaada.
62. Kuma ay maqli doonaan gudaheeda wax Hadal xun ah, waa uun Salaamo (is nabaadin). 
Oo Waxay lahaan doonaan risiqooda gudaheeda subax iyo galabba.
63. Taasu waa Jannada aan dhaxalsiin doonno addoomahayaga kooda ka dhowrsada xumaha.
64. (Jabriil wuxuu yiri) oo Annagu (malaa’igta ah) kuma soo degno waxaan ahayn Amarka 
Rabbigaa)10(. Isaga baa leh waxa hortayada ah iyo waxa gadaashayada ah iyo waxa labadaa 
u dhexeeyaba, oo marnaba ma aha Rabbigaa mid wax halmaama.

8. Buurta Siinaay.
9. Waxaa lagu fasiray tog ku yaal Naarta, ama waxaa loola jeedaa wuxuu la kulmi doonaa “ciribta xun ee camalkiisa”
10. Waa ka jawaabid doontisa Nabiga s.c.w. inuu Jabriil in badan soo siyaarto.

65. Rabbiga samooyinka iyo arlada iyo 
waxa u dhexeeya, ee caabud oo u samir 
yeelo cibaadadii. Miyaad garan wax la 
mid ah? 

66. Oo Aadmigu wuxuu yiraahdaa: Ma 
markaan dhinto, miyaa la I soo bixin 
doonaa anigoo nool?

67. Mawuusan Aadmigu xusuusnayn 
inaan abuurnay kal hore isagoo aan 
waxba ahayn?

68. Ee Rabbigaa baan ku dhaartaye, 
hubaal waanu soo kulmin doonnaa 
iyaga iyo shaydaammadaba, markaasaa 
waxaanu keeni doonnaa hareeraha 
jahannama iyagoo jilba joogsan)11(.

69. Markaas waxaan hubaal ka soo siibi 
doonnaa shiico (koox) walba kuwooda 
ugu dar-darnaa xagga Raxmaanka.

70. Markaas hubaal waa Annaga kuwa 
dhab u Ogsoon kuwa u sii mudan 
Naarta geliddeeda.

71. Oo ma jiro mid idinka mid ah oo 
aan dul mari doonin (Naarta) korkeeda; 
kani wuxuu ku yahay Rabbigaa Guddoon 
waajib ah oo xukman.

72. Markaas waxaanu badbaadin doonnaa 
kuwii iska jiray (xumaha). Oo uga tegi doonnaa gar ma qaatayaasha Dhexdeeda iyagoo jilbo 
joogsan.

73. Oo marka Aayadahayaga loo akhriyo xujooyin cad ahaan, waxay kuwa beeniya ku 
yiraahdaan kuwa rumeysan, Midkee baa labadaya qolo degmo wanaagsan oo joog fiican.

74. Oo intee baa fac halaagnay hortood, oo ka hanti, alaab iyo aragba wanaagsanaa?

75. Dheh: Qofkii ku jira habow, haddaba Raxmaanku ha u fidiyo waxa uu heysto fidin (maal 
iyo waqtiba) , jeer markay arkaan waxaa loogu gooddiyey, oo ah ama cadaab (adduunka) ah 
ama Saacadda (Qiyaamaha), way ogaan doonaan kan ugu xun degmo ahaan oo liita ciidan 
ahaan.

76. Oo Allaah wuxuu u kordhiyaa kuwa hanuunay hanuun. Oo camallada wanaagsan ee 
baaqiga ah baa khayr badan Rabbigaa agtiis oo leh aayo wanaagsan.

11. Iyagoo kuf kufaya oo jilbahooda u dhacaya argagax darteed ama loo jiidayo Naarta iyagoo aan dooneyn oo jilbaha ku jooga oo dhulka ku 
jiidaya. 

77. Ee Ma aragtay kan rumeyn diiday 
Aayadahayaga ee yiri: Waxaa hubaal la i 
siin doonaa (Aakhiro) maal iyo carruur)12(.
78. Ma wuxuu daalacday cilmi Ghaybka 
mise Raxmaanka buu ka heystaa ballan?
79. Mayee’ waanu qori doonnaa waxa 
uu yiraahdo, oo waan u kordhin doonnaa 
cadaabka oo u fidin doonnaa fidin; 
80. Oo Waxaan ka dhaxli doonnaa 
waxa uu sheegto oo dhan oo wuxuu 
noo iman doonaa isagoo keli ah.
81. Oo waxay yeesheen Allaah sokadi 
ilaahyo (baadil ah), si ay u siiyaan ciso.
82. Mayee’ iyagu (ilaahyadaa) way 
dafiri doonaan cibaadadoodii, oo way 
ka soo hor jeesan doonaan col ahaan 
(Qiyaamaha).
83. Miyaanad arag inaan ku soo dirnay 
shayaadiinta gaalada iyagoo geliya 
(xumaan) gelin (joogto ah). 
84. Ee ha u samir waayin, waxaan uun 
u tirinnaa tiro)13(.
85. Maalinta aan u soo gelbin doonno 
kuwa Alle ka cabsada ee iska jira 
(xumaha) xagga Raxmaanka iyagoo 
wafdi (sharaf leh)ah.
86. Oo aan u soo kaxeyn doonnaa 
dambiilayaasha Naarta iyagoo la 
asqoobay harraad.

87. Oo cidina uma lahaan doonto (awood) inay garab siiyaan, mid maahee isagu ka yeesha 
Raxmaanka agtiisa ballan)14(.
88. Oo waxay yiraahdaan: Raxamaanku wuxuu yeeshay wiil.
89. Waxaad la timaaddeen (oo ku hadasheen) wax daran oo baas.
90. Samooyinka ay ku sigtaan inay la dildillaacaan, oo uu dhulkuna kala jeexmo, oo ay 
buuruhuna isku dumaan.
91. Inay u yeelaan Raxmaanka wiil.
92. Oo kuma habboona Raxmaanka inuu yeesho wiil.
93. Ma jiro wax ku sugan samooyinka iyo arlada bal waa kii u yimaada Raxmaanka isagoo 
addoon ah.
94. Xaqiiq waa uu koobay oo tiriyey dhamamaan tirin dhan.
95. Oo mid walbaa dhammaantood waxay u iman Maalinta Qiyaamaha iyagoo keli ah.
12. Halka aan ka siin lahayn maal iyo carruur, Allaah wuxuu ka qaadi doonaa waxaas uu ku heysto nolosha adduunka uu ku faano waqtiga dhimashadiisa. 
13. Waxaan u tirinnaa neefahiisa uu neefsasdo, iyo maalmahiisa, ama camalladiisa xun.
14. Inuusan caabudin cid kale aan ahayn Allaah

96. Xaqiiq, Kuwa rumeeyey ee falay 
camallo wanaagsan, Raxmaanku 
wuxuu u yeeli doonaa kalgacayl 
(qalbiyada mu’miniinta).
97. Ee (Nabi Muxammadow) waxaan 
uun ugu yeelnay (Qur’aanka) wax 
u fudud carrabkaaga (afka Carabiga) 
si aad ugu bishaareyso kuwa iska jira 
(xumaha), oo aad ugu digto dad muran 
badan.
98. Oo intee baan halaagnay hortood 
ummaddo, ma ka aragtaa qof keliya 
oo ka mid ah iyaga mase ka maqashaa 
xaggooda in yar oo shanqar ah?.

Suuradda 20 Daa Haa 
Waa 135 Aayadood: Makkiyyah

Bismillaahir Raxmaanir Raxiim.

1. Taa Haa)1(.
2. Kuuguma aanu soo waxyoon 
Qur’aanka inaad ku dhibtooto.
3. Waa se uun u waano ciddii ka cabsata 
(Ilaahay))2(.
4. Waa waxyi ka yimid Kan abuuray 
arlada iyo samooyinka sare.
5. Raxmaanku (Allaah) wuxuu kor 
ahaaday Carshigiisa dushiisha.
6. Isaga baa leh waxa jira samooyinka iyo waxa jira arlada iyo waxa u dhexeeya iyo waxa 
ka hooseeya rayska.
7. Oo haddaad kor codka ugu qaaddo hadalka, haddaba hubaal, Wuu ogsoon yahay sirta iyo 
waxa weliba ka sii qarsoonaan badan.
8. Allaah! Ma jiro Ilaah (xaq ah) aan Isaga aheyn, Wuxuu leeyahay magacyada aad u 
Wanaagga iyo Quruxda Badan.
9. Oo qisadii Muuse ma ku soo gaadhay?
10. Markuu arkay dab, oo uu ku yiri reerkiisii: Jooga halkan! Waxaan hubaal dareemay dab. 
Waa intaasoo aan idiinka keeno dhimbil, ama aan ka helo dabka cid i tilmaanta.
11. Ee markuu yimid meeshuu ka ifiyey dabka, waa loo yeeray: Muusow!
12. Anigu waxaan hubaal ahay Rabbigaa! Ee iska bixi kabahaaga, waxaad hubaal joogtaa 
togga daahirka ah, ee Duwaa.

1. Eeg sharaxa Suuradda 2: Aayadda 1.
2. Nabigu s.c.w. wuxuu yiri: “ Qofkii Allaah uu la doono khayr wuxuu fahansiiyaa diinta”. W.w. Al-Bukhaari

13. Oo Aniga baa ku doortay ee 
dhegayso waxaa laguu waxyoodo.
14. Hubaal Anigu waxaan ahay 
Allaah. Ma jiro Ilaah aan aheyn Aniga, 
ee Aniga ( oo Keliya) i caabud, oo u 
oog salaadda si fiican xuskayga.
15. Hubaal, Saacaddu way imaanaysaa 
- waxaan ku sigtaa inaan ka yeelo 
caddaan)3( -si naf walba loogu abaal 
mariyo waxa ay u dadaasho.
16. Ee yaanu kaa weecin xaggeeda)4( 
mid aan Rumaysnayn oo raaca hawadiisa, 
markaas waad halaagsami.
17. Oo waa maxay waxakani ku jiraa 
midigtaada Muusow ?
18. Wuxuu yiri: Waa ushayda, waan 
cuskadaa, oo waxaan ku soo jafaa 
caleemaha si ay ugu soo daataan arigayga 
dushiisa, oo waxaa iigu jira dano kale.
19. (Allaah) wuxuu yiri: Bal hoos u 
tuur Muusow!
20. Markaasuu tuuray, mise! Waa mas 
ordaya.
21. (Allaah) wuxuu yiri: Qaado, oo ha 
cabsan, Waxaanu ku celin doonnaa 
sideedii hore.
22. Oo ku qabo gacantaada dhinacaaga, 
waxay soo bixi doontaa iyadoo caddaan ah 
(ifeysa) xumaan la’aan, waa calaamo kale.
23. Si aanu kuu tusinno wax ka mid ah 
Calaamooyinkayaga waaweyn.
24. U tag Fircoon! Wuu xad gudbaye.

25. (Muuse) wuxuu yiri: Rabbiyow ii waasici laabtayda.
26. Oo ii fududee arrinkayga.
27. Oo ka fur guntinta carrabkayga,
28. Si ay u fahmaan hadalkayga .
29. Oo ii yeel wasiir (caawiye) ka mid ah ehelkayga,
30. Haaruun, walaalkay,
31. Ku xooji tabarteyda,
32. Oo igala qayb geli arrinkayga.
33. Si aan kuu xurmo weyneyno in badan.
34. Oo aan kuu xusno in badan,
35. Hubaal Adigu waxaad tahay Mid mar walba na Arka.
36. (Allaah) wuxuu yiri: Waa lagu siiyey codsigaaga Muusow! 
37. Oo waxaan kuu nicmeennay waqti kale (oo hore)

3. Macnaha waxaa weeye in Allaah subxaanahu watacaalaa uu ka qariyo cid walba ogaanshaha waqtiga Saacadda Qiyaame dhaceyso, oo Isaga 
uun baa Ogsoon Keliya.

4. Inaad isugu diyaariso iimaan iyo camal wanaagsan Saacaddaa (Aakhirada).

38. Markaan u waxyoonnay hooyadaa 
waxa aan waxyoonnay.
39. Waxaanu ku niri: Dhex geli isaga 
santuukh oo ku tuur webiga (Niil), 
kolkaasna webigu wuxuu ku tuuri 
doonaa xeebta, halkaas waxaa qaadan 
doona mid cadow ii ah, oo isagana 
cadow u ah! Oo Waxaan ku galladeystay 
dushaada jaceyl lagu jeclaado xaggeyga 
ah)5(, si lagugu barbaariyo Ishayda 
horteed (ogaanshaheyga),
40. (Oo waxaan kuu galnay wanaag) 
markay u tagtay iyaga walaashaa iyadoo 
leh: Ma idin tusaa cid idiin korisa? Markaas 
baan kuu soo celinnay hooyadaa si ay u 
raalli noqoto oo aysan u murugoon. 
Oo waxaad dishay nin)6(, waanse 
kaa badbaadinnay qisaas, oo aan ku 
imtixaannay imtixaan culus, oo waxaad 
ku negaatay sanooyin tirsan reer Madyan 
dhexdood. Markaas waxaad halkaan ku 
timid Qaddar Ilaahay, Muusow!.
41. Oo Waxaan kuu doortay Nafteyda)7(. 
42. La taga adiga iyo walaalkaa 
Aayadahayga, oo ha ka daalina xuskayga.
43. Aada labadiinnuba xagga Fircoon, 
Xaqiiq, wuu xadgudbaye.
44. Oo kula hadla hadal nugul, waa intaasoo 
uu waansamo ama uu (ka) baqo (Ilaahay).
45. Waxay yiraahdeen: Rabbiyow! Waxaanu ka cabsan inuu ku degdego ( ciqaab) uu na 
ciqaabo ama nagu xadgudbo.
46. (Allaah) Wuxuu yiri: Ha cabsannina, hubaal Anigaa idin la jira labadiinnaba, waan 
maqlayaa oo arkayaa.
47. Ee u taga labadiinnuba isaga (Fircoon) oo dhahaya: Hubaal waxaanu nahay Rususha 
Rabbigaa, ee nagu dar ilmaha Israa’iil oo ha cadaabin, waxaanu kuula nimid Calaamo xagga 
Rabbigaa ah. Oo Nabad korkiisa ha ahaato)8( kan raaca hunuunka.
48. Hubaal Waxaa naloo waxyooday in cadaab ku dhici doonto qofkii beeniya oo ka jeesada (xaqa).
49. (Fircoon) wuxuu yiri: Ee waa Kuma Rabbigiin, Muusow?
50. (Muuse) wuxuu yiri: Rabbigayo waa kan siiyey wax walba suuradda uu leeyahay oo 
markaa u tilmaamay (jidkeeda).
51. (Fircoon) wuxuu yiri: Ee ka warran xaalka facyadii hore?.
5. Allaah wuxuu jeclaanta Muuse geliyey quluubta dadka.
6. Waa qibidigii Masriga ahaa ee dhintay kaddib markuu uu Muuse ku dhuftay Qibidigaa hal feedh.
7. Allaah baa doortay Muuse oo ka yeelay mid xoog leh jidh iyo shakshi ahaanba si uu u qaado xilka gaarsiinta diinta ilmaha Israa’iil. 
8. Ammaan iyo nabad uu ka ahaado cadaabka Ilaahay. 

52. (Muuse) wuxuu yiri: Cilmigoodu 
wuxuu la jiraa Rabbigay, Kitaab buu 
ku yaal. Rabbigay ma gefo, oo wax ma 
halmaamo
53. Waa (Isaga) Kan idiinka dhigay 
dhulka gogol (fidsan); oo idiinka furay 
waddooyin dhexdeeda, oo ka soo 
shubay roob xagga daruurta, oo aan ku 
soo saarnay dhir noocyo kala duwan ah.

54. Ee (wax ka) cuna (halkaa) oo 
daaqsada xoolihiinna, hubaal, waxaa 
arrinkaa ugu jira calaamooyin kuwa 
garashada leh.

55. Xaggeeda (arlada) ayaan idinka 
abuurnay, oo gudaheeda baan idinku 
celin doonnaa, oo xaggeeda baan idinka 
soo dhex saari doonnaa mar kale.

56. Oo xaqiiq waxaan tusnay isaga 
(Fircoon) calaamooyinkayaga dhammaan- 
tood waase uu dafiray oo diiday.

57. Wuxuu yiri: Ma waxaad noogu 
timid inaad nooga saarto dhulkayaga 
sixirkaaga Muusow?

58. Haddaba Waxaan innaguna hubaal 
kuula iman doonnaa sixir la mid ah; ee 
noo qabo ballan aan ku kulanno innaga 
iyo adiguba, oo aanaan ka dib dhici 

doonin innaga iyo adiguba midna oo meel fagaare ah siman)9(.

59. (Muuse) wuxuu yiri: Ballankiinnu waa maalinta Ciidda, markay dadku isu soo kulmaan 
barqadii.
60. Markaasuu Fircoon tagey, oo isu keenay tabihiisii,markaas u yimid (Muuse).
61. Muuse wuxuu ku yiri (sixiroolayaashii uu keenay Fircoon): War hooy Magaciin ba’ye! 
Ha ka been sheegina Ilaahay si uusan idiinku dabar goyn cadaab. Oo waxaa khasaaray qofkii 
(been) abuurta.
62. Markaas bay ka doodeen arrinkooda dhexdooda oo qarsadeen faqooda.
63. Waxay yiraahdeen: Kuwani hubaal waa labo saaxir oo doonaya inay idiinkaga saaraan 
dhulkiinna sixirkooda, oo ay bi’iyaan dariiqadiinna fiican (diintiinna).
64. Ee isu geeya Tabtiinna oo imaada idinkoo saf saf ah; waxaa liibaanay maanta kii adkaada.

9. Meel cayiman si loo ogaado, macno kale waa meel noo dhexeysa ee la isugu yimaado ama meel fagaare ah oo siman. 

65. Waxay yiraahdeen: Muusow! Ma 
adigaa hor tuuran ama innaga baa 
ahaanna kuwa hor tuura?
66. Wuxuu yiri: Bal tuura idinka (marka 
hore)! Mise, xargahoodii iyo ulahoodii, 
waxaa loogu ekaysiiyey sixirkoodii dartiis 
sida inay ordayaan (masas oo kale).
67. Markaasuu Muuse ka dareemay 
naftiisii cabsi.
68. Waxaan Annagu (Allaah ah) niri: Ha 
cabsan, hubaal, waa adiga kan sarreeya.
69. Oo tuur waxa ku jira gacantaada 
midig! Waxay gur-guran doontaa 
iyadoo liqliqi waxa ay sameeyeen, wax 
kale ma aha waxa ay sameeyeen ee waa 
oo keliya xeel saaxir, oo saaxir marnaba 
ma liibaani doono, meeshuu yimaadaba.
70. Oo sixiroolayaashii waxaa loo riday 
hoos iyagoo sujuudaya)10(. Waxay 
yiraadeen: Waxaan rumeynay Rabbiga 
Haaruun iyo Muuse.
71. (Fircoon) wuxuu yiri: Ma waxaad 
rumeyseen (Muuse) ka hor inta aanan 
idiin idmin? Hubaal, Waa kan idiinku 
weyn ee idin baray sixirka. Waxaan 
xaqiiq u goyn doonaa gacmahiinna iyo 
lugahiinnaba isdhaaf, oo waxaan idinku 
daldali doonaa jirridaha geedaha timrta, 
oo waad ogaan doontaan midkaayagii 
(aniga ama Rabbiga Muuse) cadaab daran oo daa’ insan.
72. Waxay yiraahdeen: Marnaba kaa dooran mayno waxa noo yimid oo xujooyin cad ah iyo 
Kan (Allaah) ee na abuuray)11(. Ee go’aami waxaad rabto inaad go’aamiso, waxaad oo keliya 
wax ka go’aamin kartaa (wixii la xiriira) noloshan adduunka.
73. Hubaal innagu waxaan rumeynay Rabbigayo si uu noogu dhaafo gefefkayaga iyo waxa aad 
nagu khasabtay (inaan falno) oo sixir ah. oo Allaah baa khayr badan, oo daa’insanaan badan)12(.
74. Hubaal, qofkii u yimaada Rabbigiis isagoo dambiile ah, abaalkiisu waa Naar, uusan ku 
dhiman doonin, kuna noolaan doonin.
75. Qofkii se u yimaada (Allaah) isagoo mu’min ah oo soo fashay camallo wanaagsan, 
kuwaasi baa mudan doona derejooyinka sare:
76. Beero ku yaal guryo san oo negaya oo ay hoos qul-qulaan wabiyo, oo ay ku dhex waari 
doonaan weligood: oo arrinkaa waa abaalka kan daahiriya naftiisa)13(.
10. Kaddib markii ay arkeen mucjisooyinka uu Allaah siiyey Muuse iyo inay yihiin xaqiiq oo aysan ahayn moodsiin sixir. 
11. Weedhan ‘ walladdii fadaranaa” waxaa sidoo kale lagu fasiray dhaar ahaan macnaha markaa waxaa weeye: Waxaan ku dhaarannay Kan na abuuraye.”
12. Ajar ahaan iyo ciqaab ahaanba.
13. Iska xala fadaro oo dhan, uu ugu weyn yahay shirkiga.



) 317 (

77. Oo Waxaan xaqiiq u waxyoonnay 
Muuse (Annagoo ku leh): Guure ku 
bax habeenkii iyagoo ay ku wehliyaan 
addoomahayga oo uga jeex waddo 
badda dhexdeeda qallalan)14(, adigoo 
aan ka cabsan inuu ku qabto oo ku 
soo gaaro (Fircoon) oo aan ka cabsan 
(inaad ku qaraqanto badda).
78. Markaas Fircoon baa soo daba 
galay oo wata askarahiisii, oo waxaa 
halkaas kaga daboolay xagga badda 
waxaasi daboolay)15(.
79. Oo Fircoon wuxuu marin habaabiyey 
dadkiisii, oo ma uu hanuunin.
80. Ilmahii Israa’iilow! Waxaan idinka 
samata bixinnay cadowgiinna, oo 
waxaan idinkula gallay ballan dhinaca 
midig ee Buurta, oo Waxaan idiin soo 
dejinnay Manna_iyo Salwaa.
81. (Annagoo leh) cuna wax ka mid ah 
waxyaalaha wanaagsan (ee xalaasha 
ah) oo aan idinku irsaaqnay, oo ha 
ku xadugudbina (dhulka) dhexdiis 
(ama ha ku gardarroonina dadka kale), 
yeysan idinku dhicin Caradayduye. Oo 
qofkay ku dhacdo caradaydu hubaal 
wuu halaagsamay.
82. Hubaal se Anigu waan u dambi Dhaaf 
Badanahay qofkii isagu toobad keena oo 
rumeeya oo fala camallo wanaagsan, oo 
markaas ku sugnaada hanuunka.
83. (Allaah wuxuu yiri): Oo maxaa kaa 

soo dedejiyey dadkaagii, Muusow?
84. Wuxuu yiri: Waa kuwaan ku soo jooga raadkayga, oo waan kuu soo deg-degay Rabbiyow 
si aad u raalli ahaato.
85. (Allaah) wuxuu yiri: Annagu se waxaan imtixaannay dadkaagii intii aad ka soo tagtay 
kaddib, oo Saamiri baa lumiyey.
86. Markaasuu Muuse u soo noqday dadkiisii isagoo caraysan oo ciil qaba, Wuxuu yiri: 
Dadkaygiyow! Ma wuusan Rabbigiin idiin qaadin ballan qaad wanaagsan?)16( Ee ma waxaa 
idinku dheeraaday muddadii? Mise waxaad dooneyseen inay idiinka dhacdo Caro xagga 
Rabbigiin, oo aad markaas ka baxdeen ballankii (inaad I adeecdaan ah) aad ila gasheen?
87. Waxay yiraahdeen: Ugama aanu bixin Ballankii aan kula gallay ikhyaarkayaga, laakiinse 
waxaa nala saaray culaysyo ka mid ah qalabkii reer (Fircoon) isku qurxin jireen)17(, markaas 
baan ku tuurnay (dabka), sidaas oo kale ayuu Saamiri u tuuray.
14. Ku dhufashada badda usha, eeg Suuradda Ash-Shucaraa: Aayadda 63.
15. Ma daboolin oo qaadin biyo oo keliya, balse waxaa daboolay oo wada qaatay waxaa daboolay uu Allaah Keliya Ogsoon yahay sida argagax, 

xanuun, qoomamo, cadaab, iwm.
16. La jirka Nabigiin si uu idiinku soo qaado Kitaabka Towreedda. 
17. Waxaa horay loo amray inay soo qaataan waxyaalihii ay isku qurxiun jireen dadkii Masar ee dahabka ahaa, markaasuu wuxuu amray Saamiri inay 

ku tuuraan dahabkaa dab si ay uga sameeyaan sanam leh muuqaal dibi oo kale, markaasay dabkii ku tuureen, markaasaa waxaa ka soo baxay sanam 
muuqaal dibi leh ay qaarkood caabudeen.Saamiri wuxuu ahaa munaafiq ku dhex jiray ilmihii Israa’iil oo u horseeday sanam caabudka. 

88. Oo wuxuu uga soo saaray (suurad) 
dibi leh cida dibiga. Oo waxay 
yiraahdeen: «waa kan ilaahiinna iyo 
ilaaha Muuse, wuuse illoobay.
89. Miyeynan arkayn in aanu u soo 
celin kareyn kelmadna (wax jawaab ah), 
oo aanu u haynin dhib iyo dheef midna?
90. Oo Haaruun wuxuu ku yiri ka 
hor (intaanu soo laaban Muuse): 
Dadkaygiyow! Waxaad tihiin kuwo uun 
lagu imtixaanay arrinkani, oo hubaal, 
Rabbigiin waa (Allaah) Raxmaanka, ee 
i soo raaca oo adeeca amarkayga.
91. Waxay yiraahdeen: Ma deyn doonno 
caabudidda (dibiga) jeer uu noo soo 
noqdo Muuse.
92. (Muuse) wuxuu yiri: Haaruunow! 
Maxaa kuu diiday markaad aragtay inay 
lumiyaan.
93. Inaad I soo raacdo? Ee ma waxaad 
caasiday adiguna amarkaygii?
94. (Haaruun) wuxuu yiri: Ina hooyow! 
Ha iga soo qaban garkeyga ama 
madaxeyga. Hubaal anigu waxaan ka 
baqay inaad tiraahdo: Waxaad kala 
qaybisay ilmihii Israa’iil dhexdooda, 
oo ma aadan dhowrin qowlkeyga.
95. (Muuse) wuxuu yiri: Oo muxuu 
yahay xaalkaagu Saamiriyow?
96. Wuxuu yiri: Waxaan arkay wax aysan arag. Markaas waxaan ka soo qaatay sacab muggi 
raadkii Rasuulka)18( oo ku tuuray (dabka). Sidaas bay ii qurxisay nafteydu.
97. (Muuse) wuxuu yiri: haddaba tag oo naga fagow! Oo hubaal, waxaa go’aan ah noloshan 
inaad tiraahdo ma jirto taabasho)19(, oo hubaal waxaa kale oo aad leedahay ballan aanad 
dib uga dhici doonin. Oo dhugo ilaahaagii aad in door ah dul joogtay ee aad caabudaysay. 
Hubaal waanu gubi doonnaa (oo aanu ka dhigi dambas) markaanu badda ku qarxinno oo 
waxba aanu ka hari doonin.
98. Ilaahiinnu waa oo keliya Allaah, ee aanu jirin Ilaah (xaq ah) aan Isaga ahayn.Wuxuu ku 
koobay wax walba Cilmi.

18. Raadka Rasuulka waxaa loola jeedaa Raadka qoobka faraskii uu watay Jabriil c.s. Waxaa kaloo lagu fasiray Raadka Rasuulka:Risaaladii 
Rasuulka oo ah sharciga uu la yimid Muuse, inuu Saamiri isaga tagay sharcigaas. 

19. “ Ha i taabaannina” waa ciqaab ahaan adduunka, waayo waxaa la amray inay dadku u gooyaan si dhan oo waxba ku darsan. Aakhirona waxaa 
sugaya Naar olol badan. 

20. Afuufka labaad ee Buunka, waana afuufka dadka ay ka soo bixi doonaan qubuurahooda iyagoo nool. 
21. Cabsi darteed, ama macnaha waa iyagoo indha la’ waxba aan arkayn.
22. Qofkii gef ka galay Allaah ama gef ka galay mid ka mid ah uunankiisa.

99. Sidaas baan (Nabi Muxammadow 
s.c.w.) kuugu soo tebinnaa warar 
ka mid ah wixii horey u dhacay. 
Oo Waxaanu xaqiiq kaa siinnay 
xaggayaga dhambaal (Qur’aankan).
100. Qofkii ka jeesta wuxuu markaas 
xambaaran doonaa Maalinta Qiyaame 
culaab culus (dambi aad u weyn).
101. Iyagoo ku dhex waari doona 
(cadaabka). Oo waa wax u xun iyaga 
Maalinta Qiyaamaha culaab ahaan.
102. Maaalinta Buunka la afuufi 
doono)20(: oo waxaa la isu soo kulmin 
doonaa Dambiilayaasha Maalintaa 
iyagoo indho cawlan)21(.
103. Oo hoos u wada hadlaya oo isku 
sheegaya: Ma aydaan joogin waxaan 
aheyn toban (maalmood adduunka).
104. Annaga baa ka ogsoon waxa ay 
leeyihiin, marka kooda ugu jid (hadal) 
wanaagsani oran doono: Ma aydaan 
joogin (adduunka) waxaan aheyn 
maalin qudh ah.
105. Oo waxay wax kaa weydiin 
buuraha, markaa dheh: Rabbigay baa 
ku baabbi’n doona qarax isagoo ka 
dhigaya sida budo ciid ah.
106. Oo wuxuu ka yeeli doonaa 
(arlada) meel ban siman ah.
107. Aanad ku dhex arki doonin meel 
hoosaysa ama sarreysa.

108. Maalintaas waxay iyagu (qof walbaa) raaci doonaa (dhawaaqa) dhawaaqaha isagoo aan 
leexleexasho lahayn. Oo codadka oo dhan waxay ahaan doonaan kuwo kushuucsan Raxmaanka 
(Allaah) horti, marka ma maqli doontid waxaan aheyn shanqarta socodka (lugahooda).
109. Maalintaas shafeeco (garabsiin) wax ma tari doonto, mid maahee uu Raxmaanku u idmo 
oo uu ka raalli yahay hadalkiisa.
110. Wuxuu Ogsoon yahay waxa hortooda ah iyo waxa gadaashooda ah, Mase ku koobi 
karaan (waxa uu og yahay) Cilmi.
111. Oo dhammaan wejiyadu waxay ku khushuuci doonaan (Allaah horti), Noolaha Daa’inka ah, 
Daryeelaha waxa uunka jira oo dhan. Oo waxaa xaqiiq hoogi doona kan isagu xambaarsan dulmi)22(.
112. Kan se isagu fala camallo wanaagsan isagoo mu’min ah, ma ka cabsan doono gardarro 
loo geysto iyo wax loo dhimo midna.
113. Oo sidaas baan ugu soo waxyoonnay Qur’aan af Carabi ah, oo ugu celcelinnay 
si cad digniinaha, bal inay iska jiraan oo ka dhowrsadaan (xumaha), ama uu ku dhaliyo 
waantow(ama u noqdo wax lagu xusuusto).

23. Waxaa axdigaa lagu xusay Suuradda 2 Al-Baqara : Aayadda 35, wuxuuna Allaah halkan ku xusay inaan laga helin Aadam go’aan adag si uu 
uga hortago fidnada shaydaanka. 

24. Eeg sharaxa Suuradda 9 At-Towba: Aayadda 19.

114. Ee waxaa ka Sarreeya oo ka kor 
ah (dhammaan) Allaah, Boqorka Xaqa 
ah. Ee (Muxammadow) ha ku degdegin 
Qur’aanka (akhriskiisa) ka hor inta aan 
laguu dhammayn waxyigiisa, oo dheh: 
Rabbiyow ii kordhi cilmi.
115. Oo waxaan la galnay ballan 
Aadam mar hore)23(, wuuse illoobay, 
oo kama aanu helin go’aan adag.

116. Oo (xus) markaan ku niri 
malaa’igta: U sujuuda Aadam oo way 
sujuudeen (dhammaan) Ibliis maahee, 
wuu diiday.

117. Markaasaan Waxaanu niri: 
Aadamow! Xaqiiq, kani waa kuu cadow 
adiga iyo xaaskaagaba. Ee yuusan idinka 
saarin Jannada, si aydaan u dhibaatoon.

118. Hubaal waxaad (ballan) ku heysataa 
inaadan ku dhex gaajoon doonin kuna 
arradi doonin.

119. Oo hubaal aanad ku harraadi doonin, 
qorrax kulkeedna kugu dhici doonin.

120. Markaasuu shaydaan hoos wax ugu 
sheegay, isagoo ku leh: Aadamow! Ma 
ku tusaa geedka waarista iyo boqortooyo 
aan weligeed dhammaan doonin?

121. Markaasay iyagu (Aadam iyo 
xaaskiisa) wax ka cuneen, oo cawradoodii u muuqatay, oo waxay billaabeen inay ku nab nabaan 
korkooda caleemaha Jannada. Oo Aadam wuxuu ku caasiyey Rabbigi, oo gef ka galay)24(.

122. Ha yeeshee Rabbigiis ayaa doortay oo u dambi dhaafay oo hanuuniyey.

123. (Allaah) wuxuu yiri: Ka dega (Jannadan) dhammaantiin, (firkiinna) waa u cadow qaarba 
qaarka kale. Oo hadduu idiinka yimaado xaggayga hanuun, markaa qofkii raaca hanuunkayga 
ma ku lumi doono (adduunkan), mana ku dar xumaan doono (Aakhirada).

124. Qofkii se ka jeesta waanadayda, hubaal wuxuu mudan doonaa nolol adag oo ciriiri ah, 
oo waxaa la shir keeni doonaa Maalinta Qiyaamaha isagoo indha la’.

125. Wuxuu oran doonaa: Rabbiyow! Maxaad iiga soo saartay (iilka oo i shir keentay 
Qiyaamaha) anigoo indha la’ anigoo (hadda ka hor) wax arki jiray.

25. Allaah wuxuu ku ciqaabi lahaa adduunkan sida uu u galayba dadkii hore.
26. Waa Nabi Muxammad s.c.w. . waxaa sidoo kale lagu fasiray weedha : Isaga hortiis” in loola jeedo Qur’aanka.
27. Waxay sugayaan waxa ka soo baxa arrinkan oo uu ku dhammaado. 

126. (Allaah) wuxuu oran doonaa: 
Sidaas oo kale calaamooyinkayagii 
baa kuu yimid, waadse iska illowday 
(oo ka dan la’aatay), sidaas darteed 
Maanta, waxaa lagaaga tegi doonaa oo 
lagugu illoobi (Naarta).
127. Oo sidaas oo kale baan u abaal 
marinnaa qofkii isagu xadgudba, oo 
aan ru- meyn calaamooyinka Rabbigii, 
oo cadaabka Aakhiro ayaa sii daran oo 
joogto daa’in ah.
128. Haddaba, miyaanay u caddaan 
iyaga inta aan ummado hallignay 
iyaga hortood oo ay ku dhex socdaan 
guryahoodii? Arrinkaa waxaa ugu sugan 
calaamooyin kuwaasi leh garashada.
129. Oo haddii aanay jiri lahayn Kelmed 
hore oo ka soo fushay Rabbigaa, in dib 
loogu dhigo abaal marintooda maalin 
la yaqaan iyo muddo magacaaban, way 
ku waajibi laheyd)25(.
130. Ee u samir yeelo waxa ay leeyihiin, 
oo ku tasbiixso xamdiga Rabbigaa ka hor 
qorrax soo baxa iyo ka hor dhiciddeeda, 
iyo (sidoo kale) qaar ka mid ah saacadaha 
habeenka iyo dacallada maalinta si aad u 
raalli noqotid.
131. Oo ha u taagin indhahaaga xagga 
waxa aan ugu raaxaynay lammaano 

kala duwan oo iyaga ka mid ah, (wax kale maahee) waa quruxda nolosha adduunka si aan 
ugu imtixaanno, oo risiqa Rabbigaa baa ka khayr badan oo ka daa’in san.
132. Oo ku amar salaadda ehelkaaga (iyo dadkaba), oo ku samir yeelo gudashada (salaadaha) 
kuma weydiisaneyno risiq; Annaga baa ku irsaaqeyna. Oo Ciribta wanaagsan waxaa leh 
kuwa Alle ka cabsada ee iska ilaasha (xumaha).
133. Oo waxay yiraahdaan: Muxuu noogu keeni waayey calaamo xagga Rabbigii ah? Oo 
miyaanay u imaan caddeyn wixii (ku yaallay) Kutubtii hore.
134. Oo haddaan ku halaagno cadaab isaga ka hor)26(, waxay hubaal oran lahaayeen: 
Rabbiyow! Maxaad noogu soo diri weydey Rasuul si aan u raacno Aayadahaaga, ka hor inta 
aanaan ahaan kuwa dullooba oo dufooba.
135. Dheh: Mid walba innaga iyo idinka wax buu sugayaaye ee suga)27(, waxaadse dhowaan 
ogaan doontaan waa kuwama kuwa ku sugan Jidka Toosan iyo kan isagu hanuunsan.

1. Sixir waxa ay ku sheegayaan halkan waa Aayadaha Qur’aanka, Inkastoo ay shaahideen calaamooyin iyo mucjisooyin dhab ah.
2. Sida malaa’igta, balse waxay ahaayeen aadmi leh tilmaamaha dadka.
3. Kitaabka waa Qur’aanka, xuskiinna waxaa loola jeedaa la idinku sharfay ama la idinkula hadlay. Macno kale waa idiinku sugan waano. 

J U S K A (17)
Suuradda 21 Al-Anbiyaa 
Waa 112 Aayadood: Makkiyyah

Bismillaahir Raxmaanir Raxiim

1. (Waqtiga) xisaabtooda (Qiyaamaha) 
waa ku soo dhow yahay dadka halka 
iyagu ay dhoohnaan la sii jeedaan.
2. Ma jiro xus ( waxyi) uga yimaado 
isagoo cusub xagga Rabbbigood, bal 
waxay dhegaystaan iyagoo iska cayaaraya.
3. Oo quluubtoodu ka maan la’ yihiin, 
oo kuwa gefka (shirkiga iyo macaasida) 
fala waxay qariyaan faqooda (iyagoo 
leh): Kani (Nabigan) ma wax aan ahayn 
baa qof idinkoo kale ah? Ee ma waxaad 
qaabileysaan sixir1 idinkoo arka?
4. Wuxuu (Nabigu s.c.w) yiri: 
Rabbigay baa ogsoon qowl)1( (kasta) (oo 
lagaga hadlo) samooyinka dhexdooda iyo 
arladaba. Oo Waa wax kasta Maqlaha, 
wax kasta Ogsoonaha ah.
5. Waxay se yiraahdaan: (Waxyigu 
wax kale maahee) waa riyooyin qarow 
isku qasan ah! bal isagaa hal abuuray! 
bal waa gabyaa! Ee ha noo keeno 
mucjiso la mid ah (mucjisooyinkii) lala 
soo diray (anbiyadii) hore.
6. Ma jirto (hal) magaalo aan halaagnay ee rumeysey iyaga hortood ee ma iyagaa haddaba rumeyn?
7. Oo ma aanu soo dirin hortaa adiga (Nabi Muxammadow) waxaan aheyn rag aan u 
waxyoonnay (dhambaalka), ee weydiiya dadka Risaalada (Kutubii hore) haddii aydaan ogeyn.
8. Oo uma aanaan yeelin iyaga (anbiyada) jirar aan cunin cunto)2(, oo ma aheyn kuwo aan 
dhiman oo ku waara (arlada).
9. Markaas, Waanu u oofinnay ballankaan u qaadnay oo waanu badbaadinnay iyaga iyo 
ciddaan doonnay oo halaagnay xad gudbayaashii.
10. Waxaan xaqiiq idiin soo waxyoonnay (dadow) Kitaab (Qur’aanka) la idinku xusay 
idinka)3(. Ee Miyeydaan haddaba caqliyeysanayn?

4. Macnaha waa dadkeedu ay ku adkeysteen xumaan falidda.
5. Waxa idinku dhacay. Waxaa hadalkan loo yiri ku digasho ahaan.
6. Sida xaas ama carruur.
7. waa oraahdooda baadilka ah in Allaah leeyahay xaas iyo ilmo. 
8. Dhammaan Rusushii hore waxay dadku ugu yeereen Towxiidka -caabudaadda Allaah Keliya aan cid kale lala wadaajin cibaadada-.

11. Oo intee baan magaalo (dadkeedu) 
ahaayeen gar diid)4( baabbi’innay, oo aan 
soo saarnay iyaga kadambow dad kale.

12. Oo markay (dadkeedii) dareemeen 
cadaabkayagii, waxay isla markiiba 
billaabeen inay ka cararaan.
13. (Malaa’igtii qaarkood waxay 
yiraahdeen): Ha cararina (haatan), ee dib 
ugu soo laabta wixii la diinku raaxeeyey 
iyo guryihiinna , si wax la idiin weydiiyo)5(.
14. Waxay yiraahdeen: Hoognaye! 
Waxaynu ahayn kuwo gef badan.
15. Oo calaalcalkoodaas ma ay deyn ilaa 
aan dabar goynay, oo baqtiyeen (dab sidi).
16. Oo uma aan abuurin samada iyo 
arlada iyo waxa u dhexeeya dheel.
17. Haddaan rabno inaan yeelanno 
haasaawe)6(, waxaan hubaal ka yeelan 
lahayn xaggayaga, haddaan sidaas falayno.
18. Bal waxaan Xaqa ku gannaa 
baadilka, markaasuu tirtiraa, mise durba 
wuu tagaa; oo hoog ayaadna leedihiin 
beentaasi aad naga sheegtaan darteed)7(. 
19. Oo Isagaa leh wax kasta oo jira 
samooyinka iyo arlada; oo kuwa agtiisa 
jooga ee u dhow (malaa’igta) iskama 
weyneeyaan cibaadadiisa,oo kama daalaan.

20. Waxay xurmo weyneeyaan oo hufaan Isaga habeen iyo maalinba, oo kama dabcaan.
21. Mise ma waxay (dadku) yeesheen (si ay u caabudaan) ilaahyo dhulka xaggiisa oo wax 
soo nooleeya?.
22. Hadday ahaan lahaayeen dhexdooda (cirarka iyo dhulka) ilaahyo kale aan ahayn Allaah, 
way fasaadi lahaayeen. Wuu ka hufan yahay Allaah, Rabbiga Carshiga leh oo ka Sarreeyaa 
waxay ku sheegaan.
23. Lama weydiiyo (Allaah) Waxa uu Falo, halka iyaga la weydiin doono.
24. Mise ma waxay yeesheen Isaga sokadi ilaahyo (kale) ay la barbar caabudaan? Dheh 
(Muxammadow): Keena Xujadiinna. Kani (Qur’aanka) waa xuska kuwa ila jooga iyo xuska 
kuwii iga horreeyay)8(. Badankoodu se ma gartaan Xaqa, marka way ka sii jeestaan.

9. Kuwaa ay ku andoocadaan inay yihiin ilmahii Ilaahay sida malaa’igta, Cuzayr, Ciise, iwm waa addoommo la sharfay.

25. Oo ma aanu soo dirin hortaa Rasuulna 
oo aanaan u waxyoon (Annagoo leh): 
Ma jiro Ilaah (Xaq ah oo) aan Aniga 
ahayn, ee i caabuda (Aniga oo keliya).

26. Oo waxay yiraahdaan: Raxmaanku 
wuxuu yeeshay wiil. Subxaanah! Wuu 
ka hufan yahay,balse)9( waa addoomo 
la sharfay.

27. Kagama hormaraan hadal, oo 
amarkiisa uun bay iyagu ku shaqeeyaan.

28. Wuxuu Ogsoon yahay waxa 
hortooda ah iyo waxa gadaashooda 
ah, oo uma shafeeci karaan mid uu 
isagu oggolaado maahee. Oo cabsidiisa 
bay la baqaan.

29. Oo qofkii ka mid ah ee yiraahda: 
Waxaan anigu ahay Ilaah la jirkiis 
Isaga, kaas oo kale waxaan ku abaal 
marinnaa Naar. Sidaas oo kale baan ku 
abaal marinnaa geflowyada.

30. Oo miyaanay kuwa rumeyn diiday 
arag in samooyinka iyo arladu ay 
ahaayeen hal mid oo isku dheggan 
oo aan kala bixinnay, oo waxaan ka 
abuurnay biyo wax kasta oo nool ee 
miyaanay haddaba rumaynayn?

31. Oo Waxaanu yeellay dhulka buuro 
adag ee sugan si aanay ula iilanin, oo waxaanu yeellay (buurahaa) dhexdooda waddooyin 
ballaaran si ay ugu toosaan.

32. Oo Waxaanu ka dhignay samada saqaf ilaashan. Oo waliba iyagu waa ka sii jeesadaan 
calaamadaheeda.

33. Oo Waa Isaga Kan Abuuray habeenka iyo maalinta iyo qorraxda iyo dayaxa, dhammaan 
(walxaha cirka ka muuqda) waxay si dhakhso badan ugu socdaan garangartooda.

34. Oo kama aanu yeelin qofna kaa horreeyey mid (ku) waara (arlada). Ee haddaad dhimato 
ma iyagaa waari doono?

35. Naf walbaa waa tii dhadhamisa geeri, oo waxaanu idinku imtixaani doonnaa shar iyo 
khayrba kala saarid darteed, oo Xaggayaga baa la idiin soo celin doonaa. 

10. Ma ay dalbeen si gaalnimo iyo jeesjees leh in loo soo dedejiyo oo la tuso Cadaabka. 
11. Eeg sharaxa aan ku xusnay Suuradda 13: Aayadda 41.

36. Oo markay kuwa rumeyn diida ku 
arkaan (Nabi Muxammadow), kaama 
dhigtaan waxaan ahayn dheeldheel (oo 
waxay yiraahdaan): Oo ma kan baa kan 
wax ka sheega (liida) ilaahyadiinna? 
Halka iyagu ay diidaan xuska (Allaah)  
Raxmaanka. 

37. Waxaa lagu abuuray aadmiga degdeg 
(sabar yari), waxaan idin tusi doonaa 
calaamooyinkayga ee ha sugi waayina.

38. Oo waxay oran doonaan: Goorma 
buu gooddigani dhici doonaa haddaad 
run sheegeysaan?

39. Hadday kuwa rumeyn diiday uun 
ogaan lahaayeen (waqtiga) marka aanay 
kari doonin inay ka ceshaan Naarta 
wejiyadooda iyo dhabarradoodaba oo 
aan loo gargaari doonin)10(. 

40. Balse, waxay ugu iman doontaa 
kedo, oo way jahawareerin doontaa, oo 
ma kari doonaan weecinteeda,loomana 
sugi doono. 

41. Oo Rusul (badan) baa lagu 
jeesjeesay kaa horreeyey adiga, waxaa 
se ku dhacay kuwii ka mid ahaa ee ku 
jeesjeesay waxa (cadaabka) ay dheel 
dheesha u heysteen.

42. Dheh: Yaa idinka dhowri kara habeen ama maalinba xagga Naxariistaha Allaah? Waxay 
se iyagu yihiin kuwa xusidda Rabbigood ka sii jeesada.

43. Mise waxay leeyihiin ilaahyo difaaca ee naga celin kara? Ma karaan (xitaa) inay u 
gargaaraan nafahooda, mana ahaan doonaan kuwo nalaga difaaco.

44. Balse, waxaan siinnay waxyaalo wanaagsan kuwani (gaalada ah) iyo aabbayaashoodba 
ilaa cimriga loo dheereeyey (markaasay wax is bideen).. miyaanay haddaba arag inaan ku 
nimaanno arlada oo ka naaqusinno xuduuddiisa)11( ? Ee ma iyagaa haddaba adkaan doona?

12. Kuwani waa seddex tilmaamood oo lagu sifeeyey isla Towraadda.
13. Waxaa loola jeedaa Iyagoo aan arag Allaah ama iyagoo keli ah aan cidna u jeedin, ka cabsada Allaah sir iyo saaqba. 
14. Idinkoo iska yeelaya inaydaan aqoon, inkiraya ama diidaya inaad qirtaan. 
15. Ka hor Muuse, Allaah wuxuu hanuunshay tan iyo yaraantii. 
16. Ibraahiim c.s. wuxuu ka yiri hadalladaa qalbigiisa oo keliya inuu tab u degi doonaa baabbi’inta sanammadooda. 

45. Dheh waxaan uun idiinku digayaa 
waxyi (ka yimid Allaah). Kuwa se 
dhegaha li’i ma ay maqlaan dhawaaqa 
mar kastoo iyaga loo digo.
46. Oo haddii (wax yar oo) hur ah oo ka 
mid ah cadaabka Rabbigaa uu taabto, 
waxay hubaal oranayaan: Hoognaye! 
Waxaan hubaal ahayn kuwo gef badan.
47. Oo Waxaanu dhigi doonnaa miisaan 
xaq ah Maalinta Qiyaamaha, marka 
nafna loolama dhaqmi doono si gardarro 
ah in yarba ha ahaatee, oo (xitaa) hadday 
ku tahay wax le’eg iniinta sisinta (ama 
wax ka yar ama wax ka weyn) (weliba) 
waanu keeni doonnaa. Oo Annagaa 
ku filan inaan idin xisaabinno.
48. Oo waxaan horeyba u siinaay 
Muuse iyo Haaruun Furqaanka, oo 
iftiin iyo waano ah)12( ay leeyihiin 
kuwa iska jira (xumaha).
49. Kuwa ka baqa Rabbigood iyagoo 
keli ah (loo jeedin))13(, oo iyagu aad 
uga cabsada Saacadda (Qiyaame).
50. Oo (Qur’aan)kani waa waano 
barakaysan aan soo waxyoonnay, ee 
miyaad haddaba garan weydeen)14(?
51. Oo waxaan xaqiiq siinnay Ibraahiim 
(saamigiisa) hanuunka goor hore)15(, oo 
Waxaaanu u ogeyn si dhan oo wanaagsan.
52. Markuu ku yiri aabbihii iyo dadkiisii: Waa maxay sanamyadan aad idinku dul fadhidaan 
(ee aad caabuddaan)?
53. Waxay yiraahdeen: Waxaan hellay aabbayaashayo oo caabudaya.
54. Wuxuu yiri: Waxaad xaqiiq idinka iyo aabbayaashiinba ku sugneydeen habow caddaan ah?
55. Waxay yiraahdeen: Ma waxaad noo keentay xaq, mise adigu waxaad ka mid tahay kuwa 
iska dheel-dheela?
56. Wuxuu yiri: Mayee’ bal Rabbigiin waa Rabbiga samooyinka iyo arlada ee ah Kan abuuray, 
oo aniga waxaan ka mid ahay kuwa ka markhaati kaca arrinkani.
57. Oo (waxaan ku dhaartay) Allaah, Waxaan hubaal u degi doonaa qorshe (tab) (si aan u 
baabbi’iyo) sannammadiinna markaad tagtaan oo dhabarka jeedisaan)16(?

17. Wuxuu sidoo kale macnaha u dhici karaa: si ay markhaati iyo goob joog uga ahaadaan waxa lagu dhigo oo ciqaab ah.
18. Kaddib markay qirteen gefkoodii, waxaa galay kibir iyo cinaad markaas bay haddana ka horyimaadeen oo is rogeen. 
19. Dhulkaa waxaa loola jeedaa arlada Shaam (oo ah: Falastiin, Urdun, Suuriya, Lubnaan iyo dhulalka hareerahooda ah). Wuxuuna Allaah ku 

barakeeyey inuu ka soo diray badi anbiyada dhulkaasi, iyo inay sidoo kale tahay dhul wanaagsan oo barako iyo khayr badan

58. Markaasuu ka dhigay digada 
(dhammaantood) koodii u ballaarnaa 
maahee, inay xaggiisa u soo noqdaan 
(oo u weydiiyaan).
59. Waxay yiraahdeen: Yaa ku falay 
sidan ilaahyadayada?, Kaasi hubaal 
waa mid ka mid ah gardarroolayaasha?
60. Waxay yiraahdeen: Waxaanu maqallay 
wiil hadal-haya oo la yiraahdo Ibraahiim.
61. Waxay yiraahdeen: Haddaba ordoo 
keena oo soo hor joojiya dadka si ay 
ugu arkaan indhahooda inay ka marag 
furaan)17(.
62. Waxay yiraahdeen: Ma adigaa ku 
falay sidaan ilaahyadayada, Ibraahiimow?
63. (Ibraahiim) wuxuu yiri: Mayee’ 
waxaa falay kooda u ballac weyn 
(sanamyada) ee kan ah, ee bal weydiiya 
hadday hadli karaan!
64. Markaas bay nafahoodii dib isugu 
noqdeen oo yiraahdeen: Hubaal, idinka 
naf ahaantiinna baa gefsan.
65. Markaasay isla markiiba is rogeen)18( 
(iyagoo leh): Waad ogsoon tahay inayan 
kuwakani hadlin.
66. (Ibraahiim) wuxuu yiri: Ee ma 
waxaad haddaba caabuddaan Allaah 
sokadi wax aan waxba idin tari karin 
waxbana idin yeeli karin?

67. Uf baad leedihiin idinka iyo waxa aad caabuddaanba Allaah sokadi. Ee miyeydaan 
garasho lahayn?
68. Waxay yiraahdeen: Guba isaga oo u gargaara ilaahyadiinna,haddaad yeeleysaan.
69. Waxaanu Annagu (Allaah ah) niri: Dabkow u noqo qabow iyo nabad Ibraahiim!
70. Oo waxay la dooneen shirqool (dhibaato), waxaan se ka yeelnay iyaga kuwa uu ku dhacay 
khasaaraha badan.
71. Oo Waxaan badbaadinnay isaga iyo Luudba (innagoo u wareejinnay xagga) arladii)19( aan 
u barakaynay dadka oo dhan.
72. Oo Waxaan u hibeynay Isxaaq iyo Yacquub oo wiil wiilki ah, oo mid walbaa waxaan ka 
dhignay kuwo wanaagsan.

20. Xumahaas oo ahaa shirki, gaalnimo, fuulitaanka ragga, khaniisnimo, tuugo, boob, dhac, jid gooyo, iwm iyagoo waxaasi oo idil u fali jiray si 
bareer ah. 

21. Macnaha uu habaaray dadkiisii kuwaasoo ku adkeystey shirkiga iyo macaasida. 
22. Macnaha waa inuu Allaah mar waliba karo inuu fuliyo waxa uu doono.

73. Oo Waxaanu ka dhignay hoggaami- 
yeyaal ku hanuuniya (dadka) Amarka- 
gaya, oo Waxaanu u waxyoonnay 
falidda waxyaalaha khayrka ah, iyo u 
oogidda salaadda si wanaagsan, iyo 
bixinta sakada, oo waxay ahaayeen 
kuwo Annaga na caabuda.

74. Oo Luud, Waxaanu siinnay 
Xukun iyo cilmi, oo Waxaanu ka 
badbaadinnay magaaladii ahayd mid 
fasha xumaha)20(. Hubaal waxay 
ahaayeen dad xun oo caasiyaal ah. 

75. Oo Waxaanu dhex gelinnay 
Naxariistayada, hubaal wuxuu ka mid 
ahaa kuwa wanaagsan.

76. Oo (xus) Nuux, markuu noo 
dhawaaqday kol hore)21(. Markaasaan 
ka ajiibnay baryadiisii, oo ka 
samatabixinnay isaga iyo intii raacday 
musiibad aad u weyn (daadkii weynaa).

77. Oo Waan uga gargaarnay dadkii 
beeniyey Aayadahayaga, hubaal, waxay 
ahaayeen dad xun, markaasaan qarqinnay 
dhammaantood .

78. Oo (xus) Daawuud iyo Sulaymaan, 
markay ka garsooreen arrinkii beerta 
markuu daaqay ari dad leeyihiin, oo 
Waxaanu ka aheyn garsoorkoodii goob joog.

79. Markaasaan fahansiinnay (arrinka) Sulaymaan, mid walbana oo ka mid ah waxaan siinnay 
xukun iyo cilmi, oo Waxaan ka yeelnay buuraha iyo shimbiraha inay la qaadaan Alle amaanka 
Daawuud. Oo Waa Annaga kuwa falay)22(.

80. Oo Waxaanu barnay isaga sameynta jaakado bir ah aad leedihiin idinka si ay idiinka 
dhowrto dhibaatada dagaalkiinna. Ee ma tihiin haddaba kuwa mahad naqaya?

81. Oo Sulaymaan (waxaan u sakhirnay) dabaysha sida xoogga leh u socota, ee ugu ordeysa 
si xowli ah amarkiisa xagga dhulkaan barakaynay. Oo Waxaanu nahay kuwo wax walba 
Ogsoon.

23. Innagaa ka dhowrnay inay caasiyaan oo khilaafaan amarka Sulaymaan, oo ka dhowrnay Sulaymaan inay u geystaan wax waxyeello ah.
24. Ka careysan gaalnimada iyo caasiyoobidda dadkiisa. 
25. Macne kale waa aan ku ciriiryi doonin (caloosha kalluunka).

82. Oo waxaa ka mid ahaa Shaydaammada 
(jinka) kuwo u quusa (badda), oo u fala 
camallo kale oo taa barbarkeed ah: Oo 
Waa Annaga kuwa dhowrayey)23(.

83. Oo (xus) Ayyuub, markuu u 
dhawaaqday Rabbigi (isagoo leh): 
Xaqiiq dhibaataa igu dhacday, oo Adigu 
waxaad tahay Kan ugu Naxariista 
Badan inta naxariisata.

84. Markaasaan ajiibnay, oo Waxaan 
ka feydnay dhibtii haysey, oo waxaan 
(dib u) siinnay ehelkiisii (uu waayey), 
iyo in le’eg oo wehlisa,_ Naxariis 
Xaggayaga ah, iyo xusuus ay u ahaato 
kuwa na caabuda.

85. Oo (xus) Ismaaciil, iyo Idriis, iyo 
Dul- Kifil, dhammaan waxay ka mid 
ahaayeen kuwa samirka leh.

86. Oo Waxaanu dhex gelinnay 
Naxariistayada. Hubaal waxay ka mid 
ahaayeen dadka wanaagsan.

87. Oo (xus) saaxiibkii kalluunka 
(Yuunus) markuu tegay isagoo 
caraysan)24(, oo wuxuu mooday 
inaanan u qaddarayn (inuu galo 
caloosha kalluunka ama qabanayn))25(! 
markaasuu ka dhawaaqay mugdiyo 

dhexdooda)26( (isagoo leh): Ma jiro Ilaah (Xaq ah) aan Adiga aheyn. Adigaa Xurmo oo 
dhan leh oo hufan, hubaal waxaan anigu ka mid ahaa geflowyada. 

88. Markaasaan ajiibnay baryadiisii, oo ka badbaadinnay murugadii. Oo sidaas oo kale baan 
u badbaadinnaa mu’miniinta.

89. Oo (xus) Zakariya, markuu u dhawaaqday Rabbigi (isagoo leh): Rabbiyow! ha igu dhaafin 
keli (waraso la’aan), Oo Adigaa u wanaagsan dhaxlayaasha.

90. Markaasaan ajiibnay baryadiisii, oo siinnay Yaxyaa, oo u hagaajinnay xaaskiisii. Hubaal, 
waxay iskula tartami jireen sama falka oo noo baryi jireen si rajo iyo cabsiba leh, oo waxay 
ahaayeen kuwo noo hoggaansan nugul oo (kal san).

26. Mugdiyadaas oo ah mugdiga habeenka, kan badda, iyo kan caloosha kalluunka. 
27. Ummah waxaa loola jeedaa diin :hab nololeed ay jamaaco dhan wada qaataan oo raacaan, ama dhaqan iyo hannaan wanaagsan ay ummadi raacdo.
28. Iyagoo noqday dariiqooyin iyo kooxo kala duwan.
29. Uma soo laaban karaan adduunkan, mana u toobad keeni karaan Allaah.

91. Oo (xus) tii xafidday jirkeeda 
(Maryam), markaasaan ku afuufnay 
(maradeeda) Annagoo u xil saarnay 
(afuufidda) Ruuxayaga (Jabriil), Oo 
Waxaan uga dhignay iyada iyo wiilkeedii 
(Ciise) Calaamo caalamka.
92. Hubaal, diintiinnani (Islaamka) 
waa diin mid ah)27(, Oo Anigu waxaan 
ahay Rabbigiin, ee i caabuda ( Aniga 
oo keliya).
93. Waxayse u kala goosgoosteen 
diintoodii (kooxo) dhexdooda)28(. 
Xaggayaga bay se dhammaan u soo 
wada noqon doonaan.
94. Ee qofkii fala camallo wanaagsan 
isagoo mu’miin ah, lama burin doono 
ajarka dadaalkiisa. Oo hubaal Waan u 
qoreynaa.
95. Oo Waa wax ka reebban (dadka) 
magaalo kasta aan halaagno inayan dib 
u soo laaban doonin (soo bixinta ka 
hor))29(.
96. Ilaa marka Ya’juuj iyo Ma’juuj 
laga soo furo (moos xirkii), oo waxay 
iyagu ka soo degi doonaan taag walba 
si degdeg ah.
97. Oo (marka) ballan qaadka Xaqa 
ah uu soo dhowaado. markaa, mise 
indhaha kuwa rumeyn diiday waxay la dhaygagi doonaan (qarracan, iyagoo oranaya): 
Hoognaye! Hubaal waxaanu aheyn kuwo ka dhoohan waxakani; bal waxaanu aheyn kuwo 
gef badan. 
98. Hubaal Idinka iyo waxa aad caabuddaanba Allaah sokadi, waxaad ahaan doontaan 
shidaalka Naarta, waad iman doontaan si aad u (gashaan) iyada. 
99. Hadday kuwakani (ilaahyada beenta ah) yihiin ilaahyo (dhab ah) ma ay galeen halkaa 
(Naarta), dhammaan se way ku waari doonaan dhexdeeda.
100. Waxay ku leeyihiin gudaheeda hiinraag iyo hiinbax, oo waxna gudaheeda kuma maqlaan.
101. Hubaal, kuwa ay u hor martay xaggayaga wanaagga, kuwaasu xaggeeda waa laga fogeyn 
doonaa.

30. Zabuur waa kitaabkii loo waxyooday Nabi Daawuud c.s.Waxaa sidoo kale la yiri waxaa loola jeedaa Kutubta Ilaahay oo dhan.
31. Waa Towraadda, waxaa sidoo kale lagu fasiray Looxa Maxfuudka.
32. Beenahooda iyo gaalnimadooda iyagoo ku sheega inuu Allaah leeyahay carruur, iyo in Muxammad s.c.w. yahay saaxir, nin waalan, gabyaa, iyo 

in Qur’aanka yahay gabay, sheeko xariir, sixir, iwm). 

102. Ma maqli doonaan shanqarteeda, 
iyagoo ku dhex waari doona waxay 
nafahooda rabaan weligood.
103. Argagaxa weyn (ee Maalinta 
Qiyaamaha) ma murugo gelin doono, 
oo malaa’iguhu waxay ku soo 
dhoweyn doonaan (salaan iyagoo ku 
leh): Kani waa Maalinkiinnii la idiin 
ballan qaaday.
104. Maalinka aan u duubi doonno 
samada sida loo duubo waraaqaha 
wax lagu qoro, sida aan u billownay 
abuuriddii hore baan ku soo celin 
doonnaa, (waa) ballan aan qaadnay oo 
na saaran, hubaal waanu fali doonnaa.
105. Oo Waxaan ku qornay Zabuurka)30( 
kaddib (markaan horay ugu ) sheegnay 
Xusaha)31(, in arlada (Jannada) ay dhaxli 
doonaan addoomahayaga wanaagsan.
106. Hubaal, (Qur’aan)Kani waxaa ugu 
sugan Gaarsiin cad dad na caabuda.
107. Oo kuuma aanu soo dirin (Nabi 
Muxammadow) waxaan aheyn Naxariis 
aad u ahaato caalamka.
108. Dheh: Waxaa uun la ii waxyooday 
inuu Ilaahiinnu yahay Ilaah Keliya, ee 
ma u hoggaansami doontaan Muslimiin 
ahaan?

109. Haddiise ay jeesadaan, ku dheh waxaan idin siiyey digniin cad ee xaq ah. Oo ma ogi in 
waxa la idiinku gooddiyey uu dhow yahay ama fog yahay.

110. Hubaal Wuxuu Isagu Ogsoon yahay hadalka kii kor loo qaado, oo wuxuu Ogsoon yahay 
waxa aad qarisaanba.

111. Oo anigu ma ogi, waa intaaso ay idiin tahay fidmo, iyo raaxo ku eg ilaa muddo.

112. Wuxuu yiri: Rabbiyow! Ku xukun xaq. Oo Rabbigayo waa Raxmaanka ee laga 
kaalmaysto waxa aad sheegtaan)32(.

Suuradda 22 Al-Xaj 
Waa 78 Aayadood: Makkiyyah

Bismillaahir Raxmaanir Raxiim.

1. Dadow! Iska jira (Cadaabka) 
Rabbigiin! Hubaal, Gariirka saacaddu 
(Qiyaamahu) waa wax aad u daran.

2. Maalinta aad aragtaan, haweeney 
kastoo ilmo nuujinaysay waxay ka 
tegi doontaa walaac darti ilmahay 
naaska nuujisay, oo haweeney walboo 
uur leh way dhicin doontaa uurkeeda, 
oo waxaad arki doontaa dadka oo 
(u muuqda sida kuwo) sarkhaansan, 
mana aha kuwo sarkhaansan, laakiinse 
Cadaabka Ilaahay baa Daran.

3. Oo waxaa ka mid ah dadka mid ka 
dooda arrinka Ilaahay cilmi la’aan, oo 
raaca Shaydaan kastoo fallaago ah.

4. Waxaa loo qoray (shaydaan kasta) in 
qofkii talada u dhiibta uu lumin doono, 
oo ku hagi doono cadaabka hurka 
badan.

5. Dadow! Haddaad shaki ka qabtaan 
soo bixinta, haddaba (ogaada) hubaal 
Waxaanu idinka abuurnay ciid, haddana 
xagga dhibic mani ah, haddana xagga xinjir dhegta, haddana xagga wax sida rudmo hilib 
ah, mid qaab loo yeelay iyo mid aan qaab loo yeelin (qaadis xumo darteed), si aanu idiinku 
caddayno. Oo Waxaanu ku sugnaa ilmo galeennada qofkaan doonno ilaa muddo magacaaban. 
Markaasaan idin soo bixinnaa idinkoo ilmo yar ah, markaas (waan idin korinnaa) si aad u 
gaartaan (waqtiga) xooggiina. Oo waxaa idin ka mid ah mid (horey) loo oofsado, oo waxaa 
idinka mid ah mid loo celiyo cimriga u liita, si uusan waxba u ogaan wax ogaalkii kaddib. 
Oo Waxaad aragtaa dhulkoo abaar ah, markase aan ku soo shubno biyo korkeeda, la 
dhaqdhaqaaqda (nolol) oo fuurta oo soo saarta nooc walba oo dhir bilic san leh.

1. Macnaha waa ka taagan qar diintiisa, macnaha waa qaba shaki, munaafiqnimo, ama dhoohnaan uu ka dhoohan yahay diintiisa aan dan u gelin 
inuu barto oo ku camal falo.

2. Macnaha waa xarig ha ku xiro saqafka oo ha isku ceejiyo oo ha eego in sidaasi uu kaga go’ayo gargaarka Nabiga Ilaahay ama inuu sidaas 
qofaa uu ku ciil baxayo.

6. Arrinkaa waxaa ugu wacan inuu 
Allaah Xaq yahay, oo uu nooleeyo 
meytida, iyo inuu wax walba Karo oo 
awood ku dul leeyahay

7. Iyo in Saacadda (Qiyaame) 
imaneyso, oo shaki ku jirin, iyo in 
Allaah soo bixin doono waxa ku jira 
qubuuraha.

8. Oo waxaa ka mid ah dadka mid ka 
dooda arrinka Ilaahay isagoon u haysan 
cilmi ama hanuun, ama kitaab ifaya (oo 
xagga Alle ah).

9. Oo leexiya qoortiisa (kibir darti) si 
uu uga lumiyo (dadka) Jidka Ilaahay. 
Kaasi waxaa u sugnaaday noloshan 
adduunka dulli, oo Waxaan dhadhansiin 
doonnaa Maalinta Qiyaame cadaabka 
wax gubta (isagoo lagu oran),

10. Arrinkaa waa waxay horey u 
geysteen gacmahaagu, oo Allaah 
ma aha Mid ku gardarrooda in yarna 
addoomahiisa .

11. Oo waxaa ka mid ah dadka mid u 
caabuda Ilaahay si dhinac ka joog ah)1(; 
hadduu khayr helo, ku xasila kheyrka 
(diinta) haddiise la marsiiyo imtixaan, 
u gaddooma wejigiisa (gaalooba) 

wuxuu khasaaraa adduunka iyo aakhiradaba. Arrinkaa waa khasaaro iska cad.

12. Wuxuu baryaa halkii Allaah waxaan wax yeeli karin oo aan wax u tari karin, Arrinkaa waa 
habowga aad u fog.

13. Wuxuu baryaa mid dhibtiisu uga dhowdahay dheeftiisa; Isaga baa u xun wax laga dhigto 
xafide, oo u xun wax laga dhigto xigaalo.

14. Hubaal, Allaah wuxuu gelin doonaa kuwa rumeysan oo fala camallo wanaagsan beero ay 
hoostoodu wabiyo qul-qulaan. Hubaal! Allaah wuxuu falaa wuxuu doono.

15. Qofkii moodaya inaanu Allaah u gargaari doonin (Rasuulkiisa Muxammad) adduun iyo 
aakhiraba, ha ka soo daldalsho xarig samada oo qoorta ha iskaga gooyo)2(, oo markaas ha 
fiirsho bal sidaas inuu ku ciil beelayo.

3. Oo sidaas awgeed loo qoray oo qaddaray.
4. Waxaa loola jeedaa mu’miniinta iyo gaalada.

16. Oo sidaas baan u soo waxyoonnay 
(Qur’aankan) Aayado xujooyin cad ah, 
oo Allaah wuxuu hanuuniyaa cidduu 
doono.

17. Hubaal, mu’miniinta, iyo kuwa 
ah Yuhuudda, iyo Saabi’iinta iyo 
Kirishtaanka iyo Majuusta iyo kuwa ah 
mushrikiinta, hubaal, Allaah baa kala 
xukumi doona dhexdooda Maalinta 
Qiyaamaha. Hubaal! Allaah wax walba 
waa ka Markhaati oo wuu Arkaa.

18. Sow ma aad arag inay Allaah u 
sujuudaan waxa jira samooyinka iyo 
waxa jira arlada, iyo qorraxda, iyo 
dayaxa, iyo xiddigaha, iyo buuraha, 
iyo geedaha, iyo xoolaha, iyo in 
badan (oo dadka) ka mid ah, waxaase 
jira in badan (oo dadka ka mid 
ah) ay cadaabtu u waajibtay)3(. Oo 
qofkii Allaah dulleeyo, ma laha wax 
darajeyn. Hubaal Allaah wuxuu falaa 
wuxuu doono.

19. Kuwani)4( waa labo doodaya ee 
iskula doodaya arrinka Rabbigood, 
Kuwa se rumeyn diiday waxaa iyaga 
loo goyn doonaa dhar Naar ah, biyo 
kulul oo karaya baa lagu shubi doonaa 
madaxyadooda korkooda.

20. Ee lagula dhalaalin waxa ku jira uurarkoooda iyo dubabka jirkooda.

21. Oo waxay ku leeyihiin Naarta dubbayaal bir ah (oo lagu garaaco).

22. Mar kasta oo ay doonaan inay ka soo baxaan xaggeeda (Naarta), murugada heysata 
darteed, dib baa loogu soo celin doonaa: (Waxaa la oran): Dhadhamiya cadaabka gubashada 
leh.

23. Hubaal, Allaah wuxuu ka yeeli doonaa kuwa rumeysan oo fala camallada wanaagsan 
inay galaan beero ay hoostoodu wabiyo qul-qulaan, waxaa loo xiri doonaa gudaheeda qurxin 
darteed jinjimo dahab iyo luul ah, oo dharkoodu gudaheeda waa xariir.

5. Ama ha jooga markaa xuduuddeeda gudaheeda ama ha ka soo damco meel fog oo ka baxsan xuduuddeeda inuu ku sameeyo xumaan gudaheeda. 
Xaramku waa kaga duwan yahay arrinkan meelaha kale oo dhan, doonis keliya inuu qofku xumaan ku sameeyo ( ama ha falo amase yuusa falin) 
ku filan inay u keento ciqaabka Ilaahay. 

6. Waa maalinta ciidda Carrafo iyo maalmaha tashriiqa ( hilba waradka) waa maalmaha 11, 12, 13 bisha Dul Xijjah (Carafo)
7. Waxaa loola jeedaa ha dhammeeyaan basaastooda halkan howlaha ay u baahan yihiin ee leh xiiridda timaha, jaridda ciddiyaha, is nadiifinta, 

iwm. Beydka horreeyey waa Kacbada.
8. Xurumaat ee ku soo arooray Aayadda waxaa loola jeedaa bilaha xurmadda gaarka ah leh waa: Muxarram, Rajab, Dul Qicdah, iyo Dul Xijjah, 

waxyaalaha la reebay gaar ahaan bilahaas iyo guud ahaan bilaha oo dhanba. Waxaa sidoo kale loola jeedaa dhulka Xaramka ee ka caaggan in 
xitaa la damco inuu xumo lagu falo, maqaamu Ibraahiim, iwm. Eeg Suuradda 2 Al-Baqara , Aayadaha 191 – 194.

24. Oo waxaa lagu hanuuniyaa (nolosha 
adduunka) hadalka midkiisa ugu 
wanaagsan, oo waxaa lagu hanuuniyaa 
Jidka Kan la ammaano.
25. Hubaal kuwa rumeyn diiday oo ka 
hor istaaga (dadka) Jidka Ilaahay iyo 
Masjidka Xaramka oo aan ka dhignay 
(wax u furan) oo ay u siman yihiin 
dadka oo dhan, kan deggan dhexdeeda 
iyo soo booqdahaba. Oo qofkii doona 
dhexdeeda)5( (fal) weecin (diinta) ah ama 
xume uu ka sameeyo, Waxaan dhadhansiin 
doonnaa cadaab aad u xanuun badan.
26. Oo (xus, Nabi Muxammadow) 
markaan u cayinnay Ibraahiim halka 
Beydka yahay, (Annagoo leh): Ha ii shariig 
yeelin waxba, oo u daahiri Baydkayga 
kuwa dawaafa, ee u istaaga inay tukadaan, 
ee ah kuwa rukuuca ee sujuuda.
27. Oo ugu baaq dadka Xajka, waxay 
kuugu imaan doonaan lug iyo iyagoo 
fuushan bog-xoodan kasta, waxay ka 
imaan doonaan tub kasta oo fog.
28. Si ay goob joog ugu ahaadaan 
waxyaalo manaafacaad u leh, oo ay 
ugu xusaan Magaca Allaah maalmo 
(cayiman) la yaqaan)6( korkooda waxa 
uu siiyey oo ka mid ah duunyada 

nicmooleyda, ee wax ka cuna, oo wax ka siiya tabaaleysanaha, faqiirka.
29. Markaas ha dhammmeeyaan basaastooda)7( oo ha oofiyaan yaboohooda, oo ha ku 
dawaafaan Baydka horreeyey.
30. Kaasi (waa wax la is amray) , oo qofkii xurmo weyneeya waxyaalaha uu reebay Allaah)8(, 
isagay u roon tahay Rabbigi agtiis. Oo waxaa la idiin xalaaleeyay xoolaha daaqa, (waxa la 
idinku dul) akhiryey (oo laga soo reebay) maahee)9(. Ee ka fogaada waxa xun ee fadarada ah 
(caabudidda) sanamyada, oo ka fogaada hadalka beenta ah.

9.   Eeeg Suuradda 5: Aayadda 3.
10. Shacaa’irallaah waxaa loola jeedaa acmaasha xajka iyo meelaha lagu cibaadeysto iyo cilmiga sharciga iyo culimada aqoonta u leh diinta ee ku 

camal fala ee towxiidka heysta oo ka fog shirkiga iyo macaasida. 
11. Waxaa loola jeedaa hadyiga, waa lagu intifaaci karaa ka hor inta aan la gowricin sida in la listo caanahooda, ama la fuulo, iwm ilaa maalinta gowraca.
12. Xuduudda Xaramka gudaheeda , waxaana soo galaya sidoo kale Mina. 
13. Xagga hadyiga waxay ahayd mar waliba qayb ka mid ah diinta uu Allaah soo waxyooday. 
14. Geela waxaa la bireeyaa iyagoo taagan. 

31. Idinkoo u iilanaya (oo keliya) 
Xagga Allaah, aan la wadaajineyn cidna 
cibaadada, oo qofkii u shariig-yeela cid 
kale Allaah, wuxuu ka dhigan yahay 
sida mid ka soo dhacay samada oo ay 
kala dafeen shimbiruhu, ama sida mid 
ay ku tuurtay dabayshu meel aad u fog.
32. Waa sidaase, oo qofkii xurmo 
weyneeya Calaamooyinka Ilaahay)10(, 
tani hubaal waa camal muujinaya 
taqwada quluubta.
33. Waxaa idiinku jira (xoolaha loo 
bixiyey sadaqada) manaafacaad tan iyo 
muddo magacaaban ah)11(, markaas 
waxaa loo keenaa gowrac Baydka 
da’da weyn)12(.
34. Oo ummad walba waxaan u yeellay 
cibaado (xagga hadyiga))13(, si ay ugu 
xusaan Magaca Allaah waxa uu siiyey 
ee xoolaha hadyiga ah, ee Ilaahiinnu 
waa Ilaah Keliya ee u hoggaansama oo 
u bishaaree kal samayaasha.
35. Kuwa marka la xuso Allaah ay cabsi 
ka buuxsanto quluubtoodu, oo u samir 
yeesha waxa ku dhaca (oo musiiba ah) 
ee ah oogayaasha salaadda, oo waxa 
aanu siinnay wax (fiican) ka bixiya.
36. Oo geela iyo lo’da (loo loogo hadyi 
ahaanta) waxaan idiinka dhignay wax 
ka mid ah Astaamaha (diinta) Ilaahay, waxaa idiinku jira khayr badan, ee ku xusa Magaca 
Allaah korkooda iyagoo u safan gowrac)14(, oo markay u dhacdo dhinac (naftu ka baxdo), 
wax ka cuna, oo wax ka quudiya miskiinka dhowrsoon iyo weydiistaha, sidaas baan idiinku 
sakhirnay si aad u mahad naqdaan.
37. Hilibkeedu ma uu gaari doono Allaah iyo dhiiggeedu intaba, laakiinse waxa gaara 
(Allaah) ee aqbalka ah xaggiisa waa Alle ka cabsigiinna iyo ka dhowrsanaantiinna (xumaha). 
Sidaas buu idiinku sakhiray si aad u xurmo weyneysaan Allaah, hanuunka uu idin hanuuniyey 
darteed, oo u bishaaree sama falayaasha.
38. Hubaal, Allaah wuu difaaci addoomahiisa rumeeyey. Hubaal, Allaah ma jecla mid kasta 
oo ah khaa’in iyo mid abaal daran.

15. Waxaa loola jeedaa halkan asxaabtii Nabiga s.c.w. 

39. Idan (inay daggaalaamaan ah) baa 
la siiyey kuwa dagaalka lagu hayo in lagu 
gardarrooday darteed)15(, oo Allaah 
wuu Karaa inuu guul siiyo .

40. (Waa) kuwa looga soo saaray 
guryahoodii gar darro, iyagoo aan 
waxba galabsan, inay yiraahdaan 
maahee: Rabbigayo waa Allaah. Oo 
haddaan Allaah ku difaaceyn dadka 
qaarkoodba qaar, xaqiiq waxaa dumi 
lahaa sowmacado, kaniisado, macaabid, 
iyo masaajid gudahooda Magaca Allaah 
in badan lagu xuso. Oo Allaah, waa 
u gargaari doonaa kuwa u gargaara 
(Diintiisa), Hubaal, Allaah waa Xoog 
Badane, Awood Badan.

41. (Oo waa) kuwaas ee haddaan ku 
siinno awood arlada, oogo salaadda, 
oo bixiya Zakada, oo amra dadka 
samaha (iimaanka iyo camalka san), 
oo ka reeba xumaha (shirkiga iyo 
macaasida). Oo Allaah baa ka taliya 
aayaha arrimaha oo idil.

42. Oo hadday ku beeniyaan, haddaba 
waxaa hortood iyaga beeniyey 
(anbiyadoodii) dadkii Nuux, Caad, iyo 
Thamuud.

43. Iyo dadkii Ibraahiim iyo dadkii Luud,

44. Iyo dadkii Madyanba, oo Muuse (sidoo kale) waa la beeniyey, markaas baan u dheereeyey 
raaxada gaalada, kaddambowna waan qabtay, ee sidee buu (mid daran u ahaa) inkaarkeygii.

45. Oo badanaa inta magaalo aan halaagnay iyagoo gardaran, sidaa darteed iyadu ku dambaysay 
burbur (ilaa iyo maanta), (oo badanaa) inta ceel laga qaxay iyo daaro aad u waaweyn.

46. Ee miyaanay ku marin dhulka socdaal, si ay u yeeshaan quluub ay wax ku gartaan iyo 
dhego ay wax ku maqlaan? Oo hubaal, Ma aha indha beel isha oo arag beesha, ee indha beel 
waa arag beelka quluubta ku jira laabaha.

16. Marka uu Nabigu s.c.w. akhriyo Aayad loogu digayo gaalada, waxay gaaladu ku kordhin jireen waxaan jirin ay qabaan ama u fasiri jireen si 
kale, markaasuu Allaah caddeeyaa arrimahaa khaladka loo fahmay si uu meesha uga saaro wax mugdi ah ama shaki. 

17. Maalin daran oo ma dhaleys ah waa maalin aan habeen ka dambeyn, sidaas darteed aan dhali doonin maalin cusub, waxaana loola jeedaa 
Maalinta Qiyaamaha.

47. Oo waxay kaa dalbaan inaad u soo 
dedejiso cadaabka. Allaah se marnaba 
kama baxo Ballankiisa. Oo hubaal, 
maalin Rabbigaa agtiis ah waxay la 
mid tahay kun sano waxa aad idinku 
tirsataan.

48. Oo badanaa inta magaalo aan u 
raaxo dheereeyey iyadoo la ceegaagan 
dulmi, kaddib aan qabtay Oo waa 
xaggeyga halka loo soo laabmayo.

49. Dheh: Dadow! Waxaan oo keliya 
anigu idiin ahay dige iska cad.

50. Ee kuwa rumeeyey oo falay camallo 
wanaagsan, waxay leeyhiin dambi dhaaf 
iyo risiq aad u wanaagsan (Janno).

51. Kuwa se u dheereeyey ka hortagga 
Aayadahayaga si ay u xil gabaan, 
kuwaasi waxay ahaan doonaan ehelka 
Naarta ololka badan.

52. Oo ma aanu soo dirin hortaa Rasuul 
ama Nabi aanan marka uu hadlo ( ama 
wax akhriyo) aanu wax ku tuurin 
sheydaanku akhrintiisa (wax khalad 
loo fahmo), wuxuuse Allaah tiraa waxa 
uu shaydaan soo tuuro. markaas Allaah 
sugaa Aayadahiisa)16(. Oo Allaah waa 
wax kasta Oge, Xakiim ah.

53. (Taasi) waa si u ugaga dhigo waxa uu Shaydaanku soo tuuro imtixaan kuwa uu ku jiro 
quluubtoodu cudur iyo kuwa quluubtoodu adag yihiin, oo hubaal, kuwa gefka badan waxay 
ku jiraan cinaad aad u fog.

54. Oo waa si ay u ogaadaan kuwa la siiyey cilmiga inuu (Qur’aankani) yahay xaq ka yimid 
Rabbigaa, oo ay markaas rumeeyaan oo ay quluubtoodu u khushuucdo. Oo hubaal, Allaah 
waa ku hanuuniyaha kuwa rumeeyey Jid Toosan .

55. Kuwa se rumeyn diida ma deyn doonaan inay shaki ka qabaan (Qur’aankani) jeer ay 
Saacddu ugu timaaddo kedo ama u yimaado cadaab Maalin daran oo maalini ka dambeyn)17(.



) 339 (

18. Isagoo awooda inuu aar guto. Waxaa laga qaadanayaa Aayadda inay sidoo kale mu’miniinta wax cafiyaan iyagoo aar goosan kara. 

56. Xukunka (oo dhan) Maalintaas 
waxaa iska leh Allaah, Wuxuu kala 
xukumi doona dhexdooda. Ee kuwa 
rumeeyey ee fala camallo wanaagsan 
waxay geli doonaan beeraha barwaaqada 
ah.

57. Oo kuwa rumeyn diiday oo beeniyay 
Aayadahayaga, kuwan waxay mudan 
doonaan cadaab aad u dulleysa.

58. Oo kuwa u soo haajiray Jidka 
Ilaahay, markaa la dilay ama dhintay, 
Wuxuu Allaah xaqiiq siin doonaa risiq 
aad u wanaagsan. Oo hubaal Allaah 
waa Kan u wanaagsan inta bixisa risiqa.

59. Wuxuu xaqiiq galin doonaa iyaga 
meel gelitaan ay ka raalli noqdaan. Oo 
hubaal Allaah waa wax kasta Ogsoone, 
Dul qaad Badan.

60. Arrinka (sidaas buu ahaan doonaa), 
oo kan isagu ku aar guta intii gef 
loo geystey in le’eg, kaasoo lagu 
gardarrooday, Allaah hubaal waa u 
gargaari doonaa. hubaal, Allaah waa 
Cafis Badane, Dambi Dhaaf Badan)18(.

61. Arrinkaa waxaa ku wacan inuu 
Allaah dhex geliyo habeenka maalinta, 
oo dhex geliyo maalinta habeenka. Oo 

Allaah waa wax kasta Maqle, wax kasta Arka.

62. Arrinkaa waxaa ku wacan waa in Allaah uu yahay Xaq, iyo in waxa ay baryaan sokadi uu 
yahay Baadil, iyo in Allaah yahay Sarreeyaha, Weyn.

63. Miyaanad arag inuu Allaah ka soo shubo roob druurta, oo markaas dhulku noqdo doog? 
Hubaal, Allaah waa Roonaan Badane, Xog-Ogaal ah.

64. Wuxuu leeyahay wax kastoo jira samooyinka iyo wax kastoo jira arlada. Oo hubaal, 
Allaah waa Hodonka (ka deeqtoon wax waliba) la ammaano.

19. Waxaa loola jeedaa Looxa Maxfuudka uu Allaah ku heysto agtiisa. 
20. Ka daran carada aad u qabtaan kuwa akhriya Aayadaha Ilaahay ama ka daran waxa aad ugu gooddidaan. 

65. Miyaanad arag inuu Allaah idiin 
sakhiray wax kastoo jira dhulka, iyo 
doonyaha ku socda badda Amarkiisa? 
Oo Wuxuu ka hayaa cirka inuu ku soo 
dhaco dhulka Isagoo idmo ma’ahee’ 
hubaal, Allaah waa Mid dadka u Turid 
iyo Naxariis Badan.

66. Oo waa Isaga Kan idin nooleeya, 
haddana idin dhinsiiya, haddana idin 
soo nooleyn doona mar kale. Hubaal, 
Aadmigu waa mid abaal dhac badan.

67. Ummad walba waxaan u yeellay 
cibaadooyin ay gutaan ee yeysan iyagu 
(gaalada) kaagala doodin arrinkaa 
(xaqa), oo ugu yeer xagga Rabbigaa. 
Hubaal, Adigu waxaad ku sugan tahay 
jid toosan.

68. Oo hadday kula doodaan, dheh: 
Allaah baa dhab u ogsoon waxa aad 
fashaan.

69. Allaah baa idin kala xukumi doona 
dhexdiinna Maalinta Qiyaamaha waxa 
aad isku khilaafsaneydeen.

70. Miyaanad ogayn inuu Allaah 
Ogsoon yahay waxa jira samada iyo 
arlada? Hubaal, kani wuxuu ku yaal 
Kitaab)19(. Hubaal, kani wuu u fudud 
yahay Allaah.

71. Oo Waxay caabuddaan Allaah sokadi wax uusan u soo dejin wax xujo ah, iyo waxaa aysan 
u heysan wax cilmi ah, oo daalimiinta (gaalada, mushrikiinta, iwm) ma heli doonaan wax u 
soo gargaara.

72. Oo marka Aayadahayaga cad loo akhriyo, waxaad ka garan doontaa wejiyada kuwa aan 
rumeysneyn nac! waxay ku sigtaan inay ku soo boodaan kuwa u akhriya Aayadahayaga. 
Dheh: Ma idiin sheegaa wax kani ka daran)20(? waa Naarta, Allaah wuxuu u ballan qaaday 
kuwa rumeyn diida, oo xumaa aayotiinka ay ku dambeyn doonaan.

73. Dadow! Tusaale baa la soo qaadaye 
ee bal aad u dhegaysta: Hubaal! 
Kuwa aad baridaan Allaah sokadi ma 
abuuri karaan duqsi, haba u kulmaane 
dhammaantood isagaa, oo hadduu 
duqsigu wax ka dafo, kama soo ceshan 
karaan. Liidasho badanaa kan wax 
dooni iyo kan la dooniba.

74. Ma ay qaddarin Allaah qaddarinta 
uu mudan yahay; hubaal, Allaah waa 
Xoog Badane, Awood Badan.

75. Allaah wuxuu ka dhex doortaa 
Rusul malaa’igta iyo dadkaba. Hubaal, 
Allaah waa wax kasta Maqle, wax 
kasta Arka.

76. Wuxuu Ogsoon yahay Waxa 
hortooda ah iyo waxa gadaashooda 
ah. Oo xagga Allaah baa loo celiyaa 
arrimaha oo dhan.

77. Mu’miniintow! Rukuuca oo sujuuda 
oo caabuda Rabbigiin oo fala khayr 
aad liibaantaane.

78. Oo u dadaala Ilaahay Darti dadaal 
dhab ah. Isaga baa idin doortay. Oo 
ma saarin dushiinna xagga diinta wax 
aad ku dhib mudataan, waa diintii 
Aabbihiin Ibraahiim. Isaga (Allaah) 

baa idiin bixiyey ka horba muslimiin iyo Qur’aankan (dhexdiisa) si uu Rasuulku idiinku 
ahaado markhaati, oo idinkuna aad markhaati kaga ahaataan dadka. Ee u ooga (si wanaagsan) 
salaadda oo bixiya sakada oo cuskada Allaah oo isku dhowra. Waa Isaga Gacalkiin, Muxuu 
yahay Gacal wanaagsan oo idin xafida, oo muxuu yahay Gargaare aad u Wanaagsan.

1. Ma aha addoon mid aan lagu soo qafaalan dagaal lala galay gaalada. 
2. Firwdos waa qaybta ugu heer sarreeysa Jannada. 
3. Kan ugu farsamo wanaagsan ee ah abuuraha Keliya ee Runta ah.

J U S K A (18)
Suuradda 23 Al-Mu’minuun

Waa 118 Aayadood: Makkiyyah
Bismillaahir Raxmaanir Raxiim.

1. Xaqiiq mu’miniintu waa iyaga kuwa 
guuleysan doona.

2. Kuwa ku khushuuca salaaddooda. 

3. Ee ah kuwa ka jeesada hadalka xun.

4. Ee ah kuwa bixiya sakada.

5. Ee ah kuwa ilaaliya xubnahooda hoose 
ee gaarka ah.

6. Afooyinkooda maahee ama kuwa ay 
gacmahoodu midig hantaan)1(, markaa 
hubaal ma aha kuwo eed leh;

7. Qofkii se doona wax intaas dhaafsiisan, 
haddaba waa kuwaas xad gudbayaasha.

8. Oo waa kuwa dhowra ammaanooyinkooda 
iyo axdiyadooda .

9. Oo waa kuwa xafida salaadahooda.

10. Waa kuwaas dhaxlayaasha.

11. Kuwa dhaxli doona Al-Firdaws)2(, 
way ku dhex waari doonaan.

12. Oo xaqiiq Waxaan ka abuurnay Aadmiga wax laga soo soocay dhoobo.

13. Haddana Waxaan ka abuurnay dhibic mani ah ku sugnaata gunta meel aamin ah.

14. Markaas waxaan ka dhignay minahaa xinjir dhegta, oo waxaan ka dhignay xinjirtaa cad 
yar oo hilib la ruday sidi ah, oo waxaan u sameynay cadkaa hilibka lafo, oo waxaan huwinnay 
lafahaa hilib, markaas waxaan ka soo saarnay abuur kale. Ee waxaa barako Badan Allaah, 
Kan u Wanaagsan abuurayaasha)3(.

15. Oo hubaal intaas kaddib, xaqiiq idinku waad dhiman doontaan.

16. Markaa hubaal, idinku Maalinta Qiyaamaha waa la idin soo bixin doonaa.

17. Oo xaqiiq Waxaan yeelnay korkiinna toddoba samo, oo ma nahin marnaba kuwo moog 
waxa aan abuurnay.

18. Oo Waxaanu ka soo shubnay roob 
xagga daruurta in qaddaran oo qiyaas 
ah, oo dhignay dhulka, oo hubaal 
waanu Karnaa inaan la tagno.

19. Oo waxaan idiinku soo saarnay beero 
timir ah iyo canab oo aad ka heshaan 
miro badan oo aad wax ka cuntaan.

20. Oo (waxaan idiin soo saarnay) 
geed ka soo baxa Buurta Siinaay, oo u 
soo saarta saliid iyo koosaar (zaytuun) 
kuwaa cuna.

21. Oo hubaal waxaa idiinku sugan 
xoolaha daaqa cibrad. Waxaan idinka 
waraabinnaa waxa ku jira uurarkooda, 
oo waxaa idiinku sugan, manaafacaad 
(kale) oo badan oo ay idiin leeyihiin, 
oo iyagana wax ayaad ka cuntaan.

22. Oo dushooda iyo doonyaha korkooda 
waa la idinku rar qaadaa.

23. Oo Waxaan xaqiiq u dirnay Nuux 
dadkiisii, oo wuxuu yiri: Dadkeygiyow! 
Caabuda Allaah. Ma lihidin Ilaah (xaq 
ah) aan Isaga aheyn, ee miyeydaan 
haddaba Alle ka cabsaneyn oo ka 
joogeyn (xumaha)?

24. Waxayse mudanayaashii ka mid ahaa kuwaasi rumeyn diiday oo ka mid ah dadkiisii 
yiraahdeen: Kanu ma aha waxaan ahayn qof idinla mid ah, oo raba inuu idin ka sare maro, 
oo hadduu Allaah doono (inuu soo diro Rasuul), wuxuu soo diri lahaa malaa’ig, ma aanu ka 
maqal waxakan oo kale aabbayaashayadii hore.

25. Wax kalena ma uu aha ee waa uun nin waalli qaba, ee bal u suga in muddo ah.

26. Wuxuu yiri: Rabbiyow iiga gargaar beenintooda.

27. Markaasaan u waxyoonnay (Annagoo leh): Ku samee doonnida Indhahayaga hortood iyo 
(si waafaqsan) Waxyigayaga, ee markuu Amarkayagu yimaado, oo togga biyo soo fataho, 
ku qaad doonnida noole walba lammaanki (lab iyo dheddig) iyo intii ku raacday, aan ahayn 
kuwaa qowlka (in la halligayo) horay ugu dhacay oo ka mid ah iyaga, oo ha igala hadlin 
(arrinka) kuwa gefka (shirkiga iyo macaasida) falay, hubaal waa kuwo la qarqin doono.

4. Nabi Huud, ee loo diray reer Caad.

28. Oo markaad ku dul fariisataan adiga 
iyo kuwaa kugu wehliyaba doonnida, 
dheh: Ammaan idilkeed waxaa leh Allaah, 
ee naga babaadiyey dadka gefka badan.
29. Oo dheh: Rabbiyow! I deji degmo 
barakaysan, Adigaa ugu wanaagsane 
inta wax dejisa.
30. Hubaal, (Arrin)kani waxaa ku sugan 
calaamooyin oo Annagu Waxaanu nahay 
abad kuwa imtixaama (dadka).
31. Markaasaan waxaan soo bixinnay 
iyaga kadambow fac kale.
32. Oo Waxaanu u soo dirnay dhexdood 
Rasuul)4( iyaga ka mid ah (oo amraya) 
Caabuda Allaah! Ma lihidin Ilaah kale aan 
Isaga aheyn. Ee miyeydaan haddaba Alle 
ka cabsanayn oo ka joogeyn (xumaha)?
33. Oo mudanayaashii ka mid ahaa 
dadkiisa ee rumeyn diiday ee beeniyey 
la kulanka aakhirada, kuwaasoo aan 
siinnay wax badan si ay ugu raaxeystaan 
noloshan adduunka waxay yiraahdeen: 
Kanu ma aha waxaan ahayn qof idin 
la mid ah, wuxuu cunaa wax la mid ah 
waxa aad cuntaan, oo cabbaa wax ka 
mid ah waxa aad cabtaan.
34. Oo haddaad adeecdaan aadmi idin 
la mid ah, markaa hubaal waxaad tihiin 
kuwo ku sugan khasaare dhab ah.
35. Ma wuxuu idiinku gooddiyaa in markaad dhimataan oo aad noqotaan ciid iyo lafo in 
markaa aad ahaan doontaan kuwo la soo bixiyo (mar kale) iyagoo nool?
36. Waa wax fog, oo fog waxa la idiinku gooddiyey (oo aan dhici doonin).
37. Ma jirto (nolol) aan aheyn noloshayada adduunka! waan iska dhimannaa oo noolaannaa! 
Oo ma nala soo bixin doono.
38. Ma aha isagu waxaan ahayn nin ku been abuurtay Allaah, oo ma yeeleyno inaan rumeyno.
39. Wuxuu yiri: Rabbiyow! Iiga gargaar beenintooda .
40. (Allaah) wuxuu yiri: In yar kaddib, waxay hubaal ahaan doonaan kuwo ka shallaaya (waxa ay leeyihiin).
41. Markaasaa waxaa qabtay qeylo weyn (qarax daran) si xaq ah, oo waxaan ka dhignay daad 
xoor. Ee meel daran ha ka dhacaan dadka gefka badan.
42. Markaa Waxaan soo saarnay iyaga kadambow facyo kale. 

5. waa sagaallkii mucjiso ee la siiyey Nabi Muuse.
6. Ilmahii Israa’iil.
7. Oo caqiidooyin ah, dhaqammo, caadooyin, iwm.
8. In waxyaalaha wanaagsan ee lagu siiyey adduunkan ay keliya yihiin wax lagu imtixaamayo iyaga. 

43. Ma jirto ummad ka soo hor mari karta 
muddadeeda, ama ka dib mari karta.
44. Haddana Waxaan soo dirnay 
Rusushayada oo is raacsan, mar kasta 
oo uu u yimaado ummad Rasuulkeedu 
way beeniyaan, kolkaas baan ka yeellay 
qaarba inay raacaan qaar kale (xagga 
halaagga), oo waxaan ka dhignay wax 
lagu sheekeysto. Ee meel daran ha ka 
dhacaan dadkii aan rumayn.
45. Markaa Waxaan u soo dirnay 
Muuse iyo walaalki Haaruun oo wata 
Aayadahayaga)5( iyo Xujo Cad.
46. Xagga Fircoon iyo mudanayaashii, 
waxayse u dhaqmeen (Fircoon iyo 
dadkiisii) si isla weyni ah, oo waxay 
ahaayeen dad kibirsan.
47. Oo waxay yiraahdeen: Ma waxaanu 
rumeyn labo nin oo nala mid ah oo 
dadkoodu innaga noo adeegaaan.
48. Markaasay beeniyeen oo ka mid 
noqdeen kuwii la halaagay.
49. Oo waxaan xaqiiq siinnay Muuse 
Kitaabka (Towraadda) si ay u hanuunaan)6(.
50. Oo Waxaan ka dhignay wiilkii 
Maryam iyo hooyadiis calaamo, oo ka 
siinnay hoy meel sare oo sugnaansho 
iyo ilo biyo socda leh.
51. (Allaah wuxuu yiri): Rusushow! 

Ka cuna cuntada inta wanaagsan oo sama fala. Hubaal waan Ogahay waxa aad fashaan. 
52. Oo hubaal, Tani diintiinna ah ( Islaamka) waa diin mid keliya ah. Oo Anigu waxaan ahay 
Rabbiigiin, ee dhowra (xilka aan idin saaray).
53. Waxayse u kala goosgoosteen diintooda dhexdooda kooxo, koox walbaa waxa ay 
haystaan)7( ay ku faraxsan yihiin.
54. Ee iskaga tag jahliga daran ay ku jiraan tan iyo muddo.
55. Ma waxay moodaan waxa aanu siinno ee maal iyo carruur ah.
56. Inaan ula soo dhaqsanno waxyaalaha wanaagsan? balse ma dareensana)8(.
57. Hubaal, kuwa iyagu ay cabsida Rabbigood ku weyn tahay;
58. Ee ah kuwa rumeysan Aayadaha Rabbigood.
59. Ee ah kuwa aan cid kale wax la wadaajin (cibaadada) Rabbigood;

9. Waxaa la weydiiyey Nabiga s.c.w. in kuwa baqa ay yihiin kuwa wax xada ama zinaysta ama khamri cabba. Wuxuu yiri: Ma aha kuwaasi, ee waa 
kuwa tukada salaadda, sooma oo wax sadaqeysta, haddana ka baqa in aan laga aqbalin.” 

10. Waa ciqaabka Quraysh lagu ciqaabay abaarta iyo gaajada.waxaa sidoo kale jab iyo hoog ku soo gaaray dagaalkii Badar, iyagoo badi 
madaxdoodii lagu dilay Badar, qaarna lagu soo qafaashay

11. Qur’aanka ama waxaa loola jeedaa Nabiga s.c.w.
12. Halkii ay fahmi lahaayeen ama garowsan lahaayeen.

60. Ee ah kuwa bixiya waxa ay bixiyaan 
(oo sadaqo ah), iyagoo quluubtoodu baqo 
qabto)9( (oo yaqiinsan) inay Rabbigood 
u soo noqon doonaan.
61. Waa kuwani kuwa u degdega khayrka, 
ee iyagu u dheereeya.
62. Oo ma saarno nafna culeys aan aheyn 
karaankeeda, oo Waxaa agtannada ah 
Kitaab ku hadla xaq, iyagoo aan lagu 
gardarroon doonin.
63. Bal quluubtooda waxay kaga jiraan 
jahli daran (Qur’aan) kani, oo waxay 
leeyihiin acmaal (kale oo xun) oo 
kuwan u wehliya oo ay falaan.
64. Jeer markaan ku qabbanno kuwooda 
ladan ee ka mid ah cadaab)10(, markaas 
bay isla markiiba ugu qeyshadaan 
(Allaah) gargaar.
65. Ha qaylyina maanta! Hubaal idinku 
xaggayaga laydiin kama gargaaro’e.
66. Aayadahaygii baa horey la idiinku 
akhriyey, waxaadse ahaydeen kuwo 
dib ugu gurta cirbihiinna.
67. iska kibriya)11(, caweeya idinkoo 
ku hadlaya hadal xun.
68. Miyaanay haddaba u fiirsan qowlka 
(Qur’aanka), mise waxaa u yimid 
waxaan u iman aabbayaashoodii hore?.
69. Mise waxaanay garan Rasuulkooda sidaas darteed aqoonsan diidaan?
70. Mise waxay leeyihiin: waalli buu qabaa? bal, wuxuu u keenay Xaq, oo badankoodu waxay 
diiddan yihiin xaqa)12(.
71. Haddii se Xaqu (Allaah) raaci lahaa waxa (xun) ay iyagu rabaan, hubaal samooyinka iyo 
arlada iyo wax walba oo ku jiraaba way baabba’i lahaayeen. Bal! waxaan u keennay xuskooda 
(Qur’aankan), ha yeeshee xuskooda way ka sii jeestaan.
72. Mise waxaad adigu (Nabi Muxammadow) weydiisataa ujro? Ajarka Rabbigaa baa se 
kheyr badan, oo waa Isaga kan u wanaagsan inta risiq bixisa.
73. Oo hubaal adigu waxaad ugu yeertaa Jid Toosan.
74. Kuwa se aan rumeysneyn Aakhirada hubaal waa kuwo Jidka ka iisha.

13. Nabigu s.c.w. wuxuu yiri: “Xaalka Ilaahay waa ka weyn yahay sidaas, Carshigiisuna waa sidaas, wuxuu ku tilmaamay gacantiisa sida qubbad”.

75. Oo xitaa haddaan u naxariisanno oo 
aan ka feydno waxa haya ee dhib ah, 
waxay weli ku sii adkeysan lahaayeen 
xad gudubkooda, iyagoo indha la’aan 
ku wareegeysta.
76. Oo Waxaan horay ugu qabannay 
cadaab (digniin ahaan), umase ayan 
soo dabcin Rabbigood, oo uma baryin 
si khushuuc leh(oo sidaas bay ku socon 
doonaan)
77. Ilaa, markaan ku furno irrid cadaab 
daran ah, durba waxaa markaas gala quus.
78. Oo waa Isaga Kan idiin abuuray 
dhegaha iyo aragga iyo laabaha (maanka); 
waa yar tahay inta aad mahad naqdaan.
79. Oo waa Isaga Kan idinku fidiyey 
dhulka, oo Xaggiisa ayaa la idiin soo 
kulmin doonaa.
80. Oo waa Isaga Kan baxsha nolol, ee 
sababa dhimasho, ee leh (maamulka) 
isdhaafka habeenka iyo maalinta; ee 
miyeydaan haddaba wax fahmeyn.
81. Balse waxay yiraahdaan wax la 
mid ah waxay dadkii hore yiraahdeen.
82. Waxay yiraahdaan: Ma markaan 
dhimanno oo aan noqonno ciid iyo lafo, 
miyaa markaa nala soo bixin(innagoo 
nool?

83. Xaqiiq, waxaa horey naloogu yaboohay waxakan, innaga iyo aabbayaashayadii horeba! 
Oo waxakani ma aha waxaan ahayn sheeko xariirtii dadkii hore.

84. Dheh (Nabi Muxammadow): Yaa leh dhulka iyo waxa ku sugan, haddaad garaneysaan?

85. Waxay oran doonaan: Allaah. Dheh: Ee Miyaydaan haddaba waansameyn?

86. Dheh: Waa kuma Rabbiga samooyinka toddobada ah iyo Rabbiga Carshiga Weyn)13(?

87. Waxay oran doonaan: Allaah. Dheh: Miyeydaan haddaba iska jireyn cadaabkiisa.

88. Dheh: Kuma bay Gacantiisa ku jiraan maamulka wax walba ee Isagu wax u gargaara, 
Isagana aan waxba laga gargaarsan karin, haddaad garanaysaan?

89. Waxay oran doonaan: Allaah. Dheh: Haddaba xaggee baa la idiin sixray?

14. Waxaasi aan ka dan iyo muraad la’aaday.
15. Waxaa loogu gooddiyey Maalinta Qiyaamaha. Barzakhana waa xaalka qofka uu ku sugnaan marka uu dhinto ilaa laga soo bixinayo, waana 

xaal iyo moos xir u dhexeeya adduunka iyo Aakhirada. 
16. Waxay noqon kuwo faruuran ilaa ilkuhu fool xumo muuqdaan.

90. Balse waxaan u keennay Xaq, oo 
hubaal iyagu waa beenalayaal.
91. Allaah ma yeelan wiil, oo marnaba 
ma ahaan la jirkiis ilaah (kale) (hadday 
jiri lahaayeen) markaas ilaah walba 
wuxuu la tagi lahaa waxa uu abuuray, 
oo qaarkood waxay dooni lahaayeen 
(inay ka adkaadaan) qaar kale. Ka 
hufan Allaah oo waa ka Sarreeyaa 
waxyaalaha ay tilmaamaan (ee Isaga 
ku saabsan).
92. (Waa) ogsoonaha waxa qarsoon iyo 
waxa muuqdaba! Ee Wuu ka sarreeyaa 
waxa ay la wadaajiyaan (cibaadada).
93. Dheh (Muxammadow): Rabbiyow! 
Haddaad i tuseyso waxa loogu gooddiyey.
94. Rabbiyow! Markaa ha iga mid dhigin 
dadka geflowyada ah (gaalada, iwm).
95. Oo hubaal Annagu inaan ku tusno 
waxa aan ugu gooddinno waan Awoodnaa.
96. Ee ku tir xumaanta sida iyadu u 
wanaagsan, Annaga baa Ogsoon waxa 
ay tilmaamaan.
97. Oo dheh: Rabbiyow! Waxaan kaa 
magan galyo weydiisan waswaas gelinta 
shaydaammada.
98. Oo Adigaan ku magan galayaa, 
Rabbiyow , si ayan iigu imaanba.
99. (Gaaladuse dambigoodayisaga 
jirayaan) Ilaa marka mowd u yimaado midkood, wuxuu yiraahdaa; Rabbiyow! Dib ii celi.
100. Si aan u soo hagaajiyo waxaan ka soo tegay)14(. May, ma jirto! Waa uun kelmad uu isaga 
hadlo, oo waxa horti ah Barzakh (xayir))15( aan furmeyn ilaa Maalinta la soo bixin doono 
(iyagoo nool).
101. Ee marka la afuufo Buunka, ma jiri doonto qaraabbannimo dhexdooda ah Maalintaas, 
waxnana isma weydiin doonaan.
102. Ee ma kuwa ay miisaannadoodu (la) culus yihiin (camallo wanaagsan), kuwan weeye 
kuwa ah liibaanayaasha.
103. Kuwase ay miisaannadoodu khafiif yihiin (dunuubtoodu badan tahay) kuwaasi weeye 
kuwa waayi doona nafahooda iyagoo (ahaan) Naar ay ku dhex waari doonaan weligood.
104. Naartu waxay gubi doontaa wajiyadooda, iyagoo dhexdeeda weji diiran)16(. 

105. Sow Aayadahayga la idiin ma 
akhriyi jirin oo ma aydaan beenin jirin?

106. Waxay oran doonaan: Rabbiyow! 
Ayaan darradayadii baa naga adkaatay, 
oo waxaanu aheyn dad lunsan.

107. Rabbiyow! Naga saar tani 
(Naarta); haddaan mar kale u noqonno 
(xumaan), markaa hubaal innagaa gardaran.

108. (Allaah) Wuxuu oran doonaa: Ku 
dullooba dhexdeeda, oo ha ila hadlina.

109. Hubaal waxaa jiray qaar ka mid 
ah Addoomahayga oo oran jiray: 
Rabbiyow! waan Rumaynay ee noo 
dambi dhaaf, oo noo naxariiso, oo 
Adigaa u wanaagsan inta naxariisata.

110. Waxaadse ka dhigateen dheel-
dheel ilaa, ay idin illawsiiyeen xusiddeydii, 
oo waadba ku qosli jirteen.

111. Hubaal Waxaan ku abaal mariyey 
Maanta samirkoodii awgi, inay iyagu 
yihiin liibaanayaasha.

112. (Allaah) Wuxuu oran doonaa: Immisa 
sano ayaad joogteen dhulka tiro ahaan?

113. Waxay oran doonaan: Waxaan 
joognay maalin ama maalin gelinkeed. 

balse weydii kuwo tiro yaqaanka ah.

114. Wuxuu oran doonaa: Ma aydaan joogin adduunka in yar ma’ahee haddaad ogaan 
lahaydeen.

115. Ee ma waxaad haddaba mooddaan inaan idiin abuurnay dheel, oo aan Xaggagayaga la 
idiin soo celin doonin?

116. Ee waxaa Kor ah Allaah Boqorka Runta ah, ma jiro Ilaah aan Isaga ahayn, Rabbiga 
Carshiga Sharafta Badan.

117. Oo qofkii barya Allaah la jirkiis ilaah kale, uma heysto wax xujo ah arrinkani, haddaba 
xisaabintiisu waxay uun la jirtaa Rabbigi. Hubaal gaaladu ma liibaani doonaan.

118. Oo dheh (Muxammadow): Rabbiyow! Dambi dhaaf oo naxariiso, oo Adigaa u wanaagsan 
inta naxariisata.

1. Waxaa lagu fulin ciqaabtaa hadday iskood u qirtaan inay faleen galmo xaaraan ah ama hadday ku marag furaan afar nin oo caadil ah.
2. Xukunka ku soo arooray Aayaddan wuxuu ku gaar yahay kuwa ku dhaca dambiga zinada (galmada xaaraanta ah) iyagoo aan horay marnaba u guursan. Qofkiise zineysta isagoo 

xaas ah ama horay u soo guursaday oo si dhan u qirta dambigaa, ama ay ku markhaati furaan afar nin oo wanaagsan oo caadil ah, waa in lagu shiido dhagax ilaa uu ka dhinto. 
3. Waa inaysan turid aad u tureysaan qofka dambiilaha idiin horseedin inaad wax ka beddeshaan waxa uu Allaah qoray oo ciqaabteeda soo gooyey, waayo xeerarkiisa waxaa 

ugu jira dhowris iyo daryeel danaha dadweynaha oo dhan.
4. Dadkaa oo kale looma guurin karo mu’miniinta in maahee ay toobad keenaan oo toosnaadaan oo laga arko isbeddel wanaagsan iyo hanuun. Waxaa sidoo kale lagu fasiray ninka zaaniga ah kama 

zineysto waxaan ahayn zaaniyad la mid ah ama gaalad, haweenta zaaniyadda ahina waxaa ka zineysta uun zaani la mid ah ama gaal, waana laga xaaraanshay mu’miniinta guursiga kuwaasi oo kale. 
5. Hadalka inta ka go’an waa la qiyaasi karaa, wuxuu u dhacayaa: Hubaal waa la idin ciqaabi lahaa, hoogi lahaydeen ama ceeboobi lahaydeen ama waxaad ka sheegan 

lahaydeen xaalado ba’an iyo dhibaatooyin badan.

Suuradda 24 An-Nuur
Waa 64 Aayadood: Madaniyyah

Bismillaahir Raxmaanir Raxiim.

1. (Tani) waa Suurad aan soo waxyoonnay 
oo ka dhignay (waxa ku soo arooray) 
waajib, oo aan ku soo waxyoonnay 
Aayado cad bal inaad xusuusataan.
2. Haweenta (aan weli guursan) iyo 
ninka (aan weli guursan) ay ku caddaato 
dambiga galmo xaaraan ah)1( ku jeedala 
midkood walba boqol jeedal)2(. Oo 
yeysan idiin qabin xaggooda turid (aad 
isaga deysaan fulinta) diinta (sharciga) 
Ilaahay)3(, haddaad rumeysan tihiin 
Allaah iyo Maalinta dambeysa, oo waa 
inay koox mu’miniin ah goob joog ka 
noqdaan ciqaabtooda.
3. Zaanigu ma guursado waxaan aheyn 
zaaniyad ama mushrikad, oo zaaniyaddu ma 
uu guursado waxaan aan aheyn zaani ama 
mushrik)4(, oo arrinkaa (guursiga kuwaa oo 
kale) waa ka xaaraan mu’miniinta.
4. Oo kuwaa tuhma dumarka dhawrsoon (oo 
dhillo ku sheega), markaas aan keenin afar 
markhaati ah, jeedala siddeetan jeedal, oo ha 
ka aqbalina wax marag fur ah weligood, oo 
kuwaasi waa caasiyaasha ban baxsan.
5. Kuwa toobad keena intaa kaddib 
maahee, oo wanaagsanaada, haddaba hubaal Allaah waa Dambi Dhaaf Badane, Naxariis Badan.
6. oo kuwa (ku) tuhma xaasaskooda (gogol dhaaf) oo aan haysan markhaati aan aheyn 
nafahooda, markaa marag furka midkood walba oo ka mid ah (waa inuu dhaar maro) afar jeer, 
isagoo ku markhaati gashanaya Allaah inuu hubaal isagu run sheegayo.
7. Oo (dhaarta) shanaad (waxay ahaan) in Nacladda Ilaahay korkiisa ahaato hadduu been sheegayo.
8. Waxay se ka baajin doontaa iyada ciqaabta hadday dhaar marto afar jeer, iyadoo marag 
gashaneysa Allaah in hubaal isagu uu been sheegayo.
9. Oo (dhaarta) shanaad (waxay ahaan) in Carada Ilaahay korkeeda ahaato hadduu run sheegayo.
10. Oo haddii uusan jiri lahayn Fadliga Ilaahay korkiinna iyo Naxariistiisu, iyo inuu Allaah 
yahay mid toobada aqbala, Xakiim ah)5(.

6. Waxay tilmaameysaa dhacdadii markii xaaska Nabiga s.c.w. Caa’isha a.k.r ay been ugu tuhmeen munaafiqiinta inay la timid gogol dhaaf. 
7. Waa Cabdullaah bin Ubay bin Salool, madaxii munaafiqiinta. 
8. Halkii aad ku maqli lahaydeen dhegahiinna macnaha waa idinkoo aan ka fekerin waxa aad maqasheen oo u fiirsan bal u degdegay inaad iska 

sheegsheegtaan warkaa been abuurka ah idinkoo aan tixgelin waxa aad leedihiin oo ku hadleysaan.
9. Waxaa gaar ahaan loola jeedaa zinada iyo xiriirrada xun ee aan bannaaeyn: galmada xaaraanta ah. 
10. Arrimaha qarsoon ee wax waliba: Waxa wanaagsan ee dani ku jirto iyo faa’idada iyo waxa xun ee dhibaatada leh.

11. Hubaal kuwaa la yimid been 
abuurka)6( waa koox idin ka mid ah; 
ha u arkina inuu shar idiin yahay, balse 
waa idiin khayr. Qof kasta oo ka mid 
ahi wuxuu mudan doonaa (ciqaabka) 
waxa uu kasbaday oo dambi ah. oo 
(ma xagga) isaga kan qaybta weyn ka 
qaatay ee ka mid ah)7(, wuxuu mudan 
doonaa cadaab aad u weyn (Naar).
12. Maxaydaan, markaad maqasheen 
aysan mu’miniinta iyo mu’minooyinka 
ugu malayn khayr nafahooda (midba 
kan kale), oo ay u oran: Waxakani waa 
been abuur iska cad?
13. Maxayse (kuwaa qadfay) u keeni 
waayeen afar markhaati? Maadaama 
aysan keenin markhaatiyaal, waa 
beenalayaal iyagu Allaah xaggiis.
14. Oo hadduu jirin Fadliga Ilaahay 
korkiinna iyo Naxariistiisu adduunkan 
iyo Aakhiradaba, waxaa idinku taaban 
lahaa waxa aad ku hadasheen darteed 
cadaab aad u weyn. 
15. Markaad ku qaabisheen carrabyadiinna)8(, 
oo aad ka tiraahdeen afafkiinnna wax aydaan 
ogeyn, oo aad mooddeen arrin fudud, halka 
Allaah xaggiis ay aheyd wax daran.
16. Oo maxaydaan, markaad maqasheen, 
u oran weydeen: Nooma habboona inaan 

ku hadallo waxakani. Adigaa xurmo leh oo hufan (Allow)! kani waa been abuur aad u weyn?
17. Allaah wuu idin ka waaninayaa inaad u noqotaan (dhaqan) kaasoo kale weligiin, haddaad 
tihiin mu’miniin.
18. Oo Allaah wuxuu idiin caddeeyaa Aayadaha (xeerarkiisa sharciga), oo Allaah waa wax 
walba Ogsoone, Xakiim ah.
19. Hubaal, kuwa jecel inay xumaani)9( ku dhex faafto (ama lagu fidiyo) kuwa rumeeyey 
dhexdood, waxay leeyihiin cadaab aad u xanuun badan adduunkan iyo Aakhiradaba. Oo 
Allaah baa Og, oo idinku ma ogidin)10(.
20. Oo hadduu jirin Fadliga Ilaahay korkiinna iyo Naxariistiisa iyo inuu Allaah yahay Turid 
Badane, aad u Naxariis Badan.

11. Abuu Bakar a.k.r. markay soo degeen Aayadaha oo Allaah yiri: Miyeydaan jecleyn inuu Allaah idiin dambi dhaafo? Wuxuu yiri: Haahoo, waan 
jeclahay, wuxuuna dib u billaabay inuu siiyo Misdax oo ay qaraabo ahaayeen oo ka mid ahaa raggii beenta ka fidshay Caa’isha a.k.r. kaalmadii 
uu siin jirey, oo kafaara gud ka sameeyey dhaartii uu ka dhaartay. 

12. Waxaa loola jeedaa mu’minadaha moog oo ka war la’ xumaha, mu’minadaha aanay marnaba ku soo dhicin qalbigooda inay falaan wax xun 
ee iyagu nadiifka ah dhowrsoon.

13. Tafsiir kale waxaa weeye: Haweenka xun waxaa mudan nimanka xun, oo nimanka xun waxay mudan yihiin haween xun. Oo haweenka 
wanaagsan waxaa mudan nimanka wanaagsan, oo nimanka wanaagsan waxay mudan yihiin haween wanaagsan.” 

14. Waa aad ku salaantaan salaanta islaamka: Assalaamu Calaykum (Nabad dushiinna ha ahaato). 

21. Mu’miniintow! Ha raacina 
tallaabooyinka shaydaanka. Oo qofkii 
raaca tallaaboyinka shaydaanka, hubaal 
wuxuu amraa anshax darro iyo xumaan 
falid. Oo haddii uusan jirin Fadliga 
Ilaahay korkiinna iyo Naxariistiisa, 
midkiinna idinka mid ah ma daahir 
noqdeen weligi. Laakiinse Allaah baa 
daahiriya qofkuu doono, oo Allaah waa 
wax kasta Maqle, wax kasta Ogsoon.
22. Oo yeysan kuwaa idinka mid ah 
ee leh deeqda iyo maalka ka dhaaran 
inay siiyaan (kaalmo) qaraabadooda 
iyo masaakiinta, iyo kuwa uga soo 
haajiray guryahooda Ilaahay Dartiis. Oo 
waa inay iska cafiyaan oo saamaxaan. 
Miyeydaan jecleyn in Allaah idiin dambi 
Dhaafo)11(? Oo Allaah waa Dambi 
Dhaaf Badane, aad u Naxariis Badan.
23. Hubaal kuwa (si been ah ugu) tuhma 
dumar dhawrsoon, ka war la’ (xume))12( 
ee mu’minado ah, waa nacladan yihiin 
adduunkan iyo aakhiradaba, oo waxay 
mudan doonaan cadaab aad u weyn.
24. Maalinta carrabbadoodu iyo 
gacmahoodu iyo lugahoodu ay ku 
markhaati furi doonaan waxa ay 
fali jireen.
25. Maalintaas, Allaah wuxuu ugu oofin doonaa si dhan abaalgudkooda sugan, oo waxay 
ogaan doonaan inuu Allaah yahay Xaqa iska muuqda.
26. Haddallo xun waxaa mudan nimanka xun. Oo nimanka xumi waxay mudan yihiin 
hadallo xun, oo hadallo fiican waxaa mudan nimanka fiican, oo nimanka fiican waxay mudan 
yihiin hadallo fiican)13(. Kuwaasi (dadk fiican ah) way ka xalan yihiin waxay (ka) sheegaan 
(xantayaasha), waxay leeyihiin dambi dhaaf iyo risiq aad u wanaagsan (Janno).
27. Mu’miniintow! Ha gelina guryo aan aheyn guryihiinna jeer aad ka xaqiiqsataan inay diyaar u yihiin 
inay idin qaabilaan, oo salaama ehelkooda)14(, sidaa baa idiin khayr badan, bal inaad xusuusataan.

15. Ama weedh la mid ah noqda ee muujineysa in reerka guriga iska leh diyaar u ahayn inay qaabilaan dad soo booqda ( taasoo ah in la tixgeliyo).
16. Idiin yaalliin xoogaa manfaco ah sida nasiino, hoyaad, alaabo, qofka waxyaalahiiisa gaarka ah, iwm
17. Iyagoo eegaya oo keliya waxa bannaan oo ka jeedinaya indhahood waxa aan u bannaaneyn in la eego. 
18. In la arko cawrodooda, oo ha ka xafitaan sidoo kale ficillada aan bannaaneyn.
19. Iyagoo eegaya oo keliya waxa bannaan oo ka jeedinaya indhahood waxa aan u bannaaneyn in la eego.
20. Haddii aya tahay quruxdooda dabiiciga ah sida timaha ama qaabka jirkooda, ama waxa ay dumarka isku qurxiyaan ee leh dharka qurxoon 

ama dahabka ay xirtaan, iwm.
21. Waa shukada ay dusha ka gashtaan dumarka oo jirkooda ku qarsadsaan ama wixii ka muuqda oo baahi keento ay ka fursan waayaan sida qayb 

ka mid ah wejiga ama sacabbada. 
22. Waxay tilmaameysaa xaalad aan caadi ahayn oo ah nin aan innaba lahayn dareen galmo iyo u tegis haween iyo shahwo.

28. Haddiise aydaan ka helin cidna 
gudaheeda, markaa ha gelina jeer la 
idin siiyo idan. Oo haddii la idinku 
yiraahdo noqda)15(, markaa noqda; 
sidaa baa idiin daahirsan, Oo Allaah 
waa Ogsoon yahay waxa aad fashaan.

29. Ma aha eed korkiinna inaad gashaan 
(idan la’aan) guryo aan la degganayn 
ay gudaheeda idiin yaalliin dan)16(. Oo 
Allaah wuu Ogsoon yahay waxa aad si 
cad u fashaan iyo waxa aad qarisaanba.

30. Ku dheh mu’miniinta ha laabaan 
(wax ka mid ah) aragyadooda)17( oo ha 
ilaaliyaan xubnahooda gaarka ah)18(, 
arrinkaa baa u daahirsan. Hubaal, Allaah 
waa u Xog Ogaal waxa ay sameeyaan.

31. Oo ku dheh mu’minadaha ha laabaan 
(wax ka mid ah) aragyadooda)19( oo ha 
ilaaliyaan xubnahooda gaarka ah oo 
yeyna muujin quruxdooda)20( wax ka 
muuqda maahee (oo ay ka fursanayn)21(, 
oo ha ku soo dadaan (qayb ka mid ah) 
gambooyinka madaxooda laabahooda 
dushooda, oo yeyna u muujin bilicdooda 
(quruxdooda) waxaan aheyn nimankooda, 
ama aabbayaashood, ama aabbayaasha 
nimankooda, ama wiilashooda, ama 
wiilasha nimankooda, ama walaalahood, 

ama wiilasha walaalahood, ama wiilasha walaalooyinkood, ama haweenkooda, ama kuwaa ay 
gacmahoodu midig hantaan, ama adeegayaashooda labka ah oo aan laheyn wax haweysi (dumar) 
ah)22(, ama ilmaha aan weli yeelan dareen ay ku fiirsadaan cawro dumar. Oo yeysan ku 
garaacin (dhulka) lugahooda si loo ogaado waxa ay qariyaan oo quruxdooda ah. Oo u toobad 
keena Allaah idinkoo dhan, mu’miniintow, si aad u liibaantaan.

23. Waxaa loola jeedaa addoomahaa doonaya inay iska xoreeyaan kuwaasi iska leh ee milkiyey iyagoo siinaya qiimo ay ku wada heshiiyaan.
24. Waa xukunnada iyo xeerarka, gaar ahaan kuwa ku soo arooray Suuraddan.
25. Allaah waa kan bixiya iyo halka uu ka yimaado nuurka iyo hanuunka.
26. Hanuunkiisa uu ku galladeysto qalbiga addoonkiisa mu’minka ah.
27. Misbaax erey ahaan waxaa weeye liifad ololeysa oo ah gunta nalka.
28. Nabigu s.c.w. wuxuu yiri: “Qofkii dhisa masjid isagoo Dar Ilaahay u dhisaya, wuxuu Allaah uga dhisaa guri Jannada.” 

32. Oo u guuriya)23( kuwaa idinka 
midka ah ee xaaslaawayaasha ah 
iyo kuwa wanaagsan ee ka mid ah 
addoommahiinna (ragga ah), iyo 
addoonnadiinna (dumarka ahi), hadday 
yihiin fuquro, Allaah baa ugu deeqi 
doona Fadlgiisa. Oo Allaah waa deeq 
Ballaarne, wax kasta Ogsoon.

33. Oo waa inay kuwaa aan heli karin 
wax ay ku guursadaaan ku sugnaadaan 
dhowrsanaan inta uu Allaah ka deeqsiin 
Fadligiisa. Oo kuwa dalba qoritaan 
(is-xoreyn) ee ka mid ah kuwaa ay 
gacmahiinna midig hantaan, siiya 
qoraalkaasi, haddaad ku og tihiin wanaag. 
Oo wax ka siiya maalka Ilaahay uu idin 
siiyey. Oo ha ku qasbina gabdhahiinna 
addoonadaha ah dhillannimo hadday 
rabaan inay ku sugnaadaan dhowrsanaan, 
idinkoo doonaya sadka dhammaanaya ee 
noloshan adduunka. Oo qofkii ku qasba, 
haddaba hubaal Allaah, ku qasbiddooda 
kaddib waa Dambi Dhaaf Badane, 
Naxariis Badan.

34. Oo xaqiiq Waxaan idiin soo dirnay 
Aayado cad)24(, iyo tusaale ka mid 
ah kuwii tegay hortiin, iyo waano ku 
socota kuwaa ka dhowrsada (xumaha).

35. Allaah waa Nuurka)25( samooyinka iyo arlada, Mataalka Nuurkiisu)26( waa sida daaqad 
uu yaal misbaax)27(, misbaaxu uu ku jiro dhalo, dhalada la moodo xiddig kaah badan, laga 
soo shido xagga (saliidda) geed-zaytuun barakaysan, aan bari ahayn iyo galbeed midna, 
oo ay saliiddiisu u dhowdahay inay iftiin bixiso walow uusan dab taaban, nuur dushi nuur 
yahay, Allaah wuxuu ku hanuuniyaa Nuurkiisa qofkuu doono. Oo Allaah wuxuu u dhigaa 
tusaalooyin dadka, oo Allaah wax walba wuu Ogsoon yahay.

36. (Masaabiixdaa oo yaal) guryo gudahood (masaajid) uu Allaah amray in la kor yeelo)28(, iyo 
in Magaciisa lagu xuso (ammaano) gudahood, halkaa gudahood waxaa ku xurmo weyneeya 
oo hufa subax iyo galabba.

29. Waayo gaaladu acmaashooda kuma dhisna towxiid iyo ku iimaan qab Allaah Keliya iyagoo aan la wadaajin cibaadada cidna.

37. Rag aanay ka shuqlin ganacsi 
iyo iib midna xusidda Ilaahay iyo u 
oogidda saaladda si fiican iyo bixinta 
Zakada. Waxay ka cabsadaan Maalin 
quluubta iyo aragyada rogmi doonaan 
(baqo awgi).

38. Si uu Allaah u siiyo abaal gud u 
qalma kan ugu wanagsan waxay camal 
faleen, oo waliba u siiyo dheeri ka 
mid ah Fadligiisa, oo Allaah wuxuu u 
irsaaqaa qofkuu doono xisaab la’aan.

39. Kuwa se rumeyn diiday acmaashoodu 
waa sida dhalanteed ka muuqda dhul 
hoose, oo uu kan oommani moodo 
biyo, jeer marka uu u yimaado waxba 
aanu ka helin)29(, oo uu se ka helo 
Allaah hortiis oo ugu oofin si dhan 
xisaabtiisa, oo Allaah waa uu ku 
Dhaqsi Badan yahay xisaab qaadista.

40. Ama (waa) sida mugdiyo daran 
bad weyn salkeed ah, oo hir daboolo, 
uu korkiisuna hir kale sii yahay, oo 
ay daruuro sii kor joogaan, (dabaqyo) 
mugdiyo daran ah midba mid kale 
kor saaran yahay, marka uu soo saaro 
gacantiisa uu ku sigan inuu arki waayo! 
Oo qofkii aanu Allaah u yeelin Nuur, 
ma uu laha Nuur.

41. Miyaanad arag in Allaah ay xurmo weyneeyaan oo hufaan waxa ku sugan samooyinka 
iyo arlada iyo shimbiraha fidiya garbahooda (marka ay duullimaadka yihiin)? Wuu Og yahay 
(habka) salaadda mid walba iyo tasbiixdiisa, oo Allaah waa Og yahay waxa ay falaan.

42. Oo Allaah baa iska leh boqortooyada (runta ah ee) samooyinka iyo arlada, oo waa xagga 
Allaah halka lagu dambeyn.

43. Miyaanad arag in Allaah soo kaxeeyo daruuro, markaas isu keeno wada jir, markaas ka 
dhigo fadad isdulsaraan, sidaas darteed waxaad aragtaa roobka oo ka soo da’aya dhexdooda, 
oo Wuxuu ka soo dejiyaa daruuraha (sida) buuraha oo kale ah halkaasoo uu yahay baraf, 
isagoo ku rida cidduu doono, oo ka duwa ciddii uu doono, iftiinka hillaaciisu wuxuu sigaa 
inuu la tago aragga.

30. Macno kale waa daacad la yaqaan macnaha waa oggolaanshaha iyo maqlidda ay muujiyaan munaafiqiinta waa mid la yaqaan inay been tahay.

44. Allaah Wuxuu gedgeddiyaa oo 
is dhaafiyaa habeenka iyo maalinta. 
Hubaal, arrinkaa waxaa ugu sugan 
cibro kuwa aragtida dheer.

45. Oo Allaah wuxuu ka abuuray noole 
kasta oo jira biyo. Marka waxaa ka mid 
ah qaar ku xammaarta calooshooda, oo 
waxaa ka mid ah qaar ku socda labo 
lugood, oo waxaa ka mid ah qaar ku 
socda afar. Allaah Wuxuu abuuraa wuxuu 
doono. Hubaal! Allaah wax kasta wuu 
Karaa.

46. Waxaan xaqiiq soo waxyoonnay 
Aayado cad. Oo Allaah wuxuu ku 
hanuuniyaa cidduu doono Jid Toosan.

47. Waxay se (munaafiqiintu) yiraahdaan: 
Waxaan rumeynay Allaah iyo Rasuulka 
oo waanu adeeceynaa, haddana koox 
ka mid ahi baa jeesada intaas kaddib, 
oo kuwaasu ma aha mu’miniin.

48. Oo marka loogu yeero (qowlka) 
Allaah iyo Rasuulkiisa, si uu u kala 
xukumo dhexdooda, mise qaar ka 
mid ahi dhinac bay u jeestaan (iyagoo 
diiddan).

49. Haddiise ay garta leeyihiin waa u 
yimaadaan dhaqso, iyagoo hoggaansan.

50. Ma waxaa ku jira quluubtooda cudur, mise ma shaki bay qabaan? Mise ma waxay ka cabsi 
qabaan inay ka eexdaan Allaah iyo Rasuulkiiisu? Bal, iyaga naf ahaantooda baa ah gar ma 
qaatayaasha.

51. Jawaabta mu’miniinta (dhabta ah), marka loogu yeero Allaah iyo Rasuulkiisa inay kala 
xukumaan dhexdooda, waa uun inay yiraahdaan: Waan maqlaynaa oo adeeceynaa. Oo waa 
kuwaa liibaanayaasha.

52. Oo qofkii adeeca Allaah iyo Rasuulkiisa, oo ka cabsada Allaah, oo dhowra xilka uu 
saaray, waa kuwaa guuleystayaasha.

53. Oo waxay ku dhaartaan Allaah tan ugu culus dhaarahaooda, in haddaad amarto ay xaqiiq 
(u) baxayaan (jihaad). Dheh waxba ha dhaarannina: hoggaansamid fiican (baa la dooni))30(, oo 
Allaah waa u Xog Ogaal waxa aad fashaan.

31. Waa dafira nicmadda Ilaahay ama aan ku noolaan si waafaqsan xukunkiisa iyo xeerarkiisa.
32. Waa seddex waqti oo badi dadku jirkooda daboolneyn oo furan yihiin, sidaas awgeed buu Allaah uga reebay addoomaha ka adeega guryaha iyo 

carruurta aan qaan gaarin inay u soo galaan qolka hurdada ninka qaan gaarka ah ama haweenta qaan gaartay idan la’aan. 

54. Dheh: Adeeca Allaah oo adeeca 
Rasuulka, haddiise aad jeesataan, 
markaa waxaa isaga dushiisa ah oo 
keliya xilka la saaray. idinkana waxaa 
dushiinna ah wixii la idiin xil saaray. 
Oo haddaad adeecdaan isaga, si 
wacan baad u hanuuneysaan. Oo ma 
saarna Rasuulka waxaan ahayn (xilka) 
Gaarsiin Cad (ee Dhambaalka).

55. Allaah wuxuu u ballan qaaday 
kuwiinna idinka mid ah ee rumeeyey 
oo falay camallo wanaagsan inuu 
hubaal uga dhigi doono madax arlada, 
sidii uu ugu dhigayba madax kuwii ka 
horreeyay, iyo inuu hubaal u hirgelin 
doono diintooda uu isagu u doortay. 
Oo Wuxuu hubaal cabsidoodii kaddib 
siin doonaa taa beddelkeed nabadgelyo 
buuxda; (waa) inay i caabudaan (Anigoo 
Keliya) iyagoon ila wadaajinayn 
(cibaadada) waxba. Qofkii se ka abaal 
dhaca intaasi kaddib)31(, haddaba waa 
kuwaa caasiyaasha.

56. Oo ooga salaadda oo bxiya Zakada, 
oo adeeca Rasuulka si la idiinku 
naxariisto.

57. Marnaba ha moodina in gaaladu 
kaga fakan doonaan (Allaah) dhulka, 

hoygoodu waa Naarta, oo xumaa aayotiin ahaan.

58. Mu’miniintow! Waa inay kuwaa ay gacmahiinnu midig hantaan iyo kuwa idinka mid 
ah aan weli qaan gaarin (inta ayan idiin soo gelin) weydiistaan idan saddex waqti)32(; ka 
hor salaadda subax, iyo marka aad dharka dhigataan duhurkii (si aad u nasataan), iyo kaddib 
salaadda cishaha; kuwani waa saddex waqti gaar idiin ah, idinma saarna eed idinka iyo iyagaba 
waxaan ahayn waqtiyadan in qaarkiin u soo galaan qaar kale, iyagoon idan qaadan. Sidaas buu 
Allaah idiinku caddeeyaa Aayadaha. Oo Allaah waa wax kasta Ogsoone, Xakiim ah.

33. Wiilka kurayga ah ama ninka qaan gaarka ah aan maxramka ahayn (gayaanka ah) waa inuu idan qaato ka hor soo gelidda. 
34. Xijaabka (cabbaayada) ay dusha ka xirtaan ee haddii ay iska dhigaan aanay muuqaneyn cowradooda bal uu kaga hooseeyo canbuur astura, iwm 

dhib ma leh xagga dumarka da’da ah ee duqoobay.
35. Guryaha aad deggan tihiin.
36. Waa inaad dhahdaan “Assalaamu Calaykum (Nabad dushiinna ha ahaato).

59. Oo marka carruurtiinna dhexdiinna 
ah ay qaan gaaraan, ha idin weydiistaan 
idan (goor waliba), sida kuwii ka 
horreeyeyba (oo ka weynaa da’ ahaan 
ay idan u qaataan))33(. Sidaas buu 
Allaah idiinku caddeeyaa Aayadihiisa, 
oo Allaah waa wax kasta Oge, Xakiim 
ah.

60. Oo dumarka gaboobay (ee dhiigga 
caadada ka joogsaday ) ee aan rajaynin 
guur, ma saarna eed hadday iska 
dhigaan maryahooda ay dusha ka 
xirtaan)34( iyagoo se aan muujineyn 
quruxdooda. Inay se isdhowraan si 
xushmo iyo xishood leh baa u khayr 
badan. Oo Allaah waa wax kasta 
Maqle, wax kasta Ogsoon.

61. Ma saarna dhib Indhoolaha, oo ma 
saarna dhib laan garaha, oo ma saarna 
dhib bukaan qabka, iyo nafahiinnaba 
inaad wax ka cuntaan guryihiinna, ama 
guryaha aabbayaashiin, ama guryaha 
hooyooyinkiin, ama guryaha walaalihiin, 
ama guryaha walaalooyinkiin, ama 
guryaha adeerradiin, ama guryaha 
eeddooyinkiin, ama guryaha abtiyaashiin, 
ama guryaha habaryarahiin, ama waxa 
aad hanataan furayaashooda)35(, ama 
(guryaha) saaxiibkiin, oo idinkuma 
saarna eed haddaad wax u cuntaan wadajir ama kala jir. Marka se aad galeysaan guryaha, isku 
salaama salaan xagga Ilaahay ah, barakaysan (oo) wanaagsan)36(. Sidaas buu Allaah idiinku 
caddeeyaa Aayadaha si aad u fahantaan.

37. Macnaha sidoo kale waxaa weeye dhabbahiisa ama sunnadiisa. Nabigu s.c.w. wuxuu yiri: “Qofkii la yimaado camal aan ahayn amarkayaga 
waa lagu soo celin oo lagama aqbalayo.” 

38. Imtixaan la marsiiyo, musiibooyin ku dhaca, is nac dhexdooda, iyo kala qaybsanaan, dhibaato soo gaadha, gaajo iyo abaaro, iwm. 
39. Halka aad ku sugan tihiin – gunta iyo ujeeddada aad ka leedihiin camalladiinna ( haddii ay daacad idinka tahay iyo Dar Ilaahay ama 

munaafiqnimo) iyo xaaladda nafahiinna ay ku sugan yihiin. 
40. Macnaha wuxuu sidoo kale u dhacayaa: “Oo ( ha ka digtoonadaan) Maalinta.
1. Al-Furqaan waa Magac kale ee lagu magacaabo Qur’aanka, macnaha Al-Furqaan waxaa weeye kala saaraha runta iyo beenta, samaanta iyo xumaanta. 
2. Ku soo dejiyey addoonkiisa, waxaa loola jeedaa addoonkiisa Nabi Muxammad s.c.w. waana sharfid sidaas. 

62. Waxaa oo keliya mu’miniin ah 
kuwa rumeysan Allaah iyo Rasuulkiisa, 
oo marka ay la (kulmayaan) arrin guud 
oo loo dhan yahay darteed aan tagin 
jeer ay idan qaataan. Hubaal! kuwa idan 
kaa qaata (Muxammadow) waa iyaga 
kuwa rumeysan Allaah iyo Rasuulkiisa. 
Ee markay idan kuu weydiistaan 
danahooda qaarkood, u idan koodii 
aad doonto oo ka mid ah, oo uga bari 
dambi dhaaf Allaah. Hubaal Allaah waa 
Dambi Dhaaf Badane, Naxariis Badan.

63. Ha ka yeelina u yeeriddiinna 
Rasuulka dhexdiinna sida u yeeridda 
qaarkiinba qaar. Allaah wuu Ogsoon 
yahay kuwaa siibta ee idinku jira ee la 
qarsho, Ee ha is jiraan kuwaa ka hor 
yimaada (Nabiga) amariiska)37( si ayan 
ugu dhicin fidno)38( ama ugu dhicin 
cadaab xanuun badan.

64. Hadddaba hubaal Allaah baa iska 
leh waxa jira samooyinka iyo arlada. 
Wuxuu ogsoon yahay xaalka aad ku 
sugan tihiin)39( oo (ogsoon yahay) 
Maalinta)40( loo celin doono xaggiisa, 
oo Wuxuu u sheegi doonaa waxay faleen, 
oo Allaah wax walba wuu Ogsoon yahay.

Suuradda 25 Al-Furqaan)1( 
Waa 77 Aayadood: Makkiyyah

Bismillaahir Raxmaanir Raxiim.

1. Waxaa Barako badan Kan (Allaah ee) ku soo dejiyey Al-Furqaan addoonkiisa (Muxammad) 
si uu ugu ahaado caalamka dige)2(.
2. (Allaah waa) Kan iska leh Boqortooyada (runta ah ee) samooyinka iyo arlada, oo aan 
yeelan wiil oo aan yeelan wax shariig ah (la wadaaga) Boqortooyada. Oo abuuray wax walba, 
markaas u qaddaray qaddar (cad).

3. Oo malahooda ah si ay kuu beeniyaan oo wax kuugu dhimaan. 

3. Waxay se sameysteen sokadi 
ilaahyo aan waxba abuurin balse 
iyaga la abuuray, oo aan u hanan karin 
nafahooda wax dhib ama dheef ah, 
oo aan laheyn wax awood ah (ay ku 
sababaan) dhimasho, ama (ku bixiyaan) 
noolaansho, ama (mid dhintay kaga) 
soo saaraan (iilka iyagoo nool).

4. Oo kuwa rumeyn diida waxay 
yiraahdaan: (Qur’aan) kani ma 
aha waxaan aheyn wax uu isagu 
(Muxammad) been abuurtay, oo ay 
dad kale ku kaalmayeen, marka waxay 
galeen gef oo ku hadleen been.

5. Oo waxay yiraahdaan: Waa 
sheekooyinkii dadkii hore -- uu soo 
qortay, oo waxaa loo soo yeeriyaa 
subax iyo galabba.

6. Dheh (Nabi Muxammadow): Waxaa 
soo waxyooday Kan Ogsoon sir (kasta) 
ee jira samooyinka iyo arlada. Hubaal, 
waa Dambi Dhaaf Badane, Naxariis 
Badan.

7. Oo waxay yiraahdaan: Muxuu yahay 
Rasuulkan ee cuna cuntada, oo mara 
suuqyada (sidayada oo kale)? Maxaa 
malag loogu soo dari waayey ee ahaada 
mid la diga?

8. Ama (maxaa) looga soo diri waayey khaznad samada (uu kaga maarma xoogsiga), ama 
u yeelan waayay beer uu wax ka cuno? Oo daalimiinta (gaalada, mushrikiinta, iwm) waxay 
yiraahdeen: Ma raacdaan waxaan aheyn nin sixran.

9. Eeg sida ay kuugu soo hal qabsadaan tusaalooyin kala duwan)3(, way se lumeen, marka ma 
ay heli karaan jid.

10. Waxaa barako badan Kan Isagu, hadduu doono ku siin doona wax ka khayr badan waxaa_
Beero ay hoostoodu webiyo qul-qulaan,oo kuu yeelaya daaro waaweyn.

11. Balse waxay beeniyaan Saacadda, oo waxaanu u diyaarinnay kuwa beeniya Saacadda dab 
huraya.

4. Waxay u rajeeyaan halaaggaa oo u yeertaan thubuur (hoog) si aan loogu cadaabin cadaabka daran ee Naarta. 
5. Thubuuraa waa weedh ay Carabta oran jireen marka ay la kulmaan cadow ka xoog badan ama ku dhacdo musiibo aad u weyn, macnaheeduna 

waxaa weeye Allow naga soo gaar oo na badbaadi. 
6. Waa yabooh ay malaa’igta u dalbaan mu’miniinta oo Alle uga baryaan, mu’miniintana sidoo kale Allaah weydiistaan.

12. Markay iyadu (Naartu) ka aragto 
meel fog, waxay ka maqlaan xanaaq 
daran iyo guux badan.

13. Oo marka lagu tuuro meel ciriiri 
ah gudaheeda, iyagoo isku xirxiran, 
waxay halkaa u yeeran doonaan 
halaag)4(.

14. (Waxaa lagu oran doonaa): Ha u 
yeerannina maanta halaag mid keliya 
ah, ee u yeerta halaag aad u badan)5(.

15. Dheh: Ma arrinkaa baa wanaagsan 
mise Beerta lagu waaro ee loo ballan 
qaaday kuwa iska jira (xumaha), taasi 
waxay u ahaan doontaa abaal marin iyo 
aayo wanaagsan.

16. Waxay ku leeyihiin gudaheeda 
waxay doonaanba iyagoo ku dhex 
waaraya weligood; waa ballan abad 
saaran Rabbigaa (oo mudan) in la 
weydiisto)6(.

17. Oo (xus) Maalinta uu soo kulmin 
doono iyaga iyo wax kasta ay 
caabudeenba Allaah sokadi, markaas 
wuxuu oran doonaa: Ma idinka baa 
lumiyey addoomahaygaan, mise iyaga 
baa iskood uga lumay Jidka?

18. Waxay oran doonaan: Xurmo oo dhan Adiga baa iska leh oo hufan! Naguma habboona 
inaan yeelanno gargaarayaal Adiga ka sokow, laakiinse waxaad u raaxeysay iyaga iyo 
aabbayaashood ilaa ay halmaameen waanada, oo noqdeen dad halaagsamay.

19. Marka way idinku beenin doonaan (gaaloy) waxaad sheegtaan, oo ma kartaan inaad 
celisaan (cadaabka) mana heli kartaan gargaar. Oo qofkii idinka mid ah ee la yimaada gef 
(shirki, gaalnimo, iwm), waxaanu ka yeeli doonnaa inuu dhadhamiyo cadaab aad u weyn.

20. Oo ma soo dirin hortaa adiga (Nabi Muxmmadow) wax Rusul ah balse waxay cuni jireen 
cunto, oo mari jireen suuqyada. Oo Waxaanu uga dhignay (dadka) qaarkiba imtixaan qaarka 
kale - ee ma samreysaan? Oo Rabbigaa waa Mid mar walba Arkaya.

7. Waqtiga dhimashadooda.      8. Ma jiro war san iyo wanaag oo dhan.        9. Maalinta Qiyaamaha      10. Daruurahaasoo ay malaa’ig ku jiraan.
11. Ugu raaci weydeyn Rasuulka jidka hanuunka. Nabigu s.c.w. wuxuu yiri : Waxaan ku dhaartay Kan ay nafta Muxammad ku jrto Gacantiisa 

ma jiro Yuhuudi ama Kirishtaan I maqla oo markaas dhinta isagoo aan rumeyn waxa la ila soo diray aan geli doonin Naarta. (W.w.Muslim)
12. Wuxuu sheegayaa qofkii habaabiyey.                                                          13. Wuxuu ula jeedaa Qur’aanka ama Xusidda Ilaahay.
14. Wuu isaga tagaa oo cidla’ uga dhaqaaqaa marka uu lumiyo kaddib oo u horseedo xumaanta. 
15. Iyagoo iska dhinac mara, iyagoo aan dhageysan ama aan fahmin, aan sidoo kale ku dhaqmin, ama wax kale ka hormariya oo ka soo dhoweysta. 
16. Macnaha waxaa Qur’aanka looga dhigay qaybaha oo loo soo dejiyey qayb qayb si aan ugu sugno laabtaada. 

J U S K A (19)
21. Oo kuwa aan fileyn la Kulankayaga 
waxay yiraahdaan: Maxaa malaa’ig na 
loogu soo diri waayey, ama (maxaan) 
u arki weyney Rabbigayo? Marka 
aad bay isula weynaadeen oo madax 
adeygeen madax adaygid aad u weyn.
22. Maalinta ay arkaan malaa’igta)7( uma 
ahaato farxad Maalintaas dambiilayaasha, 
oo (malaa’igtu) oran doonaan: Waa wax 
idinka xarriman (jannada) oo gebigeedaba 
idinka reebban inaad gashaan)8(.
23. Oo Waxaan ku imaan (eegi) 
doonnaa)9( waxay (mushrikiinta, gaalada, 
iwm) camal faleen, oo waxaynu ka dhigi 
doonnaa sida boor hawada ku baabba’ay.
24. Ehlu-Jannuhu waxay Maalintaas 
ku sugan yihiin rug kan u wanaagsan 
iyo meel aad u harsimaysi fiican.
25. Oo Maalinta marka samada la 
dillaaci furmashada oo daruuro (ka soo 
baxayaan))10(, oo malaa’igta waxaa la 
soo dejin doonaa soo degid is xigta.
26. Boqortooyada Maalintaas waxaa 
xaqiiq iska leh Raxmaanka, oo maalin 
daran buu u ahaan doonaa gaalada.
27. Oo Maalinta xumaan falahu uu qaniini 
doono gacmihiisa (qoomammo darteed) 
isagoo leh: Hoogayeey! Maxaan ula raaci 
waayey Rasuulka jidka (wanaagsan))11(.
28. Ba’ayeey! Maxaan hebel uga yeeshay)12( saaxiib.
29. Wuxuu iga habaabiyey xusidda)13(, inta uu ii yimid kaddib. Oo Shaydaanku wuu hagradaa 
dadka oo uga tagaa meel xun)14(.
30. Oo wuxuu Rasuulku ku calaacalay: Rabbiyow! Hubaal dadkeygii waxay ka dhigteen 
Qur’aankan sida wax laga tagey )15(.
31. Oo sidaas baan ugu yeellay Nabi walba cadow ka mid ah dambiilayaasha. Ku se filan 
Rabbigaa Hanuuniye iyo Hiilliye ahaan.
32. Oo kuwa rumeyn diida waxay yiraahdaan: Maxaa Qur’aanka loogu soo waxyoon waayey 
mar keliya isagoo wada dhan? Sidaas)16(, waa si aan ugu sugno laabtaada, oo waxaan isugu 
duwnay isku duwid fiican.

17. Ar-Rass wuxuu ahaa ceel la yaqaan oo caan ah oo biyuhu ka gureen. Waxaa la yiri dadkii ceelkan waxay ahaayeen dadkii beeniyey Nabi 
Shucayb.

18. Marka kama ayan faa’ideysan oo kuma ay cibrad qaadan casharradii dadkii hore ee tagey iyo wixii ku dhacay. 

33. Oo ma ay kuula yimaadaan tusaale 
(dood), bal waxaan kuu keennaa (mid) 
xaq ah oo ka fasiraad fiican.

34. Kuwa laysugu soo kulmiyo (iyagoo 
ku socda) wejiyadooda xagga Naarta, 
kuwaas baa ugu meel xun, oo ka sii 
lumid badan Jidka.

35. Oo waxaan horey u siinnay Muuse 
Kitaabka (Towraadda) oo waxaan ka 
dhignay la jirkiis walaalkiis Haaruun 
caawiye ahaan.

36. Oo Waxaanu niri: Aada labaddiinnuba 
dadkaa beeniyey Aayadahayaga, 
markaasaan baabbi’innay (dadkii 
Fircoon) baabbi’in dhan.

37. Oo dadkii Nuux, markay beeniyeen 
Rususha, waanu qarqinnay oo uga 
dhignay calaamo dadka. Oo Waxaanu 
u diyaarinnay geflowyada cadaab 
xanuun badan. 

38. Iyo (Sidoo kle) Caad iyo Thamuud 
iyo dadkii Ar-Rass)17( iyo facyo intaas 
u dhexeeyey oo badan.

39. Oo mid walba waxaanu u yeellay 
tusaalooyin (digniinno ahaan), oo mid 
walba waxaan halaagnay halaag daran.

40. Oo waxay (wax badan) horey u soo 
ag mareen magaaladii (Sodom ee dadkii Luud) ee lagu halaagay roob xun (oo dhagaxyo ah). 
Ee miyaanay arag? Balse waxaanay fileyn in la soo bixin doono iyagoo nool dhimasho kaddib 
(oo la xisaabin))18(.

41. Oo markay ku arkaan (Nabi Muxammadow) kaama dhigtaan waxaan ahayn dheel-dheel 
(oo waxay yiraahdaan): Ma kan baa midka uu Allaah u soo diray Rasuul ahaan?

42. Wuxuu ku dhowaaday inuu naga lumiyo ilaahyadayada, haddii aanan ku samir yeelanayn. 
Way se ogaan doonaan marka ay arkaan cadaabka, waa kee kaa ka lunsan Jidka (Toosan).

43. Miyaad aragtay kan isagu ka yeesha ilaahiisa hawadiisa? Ee ma adigu u noqon wakiil?

19. Geela, lo’da ama ariga ee wax iska raaca weydiin la’aan meeshii loo kaxeeyaba. 
20. Kaasoo tusineysa jiritaanka hooska, ama ka yeesha wax muuqda siyaalo kala duwan. Markaasaan soo qabannaa qabasho qarsoon oo soo 

ururinnaa oo xaggeena u soo noqdaa ilaa la waayo hoos oo dhan.
21. Marka qorraxdu ku aaddan tahay madaxayaga oo maalinta kala baranto.             22. Macnaha waa idinku daboola oo qariya mugdigiisa.
23. Waxaa loola jeedaa cusbooneysiinta nolosha iyo dhaqdhaqaaqa.                            24. Waa inuu Allaah awoodo inuu soo nooleyn karo meytida. 
25. Laakiinse wuxuu Allaah doonay inuu soo diro Nabi Muxammad s.c.w. inuu ahaado Rasuulka lagu khatimo oo lagu soo gunaanudo Rususha 

Ilaahay oo dhan, isagoo loo diray dhammaan dadka arlada jooga ilaa Qiyaamaha.

44. Mise ma waxaad mooddaa inay 
badankoodu wax maqlaan ama wax 
fahmaan? Ma ay aha waxaan aheyn 
xoolaha oo kale)19(, bal (xitaa) way ka 
sii lunsan yihiin jid (kooda).
45. Miyaanad arag (farsamada) Rabbigaa, 
sida uu u fidiyey hooska? Oo hadduu 
doono, wuxuu hubaal ka dhigi lahaa mid 
joogto ah, marka waxaan uga dhignay 
qorraxda calaamad lagu garto (hooska))20(. 
46. Haddana waxaan u soo qabannaa 
xaggayaga qabasho yar)21(.
47. Oo waa Isaga Kan idiin ka dhigay 
habeenka hu’)22(, hurdadana nasiino, 
oo wuxuu ka dhigay maalinta foof)23(.
48. Oo waa Isaga Kan soo dira dabaylaha 
ceelalyo ahaan ka horreeya Raxmaddiisa 
(roobka soo da’a), oo Waxaanu ka soo 
shubnaa xagga daruurta biyo daahir ah. 
49. Si aan ugu nooleyno dhul dhintay, 
oo ugu waraabinno waxaan abuurnay 
oo duunyo iyo dad aad u badanba leh.
50. Oo waxaan u qaybinnay (roobka 
ama biyaha) dhexdooda bal inay 
waansamaan)24(, wayse diideen dadku 
badankiisu waxaan aheyn abaal dhac.
51. Oo haddaan doonno, waxaan xaqiiq 
u soo diri laheyn magaalo walba dige)25(.
52. Ee ha adeecin gaalada, oo kula jihaad (Qur’aanka) jihaad aad u weyn.
53. Oo waa Isaga Kan isku dara (mar mar dhacda) labada badood, mid macaan saafi ah, iyo 
mid milix dhanaan ah, haddana Wuuxuu yeelay dhexdooda xayir iyo soohdin (kala xira).
54. Oo waa Isaga Kan ka abuuray dadka biyo (mani), markaas ka yeelay xigto iyo xididba. Oo 
Rabbigaa waa Mid Wax Walba Kara.
55. Waxay se caabudaan Allaah sokadi, waxaan wax tari karin, waxna yeeli karin, oo gaalku 
mar waliba waa sheydaan kalkaal ka soo hor jeeda Rabbigi.

26. Si sharaf leh laakiin aan iskibrin lahayn. 
27. Nabadeey macnaha waa hadal ka maran gef ama xumaan.

56. Oo kuuma aanu soo dirin (Nabi 
Muxammadow) waxaan ahayn warsan 
side iyo dige ahaan.
57. Dheh: Idinkuma weydiisto wax 
ujro ah (gaarsiinta Risaalada), waxaan 
ahayn in qofkii doona uu qaado jid 
xagga Rabbigi.
58. Oo isku hallee Noolaha (daa’inka) 
ah aan dhiman,oo ku tasbiixso 
Ammaanahiisa, oo ku Filan Isagu inuu 
dambiyada addommahiisa u ahaado 
xog ogaal.
59. Kan Isagu ku abuuray samooyinka 
iyo arlada iyo waxa u dhexeeyaba 
lix maalmood, markaas kor ahaaday 
Carshiga - Naxariis Badanaha (Allaah), 
ee wax ka weydii mid Xog Ogaal ah 
(Nabiga s.c.w.).
60. Oo marka lagu yiraahdo: U sujuuda 
Raxmaanka. Waxay yiraahdaan: Oo 
waa maxay Ar-Raxmaan? Ma waxaan 
u sujuudeynaa waxaa aad adigu na 
amarto? Oo Wuxuu u kordhiyaa didmo.
61. Waxaa barako badan Kan u yeelay 
samada xiddigo waaweyn, oo ka 
yeelay dhexdeeda nal (qorrax) shidan 
iyo dayax iftiinka (uu qorraxda ka 
qaato) soo celiya.

62. Oo waa Isaga Kan uga dhigay habeenka iyo maalinta is dhaaf, qofkii isagu raba inuu 
waano qaato ama raba inuu mahad naqo.
63. Oo Addoomaha Raxmaanku waa kuwa ku mara dhulka miyir)26(, oo markay maan-
gaabyad kula hadlaan (ereyo xun) yiraahda: nabadgelyo)27(.
64. Waa kuwa ku dhaxa (qayb ka mid ah) habeenka iyagoo Rabbigood u sujuudsan oo ugu 
taagan (salaad).
65. Oo waa kuwa yiraahda: Rabbiyow! Naga duw cadaabka Naarta, hubaal! Cadaabteedu waa 
wax daa’in ah.
66. Hubaal waa hoy xun iyo meel baas ee la dego.
67. Oo (waa) kuwa markay wax bixiyaan aan xad-dhaafin ama aan wax ciriiryin, oo labadaas 
dhexdooda ku toosnaada.

28. Macnaha waa aan ku faraxno sababta toosnidooda darteed iyo Alle ka cabsigooda. 
29. Waa halka ugu sarreysa uguna fiican Jannada. 
30. Iimaankiinna iyo Alle caabudkiin. Macne kale waa “ Muxuu Rabbigay idinku falayaa”. 
31. Way idinku lammanaan doontaa si joogto ah cadaabka. 

68. Oo waa kuwa aan baryin ilaah 
kale la jirka Allaah, oo aan ku dilin 
nafta uu Allaah xarrimay (in la dilo) 
waxaan ahayn xaq, oo aan la imaan 
galmo xaaraan ah (zino), oo qofkii 
falaa arrinkaa, wuxuu la kulmi doonaa 
ciqaab culus (iyo dunuub).

69. Cadaabka waa loo laab laabi doonaa 
Maalinta Qiyaamaha, oo wuu ku dhex 
waari doonaa isagoo dulleysan.

70. Kuwa toobad keena maahee 
oo rumeeya oo sama fala, kuwaa 
wuxuu Allaah ugu beddeli doonaa 
xumaatooyinkoodii waang. Oo Allaah waa 
Dambi Dhaaf Badane, Naxariis Badan.

71. Oo qofkii (u) soo laabta (Allaah) oo 
sama fala, wuxuu hubaal u soo laabtaa 
xagga Ilaahay laabasho wanaagsan.

72. Oo waa kuwa aan furin markhaati 
been ah, oo markay soo ag maraan wax 
uun hadal macno darro ah ku dhaafa 
sharaf.

73. Oo waa kuwa marka la xusuusiyo 
Aayadaha Rabbigood aan uga dhul 
dhicin dhega la’aan iyo indho la’aan.

74. Oo waa kuwa yiraahda: Rabbiyow! 
Naga sii afooyinkayaga iyo ubadkayaga 
waxay indhaheenna ku raaxeystaan)28(, oo nooga dhig Iimaam (tusaale) kuwa wanaagsan (ee 
Allaah ka cabsada). 

75. Kuwani waxaa lagu abaal marin doonaa qolka ( sare jannada gudaheeda))29( sabarkoodii 
dartiis, oo waxay kala kulmi doonaan salaan iyo soo dhoweyn diirran.

76. Iyagoo ku dhex waaraya weligood, wanaagsanaa hoy iyo degmo ahaan.

77. Ku dheh; Muxuu Rabbigay idinku fali lahaa haddaydaan barideen?)30(. Haatanse idinka 
(gaalada ah) waad beeniseen. Marka kaasi (beenintiinna) waa mid idin heysata)31(. 

1. Eeg sharaxa Suuradda 2: Aayadda1. 
2. Macnaha waxaa lagu qasbayaa inay rumeeyaan.

Suuradda 26 Ash-Shucaraa
Waa 227 Aayadood: Makkiyyah 

Bismillaahir Raxmaanir Raxiim.

1. Dhaa Siin Miim)1(.
2. Kuwakani waa Aayadaha Kitaabka cad.
3. Waa intaasoo aad (Nabi Muxammadow) 
ku disho naftaada (murugo) inaysan 
ahaan mu’miniin.
4. Haddaan doonno, Waxaan kaga soo 
direynaa cirka calaamo, ay luqumahooda 
u hogtaan)2(.
5. Oo uga ma yimaado xus (Qur’aan) 
isagoo cusub xagga Raxmaanka, bal 
waa kuwii ka sii jeesada.
6. Marka way beeniyeen, waxaase u iman 
doona wararka waxay ku jees-jeesayeen.
7. Miyeyna arag dhulka,_intee baan 
nooc kasta oo wanaagsan aan sababnay 
inuu ku soo baxo?
8. Hubaal Waxaa arrinkaa ku jira 
calaamo, mase ahayn badankoodu kuwo 
ahaan mu’miniin.
9. Oo hubaal Rabbigaa waa Awood 
Badanaha, Naxariista Badan.
10. Oo (xus) markuu Rabbigaa u 
dhawaaqay Muuse (Isagoo leh): U tag 
dadkaa gefka badan. 

11. Dadkaa Fircoon, miyaanay ka joogeyn (shirkiga iyo macaasida)?
12. Wuxuu yiri: Rabbiyow! Xaqiiq waxaan ka cabsi qabaa inay i beeniyaan,
13. Oo ay ciriiri noqoto laabteydu, oo cod kari waayo carrabkaygu. Ee u dir Haaruun.
14. Oo waxay igu heystaan denbi, oo waxaan ka cabsi qabaa inay i dilaan.
15. (Allaah) Wuxuu yiri: Ma jirto! Ee la taga idinku Aayadahayaga. Hubaal; Annagaa idinla 
jirna oo idin maqleyna.
16. Ee u taga Fircoon oo ku dhaha: Innagu waxaanu nahay Rusuulka Rabbiga caalamka.
17. (Na amray inaan niraahno): Nagu dar ilmihii Israa’iil.
18. (Fircoon) wuxuu yiri: Ma waanaan kugu barbaarin dhexdayada adigoo ilmo yar ah? Oo 
aadan nala joogin sannado badan ka mid ah noloshaada?
19. Oo (markaa) waxaad fashay falkaagii aad fashay. Oo waxaad adigu ka mid ahayd abaal 
laawayaasha.

3. Isagoo si ay caro badan ku jirto ula hadlaya dadkii goob joogga ahaa. 
4. Kuwa soo qora askar oo keena ciidammo badan si looga joojiyo ilmihii Israa’iil inay ka tagaan oo ka baxaan halkaasi. 

20. (Muuse) wuxuu yiri: Waan falay 
haddaba anigoo ka mid ah kuwaa aan 
wax garanayn. 
21. Markaas baan idinka cararay kolkaan 
idinka cabsaday, markaasuu Rabbigay I 
siiyey xukun (xikmad iyo nabinnimo), 
oo iga dhigay mid ka mid ah Rususha.
22. Oo tani ma nicmad baa aad iigu lib-
sheegato, adigoo addoonsaday ilmihii 
Israa’iil?
23. Fircoon wuxuu yiri: Oo muxuu 
yahay Rabbiga caalamka?
24. (Muuse) wuxuu yiri: Waa Rabbiga 
samooyinka iyo arlada iyo waxa u 
dhexeeya, haddaad iimaan leedihiin la 
hubo.
25. (Fircoon) wuxuu ku yiri kuwii 
hareera joogay: Ma waydaan maqleyn?
26. (Muuse) Wuxuu yiri: (Waa) Rabbigiin 
iyo Rabbiga aabbayaashiinnii hore.
27. (Fircoon) wuxuu yiri)3(: Hubaal 
Rasuulkiinna la idiin soo diray wuu 
waalan yahay.
28. (Muuse) wuxuu yiri: (Waa) Rabbiga 
bariga iyo galbeedka iyo inta u dhexeysa, 
haddaad caqli leedihiin.
29. (Fircoon) wuxuu yiri: Haddaad yeelato 
ilaah kale aan aniga ahayn, hubaal 
waxaan kaa mid dhigayaa kuwa xiran.
30. (Muuse) wuxuu yiri: Ma xitaa haddii aan kuula imaado wax (xujo) cad?
31. Fircoon wuxuu yiri: Haddaba la imow, haddaad ka mid tahay run sheegyada.
32. Markaas buu (Muuse) tuuray ushiisii, mise waa mas muuqda oo run ah.
33. Oo wuxuu soo saaray gacantiisii mise, waa mid u cad kuwa eegaya.
34. (Fircoon) wuxuu ku yiri odayaashii hareera joogay: hubaal kanu waa saaxir xeel dheer.
35. Wuxuu rabaa inuu idin kaga saaro dhulkiinna sixirkiisa ee maxaad haddaba ku talineysaan?
36. Waxay yiraahdeen: Dib u dhig isaga iyo walaalkiba (xaalkooda in yar) oo u dir magaalooyinka 
kuwo wax soo kulmiya)4(.
37. Inay kuu keenaan saaxir kasta oo xeel dheer.
38. Markaas baa sixiroolayaashii la isugu soo wada kulmiyey waqti maalin la yaqaan.
39. Oo waxaa lagu yiri dadkii: Ma soo kulmeysaan wada jir idinkoo dhammi?

40. Inaan raacno sixiroolayasha hadday 
iyagu adkaadaan.
41. Oo markay sixiroolayaashii 
yimaadeen, waxay ku yiraahdeen 
Fircoon: Ma leennahay abaalgud 
fiican haddaan innagu adkaanno?
42. (Fircoon) wuxuu yiri: Haah, oo 
hubaal idinku markaas waxaad ka mid 
ahaan doontaan kuwa iga ag dhow.
43. (Muuse) wuxuu ku yiri: Tuura 
waxaad idinku tuuraysaan.
44. Markaas bay tuureen xargahoodii 
iyo ulahoodii; oo yiraahdeen: Waa 
nagu awoodda Fircoon, waxaan hubaal 
ahaan doonnaa kuwa adkaan doona.
45. Markaasuu Muuse tuuray ushiisii, 
mise waxay guratay oo liqliqday isla 
markiiba waxay been maleegeen.
46. Markaasay sixiroolayaashii ula 
dhaceen sujuud (xagga Allaah).
47. Waxay yiraahdeen: Waxaynu 
rumeynay Rabbiga caalamka.
48. Rabbiga Muuse iyo Haaruun.
49. (Fircoon) wuxuu yiri: Ma waxaad 
rumayseen (Muuse) ka hor intii aanan 
idiin idmin; hubaal isagu waa kan 
idiinku weyn ee idin baray sixirka, 
waad se ogaan dontaan, waxaan hubaal 

u goyn doonaa gacmahiinna iyo lugahiinna isdhaaf oo waan idin daldali doonaa dhammaantiin.
50. Waxay yiraahdeen: Dhib ma laha; hubaal,XaggaRabigayo baan u laabmaynaa.
51. Xaqiiq waxaanu rajayneynaa inuu Rabbigayo noo dhaafo gefefkayaga, inaanu ahayn 
kuwa u horreeeya mu’miniinta.
52. Oo waxaanu u waxyoonnay Muuse Annagoo leh: La guuree Addoomahayga habeennimo, 
hubaal waa la idiin soo daba geliye.
53. Markaasuu Fircoon diray xagga magaalooyinka dhexdood soo ururiyayaal.
54. (oo yiri)hubaal kuwani wax koox yar, 
55. Oo hubaal way na caro geliyeen;
56. Oo hubaal waxaan innagu dhammaan nahay kuwo had iyo jeer digtoon.
57. Markaasaan ka saarnay beero iyo ilo.
58. Iyo maaliyad iyo meeqaan wanaagsan.
59. Waa sidaase oo waxaan dhaxal siinnay Ilmahii Israa’iil.
60. Markaas bay ka soo daba baxeen goor qorrax soo bax ah.

5. Waayo dadkaasi waxay caabudayeen sannamo la jirka Allaah, marka wuxuu u sheegay inuu barii ka yahay dhammaan waxa ay caabudaan 
marka laga soo reebo Allaah, Rabbiga uunanka. 

61. Markay labadii ciidan isu muuqdeen, 
asxaabtii Muuse waxay yiraahdeen: 
Hubaal waa layna haleelay.
62. (Muuse) wuxuu yiri: Ma jirto. 
Hubaal waxaa ila jira Rabbigay, wuxuu 
i tusi doona jid aan ka baxo.
63. Markaas baan u waxyoonnay Muuse 
(Annagoo leh): Ku dhufo ushaada 
badda. Markaas bay kala dhanbalantay, 
oo qayb walba waxay noqotay sida buur 
weyn.
64. Oo Waxaan ka yeelnay inay u 
soo dhowaadaan halkaa kuwii kale 
(raacdadii: Fircoon iyo colkiisii).
65. Oo Waxaaan badbaadinnay Muuse 
iyo kuwii la jiray oo dhan.
66. Markaas waxaan qarqinnay kuwii 
kale (Fircoon iyo colkiisii).
67. Hubaal waxaa arrinkaa ku jira 
calaamo, mase ahayn badankoodu kuwo 
ahaan mu’miniin.
68. Oo hubaal, Rabbigaa, waa Isaga 
Awood Badanaha, Naxariista badan.
69. Oo u akhri qisadii Ibraahiim.
70. Markuu ku yiri aabbihi iyo dadkiisii: 
Maxaad caabuddaan?
71. Waxay yiraahdeen: Waxaanu caabud- 
naa sanammo, oo aan u nahay daacad.
72. (Ibraahiim) wuxuu yiri: Miyey idin maqlaan markaad baridaan?
73. Waxse ma idin taraan ama idin yeelaan?
74. Waxay yiraahdeen: Waxaan se ka soo gaarnay aabbayaashayadii hore oo sidaas falaya.
75. (Ibraahiim) wuxuu yiri: Haddaba ma u jeeddaan waxa aad soo caabudeyseen,_
76. Idinka iyo aabbayaashiinnii horeba?_
77. Hubaal col baan nahay, mase aha (sidaa) Rabbiga caalamka)5(.
78. Kan i abuuray, oo waa Isaga (kan) i hanuunsha.
79. Oo Waa Isaga Kan I quudiya oo i waraabsha.
80. Oo marka aan buko, waa Isaga Kan I bogsiiya
81. Oo waa Isaga Kan i dhinsiin doona, haddana i soo nooleyn doona (mar kale);
82. Oo waa Kan aan rajeeyo inuu ii dhaafo gefkayga Maalinta Abaal marinta.
83. Rabbiyow! I sii xukun oo i haleeshii kuwa wanaagsan. 

6. Qalbi ka fayow shirki, gaalnimo, munaafiqnimo,shaki, isla weyni, is cjabin,xasad, xin, xumaato, iwm.
7. Dhammaadka haddalka ka go’an waa la iska qiyaasi karaa oo waxaa weeye waxaynu fali lahayn sidaa ama sidaasi. 

84. Oo ii yeel xus fiican (sharaf) 
facyada dambe dhexdooda.
85. Oo iga mid yeel dhaxlayaasha Jannada 
barwaaqada ah.
86. Oo u dambi dhaaf Aabbahay, hubaal 
wuxuu ka mid ahaa kuwaa lunsan.
87. Oo ha i dulleyn Maalinta marka la 
soo bixiyo (dhimasho kaddib).
88. Maalinta aysan wax tari doonin 
maal iyo awlaad midna.
89. Mid maahe ula yimaada Allaah 
qalbi fayow)6(.
90. Oo Jannada waxaa loo soo dhoweyn 
doonaa kuwa ka dhowrsada (xumaha).
91. Oo Naarta waxaa loo muujin doonaa 
kuwa wax habaabsha.
92. Oo waxaa lagu oran doonaa: Meeye 
waxaad caabudi jirteen?
93. Allaah sokadi? Miyey idiin gargaari 
karaan,mase u gargaari karaan nafahooda?
94. Markaas baa waxaa loogu tuuri 
doonaa wejiweji (Naarta),_iyaga iyo 
kuwa wax habaabsha.
95. Iyo askartii ibliis oo dhan.
96. Waxay oran doonaan iyagoo ku 
mur-maya dhexdeeda (Naarta),
97. Tallaahi, waxaanu ahayn xaqiiq kuwo 
ku jira habow aad u muuqda.
98. Markaan idin la sinnay Rabbiga 
caalamka.

99. Oo cidna nama aysan lumin aan ka ahayn dambiilayaasha. 
100. Haatan ma lihin wax na garab siiya.
101. Iyo saaxiib run ah midna.
102. (Hahe!) Haddii na la siin lahaa hal fursad si aan ugu laabanno (dunidii) waxaan ka mid 
ahaan lahayn mu’- miniinta)7(.
103. Hubaal waxaa arrinkaa ku jira calaamo, mase ahayn badankoodu kuwo ahaan mu’miniin.
104. Oo hubaal, Rabbigaa waa Isaga Awood Badanaha, Naxariista Badan.
105. Dadkii Nuux waxay beeniyeen Rusushii.
106. Markuu walaalkood Nuux ku yiri: Miyeydaan ka joogeyn (shirkiga iyo xumaha).
107. Hubaal anigu waxaan idiin ahay Rasuul aamin ah.
108. Ee iska jira (ciqaabka) Ilaahay oo I adeeca.
109. Oo idinkuma weydiisto wax abaalgud ah (Diinta), abaal gudkeyga waxaan ka sugaa oo 
keliya xagga Rabbiga uunanka oo idil.
110. Ee iska jira (ciqaabka) Ilaahay oo i adeeca.
111. Waxay yiraahdeen: Ma adigaan ku rumaynaa iyagoo kuwii u liitay (dadka) ay ku raaceen?

8. Taallo ama wax muujinaya maalka iyo awooddooda. Waxay ka dhisi jireen dhismooyin dhaadheer agagaarka waddooyinka.

112. Wuxuu yiri: Oo maxaan ka ogahay 
waxa ay fali jireen?
113. Xisaabtoodu waxaa leh oo keliya 
Rabbigay, haddaad wax garanaysaan.
114. Oo anigu ma ahi mid erya mu’miniinta.
115. Waxaan ahay oo keliya dige cad.
116. Waxay yiraahdeen: Haddaadan 
joojin oo aanad ka harin (baaqaagan) 
Nuuxow! Waxaad hubaal ka mid noqon 
doontaa kuwa la dhagaxyeeyo.
117. Wuxuu yiri: Rabbiyow! Hubaal, 
dadkaygii way i beeniyeen.
118. Ee noo kala garsoor aniga iyo iyaga 
garsoor (xaq ah), oo i badbaadi aniga iyo 
kuwa ila jira ee mu’miniinta ah.
119. Markaasaan badbaadinnay isaga 
iyo intii kula jirtayba Doonnidii buuxday.
120. Markaasaan qarqinnay intaa kaddib 
kuwii haray (gaaladii).
121. Hubaal arrinkaa waxaa ku jira 
calaamo, mase ahayn badankoodu kuwo 
ahaan mu’miniin.
122. Oo hubaal, Rabbigaa, waa Isaga 
Awood Badanaha, Naxariista Badan.
123. Caad waxay beeniyeen Rusushii.
124. Markuu walaalkood Huud ku 
yiri: Ma waydaan ka joogeyn(shirkiga 
iyo xumaha)?
125. Hubaal, Waxaan idiin ahay Rasuul 
Aamin ah.
126. Ee iska jira (ciqaabka) Ilaahay oo i adeeca.
127. Idinkuma weydiisto wax abaalgud ah (Risaalada Ilaahay), abaalgudkeyga waxaan ka 
sugaa oo keliya xagga Rabbiga uunanka.
128. Ma waxaad ka dhistaan taag waliba meel calaamad leh)8( aad ku soo dheeshaan,
129. Oo sameysataan dhismooyin (daaro waaweyn iyo qalcado) si aad u waartaan?
130. Oo markaad soo qabataan (qof) waxaad u soo qabataan sida jujuubayaasha?
131. Ee Alle ka cabsada oo i adeeca.
132. Oo ka cabsada Kan idin siiyey (waxyaalaha wanaagsan) aad ogtihiin.
133. Idin siiyey xoolo tiro badan iyo carruur
134. Iyo beero tanaad ah iyo ilo.
135. Hubaal waxaan idiinka cabsi qabaa (oo digayaa) cadaab Maalin murugo weyn.
136. Waxay yiraahdeen: Waa isugu kaaya mid haddaad na wacdido ama aanad ka mid ahaan 
kuwa dadka wacdiya.

9. Hal Mucjiso ahaan loogu soo diray Calaamo ahaan ka timid xagga Allaah. 

137. Kanu ma aha waxaan aheyn 
caadadii dadkii hore (ee laga tagay).
138. Oo ma nihin kuwo la cadaabayo.
139. Oo way beeniyeen, markaas baan 
halaagnay, hubaal, arrinkan waxaa ku 
jira calaamo, mase ahayn badankood 
kuwo ahaan mu’miniin.
140. Oo hubaal, Rabbigaa, waa Isaga 
Awood Badanaha, Naxariista Badan.
141. Thamuud waxay beenisay Rusushii.
142. Markuu walaalkood Saalix ku yiri: 
Miyeydaan ka joogeyn (shirkiga iyo 
xumaha kale)?
143. Waxaan anigu idiin ahay Rasuul 
Aamin ah.
144. Ee Alle ka cabsada oo i adeeca.
145. Idinkuma weydiisto wax abaal gud 
ah (Risaalada Ilaahay), abaalgudkeygu 
waxaan ka sugayaa oo keliya xagga 
Rabbiga uunanka oo idil. 
146. Ma waxaa la idiinka tagi doonaa 
waxa halkaan ah idinkoo nabad (ka) ah 
(geeri) ?
147. Idinkoo ku sugan beero iyo ilo.
148. Iyo saracyo iyo geedo timir fiiddeedu 
jilicsan yihiin.
149. Oo waxaad ka qodataan buuraha 
guryo si farsamo leh. 

150. Ee iska jira (ciqaabka) Ilaahay oo i adeeca.
151. Oo ha adeecina amarka xad gudbayaasha.
152. Ee halleeya arlada oo aan wax hagaajin.
153. Waxay yiraahdeen: Waxaad tahay oo keliya mid ka mid ah kuwa sixran.
154. Oo ma ahid waxaan ahayn qof nala mid ah. Ee noo keen calaamo haddaad tihiin run 
sheegayaal.
155. Wuxuu yiri: Tani waa Hal)9(; waxay u leedahay xaq inay cabto (biyo) maalinteed, 
idinkuna waxaad u leedihin xaq inaad cabtaan (biyo) maalin la yaqaan.
156. Oo ha ku taabannina wax xumaan (dhib) ah, yeysan idin qabane cadaab Maalin daran.
157. Wayse boqna gooyeen (dileen hashii), markaasay ka shallaayeen.
158. Markaas baa Cadaab qabatay, hubaal; arrinkaa waxaa ku jira calaamo, mase ahayn 
badankoodu kuwo ahaan mu’miniin.
159. Oo hubaal, Rabbigaa, waa Isaga Awood Badanaha, Naxariista Badan.

10. Miyey jiraan wax ka mid uunanka Ilaahay aan idinka ahayn oo fala falkaa khaniisnimada oo ah fal aan caadi ahayn? 
11. Xaaskii Luud, taasoo kaalmeyn jirtey dadkeeda xun. 

160. Dadkii Luud waxay beeniyeen Rusushii.
161. Markuu walaalkood Luud ku yiri: Ma 
waydaan ka joogeyn (shirkiga iyo xumaha)?
162. Hubaal waxaan anigu idiin ahay 
Rasuul aamin ah.
163. Ee Alle ka cabsada oo i adeeca.
164. Idinkuma weydiisto wax abaalgud 
ah (Risaalada Ilaahay), abaalgudkeyga 
waxaan ka sugaa oo keliya xagga Rabbiga 
uunanka.
165. Ma waxaad u tagtaan (galmootaan) 
labka oo aad kaga soocmaysaan arrinkaas 
uunanka oo dhan)10(.
166. Oo aad ka tagtaan waxa uu 
Rabbigiin idiin abuuray oo afooyinkiinna 
ah? Balse, waxaad tihiin dad xadgudba.
167. Waxay yiraahdeen: Haddaadan 
joojin Luudow (baaqaagan)! hubaal, 
Waxaad ka mid noqon doontaa kuwa 
debedda loo saaro.
168. Luud wuxuu yiri: Hubaal anigu 
waxaan ka mid ahay kuwa diiddan ee 
neceb camalkiinna.
169. Rabbiyow! iga badbaadi aniga iyo 
Ehelkaygaba waxa ay falaan.
170. Markaas baan badbaadinnay isaga 
iyo ehelkiisiiba, dhammaan.
171. Habar duqowday ma ahee)11( ka mid 
aheyd kuwaasi ku haray gadaal (cadaabka).
172. Markaasaan waxaan baabbi’innay intii kale.
173. Oo Waxaanu ku soo daadinnay roob (dhagxaan naar ah). Xumaa roobka kuwa loo digay.
174. Hubaal arrinkaa waxaa ku jira calaamo, mase ahayn badankoodu kuwo ahaan mu’miniin.
175. Oo hubaal, Rabbigaa waa isaga Awood Badanaha, Naxariista Badan.
176. Reer Hawdkii (dadkii Madyan) waxay beeniyeen Rusushii.
177. Markuu Shucayb ku yiri: Ma waydaan ka joogeyn (shirkiga iyo xumaha)?
178. Hubaal, waxaan anigu idiin ahay Rasuul aamin ah.
179. Ee Alle ka cabsada oo I adeeca.
180. Idinkuma weydiisto wax abaalgud ah (Risaalada Ilaahay), abaalgudkeyga waxaan ka 
sugaa oo keliya xagga Rabbiga uunanka.
181. Bixiya beeg dhan oo ha ka mid noqonnina kuwa(dadka xaqooda) duudsiya.
182. Oo wax ku miisaama Miisaan toosan. 
183. Oo ha ka dhimina dadka waxyaala hooda, oo ha ku hallaynina arlada fasahaad.

12. Waa haddii loo akhriyo “ minal mussaxariin” waxaa sidoo kale loo akhiryaa akhrin kale “ minal mussaxiriin” markaas mancaha waa kuwa wax sixra. 
13. Macnaha waa aan ku soo dejin lahayn Qur’aanka cid kale aan Carab ahayn, ama si fiican u aqoon afka Carabiga oo aan faseex ahayn.
14. Mucjiso ahaan xagga Ilaahay.

184. Oo iska jira (ciqaabka) Kan idin 
abuuray idinka iyo uunankii horeba.
185. Waxay yiraahdeen: Waxaad tahay 
oo keliya mid ka mid ah kuwa sixran)12(.
186. Oo ma ahid waxaan ahayn qof 
nala mid ah, oo waxaanu hubnaa inaad 
xaqiiq ka mid tahay beenlowyada.
187. Ee nagu soo rid gabal samada ah 
haddaad ka mid tahay run sheegyada.
188. Wuxuu yiri: Rabbigay baa ogsoon 
waxa aad fashaan.
189. Wayse beeniyeen, markaasaa cadaab 
maalinkii harka (daruur madow) qabatay, 
hubaal wuxuu ahaa cadaab Maalin daran.
190. Hubaal, arrinkaa waxaa ku jira 
calaamo, mase aha badankoodu kuwo 
ahaan mu’miniin.
191. Oo hubaal, Rabbigaa waa Isaga 
Awood Badanaha, Naxariista Badan.
192. Oo hubaal, (Qur’aan) kani waa 
waxyi ka yimid xagga Rabbiga uunanka.
193. Ruuxa aaminka ah (Jabriil) baa la 
soo degey (oo ku shubay) .
194. Qalbigaaga si aad uga mid noqoto 
Digayaasha.
195. Isagoo af Carabi faseex ah.
196. Oo hubaal waxaa (lagu xusay) 
Kutubtii dadkii hore.

197. Miyeyna calaamo u ahayn inay ogsoonaayeen culimida Banii Israa’iil?
198. Oo haddaan u soo waxyoon laheyn (Qur’aankani) cajamiga midkood)13(.
199. Oo uu ku dul akhriyi lahaa (si wanaagsan), ma ay (xitaa markaa) rumeeyeen waxa ku 
soo arooray)14(.
200. Sidaas baan yeellaa inay u gasho (gaalnimada) quluubta Dambiilayaasha. 
201. Ma ay rumayn doonaan jeer ay arkaan cadaabka xanuunka badan.
202. Oo wuxuu ugu iman doonaa si kedo ah, iyagoo aan fileyn.
203. Markaas bay waxay oran doonaan: Ma nala siinayaa fursad (si aan u rumeyno)?
204. Ee ma cadaabkayaga bay sugi la’yihiin.
205. Ee haddaba ii sheeg, haddaan u deyno inay raaxeystaan sanooyin.
206. Oo markaas uu u yimaado waxaa loogu gooddinayey?

15. Sida ay yiraahdaan gaalada, balse waxaa keenay malag Jabriil. Ruuxa aaminka ah. 
16. Sida lagu xusay Suuradda 72: Aayadda 9.
17. Markaad ka soo kacdo gogoshaada habeenkii si aad u tukato salaatu leyl adigoo keligaa ah. 
18. Adigoo ku dhex jira kuwaasi kula tukada jameeco ahaanta. 
19. Tani waxay ahayd ka hor inta aan arrinkaa laga mamnuucin shayaadiinta oo laga hor joogsan, sida ku soo aroortay Suuradda 72: Aayadaha 8-9.
20. Waxaa loola jeedaa in gabyaayada qaarkood iska tiriyaan gabayga iyagoo aan ugala jeedin khayr fidin, aan lahayn wax mowqif cad ah, iyagoo 

ku hadla been iyagoo aan wax kala saarin, wax iska ammaana ama caaya iyagoo uun raacaya hawadooda. 
21. Ee ugu jawaaba gabay ahaan wax sheegga gabyaayada cadowga. 
22. Nabigu s.c.w. wuxuu yiri: In laabta midkiin malax ka buuxsanto baa ka fiican inuu ka buuxsamo gabay.” Waa gabayada xun aan qiimaha lahayn. 

207. Waxba u tari mayaan wixii loogu 
raaxeeyey.
208. Oo ma jirto magaalo aan halaagno 
Annagoon marka hore u dirin digayaal.
209. Xusuuin darteed, oo ma nihin 
gardarroolayaal. 
210. Oo Shaydaammada ma ayan 
keenin)15( (Qur’aankan).
211. Oo ma loo oggola, mana karaan.
212. Hubaal, waa kuwo laga fogeeyey 
inay maqalaan)16(.
213. Ee ha la baryin ilaah kale la jirka 
Allaah yaanad ka mid noqone kuwa la 
cadaabayo.
214. Oo u dig (Nabi Muxammadow) 
xigtadaada kuu sii dhow.
215. Oo hoos ugu dhig garabkaaga (u 
muuji naxariis) qofkii ku raaca ee ka 
mid ah mu’miiinta.
216. Haddayse ku caasiyaan markaa 
dheh: Anigu eed kuma lihi waxa aad 
fashaan.
217. Oo isku hallee Awood Badanaha, 
Naxariista Badan,
218. Kan ku arka markaad kacdo)17(.
219. Iyo gad-gaddoonkaaga kuwaa u 
sujuuda (Allaah) dhexdood)18(.
220. Hubaal, waa wax kasta Maqlaha, 
wax kasta Ogsoonaha ah.
221. Ma idiin sheegaa (dadow) kan ay 
ku soo degaan shaydaammada?
222. Waxay ku soo degaan dambiile kastoo beenaale ah.
223. Waxay sii gudbiyaan waxa la maqlay)19(, oo badankoodu waa beenlawyo.
224. Oo gabyaayada, kuwaa wax habaabiya uun baa raaca.
225. Miyaanad arag inay dhex wareegaan iyagoo wareersan tog waliba?
226. Iyo inay yiraahdaan waxaysan falayn)20(.
227. Kuwaa (gabyaayadaa xaqa) rumeysan oo fala camallo wanaagsan maahee, oo xusa Allaah 
in badan, oo difaaca (Muslimiinta) kaddib marka lagu gardarrooday)21(. oo kuwa gefka galay 
(shirkiga iyo xumaha) durba way ogaan doonaan rogmasho noocee ah bay rogmi doonaan)22(?

1. Eeg sharaxa Suuradda 2: Aayadda 1.

Suuradda 27 An-Namal
Waa 93 Aayadood: Makkiyyah

Bismillaahir Raxmaanir Raxiim

1. Dhaa Siin)1(, Kuwaanu waa Aayadaha 
Qur’aanka iyo Kitaab cad.
2. Waa u hanuun iyo bishaaro mu’miniinta.
3. Kuwa u ooga salaadda si wanaagsan 
oo bixiya Sakada, oo iyagu ah kuwo 
Aakhiro yaqiinsan.
4. Kuwa se aan rumeysneyn Aakhirada, 
waxaan hubaal u qurxinnay acmaashooda, 
waanay ku jaha wareersan yihiin 
habowgooda.
5. Kuwaanu waa kuwa mudan doono 
cadaab xun (adduunkan). Oo Aakhirada 
iyaga uun baa ugu khasaare badan.
6. Oo hubaal, adiga (Nabi Muxammadow) 
wuxuu kaaga yimaadaa Qur’aankan 
xagga Mid ah Xakiim, wax kasta Ogsoon 
(Alle).
7. (Xus) markuu Muuse ku yiri reerkiisii: 
Hubaal waxaan arkaa dab, Waxaan 
idiinka keeni doonaa war ama waxaan 
idiinka keeni doonaa dhimbil dab ah si 
aad u diirisaan nafahiinna.

8. Markiise uu yimid halkaa, waa loo dhawaaqay: Waa la barakeeyey waxa dabka jooga iyo 
waxa la xiriira, oo xurmo waxaa leh oo hufan Allaah, Rabbiga uunanka oo idil.
9. Muusow! Hubaal Waa Aniga! Allaah, Awood Badanaha, Xikmadda Badan.

10. Oo (waxaa lagu yiri): Tuur ushaada; markiise uu arkay iyadoo dhaq-dhaqaaqaysa sidii 
mas, wuu is rogay isagoo carar ah, dibna ma soo dhugan. (Allaah wuxuu yiri) Muusow! Ha 
cabsan, hubaal, Rusushu kuma cabsadaan agtayda.
11. Qofkii se gef gala markaas wanaag ku beddela xumaantii kaddib, hubaal Anigu waxaan 
ahay Dambi Dhaaf Badane, Naxariis Badan.
12. Oo geli gacantaada goshaada, waxay soo bixi doontaa durbaba caddaan cudur la’aan. 
(kuwakani waa), qaar ka mid ah sagaalka calaamadood (aad ula tegi doonto) Fircoon iyo 
dadkiisa,waa dad caasiyaal ah.
13. Markiise ay u yimaadeen Aayadahayaga muuqda, waxay yirhaadeen: Kani waa sixir iska cad.

2. Nabi Sulaymaan c.s. waxaa la siiyey Nabinnimada iyo Boqortooyada kaddib aabbihi Nabi Daawuud c.w., .
3. Erey ahaan macnaha waxaa weeye igu dhex kulmi oo faafi quwad iyo awood aad u sarreysa ee I sahasha adeeciddaada iyo gudashada cibaadada.
4. Macnaha sidoo kale wuxuu noqon karaa: “ oo I geli la jirka addoomahaaga wanaagsan (jannada) lagu waaro.
5. Hud-hud waa nooc ka mid ah shimbiraha. 
6. Saba’ waa magaca boqortooyo jirtay waa’ hore, caasimaddeedu ahayd Ma’rib, ee u dhow Sancaa, Caasamadda Yaman.

14. Oo way dafireen Aayadahaa gardarro 
iyo kibir darti, inkastoo ay nafahoodu 
rumeeyeen oo ku qanceen. Ee fiiri sida 
ay aheyd ciribta kuwa fasahaadka fala.

15. Oo waxaanu xaqiiq cilmi siinnay 
Daawuud iyo Sulaymaan, oo waxay 
labduba yiraahdeen: Ammaan idilkeed 
waxaa leh Allaah, kan naga kor mariyey 
in badan oo ka mid ah addoomahiisa 
mu’miniinta ah.
16. Oo Sulaymaan wuxuu dhaxlay 
(aqoontii iyo xikmaddii) Daawuud. Oo 
wuxuu yiri: Dadow! Waxaa nala baray 
hadalka shimbiraha, oo waxaa wax nalaga 
siiyey wax walba)2(. Hubaal arrinkaa waa 
Fadli (Ilaahay baxsho) oo cad.
17. Oo waxaa loo soo kulmiyey 
Sulaymaan askartiisii oo jin, dad iyo 
shimbiraba leh iyagoo loo abuubalay 
kooxo (safaf) ahaan.
18. ilaa, markay yimaadeen toggii 
Quraanyada, Quraanyo baa waxay tiri: 
“Quraanyoy! Gala guryihiinna si ayan 
idiin jajabin Sulaymaan iyo askartiisa 
iyagoo aan dareemayn.

19. Markaasuu muusooday, isagoo la 
cajabsan hadalkeeda oo yiri: Rabbiyow! 
Awood ii sii)3( inaan ku shukriyo 
Nicmaddaada aad ugu nicmaysay aniga iyo waalidkayba iyo inaan sama falo aad ka raalli 
tahay, oo igu dhex geli Naxariistaada addoomahaaga kuwa wanaagsan)4(.

20. Oo wuxuu kormeeray shimbirihii, markaasuu yiri: Maxaa dhacay oo aan u arki la’ahay 
hud-hud)5(, mise ma wuxuu ka mid yahay inta maqan?

21. Waxaan hubaal ciqaabi doonaa ciqaab daran ama waan gowrici doonaa ama wuxuu ii 
keeni doonaa sabab cad.

22. Mase maqnaan muddo dheer, (oo wuxuu joogsaday meel aan fogeyn) oo yiri: Waxaan soo 
koobay (ogaalka wax) aanad koobin oo waxaan kaaga keenay Saba’)6( war la hubo.

7. Balqiis waxay ka talineysey Saba’ waagii Sulaymaan. 
8. Sida roob badan, beero badan, macaadinta arlada, iwm. 
9. Inaad ila joogtaan maahee golaha wada tashiga (baarlamaanka), ama aad oggolaansho cad i siisaan. 

23. Hubaal waxaan helay (halkaa) 
haweeney xukunta)7(, oo la siiyey wax 
walba)8(, oo waxay leedahay Carshi 
aad u Weyn.

24. Waxaan soo helay iyada iyo 
dadkeeda oo u sujuudaya qorraxda 
halkii Allaah, oo shaydaan baa wuxuu 
u qurxiyey camalladooda, oo ka 
duway Jidka (Toosan), marka ma ay 
hanuunsana.

25. (Oo) sidaa awgeed uma ay 
sujuudaan Allaah ee soo bixiya waxa 
ku qarsoon samooyinka iyo arlada oo 
ogsoon waxa aad qarisaan, iyo waxa 
aad muujisaanba.

26. Allaah, ma jiro Ilaah aan Isaga 
ahayn, Rabbiga Carshiga aad u Weyn.

27. (Sulaymaan) wuxuu yiri: Waan 
arki doonnaa inaad run sheegtay ama 
ka (mid) aheyd beenlowyada.

28. Qaad waraaqdaydaan oo u dhiib, 
markaa ka soo laabo, oo fiiri waxay 
(jawaab) soo celiyaan.

29. Waxay tiri: Mudanayaal! Hubaal 
waxaa la iigu dhiibay halkaan waraaq 
sharaf leh.

30. Wuxuu ka yimid Sulaymaan, oo (waxaa ku yaal): Bismillaahir Raxmaanir Raxiim.

31. Ha iska kay weyneynina oo ii imaada idinkoo hoggaansan oo Muslimiin ah.

32. Waxay tiri: Mudanayaal! Iga siiya talo arrinkaygaan. Anigu ma gooyo talo jeer aad goob 
joog tihiin)9(.

33. Waxay yiraahdeen: Waxaanu nahay kuwo xoog leh oo dagaal aqoon daran leh, amarkase 
adigaa leh; ee ka fiirso waxa aad amreyso.

34. Waxay tiri: Hubaal! Boqorradu, markay (ku) galaan magaalo (xoog) way kharribaan, oo 
ka yeelaan ehelkeeda sharafta leh kuwa hoos ah. Oo Sidaas bay falaan.

35. Oo hubaal waxaan u dirayaa hadiyad oo sugayaa si aan u eego waxa ay (jawaab) la soo 
noqdaan ergadu (kuwa la diray).

10. Waxaa loola jeedaa Kitaab halkan Kitaabkii la soo dejiyey ka hor Sulaymaan oo ah Towraadda iyo Zabuurka. 
11. Balqiis waxay ku ogaatay Nabinnimada Sulaymaan ka hor inta aan la keenin carshigeeda xagga Falastiin soo celintii dib loogu soo celiyey 

hadiyaddii ay dirtay. 
12. Daartaa waxay ahayd mid loo malaasay si qurux badan, aad u salaaxan, marmarkeedu ka sameysan yahay muraayado layska arko, hoostiisana 

waxaa sii ahaa biyo badan oo socda, iyo kalluun, iwm.

36. Markiise (ergaygii oo sida hadiyadda) 
u yimid Sulaymaan, wuxuu yiri: Ma 
waxaad Iigu deeqeysaan maal? Waxa se 
uu I siiyey Allaah baa ka khayr badan 
waxa uu idin siiyey. Bal waxaadba ku 
faraxsan tihiin hadiyaddiinna.
37. U laabo iyaga, waxaan xaqiiq ula 
imaan doonnaa ciidammo aysan awood 
u yeelan doonin inay ka hor tagaan, oo 
waxaan hubaal ka saari doonnaa halkaa 
iyagoo dullaysan oo ku jira xaalad 
liidasho ah.
38. (Sulaymaan) wuxuu yiri: Mudanayaal! 
Kiinnee baa ii keeni kara carshigeeda inta 
aanay ii imaan iyagoo hoggaansan?
39. Cifriit ka mid ah jinka baa wuxuu 
yiri: Aniga baa kuu keenaya inta aanad 
ka kicin golahaaga, oo hubaal waxaan 
anigu ahay mid xoog u leh oo aamin ah.
40. Mid haystay cilmi Kitaabka ah)10( 
wuxuu yiri: Aniga baa kuugu keenaya 
il biriqsi gudaheed. Oo markuu 
(Sulaymaan) arkay isagoo barbarkiisa 
yaal (carshigeedii), wuxuu yiri: Kani 
waa fadliga Rabbigay_ si uu ii imtixaano 
inaan mahad naqo ama aan abaal dhaco. 
Oo qofkii mahad naqa wuxuu u mahad 
naqaa naftiisa, oo qofkii abaal dhaca, 
haddaba hubaal! Rabbigay waa mid Deeqtoon, sharaf Badan.
41. Wuxuu yiri: Dooriya carshigeeda si aan u aragno bal inay garato, mise ay ka mid tahay 
kuwa aan garanayn.
42. Oo markay timid baa waxaa lagu yiri: Ma sidan baa Carshigaagu?. Waxay tiri: Waxaadba mooddaa 
isagii. (Sulaymaan wuxuu yiri): Oo waxaa nala siiyey cilmi horteed, oo waxaanu nahay Muslimiin.
43. Oo waxay caabudeysey Allaah sokadi baa jeediyey, hubaal waxay ka mid aheyd dad gaalo ah)11(.
44. Waxaa lagu yiri: Gal Qasarka, markiise ay aragtay, waxay moodday mool biyo ah oo 
meel fadhiya)12(, markaasay xaydatay oo labadeedii kub muuqdeen; Sulaymaan wuxuu yiri: 
Waa daar dheer aad loo sugay si fiican u salaaxan marmarka dhulka laga sameeyey quraarado 
(biyo ka hooseeyaan). Waxay tiri Rabbiyow! Hubaal waxaan gef ka galay naftayda, waxaanse 
(haatan) isu dhiibay la jirka Sulaymaan xagga Allaah, Rabbiga caalamka oo idil.

13. Nabi Saalix c.s iyo qolodiisii. 
14. Iyagoo kula dooday Saalix inuu u keeno ciqaabta uu ugu gooddiyey, halkii ay dalbi lahaayeen Naxariis xagga Ilaahay. 
15. Inuu idin fidmeeyo Shaydaan. 
16. Mufasiriinta qaarkood waxay yiraahdeen waxaa loola jeedaa magaalada halkan magaaladii qolodii Thamuud, waana magaaladii Xijir – dhadhaab. 
17. Oo ahaa madaxdoodii iyo wiilasha ay dhaleen.
18. Midka ay saaran tahay inuu fuliyo dardaarankiisa, oo leh diyadiisa. 
19. Faaxishah waxaa halkan loola jeeda zinada iyo ficilkii qoomu luud -Falalka khaniisnimada ah, iwm -.
20. Si caddaan ah, tafsiir kale waa idinkoo ogsoon inay tahay dambi aad u weyn. 

45. Oo waxaan xaqiiq u dirnay 
Thamuud walaalkood Saalix, (isagoo ku 
leh): Caabuda Allaah (Keliya). Mise isla 
markii waxay noqdeen labo kooxood 
iskhilaafsan)13(.
46. (Saalix) wuxuu yiri: Dadkaygiyow! 
Maxaad uga degdegtaan xumaanta ka 
hor (halkii) samaanta)14(? Maxaad uga 
dalbi weydeen Dambi Dhaaf Ilaahay, 
bal inuu idiin naxariisto?
47. Waxay yiraahdeen: Waxaan 
idin aragnaa kuwo nasiib daran aan 
shareysanno adiga iyo kuwa kula jiraba. 
Wuxuu yiri: Nasiib darradiinnu waa 
xagga Ilaahay)15(; mayee, waxaadba 
tihiin dad la imtaxaanay.
48. Oo waxaa jiray magaalada)16( sagaal 
isimmo)17(, fasahaadsha arlada, oo aan 
hagaajin (arrimaheeda).
49. Waxay yiraahdeen: Isku dhaarsada 
Allaah inaan dilno (Saalix) iyo ehelkiisaba 
habeennimo, markaas waxaan ku oran 
doonnaa xigaaladiisa u dhow)18(: Maa 
aanu joogin halka uu ka dhacay dilka 
ehelkiisu, oo hubaal waxaan nahay run 
sheegayaal.
50. Oo waxay qorsheeyeen qorshe, oo 
waxaanu qorsheynay qorshe, iyagoo 
aan dareemayn.

51. Ee fiiri sida uu ahaa ciribtii qorshahooda inaan baabbi’innay iyaga iyo dadkoodii oo dhan.
52. Marka waa kuwaas guryahoodii iyagoo maran oo burbur ku sugan gefefkoodii badnaa 
darteed, hubaal, arrinkaa waxaa ugu jira calaamo dad garasho leh.
53. Oo Waxaanu badbaaddinnay kuwii rumeeyey oo ka dhowrsanayey (xumaha).
54. Oo (xus) Luud, markuu ku yiri dadkiisii: Ma waxaad la timaaddaan anshax xumo)19( 
idinkoo arkaya?)20(

55. Ma waxaad u tagtaan ragga idinkoo u hawoonaya halkii haweenka? Bal waxaad tihiin dad 
u dhaqma si jaahilnimo ah.

21. Fac walba uu xigsado fac kale. 
22. Waa Looxa Maxfuudka Allaah agtiisa ah.
23. Marka ay soo dhowaato Saacadda Qiyaame. 

J U S K A  (20)

56. Mase ahayn jawaabtii dadkiisii 
waxaan ahayn inay yiraahdeen: Ka 
saara intii raacday Luud magaaladiinna, 
hubaal waa dad is daahirin.
57. Markaas baan badbaadinnay isaga 
iyo intii raacday, xaaskiisii maahee. 
Waxaan qaddarnay inay ka mid ahaato 
kuwa ku haray gadaal (ee la halaagay).
58. Oo Waxaanu ku soo daadinnay 
korkooda roob (dhagaxyo Naar ah). 
Xumaa roobka kuwa loo digay.
59. Dheh (Nabi Muxammadow): 
Ammaan idilkeed waxaa leh Allaah, oo 
nabad ha ahaato addoomahiisa dushooda 
uu doortay. Ma Allaah baa wanaagsan)21(, 
mise kuwa ay la wadaajiyaan cibaadada 
shariigyo ahaan)22(?

60. (Sida dhabta ahi), miyuusan Isagu 
(wanaag badnayn) Kan abuuray cirarka 
iyo dhulka, oo idiinka soo shuba roob 
xagga daruurta, markaas ku soo bixiya 
beero cajab leh oo bilic iyo barwaaqo 
badan; Ma aha wax aad kartaan (haddii 
kale) inaad soo saartaan geedahooda? 
Ma waxaa jira ilaah la jirka Allaah? 
Mayee, waa se dad u yeela dhig iyo 
mataal (Allaah).

61. Ma wuusan Isagu (wanaag badnayn), Kan ka dhigay dhulka meel la dego oo ka yeelay 
dhexdiisa webiyo, oo u yeelay buuro sugan, oo yeelay dhexdooda labada badood xidh. Ee ma 
waxaa jira ilaah la jirka Allaah? Mayee, badankoodu se ma ay oga.

62. Miyuusan Isagu (ka wanaag badnayn), Kan ajiiba dhibbanaha markuu baryo oo qaada 
dhibka, oo idinka yeela kuwa u hara (oo isku beddela) dhulka)23(. Ma waxaa jira ilaah la jirka 
Allaah? Yaraa inta aad xusuusataan.

63. Miyuusan Isagu (wanaag badnayn), Kan idin tilmaama marka aad ku dhex jirtaan 
mugdiyada berriga iyo badda oo ah Kan soo dira dabaylaha ceelalyo ahaan bishaaro sida 
ka horreeya Raxmaddiisa (roobka)? Ma waxaa jira ilaah la jirka Allaah? Waa ka sarreeyaa 
Allaah waxa ay la wadaajiyaan cibaadada.

24. Nabigu s.c.w. wuxuu yiri: Xaqiiq, Saacadda Qiyaame ma dhici doonto jeer ay dhacaan toban arrimood oo calaamo u ah: dhul gariir xagga 
bariga ah, iyo dhul gariir xagga galbeedka ah, iyo dhul gariir ka dhaca jaziiradda Carabta, iyo qiiq aad u weyn iyo Ad-Dajjaal iyo Nafley ka 
soo baxeysa dhulka oo dadka la hadleysa, iyo Ya’juuj iyo Ma’juuj iyo qorraxda oo ka soo baxda galbeedka, iyo dab ka soo bixi dodona Cadan 
salkeeda oo dadka u soo taxaabaya xagga goobta Qiyaame. (W.w. Muslim) .

64. Miyuusan Isagu (wanaag badnayn), 
Kan billaaba asal ahaan abuurka, 
markaas soo celin, oo ah Kan idinka 
irsaaqa samada iyo arlada? Ma waxaa 
jira ilaah la jirka Allaah? Dheh: 
Keena Xujadiinna haddaad tihiin run 
sheegayaal.
65. Dheh: Ma jiraan cid ku sugan 
samooyinka iyo arlada oo ogsoon 
Ghaybka (waxa qarsoon aan muuqan) 
Allaah ma’ahee, oo ma ay oga goorta 
la soo bixin doono (Qiyaamaha).
66. Bal’, Cilmigooda xagga Aakhirada 
waa wax yar oo aan dhammeyn. Bal, 
waxayba ka qabaan shaki, oo waa ay 
ka indha la’ yihiin.
67. Oo kuwa rumeyn diida waxay 
yiraahdaan: Ma marka aan noqonno ciid, 
innaga iyo aabbayaashayoba, miyaa xaqiiq 
nalaga soo bixin doonaa (qubuuraha)?
68. Waxaa xaqiiq naloo yaboohay 
(arrin)kan, innaga iyo aabbayaashayaba 
mar hore, waxakanu ma aha waxaan 
aheyn sheeko xariirtii kuwii hore.
69. Dheh (Nabi Muxammadow): Ku 
socdaala dhulka, markaas fiiriya sida 
uu ahaa aayaha dambiilayaasha.

70. Oo ha u murugoon iyaga, oo ha ka walbahaarin waxa ay qrosheeyaan darteed.

71. Oo waxay yiraahdaan: Goorma buu gooddigani dhici doonaa? Haddaad tihiin run sheegayaal?

72. Dheh: Waa intaasoo ay yihiin wax aad u dhow oo gadaashiinna ah - qaar ka mid ah waxa 
aad rabtaan in la soo dedejiyo.

73. Oo hubaal Rabbigaa waa u Roon yahay dadka, laakiinse dadku badankiisu ma mahad naqaan.
74. Oo hubaal, Rabbigaa waa Ogsoon yahay waxa ay laabahoodu qariyaan iyo waxa ay 
muujiyaanba.
75. Oo ma jiro wax ku qarsoon samada iyo arlada oo aan ku qorneyn Kitaab cad)24(.
76. Hubaal Qur’aankani wuxuu daaha uga qaadaa ilmahii Israa’iil badi waxaa ay isku 
khilaafsan yihiin.

25. Qaddarka Ilaahay baa ku dhaboobi doona korkooda, oo ballankiisa waa la oofin doonaa.

77. Oo hubaal Waa u Hanuun iyo 
Naxariis mu’miniinta.
78. Hubaal Rabbigaa wuxuu ku kala 
xukumi doonaa dhexdooda iyaga 
xukunkiisa, oo waa Isaga Awood 
Badanaha, wax kasta Ogsoonaha ah.
79. Ee isku hallee Allaah; hubaal, 
waxaad ku sugan tahay Xaq Cad.
80. Hubaal adigu wax ma maqashiisid 
meytida, oo ma maqashiisid 
dhagoolayaasha dhawaaqa markay 
tagaan oo dhabarka jeediyaan.
81. Oo ma tihid mid ka toosin kara 
indhoolayaasha habowgooda, cidna 
wax ma maqashiin kartid aan ahayn 
kuwa rumeysan Aayadahayaga ee iyagu 
hoggaansan Muslimiin ahaan.
82. Oo marka uu Qawlku (xukunka) 
ku fulo dushooda (oo dhowdahay 
Qiyaamaha))25(, Waxaan uga soo 
bixin donnaa Daabbad (neef) arlada, 
la hadleysa, inayan dadku rumeyn 
Aayadahayaga darteed.
83. Oo (ka dig) Maalinta aan ka soo 
kulmin doonno ummad walba koox ka 
mid ah kuwii beeniyey Aayadahayaga oo 
la soo kaxeyn doono iyagoo saf saf ah.
84. Ilaa, markay yimaadaan (goobta garsoorka) Wuxuu ku oran doonaa: Ma waxaad beeniseen 
Aayadahaygii idinku oo aydaan ku koobin cilmi, mise maxay aheyd waxa aad faleyseen? 
85. Oo waxaa ku dhici doona Qowlkii (Cadaabka), gefefkii (shirkigiii iyo macaasadii) ay 
faleen darteed, marka ma (kari) doonaan inay hadlaan.
86. Mawaysan arag inaan uga yeelnay habeenka inay ku xasilaan Maalintana iftiin? Hubaal 
arrinkan waxaa ugu sugan calaamooyin dad rumeysan.
87. Oo (ka dig) Maalinta Buunka la afuufi doono, oo ay naxdin la suuxi doonaan wax kastoo 
jira samooyinka iyo wax kastoo jira arlada mid maahee Allaah uu doono (oo ka cafiyo), 
kulligoodna waxay u imaan doonaan iyagoo dullaysan.
88. Oo waxaad arkaysaa buuraha aad u mooddo inay sugan tahay, iyadoo u socota sida 
daruuraha oo kale, waa farsamada Ilaahay ee u sameeyey wax walba si hagaagsan. Hubaal 
waa u Xog ogaal waxa aad fashaan.

26. Halkan samaanta waxaa loola jeedaa towxiidka.   27. Halkan xumaanta waxaa loola jeed shirkiga. 
28. Waxaa loola jeedaa Makkah iyo hareeraheeda. 

***1.  Eeg sharaxa Suuradda 2: Aayadda 1.

89. Qofkii la yimaada (qiyaamaha) 
samaan)26( wuxuu leeyahay wax ka 
khayr badan ajar ahaan, oo iyagu 
naxdinta Maalintaas waa ka aamin.

90. Oo qofkii la yimaada xumaan)27( 
waxaa loogu tuuri doonaa weji weji 
Naarta: (oo waxaa lagu oran doonaa): 
Ma waxaa la idinku abaal marin waxaan 
ahayn waxaad fali jirteen?

91. (Dheh Nabi Muxammadow): Waxaa 
aniga la I amray sideedaba in aan 
caabudo Rabbiga magaaladaan)28( ee 
ah Kan xurmada u yeelay oo iska leh 
wax walba. Oo waxaa la I amray inaan 
ahaado mid ka mid ah Muslimiinta 
(kuwa isu dhiiba Alle).

92. Iyo inaan akhriyo Qur’aanka, ee 
qofkii hanuuna, wuxuu u hanuunay 
naftiisa, oo qofkii lumaa, markaa dheh: 
Anigu waxaan ahay oo keliya mid ka 
mid ah digayaasha.

93. Oo dheh: Ammaan idilkeed waxaa 
leh Allaah. Wuxuu idin tusi doonaa 
calaamooyinkiisa, oo waad garan 
doontaan. Oo ma aha Rabbigaa mid 
moog waxa aad fashaan.

Suuradda28 Al-Qasas 
Waa 88 Aayadood: Makkiyyah

Bismillaahir Raxmaanir Raxiim.
1. Dhaa siin Miim)1(.
2. Kuwakani waa Aayadaha Kitaabka cad.
3. Waxaan kuugu akhrineynaa wax ka mid ah warkii Muuse iyo Fircoon oo xaq ah, dad rumaysan.
4. Hubaal, Fircoon wuu isku sare yeelay arlada oo ka yeelay dadkeedii kooxo, isagoo dulmaya 
qolo (ilmahii Israa’iil) ka mid ah, gowracaya wiilashooda (dhasha), oo u deynaya nolol 
haweenkooda. Hubaal, wuxuu ka mid ahaa kuwa wax fasahaadiya.
5. Oo Waxaanu doonnay inaan u falno wanaag kuwii lagu dulmiyey arlada, oo ka dhigno 
hooggaamiyayaal, oo aan ka dhigno dhaxlayaasha.

2. Inaan ku caddibno isla gacanta kuwii ay ku gardarroonayeen oo addoonsayeen. 
3. Waxa ay noqon doonto ciribta arrinkaasi. 
4. Taasi ka hor, Muuse wuu diiday inay nuujiso haweeney kale oo dhan aan ahayn hooyadiis. 

6. Oo aan ku awood siinno iyaga arlada 
oo tusinno Fircoon iyo (wasiirkiisa) 
Haamaan iyo askartoodii xaggooda)2( 
waxay ka digtoonaayeen.

7. Oo Waxaanu u waxyoonnay Muuse 
hooyadi (Annagoo leh): Nuuji isaga 
(Muuse), markase aad u cabsato, 
ku tuur webiga, oo ha cabsan, hana 
murugoon. Hubaal, Annaga baa kuu 
soo celin doonno, oo ka dhigi doonna 
mid ka mid ah Rususha.

8. Oo reer Fircoon baa (ka) soo qaatay 
(webiga) si uu ugu noqdo cadow iyo 
(sabab u keenta) murugo. Hubaal 
Fircoon iyo Haamaan iyo askartoodii 
waxay ahaayeen kuwo gefsan.

9. Oo xaaskii Fircoon waxay tiri: 
Wuxuu ahaan il qabawsigeenna 
(farxadeenna) aniga iyo adigaba. Ha 
dilina, waa intaasoo uu na anfaco 
ama aan ka dhiganno wiil, oo ma ay 
dareemin)3(.

10. Oo qalbigii Muuse hooyadi wuxuu 
ahaaday mid (ka) maran (feker kasta 
aan aheyn Muuse). Waxay ku sigatay 
inay kashifto (arrinkiisa) haddii aanaan 
xajinneen qalbigeeda si ay uga mid 
ahaato mu’miniinta.

11. Oo waxay ku tiri walaashiis: Raac. Oo waxay ka eegeysey meel fog si qarsoodi ah iyagoo 
aan dareemeyn.

12. Oo Waxaanu horey u qaddarnay inuu diido nuujiso (kale) oo dhan)4(, markaasay (walaashiis 
timid oo) tiri: Ma idin tusaa reer idiin kafaala qaadaya, oo iyagu isaga u ah (korintiisa) daacad?

13. Sidaas baan ugu soo celinnay hooyadiis si ay u ahaato raalli oo u murugoon, iyo inay 
ogaato in Ballanka Ilaahay xaq yahay, laakiinse (dadka) badankiisu ma ogsoona.

5. Waxay aheyd harsiimadii goor Duhur ah ay dadku nasanayeen. 
6. Diintiisa_ka mid ahaa ilmahii Israa’iil, kan kalena ee cadowgiisa ah wuxuu ahaa qoladii Fircoon Qibidi Misri ah. 
7. Waxaa sidaa yiri ninkii israa’iiliga ahaa isagoo moodaya inuu Muuse doonayo inuu garaaco isaga.

14. Oo markuu tabar galay oo buuxsamay 
(caqli ahaan), Waxaanu siinnay Xukun 
iyo aqoon. Oo sidaas baan ku abaal 
marinnaa sama falayaasha.
15. Oo wuxuu soo galay magaalada 
goor ay war la’ yihiin dadkeedu)5(, 
oo wuxuu kula kulmay halkaa labo 
nin oo diriraya_oo midi ka mid yahay 
qoladiisa)6(, kan kalena ka tirsan yahay 
cadowgiisa. Oo midkii qoladiisa baa 
uga kaalmo warsaday xagga midka 
ahaa cadowgiisa, markaas buu Muuse 
(feer) ku dhuftay mar keliya oo dilay 
(ula kac la’aan). (Muuse) wuxuu yiri: 
Kanu waa camal Shaydaan, hubaal waa 
cadow, wax dhumiya oo iska cad.
16. (Muuse) wuxuu yiri: Rabbiyow! 
Hubaal waxaan wax u dhimay naftayda 
ee ii dambi dhaaf, markaas buu u dambi 
dhaafay, hubaal, Allaah waa Isaga 
Dambi Dhaaf Badanaha, Naxariista 
Badan.
17. (Muuse) wuxuu yiri: Rabbiyow! 
Waxa aad iigu nicmaysay darteed, 
marnaba dib dambe uguma noqon 
doono caawiye dambiilayaasha.
18. Oo wuxuu ku sugnaa magaalada 
isagoo cabsi qaba, war sugaya, mise 

waa kii gargaarka warsaday maalintii hore oo u qeyshanaya inuu u soo hiilliyo (mar kale). 
(Muuse) wuxuu ku yiri: Adigu wax aad tahay baadiyeeye iska cad.
19. Markuu se doonay inuu qabto (oo wax yeelo) midkii cadowga u ahaa labadoodaba, wuxuu 
yiri: Muusow! Ma waxaad dooneysaa inaad I disho sidii aad u dishayba naf (kale) shalay? Ma 
dooneysid waxaan aheyn inaad ka noqoto jujuubaa isla weyn arlada, oo ma dooneysid inaad 
ka mid ahaato kuwa wax wanaajiya)7(.
20. Oo nin baa ka yimid magaalada xaggeeda shishe isagoo rooraya. Wuxuu yiri: Muusow! 
Hubaal odayaashii waxay ka tashanayaan arrinkaaga (iyagoo doonaya) inay ku dilaan ee (ka) 
bax (magaalada). Waxaan anigu kuu ahay daacad kula taliya.

21. Markaas buu ka baxay xaggeeda. Isagoo cabsi qaba digtoon. (oo) wuxuu yiri: Rabbiyow! 
Iga badbaadi dadkaa gefka badan.

8. Wuxuu ahaa Nabi Shucayb, aabbaha labadaasi gabdhood. 

22. Oo markuu iska abbaaray xagga 
(arlada) Madyan (isagoon garaneyn) 
wuxuu yiri: Waa intaasoo Rabbigay 
igu hanuuniyo dhabbo toosan.

23. Oo markuu soo gaaray biyihii 
(ceelashii) Madyan wuxuu ka helay 
halkaa koox rag ah oo waraabsanaya 
(xoolahooda), sokadoodana wuxuu ka helay 
labo haween ah oo horaya (xoolahooda). 
(Muuse) wuxuu yiri:’ Muxuu xaalkiinnu 
yahay? Waxay yiraahdeen: Ma waraabinno 
(xoolaheenna) jeer ay raacatadu fulaan oo 
kaxeystaan (xoolahooda), aabbahayaguna 
waa oday da’ weyn.

24. Markaasuu u waraabiyey (xoolahoodii), 
markaas u jeesaday oo aaday xagga 
meel har leh, oo yiri: Rabbiyow! Wax 
kastoo khayr ah aad I soo dirto, waan u 
baahi qabaa.

25. Markaas labadii gabdhood middood 
baa u timid iyadoo u soconaysa si xishood 
leh. Waxay tiri: Xaqiiq aabbahay baa 
kuu yeeraya si uu kuu siiyo abaalgudka 
waraabintii darteed aad noo waraabisay 
(xoolahayaga). Markaasuu markuu 
u yimid)8( oo uga warramay qisadii 
dhacday, wuxuu yiri: Ha cabsan. Waad 
ka badbaadday dadkaa gefka badan.

26. Oo waxay tiri middood (labadii gabdhood): Aabbow ijaaro! Hubaal waxaa u fiican cidaad 
ijaarato xoog furnaha, aamminka ah.

27. Wuxuu yiri: Xaqiiq waxaan rabaa inaan kuu guuriyo mid ka mid ah labadaydaan gabdhood, 
waxaase shardi ah inaad ii shaqeyso siddeed sano, haddiise aad buuxiso toban sano, waxay 
ahaan doontaa (axsaan) xaggaaga ah, oo ma doonayo inaan ku dhibo. Haddii Allaah idmo, 
waxaad iga heli doontaa mid ka mid ah kuwa wanaagsan.

28. (Muuse) wuxuu yiri: Arrinkan waa (ballan) dhexdeenna ah aniga iyo adiga middii aan 
labada muddo oofiyo, waa inaan laygu gardarroon (oo wax ka badan layga dalbin), oo Allaah 
baa waxa aanu leennahay ka damiin (markhaati) ah.

9.  Geedkaasoo dabka gudahiisa ahaa. 

29. Oo markuu dhammaystay Muuse 
muddadii, oo la tagay ehelkiisii iyagoo 
jidka haya buu wuxuu ka dareemay 
dhinaca buurta (Duur) dab, wuxuu ku 
yiri reerkiisii: Suga, waxaan dareemay 
dab, waa intaasoo aan idiinka keeno 
war ama dhuxul dab ah si aad isugu 
diirisaan.

30. Markuu se yimid halkaa (dabkii), 
waxaa looga dhawaaqay dhanka 
midig ee togga ee rugta barakaysan ee 
geedka)9(: Muusow! Waxaan Anigu 
ahay Allaah, Rabbiga uunanka oo idil.

31. Oo (waxaa lagu yiri): Tuur ushaada. 
Markiise uu arkay iyadoo gilgilaneysa 
oo la moodo mas, buu isgaddiyey, 
mana soo dhugan gadaal (Allaah 
wuxuu yiri): Muusow! Soo noqo oo ha 
cabsan, hubaal waxaad tahay mid ka 
mid ah kuwa aaminka ah.

32. Geli gacantaada goshaada, waxay 
noqon durbaba caddaan cudur la’aan, 
oo ku nab gacantaada garabkaaga 
si ay kaaga ba’do cabsida. Haddaba 
kuwakani waa labo caddaymo xagga 
Rabbigaa looga soo diray Fircoon 
iyo xukuumaddiisa, hubaal, waa dad 
caasiyaal ah.

33. (Muuse) wuxuu yiri: Rabbiyow! Waxaan dilay nin ka mid ah, marka waxaan ka cabsi 
qabaa inay i dilaan.

34. Oo walaalkay Haaruun baa iga faseexsan carrab ahaan ee ila dir garab ahaan si uu ii 
rumeeyo. Waxaan anigu ka cabsi qabaa inay I beeniyaan.

35. (Allaah) Wuxuu yiri: Waxaan ku adkeyn doonnaa cududdaada walaalkaa, oo idiin 
yeeleynaa labadiinnaba awood, marka idinma gaar siin karaan (wax dhib ah), ee Aayadahayaga 
dartood, idinka iyo intii idin raacda baa adkaan doona.

10. Waa adduunka ama Aakhirada. 
11. Ee laga sameeyo bulukeetiga.
12. Allaah s.w.t. wuxuu sababay inay dadkii Fircoon kaga soo tagaan gadaashooda waxay hanti iyo maal lahaayeen, oo soo galaan badda iyagoo ku 

jooga raadka ilmahii Israa’iil. Eeg Suuradda 26: Aayadaha 52- 66.
13. Macnaha waa tusaale, ama mataal xun ay raacaan diktaatoorrada oo dhan iyo madaxda khaa’imiinta ah. 

36. Markuu se Muuse ula yimid 
Aayadahayaga cad, waxay yiraahdeen: 
Kani ma aha waxaan ahayn sixir la 
been abuurtay, mana aanaan ka maqal 
(diin) tan oo kale aabbayashayadii hore 
dhexdood.

37. Oo Muuse wuxuu yiri: Rabbigay 
baa Ogsoon kan kala yimid hanuun 
xaggiisa iyo kan lahaan doona aayaha 
dambe ee Daarta)10(. Hubaal gar ma 
qaatayaashu ma guuleystaan. 

38. Oo Fircoon wuxuu yiri: 
Mudanayaal! Anigu idiin ma ogi inaad 
leedihiin ilaah kale aan ahayn aniga, 
ee ii huri Haamaanow (dab) lagu dul 
shido dhoobada)11(, markaa ii samee 
sar aad u dheer, si aan u soo day dayo 
Ilaaha Muuse; oo hubaal waxaan 
qabaa in isagu yahay mid ka mid ah 
beenlowyada.

39. Oo waxay isku kibriyeen isaga 
(Fircoon) iyo askartiisuba arlada 
xaq darro, oo waxay moodeen inaan 
xaggeenna loo sooo celinayn.

40. Markaas baan qabannay isaga iyo 
askartiisiiba, oo ku tuurnay dhammaan 
badda)12(, ee fiiri sida uu ahaa aayihii 
gar ma qaatayaasha.

41. Oo Waxaan ka yeelnay hoggaamiyayaal)13( wax ugu yeera Naarta, oo Maalinta Qiyaamaha 
looma gargaari doono.

42. Oo Waxaan ku raacinnay adduunyadan Lacnad, oo Maalinta Qiyaamaha waxay ka mid 
ahaan doonaan kuwa la dulleeyey.

43. Oo waxaan siinnay Muuse Kitaabka, kaddib markaan halaagnay qaaruumihii hore, kaasoo 
tusmo u ah dadka, iyo hanuun iyo naxariis, bal inay waansamaan.

14. Markaasay hilmaameen oo dayaceen amarradii Ilaahay. 
15. Nabigu s.c.w. ma heysto dariiq kale uu ku ogaado wararkan aan ahayn kaa Waxyiga Allaah u soo waxyooday. 
16. Camalka labo sixir oo is kaalmesta: Waxay gaaladii Quraysh ula jeedeen: Towraadda iyo Qur’aanka.

44. Oo Adigu (Nabi Muxammadow) 
ma aanad joogin dhinaca galbeed 
(ee buurta), markaan u waxyoonnay 
Muuse amarka, oo ma aanad ka mid 
aheyn kuwa goob joogga ah.

45. Laakiinse Waxaan abuurnay 
Facyo (badan) (Muuse kaddib) oo 
waxaa ku dheeraaday muddaddii)14(. 
Oo adigu ma aheyn mid dhex deggan 
reer Madyan, adigoo u akhrinaya 
Aayadahayaga. Laankiinse Annaga 
soo dirnay (dhambaalkan))15(.

46. Oo adigu ma aanad joogin dhinca 
Buurta (Duur) markaan u dhawaaqnay 
(Muuse). Laakiinse (waxaa laguu soo 
diray) naxariis ahaan xagga Rabbigaa 
si aad ugu digto dad uusan u imaan 
dige hortaa bal inay waantoobaan.

47. Oo haddaysan jirin in markay ku 
dhacdo masiibo waxay gacmahoodu 
geysteen (oo xumaan ah) darteed, 
markaasna ay yiraahdaan: Rabbiyow! 
Maxaad noogu soo diri weyday Rasuul 
si aan u raacno Aayadahaaga oo aan 
uga mid ahaanno mu’miniinta.

48. Markiise (haatan) uu xaqa uga 
yimid xaggagayaga, waxay yiraahdeen: 
Maxaa loo siin waayey wax la mid ah 

wixii la siiyey Muuse? Ma waysan ku gaaloobin wixii la siiyey Muuse awal hore? Waxay 
yiraahdaan: (Wax kale maahee) waa camalka labo sixir oo is kaalmaysta)16(. Oo waxay 
yiraahdaan: Hubaal Innagu dhammaantood waan ku gaalownay

49. Dheh: Haddaba ka keena Kitaab (kale) xagga Ilaahay, oo ka hanuun wanaagsan labadooda, 
aan raacee, haddii aad tihiin run sheegayaal.

50. Haddaysan se ku ajiibin, markaa ogow inay uun raacaan hawadooda. Oo yaa ka 
dhunsanaan badan mid raaca hawadiisa hanuun la’aan xagga Ilaahay? Hubaal, Allaah ma 
hanuuniyo dadka gar ma qaatayaasha ah. 

17. Mu’miniinta daacadda ah ee ku jira iyaga ehlu kitaabka dhexdooda .
18. Salaamu calaykum halkan loolama jeedo salaanta Muslimka: As-Salaamu Calaykum, ee waxaa loola jeedaa waa ka nabad galeysaan afkayaga iyo 

addinkayaga qowl iyo ficilba oo wax xun inaan ku hadalno aamin iyo nabad baad ka tihiin, iyo inaan u dhaqanno sidiinna oo kale si jaahilnimo ah. 
19. Waxaa nagu soo xadgudabaya oo na kala dafaya qabiilooyinka kale ee Carabta. 
20. Musaafiriinta doonaya meel ay degaan in yar oo markaa ka tagaan. Waxaana halkan loogu tilmaamayaa burburkii magaalooyinkaa ay arki 

jireen Quraysh markay halkaa socdaal ku marayaan.

51. Oo waxaan (si ku celcelis ah) u soo 
gaarsiinnay qowlka (Qur’aanka), bal 
inay xusuustaan.
52. Kuwa aanu siinnay Kitaabka 
(Towraadda iyo Injiilka, iwm) ka hor 
kani (Qur’aanka), _waa iyaga)17( kuwa 
rumaysan waxa ku soo arooray.
53. Oo marka loo akhriyo (Qur’aanka), 
waxay yiraahdaan: Waanu rumaysannahay. 
Hubaal, waa Xaq ka yimid Rabbigayo. 
Hubaal waxaanu ahayn isaga ka horba 
Muslimiin (kuwo u hoggaansan Allaah).
54. Kuwaa waxaa la siin doonaa 
ajarkooda labo jeer sabarkoodii darti, 
oo waxay ku qaabilaan wixii xumaan 
ah samaan, oo waxaan siinno wax ka 
bixiyaan.
55. Oo markay maqlaan hadal af 
lagaaddo ah way ka jeesadaan, oo 
yiraahdaan: Innagu camalkayagaanu 
leennahay, idinkuna camalladiinnaad 
leedihiin. Nabad ahaada)18(, ma rabno 
(dhaqanka) jaahiliinta.
56. Hubaal, (Nabi Muxammadow) ma 
hanuunin kartid ciddaad jecleysato, 
laakiinse Allaah baa hanuuniya qofkuu 
doono. Oo Isaga baa dhab u Ogsoon 
kuwa hanuunsan.
57. Oo waxay (Quraysh) yiraahdeen: Haddaan kula raaci lahayn hanuunka, waxaa nalaga 
sifeyn lahaa dhulkayaga)19(. Ma waannaan dejin Xaram aammin ah, oo miro nooc walba leh 
la keeno,_ risiq Xaggayaga ah, laakiinse badankoodu ma oga.
58. Oo intee baan magaalo halaagnay, ku kibirtay nolosheeda (caasiday Allaah iyo Rusushiisa). 
Marka waa kuwaa guryahoodii, aan la degin iyaga kadambow in yar ma’ahee)20(. Oo waa 
Annaga dhaxlayaashii (u haray).
59. Oo Rabbigaa marnaba ma halaago magaalooyinka jeer uu u diro magaalada u hooyada 
ah (xaruntooda) Rasuul u akhriya Aayadahayaga. Oo marnaba ma halaagno magaalooyinka 
haddii ayan aheyn dadkeedu kuwo gef badan.

21. Loo qaddaray in la cadaabo. 
22. Macnaha waxaa weeye ma aanu qasbin iyaga, mana ay na adeeceyn, ee waxay raacayeen oo adeecayeen keliya hawada nafahooda iyo waxa 

liita ay rabaan oo ay u iishaan.
23. Si ay been u sheegaan ama u cudur daartaan.

60. Oo wax kastoo la idin siiyo oo 
wuxuun ahi waa uun sahayda nolosha 
adduunkan iyo quruxdeeda, oo waxa 
(Aakhirada) Allaah agtiis ah baa khayr 
badan oo daa’insan. Ee ma waydaan 
haddaba caqliyeysanayn?
61. Ee ma mid aan u ballan qaadnay 
ballan qaad wanaagsan (Janno) oo la 
kulmi doona, baa la mid ah mid aan 
siinnay sahayda nolosha adduunkan, 
ha yeeshee isagu Maalinta Qiyaamaha 
ka mid noqon doona kuwa la soo 
xaadirnayo (cadaabka Naarta)?
62. Oo (ka dig) Maalinta uu (Allaah) 
u yeeri doono oo oran doono: Meeye 
shurakadeyda aad sheeganayseen? 
63. Kuwa uu Qawlka ku dhaboobi 
doono)21( waxay oran doonaan: Rabbiyow! 
Kuwaani waa kuwii aan habaabinnay. 
Waxaan u habaabinnay sidii aan u 
habownay. Waxaan ku dhaleeceyn (iyaga) 
oo isaga barii yeeli adiga hortaada. Ma 
aheyn innaga waxay caabudayeen)22(.
64. Oo waxaa lagu oran doonaa: U 
yeerta (Ilaahaydiinnii) aad shurakada 
kala dhigteen (Allaah), markaasay u 
yeeran doonaan, mase siin doonaan 
wax jawaab ah, oo waxay arki doonaan 

cadaabka. Markaasay qoomamoodaan haddii ay hanuuni lahaayeen.
65. Oo (xus) Maalinta uu u yeeri doono, oo oran doono: Maxaad ugu jawaabteen Rusushii?
66. Ma se heli doonaan wax ay sheegaan)23( maalintaas, oo ma ahaan doonaan (kuwo kara) 
inay wax is weydiiyaan.
67. Ma qofkii se isagu toobad keenay oo rumeeyay oo falay camallo wanaagsan (nolosha 
adduunkan) waa intaasoo uu ka mid ahaado liibaanayaasha.
68. Oo Rabbigaa wuxuu abuuraa wuxuu doono oo doortaa, ma laha iyagu doorashada. Waa 
ka Nazahan Allaah oo ka Sarreeyaa waxay la wadaajiyaan cibaadada.
69. Oo Rabbigaa wuu Ogsoon yahay waxa ay qariyaan laabahooda iyo waxa ay muujiyaanba.
70. Oo Waa Isaga Allaah (Macbuudka Xaqa ah), ma jiro Ilaah (Xaq ah) aan Isaga ahayn, Isaga 
baa ku leh ammaan o idil tan hore (aduuunka) iyo tan dambaba ( Aakhirada), oo Isaga baa leh 
Xukunka, oo xaggiisa baa la idiin soo celin doonaa.

71. Dheh: Bal ii sheega, hadduu Allaah 
idiinka yeelo habeenka joogto tan iyo 
Maalinta Qiyaamaha, Ma ilaah baa jira 
aan ahayn Allaah oo idiin keeni kara 
iftiin, ee mawaydaan wax maqleyn?.

72. Dheh: Bal ii sheega, haddii Allaah 
idiinka yeelo dharaarta joogto tan iyo 
Maalinta Qiyaamaha, Ma ilaah baa 
jira aan ahayn Allaah oo idiin keeni 
kara habeen aad ku xasishaan? Ee 
mawaydaan wax arkayn?

73. Oo Waxaa ka mid ah Naxariistiisa, 
inuu idiin yeelay habeenka iyo maalinta 
si aad ugu nasataan, oo (maalintana) 
aad raadsataan deeqdiisa, oo waa 
intaasoo aad mahad naqdaan.

74. Oo (ka dig) Maalinta aan u yeeri 
doonno oo oran: Meeye shurakadeyda 
ee aad sheeganayseen?

75. Oo Waxaanu ka soo saari doonnaa 
ummad walba markhaati, oo oran: Keena 
caddayntiinna. Markaas bay ogaan 
doonaan inuu xaq leeyahay Allaah 
(Keliya), oo waayi doonaan waxay been 
abuuran jireen.

76. Xaqiiq, Qaaruun wuxuu ka mid ahaa 
qolodii Muuse, wuuse ka fallaagoobay, 
oo waxaanu ka siinnay kaydadka wax aad u tiro badan heer furayaashoodu ay cusleyneysay 
jirka rag xoog leh. Markaasay qolodiisii waxay ku yiraahdeen: Ha iskibrin, hubaal, Allaah ma 
jecla kuwa iskibriya.

77. Ku se raadso waxa (khayr) uu Allaah ku siiyey Daarta dambeysa, oo (waliba) ha halmaamin 
qaybtaada ah adduunkan, oo sama fal sida uu Allaah kuugu sama falayba, oo ha la doonin 
fasahaad arlada. Hubaal, Allaah ma jecla kuwa wax fasahaadiya.

78. Wuxuu yiri: Waxaa la igu siiyey 
kani oo keliya aqoonta aan leeyahay. 
Ma wuusan ogayn inuu Allaah halaagay 
isaga horti facyo, kuwo isaga ka xoog 
badan oo ka badan waxay isu keeneen 
oo maaliyad ah. Oo dambiilayaasha 
waxba lagama weydiin doono 
dambiyadooda.

79. Markaas buu u soo baxay dadkiisii 
hortood isagoo xarragoonaya oo ay u 
dhan tahay quruxdiisii. Kuwii doonayey 
nolosha adduunkan waxay yiraahdeen: 
“Wayoo waye, haddii aan lahaan lahayn 
wax la mid ah waxa Qaaruun la siiyey? 
Hubaal, wuxuu leeyahay nasiib aad u 
weyn.

80. Kuwii se la siiyey cilmiga waxay 
yiraahdeen: Magaciin ba’ye! Abaalka 
Allaah (ee Aakhirada) baa u wanaagsan 
kuwa rumeysan oo sama fala, oo lama 
waafajiyo waxaan ahayn kuwa samir 
yeesha.

81. Markaas baan la goynay dhulka 
isaga iyo daartiisiiba. Marka ma uusan 
helin qolo uga soo gargaarta xagga 
Allaah, mana ahayn mid ka mid kuwa 
is difaaci kara.

82. Oo kuwii u hanqal taagayey (meeqaan la mid) meeqaankiisa maalintii horreysay waxay 
billaabeen inay yiraahdaan: Waa yaabe, sida Allaah ugu fidiyo risiqa qofkuu doono oo ka mid 
ah addoomahiisa ama ugu ciriiriyo. Haddii aysan jirteen in Allaah yahay mid noo Roonaan 
badan, wuxuu inala goyn lahaa dhulka (sidoo kale). Waa yaabe, sida aanay marnaba gaaladu 
u liibaanin.

83. Daartaasi Aakhiro (Jannada) waxaanu u yeellaa kuwa aan ku dooneyn sarreyn dhulka ama 
fasahaad. Oo ciribta wanaagsan waxaa leh kuwa iska jira xumaha.

84. Qofkii la yimaada (Maalinta Qiyaamaha) samaan, wuxuu leeyahay wax ka khayr badan, 
oo qofkii la yimaada xumaan, haddaba kuwa fala camallada xun laguma abaal mariyo waxaan 
ahayn waxay fali jireen.

24. Waxaa loolaa jeedaa Makkah (noloshan adduunka) ama xagga Jannada (Aakhirada).
25. Ha ugu kaalmeyn diintooda adigoo waafaqaya caqiidadooda ama ansixinaya. 
26. Isaga naf ahaantiisa maahee.

***
1. Eeg sharaxa Suuradda 2: Aayadda 1.

85. Hubaal, (Nabi Muxammadow) 
Kan kugu faral yeelay Qur’aanka 
wuxuu dib kuugu soo celin doonaa 
xagga meel aad u noqon)24(. Dheh: 
Rabbigay baa cid kasta ka Ogsoon 
kan isagu la yimaada hanuun iyo kan 
ku sugan habow caddaan ah.
86. Oo ma aad fileyn in Kitaabka laguu 
soo waxyoonayo, hase yeeshee waa 
Naxariis xagga Rabbigaa ah. Ee ha 
noqonin mid garab siiya gaalada)25(.
87. Oo yeysan marnaba kaa jeedin 
Aayadaha Ilaahay kaddib marka laguu 
soo waxyooday, oo ugu yeer (dadka) 
xagga Rabbigaa, oo ha ka mid noqonin 
Mushrikiinta.
88. Oo ha baryin la jirka Allaah ilaah 
kale. Ma jiro Ilaah aan Isaga ahayn. 
Wax waliba waa halaagsami doonaan 
Wejgiisa maahee)26(. Isaga baa leh 
xukunka, oo xaggiisa baa idinkoo 
(dhan) la idiin soo celin doonaa.

Suuradda 29 Al-Cankabuut
 Waa 69 Aayadood: Makkiyyah

Bismillaahir Raxmaanir Raxiim.

1. Alif Laam-Miim)1(.
2. Ma waxay dadku moodaan in loogaga tegayo inay yiraahdaan: Waan rumeysannahay 
iyagoo aan la imtixaamin?
3. Waxaanu se xaqiiq imtixaannay kuwii ka horreeyey iyaga. Oo Allaah hubaal wuu muujin 
doonaa kuwa runlowyada ah, oo wuxuu hubaal muujin doonaa beenlowyada.
4. Mise ma waxay kuwa fala acmaasha xun moodaan inay naga fakan doonaan? Xumaa waxa 
ay guddoonshaan.
5. Qofkii rajo ka qaba la kulanka Ilaahay, hubaal muddada uu Allaah (qoray) way imaaneysaa, 
oo waa Isaga wax kasta Maqlaha, wax kasta Ogsoonaha ah.
6. Oo qofkii dadaala, wuxuu uun u dadaalaa naftiisa. Hubaal Allaah waa ka deeqtoon yahay 
uunanka oo idil.

2.  Waa aydaan wax xujo ah u heysan ilaahnimadooda. Ma jiraan wax cilmi ah oo loo heli karo waxaan jirin ama aan run ahayn. 
3. Macnahu wuxuu sidoo kale noqon karaa: Markaa aan qaadnee dambiyadiinna, macnaha waa innagaa nala weydiin oo mas’uul ka ah 

dambiyadiinna. 
4. Waxay qaadi doonaan dambiyadooda, ay u dheer tahay dambiyada dadka ay lumiyeen, iyagoo kuwaasi dambe aan iyagana dambiga sidaa uusan 

kaga dhaceyn oo lagaga naaqusineyn.

7. Oo kuwa rumeysan oo fala camallo 
wanaagsan - waxaan hubaal ka tiri 
doonnaa camalladooda xun, oo waxaan 
hubaal u abaal marin doonnaa si u 
qalma waxa u wanaagsan ay fali jireen.

8. Oo waxaan ku waajibannay aadmiga 
inuu wanaajiyo waalidkiis, haddiise ay 
kugula dadaalaan inaad ila wadaajiso 
(cibaadada) wax aadan u heysan 
cilmi)2(, ha ku adeecin. Waa xaggayga 
noqodkiinnu, marka waxaan idiin 
sheegi doonnaa waxaad fali jirteen.

9. Oo kuwa rumeysan oo fala camallo 
wanaagsan, Waxaanu hubaal dhex 
gelin doonnaa kuwa wanaagsan 
(jannada gudaheed).

10. Oo waxaa ka mid ah dadka kuwo 
yiraahda: Waxaanu rumeysannahay 
Allaah, markase (midkood) lagu 
dhibaateeyo Allaah darti, ka dhiga 
fidmada (dhibka) dadka sida wax la 
mid ah Cadaabka Ilaahay. Haddii se uu 
gargaar ka yimaado xagga Rabbigaa, 
waxay (munaafiqiintaa) yiraahdaan: 
Waxaanu aheyn kuwa idin la jira. Ee 
mawuusan Allaah ahayn kan dhab u 
Ogsoon waxa ku jira laabaha uunanka?

11. Oo hubaal Allaah wuu muujin doonaa kuwa rumeysan, oo wuxuu hubaal muujin doonaa 
munaafiqiinta.

12. Oo kuwa rumeyn diida waxay ku yiraahdaan kuwa rumeysan: Soo raaca jidkayaga 
oo waxaan idinka qaadi doonnaa dambiyadiinna)3(. Ma se qaadi doonaan wax ka mid ah 
dambiyadooda; hubaal waa beenlawyo.

13. Waxay se qaadi doonaan culaysyadooda iyo culaysyo kale oo la jira culaysyadooda)4(, oo 
waxaa hubaal la weydiin doonaa Maalinta Qiyaamaha waxay been abuuran jireen.

14. Oo Waxaan xqiiq u dirnay Nuux dadkiisii, oo wuxuu dhex joogay kun sano oo dhimman 
konton sano, oo waxaa qaaday Duufaan iyagoo ahaa kuwo gef badan.

5. Waxaa loola jeedaa doonnida, ama dhacdadaasi weyn.
6. Mufasiriinta waxay isku khilaafeen Aayaddan inay tahay mid la socota hadalkii Nabi Ibraahiim, ama hadal uu Allaah ku samirsiinayo oo ugu 

laab qaboojinayo Nabi Muxammad s.c.w., laakiinse sida ka muuqata hal dhaca hadalka waa inay u tahay samirsiin iyo laab qaboojin Nabi 
Muxammad s.c.w. 

15. Waan se badbaadinnay isaga 
iyo kuwii kula jirayba Doonnida, 
oo waxaan uga dhignay calaamo)5( 
(digniin) ummadaha.

16. Oo (waxaan soo dirnay) Ibraahiim 
markuu ku yiri dadkiisii: Caabuda, 
Allaah (keliya) oo dhowra (xilka uu 
idin saaray), Arrinkaa baa idiin khayr 
badan, haddaad ogtihiin.

17. Waxaad uun caabuddaan sanammo 
halkii Allaah, oo waxaad abuurataan 
been. Hubaal, kuwa aad caabuddaan 
Allaah sokadi idiin ma hanan karaan 
risiq, ee ka doonta risiqa Allaah agtiis 
(oo keliya) oo caabuda oo ku mahdiya. 
Xaggiisa baa la idiin celin doonaa.

18. Haddiise aad beenisaan (dhambaalka), 
ummado idinka horreeyey baa 
beeniyey. Oo ma saarna Rasuulka 
waxaan ahayn Gaarsiin cad (ee 
dhambaalka))6(.

19. Mawaysan arag sida Allaah u 
billaabo abuuridda (uunka), haddana u 
soo celin? Hubaal Arrinkaa Allaah waa 
u fudud yahay.

20. Dheh (Nabi Muxammadow): Ku 
socdaala dhulka oo fiiriya sida uu u 
billaabay uunka, haddana Allaah u soo saari abuurka dambe. Hubaal, Allaah wax walba wuu 
Karaa.

21. Wuxuu ciqaabaa qofkuu doono, oo u naxariistaa qofkuu doono, oo Xaggiisa baa la idiin 
soo celin doonaa.

22. Oo ma ka baxsan doontaan (Alle) dhulka korkiisa ama cirka gudahi, oo ma lihidin Allaah 
sokadi ilaaliye ama wax gargaare ah.

23. Oo kuwa beeniya Aayadaha Ilaahay iyo la kulankiisa, kuwaasi waxay ka quusteen 
Naxariistayda, oo kuwaas waxay mudan doonaan cadaab xanuun badan.

7. Idinkoo jidka gooya oo burcad ah oo u geysta dhac iyo boob socotada. Wuxuu sidoo kale macnaha u dhici karaa gooya taranka u tegidiinna ragga 
darteed halkii dumarka, taasoo keeneysa tarmid la’aan dadka. 

24. Marka ma ahayn jawaabtii dadkii 
(Ibraahiim) waxaan aheyn inay 
yiraahdeen: Dila isaga ama guba. 
Allaah baa se ka badbaadiyey dabkii. 
Hubaal, Arrinkaa waxaa ugu sugan 
calaamooyin dad rumaysan.

25. Oo (Ibraahiim) wuxu yiri: Waxaad 
uun u samaysateen (caabudid 
darteed) Allaah sokadi, sanammo 
jaceyl dhexdiinna ah darteed nolosha 
adduunkan, Maalinta Qiyaamahase, 
wuxuu qaarkiinba diidi doonaa 
qaarka kale, oo qaarkiinba lacnadi 
doonaa qaarka kale, oo hoygiinnu 
waa Naarta, oo ma heli doontaan wax 
idiin soo gargaara.

26. Markaas Luud baa rumeeyey. Oo 
(Ibraahiim) wuxuu yiri: Waxaan u 
haajirayaa xagga Rabbigay. Hubaal, 
waa Awood Badanaha, Xakiimka ah.

27. Oo Waxaan u hibeynay Isxaaq 
iyo Yacquub, oo waxaanu ka yeelnay 
ubadkiisa dhexdooda Nabinnimada 
iyo Kitaabka, oo Waxaanu ku 
siinnay abaalgudkiisa adduunkan, oo 
Aakhirada wuxuu hubaal ka mid yahay 
kuwa wanaagsan.

28. Oo (xus) Luud, markuu ku yiri dadkiisii: Hubaal waxaad idinku la timaaddaan anshax 
xumo uusanba idiinka horrayn axad ka mid ah ummadaha.

29. Waxaad u tagtaan ragga, oo goysaan jidka)7(, oo kula timaaddaan Munkar (shirki, 
gaalnimo, dambiyo) kulamadiinna dhexdood, Mase aheyn jawaabtii dadkiisii waxaan ahayn 
inay yiraahdeen: Noo keen Cadaabka Ilaahay haddaad ka mid tahay run sheegyada.

30. Wuxuu yiri: Rabbiyow! Iiga gargaar dadkan sharka badan.

8. Waa dhalashada Isxaaq, iyo wiil wiilki Yacquub. 
9. Waxaa lala cadaabay dadkeeda maadaama ay ku kaalmeyneysey xumahooda.
10. Eeg sharaxa Suuradda 11: Aayadda 77.
11. Haddii ay waantoobayaan yacni waxay ahaayeen kuwo leh aqoon hab agaasin ku dhisan oo loola jeedo in arrimaha adduunka baxaalligooda iyo 

salkooda la gaaro, si fiicanna dhulka loo camiro, oo daaro dhaadheer loogaga dhiso, wax kastana maamul fiican loo sameeyo.

31. Oo markay Rusushayadii (malaa’igtii) 
ula yimaadeen Ibraahiim bishaarada)8(, 
waxay yiraahdeen: hubaal waxaan 
innagu halaagaynaa dadka magaaladan 
(Sodom), waayo dadkeedu waaa kuwo 
gef badan.

32. (Ibraahiim) wuxuu yiri: Xaqiiq 
waxaa ku nool Luud. Waxay yiraahdeen: 
Innaga baa kaa ogsoon cidda dhexdeeda 
ah, hubaal waanu badbaadin doonnaa 
isaga (Luud) iyo ehelkiisaba,_ xaaskiisa 
maahee, waxay ahaan doontaa mid ku 
harta gadaal)9(.

33. Oo markay Rusushayadii 
(malaa’igtii) u yimaadeen Luud wuu 
u murugooday)10(, oo ciriiri dareemay 
dartood; Waxay yiraahdeen: Ha 
cabsan oo ha murugoon. Hubaal 
waanu ku badbaadin doonnaa adiga 
iyo ahelkaagaba xaaskaaga maahee, 
waxay ahaan doontaa mid ka mid ah 
kuwaa ku hari doona gadaal.

34. Hubaal waxaan ku soo dejin doonnaa 
dadka magaaladan cadaab kaga yimaada 
samada inay caasiyoobeen darteed.

35. Oo xaqiiq waxaan uga tagnay 
halkaa calaamo cad dad garasho leh.

36. Oo Xagga Madyan (waxaan u dirnay) walaalkood Shucayb, wuxuu yiri: Dadkaygiyow! 
Caabuda Allaah oo ka cabsada Maalinta Dambeysa (Aakhirada) oo ha ku falina arlada xumaan 
idinkoo ku fidinaya fasahaad.

37. Wayse beeniyeen, markaas baa dhul gariir daran qabsaday, oo waxay noqdeen kuwo 
kadkaduuda (baqti) ah guryahooda daadsan.

38. Oo (waxaan halaagnay) Caad iyo Thamuud. Oo xaqiiq waxay idiinka muuqataa 
(baabbi’intoodii) guryahoodii. Oo shaydaan baa u qurxiyey camalladoodii iyaga oo ka duway 
Jidka, inkastoo ay ahaayeen kuwo garasho leh)11(.

39. Oo (Waxaan halaagnay) Qaaruun, 
iyo Fircoon iyo Haamaan. Oo xaqiiq 
wuxuu Muuse ula yimid calaamooyin 
cad, waxayse ku qooqeen arlada, 
mase aheyn kuwo ka baxsan kara 
(Cadaabkayaga).

40. Marka mid walbaa (oo ka mid 
ah) waxaan ku qaadnay dambigooda, 
waxaa ka mid ahaa kuwo aan u dirnay 
dabeyl daran, oo waxaa ka mid ahaa 
kuwo uu qabsaday qeylo (qarax) aad u 
weyn, oo waxaa ka mid ahaa mid aan la 
goynay dhulka; oo waxaa ka mid ahaa 
kuwo aan qarqinnay. Ma aheyn Allaah 
inuu ku gardarrooday, laakiinse iyaga 
baa nafahooda wax u dhimay.

41. Mataalka kuwaa sameysta 
gargaarayaal aan aheyn Allaah waa 
sida mataalka caaro yeelatay guri, oo 
hubaal waxaa ugu liita guryaha guriga 
caarada; hadday og yihiin.

42. Hubaal Allaah waa Ogsoon yahay 
waxa ay baryaan Isaga sokadi. Oo waa 
Awood Badanaha , Xakiimka ah.

43. Oo tusaalooyinkan, waxaan u soo 
qaadannaa dadka, cidise ma fahanto 
aan aheyn kuwaa cilmiga leh.

44. Allaah wuxuu u abuuray samooyinka iyo arlada xaq. Hubaal, Arrinkaa waxaa ugu sugan 
calaamo mu’miniinta.

45. Akhri (Nabi Muxammadow s.c.w) waxaa laguu soo waxyooday oo ka mid ah Kitaabka, 
oo u oog salaadda si wanaagsan. Hubaal, salaaddu waxay ka reebtaa (qofka) anshax darrada 
iyo xumaanta, oo xaqiiq xusidda Ilaahay baa wax waliba ka weyn. Oo Allaah waa Og yahay 
waxaad fashaan.

46. Oo ha la doodina ehlu Kitaabka 
inay tahay maahee taasi (dood) sida ugu 
wanaagsan ah, kuwooda ka midka ah 
maahee ee u dhaqma si gar darro ah, oo 
dhaha: Waxaanu rumaysannahay waxa 
nalagu soo dejiyey waxyi ahaanta iyo 
waxa la idinku soo dejiyey ee waxyi 
ah; oo Ilaahayaga iyo Ilaahiinnu waa 
Mid Keliya, oo innagu Isaga baan u 
hoggaansannahay.

47. Oo sidaas baan waxaan kugu soo 
waxyoonnay Kitaabka (Qur’aanka). 
Marka kuwa aanu (horay) u siinnay 
Kitaabka way rumeysan yihiin, oo 
kuwani (dadka Makkah) waxaa ka 
mid ah oo jira kuwo rumeysan, oo ma 
diidaan Aayadahayaga waxaan ahayn 
gaalada.

48. Oo ma aanad akhriyin horti wax 
Kitaab ah, oo ma aanad ku qorin midna 
gacantaada midig, markaas (haddii 
kale) kuwa sheega waxyaalo aan run 
ahayn waxay heli lahaayeen (sabab) ay 
ku shakiyaan.

49. Mayee! Kani (Qur’aanka) waa 
Aayado cad ku (xafidan) laabaha 
kuwa la siiyey cilmiga, oo ma diidaan 
Aayadahaga waxaan ahayn gar ma 
qaatayaasha.

50. Oo waxay yiraahdaan: Maxaa calaamooyin loogaga soo dejin waayey xagga Rabbigiis? 
Dheh: Calaamooyinka sideedaba waa oo Keliya xagga Allaah, oo anigu waxaan uun ahay 
dige cad.

51. Miyaanay ku fillayn inaan kuu soo waxyoonnay Kitaabka (Qur’aanka) ee loo akhriyo? 
Hubaal kani waxaa ugu jira naxariis iyo waano dad rumaysan.

52. Dheh: Allaah baa ku filan markhaati aniga iyo idinka noo dhexeeya. Wuxuu Ogsoon 
yahay waxa jira samooyinka iyo arlada. kuwase rumeysan waxyaalaha aan jirin ee beenta ah 
oo rumeyn diida Allaah, waa kuwaas uun kuwa iyagu ku sugan khasaaraha (aad u weyni).

53. Oo waxay ku warsadaaan inaad u 
soo dedejiso cadaabka, oo haddii aanay 
lahaan lahayn (waqti) muddo go’an 
leh, wuu u iman lahaa cadaabka. Oo 
hubaal wuxuu ugu iman doonaa kedo 
iyagoo aan dareensanayn.

54. Waxay ku warsadaan inaad u soo 
dedejiso cadaabka, oo hubaal Naarta 
waxay ku hareersan tahay gaalada.

55. Maalinta marka cadaabka ka 
dabooli doono dushooda iyo lugahooda 
hoostoodaba, oo wuxuu oran doonaa: 
Dhadhamiya waxaad fasheen.

56. Addoomahayga rumeysanow! 
dhulkaygu waa ballaaran yahaye, ee 
Anigoo (Keliya) i caabuda.

57. Naf walbaa waa tii dhadhamisa 
dhimasho. markaas xaggayaga baa la 
idiin soo celin doonaa.

58. Oo kuwa rumeeyey oo falay 
camallo wanaagsan waxaanu hubaal 
ka siin doonnaa hoy rugaha sare ee 
Jannada dhexdeeda, ay webiyadu 
hoostoodu qul-qulaan iyagoo ku 
waaraya dhexdeeda, Wanaagsanaa 
abaalka kuwa camal fasha.

59. Waa kuwa samra oo Rabbigood ku kalsoon oo isku halleeya. 

60. Oo badanaa noole dhul socod ah, oo aan xambaarsaneyn risiqeeda, Allaah baa irsaaqa iyo 
idinkaba. Oo Waa wax kasta Maqlaha, wax kasta ogsoonaha ah.

61. Oo haddaad weydiiso: Yaa abuuray samooyinka iyo arlada oo sakhiray qorraxda iyo 
dayaxa? Waxay hubaal oranayaan: Allaah. Ee xaggee baa haddaba loo iilay? 

62. Allaah wuxuu u waasiciyaa risiqa qofkuu doono ee ka mid ah addoomahiisa, oo ku 
ciriiriyaa (qofkuu doono). Hubaal Allaah wax walba waa Ogsoon yahay.

63. Oo haddaad weydiiso: Yaa ka soo shuba roob daruuraha, markaa ku nooleeya arlada 
dhimashadeeda kaddib? Waxay hubaal oranayaan: Allaah. Dheh: Ammaan idilkeed waxaa 
iska leh Allaah. Badankooduse wax ma gartaan.

12. Waxaa sidoo kale Aayadda loo fasiri karaa gooddin ahaan: “Ee ha ha ka abaal dhacaan waxa aanu siinnay oo ha iska raaxeystaan, wayse ogaan 
doonaan mar dhow waxa ku dhaca.

13. Macnaha waa in la dilo oo loo soo qaato qafaal ahaan. 
1. Arruum : waa Biizantayiintii (Imbaraadoorayadii bare ee Roomaanka) .                  2. Eeg sharaxa hoose ee Suuradda 2: Aayadda koowaad.
3. Waxaa ka adkaaday Furus.Furus ama Peershiya waa magacii hore ee loo yiqiin  Iiraan. 
4. Guusha uu siiyey Allaah ehlu kitaabka (Kirishtaanka) darteed, ay ka guuleysteen Iiraaniyiintii dab caabudka ahaa ee waagaas.

64. Oo noloshatan adduunku ma 
aha waxaan aheyn maaweelo iyo 
madaddaalo. Oo hubaal Daarta 
dambeysa,_ weeyaan nolosha dhabta ah 
(waarista), waase haddii ay og yihiin.

65. Oo markay fuulaan doonyaha, 
waxay baryaan Allaah (Keliya), iyagoo 
u keli yeela cibaadada, markase uu 
nabad ku keeno barriga, markaas bay u 
shariik- yeelaan.

66. Sidaas bay uga abaal dhacaan 
waxaanu siinnay, oo iska raaxeystaan)12(, 
durbase way ogaan doonaan.

67. Miyaanay arkayn inaanu yeellay 
Xaram Aamin ah, halka dadka laga 
dafo hareerahooda)13(? Ee ma waxaan 
jirin oo been ah bay weli rumeeyaan, 
oo ku gaaloobaan Nicmadda Ilaahay?

68. Oo yaa ka gef badan kan ka been 
sheega Allaah ama beeniya xaqa 
markuu u yimid? Miyaanay se ahayn 
Naarta hoyga gaalada?

69. (Ma) kuwase aad ugu dadaala 
Dartayada, waxaanu hubaal ku hanuunin 
doonnaa Jidadkayaga oo hubaal Allaah 
wuxuu la jiraa sama falayaasha.

Suuradda 30 Ar-Ruum)1(

Waa 60 Aayadood: Makkiyyah
Bismillaahir Raxmaanir Raxiim.

1. Alif laam-miim)2(.
2. Roomaaniyiinta waxaa lagaga adkaaday)3(.
3. Dhulla soke, iyaguna, kaddib marka laga adkaado, way adkaan doonaan.
4. Dhowr sano gudahood, Amarka waxaa iska leh Allaah oo Keliya ka hor iyo kaddibba. Oo 
maalintaas bay mu’miniintu iyaguna ku farxi doonaan)4(. 
5. Gargaarka Ilaahay, wuxuu u gargaaraa qofkuu doono, oo waa Isaga Adkaadaha aan laga 
adkaan, aad u Naxariista Badan.

6. (Waa) Ballan Ilaahay, Allaah kama 
uu baxo Ballankiisa, laakiinse dadka 
badankiisu ma ogsoona.

7. Waxay yaqaaniin daahirka muuqaalka 
nolosha adduunkan, ha yeeshee nolosha 
dambeysa wayba moog yihiin.

8. Mawaysan ka fakarin nafahooda: 
Allaah uma abuurin samooyinka iyo 
arlada iyo waxa u dhexeeya waxaan 
ahayn xaq iyo muddo go’an? Oo 
hubaal in badan oo dadka ka mid ahi 
la kulanka Rabbigood way beeniyaan.

9. Miyaanay marin dhulka oo eegin 
sida uu ahaa aayaha kuwii iyaga ka 
horreeyay? Waxay ahaayeen kuwo ka 
xoog badan kuwakani awood ahaan, 
oo qoday dhulka oo u camiray si ka 
badan sida ay kuwani (reer Makkaad) 
u camireen, oo Rusushoodii waxay ula 
yimaadeen xujooyin cad, oo Allaah 
ma aha mid marnaba ku gardarrooda 
iyaga, ee iyaga baa nafahooda gef ka 
galay.

10. Markaas ciribta kuwa falay xumaan 
waxay ahayd (miraha qaraar ee) xume 
falkooda, waayo waxay beeniyeen 
Aayadaha Ilaahay oo ku jees-jeesi jireen.

11. Allaah baa billaaba abuurista, haddana dib u soo celiya (dhimasho kaddib), markaas 
xaggiisa baa dib la idiinku soo celin doonaa.

12. Oo Maalinta ay Saacaddu dhici doonto bay dambiilayaashu quusan doonaan.

13. Oo ugama sugnaan doonaan wax shafeecayaal ah dhexdooda kuway (Allaah) la 
wadaajiyeen (cibaadada), oo waxay (markaa) beenin doonaan kuway hore ula wadaajiyeen 
(cibaadada). 

14. Oo Maalinta ay Saacaddu dhici doonto Maalintaa way kala bixi doonaan.

15. Ee ma kuwa rumeeyey oo sama falay, waxay ahaan doonaan beer gudaheed, iyagoo 
faraxsan.

16. Kuwa se rumeyn diiday oo 
beeniyey Aayadahayaga iyo kulanka 
Aakhirada, kuwaas cadaabka ayaa la 
keeni doonaa (ay ku waarayaan).

17. Ee xurmad oo dhan waxaa leh oo 
hufan Allaah markaad galab dhacsataan 
iyo markaad waabariisataanba.

18. Oo Isaga baa mudan ammaan 
idilkeed samooyinka iyo arlada, iyo 
caweysinka iyo duhurnimadaba.

19. Wuxuu ka soo saaraa wax nool wax 
dhintay, oo ka soo saaraa wax dhintay 
wax nool. Oo wuxuu nooleeyaa arlada 
dhimashadeeda kaddib. Oo sidaas oo 
kale baa la idiin soo saari doonaa.

20. Oo waxaa ka mid ah Calaamooyinkiisa 
inuu idinka abuuray carro, markaas mise 
waxaadba tihiin dad foof ah ee (ku kala) 
firirsan (arladoo dhan).

21. Oo waxaa ka mid ah Calaamooyinkiisa 
inuu idiinka abuuray nafahiinna lammaan 
idinla nooc ah si aad ugu xasishaan, oo 
Wuxuu dhexdiinna dhigay kalgacalo iyo 
naxariis, hubaal (arrin)kani waxaa ugu 
jira calaamooyin dad fekera.

22. Oo waxaa ka mid ah Calaamooyinkiisa abuurista samooyinka iyo arlada iyo kala 
duwanaanta luqadahiinna iyo midabyadiinna. Hubaal (arrin)kani waxaa ugu jira Calaamooyin 
kuwa aqoonta leh.

23. Oo waxaa ka mid ah Calaamooyinkiisa hurdadiinna iyo doonashadiinna Deeqdiisa habeen 
iyo maalinba. Hubaal (arrin)kani waxaa ugu jira Calaamooyin dad wax maqla.

24. Oo waxaa ka mid ah Calaamooyinkiisa inuu idin tusiyo hillaaca oo (leh) baqdin iyo rajoba, 
oo Wuxuu ka soo shubaa biyo daruuraha oo ku nooleeyaa arlada dhimashadeeda kaddib. 
Hubaal (arrin)kani waxaa ugu jira calaamooyin dad garasho leh.

5. Waxa ay heystaan oo caqiidooyin ah, caadooyin , dhaqammo, iwm. 

25. Oo waxaa ka mid ah Calaamooyinkiisa 
inay samada iyo arlada ku sakhiran 
yihiin Amarkiisa, haddana markuu 
idiinka yeero yeermo keliya dhulka, 
aad kolkiiba soo bixi doontaan.

26. Oo Isaga baa iska leh waxa ku sugan 
samooyinka iyo arlada, kulligoodba 
Isaga bay u hoggaansan yihiin.

27. Oo waa isaga Kan billaaba uunka, 
haddana soo nooleyn dhimasho 
kaddib, oo aad buu (waliba) ugu sii 
sahlan yahay. Oo Isaga baa iska leh 
sifooyinka sare samooyinka iyo arlada 
gudahooda, oo Waa Isaga Adkaadaha 
aan laga adkaan, Xakiimka ah.

28. Wuxuu idin soo hor dhigaa tusaale 
xagga nafahiinna. Miyey jiraan kuwa 
ay midigtiinnu hanato dhexdood 
(addoomahiinna) kuwo idinla wadaaga 
waxa aan idiin siinnay risiq ahaanta 
oo aad idinku u wada siman tihiin? 
oo aad uga cabsataan sida aad iskaga 
cabsataan intiinna xorta ahi? Sidaas 
baan ugu dhignaa Aayadaha caddaan 
dad garasho leh.

29. Mayee, kuwa xumaha fala waxay 
raacaan waxa liita ay nafahoodu rabaan 

cilmi la’aan, ee yaa hanuunin kara mid uu Allaah lumiyey? Oo uma sugnaan doonaan wax u 
soo gargaara.

30. Ee u jeedi wejigaaga toos xagga diinta adigoo aan ka iilan (xaqa), (Qabso) abuurista 
(wanaagsan) ee Allaah uu ku beeray dadka. Waa inaan wax beddelaad ah lagu sameyn 
abuurista (wanaagsan ee) Ilaahay, wa taas diinta qumman, laakiinse dadka badankiisu ma ay 
ogsoona.

31. (Ku dhega idinkoo) ula soo laabanaya toobad Xaggiisa, oo dhowra (xilka uu idin saaray), 
oo ooga salaadda, oo ha ka mid ahaannina kuwa u shariig yeela Allaah.

32. (ama) kuwaasi iyagu kala qaybshay diintooda oo noqday kooxo, xizbi walbaa waxa ay 
haystaan)5( ay ku faraxsan yihiin.

6. Weedhan waxay leedahay dhowr macne, waxaa ka mid ah macnooyinkaa: a) waxaa loo bixiyo ribo ahaan ama kor saar b) waxaa la bixiyo  iyadoo 
lagu xiro shardi ah in la gudo iyadoo faa’ido la saartay ha yaraaato ama ha badnaatee faa’idadaa. Iyo c)  inaad cid siiso hadiyad adigoo uga jeeda 
inaad ka hesho ciddaas aad hadiyadda siisay wax ka badan oo ka weyn hadiyadda aad siisay. 

7. Sakada halkan waxaa sidoo kale soo galaya sadaqada tabaruca ah aad Dar Ilaahay ula baxdo. 
8. Waa loo laba jibbaaraa khayrka iyo barakooyinka lagu siiyo arlada iyo  ajarka Aakhirada. 

33. Oo markuu dhib taabto dadka, 
waxay baryaan Rabbigood iyagoo u 
soo noqodkiis badiya, markase uu ka 
dhadhansiiyo xaggiissa naxariis, mise 
qaarkood waxay billaabaan inay (wax 
kale) Rabbigood u shariig yeelaan.

34. Si ay uga abaal dhacaan waxa aan 
siinnay. Ee iska raaxeysta (xoogaa yar) 
durbase waad ogaan doontaan.

35. Mise ma waxaan u soo dirnay xujo 
cad (daliil cad ama kitaab), oo ku hadla 
waxa ay Isaga u shariig yeelaan?

36. Oo markaan dhadhsansiinno dadka 
Naxariis, way ku farxaan, haddiise ay 
soo gaarto xumaato ay sababtay waxay 
gacmahoodu horey u geysteen, mise 
wayba quustaan.

37. Mawaysan arag inuu Allaah u 
ballaariyo risiqa qofkuu doono, oo ku 
ciriiriyo (qofkuu doono). Hubaal (arrin) 
kani waxaa ugu jira calaamooyin dad 
rumaysan.

38. Ee sii kan qaraabada ahi xaqiisa, iyo 
miskiinka, iyo musaafirka (go’doonsan). 
Sidaas baa u khayr badan kuwa 
doonaya Wejiga Ilaahay, oo waa 
kuwaa liibaanayaasha.

39. Oo wax kastoo aad bixisaan oo ribo ah, si aad uga badsataan maalka dadka)6(, kuma 
badnaan doonto Allaah agtiis; oo wax kastoo aad bixisaan oo sako ah)7( idinkoo doonaya 
Wejiga Ilaahay, kuwaa baa heli doona iyadoo laba laab ah)8(.

40. Allaah waa Midka idin abuuray, haddana idin arsaaqa, haddana idin dhinsiin doona, 
haddana idin soo nooleyn doona. Miyey jiraan kuwa aad la wadaajisaan cibaadada mid fali 
kara wax ka mid ah waxaa? Xurmo oo dhan Isaga baa iska leh oo hufan, oo wuu ka Sarreeyaa 
waxaa ay u shariig yeelaan. 

41. Fasahaad baa ka soo muuqday barriga iyo badda oo idil (sababta) waxa ay gacmahu dadku 
galabsadeen, marka wuxuu (Allaah) dhadhansiin qaar ka mid ah waxay faleen, bal inay soo 
noqdaan.

9. Waa la kala sooci doonaa kuwaa loo qaddaray inay galaan  Jannada iyo kuwaa loo qaddaray inay galaan Naarta.

42. Dheh (Nabi Muxammadow): Mara 
dhulka, markaas fiiriya sidee buu ahaa 
aayaha kuwii hore. Badankood waxay 
ahaayeen Mushrikiin.

43. Ee u jeedi wejigaaga toos xagga 
diinta hagaagsan inta aysan Maalin ka 
imaan xagga Allaah aanu jirin qof celin 
kara. Maalintaasi dadku way kala bixi 
doonaan)9(.

44. Qof kastoo xaqa diida (isaga bay 
dhibeysaa) xaq diiddadiisu, oo qof 
kastoo fala camal wanaagsan, Kuwaasu 
nafahooda bay u gogol dhigaan.

45. Si uu Allaah ugu abaal mariyo 
kuwa rumeeyey oo samaha falay, wax 
ka mid ah deeqdiisa; hubaal Isagu ma 
uu jecla gaalada.

46. Oo waxaa ka mid ah 
Calaamooyinkiisa inuu soo diro 
dabaylaha sida bishaarada iyo inuu 
idin dhadhansiiyo wax ka mid ah 
Naxariistiisa (roobka) iyo in doomuhu 
ku socdaan Amarkiisa iyo inaad 
dalabtaan wax ka mid ah Deeqdiisa, oo 
markaas aad mahad naqdaan.

47. Oo xaqiiq Waxaan u soo dirnay 
hortaa adiga Rusul dadkoodii, oo 

waxay ula yimaadeen Xujooyin Cad, markaas waanu ka aarsannay kuwii ahaa dambiilayaasha. 
Oo waxaa abad xil na saaran ah u gargaarka mu’miniinta.

48. Waa Allaah Kan soo dira dabaylaha, markaas bay waxay kiciyaaan daruur, uu ugu baahiyo 
cirka sidii uu doono, oo wuxuu ka dhigaa goosimo, markaas waxaad aragtaan roobka oo ka 
soo dhex baxa, haddana markuu u shubo cidduu doono oo ka mid ah addoomahiisa, mise 
markaas way farxaan.

49. Inkastoo ay ahaayeen ka hor intii aan lagu soo di’in roobka wax yar horti, kuwo xaqiiq 
ka quus joogay.

50. Ee fiiri raadadka Raxmadda Ilaahay; sida uu ugu nolol siiyo arlada dhimashadeeda kaddib. 
Hubaal Kaasi wuxuu nooleyn doonaa meytida, oo wax walba Isagu wuu Karaa.

10. Ka abaal dhacsan galladihii hore ee Allaah siiyey. 
11. Macnaha waa ma aydaan rumeysneyn xaqa. 
12. Waa kuwa aan dooneyn inay bartaan xaqa oo ku dhaqmaan ee ka dhoohan. 

51. Haddiise aan soo dirno dabeyl 
daran, oo ay arkaan (dagalkoooda) oo 
isu rogay caddaan, waxay markaas 
kaddib noqdaan kuwo abaal dhaca)10(.

52. Marka adigu hubaal ma kartid inaad 
ka yeesho maytida inay wax maqlaan, 
oo ma kartid inaad ka yeesho kuwa 
dhegaha la’ inay maqlaan dhawaaqa, 
markay tagaan oo dhabarka jeediyaan.

53. Oo ma ka hanuunin kartid kuwa 
indhaha la’ lunsanaantooda, cidna wax 
ma maqashiin kartid aan ahayn kuwa 
rumeysan Aayadahayaga ee iyagu ah 
Muslimiin.

54. Allaah waa Kan idinka abuuray 
(xaalad) tabar yari, haddana baxshay 
tabar yari kaddib xoog, haddana 
qaddaray xoog kaddib tabar yari iyo 
cirro, Wuxuu abuuraa wuxuu doono. 
Oo Waa Isaga wax kasta Ogsoonaha, 
Awoodda Badan.

55. Oo Maalintay saacadda dhici doonto, 
dambiilayaashu waxay ku dhaaran 
doonaan inaysan nagaanin waxaan ahayn 
saacad, sidaas baa (xaqa) looga leexiyey.

56. Kuwase la siiyey Cilmiga iyo 
Iimaanka waxay oran doonaan: 
Waxaad negaateen in waafaqsan Kitaabka (Xugunka) Ilaahay tan iyo maalinta soo Bixinta, 
marka kani waa Maalinkii soo bixinta, laakiinse ma aydaan ogeyn)11(.

57. Marka Maalintaas, cudur daarashadoodu wax uma tari doonto kuwii xumaha falay, 
lagamana aqbali doono raalli gelin.

58. Oo xaqiiq waxaan ugu soo qaadannay dadka (nooc) kasta oo tusaale ah Qur’aankan 
gudahi, haddiise aad (Nabi Muxammadow) ula timaaddo calaamo, waxay gaaladu hubaal 
oran doonaan : Ma tihin idinku (mu’miniinta ahow) waxaan ahayn been ku doodayaal.

59. Sidaas buu Allaah u daboolaa quluubta kuwa aan wax ogeyn)12(.

60. Ee samir yeelo, hubaal Ballanka Ilaahay waa xaq, oo yeysan ku liidsan kuwa aan (xaqa) 
yaqiinsaneyn.

1. Luqmaan Al-Xakiim, kaasoo aqoontiisa iyo xikmaddiisa  la yaqiin waagii jaahiliyadda  ka hor islaamka. Waxaa la sheegay inuu ahaa nin Xabashi 
ah ama Nuubi ee noolaa waqtigii Madyan, sidaas darteed ay Carabtu  yaqaaneyn. 

2. Eeg sharaxa hoose ee Suuradda 2: Aayadda 1.
3. Eeg sharaxa Suuradda 10: Aayadda 1
4. Hadalka maaweelida ah waxay culimadu qaar  ku fasireen shirkiga, qaarna wararka dadka lagu lumiya, heesaha anshax darrada ah, ama 

Miyuusigga ruxa dadka ee keena is walaaqa, laakiinse dhabtu waxaa weeye waxaa soo galaya hadalka maaweelada ah wax kasta oo dadka ka 
jeediya Qur’aanka ama Xusidda Ilaahay. 

Suuradda 31 Luqmaam)1( 
Waa 34 Aayadood: Makkiyyah

Bismillaahir Raxmaanir Raxiim

1. Alif Laam Miim)2(.

2. Kuwakani waa Aayado ka mid ah 
Kitaabka Xakiimka ah)3(.

3. Hanuun iyo Naxariis u ah kuwa 
samaha fala.

4. Kuwa ooga salaadda oo bixiya 
Zakada, oo iyagu ah kuwo yaqiinsan 
Aakhirada. 

5. Kuwaasi waa kuwo ku sugan hanuun 
(wacan) xagga Rabbigood ah, oo waa 
kuwaa liibaanayaasha.

6. Oo dadka waxaa ka mid ah mid gata 
hadal maaweelo ah)4( si uu uga lumiyo 
(dadka kale) Jidka Ilaahay aqoon la’aan, 
oo ka dhigta (hannaankiisa) jees-jees; 
Kuwani waxay mudan doonaan Cadaab 
Silcisa.

7. Oo Marka Aayadahayaga loo akhriyo, 
wuu ka jeestaa kibir darti, sida inaanu 
maqalba, sidiiyoo uu qabo dhego culeys, 
ee ugu bishaaree Cadaab Xanuun Badan.

8. Kuwa se rumeysan oo sama fala, waxay hubaal mudan doonaan beero barwaaqo ah.
9. Iyagoo ku waaraya dhexdeeda, (waa) Ballan Ilaahay oo xaq ah, oo waa Isaga Adkaadaha 
aan laga adkaan, Xakiimka ah.
10. Wuxuu abuuray samooyinka tiirar la’aan sida aad aragtaanba, oo wuxuu kor dhigay buuro 
ku qotansan arlada si aanu idiin la dhaqdhaqaaqin. Oo Wuxuu ku fidiyey dhexdeeda nafley 
nooc kasta leh, oo Waxaanu ka soo shubnay roob daruurta, markaas sababnay inay ka soo 
baxaan halkaa (dhir) nooc kastoo wanaagsan leh.
11. Kani waa Abuurka Ilaahay ee se i tusa bal waxa ay kuwaa sokadi ah abuureen. Bal gar ma 
qaatayaasha waxay ku jiraan habow cad.

5. Nabigu s.c.w. wuxuu yiri:  Aan ku dheehin iimaankooda dulmi (gef ama gardarro) (loolma jeedaa danbiyada yar yar ee dadku galaan  ha ka 
galeen Alle ama iyaga ha iska galeene) waxaase loola jeedaa shirkiga, soo ma aydaan maqal   Qowlka Alle : «Xaqiiq, shirkigu hubaal waa dulmi  
aad u  weyn. (Bukhaari)ز

6. Bal waxa la doonayo waa inaad qaddariso dadka oo ku soo qaabisho wejigaaga oo dhan adigoo muusoonaya muujinaya farxad, oo aad u 
dhageysato si baraarug leh adigoo aad u daneynaya waxa ay kuu sheegayaan. 

12. Oo xaqiiq waxaanu siinnay 
Luqmaan Xikmad (oo aanu ku niri): 
Ku mahadi Allaah. Oo qofkii mahdiya 
wuxuu uun u mahad naqaa naftiisa, oo 
qofkii ka abaal dhaca (Galladahiisa), 
haddaba hubaal Allaah waa Hodan 
Deeqtoon la Ammaano.
13. Oo (xus Nabi Muxammadow) 
markuu Luqmaan ku yiri wiilkiisa 
isagoo waaninaya: Wiilkaygiyow! 
Ha u shariig yeelin waxbana Allaah. 
Hubaal shirkigu waa gef aad u Weyn)5(.

14. Oo Waxaanu ku faral yeelnay 
aadmiga (inuu daryeelo) labadiisa waalid. 
Hooyadii baa uur ku qaadday (isagoo u 
kordhiyey) tabar yari ay u dheer tahay 
tabar yari, oo gudhinta naas nuujintiisu 
waa labo sano dhexdood_ ee ii mahad 
naq aniga iyo labadaada waalidba. Waa 
Xaggayga meel noqodka dambe.

15. Haddiise ay ku dadaalaan inaad ii 
shariig yeesho wax aadan u heysan cilmi, 
ha ka yeelin, kula se soco adduunkan si 
naxariis leh, oo raac jidka kan aniga ii 
soo noqodka badiya (towbad ahaan). 
Haddana waa xaggeyga halka la idiin 
soo celin doono, markaas waxaan idiin 
sheegi doonaa waxaad fasheen.

16. Wiilkaygiyow! Hubaal hadday tahay (wax uun) le’eg iniin sisin, walowba ay ku jirto 
dhadhaab ama taal cirkaa kore ama dhulka hoose, Allaah wuu keeni doonaa (ifka). hubaal 
Allaah waa daryeel iyo roonaan badan yahay oo og yahay gunta wax kasta, oo wuu u Xog hayaa.

17. Wiilkaygiyow! Oog salaadda oo amar samaanta oo reeb xumaanta oo u samir yeelo waxa 
kugu dhaca, hubaal umuurahan waxay rabaan geesinnimo lagu go’aan qaato.

18. Oo ha ka jeedin wajigaaga dadka isla weyni darteed)6(, oo ha ku marin dhulka is qaad qaad. 
Hubaal Allaah ma jecla isla weyne walba iyo mid faan badan.

19. Oo ahow dhexdhexaad xagga socodkaaga, oo hoos u dhig codkaaga. hubaal kan ugu xun 
codadka waa cida dameeraha.

20. Miyeydaan arag inuu Allaah idiin 
sakhiray wax waliba oo ku sugan 
samooyinka iyo wax waliba oo ku 
sugan arlada, oo idiin taam yeelay 
Nicmooyinkiisa kuwo muuqda iyo 
kuwo qarsoonba? Oo dadka waxaa ka 
mid ah mid ka dooda arrinka Allaah 
isagoon u lahayn cilmi ama hanuun 
ama kitaab wax iftiimiya midna.

21. Oo marka lagu yiraahdo: Raaca 
waxa Allaah soo waxyooday, Waxay 
yiraahdaan: balse, waxaanu raacaynaa 
waxa aanu ka hellay aabbayaashayo. 
Oo ma xitaa hadduu shaydaan ugu 
yeerayo cadaabka dabka gubitaanka 
badan?

22. Oo qofkii isu dhiiba isagoo wada 
dhan Allaah isagoo ah same fale wuxuu 
xaqiiq qabsaday siddaha kalsoonida ee 
adag. Oo Allaah baa leh oo loo celiyaa 
ciribta arrimaha oo idil.

23. Oo qofkii rumeyn diida, yey ku 
murugo gelin rumeyn la’aantiisa, waa 
Xaggayaga meel noqodkoodu, oo 
Waxaanu u sheegi doonnaa waxay 
faleen. Hubaal Allaah waa Ogsoon 
yahay waxa ku jira laabaha.

24. Waxaan u raaxeyn doonnaa wax yar, markaasaan ku dirqin doonnaa cadaab aad u adag.

25. Oo haddaad weydiiso: Yaa abuuray samooyinka iyo arlada? Waxay hubaal oran doonaan: 
Allaah. Dheh: Ammaan idilkeed waxaa mudan Allaah. laakiinse badankoodu ma ogsoona.

26. Wax walba oo ku sugan samooyinka iyo arlada waxaa leh Allaah. Hubaal Allaah waa 
Hodan deeqtoon, la Ammaano.

27. Oo haddii geed walba ee dhulka jira laga (dhigo) qalimmo, oo baddana (ku taakuleyso 
khad) iyadoo toddobo badood ay kaydsiinayaan, Kelmedaha Ilaahay ma dhammaadeen. 
Hubaal Allaah waa Adkaade aan laga adkaan, Xakiim ah.

28. Ma aha abuuriddiinna iyo soo bixintiinnu idinkoo dhammi waxaan ahayn sida (abuuridda 
iyo soo bixinta) naf keliya. Hubaal Allaah waa Wax kasta Maqle, wax kasta Arka.

7.  Nabigu s.c.w. wuxuu yiri: “Allahayow ma koobi karno nicmooyinka aad noo gashay iyo ammaantaada ee waa sida aad Adigu isu ammaantay.”
8.  Muqtasid waxaa loola jeeedaa qofka rmeysan towxiidka Ilaahay ee qiray ashahaadada.
9.  Wuxuu Ogsoon yahay waxa kasta oo ku saabsan ilmahaa yar hadday tahay markaasi iyo aayaha dambe waxa uu noqon. 
10. Dadku ma hubaan waxa ay fali doonaan berritoole ama ay kasban doonaan, iyadoo sidaas tahay waa inay dadaalaan oo doontaan waxa 

anfacaya.
11. Nabigu s.c.w. wuxuu yiri: “Shan Allaah uun baa ogsoon: Saacadda Qiyaame, Roobka kolkuu iman, waxa uurka ku jira, nafi waxay mudan 

waqtiga soo socda iyo nafi meel ay ku dhiman.” (Bukhaari) 

29. Miyaanad arag in Allaah ka yeelo 
habeenka inuu u galo maalinta, oo 
Wuxuu ka yeelaa maalinta inay u gasho 
habeenka, oo Wuxuu idiin sakhiray 
qorraxda iyo dayaxa, uu mid walba ku 
roorayo waddadiisa ilaa muddo go’an; 
iyo in Allaah Ogsoon yahay waxa aad 
fashaan?

30. (Arrin)kaasi waxaa ugu wacan in 
Allaah uu Isagu Xaq yahay, oo waxa 
ka sokeeya ay baryaan uu baadil yahay, 
iyo inuu Allaah yahay Sarreeyaha, aad 
uWeyn.

31. Miyaanad arag inay doomuhu 
ku dul maaxaan badda Nicmadda 
Ilaahay)7(, si uu idiin tusiyo wax ka mid 
ah Calaamooyinkiisa? Hubaal, (arrin)
kani waxaa ugu jira Calaamooyin 
samir yeesha kastoo, mahad naq badan.

32. Oo markuu hir buuro la moodo 
uu daboolo, waxay baryaan Allaah 
Keligii oo u gaar yeelaan cibaadada. 
Markase uu nabad ku keeno barriga, 
qaarkood waxay raacaan jidka 
dhexdhexaadka ah)8(. Oo cidina ma 
diiddo Aayadahayaga aan aheyn axdi 
laawe kasta iyo mid abaal dhac badan.

33. Dadow! Iska jira (Ciqaabka) 
Rabbigiin, oo ka baqa Maalin aanu waalid u geli doonin wax abaal ah wiilki, oo cunugna u 
geli doonin wax abaal ah waalidki. Hubaal Ballanka Ilaahay waa Xaq, ee yeysan idin hodin 
nolosha Adduunku, oo yaanu idinka hodin xagga Ilaahay kan wax hoda ee dhagarta badan 
(shaydaan).

34. Hubaal Allaah (Keliya) baa Ogsoon Saacadda (Qiyaame), oo soo shuba roobka, oo 
Ogsoon waxa ku jira ilma galeennada9. Oo nafna ma oga maxay kasban doonto berri)10(, oo 
nafina ma oga dhulkee bay ku dhiman doontaa. Hubaal Allaah waa wax kasta Ogsoone, ka 
War Haya (wax walba))11(.

1. Eeg sharaxa hoose ee Suuradda 2: Aayadda 1.
2. Istuwaa waa ka kor ahaansho waana tilmaan waajib ah in la rumeeyo si ku habboon Weynida iyo Heybadda Ilaahay iyo Awooddiisa. 
3. Waa arrinka ay soo qaadaan malaa’igta. Aayaddan waxay muujineysaa awoodda Ilaahay iyo Weynidiisa. 

Suuradda 32 As-Sajdaha
Waa 30 Aayadood: Makkiyyah

Bismillaahir Raxmaanir Raxiim

1. lif laam-miim)1(.

2. (Kani) waa Kitaabka la soo waxyooday, 
aanu shaki ku jirin inuu ka yimid xagga 
Rabbiga uunanka oo idil.

3. Mise waxay leeyihiin wuu been 
abuurtay? Bal! Waa Xaq ka yimid 
Rabbigaa, si aad (Nabi Muxammadow) 
ugu digto dad aanu dige u iman hortaa 
adiga bal inay hanuunaan.

4. Waa Allaah Kan ku abuuray samooyinka 
iyo arlada iyo waxa u dhexeeya oo dhan lix 
Maalmood, markaas Wuxuu kor ahaaday 
Carshiga)2(. Ma lihidin Isaga sokadi wax 
idin xafida ama Shafeece. Ee miyeydun 
haddaba xusuusan doonin?

5. Wuxuu agaasimaa arrin (kasta) ee 
ka jira samada ilaa arlada, markaasuu 
xaggiisa kor u aadaa Maalin qaddarkeedu 
yahay kun sano waxaad tirsataan ah)3(.

6. Kaasi waa Ogsoonaha waxa aan 
muuqan, iyo waxa muuqdaba, Adkaadaha 
aan laga adkaan, Naxariis Badnaha ah.

7. Kan u dhammeystiray wanaag wax kasta uu abuuray, oo ka billaabay abuurista aadmiga 
dhoobo.

8. Markaas ka dhigay tarankiisa mid ka soo fula miir biyo la liidsado ah.

9. Markaas ka yeelay mid dhan oo ku afuufay wax ka mid ah Ruuxdiisa, oo idiin sameeyey 
maqalka iyo aragga iyo kasha, wax yar baadse mahad naqdaan.

10. Oo waxay yirahdaan: Oo ma marka aan (dhiminno oo noqonno) kuwa ku baabba’a 
dhulka, miyaa haddaba noqon doonnaa abuur cusub? Bal’ waxayan rumeysneyn la Kulanka 
Rabbigood.

11. Dheh: Waxaa idin oofsan doona Malakul mowd la idiin xil saaray, markaas baa xagga 
Rabbigiin la idin soo celin doonaa.

4. Waxay u sujuudaan Allaah si khushuuc leh. Waxaa sunno ah in lala yimaado sujuud tilaawa halkan hadduu qofku akhriyo ama maqlo Aayaddan 
oo kale.

12. Oo haddaad arki lahayd markay 
dambiilayaashu hoos u soo rogi 
doonaan madaxyadooda Rabbigood 
horti (iyagoo leh): Rabbiyow! Haatan 
baan wax aragnay oo wax maqallay, ee 
dib noogu celi (adduunka), waxaan fali 
doonnaa camal san. (Haatan) hubaal 
waanu yaqiinsannaye.

13. Oo haddaan doonno, waxaan xaqiiq 
siin laheyn naf walba hanuunkeeda, 
laakiinse Qawl xaq ah (xukun) baa 
horay iga dhacay inaan xaqiiq ka 
buuxin doono Naar jinka iyo dadka 
wadajir (kuwooda i caasiya).

14. Ee dhadhamiya (cadaabka), waayo 
waxaad hilmaanteen la Kulanka 
Maalintiinnaan, hubaal Annaguna 
(maanta) idin hilmaamnay, oo 
dhadhamiya cadaabka waaridda waxaad 
fali jirteen darteed.

15. Sideedaba waxaa rumeysan Aayada- 
hayaga kuwa marka lagu waaniyo, 
la dhaca sujuud)4( oo ku tasbiixsada 
Ammaanta Rabbigood, oo aan iyagu 
isla weynaan.

16. Dhinacyadooda waxay ka 
dheeraadaan (ka soo kacaan) gogollada 
jiifka, waxay baryaan Rabbigood si 
cabsi leh iyo Rajaba, oo wax uga bixiyaan (si fiican) waxa aanu siinnay.

17. Ee ma oga nafi waxa loo qariyey ee ay indho ku farxaan, abaal marin awgeed waxa ay 
faleen.

18. Ee haddaba ma mid mu’min ah baa la mid ah mid isagu caasi ah? Ma ay sinna.

19. Ma kuwa rumeeyey ee falay camallo wanaagsan, Beeraha barwaaqada baa ahaan doona 
hoygooda daa’inka ah, marti soor ahaan waxay fali jireen. 

20. Ma kuwase ku adkeystay caasiyoobidda, hoygoodu waa Naarta, markastoo ay doonaanba 
inay ka soo baxaan waa lagu celin doonaa oo waxaa lagu oran doonaa: Dhadhamiya cadaabka 
Naarta aad beenin jirteen.

5.  Waa dhibaatooyinka iyo musiibadaha adduunka. 
6.  Towraadda waxaa lagu soo dejiyey Nabi Muuse c.s. hanuun ahaan ilmahii Israa’iil,  Qur’aankana waxaa lagu soo dejiyey Nabi Muxammad 

s.c.w., waana u hanuun dhammaan ummadda Islaamka.
7.  La kulankii Nabi Muxammad s.c.w. uu la kulmay Nabi Muuse c.s. habeenkii Micraajka. 
8.  Markay ku sabreen oogidda xaqa iyo ku dhaqanki.
9.  Maalinta kala baxa waa maalinta loo kala garsoori doono dadka oo dhan, waxaana loola jeedaa Maalinta Qiyaamaha.
10. Nabi Muxmmad s.c.w. iyo mu’miniintaba waxaa la amray inay ka sugaan guul xagga Ilaahay  iyo halaagga gaalada gefka iyo gardarrada 

badan gooray ahaataba. 

21. Oo waxaanu hubaal dhadhansiin 
doonnaa cadaabka dhow)5( ka hor 
cadaabka weyni, bal inay soo noqdaan .

22. Oo yaa ka gef badan mid isagu lagu 
waaniyey Aayadaha Rabbigi, markaas 
ka jeesada iyaga? Hubaal waan ka 
aarsan doonnaa dambiilayaasha.

23. Oo Waxaanu xaqiiq siinnay Muuse 
Kitaabka)6(, ee ha ka shakiyin la 
kulankiisa)7(, oo Waxaanu uga dhignay 
hanuun ilmahii Israa’iil.

24. Oo Waxaanu ka yeelay qaar ka 
mid ah iyaga hoggaamiyaal wax ku 
hanuuniya Amarkayaga, markay samir 
yeesheen)8(, oo ay ahaayeen kuwo 
yaqiinsan Aayadahayaga.

25. Hubaal Rabbigaa baa kala xukumi 
doona dhexdooda Maalinta Qiyaamaha 
waxa ay isku khilaafsanaayeen.

26. Oo miyaanay u caddaan intee baan 
halaagnay hortood oo facyo ah oo ay 
guryahoodii maraan? Hubaal (arrin)
kaa waxaa ku sugan calaamooyin. Ee 
miyaanay haddaba wax maqleyn?

27. Oo miyaanay arag inaanu u soo 
kaxeyno biyaha (daruuraha) dhul diir 
ah aan dhir laheyn, oo aan ka soo 

saarno sarac ay wax ka cunaan xoolahooda iyo iyaga nafahoodaba? Ee miyaanay haddaba 
wax arkeyn?

28. Oo waxay yiraahdaan: Goorma buu kala xukunka dhexdeenna dhici doonaa haddaad run 
sheegaysaan?

29. Dheh (Nabi Muxammadow): Maalinta kala xukunku)9(, Iimaanka kuwa (hadda) rumeyn 
diida waxba uma tari doono kolkaa oo lama siin doono fursad

30. Ee isaga jeeso oo sug)10(, hubaal iyaguna sidoo kale wax bay sugayaan.

1. Al-Axzaab waxay tilmaameysaa isbaheysigii qabaa’ishii Carabta ee gaalada ahayd iyagoo col ku ah Muslimiintii degganeyd Madiinah iyagoo ku 
soo qaaday duullaan loogu magac daray Al-Axzaab ama Al-Khandaq (dagaalkii Godka”).

2. Waa ninka oo ku yiraahda xaaskiisa waxaad iiga dhigan tahay dhabarka hooyaday., waxayna sidaas xaaska kaga noqoneysey ninkeeda xaaraan abadki.  
Laakiin waxaa lagu nasakhay Islaamka, waxayna xaaska u noqon xalaal kaddib marka uu baxsho kafaaro gudda lagu xusay Suuradda 58: Aayadaha 3-4.

3. Carruurtaa aad idinka korisaan oo dar yeeshaan. Mowla waa addoonka la xoreeyey ama uu abbaankiisa ka dhigtay wiil uu dhalay ahaan, sida 
Saalim, wuxuu ka dhigtay Xudayfa wiilkiisa oo kale, waxaana loo yaqiin mowlaa Xudeyfa. 

4. Nabigu s.c.w wuxuu yiri: “Allaah kor ahaaye wuxuu ummaddan ka saamaxay wixii uga dhaca gef aan ula kac ahayn, hilmaanka, iyo waxa lagu qasbo.”
5. Nabiga s.c.w. baa sii mudan in la maqlo oo daacad loo ahaado. Mu’miniinta dhabta aha waxay jecel yihiin Nabiga s.c.w. wax ka badan nafahooda 

arrin kasta oo la soo gudboonaada. 
6. Waxaa loola jeedaa Looxa Maxfuudka.

Suuradda 33 Al-Axsaab)1( 
Waa 73Aayadood: Madaniyyah

Bismillaahir Raxmaanir Raxiim

1. Nabiyow! Allaah ka cabso (oo dhowr 
xilka uu ku saaray), oo ha adeecin gaalada 
iyo munaafiqiinta. Hubaal Allaah waa 
wax kasta Ogsoone, Xakiim ah.

2. Oo raac waxa laguu soo waxyoodo 
ee xagga Rabbigaa ah; hubaal Allaah 
waa u Xog Ogaal waxa aad fashaan.

3. Oo isku hallee Allaah, oo Allaah ku 
Filan ilaaliyo uu ahaado.
4. Allaah uma uusan yeelin ninna 
labo qalbi oo ku jira gudahiisa. Oo 
kama dhigin afooyinkinna aad iska 
xarrimtaan hooyooyinkiin)2(. Oo kama 
dhigin kuwaa aad ku sheegtaan inay 
yihiin ilmahiinna, ilmihiinna runta ah aad 
dhasheen)3(. Kuwani wax kale maahee 
waa hadal uun aad ka tiraahdaan 
afafkiinna. Allaah se wuxuu ku hadlaa 
runta, oo wax ku hanuunshaa Jidka.
5. Ugu yeera (magacyada) 
aabbayaashood, waa sida sii caadilsan 
Allaah agtiis. Haddiise aydaan 
garanayn aabbayaashood, haddaba 
waa walaalihiin diinta iyo saaxiibbadiin, oo idinkuma saarna eed dushiinna wixii gef 
idiinka dhaca, laakiinse (waxaad eed ku leedihiin waxa) ay kas iyo ula kac u sameeyaan 
quluubtiinnu)4(, Oo Allaah waa Dambi dhaaf Badane, aad u Naxariis Badan.
6. Nabiga isaga baa uga xaq leh mu’miniinta nafahooda)5(, oo afooyinkiisu waa hooyooyinkood 
(oo kale). Oo qaraabadu iyaga baa qaarba qaarkood isagu kala sokeeya oo uga xaq leh 
(dhaxalka) Kitaabka Ilaahay xagga mu’miniinta (kale) iyo muhaajiriinta, in maahee aad u 
fashaan wanaag saaxiibbadiin, kaasi wuxuu ku qoran yahay Kitaabka)6(.

    Waxaa halkan loola jeedaa siismada cidaan waraso ahayn in loo dardaarmo wax aan ka badneyn seddex meeloodoo meel dhaxalka laga tagey.
7. Si uu u weydiiyo Anbiyada waxa ay soo gaarsiiyeen dadkooda iyo sida loogu jawaabay. Runlowyada waxaa sidoo kale loola jeedi karaa kuwaasi 

rumeeyey dhambaalka ay soo gaarsiiyeen anbiyadooda oo sii gaarsiiyey dadka kale.
8. Aayaddan waxay ka hadleysaa  qisada axzaabtii, waana kooxo lagu jabiyey dagaalkii Godka, waayo waxay ka hor yimaadeen Allaah iyo 

Rasuulkiisa. Waxaana loola jeedaa askar aydan arkin malaa’igta, wuxuu Allaah u soo diray inay halaagaan cadowyadiisa. 
9. Yathrib waa magacii hore ee loo yaqaan Madiinah ka hor imaanshaha Nabiga s.c.w. 

7. Oo (xus Nabi Muxammadow) markaan 
ka qaadnay Nabiyada axdigooda iyo 
adiga xaggaagaba, iyo xagga Nuux, 
iyo Ibraahiim, iyo Muuse iyo Ciise_ 
ina Maryam. Oo waxaanu ka qaadnay 
axdi aad u adag.
8. Waa si uu wax uga weydiiyo run 
sheegayaasha runtooda)7(, oo Wuxuu u 
diyaariyey gaalada cadaab xanuun badan.
9. Mu’miniintow! Xusuusta Nicmadda 
Ilaahay idiin galay markay idin 
yimaadeen ciidammo (duullaan ah)8(, 
markaas baan ku soo dirnay dabayl 
xoog badan iyo ciidammo (malaa’ig 
ah) aydaan arag, oo Allaah wuu Arkaa 
waxa aad fashaan.
10. (Xusuusta) markay idiinka yimaadeen 
dushiinna iyo hoostiinnaba, iyo markay 
indho la rogmadeen (cabsi), oo 
wadnayaashu ay soo gaareen dhuumaha, 
oo aad billowdeen inaad ku malaysaan 
Allaah malooyin (kala duwan).
11. Halkaas baa mu’miniinta lagu 
imtixaanay, oo la gilgilay gil-gilid 
aad u daran.
12. Oo (xusuusta) markay munaafiqiintu 
iyo kuwa quluubta ka buka yiraahdeen: 
Allaah iyo Rasuulkiisu nooma ballan 

qaadin (guul) balse keliya hoditaan.
13. Iyo markay koox idinka mid ahi tiri, Reer Yathribow)9(! Halkaan joogitaan idiin ma leh 
ee u noqda (guryahiinna). Oo koox kalena oo ka mid ah idan weydiisteen Nabiga iyagoo leh: 
Hubaal guryahayagu waa cid la’ (dayacan), oo ma ahayn cid la’ (dayacan), ee waxay rabeen 
oo keliya inay baxsadaan.

14. Oo haddii looga soo geli lahaa Magaalada dhinacyadeeda oo dhan, oo markaas laga dalbi lahaa inay 
gaaloobaan, horay bay hubaal ka yeeli lahaayeen, oo kuma laba laabeeyeen waxaan wax yar ahayn.

15. Oo xaqiiq waxay horay ballan ka qaadeen Allaah inaysan jeedin dhabarradooda (cararin), 
oo Ballanka laga qaado Ilaahay waa mid lays weydiin doono

10. Waxaa loola jeedaa  Yaa ka  joojin kara Arrinka Alle inuu fulo. 
11. Kuwa ka cesha dadka kale inay taageero siiyaan jihaadka oo  garab istaagaan mujaahidiinta dagaalka.
12. Halkii ay ku biiri lahaayeen.
13. Markaasna waxay u baxaan ujeeddooyin kale sida aad maal heshaan, iwm ama kala jebisaan safafka mu’miniinta ama gelisaan fadqallo, iwm. 
14. Masuug badan waxaa loola jeedaa aan dooneyn inay siiyaan wax kaalmo ah hirgelinta diinta. 
15. Cabsidooda zaa’idka ah munaafiqiinta, kuwaasoo  fulayo ah, marka ma rumeystaan in ciidammada cadowga la jebiyey.
16. Dagaalkii Godka muslimiinta ma gelin dagaal, waayo Allaah wuxuu soo diray dabeyl iyo malaa’ig kala firdhisay gaaladii. 
17. Nabiga s.c.w. waa tusaale lagu daydo oo la raaco xag kasta nolosha.
18. Allaah wuxuu u ballan qaaday Rasuulkiisa iyo mu’miniinta guul kaddib dhibka iyo shiddada. Waxaana la amray inay sugaan waxa uu Allaah u yaboohay. 

16. Dheh (Nabi Muxammadow): Carar 
waxba idiin ma taro, aad ka carartaan 
geeri ama dil, oo markaas (haddii aad 
fashaan) ma laydin siin doono raaxo 
(noloshan) in yar maahee.
17. Dheh: Waa kuma kan idinka celin 
kara Allaah hadduu idinla maago 
dhibaato ama idinla maago naxariis)10(? 
Oo uma heli doonaan nafahooda Allaah 
sokadi wax xafide ah ama gargaare midna.
18. Allaah waa ogsoon yahay xaqiiq 
kuwaa idinka mid ah ee idinla hara ee ka 
reeba (dadka jihaadka))11(, iyo kuwaa 
(munaafiqiinta ah) ee ku yiraahda 
walaalahood: Noo kaalaya)12(; oo uma 
baxaan dagaalka in yar ma’ahee)13(.
19. Ee bakhaylada ah xaggiinna)14(, oo 
markay cabsi timaaddo waxaad aragtaa 
iyagoo ku soo eegaya, indhahoodu 
u wareegayaan sida mid la sakaraad 
ah geeri darteed; markase ay cabsidu 
tagto, waxay idinku dhibaan carrabyo 
afaysan, ka bakhaysha khayrka; kuwaasi 
ma ay rumaynin. Sidaa awgeed buu 
Allaah u buriyey acmaashooda, oo (arrin) 
kaasi Allaah wuu u fudud yahay.
20. Waxay moodaan inayan huwantii 
(gaalada ahayd weli) tegin)15(, oo 
hadday huwantu imanayaan (mar kale))16(, waxay jecel yihiin in baadiyaha ay la jiraan 
Carabta reer miyiga ah oo halkaas (fog) ka weydiinayaan wararkiinna; oo hadday idin dhex 
joogi lahaayeen ma ay dagaal galeen in yar ma’ahee.
21. Xaqiiq waxaa idiinku sugan Rasuulka Ilaahay tusaale wanaagsan)17( uu raaco mid kastoo 
rajeeya (la Kulanka) Ilaahay iyo Maalinta Dambeysa, oo xusa Allaah in badan.
22. Oo markay Mu’minintu arkeen huwantii (gaalada ahayd) waxay yiraahdeen: (Arrin)kani 
waa waxay Allaah iyo Rasuulkiisu noo ballan qaadeen)18(, oo Allaah iyo Rasuulkiisu run bay 
sheegeen, oo uma kordhin waxaan ahayen iimaan iyo hoggaansan.



) 421 (

19. Yuhuuddii Banii Quraydha ee uga baxay axdiga Muslimiinta. 
20. Kaddib markay kala tageen kooxihii isa soo baheystey, wuxuu Allaah amray Nabigiisa inay  duullaan ku qaadaan  banii Qurayda, qabiil Yahuud 

ah oo wax ka degganaa Madiina oo kaga baxay Muslimiinta axdigii ay wada galeen, oo gacan siiyey cadowgooda,  markaasay hareereeyeen, 
markaasaa la laayey wixii dagaal geli karay, oo la soo qafaashay haweenka iyo carruurtoodii. 

21. Arladaasoo ay galeen ciidanka Muslimiinta, oo ay ku furteen  duullaamo xigay duullaankaa.  

23. Waxaa ka mid ah mu’miniinta 
rag ka run sheega waxay ka ballan 
qaadeen Allaah, marka waxaa ka mid 
ah mid isagu gutay ballankiisa (ilaa 
uu ka dhintay), oo waxaa ka mid ah 
mid isagu weli sugaya; oo ma ayan 
beddelin in yarba ha ahaatee.

24. Waa si uu Allaah uga abaal mariyo 
runlowyda runtooda, oo u cadaabo 
munaafiqiinta hadduu doono ama ka 
toobad aqbalo. Hubaal Allaah waa 
Dambi Dhaaf Badane, aad u Naxariis 
Badan.

25. Oo Allaah wuxuu dib ugula ceshay 
gaalada ciilkoodii, ma ay helin wax 
khayr ah; oo Allaah baa ka kaafiyey 
mu’miniinta dagaal ay galaan, oo 
Allaah waa Xoog Badane, Adkaade ah.

26. Oo wuxuu ka soo saaray kuwii 
caawiyey iyaga (mushrikiinta) ee 
ka midka ahaa ehlu Kitaabka)19( 
dhufaysyadooda oo ku tuuray argagax 
quluubtooda (sidaa darteed) qaar (ka 
mid ah: raggoodii) waad leyseen, oo 
soo qafaalateen qaar kale ( dumarka 
iyo carruurtoodii).

27. Oo Wuxuu idin dhaxalsiiyey dhulkooda iyo guryahooda iyo maalkooda)20( iyo dhul 
aydaan (hadda ka hor) cag dhigin)21(, oo Allaah wax walba wuu Karaa. 

28. Nabiyow! Ku dheh xaasaskaaga: Haddii aad tihiin kuwo raba nolosha adduunkan iyo 
quruxdeeda,_ haddaba kaalaya waxaan idin siin sahay oo idin sii dayn sii dayn qurxoon.

29. Haddiise aad tihiin kuwa raba Allaah iyo Rasuulkiisa iyo Daarta dambeysa, haddaba 
hubaal Allaah wuxuu u diyaarshay samo falooyinka idinka mid ah abaalgud aad u weyn.

30. Xaasaska Nabigow! Mid kastoo idinka mid ah oo la timaadda xumaan cad, waxaa loo 
labanlaabi doonaa cadaabka, oo (arrrin)kaasi Allaah wuu u fudud yahay.

22. Waa hadalka ku xambaari kara dadka kale inay falaan fal aan wanaagsaneyn ama damac gelin kara .
23. Qofka jecel  xumaanta sida zinada iwm. 
24. Waxaa la amray haweenka Nabiga s.c.w. oo haweenkii kalena ay soo galayaan inay joogaan guryahooda oo ayan uga bixin waxaan ahayn 

dan bannaan. 
25. Jaahiliyaddii hore: Waxaa loola jeedaa gaalnimadii jirtey ka hor waqtiga Nabiga s.c.w., waxaa sidoo kale la yiraahdaa jaahiliyad: macsida iyo 

dambiga la galo kaddib qaadashada Islaamka.
26. Ahlul Bayt: Waxaa loo jeedaa reerka Nabiga s.c.w iyo qaraabadiisa.

31. Oo mid kastoo idinka mid ah ee 
adeecda Allaah iyo Rasuulkiisa oo 
sama fasha, Waxaanu siin doonnaa 
abaalgudkeeda labo jibbaar, oo Waxaanu 
u diyaarinnay risiq sharaf leh.

32. Xaasaska Nabigow! la mid ma 
tihin haweenka kale oo dhan, haddaad 
Allaah ka cabsataan, haddaba ha 
ahaannina kuwo dabacsan xagga la 
hadal(kiinna ragga))22(, si uusan kan 
qalbiga ka buka damac u gelin)23(, ku 
se hadla hadal wanaagsan.

33. Oo jooga guryihiinna)24(, oo ha 
soo bandhigana bilicdiinna sida 
isbandhiggii jaahiliyaddii hore)25(, oo 
ooga salaadda, oo bixiya Zakada oo 
adeeca Allaah iyo Rasuulkiisa, Allaah 
wuxuu rabaa oo keliya inuu idinka 
fogeeyo fadarada (dambiga) Ehlu 
baydkow)26(, iyo inuu idin daahiriyo 
daahirin dhan.

34. Oo dhaqan gasha waxa lagu akhriyo 
guryihiinna oo Aayadaha Ilaahay ah 
iyo Xikmadda; Hubaal Allaah waa 
Ogsoonaha wax kastoo jira guntooda 
si kastaba ha u yaraadeene oo daryeela, 
wax walba ka War haya.

35. Hubaal Muslimiinta iyo Muslimooyin- 
ka, mu’miniinta iyo mu’minooyinka, (Alle) adeecayaasha, iyo (Alle) adeecooyinka, run 
sheegayaasha iyo run sheegooyinka, samrayaasha iyo samrooyinka, khushuucayaasha nugul 
iyo khushoocooyinka nugul, wax sadaqeystayaasha iyo wax sadaqeystooyinka, soomayaasha 
iyo soomooyinka iyo dhowrsanayaasha xafida xubnahooda gaarka ah iyo dhowrsanooyinka, 
Alle xusayaasha in badan iyo (Alle) xusooyinkaba. Allaah wuxuu u diyaariyey dambi dhaaf 
iyo abaalgud aad u weyn.

27. Waxay tilmaameysaa Addoonkii Nabiga s.c.w. uu xoreeyey, Zayd bin Xaarithah a.k.r. 
28. Arrinkani waa  si loo caddeeyo in uu nimi guursan karo haweeney uu horey u qabay wiil uu soo korsaday ha yeesee uusan dhalin. 
29. Ama waxa uu u banneeyey inuu fali karo.
30. Waa anbiyada Ilaahay (Nabad korkooda ha ahaatee) , iyaga kaddibna kuwa raaca Nabi Muxammad s.c.w. ee lagu  khatimay anbiyada, kuwaasoo 

si daacadnimo ah Ilaahay darti Keliya u gaarsiiya Dhambaalka Iaahay dadka oo idil. 
31. Nabi Muxammad s.c.w. ma aha aabbaha  nin ka mid ah asxaabta,  sidaas awgeed  Nabiga s.c.w. way u bannaaneynd inuu guursado Zaynab binti Jaxash a.k.r.
32. Allaah Subxaanahu watacaalaa wuu idin daryeelaa oo idiinku deeqaa Naxariistiisa. Macno kale oo zaa’id ah waxaa weeye Wuxuu Allaah idinku 

ammaanaa kulanka sare ee malaa’igta dhexdooda. 

36. Kuma habboona nin mu’min ah 
ama haweeney mu’minad ah, markay 
Allaah iyo Rasuulkiisu Arrin gooyaan 
inay yeeshaan talo goosi iskood ah; oo 
qofkii caasiya Allaah iyo Rasuulkiisa, 
wuxuu xaqiiq lumay lumitaan caddaan ah
37. Oo (xusuuso Nabi Muxammadow) 
markaad ku lahayd kan uu Allaah 
u nicmeeyay oo adiguna aad u 
nicmaysay)27(: Heyso afadaada oo 
Allaah ka cabso; halka aad ku qarsatay 
naftaada wax uu Allaah muujin, adigoo 
ka baqayey dadka, halka Allaah uu sii 
mudan yahay inaad ka baqdo. Markaasuu 
markuu Zayd ka dan dhammeystay 
iyada, baan kuu guurinnay xaas ahaan, si 
aysan kala kulmin mu’miniinta wax dhib 
ah (eed ah xagga guursiga) afooyinka 
kuwa ay wiilsha ka dhigteen (inkastoo 
aanay dhalin) marka (ay wiilashaa ay 
soo korsadeen oo aanay dhalin) ka dan 
guteen (oo soo fureen))28(, oo Amarka 
Ilaahay waa mid la fuliyo.
38. Ma aha Nabiga dushiisa dhib inuu 
falo waxa uu Allaah ku faral yeelay)29(. 
Waa sidaas sida ay soo ahaan jirtay hab 
raacii Ilaahay xagga kuwii (anbiyadii) 
hore ee tegay. Oo Amarka Ilaahay waa 
qaddar horay ka fulo.

39. (Allaah wuxuu ammaanaa) Kuwa gaarsiiya Dhambaallada Ilaahay)30( oo ka baqa Isaga, oo 
aan ka baqin axadna Allaah maahee, oo Allaah ku filan xisaabiyo uu ahaado.
40. Muxammad ma aha aabbaha axadna ka mid ah raggiina, laakiinse waa Rasuul Ilaahay iyo 
kan u dambeeyey Nabiyada)31(, oo Allaah wax walba wuu Ogsoon yahay.
41. Mu’miniintow! Xusa Allaah xusitaan aad u badan.
42. Oo xurmad weyneeya oo nazaha aroor iyo galabba.
43. Waa isaga Kan soo dira Barakooyinkiisa korkiinna)32(, oo malaa’igtiisu sidoo kale (bay 
Allaah idiinka baryaan), si uu idinkaga saaro mugdiyada xagga Nuurka, oo Isagu weligi waa 
u Naxariis Badan yahay mu’miniinta.

33. Nabiga s.c.w.  wuxuu ku oran jirey asxaabtiisa: Bishaareeya, oo ha didinnina dadka, oo wax fududeeya oo ha adkeynina.”

44. Salaantoodu Maalinta ay la 
kulmaan waxay ahaan doontaa: Nabad, 
oo Wuxuu u diyaariyey abaal gud aad 
u sharaf badan. 

45. Nabiyow! Hubaal waxaan Annagu 
kuu soo dirnay inaad ahaato markhaati, 
iyo bishaareeye)33( iyo dige.

46. Iyo baaqe ugu yeera (dadka) xagga 
Ilaahay, si Idankiisa ah, iyo nal iftiimaya.

47. Oo sii mu’miniinta bishaarada ah 
inay xagga Ilaahay ka mudan doonaan 
deeq aad u Weyn (Janno).

48. Oo ha adeecin gaalada iyo munaafi- 
qiinta, iska se dhaaf dhibkooda, oo isku 
hallee Allaah, oo Allaah baa ku Filan 
xafide uu ahaado.

49. Mu’miniintow! Marka aad guursataan 
dumarka mu’minooyinka ah, markaas 
aad furtaan ka hor inta aydaan taaban 
(la aqal gelin), markaa kuma lihidin 
korkooda wax waqti ah ay sugayaan aad 
u tirineysaan (ciddo), ee wax siiya oo sii 
daaya sii dayn qurxoon.

50. Nabiyow! Hubaal Waxaanu Annagu 
kaaga yeellay xalaal xaasaskaaga aad 
siisay maherradooda. iyo kuwaa ay 
gacantaada midig hanato oo aad kala soo baxday kuwaa uu Allaah kuu siiyey qafaal ahaanta, 
iyo gabdhaha adeerradaa iyo gabdaha eeddooyinkaa iyo gabdhaha abtiyadaa iyo gabdhaha 
habaryarahaa ee kula soo haajiray, iyo haweeney mu’minad ah hadday u hibeyso nafteeda 
Nabiga, haddii uu Nabigu rabo inuu guursado, waa siin iyo xaq adiga keliya gaar kuu ah, oo 
aan la siin (inta kale ee hadhay) ee mu’miniinta ah. Waxaan xaqiiq ognahy waxa aan iyaga ku 
waajibinnay oo xaasaskooda ku saabsan iyo waxa ay gacmahoodu midig hantaan; (arrinkani 
adiga baa leh) waa si ayan dhibi u ahaan korkaaga, oo Allaah waa Dambi Dhaaf Badane, aad 
u Naxariis Badan.

34. Aayaddan waxay reebtay inay saxaabada soo galaan guriga Nabiga s.c.w. iyagoo sugaya  intay cuntada ka bislaato oo la kariyo.
35. Nabigu s.c.w. wuxuu yiri:  “Haddii laygu yeero casumaad ah cudud waan ajiibayaa, oo haddii la ii hadiyeeyo kolay ku tahay majin waan 

aqbalayaa,  markaad se ka faaruqdaan wixii laydiinku yeeray ka dul qaada qoyska guriga culeyska oo kala aada guryihiinna.” 

51. Adigu (Nabi Muxammadow) waad 
dib dhigi kareysaa middaad doonto 
(mooggeeda) oo ka mid ah iyaga, 
oo waxaad soo dhoweysan kartaa 
middaad doonto, oo middaad rabto 
oo ka mid ah kuwaad (si ku meel gaar 
ah) uga fogaatay, eed kuguma saarna 
(inaad soo ceshato), arrinkani baa sii 
habboon, si ay u farxaan oo aysan u 
murugoon, iyo inay ku raali noqdaan, 
waxa aad siiso - iyaga dhammaantood 
-. Oo Allaah baa Ogsoon waxa ku jira 
quluubtiinna. Oo Allaah waa wax kasta 
Ogsoone, Dul qaad Badan.
52. Kuuma bannaana (Nabi 
Muxammadow) inaad yeelato haween 
dambe intaa kaddib)34(, oo ma kuu 
(bannaana) inaad iyaga ku beddalatid 
afooyin kale, xataa hadday quruxdoodu 
ku cajabiso, kuwaa ay gacantaadu 
midig hanato maahee. Oo Allaah waa 
u jeedaa wax walba.
53. Mu’miniintow! Ha gelina guryaha 
Nabiga, in maahee la idiinku idmo 
cunno (la idiinku yeeray), idinkoo aan 
sugeyn bisleynteeda. Laakiinse marka 
la idiin yeero markaa gala, oo markaad 
cuntaan raashinka markaa kala taga 
idinkoo aan dooneyn inaad u joogtaan 

sheeko)35(. hubaal (dhaqan)kani wuxuu dhibayey Nabiga, wuuse idinka xishoodaa (inuu idin 
bixiyo), Allaah se kama xishoodo xaqa. Oo marka aad weydiisanaysaan iyaga (haweenka 
Nabiga) wax uun alaab ah ka weydiiya daah gadaashi, (arrin) kani baa u sii daahirsan 
quluubtiinna iyo quluubtooda. Oo idiinma habboona (bannaana) inaad dhibtaan Rasuulka 
Ilaahay, iyo inaad guursataanba afooyinkiisa isaga kadambow marnaba. Hubaal (arrin) kani 
Allaah agtii waa wax Daran oo dambi aad u weyn ah.
54. Haddaad wax u fashaan caddaan ama aad u fashaan qarsoodi, hubaal Allaah wax walba 
waa Ogsoon yahay.

36. Way u bannaan tahay haweeni inay uga hor muuqato kuwaasi aan gayin abadkood iyadoo aan xirneyn  xijaab kaamil ah, iyo inay la keliyowdo. 
Labada waalid walaalahood  (adeerradda iyo abtiyada)  waxay soo galayaan aabbayaasha.  

37. Ku sallinta Ilaahay uu ku salliyo addoomahiisa waa inuu ammaano oo  siiyo naxariistiisa oo barakeeyo, salliga malaa’igtana waa inay u 
weydiiyaan dadka dambi dhaaf Ilaahay, tan mu’miniinta waa duco inuu Ilaahay barakeeyo, u naxariisto.

38. Inuu ka nabad ahaado xumaan kasta.
39. Waxaa loola jeedaa kuwaasi jecel falidda zinada ama xumaha la midka ah.

55. Wax eed ah kama saarna 
(haweenka) xagga aabbayaashood)36( 
ama wiilashooda, ama walaalahood, 
ama wiilasha walaaahood, ama wiilasha 
walaalooyinkood, iyo haweenkoodaba, 
iyo waxa ay gacantoodu midig hanato ( 
addoomahooda), oo Allaah ka cabsada 
oo dhowra (xilka uu idin saaray). 
Hubaal Allaah waa Mid wax waliba 
arka oo markhaati ka ah.
56. Hubaal Allaah wuxuu ku 
salliyaa( barakeeyaa) Nabiga)37(, oo 
malaa’igtiisu (waxay ka baryaan inuu 
barakeeyo Nabiga). Mu’miniintow! Uga 
barya (Allaah) inuu barakeeyo oo uga 
barya (Allaah) inuu nabad geliyo)38(.
57. Hubaal kuwa af lagaaddeeya Allaah 
iyo Rasuulkiisa_ Allaah wuu ku nacladay 
adduunkan iyo Aakhiradaba, oo wuxuu 
u diyaariyey Cadaab aad u dulleysa.
58. Oo kuwa u dhiba mu’miniinta iyo 
mu’minooyinka wax aan ahayn waxa 
ay galabsadeen,waxay xaqiiq u soo 
jiideen nafahooda masabbidasho iyo 
dambi muuqda.
59. Nabiyow! U sheeg xaasaskaaga 
iyo gabdhahaaga iyo haweenka 
mu’miniinta; inay ku soo hagoogaan 
jirarkooda maryahooda asturka ah (shukooyinkooda). (arrin) kaabaa habboon, si loo aqoonsado, 
oo sidaas darteed aan loo dhibin. Oo Allaah waa Dambi Dhaaf Badane, aad u Naxariis Badan.
60. Haddii aanay munaafiqiintu iyo kuwa quluubta ka buka)39( iyo kuwa ku baahiya (wararka 
ku tiri ku teenta ah) magaalada joojinin (waxa ay ku jiraan), waxaanu xaqiiq ku salladi doonaa 
adiga oo ka adkaan, markaas kulama deris noqon doonaan in yar ma’ahee.

61. Waa la nacladay, meel kastoo laga helo, waa la qab-qaban doonaa oo la layn doonaa leyn 
daran.

62. (Sidaas bay soo aheyd) hab raacii Ilaahay ee ku meel maray kuwii hore ee tagay, oo kama 
heli doontid hab raaca Ilaahay wax is beddel ah.

40. Waxaa sidoo kale lagu fasiray: “Kuweenna noogu weyn ee madaxda noo ah   (culimadeenna) iyo amiirradeenna”.
41. Nabigu s.c.w. wuxuu yiri: “Haddii aad heysato afar tilmaamood waxba kuuma dhimaan wixii ku dhaafa oo adduun ah: Dhowrista ammaanada, 

hadal run ah oo aad mar waliba ku hadasho, dabeecad samaanta, iyo xalaal quudashada.”
42. Aqbalaadda waajibyada iyo xilalka iyo adeecidda  Allaah  
43. Iyagoo  u hanqal taagaya abaalgudkeeda, halka ay illoobaan ciqaabka gabidda qaadista xilka la saaray.
44. Waa sababta loogu oggolaaday dadka inay qaadaan amaanadaa. 

63. Dadku waxay wax kaa weydiyaan 
Saacadda (Qiyaame goorta ay tahay), 
Dheh: Cilmigeedu wuxuu la jiraa oo 
keliya Allaah. Oo maxaa ku ogeysiiyey 
waa intaasoo ay Saacaddu dhowdahay.

64. Hubaal Allaah wuu nacladay 
gaalada, oo u diyaariyey naar gubeysa.

65. Iyagoo ku waaraya dhexdeeda 
waligood, ma heli doonaan gacal 
xafida iyo gargaare midna.

66. Maalinta wejiyadooda lagu rogrogi 
doono Naarta, waxay oran doonaan: 
Alla haddaanu adeeci lahayn Allaah, 
oo adeeci lahayn Rasuulka.

67. Oo waxay oran doonaan: 
Rabbiyow! Hubaal waxaan innagu 
adeecnay madaxdayadii iyo kuwii 
noo waaweynaa)40(, markaasay naga 
lumiyeen Jidka.

68. Rabbiyow! Sii iyaga cadaab labanlaab 
ah, oo naclad naclad aad u weyn.

69. Mu’miniintow! Ha noqonnina sida 
kuwii hadal xun uu dhibsado ka sheegay 
Muuse, markaasuu Allaah ka eed tiray 
waxa ay ku sheegeen, oo wuxuu ahaa 
Allaah agtiis mid sharaf ku leh.

70. Mu’miniintow! Allaah ka cabsada 
(oo dhowra xilka uu idin saaray) oo ku hadla hadal gar (run) ah.
71. Wuxuu (markaa) idiin wanaajin doonaa acmaashiinna, oo idiin dhaafi doonaa dunuubtiinna. 
Oo qofkii adeeca Allaah iyo Rasuulkiisa, wuxuu xaqiiq liibaani doonaa liibaan aad u weyn)41(.
72. Hubaal Waxaan Annagu u soo bandhignay Amaanada)42( samooyinka iyo arlada iyo 
buuraha, wayse diideen inay qaadaan oo ka baqeen (inay ka soo bixi waayaan (Culeyska 
amaanada). Waxaase qaadaay Aadmiga)43(. hubaal Waa gardarro badane, jahli badan.
73. Waa si)44( uu Allaah u cadaabo munaafiqiinta iyo munaafiqooyinka iyo mushrikiinta iyo 
mushrikooyinka, oo Allaah uga toobad aqbalo mu’miniinta iyo mu’minooyinka, oo Allaah 
waa Dambi Dhaaf Badane, aad u Naxariis Badan.

1. Saba: Waxaa loola jeedaa (Dadkii) Saba ee degganaa Yaman.
2. Inay qiimo dhimaan Aayadahaa oo ugu jeejeesaan si aan loo raacin Nabiga s.c.w. 

Suuradda 34 Saba)1( 
Waa 54 Aayadood: Makkiyyah

Bismillaahir Raxmaanir Raxiim

1. Ammaan (oo dhan) waxaa leh Allaah, 
ee iska leh waxa jira samooyinka iyo 
waxa jira arlada, oo Isaga baa leh 
ammaan (oo dhan) Aakhirada, oo Waa 
Xakiimka, Xog Ogaalka ah.

2. Wuxuu Ogyahay waxa gala arlada 
iyo waxa ka soo baxa iyo waxa ka soo 
dega samada iyo waxa kor ugu baxa 
oo Waa Naxariis Badanaha,Dambi 
Dhaafka Badan.

3. Oo kuwa rumeyn diida waxay 
yiraahdaan: Nooma imaan doonto 
Saacadda (Qiyaame). Dheh: Haayoo, 
Waa igu Rabbigay, xaqiiq way idiin 
iman doontaa, (Allaah) waa Ogsoonaha 
waxa aan muuqan ee qarsoon, kama 
uu qarsoomo wax saxar le’eg (ama 
quraanyo) oo samada ama arlada yaal, 
ama wax intaa ka sii yar ama wax ka sii 
weynba, oo intuba waxay ku yaallaan 
Kitaab Caddaan ah.

4. Si uu u abaal mariyo kuwa rumeysan 
oo samaha fala, kuwani waa kuwa iska leh dambi dhaaf iyo Risiq sharaf leh (Janno). 

5. Kuwa se u dheereeya ka hor imaanshaha Aayadahayaga_ iyagoo doonaya inay xil gabaan)2(, 
kuwani waa kuwa iska leh cadaab xanuun badan oo cayn xun.

6. Oo kuwa la siiyey cilmiga waxay arkaan in waxa lagaaga soo waxyooday xagga Rabbigaa, 
uu yahay Xaq, oo wuxuu wax ku hanuuniya Jidka Adkaadaha, la Ammaano.

7. Oo kuwa rumeyn diida waxay yiraahdaan: Ma idin tusnaa nin idiin sheegi in markaad 
googgo’daan googgo’ dhan (oo ciidda idin cunto), in dib hubaal la idiin (soo bixin doono) 
idinkoo abuur cusub ah?

3. Wuxuu Sulaymaan ku maraa safar subaxa ilaa duhurka  masaafo dhan inta ay geelu u socdaan bil, sidoo kale wuxuu ku maraa duhurka ilaa 
gabbal dhaca masaafo le’eg inta geela u socdaan muddo  bil ah.

4. Waxaa lagu fasiray saro dhaadheer, degaanno,  ama meelaha lagu tukado. 
5. Kuwaaasoo aan xaaraan ahayn xagga sharcigooda,  waxaase  lagu xaaraantinimeeyey sharciga Nabi Muxammad s.c.w. 
6. Ushaashoo uu ku tiirsanaa  waqtiga dhimashadiisa. Dhuurco caso baa cuneysey  usha ilaa ay dhacday culeyskiisii oo ka tan batay awgeed.
7. Waa shaqo adag. Aayaddani waxay  daliil u tahay in jinku ayan wax ka ogeyn cilm ghaybka ( waxa aan muuqan ee qarsoon)  kaasoo uu Ogsoon yahay Allaah Keliya.

8. Ma Allaah buu ka been sheegay 
mise wuxuu qabaa waalli?. Bal, kuwa 
aan rumeysnayn Aakhirada waxay 
dhex ahaan doonaan cadaabka (oo ku 
sugan yihiin) habow aad u fog.
9. Miyaanay haddaba arag waxa 
hortooda ah iyo waxa gadaashood ah 
oo samada iyo arlada ah? Haddaan 
doonno, waxaanu ka yeeli doonnaa 
inuu la go’o oo liqo dhulka, ama 
waxaan ku soo ridi doonnaa korkood 
gabal cirka ah. Hubaal waxaa (arrin)
kaa ugu sugan calaamo addoon kastoo 
u soo laabasho badan (Allaah).
10. Oo xaqiiq waxaanu ka siinnay 
Daawuud Xaggayaga deeq dheeraad 
ah: (Waxaanu niri): Buurahow! La qaada 
xamdi naq la jirki, iyo shimbirahow (sidoo 
kale); Oo Waxaanu u jilcinnay birta.
11. Annagoo amarnay: Ka samee 
duruuc (jaakado bireedyo dhan loo 
qaato dagaalka) oo u qaddar si sugan 
tixiddeeda , oo sama fal. Hubaal Anigu 
waxa aad fashaan waan Arkaa.
12. Oo xagga Sulaymaan (waxaan u 
sakhirnay) dabaysha)3(, in bil loo socdo 
ku maraysay aroornimada, oo in bil 
loo socdo ku maraysay galabnimada, 

oo Waxaan u yeelnay inay u dareerto il (dureere) macdan nuxaas ah, oo jinniga waxaa ka 
mid ahaa kuwo u shaqeynayey si idanka Rabbigi ah, oo mid kastoo ka mid ah oo ka leexday 
Amarkayaga, waxaanu ka yeeli doonaa inuu dhadhamiyo cadaabka gubashada.
13. Waxay u sameeyeen wuxuu rabo oo saro dhaadheer ah)4( iyo taallooyin swirro ah)5( 
iyo xeerooyin (ballaaran) dar oo kale ah, iyo digsiyo (wax lagu kariyo) oo aan laga qaadin 
meeshooda. (Waxaanu niri): Mahad naqa idinku Reer Daawuudow! Oo in yar oo ka mid 
addoomahayga baa ah kuwo mahad naq badan.
14. Markiise aan u qaddarnay (Sulaymaan) dhimashada, ma jirin wax tusiyey (jinka) dhimashadiisa 
aan ahayn aboorka dhulka ee cunayey ushiisa)6(, markuu se dhacay, waxaa u caddaaday jinka in 
hadday og yihiin waxa aan muuqan ee qarsoon, ma aanay ku negaadeen cadaab dulleysa)7(.

8. Daadka weyn ee ku soo fatahay waxaa u sabab ahaa dumid ku yimid biyo xireenkii Ma’rab.  Tafsiir kale waa daad aad u weyn oo qaaday. 
9. Dhulka Shaam ee barwaaqada ah, iyo dhulalka ku hareersan waxaa loola jeedaa Yaman iyo Shaam (Suuriya, Lubnaan, Urdun, Falastiin), waxay 

dadku ku socdaalayeen si nabad ah   maalin iyo habeenba dhib iyo shiddo la’aan iyagoon cidna joojineyn.
10. Waxaan u yeelnay degaannada xiga masaafooyin la yaqaan si loogu sahlo musaafiriinta. 
11. Waxaa dhacday in magaalooyinkaa dhowaa baabba’een, waxayna u dhoofeen  meelo fog fog, taasoo keentay inay kor u dhigaan sicirka badeecada 

si ay u helaan faa’ido munaasib ah.
12. Qisooyinka dadka kale waxaan ugu soo tebinnaa casharro iyo cibrad qaadasho ahaan. 
13. Waa dadkii Saba ama guud ahaan dadka oo idil.                                 14. Inay dadku u nugul yihiin dhumintiisa oo diyaar u yihiin. 

15. Xaqiiq waxaa ugu sugnaa (qabiilka) 
Saba’ degaankooda calaamo: Labo 
Beerood ka xiga xagga midig iyo 
xagga bidix: (Waxaa lagu yiri): Cuna 
wax ka mid ah risiqa Rabbigiin oo ku 
mahdiya. Balad wanaagsan iyo Rabbi 
Dambi Dhaaf Badan.
16. Wayse jeesadeen (iyagoo diidaya), 
markaas baan ku soo dirnay Daad 
Weyn)8( oo rogmadkiisa iyo roorkiisa la 
joojin karin, oo waxaan ugu beddelnay 
halkii labadoodii beerood labo beerood 
oo soo saara miro xun oo qaraar iyo 
qoryo, iyo wax yaroo geedo gob ah.
17. (Arrin)kaas baan ku abaal marinnay 
gaalnimadooda darteed; oo miyaan 
(sidaas oo kale) u abaal marinnaa 
waxaan aheyn kuwa abaal dhaca badan?
18. Oo Waxaanu yeellay dhexdooda Iyaga 
iyo magaalooyinkii aan barakaynnay 
magaalooyin (kale) ee muuqda)9(, 
oo waxaanu qaddarnay dhexdooda 
(masaafada) socodkooda halkaa)10( 
(Innagoo ku niri): Ku socdaala dhexdooda 
habeenno iyo maalmo idinkoo nabad ah.
19. Waxay se (kibir darti) yiraahdeen: 
Rabbiyow! Kala fogee masaafada safarka 
dhexdayada; oo isku gardarroodeen, 
markaas baan waxaan ka dhignay wax 
lagu sheekeysto, oo kala goynay kala goyn muuqata)11(. Hubaal (arrin)kaasi waxaa ugu jira 
calaamooyin mid kastoo samir iyo mahad naq badan)12(.
20. Oo waxaa ku rumoobay Ibliis malihiisii xaggooda)13(, oo way raaceen)14(, koox ka mid ah 
mu’miniinta maahee.
21. Oo kuma aanu lahayn wax awood ah dushooda, oo wax kalena uma aan yeelin sidaa aan 
aheyn inay kala caddaato kan isagu rumeysan Aakhirada iyo kan isagu ka shakisan xaggeeda. 
Oo Rabbigaa waa Xafidaha wax kasta.
22. Dheh (Nabi Muxammadow): U yeerta kuwa aad sheegtaan (inay ilaahyo yihiin) Allaah 
sokadi, kuma leh wax saxar le’eg (oo awood ah) samooyinka ama arlada, oo kuma laha wax 
la shirko ah dhexdooda midna, oo kuma laha dhexdooda wax garab siiya. 

15. Aayaddani waxay muujineysaa inaysan cidna u shafeeci karin cid kale inuu Allaah idmo maahee oo ka raalli yahay in loo shafeeco qofkaa, 
waana inay kan shafeecaya iyo kan loo shafeecayo ay ka baqaan Allaah oo rajeeyaan oo yihiin dad heystay towxiidka iyo sunnada. 

16. Waa quluubta malaa’igta ee la oggolaan doono inay shafeecaan.

23. Oo shafeeco (garab siin) kuma 
anfacdo agtiisa waxba, mid uu isagu 
u idmo ma’ahee)15(. (Oo kuwaasi 
way sugaan) jeer marka laga faydo 
cabsida quluubtooda)16(: waxay oran: 
Waa Maxay waxaa uu yiri Rabbigiin? 
waxay oran: Xaq. Oo waa Sarreeyaha, 
aad u Weyn.

24. Dheh: Yaa idinka siiya risiq 
samooyinka iyo arlada? Dheh: Allaah. 
Oo hubaal innaga ama idinka mid uun 
baa xaqiiq hanuunsan ama ku sugan 
habow muuqda.

25. Dheh: La idin ma weydiin doono 
wax ku saabsan dunuubtayada, oo 
innagana nala ma weydiin doono waxa 
aad fashaan.

26. Dheh: Rabbigeen baa na soo kulmin 
doona innagoo dhammi, markaasuu 
inoo kala garsoori doonaa si xaq ah. 
Oo waa Isaga Garsooraha weyn, wax 
kasta Ogsoon.

27. Dheh: I tusa kuwaad la wdaajiseen 
Isaga shuruko ahaanta, bal (ma jiraan 
wax- wax la wadaaga) bal waa 
Allaah, Adkaadaha aan laga adkaan, 
Xakiimka ah.

28. Oo kuuma aanu soo dirin waxaan aheyn dadka oo dhan oo aad u ahaato bishaareeye iyo 
dige, laakiinse dadka badankiisu ma ogsoona.

29. Oo waxay yiraahdaan: Goorma baa ballankani (la fulin doonaa) haddaad tihiin run 
sheegayaal?

30. Dheh: Waqtiga la idiin qabtay waa Maalin, aydaan saacad dib u dhigi karin saacadna soo 
hor marin karin.

31. Oo kuwa rumeyn diida waxay yiraahdaan: Marnaba ma rumeyn doonno Qur’aankan iyo 
wixii ka horreeyay midna, haddiise aad arki lahayd marka gar ma qaatayaasha la soo hor 
joojin doono Rabbigood, iyagoo isku tuurtuuraya hadalka oo qaarba qaarka kale eedeynayo. 
Kuwii la daciifsaday waxay ku oran doonaan kuwii isla weynaa: Haddii aydaan jirteen waxaan 
xaqiiq ahaan laheyn mu’miniin.

17. Waxaa hoda gaalada waxa uu Allaah ku siiyey adduunka, waxayna moodaan inuu u naxariisan doono Aakhirada oo cadaabi doonin. 

32. Kuwii isla weynaa waxay ku oran 
doonaan kuwii la daciifsaday: Ma 
innagaa iska kiin hortaagnay hanuunka 
kaddib markuu idiin yimid? Bal’ 
idinka (naf ahaantiinna) ayaa ahaa 
danbiilayaal.

33. Oo kuwii la daciifsaday waxay ku 
oran doonaan kuwii isla weynaa: Bal’ 
waa dabinkaad noo dhigeyseen habeen 
iyo maalinba, markaad na amarteen 
inaan rumeyn diidno Allaah oo u 
yeello la dhigyo. Oo waxay muujin 
doonaan qoomamo markay arkaan 
cadaabka, oo waxaanu qoorta u suri 
doonnaa mereegyo bir ah kuwa xaqa 
diiday, Miyaa lagu abaal marin waxaan 
aheyn waxay camal faleen?

34. Oo ma jirto magaalo aan u dirnay 
dige, oo aysan ladanayaasheedii oran: 
Innagu hubaal waxaanu nahay kuwo aan 
rumeysnayn waxa la idinla soo diray.

35. Oo waxay yiraahdeen: Innagaa ka 
badan (mu’miniinta) maal iyo carruurba, 
oo ma nihin kuwa la cadaabi doono)17(.

36. Dheh: Hubaal Rabbigay wuxuu 
u fidiyaa risiqa qofkuu doono oo ku 
ciriiriyaa (qofkuu doono), laakiinse 
dadka badankiisu ma ogsoona.

37. Oo ma aha maalkiinna iyo carruurtiinna waxa noo kiin soo dhoweeya meeqaan ahaan, 
hase yeeshee qofkii rumeysan (Allaah iyo Rusushiisa) oo sama fala, kuwaan baa iska leh 
abaalmarin labanlaab ah waxa ay faleen darteed, oo waxay ku sugnaan doonaan fooqaqa sare 
( ee Jannada) iyagoo nabdoon.

38. Kuwa se ku dadaala ka hor imaanshaha Aayadahayaga si ay u xil gabaan, kuwaas 
cadaabkaa la soo keeni doonaa (si ay ugu waaraan).

39. Dheh: Hubaal Rabbigay wuxuu u fidiyaa risiqa qofkuu doono oo addoomahiisa ka mid ah, 
oo ku ciriiriyaa (qofkuu doono), waxaad se bixisaan (Ilaahay Darti) oo wuxuun ah, wuu idiin 
gudi doonaa, oo waa Kan u wanaagsan inta wax arsaaqda.

18. Labo labo iyo mid mid, sidaas awgeed  haddii uu la faqayo Alle, wuxuu u gudan si deggan oo wanaagsan. 
19. Rasuulka Alle s.c.w. kama dalbo wax abaal gud ah iyaga, ee wuxuu ka dalbaa inay rumeeyaan Allaah oo camallo san fashaan, sidaasina iyaga 

bay khayr u tahay.

40. Oo (xus) Maalinta markuu soo 
wada kulmin doono iyagoo dhan, 
markaasuu ku oran doono malaa’igta: 
Kuwani ma idinkay idin caabudayeen?
41. Waxay oran doonaan: Xurmo oo 
dhan Adigaa iska leh oo hufan, Adigaa 
(Allow) ah Gargaarahayaga iyaguse ma 
aha. Bal’ Waxay caabudayeen jinka oo 
badankoodu rumaysnaayeen.
42. Maanta se (Maalinta Qiyaamaha) 
uma hanan doono midkiinna midka kale 
dheef iyo dhib midna, oo waxaanu ku 
oran doonnaa kuwaasi ahaa geflowyada: 
Dhadhamiya cadaabka naarta aad 
beenin jirteen
43. Oo marka loo akhriyo Aayadahayaga 
xujooyin cad ahaan, waxay yiraahdaan: 
Kani ma aha waxaan ahayn Nin raba 
inuu idinka jeediyo waxay caabudayeen 
aabbayaashiin. Oo Waxay yiraahdaan: 
kanu wax kale ma’aha aan ahayn been 
abuurasho cad. Oo kuwa rumeyn diida 
waxay ka yiraahdaan xaqa markuu u 
yimaado: Waxakanu ma aha wax aan 
ahayn sixir muuqda.
44. Oo ma aanu siin iyaga wax Kutub 
ah ay akhristaan, oo uma aanu soo dirin 
iyaga adiga hortaa (Muxammadow) 
wax dige ah.

45. Oo Kuwii ka horreeyey baa beeniyey, oo kuwani (dadka Makkaad) weli ma gaarin 
toban meeloodoo meel wax ka mid ah waxa aan siinnay; Wayse beeniyeen (dadkii hore) 
Rusushayadii, ee sidee mid daran u ahaa inkaarkeygii.

46. Dheh: waxaan uun idinku waaninayaa hal (wax uun); waa inaad u kacdaan Allaah (idinkoo 
xaq doon ah) labo-labo iyo mid mid)18(, markaasna aad fekertaan: Ma qabo waalli saaxiibkiin, 
waa oo keliya ka dige cadaab daran oo soo fool leh.

47. Dheh: Waxaan idin weydiiyoba oo ujro ah, waa waxaad idinku leedihiin)19(. ajarkeyga 
waxaan ka sugayaa Allaah oo Keliya. Oo wax walba Isagu wuu u Jeedaa.

48. Dheh: Hubaal Rabbigay wuxuu sheegaa Xaqa (oo xumaantuu ku tiraa) waa Ogsoonaha 
sare ee waxa aan muuqan.

20. Weedhan waxaa laga qaadanayaa inuu baadilku si dhan u awood beelayo, macnaha waa in la tirtirayo baadilka oo gebigaba meesha laga 
saarayo. Marka uu xaqu hirgalo, baadilka wuu hoobtaa.

21. Aad eegi lahayd Aakhirada. 
22. Noloshoodii hore ee arlada, ay ku heysteen fursad kasta, ha yeeshee hadda dhaaftay, waana fursad aan marnaba soo laabanayn. 
23. Af ahaan, iyagoo wax iska mala awaalayey, oo inkirayey runta. 
24. Macnaha waa haleelidda iimaanka iyo waxa khayr ku jira iyo faa’idooyin aad u badan ama gelitaanka Jannada. 

***
1. Faadir: Abuuraha, kan aheysiiyey ee askumay (billaabay uunka). Waxaa Suuraddan sidoo kale la yiraahdaa: Al-Malaa’ikah.

49. Dheh: Xaqu waa yimid, oo Baadilku 
waxba ma billaabo oo dib uma soo cesho)20(.
50. Dheh: Haddaan gefo waxaan 
uun u gefaa nafteyda. Haddiise aan 
hanuunsanahay, waa sababta waxa uu 
ii waxyoodo Rabbigay. Hubaal Isagu 
waa wax kasta Maqle, aad u dhow.
51. Oo haddaad arki lahayd)21( markay 
noqon doonaan kuwo qarracansan, 
ha yeeshee (markaa) mar jiri doonto 
baxsasho, oo waxaa laga soo qabqaban 
doonaa meel dhow.
52. Oo waxay (markaa) oran doonaan: 
Waanu rumaysannahay (hadda). Oo 
sidee bay qaadashada (Iimaanka) uga 
suura gali doontaa meel aad u fog?
53. Oo waxay xaqiiq ku gaaloobeen kol 
hore)22(, oo waxay ka soo ganaan (wax 
ka sheegaan) Ghaybka (aan muuqan) 
xagga meel fog)23(.
54. Oo teed baa la kala dhex dhigi 
doonaa iyaga iyo waxa ay rabaan)24(, sidii 
lagu falayba kuwii la midka ahaa ee ka 
horreeyey. Hubaal waxay ahaayeen kuwo 
ku sugan shaki daran (beenin xaqa).

Suuradda 35 Faadir ama 
Malaa’ikah)1( 

Waa 45 Aayadood: Makkiyyah
Bismillaahir Raxmaanir Raxiim.

1. Ammaan (oo dhan) waxaa leh Allaah, abuuraha samooyinka iyo arlada, ee ka dhigay 
malaa’igta Rusul leh baalal, labo ama saddex ama afar. Wuxuu ku kordhiyaa abuurka wuxuu 
doono. Hubaal Allaah wax walba wuu Karaa. 

2. Wax kastoo uu Allaah uu u furo dadka ee Naxariis ah, ma jiro wax celin kara, oo wuxuu 
celiyo ma jiro wax soo diri kara Isaga kadambow. Oo Waa Adkaadaha Sare, Xakiimka ah.

3. Dadow! Xusuusta Nicamadda Ilaahay dushiinna; Ma waxaa jira abuure kale aan ahayn 
Allaah oo idinka arsaaqa cirka iyo dhulka? Ma jiro Ilaah (xaq ah) aan Isaga ahayn. Ee xaggee 
baa la idiinka iilay?

4. Oo hadday ku beeniyaan, xaqiiq 
waxaa la beeniyey Rusul kaa horreeyey. 
Oo Allaah baa loo celiyaa umuuraha 
oo dhan.

5. Dadow! Hubaal Ballanka Ilaahay 
waa Xaq. Ee yeysan idin hodin 
noloshan soke ee adduunka, oo yuusan 
idinka hodin Arrinka Ilaahay kan 
hodista badan (Sheydaanka).

6. Hubaal Shaydaanku wuxuu idiin 
yahay cadow, ee idinku ka dhigta cadow. 
Wuxuu uun ugu yeeraa Xisbigiisa 
inay ka mid noqdaan asxaabta Naarta 
hureysa.

7. Kuwa rumeyn diida waxay mudan 
doonaan cadaab daran; kuwa se 
rumeysan oo samaha fala, waxay mudan 
doonaan danbi dhaaf iyo abaalgud aad 
u Weyn.

8. Ma mid isaga loo qurxiyey camalkiisa 
xun, heer uu u arko wax wanaagsan 
(baa la siman mid isagu hanuunsan)? 
Haddaba Hubaal Allaah wuxuu lumiyaa 
qofkuu doono, oo hanuuniyaa qofkuu 
doono, ee yeysan naftaadu ku tegin 
murugo dartood kuu qabata. Hubaal 
Allaah waa Ogsoon yahay waxa ay 
sameeyaan.

9. Oo waa Allaah Kan soo dira dabaylaha oo waxay kiciyaan daruuraha, markaa ayaanu u 
kaxeynaa dal dhintay, oo aan ku nooleynaa arlada kaddib dhimashadeeda, sidaas oo kale 
weeyaan soo Bixinta.

10. Qofkii raba sharaf (awood uu leeyahay) darteed, haddaba Allaah baa iska leh sharaf oo 
dhan. Xaggiisa bay u kor baxaan weedhaha san oo idil, oo camalka san kor buu u qaadaa, 
kuwa se xumaha qorsheeya, waxay mudan doonaan cadaab daran. oo kuwaasu qorshahoogu 
xun wuu baabbi’i doonaa.

11. Oo Allaah wuxuu idinka abuuray carro, haddana dhibic mina ah, haddana wuxuu idinka 
dhigay lammaan; oo ma jirto dheddig uur qaadda, oo ma ku soo debed dhigto waxaan ahayn 
ogaalkiisa, oo ma jiro ku cimri dheer oo cimrigiisu la sii dheereeyo ama wax laga dhimo 
cimrigiisa oo aan dhammaan ku qornayn Kitaab (Looxa Maxfuudka). Hubaal (arrin) kaasi 
waa mid u Fudud Allaah.

2. Kuwa aad baridaan la jirka Allaah oo aad caabuddaan.
3. Mufasiriinta qaarkood waxay yiraahdeen: Ghaybka –maqnaanta- halkan waxaa loola jeedaa marka uu qofku keli yahay aan la arkayn.
4. Nabi Muxammad s.c.w. ma hanuunin karo mushrikiinta quluubtooda ka xiran yahay iimaanka aan iyagu dooneyn hanuunka oo dan ka lahayn. 

12. Oo labada badood isku mid ma aha, 
midi waa macaan saafi ah ay wanaagsan 
tahay cabbiddiisu, midna waa milix 
dhanaan, oo weliba mid walbaa oo 
ka mid ah waxaad ka cuntaan hilib 
jilicsan, oo kala soo baxdaan waxyaalo 
aad qurux u xirataan. Oo waxaad 
aragtaa doonyaha oo dhex maaxaya, si 
aad u raadsataan Deeqdiisa, iyo inaad 
mahad naqdaan.

13. Wuxuu sababaa habeenka inuu 
dhex galo maalinta, oo wuxuu sababaa 
maalinta inay dhex gasho habeenka. 
Oo wuxuu idiin sakhiray qorraxda 
iyo dayaxa, mid walba uu ku socdo 
marriinkiisa muddo go’an. Kaasi 
waa Allaah, Rabbigiin; Isaga baa leh 
boqortooyada (runta ah), oo kuwaas 
aad baridaan Isaga sokadi ma leh xitaa 
xuub laf timireed. 

14. Haddaad baridaan ma maqlaan 
baryadiinna, oo xitaa hadday idin 
maqlaan, ma idin ajiibayaan)2(. Oo 
Maalinta Qiyaamaha way dafiri 
doonaan shirkigiinna. Oo ma jiro cid 
wax kuugu sheegi kartaa sida Mid 
Isagu Xog ogaal u ah (arrimaha oo 
dhan).

15. Dadow! Idinka weeye kuwa u baahan Allaah, halka Allaah yahay Deeqtoonaha, la 
ammaano.

16. Hadduu doono, wuu idin tegsiin doonaa, oo keenayaa abuur cusub.

17. Oo (arrin) kaasi ma aha wax ku adag Allaah.

18. Oo mid culaabeysan ma qaado culaabta mid kale; oo haddii naf culaabeysan u yeerato 
(mid kale inuu qaado) culayskeeda, waxba ka mid ah lagama qaado, xitaa hadduu la yahay 
qaraabo dhow. Waxaad uun u digtaa kuwa ka baqa Rabbigood ghayb ahaan)3( (sir iyo saaqba), 
oo ooga salaadda, oo qofkii is daahiriya, naftiisu uun buu isu daahiriyaa)4(, oo waa Xagga 
Allaah meesha (ugu dambeyn) loo socdo.

5. Kuleylka qorraxda ama hanfiga dabeysha kulul. 
6. Waa tusaalaha ay kala leeyihiin mu’minka iyo gaalka, noocyada kala duwan ee gaalnimada iyo iimaanka runta ah, Jannada iyo Naarta, 

hanuunka iyo habowga. 
7. Allaah wuxuu hanuuniyaa qofkuu doono, oo maqashiiyaa xaqa qofkuu doono.

19. Oo ma sinna indhoolaha iyo mid 
wax arka.

20. Iyo mugdiyada iyo nuurka.

21. Iyo harka iyo kuleylka)5(.

22. Oo ma sinna kuwa nool iyo kuwa 
meydka ah)6(. hubaal Allaah Wuxuu 
wax maqashiiyaa cidduu doono)7(, 
adigu se wax ma maqashiin kartid 
kuwa ku jira qubuuraha.

23. Adigu (Nabi Muxammadow) ma 
tihid waxaan ahayn dige.

24. Hubaal waxaan Annagu kula soo 
dirnay xaqa bishaareeye iyo dige 
ahaan. Oo ma jirto ummad aanu soo 
marin dige.

25. Oo hadday ku beeeniyaan, waxaa 
sidoo kale beeniyey kuwii iyaga ka 
horreeyey; Rusushoodii waxay ula 
yimaadeen xujooyin cad iyo Qoraallo 
iyo kitaab iftiimaya.

26. Markaas baan ciqaabay kuwii 
rumeyn diiday, ee sidee mid daran u 
ahaa inkaarkeygii?

27. Miyaanad arag in Allaah ka soo 
shubo roob daruurta, markaas aanu ku 
soo saarno miro midab kala duwan leh, 

oo buuraha waxaa ah jidad, caddaan iyo casaan oo midabbo kala duwan iyo (kuwo kale) oo 
sugul madow ah.

28. Oo xagga dadka iyo nafleyda dhul ku socotada ah iyo xoolaha daaqa waa kuwo kala 
midab duwan sidoo kale. Sideedaba waxaa uun ka baqa Allaah kuwa cilmiga leh ee ka mid ah 
addoomahiisa. Hubaal Allaah waa Adkaade aan laga adkaan, Dambi Dhaaf Badan.

29. Hubaal kuwa akhriya Kitaabka Ilaahay oo ooga salaadda, oo ku bixiya (Arrinka Ilaahay) 
wax ka mid ah waxa aanu siinnay sir iyo caddaanba, way filan (karaan) ganac la hubo 
faa’ideeda, oo aan weligeed baari doonin .

30. Si uu Allaah ugu gudo si dhan ujuurradoodii, oo Fadligiisana ugaga daro dheeraad. Hubaal 
Isagu Waa Dambi Dhaaf Badane, ee camal yar ka siiya ajar badan.

8. Qofka dulmiya naftiisa waa qofka ay khaladaadkiisa ka badan yihiin saxiisa, muqtasid waa qofka ay camalladiisa wanaagsan le’eg yihiin 
camalladiisa xun, qofka u dheereeya khayraadkana waa qofka ay acmaashiisa san  badan yihiin . 

9. Nabigu s.c.w. wuxuu yiri: “Allaah waa u dhammeystiray cudur daar qofkii uu dib u dhigay ilaa uu ka gaaro lixdan sano.” 

31. Oo kaan kuu waxyoonnay adiga 
(Nabi Muxammadow) oo ka mid ah 
Kitaabka waa Xaq dhab ah, xaqiijinaya 
wixii ka horreeyey. Hubaal Allaah 
addoomahiisa waa ka War Qabaa oo 
Arkaa.

32. Markaasaan waxaan dhaxalsiinnay 
Kitaabka kuwaan ka dhex doorannay 
addoomahayaga, waxaase ka mid ah 
mid gef ka gala naftiisa (dambiya 
fala))8(, oo waxaa ka mid ah mid 
dhexdhexaad ah, oo waxaa ka mid ah 
mid u dheereeya cammalda wanaagsan 
Idanka Ilaahay. Kan baa ah Fadliga aad 
u Weyn. 

33. (Waxay mudan) Beero lagu waaro 
oo ay gali doonaan, waxaa loogu xidhi 
doonaa jinjimo dahab iyo luul ah, oo 
dharkoodu gudaheedu waa xariir.

34. Oo waxay oran doonaan: Ammaan 
(oo dhan) waxaa leh Allaah, ee naga 
tagsiiyey murugo (oo dhan). Hubaal 
Rabbigayo waa Danbi Dhaaf Badane, 
ee camal yar ka siiya ajar weyn.

35. Kan nagu dejiyey Daarta Negaadeysa 
(Jannada) Fadligiisa; dhibi naguma 
taaban doono dhexdeeda, oo daal 
naguma taaban doono.

36. Oo kuwa rumeyn diida abaalkooda waa dabka Naarta. (Geeri) Laguma xukumi doono si 
ay u dhintaan, oo lagama khafiifan doono cadaabkeeda. Sidaas oo kale baan ugu abaal gudnaa 
mid kastoo abaal dhac badan.

37. Oo waxay ku calaacali doonaan gudaheeda: Rabbiyow! Naga saar, waxaan soo fali 
doonnaa camallo san oo aan aheyn kaan horay u fali jirnay. Miyaanan idiin siin se cimri ku 
filan inuu wax ku xusuusto qofkii wax xusuusan)9(? Oo idiin iman Digahu. Ee dhadhansha 
(cadaabka), waayo gar ma qaatayaasha ma laha wax u soo gargaara.

38. Hubaal Allaah waa Ogsoonaha waxa ku qarsoon aan muuqan cirarka iyo dhulka 
gudahooda. Hubaal Waa Ogsoonaha waxa ku jira laabaha.

39. Waa Isaga Kan idinka dhigay 
kuwo dhulka ku tarma ee isaga 
dambeeya, ee mid kastoo rumeyn 
diida isaga ayey dushiisa tahay (wixii 
ka yimaada) iimaan darradiisu. Oo 
gaalnimada (iimaan darrada) gaalada 
(iimaan laawayaasha) uma kordhiso 
Rabbigood agtiis waxaan nac aheyn, 
oo gaalnimada gaalada uma kordhiso 
waxaan aheyn khasaaro (aad u weyn).

40. Dheh: Bal ii sheega shurukadiinna 
aad baridaan Allaah sokadi? I tusa 
wax ay abuureen oo arlada ka mid ah, 
mise ma waxay wax la wadaagaan 
samooyinka? Mise ma waxaan siinnay 
Kitaab sidaa awgeed ay raacaan xujo 
cad xaggiisa ah? Bal’ geflowyada uma 
ballan qaadaan qaarkoodba qaar kale 
waxaan uun dhalanteed aheyn.

41. Hubaal Allaah baa ka haya 
samooyinka iyo arlada inay 
(meeshooda) ka tagaan, oo hadday 
tagaan, ma jiro mid qaban kara oo 
Isaga ka dambeeya. Hubaal waa Dul-
qaad Badne, Danbi Dhaaf Badan.

42. Oo waxay ku dhaarteen Allaah tan 
ugu culus dhaarahooda; in hadduu u 
yimaado dige ay ahaanayaan kuwo ka 

sii hanuunsan ummadahii kale oo dhan (ee ka horreeyey), markase uu u yimid, uma kordhin 
waxba aan didmo aheyn.

43. Isla weyni ay ku kibraan arlada iyo sameyn shirqool xun darteed. Shir qoolka xumi se 
kuma dhaco waxaan ahayn dadkiisii soo abaabulay. ee ma waxay sugaan wax kale aan aheyn 
dhabbihii (aayihii) dadkii hore? Oo ma ka heli doontid Dhabbaha (hab raaca) Ilaahay wax is 
beddel ah; oo kama heli doontid hannaanka Ilaahay wax is weydaar ah.

44. Miyaanay ku socdaalin arlada oo fiirin sida uu ahaa aayaha kuwii ka horreeyey? oo 
waxay ahaayeen kuwo ka xoog badan iyaga awood ahaan? Ma se jiraan wax Allaah ka 
baxsan kara oo ku sugan samooyinka ama arlada midna. Hubaal, waa wax kasta Ogsoone, 
Awood Badan.

1. Eeg sharaxa hoose ee Suuradda 2: Aayadda 1
2. Nabigu s.c.w. wuxuu yiri: “Qofka markuu dhinto wuu go’aa camalkiisu seddex mooyee: Cilmi lagu intifaaco, ilmo fiican oo u soo duceeya iyo 

sadaqo u socota”. 

45. Oo hadduu Allaah u qaban dadka 
waxa ay kasbadeen (oo danbiyo ah), 
kagama tageen (arlada) korkeeda nafley 
dhul ku socod ah, laakiinse wuxuu u dib 
dhigaa ilaa muddo go’an. Markase uu 
waqtigooda yimaado, haddaba hubaal 
Allaah wuu arkaa addoomahiisa .

Suuradda 36 Yaa Siin 
Waa 83 Aayadood: Makkiyyah

Bismillaahir Raxmaanir Raxiim.

1. Yaasiin)1(.

2. Waxaan ku dhaartay Qur’aanka 
Xakiimka ah.

3. Hubaal adigu (Nabi Muxammadow) 
waxaad ka mid tahay kuwa la soo diray.

4. Waxaad ku sugan tahay Jid Toosan.

5. (Kani waa) Waxyi ka yimid xagga 
Awood Badnaha, Naxariista Badan.

6. Si aad ugu digto dad aan aabbayaashood 
loo digin, marka iyagu waa war la’ yihiin.

7. Xaqiiq Qowlka (Xukunka Rabbigaa) 
baa ku dhaboobay badankood, marka 
ma ay rumeeyaan.

8. Hubaal Waxaanu yeelnay mareegyo (xargo) bir ah luqumahooda oo iyagu gaara ilaa laf 
gareedyadooda, sidaa awgeed kor bay u jeego (madaxyo) taagan yihiin.

9. Oo Waxaanu yeellay hortooda xidh, gadaashoodana xidh kale, oo waan arag daboolnay 
marka iyagu waxba ma arkaan.

10. Oo waa isugu mid haddaad u digto ama haddaadan u digin, (marna) ma rumeyn doonaan.

11. Waxaad uun u digi kartaa kan isagu raaca dhambaalka oo ka baqa Raxmaanka sir (iyo 
saaqba). Ee ugu bishaaree dambi dhaaf iyo abaalgud sharaf leh (Janno).

12. Hubaal waa Innaga kuwa soo nooleeya meytida, oo waxaan qornaa waxa ay hormarsadeen 
iyo waxay dib uga soo tageen)2(, oo wax walbaa waxaynu ku tiro koobnay Kitaab cad (Looxa 
Maxfuudka).

3. Gooddinta aad noo gooddineysaan ma waxaa u sabab ah inaan wax xaq ah idiin sheegno oo idinku waaninno. 
4. Ninkaa waxaa la oran jirey Xabiib oo ahaa geed qore, sidaad darteed baa waxaa loo yiqiin Xabiib Al-Najjaar. Inta aysan nafta ka bixin  waxaa 

soo degay malaa’ig ugu bishaaraysay in loo dhaafay dhammaan dunuubtiisa oo uu geli doono Jannada. Magaaladaas waxay ahayd Andaakiya. 

13. Oo waxaad ugu soo qaadataa 
tusaale; (qisada) dadkii magaalada, 
markay Rusushii u yimaadeen.

14. Markaan u soo dirnay labo markaasay 
labadiiba beeniyeen, markaasaan ku 
xoojinnay mid saddexaad, oo waxay 
yiraahdeen: Hubaal waxaanu nahay 
Rusul xaggiinna loo soo diray.
15. Waxay yiraahdeen: Ma ahidin waxba 
aan ahayn dad nala mid ah, oo Raxmaanku 
(Allaah) waxnana ma soo waxyoon, ee 
been uun baad sheegeysaan.
16. Waxay yiraahdeen: Rabbigayo wuu 
Ogsoon yahay inaanu hubaal nahay 
Rusul xaggiinna loo soo diray.
17. Oo xil nama saarna aan ahayn 
gaarsiin cad (ee Dhambaalka).
18. Waxay yiraahdeen: Hubaal innagu 
waa idin baasaysannay, haddaydaan 
joojin (waxa aad waddaan), hubaal waa 
idin dhagaxyeyn doonnaa, oo waxaa 
xaqiiq idinka taaban doona xaggayaga 
cadaab aad u xanuun badan.
19. Waxay yiraahdeen: Baaskiinnu 
(ayaan darradiinnu) waa idin la socdaa, 
ma in la idin waaniyey darteed)3(? Balse, 
waxaadba tihiin dad xadgudub badan.

20. Oo waxaa ka yimid magaalada dhankeeda shishe nin ordaya, wuxuu yiri: Dadkaygiyow! 
Raaca Rususha;.
21. Raaca kuwa aan idin weydiisan wax abaal gud ah, oo iyagu ah kuwo hanuunsan.
22. Oo maxaan u caabudaynin Kan Isagu i abuuray oo xaggiisa la idiin soo celin doono;
23. Oo ma waxaan yeeshaa Isaga sokadi ilaahyo (kale), (halka) hadduu Raxmaanku ila 
doono dhibaato, ayan garab siintooda waxba i tari doonin, oo aanay awoodi doonin inay i 
badbaadiyaan?
24. Markaa Waxaan hubaal anigu ku suganahay habow caddaan ah.
25. Hubaal anigu waxaan rumeeyey Rabbigiin, ee i dhageysta.
26. Waxaa la yiri: Gal jannada. Wuxuu yiri: Alla dadkaygu may ogaadaan)4(.
27. Sida Rabbigay iigu dambi dhaafay, oo uu iiga mid yeelay kuwa la sharfay!

5. Macno kale: Waa inay wax ka cunaan waxa ay gacmahoodu soo saareen (beereen oo soo goosteen). Labada macnoba waa sax. 

28. Oo uma aanu soo dirin dadkiisii 
isaga kaddambow wax askar ah aan 
kaga keennay samada, oo ma aanu 
falno sidaas.

29. Ee waxay ahayd dhawaaq hal 
qeylo keliya ah, markaas bay wada 
baseen.

30. Alla maxay qoomamo u ahaatay 
addoomaha! Ma jiro Rasuul u yimid 
aanay ku jeesjeesin.

31. Mawaysan u fiirsan intee baan 
facyo ka mid ah halaagnay hortood, 
aan iyaga xaggooda marnaba u soo 
laaban doonin?

32. Oo kulligood iyagoo dhan hubaal 
Hortayada baa la keeni doonaa.

33. Oo waxaa Calaamo u ah arlada 
meydka ah, waanu nooleynaa, oo ka 
soo saarnaa haruur, markaasay wax 
ka cunaan.

34. Oo Waxaanu yeellay dhexdeeda 
beero timir ah iyo canabyo, oo yeelnay 
inay ka dhex socdaan ilo (biyo ah).

35. Si ay u wax uga cunaan mirahiisa, 
oo ma ayan sameyn gacmahoodu)5(. 
Ee Ma waysan haddaba mahad naqeyn?

36. Waxaa xurmo oo dhan iska leh oo nazahan Kan ka abuuray lammaane wax kasta, oo 
ka mid ah waxa uu dhulka soo saaro, iyo xagga nafahooda iyo xagga waxa aysan ogaynba.

37. Oo waxaa Calaamo ugu sugan habeenka, Waxaan ka soo saarnaa maalinta, mise 
waxayba ku jiraan mugdi.

38. Oo qorraxdu waxay ku oroddaa (dhabbo) ilaa xagga meeshay ku joogsato. (arrin)kaasi 
waa Qaddarka Adkaadaha aan laga adkaan, wax kasta Ogsoonaha ah.

39. Oo dayaxa, Waxaanu u qaddarnay heerar uu maro ilaa uu soo noqdo mar kale sida laan 
timireed qallalan oo gabowday.

40. Looma oggola (ma suurowdo) qorraxda inay haleesho dayaxa, habeenkuna ma ka 
hormi karo maalinta. Oo dhammaan waxay ku dabaashaan mareeg (garangar) dhexdi.

6. Weedha durriyad halkan waxaa loola jeedaa fir (waa inay yihiin firkii Nuux) ee laga badbaadshay daadkii weynee ee lagu rogay dadkii Nuux.
7. Oo dambiyadooda ah ama waxaa loola jeedaa nolosha adduunkan iyo Aakhirada.
8. Inta ka go’an hadalka waxaa la fahmayaa inuu yahay: way iska dhego tireen waanooyinka oo dan u geli waayeen digniinaha. 
9. Erey ahaan macnaha waa dhawaaq  ama qeylo daran, waxaana loola jeedaa afuufka koowaad ee Buunka uu  dhiman doono noole kasta oo 

dhulka jooga  digniin hore la’aan.
10. Waxaa loola jeedaa afuufka  labaad ee Buunka,  markaasoo ay ka soo bixi doonaan qubuuraha iyagoo la soo nooleeyey.

41. Oo Waxaa Calaamo ugu sugan 
inaan ku qaadnay ubadkoodii)6( 
doonidii buuxday
42. Oo Waxaan uga abuurnay wax 
caynkeed ah oo ka mid ah, wax ay fuulaan.
43. Oo haddaan doonno, waanu 
qarqin karnaa, markaa ma lahaan 
doonaan wax u u soo gurmada qeylo 
dhaansigooda, oo lama badbaadsho.
44. Inay ka ahaato mooyaane Naxariis 
Xaggayaga iyo sahay ilaa muddo ah.
45. Oo marka lagu yiraahdo: Iska jira waxa 
ah hortiinna iyo waxa ah gadaashiinna)7( 
si la idiinkugu naxariisto)8(.
46. Oo Calaamo uma timaaddo ka mid 
ah Calaamooyinka Rabbigood, bal 
way ka sii jeesadaan.
47. Oo marka lagu yiraahdo: Wax 
ka bixiya waxa uu Allaah idinku 
irsaaqay, kuwa rumeyn diida waxay ku 
yiraahdaan kuwa rumeysan: Ma waxaan 
quudinnaa` mid hadduu Allaah doono 
uu quudin lahaa? Idinku kuma sugnidin 
waxaan ahayn habow caddaan ah.
48. Oo waxay oranayaan: Goorma 
buu gooddigani fuli doonaa, haddaad 
run sheegaysaan?
49. Ma sugaan wax kale aan aheyn 
hal Qaylo weyn)9(, oo qaban doonta 
iyagoo weli wada murmaya.

50. Markaas ma kari doonaan inay dardaarmaan, oo ehelkooda uma soo laaban karaan.
51. Oo Buunka baa la aafuufi doonaa)10(, mise kolkaa bay durba qubuurahooda ka soo yaaci 
doonaan iyagoo xagga Rabbigood u soo degdegaya.
52. Waxay oran doonaan: Hoog baa noo sugnaadaye! Yaa naga soo kiciyey meeshayadii 
aan hurudnay? (Jawaabta waxay ahaan doontaa) Kanu waa waxa uu Raxmaanku ballan 
qaaday, oo Rusushu run bay sheegeen.
53. Ma ahaan doonto wax kale aan aheyn hal qaylo (qarax) weyn keliya, Mise durba 
kolkaa! Waxay dhammaan ahaan doonaan kuwo Hortayada la keeno.
54. Marka Maanta (Maalinta Qiyaame) nafna laguma gardarroon doono in yarba ha ahaatee, 
oo ma la idinku abaal marin doono wax kale aan ahayn waxaa aad fasheen.

11. Waa ka baxa safka mu’miniinta oo gooni u istaaga si la idiinka garto iyaga.
12. Allaah s.w.t. wuu kaga tegi karay aadmiga hanuunin la’aan nolosha adduunkan, ha yeeshee ma uusan yeelin sidaas Naxariistiisa awgeed. 
13. Allaah s.w.t.  wuu ka celin karay aadmiga inuu  sameeyo wax dan u ah adduunkan ama Aakhirada, sidaas oy tahay ma uusan yeelin. 

55. Hubaal, ehlu-Jannuhu, waxay 
maalintaas ku madaddaalan doonaan 
shuqul farxad badan.
56. Iyaga iyo afooyinkoodu waxay 
ku sugnaan doonaan hoosas harac ah, 
iyagoo ku jiqlaysan sariiro aad loo 
qurxiyey.
57. Waxay ku lahaan doonaan 
gudaheeda miro, oo waxay lahaan 
doonaan waxa ay doonaanba.
58. (Iyo) salaan (Nabad ahaada): qowl 
uga imaan Rabbi, Naxariis Badan.
59. (Markaasuu Wuxuu oran 
doonaa) dhinac se u bax maanta; 
Dambiilayaashow)11(! 
60. Mawaanan idiin xil saarin Ilma 
Aadamow inaydaan caabudin 
Shaydaan? Hubaal, wuxuu idiin 
yahay cadow cad.
61. Iyo inaad i caabuddaan Anigoo 
(Keliya) Kan baa ah Jidka Toosan.
62. Oo xaqiiq wuxuu habaabiyey 
dad badan oo idinka mid ah. Ee 
mawaydaan aheyn kuwo wax garta?
63. Tani waa Naartii la idiinku 
gooddinayey
64. Ee (gala oo) ku gubta iyada 
maanta gaalnimadiinnii darteed.
65. Maalintaasi Waxaynu dabooli doonnaa afafkooda, oo gacmahooda baa nala hadli 
doona, oo lugahooda baa ku marag furi doona waxay kasbadeen.
66. Oo haddaan doonno, waxaan hubaal malaasi lahayn indhahooda, markaasay hadba 
dhinac u carari lahaayeen (iyagoo raadinaya)Jidka,Sidee bayse u arkayaan)12(?
67. Oo haddaan doonno, waxaan hubaal ku masakhi lahayn halkooda, markaas ma kari 
lahayn inay horey u sii socdaan, ama soo noqdaan)13(.
68. Oo qofkaan siinno cimri dherer, Waanu tabar yareynaa abuur ahaan. Ee mawaysan 
haddaba garaadsaneyn?
69. Oo ma aanu siin isaga (Nabi Muxammad) aqoon uu u yeesho gabayga, mana aha wax 
ku habboon. Kani ma aha waxaan ahayn dhambaal iyo Qur’aan caddaan ah.
70. Si uu ugu digo qofkii nool oo Weedha xaqa ah (xukunka) ugu rumoobo gaalada.

14. Iyagoo ilaaliya oo dhowra ilaahyadooda. Tafsiir kale waa inay ilaahyadaasi ahaan doono askar colkood ah iyaga Naarta gudaheeda. 
15. Waa markuu kaaftoomo oo isku filnaado. 
16. Isagoo isku dayaya inuu sugo inaanay jirin iska soo saarid qubuuraha.
17. Sida malaa’igta, samada, arlada, iwm.
18. Maalinta uu Allaah u kala garsoori doono addoomahiisa oo abaal marin.

71. Mawaysan arag inaan u abuurnay 
oo ka mid ah waxa ay gacmahayagu 
sameeyeen, xoola daaqa, oo (markaa) 
iyagu leeyihiin?
72. Oo Waan u laylinnay, sidaa awgeed 
qaarkood waxay u adeegsadaan 
rukuub, oo qaar waa ay cunaan.
73. Oo waxay u leeyihiin manaafacaad 
(kale) iyo cabbitaanno. Ee Mawaysan 
haddaba mahad naqayn?
74. Waxay se yeesheen Allaah sokadi 
ilaahyo (been ah) si loogu gargaaro.
75. Ma karaan inay u gargaaraan, oo 
iyaga (naf ahaantooda) baa u ah askar 
u soo gurmada)14(.
76. Ee yuusan hadalkoodu ku murugo 
gelin, hubaal Waan ognahay waxa ay 
qarsadaan iyo waxa ay caddaystaanba.
77. Mawuusan aadmigu arag inaan 
ka abuurnay dhibic mino ah. Markaas 
mise durba waa col iska cad oo dood 
badan)15(.
78. Oo wuxuu soo qaataa tusaale 
uu annaga noo la dan leeyahay, oo 
hilmaamaa abuuristiisa. Wuxuu 
yiraahdaa: Yaa nooleyn doona lafaha 
markay baaliyoobaan)16(?

79. Dheh: Waxaa nooleyn doona Kan ifka keenay kolkii horeba. Oo Isagu uunka oo idil u 
xog ogaal ah.

80. (Waa) Isaga Kan idinka dhigay geedka cagaaran dab, si aad wax ugu hursataan.

81. Ma wuusan Kan abuuray samooyinka iyo arlada awoodin inuu abuuro iyagoo kale)17(? 
Haahoo (wuu awoodaa), oo Waa Isaga Abuuraha (wax kasta), wax kasta Ogsoon.

82. Amarkiisu, markuu doono wax uun, waa inuu keliya ku yiraahdo: Ahaw, oo waa uu 
yahay.

83. Ee xurmo oo dhan waxaa mudan oo nazahan Kan uu Gacantiisu ku jiro xukunka wax 
walba, oo xaggiiisa baa dib la idiinku soo celin doonaa)18(.

1. Allaah s.w.t.  wuxuu ku maray dhaar seddexdan nooc ee malaa’igta  wuxuuna ku dhaartay xaqiiqda lagu xusay Aayadda xigta.
2. Xagal kasta ama meelaha ay ka soo baxdo qorraxda. 
3. Xiddigaha waxaa loo abuuray seddex waxyaalood: in lagu gano shayaadiinta, in lagu tilmaan qaato oo lagu garto jihooyinka iyo  qurux ahaan samada soke. 
4. Tafsiir kale waa xaasaskooda aan xaqa raacin ee la midka ah.

Suuradda 37 As-Saafaat
Waa 182 Aayadood: Makkiyyah

Bismillaahir Raxmaanir Raxiim.

1. Waxaan ku dhaartay kuwa (malaa’igta) 
safta safafka siman.
2. Iyo kuwaa soo kaxeeya (daruuraha).
3. Iyo kuwaa akhriya Dhambaalka)1(.
4. Hubaal Ilaahiinnu waa Mid keliya.
5. Rabbiga samooyinka iyo arlada iyo 
waxa u dhexeeya, iyo Rabbiga bariyada)2(.
6. Hubaal Waxaanu ku qurxinnay 
samada soke qurux, xiddigaha ah)3(.
7. Oo xafid ah lagaga xafido shaydaan 
walboo fallaago ah.
8. (Sidaasi darteed) ma dhegaysan 
karaan kulanka sare (ee malaa’igta) oo 
waxaa laga soo ganaa dhinac walba.
9. Iyagoo la soo eryey, oo waxay 
leeyihiin cadaab daa’in ah.
10. Marka laga reebo mid dafa (xoogaa 
hadal ah) la soo xaday, markaas la raacsho 
xiddig holcayoo iftiin leh (oo guba).
11. Ee weydii ma iyaga baa abuur adag 
mise waxaa (kale) ee aan abuurnay?. 
Hubaal Waxaanu ka abuurnay (dadka) 
dhoobo wax ku dhagta.
12. Balse adigu waad la yaabban tahay, 
halka iyagu iska jees-jeesaan.
13. Oo marka la waaniyo, ma 
waansamaan.
14. Oo markay arkaan Calaamo, way ku jees-jeesaan.
15. Oo waxay yiraahdaan: Waxa kanu ma’aha waxba aan ahayn sixir caddaaan ah.
16. Ma markaan dhimanno oo aan noqonno ciid iyo lafo, miyaa innaga haddaba nala soo 
bixin doonaa?
17. Iyo aabbayaashayadii waa’ hore jiray?
18. Dheh: Haaheey, idinkoo markaa dulleysan.
19. Marka waxay ahaan doontaa oo keliya hal Qeylo, markaa bay durba arki doonaan.
20. Oo waxay oran doonaan: Hoog baa noo sugnaadaye! Kanu waa Maalinkii is abaal marinta.
21. (Waxaa lagu oran doonaa): Kani waa Maalinkii kala baxa ee aad beenin jirteen.
22. (Malaa’igta waxaa la amri doonaa): Soo kulmiya iyagoo dhan kuwii gefka (shirkiga iyo 
macaasida) falay iyo eynigood)4( iyo waxay caabudi jireenba.
23. Allaah sokadi, oo u taxaaba jidka Naarta ololeysa.
24. Oo joojiya iyaga, hubaal waa kuwo la su’aali.

5. Xagga midig waxaa loola jeedaa waxaan u sheegannay xoog iyo awood ama halka aan ka qaadan karnay xaqiiqda, iyagoo naga maraya oo noo diidaya. 
6. Waxay madaxda ula yimaadeen dadweynaha dhagar aad u weyn. 

25. (Waxaa la weydiin doonaa), 
“Maxaad leedihiin oo aydaan isugu 
gargaareyn“? 
26. Bal, Maalintaa way is dhiibi doonaan.
27. Oo waxay ku jeesan doonaan 
qaarkoodba qaaar iyagoo is su’aalaya 
(is eedaya)? 
28. Waxay oran doonaan: Hubaal waxaad 
nooga imaan jirteen dhanka midig)5(.
29. Waxay (madaxdoodii) oran doonaan: 
Bal, idinka naf ahaantiinnu maydaan 
aheyn mu’miniin.
30. Oo kuma aanu laheyn wax awood 
ah korkiinna. balse, waxaad ahaydeen 
dad xad gudub badan.
31. Sidaas awgeed Qawlka (xukunka) 
Rabbigeen baa nagu rumoobay, hubaal 
waanu dhadhamin doonnaa (cadaabka).
32. Oo innagaa idin luminnay)6(, hubaal 
innaga naf ahaanteenna baa lunsanayn.
33. Marka Maalintaas xaqiiq cadaabka 
bay wadaagi doonaan.
34. Hubaal sidaas baan ku fallaa 
Dambiilayaasha.
35. Hubaal iyagaa marka lagu yiraahdo: 
Ma jiro Ilaah (xaq) ah aan ahayn Allaah, 
way iska weyneyn jireen.
36. Oo oranayeen: Ma waxaan isaga 
deynaa ilaahyadayada gabyaa waalan? 
37. Wuxuu se (Nabiga s.c.w.) la yimid 
Xaq, oo xaqiijiyey Rusushii (hore).

38. Hubaal waxaad idinku dhadhamin doontaan cadaabka xanuunka badan.
39. Oo la idinkama goyn doono waxaan aheyn waxa aad fali jirteen.
40. Addoommaha Ilaahay ee daacadda ah maahee aan waxba la wadaajin (cibaadada).
41. Kuwaasu waxay leeyihiin risiq la yaqaan.
42. Miro, oo waxay ahaan doonaan kuwo si heer sare ah loogu maamuuso. 
43. Beeraha barwaaqada ah gudahood.
44. Sariiro sarreeya korkooda iyagoo is qaabilsan fool ka fool.
45. Waxaa lagula wareegi doonaa koob (khamri saafi ah) ka soo shubma il durdur ah oo aan kala go’in.
46. Cad, oo u macaan kuwa cabba.
47. Ma ahaan doonto wax dhibaato ah dhexdeeda, oo ma ahaan doonaan kuwo ku sarkhaama.
48. Oo waxaa la jirkood ahaan doona kuwa soo kooba araggooda, ee leh indha waasic ah 
oo aad u qurxoon.
49. La moodo ukummo aad loo dhowray.
50. Waxay qaabili doonaan qaarkoodba qaarka kale, iyagoo wax is weydiinaya.
51. Midkood hadlaya baa oran doona; Waxaan hubaal anigu lahaa rafiiq (arlada).

52. Kaasoo oran jirey: Ma waxaad 
adigu ka mid tahay kuwa rumeysan 
(soo bixinta)?
53. Ma marka aan dhimanno oo aan 
noqonno ciid iyo lafo, miyaa xaqiiq 
(naloo soo saari doonaa) abaal marin?
54. Wuxuu oran doonaa: Miyaad dhugan 
kartaan?
55. Markaasuu dhugan doonaa oo ku 
arki doonaa Naarta bartankeeda.
56. Wuxuu oran doonaa: Wallaahi! 
Waxaad sigtay inaad i halaagto.
57. Oo haddii aysan jirin Nicmadda 
Rabbigay, waxaan hubaal ka mid ahaan 
lahaa kuwa la soo keenayo (Naarta).
58. Ee haddaba ma nihin miyaa kuwo 
dhiman doona.
59. Waxaan ahayn dhimashadayadii 
hore? mana layna cadaabi doono?
60. Hubaal kani waa libin aad u Weyn.
61. Ee (arrin) kanoo kale ha u camal 
fashaan camal falayaashu.
62. Ma(arrin) kaasi (Jannada) baa martiqaad 
wanaagsan mise geedka Zaquumka?
63. Hubaal Waxaanu Annagu uga 
dhignay fidno (imtixaan) geflowyada.
64. Hubaal waa geed ka soo baxa Naarta salkeeda,
65. Miraheeda ka soo baxa la moodo madaxyada shaydaammada;
66. Hubaal waxay wax ka cuni doonaan (geedkaa), oo ka buuxin doonaan caloolahooda.
67. Markaa waxay hubaal mudan doonaan intaa kaddib inay cabbaan isku dhaf lagu soo 
dheehay biyo kulul oo karaya.
68. Markaa hubaal meel noqdkoodu wuxuu ahaan doonaa xagga Naarta holaca badan.
69. Hubaal Waxay heleen aabbayaashood oo habowsan.
70. Marka waxay ku degdegaan (inay raacaan) raadadkoodii.
71. Oo xaqiiq waxaa lumay iyaga hortood badi dadkii hore.
72. Oo xaqiiq Waxaan u dirnay dhexdooda digayaal.
73. Ee fiiri sida ay aheyd ciribta kuwii loo digay.
74. Addoommaha Ilaahay ee daacadda ah maahee aan waxba la wadaajin (cibaadada).
75. Oo waxaa xaqiiq noo dhawaaqday Nuux, oo (Waxaanu nahay) kuwa u wanaagsan ee ajiiba (baryada).
76. Oo waxaan ka badbaadinnay isaga iyo ehelkiisiiba kurbad aad u weyn (qaraqii).

7. Nabi Ibraahiim c.s. wuxuu raacay dhabbihii Nabi Nuux iyo intii rumeysey towxiidka iyo mabaadiida diinta Islaamka. 
8. Qalbiga fayow waa kan ka nabad galay shirkiga iyo macaasida ee daacadda ah u hoggaansan Allaah. 
9. Inay cunaan qurbaannada hortooda la dhigay. Waana ku jeesjees iyo muujin caqli xumada dadkaa sanammada hor dhigay raashinka iyo xeerooyinka. 
10. Awood u yeeshay inuu la shaqeeyo oo  kaalmeeyo.

77. Oo waxaan ka dhignay durriyaddiisii 
badbaadayaashii ku haray (arlada).
78. Oo Waxaan u reebnay (xus 
wanaagsan) facyada dambe dhexdood.
79. Nabad korkiisa ha u ahaato Nuux 
uunanka dhexdooda.
80. Sidaas baan Annagu hubaal u 
abaal marinnaa sama falayaasha.
81. Hubaal Wuxuu ka mid ahaa 
addoomahayaga mu’miniinta ah.
82. Markaas Waxaan qarqinnay intii kale.
83. Oo hubaal waxaa ka mid ahaa 
kuwa raacay jidkiisa ee taageeray 
(baaqiisii) Ibraahiim)7(.
84. (Xus) markuu ula yimid Rabbigi 
qalbi fayow)8(. 
85. (Oo xus) markuu ku yiri aabbihi 
iyo dadkiisii: Maxaad caabuddaan?
86. Ma Ilaahyo been abuur (ah) baa 
halkii Allaah- waxa aad dooneysaan?
87. Muxuu haddaba yahay fikradda aad 
ka qabtaan Rabbiga uunanka oo idil?
88. Markaas wuxuu fiirshay xagga 
xiddigaha fiiro mar ah. 
89. Markaasuu wuxuu yiri: Anigu hubaal 
waxaanba (iska dareemayaa) jirro.
90. Markaasay ka jeesteen xaggiisa, 
iyagoo isaga tagaya.
91. Markaasuu u jeestay ilaahyadoodii, 
oo yiri: Mawaydaan cunayn)9(?
92. Maxaad leedihiin oo aydaan la hadleyn?

93. Markaasuu kula jeestay garaac gacantiisa midig ah.
94. Markaasay waxay (dadkii) yimaadeen xaggiisa, iyagoo soo degdegaya.
95. Wuxuu yiri: Ma waxaad caabuddaan waxa aad qor-qor taan?
96. Halka uu Allaah abuuray idinka iyo waxa aad samaysaanba?
97. Waxay yiraahdeen: U dhisa dhismo (bohol dab lagu shido) markaa ku tuura dabka ololaya.
98. Oo waxay dooneen qorshe xun (inay dhibaateeyaan), iyagaanse ka dhignay kuwa hoos maray?
99. Oo wuxuu (markaas) yiri: Hubaal anigu waxaan aadayaa xagga (uu ugu amray) 
Rabbigay. Isagaa i tusin doona (jidka).
100. Rabbiyow! I sii (dhal) ka mid ah kuwa fala camallo wanaagsan.
101. Markaas baan Waxaan ugu bishaaraynay wiil dul badan.
102. Oo, markuu gaaray inuu la shaqeeyo)10(, wuxuu yiri: Wiilkaygiiyow! Hubaal waxaan ku arkay 
riyo anigoo ku gawracaya (qurbaan ahaan), ee bal eegoo maxay kula tahay? Wuxuu yiri: Aabbow! 
Fal waxa lagu amray. Waxaad i heli doontaa, haddii Alle idmo, mid ka mid ah kuwa samir yeesha.

11. Tani waxay caddeyneysaa in wiilkiisa curadka  ee la doonayey in la gowraco uu ahaa Ismaaciil oo ma uusan ahayn Isxaaq, sida ay sheegaan 
Yuhuudda iyo Kirishtaanka. 

12. Jidka toosan waa diinta Islaamka, waana diinta Allaah la soo diray nabiyada oo dhan.
13. Bacal Waa magaca sanam weyn ay caabudi jireen dadkii Phenisia, oo ay u heysteen inuu  Rabbigood yahay.

103. Markay labaduba hoggaansameen 
oo uu u dhigay dhabanka (si uu u 
gowraco).
104. Baan u dhawaaqnay Annagoo 
leh: Ibraahiimow.
105. Waxaad xaqiiq ka dhabeysey 
riyadii. Hubaal sidaas baan Annagu u 
abaal marinnaa sama falayaasha.
106. Hubaal, kani wuxuu xaqiiq ahaa 
imtixaan cad ( oo weyn).
107. Oo waxaan ku furannay loog 
weyn (wan buuran).
108. Oo Waxaan u dhaafnay (xus fiican) 
facyada dambe (oo dhan) dhexdood. 
109. Nabad korkiisa ha ahaato Ibraahiim.
110. Sidaaas baan u abaal marinnaa 
sama falayaasha.
111. Hubaal, wuxuu ka mid ahaa 
addoomahayaga mu’miniinta ah.
112. Oo Waxaan ugu bishaareynay 
Isxaaq)11( Nabi ka mid ah kuwa wanaagsan.
113. Oo Waanu barakaynay isaga iyo 
Isxaaqba, ubadkooda se waxaa 
ka mid ah (qaar) fala samaan iyo 
(sidoo kale) qaar u gefa nafahooda 
si caddaan ah(dambiile ah).
114. Oo xaqiiq Waxaanu ku 
mannaysannay gallad Muuse iyo 
Haaruun.
115. Oo Waxaanu ka badbaadinnay iyaga iyo dadkoodiiba kurbad aad u weyn.
116. Oo waanu u gargaarnay, Sidaa darteed waxay ahaayeen kuwa adkaaday.
117. Oo Waxaanu siinnay Kitaab ah caddaan (Towraadda).
118. Oo Waxaanu ku hanuuninnay Jidka Toosan)12(;
119. Oo Waxaanu u dhaafnay (xus wanaagsan) facyada dambe (oo dhan) dhexdood .
120. Nabad korkooda ha ahaato Muuse iyo Haaruun.
121. Waliba sidaas oo kale baan Annagu u abaal marinnaa sama falayaasha.
122. Hubaal Waxay ka mid ahaayeen addoomahayaga mu’miniinta ah.
123. Oo hubaal, Ilyaas wuxuu ka mid ahaa Rususha.
124. (Xus) markuu ku yiri dadkiisii, Ma waydaan ka dhowrsanayn (shirkiga)?
125. Ma waxaad baridaan Bacal)13( oo ka tagtaan Kan u wanaagsan abuurayaasha.
126. Allaah, Rabbigiin iyo Rabbiga Aabbayaashiinnii hore?

14. Ilyaasiin waa wadarta Ilyaas, waxaana loola jeedaa Ilyaas iyo kuwii raacay.
15. Si loo cayimo qofka laga tuurayo doonnida si loo badbaadiyo rikaabka kale. waxaana ku soo baxay qori tuurkii Yuunus c.s., markaasay ku tuureen badda.  
16. Isagoo eedeyesn, waayo wuxuu ka quustay dadkiisii inay rumeeyaan, wuxuuna ka soo tagay isagoo aan ka helin idan xagga Ilaahay. 
17. Maadaamana Nabi Yuunus xeebta lagu soo tuuray isagoo muluq ah aan maqaar lahayn wuxuu Allaah u soo saaaray geedkaasi bocorka 

(aaredube, ubo) si u harsiiyo oo uga ilaaliyo cayaayin wax yeela.  

127. Wayse beeniyeen, sidaas darteed 
hubaal waxay ahaan doonaan kuwo la 
keeno (cadaabka),
128. Addoomaha Ilaahay ee daacadda ah 
maahee aan waxba la wadaajin cibaadada.
129. Oo Waxaan u dhaafnay (xus wanaagsan) 
facyada dambe (oo dhan) dhexdood.
130. Nabad korkiisa ha ahaato Ilyaasiin)14(.
131. Waliba sidaas oo kale baan Annagu 
u abaal marinnaa sama falayaasha.
132. Hubaal, wuxuu ka mid ahaa 
addoomahayaga mu’miniinta ah.
133. Oo Luud wuxuu hubaal ka mid 
ahaa Rususha.
134. (Xus) markaan badbaadinnay isaga 
iyo ehelkiisaba, dhammaan,
135. Habar duq ah maahee (xaaskiisa oo 
ka mid ahayd) kuwaa ku haray (gadaal 
la jirka dambiilayaasha).
136. Markaasaan baabbi’innay intii hartay.
137. Oo waxaad hubaal ag martaan waaberiga,
138. Iyo habeenkaba, ee mawaydaan 
haddaba garasho lahayn?
139. Oo hubaal Yuunus wuxuu ka mid 
ahaa Rusushii (la soo diray).
140. (Xus) markuu u cararay doonnidii buuxday.
141. Marka wuu kala qayb galay qori 
tuurkii)15(, wuxuuse ahaa mid ka mid ah 
kuwa laga raayey.
142. Markaasuu kalluun liqay isagoo 
eedeysan)16(.

143. Haddiise ay ahaateen inuu ka mid ahaa kuwaa xurmo weyneeya oo nazaha (Allaah) oo aad 
ugu dadaala salaadda.
144. Wuxuu hubaal ku negaan lahaa calooshiisa tan iyo Maalinta marka la soo Bixin (meytida iyagoo nool).
145. Waxaan se ku soo tuurnay (xeebta) bannaanka ah isagoo buka.
146. Oo Waxaan u soo bixinnay geed bocor ah)17(.
147. Oo Waxaan u soo dirnay (dadkiisii oo ahaa) Boqol kun bal ka sii badan.
148. Oo way rumeeyeen; markaas baan waxaanu siinnay sahay ilaa muddo ah.
149. Ee weydii iyaga (Nabi Muxammadow) Ma wuxuu Rabbigaa leeyahay gabdho, halka iyagu leeyihiin wiilal?
150. Mise waxaan abuurnay malaa’igta dheddig ahaan, oo iyagaa ka ahaa goob joog iyo marag?
151. Haddaba hubaal waa been abuurkooda inay yiraahdaan:
152. Allaah baa dhalay, oo hubaal iyagu waa beenaalayaal.
153. Ma wuxuu gabdho ka doortay wiilasha?

18. Koox jin mu’min ah.                                                                                                  19. Sababta gaalnimadiisa iyo camalladiisa xun.
20. Cibaado ahaan, ama ma jiro mid aan lahayn howl la yaqaan uu guto.                 21. Iyagoo beeninaya waxa ay gaalada ka sheegeen.
22. Ka hor soo waxyoodka Qur’aanka.                                                                          23. Dhambaalka iyaga loo soo diray, Qur’aanka. 

154. Maxaa si (khalad) idin ka ah, 
waa sidee sida aad wax u xukuntaan?
155. Ee mawaydaan haddaba waansamayn?
156. Mise waxaad heysataan Xujo Cad?
157. Haddaba keena Kitaabkiinna 
haddii aad tihiin run sheegayaal? 
158. Oo Waxay yeelaan xigaalo Isaga 
iyo jinka dhexdooda, waxayse jinku)18( 
dhab ahaan ogaayeen in (kuwa sidaas 
yiri) hubaal la keeni doono (cadaabka).
159. Xurmo waxaa iska leh Allaah, Wuu 
ka nazahan yahay waxa ay tilmaamaan.
160. Addoomaha Ilaahay ee daacadda ah 
maahee aan waxba la wadaajin cibaadada.
161. Marka hubaal idinka (gaalada ah) 
iyo waxa aad caabuddaanba.
162. Cidna kama fidnayn kartaan Xaggiisa.
163. Mid maahee Naarta geli doona)19(.
164. (Malaa’igtu waxay yiraahdaan): 
Ma jiro mid naga mid ah aan lahayn 
meel lagu og yahay)20(.
165. Oo hubaal waa innaga kuwa u safta 
safafka siman (salaadda gudaheeda).
166. Oo hubaal waa innaga kuwa xurmo 
weyneeya oo nazaha (Allaah))21(.
167. Oo hubaal waxay iyagu (gaaladu) 
oran jireen:
168. Haddaan ka heysan laheyn dhambaal 
kuwii hore)22(.
169. Waxaan hubaal ahaan laheyn 
addoomaha Ilaahay ee daacadda ah 
u keli yeela cibaadada.
170. Wayse rumeyn diideen (haatan)23(, 
marka way ogaan doonaan.
171. Oo xaqiiq Kelmaddayada horay bay u hirgashay xagga addoomahayaga, Rususha ah. 
172. In hubaal iyagu yihiin kuwa loo gargaari doono.
173. Iyo in hubaal askartayadu (mu’miniinta) ay iyaga yihiin kuwa adkaan doona.
174. Ee (Nabi Muxammadow) isaga jeeso iyaga tan iyo muddo,
175. Oo (markaa) arag iyaga (waxa ku dhaca), iyaguna sidoo kale way arki doonaan.
176. Ma Cadaabkayaga bay degdegsanayaan oo sugi la’yihiin?
177. Markase uu ku soo dego ardaagooda, wax xun buu haddaba ahaan doonaa waa bariga 
kuwa loo digay.
178. Oo isaga jeeso iyaga tan iyo muddo. 
179. Oo (markaa) arag, iyaguna sidoo kale way arki doonaan.
180. Xurmo oo dhan waxaa iska leh Rabbigaa, Rabbiga Sharafta leh, ka sarreeya waxa ay tilmaamaan.
181. Oo nabadi korkooda ha ahaato Rususha.
182. Oo Ammaan oo dhan iyo mahadba waxaa mudan Allaah, Rabbiga uunanka.

1. Eeg sharaxa hoose ee Suuradda 2: Aayadda 1.                                                         2. Inta hadalka ka go’an  waa in Qur’aanku  yahay mucjiso. 
3. Waxay ugala jeedaan diintii dambe diinta Kirishtaanka ama waa suura gal diintii shirkiga oo ay Quraysh heysatay. 
4. Si ay u maamulaan arrimaha boqortooyadiisa.                                                         5. Uu ku caddabi jirey dadka.
6. Aayaddanina waxay  tilmaameysaa dagaalkii Godka ama Al-Axzaab labadaba waa loo yaqaan.  Mufasiriinta qaarna  waxay yiraahdeen dagaalkii Badar.
7. Ama fursad . erey ahaan macnaha xiskin waa waqti ee u dhexeeya labada  lisitaan ee caanaha hasha. Dhawaaqaas waa calaamo  Qiyaamaha. 

Suuradda 38 Saad 
Waa 88 Aayadood: Makkiyyah

Bismillaahir Raxmaanir Raxiim.

1. Saad)1(, Waxaan ku dhaartay Qur’aanka 
sharafta leh ee Xusuusinta badan)2(.
2. Bal’ kuwa rumeyn diida waxay ku 
sugan yihiin qabwayni iyo cinaad.
3. Intee baan facyo halaagnay hortood, 
oo iyagu (markaa) calaacalay goor se 
waqtigii fakashadu tagtay.
4. Oo waxay la yaabban yihiin inuu u 
yimid dige (Nabi Muxammad) ka mid 
ah. Oo waxay gaaladu yiraahdaan: 
Kanu waa saaxir beenaale ah.
5. Ma wuxuu ka dhigay ilaahyada (mid) 
Allaah (Keliya)? Xaqiiq waxakani 
waa wax la yaab leh.
6. Oo odayaasha ka mid ah way soo 
dhaqaaqeen (iyagoo leh): Socda, oo ku 
sabra oo sugnaada (difaaca) ilaahyadiinna. 
hubaal, (arrin)kani waa wax la doonayo.
7. Weligayo kuma aanu maqal middan 
oo kale diintii hore)3(. (Arrin)kani ma 
aha waxaan aheyn been abuur iska cad.
8. Ma waxaa lagu soo dejiyey Dhambaalka 
isaga (keliya) dhexdeenna? Mayee! Waxay 
ka shaki qabaan Dhambaalkeyga. Mayee 
bal wali ma aysan dhadhamin Cadaabkayga.
9. Mise ma waxaa weeye inay hayaan 
khasnadaha Naxariista Rabbigaa, 

Adkaadaha, Deeqsiga ah aad wax u bixiya?
10. Mise ma waxaa weeye inay iyagu leeyihiin boqortooyada cirarka iyo dhulka iyo waxa 
u dhexeeya? Haddaba ha u koreen salaanno xagga (samada hadday karaan))4(.
11. (Wax kale maahee waa) askar (lagu jebin doona) halkaas ka mid ah huwanta (gaalada ah). 
12. Dadkii Nuux baa beeniyey iyaga hortood iyo Caad iyo Fircoon kaasoo lahaa tiirar xoog leh)5(.
13. Iyo (qoladii) Thamuud iyo dadkii Luud, iyo reer howdkii (dadkii Madyan), waa kuwaas 
huwantii (gaalada ahayd))6(.
14. Ma jiro mid iyaga ka mid ah oo aan beenin Rususha, Markaas bay xaq noqotay cadaabi 
inay ku dhacdo.
15. Oo kuwani (gaalada ah) ma sugayaan iyaguna waxaan aheyn hal xiskin)7( (qeylada 
Yeerista Buunka) aanan daah lahayn iyo dib u dhac.
16. Oo waxay yiraahdaan: Rabbiyow! Noo soo dedeji saamigayaga (ciqaabka) ka hor Maalinta Xisaabta.

8.  Gefefkiisa darteed, haddii ay ka dhaceen wax khalad ah xagga u kala garsoorka dadka, haddii u dhinac u janjeersaday, iwm. 

17. U samir waxa ay leeyihiin, oo 
xusuuso addoonkayaga, Daawuud, 
awoodda lahaa. Hubaal wuxuu ahaa mid 
u soo laabasho badan (xagga Ilaahay).
18. Hubaal Waxaanu Annagu ka 
yeelnay buuraha inay kula tasbiixsadaan 
(Alla) ammaanka galab dhaca iyo 
qorrax soo baxaba.
19. Iyo shimbiraha la soo kulanshay 
wada jir, dhammaan la qaadaan(Alla) 
ammaanka.
20. Oo Waxaanu adkaynay 
boqortooyadiisa, oo siinnay xikmad 
iyo hadal cad oo lagu kala baxo 
garsoor wanaagsan ah.
21. Oo ma ku soo gaaray warka dood 
qabayaashii, markay ugu soo dhaceen 
iyagoo soo tafay derbiyada qolkiisii salaadda.
22. Markay u soo galeen Daawuud, oo 
wuu ka naxay; waxay yiraahdeen: Ha 
cabsan! (waxaanu nahay) labo dood 
qabta, uu midkayo ku gardarrooday 
midka kale, sidaa darteed noogu kala 
garsoor si xaq ah, oo iska jir gar eexo, 
oo nagu hanuuni jidka toosan.
23. Hubaal kani waa walaalkay; 
wuxuu leeyahay sagaal iyo sagaashan 
sabeenood, halka aan anigu leeyahay 
sabeen qudha. Wuxuuse yiri: ii xil saar iyadana, oo waa iga dood adkaaday.
24. Wuxuu yiri: Hubaal waa uu kuugu gefay ku weydiisigiisa sabeentaada si uu ugu 
darsado sabeenihiisa. Oo hubaal in badan oo kuwa wax isku darsada ahi xaqiiq way 
isku xadgudbaan qaarkoodba qaarka kale, kuwa rumeysan (Allaah iyo Rusushiisa) oo 
samaha fala mooyaane, oo aad bay u yar yihiin kuwaasu. Oo Daawuud wuxuu gartay 
inaan imtixaannay, markaasuu ka dalbay Dambi Dhaaf Rabbigi oo wuxuu la dhacay inta 
foorarsaday (sujuud), oo u noqday isagoo toobad keen ah (Xagga Ilaahay))8(.
25. Markaas baan u dambi dhaafnay (arrin)kaasi, oo hubaal wuxuu Agtayada xaqiiq ku 
leeyahay dhowaansho iyo meel noqosho aad u wanaagsan.
26. (Waxaanu niri): Daawuudow! Hubaal waxaan kaaga dhignay taliye dhulka, ee ku kala 
xukun dadka si xaq ah, oo ha raacin hawodaada _si ayan kaaga lumin Jidka Ilaahay, xaqiiq 
kuwa ka luma Jidka Ilaahay waxay mudan doonaan cadaab daran, illowgooda Maalinta 
Xisaabta darteed.

9. Isagoo ku dhuftay seeftiisa oo gooyey lugaha iyo luqumahoooda kafaaro gud ahaan. Mufasiriinta qaarkood waxay ku fasireen inuu ku masaxay gacantiisa.
10. Wuxuu u soo laabtay Allaah isagoo toobad keen ah, waxaa sidoo kale u soo noqday boqortooyadiisii. 
11. Waxaa lagu imtixaanay Nabi Ayyuub c.s. jirro halis ah oo oogada ah muddo aad u dheer. Markaasuu Allaah baryey inuu caafiyo, markaasuu reystey. 

27. Oo uma aanu abuurin samooyinka 
iyo arlada iyo waxa u dhexeeya 
ujeeddo la’aan. Sidaasu waa malaha 
kuwa rumeyn diida. Ee hoog waxaa leh 
kuwa rumeyn diida xagga Naarta ah.
28. Mise ma waxaanu la mid 
dhignaa kuwa rumeysan (Allaah 
iyo Rusushiisa) oo samaha fala sida 
kuwa ku fala fasahaad arlada? mise 
ma waxaanu kala mid dhignaa kuwa 
iska jira (shirkiga iyo macaasida: 
Muslimiinta) sida faajiriinta (gaalada)?
29. )Kani) waa Kitaab barakeysan 
aan kuu soo waxyoonnay (Nabi 
Muxammadow) si ay uga fiirsadaan 
Aayadihiisa iyo si ay kuwa wax 
garadka ah u xusuustaan.
30. Oo Waxaan Daawuud siinnay 
Sulaymaan. Addoon aad u fiican. hubaal, 
wuxuu ahaa mid soo laabasho badan.
31. (Xus) markii loo soo bandhigay 
goor casar ah (fardaha) seddex ku 
joogga ah aad u dheereeya.
32. Markaasuu wuxuu yiri: Hubaal 
waxaan door biday jaceylka waxyaalaha 
wanaagsan halkii xuska Rabbigay ilaa ay 
(qorraxdii) ku qarsoontay daaha (mugdiga).
33. (Wuxuu yiri), “Dib iyaga iigu keena, 
markaasuu wuxuu billaabay inuu masaxo 
addimmaha iyo luquma (hooda))9(.

34. Oo xaqiiq Waxaan imtixaannay Sulaymaan, oo ku soo ridnay kursigiisii jir, markaasuu 
soo laabtay)10(.
35. Wuxuu yiri: Rabbiyow! Ii Dambi dhaaf oo i sii boqortooyo aan isagoo kale la siin 
doonin cid kaloo iga dambeysa. Adigaa Bixin Badane ahe.
36. Markaasaan waxaan u sakhirnay dabaysha, oo ku soconeysey amarkiisa iyadoo nugul meeshuu doonaba,
37. Iyo (sidoo kale) shaydaammada (jinka), mid walboo wax dhisa, iyo mid walboo quusa.
38. Iyo kuwo kaloo iskula xirxiran silsilado.
39. (Waxaanu niri): Kani waa Deeqdayada ee bixi waxaad doonto ama hayso xisaab la’aan.
40. Oo hubaal wuxuu Agtayada ku leeyahay dhowaansho iyo meel noqosho wanaagsan.
41. Oo xusuuso addoonkayaga Ayyuub, markuu u dhawaaqday Rabbigi (isagoo leh): 
Wuxuu Shaydaan igu taabtay dhib iyo cadaab)11(.
42. (Markaasaa waxaa lagu yiri): Ku garaac (dhulka) cagtaada; kani (waa il leh) meyrasho 
qabow iyo cabbitaan.

12. Mar ay ka soo daahday xaaskiisa, wuxuu ku dhaartay inuu garaaci doono haddii uu reysto, laakiinse ma uu yeelin, Allaah wuxuu amray inuu 
kaga dhabeeyo dhaartiisa   oo hal mar ku dhufto boqol dhangadood oo yar yar oo isku duuban .

43. Oo Waxaanu siinnay isaga 
ehelkiisii, iyo kuwo la mid ah oo 
la jira, Naxariis Xaggayaga ah,oo 
xusuus u ah wax garadka.
44. (Waxaanu niri): Oo ku soo qaado 
gacantaada xirmo laamo ah oo ku 
dhufo oo ha jabin dhaartaada)12(; 
hubaal waxaanu hellay inuu yahay 
samir yeeshe dul qaad badan. Addoon 
aad u fiican, hubaal wuxuu ahaa mid 
u soo laabasho badan (xagga Ilaahay).
45. Oo xusuuso addoomahayaga 
Ibraahiim iyo Isxaaq iyo Yacquub, 
kuwaasoo ahaa rag awood leh oo in 
dheer garad ah.
46. Hubaal waxaanu u xulannay 
tilmaan wanaagsan oo gaar ah darteed: 
waa xusuusnaanta Daarta (Aakhiro).
47. Oo hubaal waxay iyagu ka mid 
yihiin agtannada xulka akhyaarta ah.
48. Oo xusuuso Ismaaciil iyo Al-Yasac 
iyo Dul-Kifil, oo dhammaantood 
waxay ka mid yihiin akhyaarta.
49. Kani waa xusuusin, oo hubaal, 
waxay mudan doonaan kuwaa iska 
jira (shirkiga iyo macaasida) meeqaan 
aad u wanaagsan.
50. Beero negaya Albaabadoodu loo 
furi doono.
51. Oo ay dhex jiqlaysan doonaan iyagoo 
ugu yeeran doono gudaheeda miro tiro badan iyo cabbitaan.
52. Oo waxaa la jirkood ahaan doona kuwo kooba araggooda, oo isku fil ah.
53. Kani waa waxa idinka (dadka wanaagsan ah) la idiin ballan qaaday Maalinta Xisaabta.
54. Hubaal kani waa risiqayaga aan dhammaaneyn weligii.
55. Waa sidaase! Oo hubaal xadgudbayaasha waxaa sugaya rug laabasho xun.
56. Naar; ay (geli doonaan oo ay) ku guban, oo iyadaa ugu xun gogol la dhinac dhigo.
57. Waa sidaase! Ee ha dhadhamiyaan isaga, biyo kulul oo karkaraya iyo malax qurmuun (carun).
58. Iyo (cadaabyo) kaloo la cayn ah oo noocyo kala duwan ah.
59. (Dadka ku jira waxay oran doonaan): Kani waa koox idinla geli la jirkiin, Ma leh soo 
dhoweyn! Hubaal waxay ku guban doonaan Naarta.
60. Waxay oran doonaan: Bal idinkaan soo dhoweyn lahayn! Idinkaa noo horseeday 
waxakani,ee xumaa fariisan guntii la degaa.
61. Waxay oran doonaan: Rabbiyow! Qofkii noo horseeday waxakani ugu dar cadaab laba 
jibbaar ah Naarta gudaheeda.

13. Waxay ula jeedaan mu’miniinta. 

62. Oo Waxay oran doonaan: Maxaanu u 
arki la’nahay, niman aanu ku tirin jirnay 
ehlu sharka)13(?
63. Oo miyaan ku diganaynay (oo waan 
qaldaneyn), mise indhahayagaa (haatan) 
ka iishay oo arki waayey?
64. Hubaal (arrin) kaasi waa xaq aan 
shaki lahayn_ waa doodda ehlu-Naarka.
65. Dheh (Nabi Muxammadow) anigu 
sideedaba waxaan ahay oo keliya dige, 
oo ma jiro ilaah aan ahayn Allaah, 
Waaxidka, Awoodda sare leh uu wax 
ku maquuniyo.
66. Rabbiga samooyinka iyo arlada iyo 
waxa u dhexeeya, Adkaadaha aan laga 
adkaan, Dambi Dhaafka Badan. 
67. Dheh: Kani waa war aad u weyn.
68. (Oo) aad idinku ka jeedsataan.
69. Oo uma aan lahayn wax cilmi ah 
kulanka sare (ee malaa’igta) markay 
doodayeen.
70. Waxaa uun la ii waxyooday, inaan 
ahay dige iska cad.
71. (Ee xus) markuu Rabbigaa ku 
yiri malaa’igta: Hubaal Waxaan ka 
abuurayaa dad (Aadam) dhoobo.
72. Ee markaan dhammeeyo sameyntiisa 
isagoo dhan oo aan ku afuufo ruuxayaga, 
markaas ula dhaca sujuud (salaan ahaan).
73. Markaasay malaa’igtii sujuudeen 
dhammaantood oo idil.

74. Ibliis maahee, wuu is kibriyey, oo ka mid noqday gaalada.
75. (Allaah) wuxuu yiri: Ibliisow! Maxaa kuu diiday inaad (salaan) ugu sujuuddo mid aan 
ku abuuray labadeyda Gacmood, miyaad isla weynaatay, mise waxaad ka mid noqotay 
kuwa isla sarreeya?
76. Wuxuu yiri: Aniga baa ka khayr badan isaga, waayo waxaad iga abuurtay dab, halka isaga 
aad ka abuurtay dhoobo.
77. (Allaah) Wuxuu yiri: Haddaba ka bax halkan (Jannada), hubaal waxaad tahay dayro dufeysane.
78. Oo hubaal Nacladdayda baa korkaaga ah ilaa Maalinta Is-Abaal marinta.
79. Wuxuu yiri: Rabbiyow! Ii sug ilaa Maalinta la soo nooleynayo (la soo bixin doono iyagoo 
nool dhimasho kaddib).
80. (Allaah) Wuxuu yiri: Hubaal waxaad ka mid tahay kuwa la siiyey fursadda.
81. Ilaa Maalinta waqtiga la yaqaan leh.
82. (Ibliis) wuxuu yiri: Waa igu Cisadaadee, hubaal waan dhumin doonaa geddigood.
83. Addoomahaaga kuwooda daacadda ah maahee aan waxba kula wadaajin cibaadada.

14. Ogaanshaha run ahaanta  waxa ku soo arooray Qur’aanka  sida inuu Allaah u gargaari doono mu’miniint, iyo wararka la xiriirka Aakhirada. 
***

1. Diinta uu Allaah aqbalo waa tan daahirka ah, aan lala wadaajin  cidna cibaadada iyo adeecidda. 

84. (Allaah) Wuxuu yiri: Runtu haddaba 
waxaa weeye, oo runtaan ku hadlaa,_
85. Inaan hubaal ka buuxin doono 
Naar adiga iyo kuwooda ka mid ah oo 
ku raaca dhammaan.
86. Dheh (Nabi Muxammadow): 
Idinkuma weydiisto (Qur’aanka) wax 
ujro ah, oo ma ahi mid ka mid ah 
kuwa is yeel yeela.
87. Oo ma aha (Qur’aanku) waxaan ahayn 
xusuusin ku socota uunanka oo dhan.
88. Oo hubaal waad ogaan doontaan 
(dhabnimada) warkiisa muddo kaddib)14(.

Suuradda 39 Az-Zumar
Waa 75 Aayadood: Makkiyyah

Bismillaahir Raxmaanir Raxiim.

1. Soo Waxyoodka Kitaabka (Qur’aanka) 
waa xagga Allaah, Adkaadaha aan 
laga adkaan, Xakiimka ah.

2. Hubaal Waxaanu Annagu kuugu 
soo waxyoonnay Kitaabka (Nabi 
Muxammadow) si Xaq ah. Ee caabud 
Allaah, adigoo u daacad ah aan waxba 
la wadaajin cibaadada.

3. Haddaba, hubaal diinta daahirka ah)1( waxaa leh Allaah. Oo kuwa yeesha gargaarayaal 
ay la barbar caabudaan Isaga, (waxay yiraahdaan): Uma caabudno waxaan ahayn inay noo 
dhoweeyaan Allaah dhowaansho aad ah. Hubaal Allaah baa ku kala xukumi doona dhexdooda 
waxa ay isku khilaafaan. Hubaal Allaah ma hanuuniyo kan isagu ah beenaale, iyo gaal.

4. Hadduu Allaah doono inuu yeesho wiil wuxuu hubaal ka dooran lahaa waxa uu abuuray 
waxa uu doono. Xurmo oo dhan Isaga baa leh oo nazahan. Waa Allaah, Waaxidka, 
Awoodda Sare leh uu wax ku sandulleeyo.

5. Wuxuu ku abuuray samooyinka iyo arlada Xaq. Wuxuu ku daboolaa habeenka maalinta, 
oo ku daboolaa maalinta habeenka. Oo wuxuu sakhiray qorraxda iyo dayaxa. Mid walbaa 
wuxuu ku socdaa (dhabbahiisa) muddo magacaaban. Haddaba hubaal waa Adkaadaha aan 
laga adkaan, Dambi Dhaafka Badan.

2. Seddexdaa mugdi waa mugdiga caloosha, mugdiga riximka, iyo mugdiga xuubka ku dahaaran riximka.
3. Arrinkan loolama jeedaa sidaasi, laakiinse waa ogeysiin carada uu Allaah u qabo mushrikiinta inkiraaddooda   baaqa towxiidka darti, waa 

gooddin daran. 

6. Wuxuu idinka abuuray naf 
keliya; oo ka sameeyey xaggeeda 
lammaanaheeda Oo wuxuu idiin soo 
saaray siddeed ka mid ah xoolaha oo 
lammaan ah. Wuxuu idinku abuuraa 
uurarka hooyooyinkiin abuuris ka 
dambeysa abuuris saddex mugdi 
dhexdood)2(, kaas baa ah Allaah _
Rabbigiin. Isagaa leh boqortooyada 
(runta ah). Ma jiro Ilaah aan Isaga 
ahayn. Ee sidee baa haddaba la 
idiinka iilay?

7. Haddaad gaalowdaan, haddaba 
hubaal Allaah waa idinka deeqtoon 
yahay, oo ugama raalli aha 
addoomahiisa gaalnimo. Haddiise 
aad tihiin kuwa mahad naqa, wuu 
idiinka raalli yahay. Oo qof culaabi 
saaran tahay ma qaado culaabta qof 
kale. haddana waa xagga Rabbigiin 
laabashadiinna, markaasuu idiin 
sheegi doonaa waxaad fali jirteen. 
hubaal wuu Ogsoon yahay waxa ku 
jira laabaha.

8. Oo markay dhibi taabato aadmiga 
wuxuu baryaa Rabbigiis isagoo 
badiya u noqodka xaggiisa (Keliya), 
markase uu siiyo nicmo Xaggiisa ah, 

waa halmaamaa waxa uu ka baryey kal hore, oo wuxuu u yeelaa dhigyo (mataal) Allaah, 
si uu (aadmiga) uga lumiyo Jidkiisa. Dheh: Ku raaxeyso gaalnimadaada wax yar)3(, hubaal 
waxaad ka mid tahay ehlu Naarka.

9. Ma mid tukada oo barya (Alle) saacadaha habeenka isagoo sujuudsan oo u istaagan 
(salaad), ka digtoon Aakhirada oo rajeeya Naxariista Rabbigiis, (baa la mid ah mid aan 
sidaas ahayn)? Dheh: Miyey kuwa wax og la siman yihiin kuwa aan aan waxba ogeyn? 
Waxaa sideedaba waantooba oo keliya kuwa wax garadka ah.

10. Dheh: Addoomahayga rumeeyayow, ka cabsada ( oo dhowra xilka uu idin saaray) 
Rabbigiin, kuwa sama fala adduunyadan, (abaalkooda) waa samaan, oo dhulka Ilaahay 
waa waasic. Oo keliya kuwa samir yeesha baa loogu oofin doonaa Abaalkooda si dhan 
xisaab la’aan.

4. Daaquut waxaa loola jeedaa shaydaanka, ama wax kastoo  la caabudo Allaah sokadi iyagoo ku raalli ah caabudiddaas.  
5. Waa kuwa markay maqlaan samaan iyo xumaan, ka warrama samaanta , kana taga hadalka kiisa xun oo aan ka sheekeynin. 

11. Dheh (Nabi Muxammadow): Hubaal 
waxaa Aniga la i amray inaan caabudo 
Allaah (Keliya) anigoo u daacad ah aan 
waxba la wadaajin cibaadada. 
12. Oo waxaa la i amray inaan ahaado 
kan u horreeya kuwa isu dhiiba (Allaah).
13. Dheh: Waxaan ka cabsi qabaa 
haddii aan caasiyo Rabbigey Cadaabka 
Maalin aad u murugo Weyn.
14. Dheh: Allaah waa Kan (Keliya) 
aan caabudo anigoo u daacad ah aan 
waxba la wadaajin cibaadada.
15. Ee caabuda idinku waxaad 
doontaan Isaga ka sokow. Dheh: Khasaare 
qabaayaasha hubaal waa kuwa khaasari 
doona nafahooda iyo ehelkoodaba 
Maalinta Qiyaamaha; hubaal, waa (arrin) 
kaasi khasaaraha caddaanka ah.
16. Waxay mudan doonaan daboollo 
dab naar ah korkooda, iyo daboollo 
hoostooda, (Arrin)kaasi waa waxa 
uu Allaah ku cabsi geliyo (uga digo) 
addoomahiisa ee addoomahaygow 
dhowra (xilka aan Anigu idin saaray).
17. Kuwa se ka fogaada Daaquutka)4( 

inay caabudaan oo u laabta Allaah, 
waxay heli doonaan war san ay ku 
farxaan; ee u bishaaree addoomahayga.
18. Kuwa dhegaysta hadalka oo raaca kiisa u fiican)5(, kuwaas waa (kuwa) uu Allaah 
hanuunshay, oo kuwaas waa kuwa wax garadka ah.
19. Ee ma mid ay isagu u waajibtay kelmedda cadaabka. Ee ma adigaa badbaadin kara mid 
isagu ku sugan Naarta
20. Laakiinse kuwa dhowra (xilka uu saaray) Rabbigood waxay mudan doonaan dabaqyo 
sare ay ka korreeyaan dabaqyo kale loo dhisay (iyaga), oo ay webiyadu hoos qulqulaan; 
(Kani waa) Ballan Ilaahay, Allaah kama baxo Ballankiisa.
21. Mawaadan arag inuu Allaah ka soo shubo biyo daruurta, haddana ka yeelo inay ku 
socdaan dhulka iyagoo ilo ah, markaas uu ku soo bixiyo dhir kala midab ah, haddana 
qallalaan sidaas darteed waxaad aragtaa isagoo caddaaday oo cawlan, haddana Wuxuu 
ka dhigaa wax baabba’ay oo u burburay gaballo? Hubaal, (arrin) kani waxaa ugu sugan 
xusuusin dadka wax garadka ah.

6. Axkaanta, cilmiga, qisooyinka, iwm  waa lagu soo celceliyaa Qur’aanka gudahi si loogu cibrad iyo waano qaato oo dadka u saameyso. 
7. Halkii gacmahiisa, oo markaasi ku xirnaan doono luquntiisa. 
8. Aan lahayn wax ka weecasho ah xaqa.

22. Ma mid uu qalbigiisa Allaah u 
furay (inuu aqbalo) Islaamka sidaas 
darteed ku sugan Nuur (hanuun) 
xagga Rabbigi ah (baa la mid ah mid 
qalbi adag)?, ee waxaa hoog leh kuwa 
ay quluubtoodu ay yihiin adeyg xagga 
xusidda Ilaahay. Kuwaasu waxay ku 
sugan yihiin habow caddaan ah.
23. Allaah wuxuu soo waxyooday 
hadal kan u fiican, Kitaab qaybahiisu 
isu eg yihiin oo soo noqnoqda)6(, ay la 
jiriiricoodaan dubabka kuwa ka baqa 
Rabbigood. markaasay dubabkooda 
iyo quluubtooda u jilcaan xuska 
Ilaahay. kani waa hanuunka Ilaahay. 
Wuxuu ku hanuuniyaa qofkuu doono, 
oo qofkii Allaah lumiyo ma leh cid 
hanuunisa.
24. Ma mid kagala gabban doona 
wejigiisa)7( cadaabka xun Maalinta 
Qiyaamaha (baa la mid ah mid ka 
aamin ah), oo waxaa lagu oran doonaa 
geflowyada: Dhadhamiya waxa aad 
kasbateen.
25. Kuwii ka horreeyey baa beeniyey 
(anbiyo), sidaas darteed wuxuu uga 
yimid cadaabku meelo aysan dreemeyn.
26. Markaasuu Allaah ka yeelay inay 
ku dhadhamiyaan dulli noloshan 

adduunka, oo xaqiiq cadaabka Aakhiro baa ka sii weyn; waase haddii ay ogaan lahaayen.
27. Oo xaqiiq waxaan ugu soo qaadannay dadka Qur’aankan dhexdi tusaale nooc kasta leh 
bal inay xusuustaan.
28. (Waa) Qur’aan af Carabi ah, aan wax qallooc ah lahayn)8(, bal inay (shirkiga iyo 
macaasida ka) dhowrsadaan.
29. Allaah wuxuu dhigaa tusaale: Nin ( addoon) ay wadaagaan niman badan oo is 
khilaaafsan, iyo nin (addoon) kale oo gebigiba uu wada leeyahay hal nin. Miyey labadaasu 
isku mid yihiin xaal ahaan? Ammaan oo dhan iyo mahadba waxaa mudan Allaah, balse 
badankoodu ma oga.
30. Hubaal waad dhiman doontaa, iyaguna (sidoo kale) hubaal waa dhiman doonaan.
31. Markaas hubaal idinku Maalinta Qiyaamaha, Rabbigiin hortii, ayaad iskula doodi 
doontaan.

32. Yaa haddaba ka gef badan midka 
ka been sheega Allaah oo beeniya 
xaqa marka uu u yimaado, miyaanay 
ugu sugneyn Naarta dabka ah hoy 
gaalada?
33. Oo midka la yimid runta (Nabi 
Muxammad s.c.w.) iyo (kuwa iyaga 
dhab ahaan u) rumeeyey, kuwaasi 
waa kuwa (shirkiga iyo macaasida ka) 
dhowrsada.
34. Waxay ka heli doonaan waxay 
doonaan Rabbigood agtiisa; kaasi 
waa abaalgudka sama falayaasha.
35. Si uu Allaah uga tiro waxa ugu 
xun ay faleen, oo ugu abaal mariyo 
ajarkooda si waafaqsan waxa u 
wanaagsan ay faleen.
36. Mawuusan Allaah ahayn mid 
ku Filan addoonkiisa? Oo (waliba) 
waxay kugu cabsi geliyaan kuwaa 
ay (caabudan) sokadii. Oo qofkii 
uu Allaah lumiyo, ma uu laha wax 
hanuuniya.
37. Oo qofkuu Allaah hanuuniyo ma 
uu laha wax lumiya. Ma wuusan ahayn 
Allaah Adkaade aan laga adkaan, 
Aargudasho leh?
38. Oo haddaad weydiiso iyaga: 
Yaa abuuray samooyinka iyo arlada? Waxay hubaal oranayaan: Allaah. Dheh: Haddaba 
ii sheega, waxa aad baridaan Allaah sokadi,_ hadduu Allaah ila maago dhib, miyey 
yihiin kuwa fayda dhibka? ama hadduu ila maago Naxariis, miyey yihiin kuwa celiya 
Naxariistiisa? Dheh: Allaah baa igu Filan, Isaga (Keliya) ha isku halleeyaan (kuwa dooni) 
isku halleyn (qiimo leh).
39. Dheh: Dadkaygiiyow! U camal fala sidaad tihiin, aniguna hubaal waan camal falane, 
waadse ogaan doontaan.
40. Waa kee kan ay u iman doonto cadaab dulleysa iyo kan ay ku dhici doonto cadaab ma 
guuraan ah.

9. Aanay fileyn oo ah Caradiisa iyo Ciqaabkiisa.

41. Hubaal Waxaan Annagu kuugu 
soo waxyoonnay Kitaabka dadka darti 
si Xaq ah. Ee qofkii raaca dhabbaha 
toosan waxay dan u tahay naftiisa, oo 
qofkii luma waxay uun ka go’an tahay 
korkiisa, oo adigu ma tihid wakiil 
arrimahooda maamula.
42. Allaah baa oofsada nafaha 
waqtiga dhimashadooda, oo kuwaas 
aan dhiman (wuxuu oofsadaa) inta 
ay ku jiraan hurdadooda. Markaasuu 
wuxuu hayaa oo ceshadaa kuwa uu 
ku xukumay dhimashada, oo wuxuu 
soo diraa kuwa kale ilaa iyo muddo 
magacaaban. Hubaal waxaa (arrin)
kani ugu sugan calaamooyin dad 
feker leh.
43. Mise waxay yeesheen Allaah 
ka sokow shafeecayaal garab siiya? 
Dheh: Ma xitaa haddii ayan marnaba 
hanan waxba (awood ah) oo ayan 
waxna garaneyn?
44. Dheh: Allaah baa iska leh ( xaqa 
inuu oggolaado) shafeeco (garab siin) 
oo dhan; Isaga baa leh boqortooyada 
(runta ah ee) samooyinka iyo arlada, 
oo xaggiisa baa la idiin soo celin 
doonaa.

45. Oo marka la xuso Allaah Keliya, quluubta kuwa aan rumeysneyn Aakhirada way ka 
didaan (oo diidaan), oo marka la xuso (kuwaa la caabudo) sokadiis, markaas bay farxaan.
46. Dheh: Allahayow, Abuuraha cirarka iyo dhulkow, Ogsoonaha waxa qarsoon iyo waxa 
muuqdow. Adigaa uga kala garsoori doona addoomahaaga waxa ay isku khilaafsanaayeen. 
47. Oo haddii kuwaa gefka (shirkiga iyo macaasida) falay ay leeyihiin waxa yaal dhulka 
oo dhan iyo wax le’eg oo wehliya waxay (isku dayi lahaayeen) inay u baxshaan isfurasho 
ahaan (si looga badbaadiyo) xumaanta cadaabka Maalinta Qiyaamaha; oo waxaa uga 
muuqan doona xagga Ilaahay wax aysan marnaba maleysan)9(.

10. Macnaha waa ma karaan inay ka joojiyaan Allaah inuu falo waxa uu doono ama inay ka fakadaan Ciqaabkiisa.
11. Waa waxaan ahayn qofkii ku dhinta shirki ama gaalnimo. 
12. Maalinta Qiyaamaha. 

48. Oo waxaa u muuqan doona 
(miraha qaraar ee) xumaanta waxa ay 
kasbadeen, oo waxaa haleeli doona 
waxay ku jees-jeesi jireen (oo cadaab 
ah).
49. Ee markay dhibaato taabato 
Aadmiga, waa uu noo dhawaaqdaa, 
haddana marka aan ku galladeysanno 
nicmo xaggayaga ah wuxuu yiraahdaa: 
Wax kale ma’ahee’ waxaa uun laygu 
siiyey aqoonta (aan u leeyahay), balse’ 
waa imtixaan, laakiinse badankoodu 
ma ogsoona.
50. Kuwii ka horreeyey baa sidaas oo 
kale horey u yiri, waxbase uma tarin 
waxay kasbadeen.
51. Markaas baa waxaa ku dhacay 
xumaanta (miraha qaraar ee) waxay 
kasbadeen; oo kuwaa gefka (shirkiga 
iyo macaasida) falay ee ka mid ah 
kuwani waxaa iyagana ku dhici doona 
xumaanta waxay kasbadaan, oo ma ka 
baxsan doonaan (Ilaahay))10(.
52. Mawaysan ogeyn inuu Allaah u 
fidiyo risiqa qofkuu doono, oo (ku) 
ciriiriyo (qofkuu doono), hubaal (arrin) 
kani waxaa ugu sugan calaamooyin 
dad rumeysan.
53. Dheh: Addoomahaygow! Ee ku xad-gudbay nafahooda (dambiyo badan ay faleen 
darteed), ha ka quusannina marnaba Naxariista Ilaahay; hubaal Allaah wuu dhaafaa 
dambiyada oo dhan)11(. Hubaal waa Isaga Dambi Dhaaf Badanaha, aad u Naxariista Badan.
54. Oo u noqda (toobad ahaan) xagga Rabbigiin oo isu dhiiba ka hor inta aanu cadaabku 
idinku imaan, markaasoo aan la idiin gargaari doonin.
55. Oo Raaca kan wanaagga badan ee la idiinka soo waxyooday xagga Rabbigiin 
(Qur’aanka), ka hor inta aanu cadaabku idiinku imaan si kedis ah, idinkoo aan waliba 
dareensaneyn.
56. Si ayan nafi u oran)12(: Aaheey, (weynaa) shalleytideyda xagga waxa aan ku gabood 
falay dhanka Ilaahay, oo waxaan ka mid ahaa kuwa qosol jees-jeesa.

13. Aan dib ugu laabto adduunka. 
14. Waa inay ka gudbeen imtixaannadii nolosha adduunkan oo heleen Janno.
15. Waa ma ay tixgelin tilmaamahiisa  wanaagga iyo quruxda badan.
16. Macnaha waa ma aha wax ka badan Sacabkiisa muggiis, oo sidaas bay u yar yihiin xagga Ilaahay. 

57. Ama aysan oran: Haddii uun 
Allaah i hanuunin lahaa, waxaan xaqiiq 
ka mid ahaan lahaa kuwa (xumaha) ka 
dhowrsada.
58. Ama aysan oran marka ay aragto 
cadaabka: Haddaan heli lahaa hal 
noqosho oo keliya)13(, waxaan xaqiiq 
ka mid ahaan lahaa sama falayaasha.
59. Balse haayoo, waxaa kuu yimid 
Aayadahayga waadse beenisay, oo 
aheyd mid isla weyn, oo waxaad ka 
mid ahayd gaalada.
60. Oo Maalinta Qiyaamaha waxaad 
arki doontaa kuwii ka been sheegay 
Allaah, oo wejiyadoodu madow yihiin. 
Miyaanay ugu sugnaan Naarta hoy 
islaweynayaasha?
61. Oo Allaah wuxuu badbaadin 
doonaa Kuwa iska jiray (shirkiga iyo 
macaasida) guushooda ay gaareen 
darteed)14(, xumi ma taaban doonto, 
mana murugoon doonaan.
62. Allaah waa abuuraha wax walba, 
oo Isaga baa haya xilka wax walba.
63. Isagaa iska leh furayaasha 
samooyinka iyo arlada. Oo kuwa rumeyn 
diida Aayadaha Ilaahay, kuwaasi waa 
kuwa ku sugan khasaaraha (dhabta ah).

64. Dheh (Muxammadow): Ma waxaan ahayn Allaah baad haddaba i amartaan inaan 
caabudo, kuwiinan jaahiliinta ahow?
65. Oo waxaa horeyba laguugu waxyooday adiga iyo kuwii kaa horreeyey: in haddii aad 
wax la wadaajiso Ilaahay cibaadada, waxaa xaqiiq buraya camalkaaga, oo waxaad xaqiiq 
ka mid noqoneysaa kuwa ku sugan khasaaraha (dhabta ah).
66. Balse Caabud Allaah Keliya, oo ka mid ahow kuwa mahad naqa.
67. Oo ma ayan qaddarin Allaah qaddarinta uu mudan yahay)15(, isagoo dhulka oo dhammi 
ahaan doono Qabashadiisa Maalinta Qiyaamaha, oo samooyinka ahaan doonaan kuwo ku 
duuban Gacantiisa Midig)16(. Xurmo oo dhan Isaga baa iska leh oo waa ka sarreeyaa waxaa 
ay la wadaajiyaan.

17. Waa wax uu aad u Ogsoon yahay, mana u baahnna qoritaan iyo markhaati. 
18. Furaha  jannada waa ashahaadada (Laa ilaaha illal laah)
19. Iyagoo heli soo dhoweyn sare, sharfid, iyo maamusid aan la tilmaami karin.

68. Oo Buunka baa la afuufi doonaa, 
markaas bay waxa jooga samooyinka 
iyo waxa jooga arlada wada dhiman 
doonaan kan uu dooni Allaah maahee. 
Markaas baa (Buunka) la afuufi 
doonaa mar kale, mise dadkii durba 
wayba taagan yihiin, sugayaan.
69. Oo arlada waxay la ifi doontaa 
Nuurka Rabbigeed, oo Kitaabka 
(camallada) baa la soo hor dhigi doonaa, 
oo Nabiyada iyo markhaatiyada baa 
la keeni doonaa, oo waxaa loo kala 
garsoori doonaa dhexdooda si Xaq ah, 
iyagoo aan lagu gardarroon doonin.
70. Oo naf walba waxaa loogu oofin 
doonaa si dhan waxa ay fashay; oo 
Isaga baa aad u Ogsoon waxa ay 
camal falaan)17(.
71. Oo kuwa rumeyn diiday waxaa loo 
kaxeyn doonaa Naarta iyagoo kooxo 
ah, jeer marka ay gaaraan waxaa 
loo furi doonaa Albaabbadeeda. Oo 
Furahayeennadeedu waxay ku oran 
doonaan: Mawaysan idiin iman Rusul 
idinka mid ah oo idiin akhriyaya 
Aayadaha Rabbigiin, oo idiinka 
digaya la kulanka Maalintiinnaan? 
Waxay oran doonaan: Haah, laakiinse 
Kelmedda (xukunka) cadaabka baa 
ku rumoobay gaalada dushooda.
72. Waxaa lagu oran doonaa: Gala albaabbada Naarta idinkoo ku waaraya dhexdeeda, 
maxay ahaatay meel xun oo baas hoyga islaweynayaasha.
73. Kuwa se dhowra (xilka uu saaray) Rabbigood waxaa loo kaxeyn doonaa xagga 
Jannada, iyagoo kooxo ah, markay ku yimaadaan iyadoo la furay albaabbadeeda)18(, oo 
furahayeennadeedu waxay ku oran doonaan: Nabadi korkiinna ha ahaato, waad wanaagsan 
tihiine, ee gala iyada idinkoo ku waari doona dhexdeeda weligiin)19(.
74. Oo waxay oran doonaan: Ammaan idilkeed iyo mahadba waxaa mudan Allaah, ee 
nooga dhabeeyey Ballan qaadkiisa, oo na dhaxal siiyey dhulka. Waxaan ku negaan karnaa 
Jannada gudaheeda meeshaan doonno, ee fiicanaa abaalgudka kuwa camal fasha.

1. Ghaafir – Dambi Dhaafaha, waa Allaah (Subxaanahu Watacaalaa). Suuraddan sidoo kale waxaa loo yaqaan Al-Mu’min (Mu’minka).
2. Eeg sharaxa hoose ee Suuradda 2: Aayadda 1.

75. Oo waxaad arki doontaa malaa’igta 
oo ku meersan Carshiga hareerihiisa, 
iyagoo ku tasbiixsanaya ammaanaha 
Rabbigood; oo waxaa loogu kala 
garsoori doonaa dhexdooda si xaq ah, 
oo waxaa la oran doonaa: Ammaan 
idilkeed iyo mahadba waxaa leh 
Allaah, Rabbiga uunanka.

Suuradda 40 Qaafir)1( 
Waa 85 Aayadood: Makkiyyah

Bismillaahir Raxmaanir Raxiim.

1. Xaa Miim)2(. 
2. Soo waxyoodka Kitaabka (Qur’aanka) 
waa xagga Allaah, Adkaadaha aan 
laga adkaan, wax kasta Ogsoonaha.

3. Dambi dhaafaha, toobad aqbalaha, 
Ciqaabkiisu uu daran yahay, Rabbiga 
Nicmadda Badan. Ma jiro Ilaah aan 
Isaga aheyn. Waa Xaggiisa meel 
laabadku.

4. Cidina kama dooddo Aayadaha 
Ilaahay aan ahayn kuwa rumeyn diida. 
Ee yeysan ku hodin gadgaddoonkooda 
iyo galoobaxooda magaalooyinka. 

5. Dadkii Nuux baa beeniyey hortood iyo huwantii (gaalada ahaa) ee ka dambeeyay, oo 
ummad walbaa waxay la doontay (shir qool) Rasuulkooda si ay u qabtaan, oo waxay ku 
doodeen baadil si ay ugu tirtiraan xaqa, markaas baan qabtay, ee sidee buu u ahaa mid 
daran Ciqaabkeygii .

6. Oo sidaas bay Kelmedda (xukunka) Rabbigaa ugu rumowday kuwa rumeyn diiday inay 
iyagu yihiin ehlu-Naarka.

7. Kuwa (Malaa’igta) ee xambaara Carshiga iyo kuwa ku hareersan waxay ku tasbiixsadaan 
ammaanta Rabbigood oo ay rumaysan yihiin, oo waxay u dambi dhaaf dalbaan kuwa 
rumeeyey (iyagoo leh): Rabbiyow! Waxaad ku koobtay wax walba Naxariis iyo ogaal ee 
u dambi dhaaf kuwa kuu soo laabtay oo raacay Jidkaaga, oo ka dhowr Cadaabka Naarta.

3. Waa marka uu qofka ku jiray uurka hooyadi ka hor inta aan nafta la gelin,  markaasaa la geliyo naf oo uu noolaado, marka labaad waa marka 
uu dhinto haddana la soo nooleeyo Aakhirada.

8. Rabbiyow! Oo gali Beeraha negaya 
ee aad u ballan qaadday iyaga, iyo 
qofkii wanaagsanaada oo ka mid ah 
aabbayaashood iyo xaasaskooda iyo 
ubadkoodaba. Hubaal waxaad Adigu 
tahay Adkaadaha aan laga adkaan, 
Xakiimka ah.

9. Oo ka dhowr xumaanta 
(camalladooda), oo qofkaad ka dhowrto 
xumaha camalkiisa Maalintaasi, waa 
qofaad u naxariistay, oo (arrin) kaas 
baa ah Liibaanta Weyn.

10. Hubaal kuwa rumeyn diida waxaa 
loogu dhawaaqi doonaa: Naceybka 
Ilaahay (idiin qabay) baa aad uga weyn 
naceybka aad u qabtaan nafahiinna 
(maanta Naarta gudaheeda) iyadoo 
la idiinku baaqay Iimaanka, waadse 
diiddeen,

11. Waxay oran doonaan: Rabbiyow! 
Waxaad naga yeeshay meyd labo jeer, 
oo oo na siisay nolol labo jeer)3(. marka 
waanu qirannay dunuubtayada’e, ee 
ma jiraa jid looga baxo (Naarta)?

12. (Arrin) kaasi waxaa u sabab ah 
marka Allaah Keliya loo yeedho waad 
rumeyn diiddaan, markase loo shariig 
yeelo waad rumaysaan. Haddaba xukunka waxaa iska leh Allaah, Sarreeyaha, aad u Weyn.

13. Waa Isaga Kan idin tusiya Calaamooyinkiisa oo idiinka soo dira risiq samada, cidi se 
ma xusuusato aan ahayn kawa u soo laabta Ilaahay (toobad ahaan). 

14. Ee barya Allaah idiinkoo u Keli yeelaya cibaadada, haba nacaan gaaladuye. 

15. (Waa Isaga) Kan la xurmo Weyneeyo ee ka Sareeya darajo (kasta), Rabbiga Carshiga 
(Weyn) leh. Wuxuu ku soo dejiyaa waxyiga Amarkiisa ah qofkuu doono oo ka mid ah 
Addoomahiisa si uu ugaga digo (dadka) Maalinta kulanka.

16. Maalintay banka u soo wada bixi doonaan, Ma jiro wax xaggooda ah oo ka qarsoonaan 
doona Allaah: Yaa leh Boqortooyada Maanta? Allaah, waaxidka, Sandulleeya (cadwogiisa) 
ku dirqiya wixii uu doono.

4. Xadiis qudsi ah: “Addoomaheygow aniga waan iska xaaraanshay gardarrada, waxaana ka yeelay xaaraan dhexdiinna ee ha isku gardarroonnina”.

17. Maalintan naf walba waxaa lagu 
abaal marin doonaa waxay kasbatay, 
ma jirto gardarro maalintan)4(. Hubaal 
Allaah wuu ku Dhaqso badan yahay 
xisaabista.

18. Oo uga dig (Nabi Muxammadow) 
Maalinta soo dhow, markay quluubtu 
iman doonaan dhuumaha (cabsi 
darteed) iyagoo walbahaarsan. ma 
lahaan doonaan geflowyada saaxiib 
ama shafeece la adeecayo.

19. (Allaah) Wuu Og yahay khiyaanada 
isha loo dabo iyo waxa ay laabuhu 
qarsadaanba.

20. Oo Allaah wuxuu wax ku xukumaa 
Xaq, halka kuwaas ay baryaan Isaga 
sokadi, aanay waxba xukumin, Hubaal, 
Allaah, waa wax kasta Maqlaha, wax 
kasta Arkaha ah.

21. Mawaysan ku socdaalin dhulka 
oo fiirin sida uu ahaa aayaha kuwii 
ka horreeyey? Waxay ahaayeen 
kuwa ka badan iyaga xoog ahaan iyo 
camiraadba arlada, Allaah baa se u 
qabtay dambiyaday faleen. Oo uma 
sugnaan iyaga wax ka difaaca Ilaahay.

22. (Arrin)kaasi waxaa ugu wacnaa waxay Rusushoodii ula yimaadeen xujooyin cad, 
wayse rumeyn diideen. Sidaas darteed Allaah baa qabtay. Hubaal waa Xoog Badane, 
Ciqaabkiisu aad u daran yahay.

23. Oo xaqiiq waxaan ula dirnay Muuse Aayadahayaga iyo awood cad.

24. Xagga Fircoon iyo Haamaan iyo Qaaruun, waxayse yiraahdeen: (waa) Saaxir iyo 
beenaale.

25. Oo markuu u keenay xaqa ka yimid xaggayaga waxay yiraahdeen: Dila wiilasha ka mid 
ah kuwa la rumeeyey oo u daaya haweenkooda nolol; qorshaha gaaladu se ma aha waxaan 
ahayn mid ku dhaca meel baadi ah.

5. Tafaraaruq idin geliyo ama dagaal sokeeye.
6. Waa maalmaha uu Allaah u soo diro Ciqaabkiisa kuwaasi diiday nabiyadii loo soo diray . 
7. Waa maalinta Qiyaamaha, marka ay dambiilayaasha la qeylin doonaan argarax, dadku waa isu yeeran doonaan goobta Qiyaamaha iyagoo in 

loo shafeeco raba. 

26. Oo Fircoon wuxuu yiri: I daaya 
aan dilee Muuse, oo ha u yeedho 
Rabbigiis, hubaal waxaan anigu 
cabsi ka qabaa inuu idinka beddelo 
diintiinna ama uu fasahaad)5( ka soo 
if bixiyo dhulka.

27. Muuse se wuxuu yiri: Hubaal 
anigu waxaan ka magan galay 
Rabbigay iyo Rabbigiin mid kasta oo 
islaweyn ee aan rumaysnayn Maalinta 
Xisaabta.

28. Oo nin mu’min ah oo ka mid ah 
reer Fircoon oo qarsanayey Iimaankiisa 
wuxuu yiri: Ma waxaad ku dileysaan 
nin sababta ah inuu yiraahdo: Rabbigay 
waa Allaah, isagoo idiinka keenay 
Xujooyin Cad xagga Rabbigiin? Oo 
hadduu been sheegayo, isaga bay 
markaa dushiisa tahay (xumaanta) 
beentiisu; haddiise uu run sheegayo, 
waxaa idinku dhici doona qaar ka mid 
ah waxaa uu idiinku gooddiyo. Hubaal 
Allaah ma hanuuniyo mid isagu ah xad 
gudbe, beenaale.

29. Dadkaygiyow! Idinka baa leh 
xukunka maalintan, oo ku sarreeya 
arlada. Yaase nooga gargaaraya 
Ciqaabka Ilaahay hadduu noo yimaado. 
Fircoon wuxuu yiri: Idin tusi maayo waxaan aheyn waxa aan anigu arko, oo idin ma qaadsiiyo 
waxaan aheyn jidka toosan.

30. Oo midkii isagu rumeeyey wuxuu yiri: Dadkaygiyow! Waxaan anigu idiinka cabsi 
qabaa wax la mid ah wixii ku dhacay huwantii (gaalada ahayd))6(.

31. Wax la mid ah wixii ku dhacay dadkii Nuux iyo Caad iyo Thamuud iyo kuwii ka 
dambeeyey, oo Allaah ma aha mid la doona gardarro addoomahiisa.

32. Oo dadkaygiyow! Waxaan anigu idiinka cabsi qabaa Maalinta isu Yeeridda)7(.

33. Maalinta aad jeedin doontaan dhabarra- diinna idinkoo baxsad ah, oo idiinma sugnaan 
doonaan xagga Ilaahay wax gargaare ah. Oo qofkii Allaah lumiyo ma uu laha wax 
hanuuniya.

8. Waa siyaabo kor lagu aado, waddooyin loo maro cirka. 

34. Oo Yuusuf wuxuu horey idiinla 
yimid mar hore Xujooyin cad, kamase 
bixin shakigii aad ka qabteen waxa uu 
idiin keenay, jeer markuu dhintay aad 
tiraahdeen: Allaah ma soo diri doono 
wax Rasuul ah isaga kadambow. 
Sidaas buu Allaah u lumiyaa kan 
isagu ah xad gudbe , shaki qabeen.

35. Kuwa ka dooda Aayadaha Ilaahay 
iyagoo aan heysan wax xujo ah uu 
siiyey, waa wax Allaah u aad u neceb 
yahay oo (sidoo kale ay neceb yihiin) 
kuwaa rumeysan. Sidaas buu Allaah 
u daboolaa qalbiga mid kastoo ah 
islaweyne, khaa’in.

36. Oo Fircoon wuxuu yiri: Haamaanow! 
Ii dhis sar dheer si aan u gaaro 
waddooyinka)8(.

37. Waddooyinka loo maro cirarka, 
si aan u soo dhugto Ilaaha Muuse; 
waxaan se anigu hubaal qabaa inuu 
yahay beenaale. Oo sidaas baa loogu 
qurxiyey Fircoon xumaanta camalkiisa, 
oo looga duway Jidka (Toosan), oo 
ma ahayn qorshihii Fircoon waxaan 
ahayn (wax ku dhammaada) hoog iyo 
baabba’.

38. Oo midkii isagu rumeeyey wuxuu yiri: Dadkeygiyow, i soo raaca, waxaan idinku 
hanuunin doonaa jidka dhaqanka toosan.

39. Dadkeygiyow! Noloshan Adduunka waa uun raaxo (yar oo tageysa), oo hubaal 
Aakhirada taas baa ah Daarta lagu waaro.

40. Qofkii sameeyaa fal xun, laguma abaal marin doono waxaan aheyn iyadoo kale. Qofkii 
se wanaag fala lab ama dheddig kuu doonaba ha ahaadee isagoo mu’min ah, kuwaasi 
waxay geli doonaan Jannada, iyagoo lagu arsaaqi doono xisaab la’aan.

9. Laga billaaba marka ay dhintaan ilaa Maalinta Qiyaamaha, marka loo kaxeyn doono xagga Naarta. 

41. Oo Dadkeygiyow! Maxaa 
ugu wacan inaan idiinku baaqo 
badbaadada, halka aad idinku iigu 
baaqdaan Naar.
42. Waxaad iigu baaqdaan inaan 
rumeyn diido Allaah oo la wadaajiyo 
(cibaadada) wax aan u heysan wax 
cilmi ah, oo anigu waxaan idiinku 
baaqaa xagga Adkaadaha Sarreeya, 
Danbi Dhaafka Badan.

43. Shaki ma leh waxa aad iigu baaqdaan 
ma leh (ajiibataan) wixii loogu yeerto 
adduunkan ama aakhiradaba, oo hubaal 
laabashadeennu waa xagga Ilaahay, oo 
hubaal xad gudbayaasha waa iyaga 
Ehlu-Naarka.
44. Marka waad xusuusan doontaan 
waxa aan (haatan) idinku leeyahay, 
oo waxaan u xil saartay arrinkayga 
Allaah. Hubaal Allaah wuu Arkaa 
addoomahiisa.
45. Markaas buu Allaah ka dhowray 
xumaha waxa ay qooleen, oo reer 
Fircoon waxaa daboolay cadaab kan 
u daran.
46. Naarta, waxaa la hor keenaa aroor 
iyo galab (kastaba))9(, oo Maalinta 
ay Saacaddu dhacdo (waxaa la oran 
doonaa): Ka yeela reer Fircoon inay galaan cadaabka ugu daran.

47. Oo (xus) markay iskula doodi doonaan Naarta gudaheeda, oo ducufkii ku oran doonaan 
kuwii isla weynaa; hubaal Waxaan innagu ahayn kuwo uun idinka idin raaca, ee ma naga 
qaadeysaan qayb ka mid ah Naarta?

48. Kuwii isla weynaa waxay oran doonaan: Hubaal innagoo dhammi wayna ku wada 
jirnaa; hubaal Allaah wuu kala xukumay addoomahiisa dhexdooda.

49. Oo kuwaas ku jira Naarta waxay ku oran doonaan furahayeennada Naarta: Noo barya 
Rabbigiin inoo naga fudaydsho maalin qura ee cadaabka.

10. Waxaa loola jeedaa wixii gef ka dhaca  xagga garsoorka, Waxaa laga qaadanayaa  in dhammaan mu’miniinta weydiistaan dambi dhaaf Ilaahay.

50. Waxay oran doonaan: Mawaysan 
idiinla iman Rusushiinnii Xujooyin 
cad? Waxay oran doonaan: Haah, 
Waxay ku jawaabi doonaan: Marka 
barya idinku. Oo baryada gaaladu 
ma aha waxaan aheyn mid ku dhacda 
meel cid la’a ah.

51. Waxaan hubaal Annagu u gargaari 
doonnaa Rusushayada iyo kuwa 
rumeysan, noloshan adduunka iyo 
Maalinta ay markhaatiyadu istaagi 
doonaan.
52. Maalinta aysan cudur 
daarashadoodu waxba u tari doonin 
gar ma qaatayaasha. Oo waxay 
mudan doonaan nacaladda oo 
waxay mudan doonaan Daar tan u 
xun (Naar).
53. Oo xaqiiq waxaanu siinnay Muuse 
hanuun, oo waxaanu ka yeelnay ilmahii 
Israa’iil inay dhaxlaan Kitaabka,
54. Hanuun iyo waano u ah waxgaradka.
55. Ee samir yeelo (Nabi Muxammadow); 
hubaal Ballan qaadka Ilaahay waa 
Xaq, oo weydiiso dambi dhaaf)10(, oo 
ku tasbiixso ammaanaha Rabbigaa 
galab iyo aroorba.

56. Hubaal kuwa ka dooda Aayadaha Ilaahay xujo la’aan u timid ma ku jiro laabahooda 
waxaan ahayn weynaan (heer) aysan weligood gaari doonin ee magan gal weydiiso Allaah, 
hubaal waa wax kasta Maqlaha, wax kasta Arkaha ah.
57. Abuurista samooyinka iyo arlada baa ka weyn abuurista dadka, laakiinse dadka 
badankiisu ma oga.
58. Oo ma sinna kan indhaha la’ iyo kan wax arka, iyo kuwa rumeysan (Allaah iyo 
Rusushiisa) oo samaha fala iyo kuwa xumaanta fala. Wax yar weeye se inta aaad 
xusuusataan.

11. Nabigu s.c.w. wuxuu yiri: “Barya Ilaahay idinkoo yaqiinsan in la idinka aqbalayo baryada, oo ogaada inuusan Allaah aqbalin baryada 
qof maahsan.

12. Nabigu s.c.w. wuxuu yiri: “Baryadu waa cibaado”. 

59. Hubaal Saacadda (Qiyaame) 
waa imaanaysaa, shaki kuma jiro 
xaggeeda, laakiinse dadka badankiisu 
ma rumaysna.

60. Oo Rabbigiin wuxuu leeyahay: 
I barya)11( waan idinka aqbaliye 
(baryada); hubaal kuwa iska weyneeya 
cibaadadeyda (inay i baryaan))12(, 
waxay geli doonaan Naar iyagoo 
dullaysan.

61. Waa Allaah Kan idiin yeelay 
habeenka inaad ku xasishaan, oo 
maalinta idiinka yeelay iftiin si aad 
wax u aragtaan. hubaal Allaah waa u 
Roon yahay dadka, laakiinse dadku 
badankoodu ma mahad naqaan.

62. Kaasi waa Allaah, Rabbigiin, 
Abuuraha wax walba, Ma jiro ilaah 
aan Isaga ahayn. ee sidee baa la idiinka 
iilay?

63. Sidaas oo kale baa kuwii (idinka 
horreeyey) loo iilay ee dafiray 
Aayadaha Ilaahay.

64. Allaah, waa kan idiinka dhigay 
arlada meel aad degtaan, cirkana dhis 
(saqaf) oo idin suureeyey markaas 
wanaajiyey suuradahiinna, oo idinku arsaaqay waxyaalo wanaagsan. Kaasi waa Allaah 
Rabbigiin, ee waxaa khayr iyo barako badan Allaah, Rabbiga uunanka oo idil.

65. Waa Noolaha Daa’inka ah. Ma jiro Ilaah aan Isaga aheyn, ee barya idinkoo u Keli 
yeelaya cibaadada. Ammaan idilkeed waxaa leh Allaah, Rabbiga uunanka.

66. Dheh (Nabi Muxxammadow): aniga waxaa la iga reebay inaan caabudo kuwa aad 
baridaan Allaah sokadi, marka ay xujooyin cad iiga yimaadeen xagga Rabbigay, oo waxaa 
aniga la i amray inaan isu dhiibo Rabbiga uunanka oo dhan.

13. Waa waqtiga loo qabtay dhimashadiinna.

67. Waa Isaga Kan idinka abuuray 
(ka abuuray aabbahiin Aadam) ciid, 
haddana (Ka abuura ubadkiisa) 
dhibic mino ah, haddana (noqota) 
xinjir, haddana wuxuu idin soo 
bixiyaa idinkoo ilmo ah, haddana 
(idinka yeelaa inaad kortaan) si aad 
u qaan gaartaan, haddana si aad u 
noqotaan odayo da’ ah, oo waxaa 
jira qaar idinka mid ah oo la oofsado 
intaas ka hor, iyo inaad gaadhaan 
muddo magacaaban)13(, bal inaad 
garowsataan.
68. Waa Isaga Kan bixiya nolol, 
oo sababa geeri, oo markuu arrin 
guddoomiyo wuxuu uun ku yiraahdaa: 
Ahow, oo waa yahay.
69. Mawaadaan arag kuwaa ka dooda 
Aayadaha Ilaahay: Sidee baa loo 
iilay?
70. Kuwa beeniya Kitaabka (Qur’aanka) 
iyo waxa aan la soo dirnay Rusushayada, 
wayse ogaan doonaan.
71. Marka mareegyada (xargaha) birta 
ah ahaan dooonaan luqumahooda iyo 
silsiladaha; waxaa lagu jiidi doonaa.
72. Biyo kulul oo karkaraya dhexdood, 
markaas Naarta baa lagu gubi doonaa.

73. Markaas baa lagu oran doonaa, Meeye waxaad la wadaajiseen (cibaadada)?

74. Allaah ka sokow? Waxay oran doonaan: Way naga tageen: mayee, maba aanu baryi 
jirin waxna kal hore. Sidaas buu Allaah u lumiyaa gaalada.

75. (Malaa’igtu waxay oran doonaan): (Arrin)kaasi waxaa ugu wacan waxaad ku qooqi 
jirteen dhulka xaq darro oo waxaad u dhaqmi jirteen si kibir badan.

76. Gala albaabbada Naarta idinkoo ku waaraya dhexdeeda, ee maxay meel baas tahay 
rugta isla weynayaasha.

77. Ee samir yeelo (Nabi Muxammadow), hubaal Ballan qaadka Ilaahay waa Xaq, oo 
haddaan ku tusno qaar ka mid ah waxa aan ugu gooddinno, ama aan ku oofsannaba (intaas 
ka hor), waa Xaggayaga halka loo soo celin doono.

14. Waxay moodeen inuu ku filan yahay cilmigooda, oo ayan u baahneyn cilmiga kale ay keeneen Rususha Ilaahay. 

78. Oo xaqiiq waxaan soo dirnay Rusul 
hortaa; waxaa jira kuwo ka mid ah aan 
kuu soo tebinnay (qisooyinkooda), oo 
waxaa jira kuwo kale aanu kuu soo 
tebin (qisooyinkooda), oo ma aha 
suura gal Rasuulna inuu la yimaado 
Calaamo (ama Aayad) idanka Allaah 
ma’ahee. Oo markuu Amarka Ilaahay 
yimaado, waxaa lagu kala xukumi 
doonaa Xaq, oo halkaas kuwa ka 
soo qaaday wax been ah oo kale waa 
hoogaan. 

79. Waa Allaah Kan idiin yeelay 
xoolaha daaqa, si aad u fuushaan qaar 
ka mid ah, oo qaar ka mid ah waad 
cuntaan.

80. Oo waxay idiin leeyihiin 
Manaafacaad (kale oo badan), iyo 
inaad ku gaartaan dan aad leedihiin oo 
ku jirta laabihiinna, oo dushooda iyaga 
iyo doonyaha baa la idinku qaadaa.

81. Oo Wuxuu idin tusiyaa 
Calaamooyinkiisa, ee middee baa 
Calaamooyinka Ilaahay beenineysaan?

82. Mawaysan ku socdaalin arlada 
oo arag sida uu ahaa aayaha kuwii ka 
horreeyey? Waxay ahaayeen kuwo ka 
tiro badan kuwani, oo ka badan xoog iyo camiraadba arlada, waxbase uma tarin waxay 
kasbadeen.

83. Ee Markay Rusushoodii ula yimaadeen xujooyin cad, waxay ku farxeen waxay heysteen 
oo aqoon ah)14(, oo halkaas waxaa haleelay waxay ku jeesjeesi jireen.

84. Oo markay arkeen Cadaabkayagii waxay yiraahdeen: Waxaanu rumaysannahay Allaah 
Keliya, oo ka aamin baxnay (haatan) waxaan cibaadada la wadaajin jirnay.

85. Rumayntooduse ma ahayn mid anfacaysa markay arkeen Cadaabkayaga, (kani waa) 
habraacii Ilaahay oo horay ugu meel maray addoomahiisa. Oo halkaas gaalada waa ku 
hoogaan. 

1. Fussilat : (Waxaa (Aayadaha Ilaahay) laga yeelay caddaan. Waxaa sidoo kale Suuraddan lagu magacaabaa Xaa Miim As-Sajdah.
2. Eeg sharaxa hoose ee Suuradda 2: Aayadda 1.
3. U shaqeeya diintiinna, ama u shaqeeya innaga lidkeen. 

Suuradda 41 Fussilat)1(

Waa 54 Aayadood: Makkiyyah

Bismillaahir Raxmaanir Raxiim.

1. Xaa Miim)2(. 
2. (Kani) waa Waxyi ka yimid Kan 
Naxariista Guud, Iyo midda Gaar ahiba 
Naxariista.
3. (Waa) Kitaab Aayadihiisa la 
faahfaahiyey, Qur’aan af Carabi ah ay 
leeyihiin dad garasho leh.
4. War san side ah iyo dige, badankooda 
se way ka jeesadeen, marka ma maqlaan. 
5. Oo waxay yiraahdaan: Quluubtayadu 
waa ka daboolan yihiin waxa aad noogu 
baaqdo, oo waxaa ah dhegahayaga 
culeys, oo dhexdeenna innaga iyo adiga 
waxaa ah daah, ee camal fasha)3(; 
innaguna sidoo kale waanu camal 
falaneynaa.
6. Dheh (Nabi Muxammadow): Anigu 
waxaan uun ahay nin idinla mid ah, 
waxaa la ii waxyooday inuu Ilaahiinnu 
yahay Ilaah Mid Keliya ah, sidaas 
darteed raaca dhabbo toosan ee 
Xaggiisa ah, oo weydiista dambi dhaaf, 
oo Hoog waxaa leh Mushrikiinta.

7. Kuwa aan bixin Zakada oo ah kuwo aan rumeysnayn Aakhirada.
8. Hubaal kuwa rumeysan (Allaah iyo Rusushiisa) oo samaha fala. Waxay mudan doonaan 
Abaal gud aan marnaba go’i doonin.
9. Dheh: Oo ma waxaad rumeyn diideen Kan ku abuuray arlada labo maalmood oo u 
yeeshaan shariigyo? Kaasi waa Rabbiga uunanka.
10. Oo wuxuu yeelay dusheeda (arlada) buuro qotoma, oo wuu barakeeyey gudaheeda oo u 
qiyaasay cuntooyinkeeda afar maalmood gudahood, isle’eg kuwa doonaya (inay ogaadaan 
warkeeda).
11. Markaas Wuxuu abbaaray xagga samada iyadoo qiiq ah, markaasuu wuxuu ku yiri 
iyada iyo arladaba: Ku kaalaya labadiinnuba oggolaansho ama khasab; waxay labaduba 
yiraahdeen: Waxaan ku imaan oggolaansho.

4. Waxaa lagaga dhowray shayaadiinta isku daya inay ka soo maqlaan war malaa’igta cirka jira oo waxaa lagu soo ganaa dambaaburo dab ah.
5. Waxa loola jeedaa hortooda iyo gadaashooda waxay uga yimaadeen dhinac kasta.
6. Inuu soo diro Rusul.

12. Markaasuu wuxuu ku dhammeystiray 
toddoba samood ahaan labo maalmood 
gudahood, oo wuxuu u waxyooday (ku 
war geliyey) samo waliba arrinkeeda. 
Oo waxaynu ku qurxinnay samada 
soke nalal (xiddigo, qurux ahaan) isla 
markaana xafid u ah)4(. (Arrin) kaasi waa 
Qaddarka Adkaadaha Sarreeya,Wax 
kasta Ogsoonaha ah.
13. Haddiise ay jeesadaan, markaa dheh: 
Waxaan idiinka digay hanqar (cadaab 
daran ah) la mid ah hanqarkii (cadaabkii) 
ku dhacay Caad iyo Thamuud
14. (Kaasoo dhacay) markay Rusushu 
ugaga yimaadeen hortooda iyo 
gadaashoodaba)5( (iyagoo ku leh): 
Ha caabudina axad aan ahayn 
Allaah. Waxay yiraahdeen: Hadduu 
Rabbigayo doono)6(, wuxuu soo diri 
lahaa malaa’ig. Ee xaqiiq innagu waxa 
la idinla soo diray ma aynu rumeysanin.
15. Marka ma Caad, waxay isku 
kibriyeen arlada xaq darro, oo 
yiraahdeen: Yaa naga badan quwad 
ahaan innaga? Mawaysan arag 
in Allaah ee abuuray uu ka awood 
badan yahay quwad ahaan.Oo waxay 
beeniyeen Aayadahayaga? 
16. Markaas baan u dirnay dabayl qeylo daran maalmo baas leh, si aan uga yeelno inay ku 
dhadhamiyaan cadaabka dulliga nolosha adduunka gudaheeda, cadaabka Aakhiro baa se ka 
sii dulleyn badan iyagoo aan loo gargaari doonin.
17. Oo ma xagga Thamuud, waxaan tusnay dhabbaha toosan, waxayse door bideen indho 
la’aan (habow) halkii hanuunka, markaas baa waxaa ku dhacay hanqar cadaab ah wax 
dulleeya, waxa ay galabsadeen awgeed.
18. Oo waxaanu badbaadinnay kuwii rumeeyey ee (shirkiga iyo macaasida) iska ilaaliyey.
19. Oo (Xus Nabi Muxammadow) Maalinta marka cadowyada Ilaahay loo soo wada 
kulmin doono Naarta, iyagoo la horayo kooxo ahaan saf saf ah.
20. Kolka ay ku yimaadaan, dhegahooda iyo indhahooda iyo hargahooda baa ku marag furi 
doona waxay fali jireen darteed.

7.   Ma dareensanayn in maqalkooda iyo araggooda iyo oogadooda ku marag furi doonaan waxa ay faleen oo dhan. 
8.   Adduunkan gudahi  ee ka mid ah jinka iyo dadka.
9.   Waxa hortood ah ee leh macmacaanno, barwaaqooyin, waxaana loola jeedaa waxa gadaashood ah hididdiilooyin been ah.
10. Waxay arrintan uga dan lahaayeen  inay dadka ka celiyaan dhageysiga ama fahmidda Qur’aanka. 
11. Halka u hooseysa dabaqyada  Naarta.  Ama macnaha waa si aan cagta u marinno oo ugu dul soconno aar goosi ahaan.

21. Oo waxay ku oran doonaan 
hargahooda: Maxaad noogu marag 
furteen? Waxay oran doonaan: Allaah 
baa naga hadliyey, ee ka hadliya wax 
walba oo Isaga baa idin abuuray kal 
horeba, oo Xaggiisa baa dib la idiinku 
soo celin doonaa.
22. Oo ma aydaan iska asturin 
(iska ilaalin nafahiinna))7( si aysan 
dhegahiinna idiinku markhaati furin ama 
araggiina ama hargahiinna, laakiinse 
waxaad mooddeen inaanu Allaah ogeyn 
in badan oo waxa aad fashaan ah.
23. Oo kaasi Malihiinna (xun) aad 
ku maleyseen Rabbigiin, waa waxa 
idin halaagay, markaas baad ka mid 
noqoteen kuwa ku sugan khasaaraha 
(aad u weyni).
24. Marka (xitaa) hadday samraan 
(iyo haddii kaleba) waa Naarta 
hoygooda, oo hadday dalbaan inay 
raalli geliyaan (Allaah) oo ka cudur 
daartaan, ma ka mid aha kuwa laga 
aqbali doono cudur daarasho. 
25. Oo Waxaanu u xil saarnay 
saaxiibbo ku lammaanan)8( markaasay 
u qurxiyeen waxa hortooda ah iyo 
waxa gadaashooda ah)9(, oo Qawlka 

(xukunka) baa ku dhaboobay la jirka kuwo ka mid ahaa ummadahii hortood tegay oo jin 
iyo dadba leh – hubaal iyagu (dhammaan) waxay ahaayeen kuwa ku sugan khasaaro.
26. Oo kuwa rumeyn diida waxay yiraahdaan: Ha dhegaysannina Qur’aankan oo ku fura 
buuq)10( inta (la akhriyayo) waa intaasoo aad adkaataan.
27. Waxaanse hubaal kuwa rumeyn diida dhadhansiin doonnaa cadaab daran, oo waxaan 
hubaal u abaal marin doonnaa si waafaqsan waxa u xun ay fali jireen.
28. (Arrin)kaasu waa abaalka cadawyada Ilaahay: Naarta, waxaa ugu sugan gudaheeda 
Daar lagu Waaro, waa abaal marin Aayadahayaga ay diidi jireen darteed.
29. Oo kuwa rumeyn diiday waxay (markaa) oran doonaan: Rabbiyow! Na tus kuwii na 
lumiyey oo leh jin iyo dadba, si aanu u marinno cagahayaga hoostooda, oo ay u noqdaan 
kuwa ugu hooseeya)11(.

12. Macnaha waa ha caabudina Allaah idinkoo u maraya uunankiisa, e caabuda si toos ah keligi idinkoo aan waxba la wadaajin cibaadada.

30. Hubaal kuwa yiraahda: Rabbigayo 
waa Allaah, markaa haya oo ku socda 
jidka toosan, malaa’igtaa ku soo degta 
(waqtiga dhimashadood iyagoo leh): 
Ha cabsannina, hana murugoonnina, 
ku se farxa warka san ee Jannadii la 
idiin ballan qaaday.

31. Annaga baa ah gargaarayaashiin 
nolosha Adduunkan iyo Aakhiradaba, 
oo waxaad ku heli doontaan gudaheeda 
waxa ay nafahiinnu doonaan, oo 
waxaad ku heli doontaan gudaheeda 
waxa aad dalabtaan.

32. Martiqaad xagga (Ilaahay) ah, 
Dambi Dhaaf Badanaha, Naxariista 
Badan.

33. Oo yaa ka hadal wanaagsan kan 
ugu baaqa (dadka) xagga Ilaahay, oo 
sama fala oo yiraahda: Waxaan anigu 
hubaal ka mid ahay Muslimiinta 
(Kuwa isu dhiiba Allaah).

34. Oo ma sinna samaanta iyo 
xumaantu, ku qaabil (xumaha) fal 
(mid) wanaagsan ah, oo markaas 
kay idiin dhexeysay isaga iyo adiga 
cadaawadi (wuxuu noqonayaa) sidii 
inuu yahay saaxiib run ah.

35. Lama se siiyo (tilmaantaa la soo xusay) waxaan ahayn kuwa samir yeesha, oo lama 
siiyo waxaan aheyn mid leh qayb aad u weyn (oo wanaag ah). 

36. Oo hadduu kaaga yimaado xagga Shaydaan talo xun, markaa ka magan gal Allaah. 
Hubaal waa Isaga wax kasta Maqlaha, wax kasta ogsoonaha ah.

37. Oo Calaamooyinkiisa waxaa ka mid ah habeenka iyo maalinta iyo qorraxda iyo dayaxa. 
Ha u sujuudina qorraxda ama dayaxa midna, u se sujuuda Allaah ee abuuray iyaga, hadduu 
Isagu yahay Kan aad caabuddaan)12(.

38. Haddiise ay yihiin kuwo isla weyn, haddaba kuwaa u dhow Rabbigaa ( malaa’igta) baa 
xurmo weyneeya oo nazaha habeen iyo maalinba oo kama daalaan.

13. Iyagoo u akhriyaya si leexsan ama u fasiraya si khaldan.
14. Kuwa diida xaqa ama door bida tafsiirka qalloocan Allaah ma hanuuniyo.
15. Hadalka inta ka go’an waa la iska garan karaa oo waxaa weeye: Waxay la kulmi doonaan ciqaab aan la suureysan karin.” 
16. Aan isagoo kale la keeni karin, aan waxba looga qaadin in wax laga sheego, uuna yahay Kitaab uu Allaah dhowray.

39. Oo Calaamooyinkiisa waxaa ka 
mid ah inaad aragto dhulka oo abaar 
ah, markase aan ku soo da’inno roob 
uu gilgisho oo soo kor noqdo. Hubaal 
Kan nooleeyey wuxuu nooleyn maytida. 
Hubaal wax walba waa uu Karaa.
40. Hubaal kuwa (doona inay) 
geliyaan qallooc Aayadahayaga)13( ma 
aha kuwo naga qarsoon. Haddaba ma 
mid lagu tuurayo Naarta baa khayr 
badan, mise mid imaan isagoo nabad 
ah Maalinta Qiyaamaha? Fala waxaad 
doontaan, hubaal Wuu arkaa waxa 
aad fashaan.
41. Hubaal kuwa rumeyn diida 
dhambaalka (Qur’aanka))14( kaddib 
marka uu u yimid)15(... oo hubaal waa 
Kitaab sharaf weyn leh. 
42. Baadil ugama soo dhowaan 
karo hortiisa ama gadaashiisaba)16(; 
(waa) waxyi ka yimid xagga (Rabbi) 
Xikmad Badan, oo la ammaano.
43. Waxba lagu oran maayo (Nabi 
Muxammadow) aan aheyn wixii horey 
loogu yiri Rusushii kaa horreysay. 
Hubaal Rabbigaa waa Rabbiga 
Dambi dhaafka leh, iyo Rabbiga leh 
Ciqaab Xanuun Badan.

44. Oo haddii aan ka yeello Qu’raan af shisheeye ah (aan Carabi ahayn), waxay xaqiiq oran 
lahaayeen: Maxaa Aayadihiisa loogu caddeyn waayey iyagoo faahfaahsan (afkayaga)? Ma 
(Qur’aan) cajami ah iyo (Nabi) Carabi ah? Dheh: Wuxuu u yahay kuwa rumeysan hanuun 
iyo caafimaad. Kuwase aan rumeysnayn waxaa ah dhegahooda culeys, oo waa ka indha la’ 
yihiin, kuwaa waxaa looga dhawaaqaa meel aad u fog.
45. Oo waxaanu horeyba u siinnay Muuse Kitaabka, waase la isku khilaafay. Oo haddii 
aysan jiri lahayn kelmed (xukun) horay uu u qoray Rabbigaa, waa la kala xukumi lahaa 
dhexdooda, waxayse hubaal iyagu ka qabaan shaki daran.
46. Qofkii sama fala wuxuu (u sama fala) naftiisa, oo qofkii xumaan fala waa dushiisa, oo 
Rabbigaa ma aha mid ku gardarrooda addoomahiisa.

17. Ma jiro axad ogsoon goorta ay dhici doonto Qiyaamaha aan ahayn Allaah.
18. Asnaamta waxay ka dhigeen kuwo la shuruko ah ama la siman Allaah.
19. Macnaha waa waxaan ku helay xoogsigeyga, aqoonteyda, iyo wanaagga aan leeyahay, fadliga aan dheerahay dadka kale darteed, iwm

47. Xaggiisa (Keliya) baa loo celiyaa 
ogaanshaha Saacadda (Qiyaame)17(, 
oo miraha kama soo baxaan galalkooda, 
oo ma jirto dheddig uur qaadda, ama 
dhasha Ogaanshahiisa la’aantiis. Oo 
Maalinta markuu u yeeri doono: 
Meeye (kuwii aad ku magacowdeen) 
shurakadeyda)18(? Waxay oran doonaan: 
Waxaan ku ogeysiineynaa inuusan 
nagu jirin mid marag ka ah.
48. Oo waxay waayi doonaan waxay 
horey u baryi jireen, oo waxay 
yaqiinsan doonaan inaysan laheyn 
meel ay u baxsadaan.
49. Aadmigu marnaba kama daalo 
baryidda (waxyaalo) wanaagsan, 
haddiise uu shar taabto,markaas wuu 
quustaa,oo rajo beelaa.
50. Oo haddaan ka yeelo inuu 
dhadhamiyo naxariis xaggayaga 
ah kaddib dhibaato taabatay, 
wuxuu hubaal oranayaa: Kan 
anigaa mudan)19(, oo anigu ma 
qabo Saacadda (Qiyaame) inay 
dhici doonto, oo haddii la ii celiyo 
xagga Rabbigay, xaqiiq waxaan ka 
heli doonaa agtiisa wanaag badan. 
Waxaanse hubaal Annagu u sheegi 
doonnaa kuwa rumeyn diiday waxay 
faleen oo waxaan hubaal ka yeeli doonaa inay dhadhamiyaan Cadaab aad u Qallafsan.

51. Oo markaan u nicmeyno Aadmiga, wuu jeesadaa oo dhinac u baxaa, markase ay 
dhibaato taabato, markaa wuu baryo badan yahay.

52. Dheh: Bal ii sheega hadduu (Qur’aanka) ka yimid xagga Ilaahay, markaas aad rumeyn 
diiddeen waxa ku soo arooray, yaa ka lunsanaan badan kan ku sugan cinaad fog.

53. Waxaan ka tusin doonnaa Calaamooyinkayaga jihooyinka sare iyo xagga nafahoodaba 
ilaa ay uga caddaato inuu yahay Xaq. Ma waysan kaafi ahayn xagga Rabbigaa inuu Isagu 
u jeedo wax walba oo ka yahay markhaati?

54. Haddaba hubaal Waxay ka shaki qabaan la kulanka Rabbigood, hubaal, Isagu Wuxuu 
koobaa wax kasta oo Ku hareersan yahay.

1. Ash-Shuuraa: Wada tashi
2. Eeg sharaxa hoose ee Suuradda 2: Aayadda 1.
3. Haybadda iyo Weynida Allaah s.w.t darteed ee ka korreeya iyaga.
4. Waa dadka kale oo dhan. 
5. Wuxuu geliyaa Naxariistiisa kuwaasi doonaya hanuunkiisa iyo inuu aqbalo camalkooda.
6. Xusid  iyo toobad keen ahaan. 

Suuradda 42 As-Shuuraa)1(

Waa 53 Aayadood: Makkiyyah

Bismillaahir Raxmaanir Raxiim 

1. Xaa Miim)2(.
2. Cayn Siin Qaaf.
3. Sidaas buu Allaah, Adkaadaha 
Sare, Xakiimka ah, kuugu waxyoodaa 
(Nabi Muxammadow) sidii uu ugu 
(waxyoodayba) kuwii adiga kaa 
horreeyay. 
4. Isaga baa iska leh waxa jira 
samooyinka iyo waxa jira arlada, oo 
waa Isaga Sarreeyaha, aad u Weyn.
5. Samooyinku waxay ku sigtaan inay 
ka kor dil-dillaacan)3(, oo malaa’igtu 
waxay ku tasbiixsadaan ammaanta 
Rabbigood, oo u weydiiyaan dambi 
dhaaf kuwaa dhulka korkiisa ah, 
Shaki ma leh Allaah waa Dambi 
Dhaaf Badanaha, Naxariista Badan.
6. Oo kuwa yeesha gargaarayaal kale 
aan ahayn Isaga, Allaah baa (waliba) 
ilaaliye ka ah dushooda, oo adiga (Nabi 
Muxammadow) xil kaama saarna.
7. Oo sidaas baan kuugu waxyoonnay 
Qur’aan Carabi ah si aad ugu digto 
hooyada magaalooyinka (Makkah) 

iyo waxa hareeraheeda ah)4(, iyo inaad ka digto Maalinta wada Kulanka dhaammaan ee 
uusan ku jirin shaki, koox waxay gali doonaan Jannada, oo koox (kale) waxay geli doonaan 
Dabka huraya.
8. Oo haddii Allaah dooni lahaa, wuxuu hubaal ka yeeli lahaa ummad keliya hal Diin wada 
heysata, laakiinse wuxuu geliyaa qofkuu doono Naxariistiisa)5(. Oo gar ma qaatayaasha ma 
helaan xafide iyo gargaare midna.
9. Mise waxay yeesheen gargaarayaal Isaga sokadi? Allaah baase ah Gargaaraha, oo Isaga 
baa siiya nolol maytida, oo Isaga baa wax walba Kara.
10. Oo wax kastoo aad isku khilaaftaan, go’aankiisa waxaa leh Allaah, Kaasi waa Allaah 
(macbuudka Xaqa ah), waa Rabbigay, Isaga baan isku halleeyaa, oo Xaggiisa baan u 
badiyaa noqodka)6(.

7.   Ma jiro wax isu ekaansho ah haba yaraatee ee ka dhexeeya Abuuraha iyo uunkiisa xag jiritaan,  tilmaamo iyo camallo ahaan.
8.   Inta ka go’an hadalka waa ugu yeer inay  toobad keenaan)…”
9.   Waa natiijada camalladooda.
10. Marba haddii laga yeelay xaqa caddaan, kuwaasi xaqa diida waxay sidaasi u yeelaan oo keliya kibir darti iyo u xilasho dano adduun.

11. (Waa) Abuuraha samooyinka iyo 
arlada wuxuu idiinka yeelay nafahiinna 
lammaan (lab iyo dheddig); xoolahana 
(sidoo kale) lammaan. Sidaa buu 
idinku tarmiyaa. Ma jiro wax Isaga 
la mid ah)7(, oo waa Isaga wax kasta 
Maqlaha, wax kasta Arkaha ah.

12. Isaga baa iska leh furayaasha 
samooyinka iyo arlada, wuxuu u 
waasiciyaa ama ku ciriiriyaa risiqa 
qofkuu doono. Hubaal Waa Ogsoon 
yahay wax kastoo jira.

13. Wuxuu idiinku caddeeyey diinta 
waxa uu ku faral yeelay Nuux, iyo 
waxa aan kuu waxyoonnay adiga 
(Nabi Muxammadow), iyo waxa 
aan ku faral yeelnay Ibraahiim iyo 
Muuse iyo Ciise: inaad oogtaan diinta 
oo aydaan ku kala qaybsamin. Waa 
ku adag tahay mushrikiinta waxaa 
aad ugu baaqdaan. Allaah wuxuu u 
doortaa xaggiisa qofkuu doono, oo 
wuxuu u hanuuniyaa xaggiisa kan u 
soo laabadka badiya.

14. Oo ma ay noqon kuwo kala 
qaybsan markuu u yimid cilmiga 
kaddib mahee, xasad darti dhexdooda 
ah. Oo haddii aysan jirteen Kelmed 
uga dhacday horay Rabbigaa (in dib loogu dhigo cadaabka) ilaa muddo magacaaban, waa 
la kala xukumi lahaa dhexdooda. Oo hubaal kuwa la dhaxal siiyey Kitaabka iyaga kaddib 
shaki daran bay ka qabaan.

15. Arrinkani (Diinta Ilaahay) haddaba wad ku baaqiisa (Nabi Muxmmadow) oo ku soco 
adigoo ku sugnaan dhabbaha toosan sida lagu amrayba)8(, oo ha raacin hawooyinkooda 
balse dheh: Waxaan rumeeyey waxa uu Allaah soo waxyooday oo Kitaab ah (Qur’aanka), 
oo waxaa la i amray inaan falo caddaalad dhexdiinna, Allaah baa ah Rabbigayo iyo 
Rabbigiinba. Waxaanu mudan acmaashayada idinkuna waxaad mudan acmaashiinna)9(, 
looma (baahna) dood dhexdeenna innaga iyo idinka)10(. Allaah baa ina soo kulmin doona 
innagoo dhan, oo waa Xaggiisa meel noqodka dambe.



) 485 (

11. Kaddib markay dadku aqbaleen Xaqa ka yimid Allaah, waxayna  isku dayaan gaalada  inay ka weecshaan mu’miniinta  xagga Diinta Islaamka. 
12. Waxay yiraahdeen haddii ay run yihiin waxa aad sheegeyso  bal noo keen cadaabka isla hadda dib u dhig la’aan.

16. Oo kuwa ka dooda arrinka Ilaahay 
inta la ajiibay kaddib, xujadoodu 
qiimo kuma fadhido Rabbigood 
agti)11(, oo dushooda Caro baa ah, oo 
waxay leeyihiin Cadaab aad u Daran.
17. Waa Allaah Kan ku soo dejiyey 
Kitaabka Xaq iyo (sidoo kale) 
Miisaanka (caddaaladda); oo maxaa 
ku ogeysiiyey waa intaasoo Saacaddu 
Dhowdahay?

18. Kuwaa aan rumeysneyn baa sugi 
la’ oo dalba in la soo dedejiyo)12(, 
halka kuwa rumeysan ay ka cabsi 
qabaan, oo waxay ogsoon yihiin inuu 
yahay Xaq. Haddaba hubaal kuwa ka 
dooda arrinka Saacadda xaqiiq waxay 
ku sugan yihiin habow fog.

19. Allaah waa u Roon yahay 
addoomahiisa. Wuxuu irsaaqaa qofkuu 
doono, oo waa Xoog Badanaha, 
Adkaadaha ah aan laga adkaan.

20. Qofkii raba kasabka Aakhirada, 
Waxaan siin doonnaa wax ka badan 
kasabkiisa (oo ajar ah), oo qofkii raba 
kasabka (dheefaha) adduunyadan wax 
baan ka siinnaa, Aakhirada se kuma 
laha wax saami ah.

21. Mise waxay leeyihiin shurako (ilaahyo kale) u jideeyey diin uusan Allaah idmin; 
haddiise ayan jirin Kelmedda go’aanka ah, xaqiiq waa la kala xukumi lahaa dhexdooda. 
Oo hubaal geflowyada waxay mudan doonaan cadaab xanuun badan.

22. Waxaad arki doontaa geflowyada oo cabsi ka buuxdo waxa ay galabsadeen darteed, oo 
waa inuu ku dhaco iyaga, kuwase rumeeyey oo samaha falay waxay gali doonaan keymaha 
beeraha (Jannada), waxay ka heli doonaan wax kasta ay doonaan Rabbigood agtiisa. 
(Arrin) kaasi baa ah Fadliga Weyn.

13. Wuxuu kaa yeeli karaa inaad illowdo Qur’aanka oo lagu hilmaansiiyo.

23. (Arrin)kaasi waa waxa uu Allaah 
ugu bishaareeyo addoomahiisa 
rumeysan oo samaha fala. Dheh (Nabi 
Muxmmadow): Idinku weydiisan 
maayo (dhambaalkan) wax abaalgud 
ah, waxaanse uun (idinka doonayaa 
inaad igu xiriirisaan) si jeclaan leh 
qaraabada aan wadaagno. Oo qofkii 
fala wanaag, waxaanu siinnaa wanaag 
ka badan. Hubaal Allaah waa Dambi 
Dhaaf Badane, camal yar ka bixiya 
ajar labalaab ah. 
24. Mise waxay leeyihin: Wuxuu ka 
been sheegay Allaah? Haddiise uu 
Allaah doono, wuxuu dabooli lahaa 
qalbigaaga)13(, oo wuxuu Allaah tiraa 
baadilka, oo ku sugaa xaqa Kelmadihiisa. 
Hubaal Isagu wuu ogsoon yahay 
waxa ku jira laabaha.
25. Oo waa Isaga Kan ka aqbala toobada 
addoomahiisa ee cafiya dambiyada oo 
waa Ogsoon yahay waxa aad fashaan.
26. Oo Wuxuu ajiibaa (baryada) kuwa 
rumeysan oo samaha fala oo siiyaa 
wax badan oo ka mid ah Fadligiisa. 
Gaaladuse waxay mudan doonaan 
Cadaab daran.
27. Oo haddii Allaah u fidin lahaa 
risiqa addoomahiisa, waxay hubaal ku qooqi lahaayeen arlada, laakiinse Wuxuu u soo dejiyaa 
qaddar waafaqsan sida uu rabo. Hubaal Isagu waa u Xog ogaal, oo Arkaa addoomahiisa.
28. Oo waa Isaga Kan soo shuba roobka kaddib markay quusteen oo faafiya Raxmaddiisa. 
Oo waa Isaga Gargaaraha mudan ammaan idilkeed ee la mahdiyo.
29. Oo waxaa ka mid ah Calaamooyinkiisa abuurista samooyinka iyo arlada iyo waxa uu 
ku firdhiyey dhexdooda oo (nafley) dhul socod ah. Oo markuu doono aad buu awood ugu 
leeyahay inuu soo kulmiyo oo isu keeno iyagoo dhan. 
30. Oo wax kastoo idinku dhaca oo musiibo ah waa waxay galabsadeen gacmahiinna 
dartood, oo waliba Wuxuu idinka cafiyaa wax badan.
31. Oo kuma baxsan kartaan dhulka, Oo ma mudan doontaan Allaah ka sokow gacal idin 
dhowra iyo gargaare midna.



) 487 (

14. Macnaha waxaa weeye wuxuu Allaah awoodaa inuu qarqiyo doomaha isagoo ku keenayo dabeylo daran.
15. Nabigu s.c.w. wuxuu yiri: “Saamaxaadda wuxuu Allaah ugu ziyaadiyaa qofka sharaf iyo ciso.”  
16. Xagga kuwa doonaya abaalgduka Ilaahay.

32. Oo waxaa ka mid ah Calaamooyinkiisa 
doonyaha badda maaxa buuro oo kale ah.
33. Hadduu doono, Wuxuu sababaa 
dabaysha inay joogsato, markaas bay 
noqdaan wax fadhiya oo aan dhaqaaq 
lahayn korkeeda. hubaal (Arrin)kaa 
waxaa ugu jira calaamooyin mid kasta 
oo samir iyo mahad naq badan.
34. Ama waa intaasoo uu u halaago)14( 
waxa ay kasbadeen awgeed. Oo 
(waliba sidaas oy tahay ) wuxuu ka 
cafiyaa in badan.
35. Oo (waa inay) kuwaasi ka dooda 
Aayadahayaga ogaadaan inaysan u 
sugnaanin meel ay magan galaan.
36. Ee wax kastoo la idin siiyo 
oo wuxuun ah waa uun sahay 
dhammaaneysa ee nolosha adduunkan, 
waxase Allaah agtiisa ah baa u khayr 
badan oo daa’insan kuwa rumeysan ee 
Rabbigood isku halleeya.
37. Oo ah kuwaasi ka fogaada dambiyada 
waaweyn iyo xumaatooyinka, oo mar 
kasta ay caroodaan iyagu wax iska cafiya.
38. Oo waa kuwaasi ajiiba Rabbigood 
oo ooga salaadda, oo xukunkoodu 
wada tashi yahay dhexdooda, oo wax 
ka bixiya waxa aanu siinnay.
39. Oo waa kuwaasi marka loo geysto 

gef (oo lagu gardarroodo) iyagu iska difaaca)15(.
40. Oo abaalka hal xume waa hal xume oo la mid ah, qofkii se iska cafiya oo wax hagaajiya, 
wuxuu ka heli doonaa abaalgudkiisa xagga Ilaahay. Hubaal Isagu ma uu jecla geflowyada. 
41. Oo qofkii is difaaca kaddib marka lagu gardarroodo, kuwaa waa kuwa aan lagu lahayn 
jid (lagu eedo).
42. Ee waxaa sideedaba jid lagu leeyahay (oo eed leh) kuwaa ku gardarrooda dadka, oo ku 
fallaagooba arlada xaq darro, kuwani waxay mudan doonaan cadaab xanuun badan.
43. Oo qofkii samir yeesha oo wax iska cafiya, hubaal kuwani waxay ka mid yihiin 
arrimaha la go’aansado)16(.
44. Oo qofkii Allaah lumiyo, ma uu laha cid dhowrta Isaga kaddib. Oo waxaad arki doontaa 
geflowyada, markay arkaan cadaabka, iyagoo leh: Miyey jirtaa jid loogu laabto (adduunkii).

17. Aad ku inkirtaan dambiyadiinna ama kaga hor timaaddaan Ciqaabka.

45. Oo waxaad arki doontaa 
iyagoo la hor keenay (Naarta) la 
tabaaleysan dulli (oo) ku eegaya 
libiqsi qarsoon. Oo kuwa rumeeyey 
waxay oran doonaan: Hubaal 
Khasaare qabayaasha (dhabta ah) 
waa kuwa khasaara nafahooda iyo 
eheladooda Maalinta Qiyaamaha. 
Haddaba hubaal kuwa gefka badan 
(mushrikiinta iyo gaalada, iwm) 
waxay ku sugnaan doonaan cadaab 
ma guuraan ah.

46. Oo ma heli doonaan saaxiibbo 
u soo gargaara Allaah ka sokow. oo 
qofkii uu Allaah lumiyo, uma sugnaan 
doono wax jid ah.

47. Ajiiba Rabbigiin ka hor inta aanay 
iman Maalin xagga Allaah ah aan la 
celin kari doonin. Ma heli doontaan 
meel aad magan gashaan Maalintaas, 
oo idiinma suurta geli doonto inaad 
sameysaan diiddo)17(.

48. Haddiise ay dhinac u jeestaan, 
haddaba Annagu kuuma aanu soo 
dirin (Nabi Mxammadow) ilaaliye 
ahaan korkooda. Ee waxa keliya 
ee ku saarani waa (xilka) inaad 
gaarsiiso (dhambaalka). Oo hubaal 
markaan dhadhansiinno Aadmiga naxariis xaggayaga ah, wuu ku farxaa, oo hadday 
musiibo gaadho waxa ay horay gacmahoodu u faleen darteed ah, markaa hubaal Aadmigu 
waa abaal dhac badan yahay.

49. Allaah baa iska leh boqortooyada (runta ah ee) samooyinka iyo arlada, Wuxuu abuuraa 
wuxuu doono; Wuxuu ugu deeqaa qofkuu doono (carruur) gabdho ah, oo ugu deeqaa 
qofkuu doono wiilal.

50. Ama Wuxuu isugu daraa labada noocyoodba’ lab iyo dheddig, oo wuxuu ka dhigaa 
qofkuu doono ma dhale. Hubaal waa wax kasta Ogsoone, Awood Badan.

51.Uma suurowdo Aadmi inuu Allaah toos ula hadlo, waxyi mooyee, ama inuu kala hadlo 
daah gadaashi ama inuu u soo diro Rasuul (malag) oo Idanki wuxuu doono ugu waxyooda. 
Hubaal (Allaah) waa Sarreeye, Xakiim ah.

1. Az-Zukhruf: Waxaa weeye waxyaalaha la isku qurxiyo sida dahabka.
2. Eeg sharaxa hoose ee Suuradda 2: Aayadda 1.
3. Waxaa loola jeedaa Looxa Maxfuudka.
4. Waxaa loola jeedaa gaalada ku jira Quraysh, iwm.

52. Oo sidaas baan waxaan kuugu 
soo waxyoonnay Ruux (waxyi) 
Amarkayaga ah ( Qur’aanka). Ma 
aadan ogeyn wuxuu yahay Kitaab 
ama (wuxuu yahay) Iimaan midna? 
Laakiinse waxaan ka dhignay Nuur 
aan ku hanuuninno ciddaan doonno oo 
ka mid ah addoomahayaga. Oo hubaal 
waxaad adigu (Nabi Muxammadow) 
tilmaantaa oo tusisaa Jid Toosan.
53. Jidka Ilaahay, ee ah Kan iska leh 
waxa jira samooyinka iyo waxa jira 
arlada. Haddaba hubaal xagga Allaah 
baa arrimaha oo idil yimaadaan.

Suurradda 43 Az-Zukhruf)1(

Waa 89 Aayadood: Makkiyyah
Bismillaahir Raxmaanir Raxiim

1. Xaa Miim)2(.
2. Waxaan ku dhaartay Kitaabka iska 
cad.
3. Hubaal Waxaan Annagu ka dhignay 
Qur’aan af Carabi ah, si aad u fahantaan.
4. Oo hubaal wuxuu ku yaal Hooyada 
Kitaabka)3( nala yaal, ee la kor yeelay 
ay ka buuxdo Xikmad.

5. Ee miyaan haddaba idinka deysan doonnaa waanada gebigeedba inaad tihiin dad xad 
gudub badan awgeed?
6. Oo intee baan Nabi u dirnay dadkii hore dhexdood.
7. Ma se jirin Nabi u yimaada oo aysan ku jees-jeesan.
8. Oo waxaanu halaagnay kuwo iyaga)4( ka xoog badan, xagga awoodda qabasho_oo 
waxaa hore soo maray mataalka dadkii hore.
9. Oo haddaad weydiiso iyaga: Yaa abuuray samooyinka iyo arlada? Waxay hubaal 
oranayaan: Waxaa abuuray Adkaadaha aan laga Adkaan, Wax kasta Ogsoonaha ah.
10. Kan Isagu idiinka dhigay dhulka gogol, ee idiinku yeelay dhexdiisa waddooyin, si aad 
ugu toostaan.

5. Iyagoo ku andacooda inuu Allaah s.w.t. leeyahay wiil ama gabdho. Arrinkanna kuma habboona Ilaahay waayo waa Keli  aan wax shariik ah lahayn.
6. Mushrikiintu waxay yiraahdaan malaa’igtu waa gabdhahii Ilaahay, laakiin sida dhabta ah waa inay malaa’igtu yihiin qaar ka mid ah addoomaha 

Ilaahay ee la sharfay.

11. Oo Isagu ah kan ka soo dejiya 
biyo daruurta si qiyaasan, markaas 
waxaanu ku nooleynaa dhul meyd ah, 
sidaas oo kale baa la idiin soo bixin 
doonaa.
12. Oo Isagu ah Kan abuuray 
lammaanayaasha wax waliba oo idiin 
yeelay doonyo iyo xoolo aad fuushan,
13. Si aad ugu fariisataan si sugan 
dhabarradooda, oo markaas aad 
xusuusataan Nicmadda Rabbigiin 
marka aad dul fariisataan, oo 
tiraahdaan: Xurmo oo dhan waxaa 
iska leh oo nazahan Kan noo sakhiray 
waxakan, oo ma aheyn (haddii kale) 
kuwo kara leyligeeda.
14. Oo xaqiiq Innagu xagga Rabbigayo 
baan hubaal u laaban doonnaa.
15. Waxay se uga yeeleen xagga 
addoomihiisa qayb)5(; Hubaal Aadmigu 
waa abaal darane caddaysatay.
16. Mise ma wuxuu ka yeeshay wax ka 
mid ah waxa uu abuuray gabdho, oo idiin 
dooray idinka (inaad yeelataan) wiilal?
17. Oo marka midkood loogu bishaareeyo 
waxa uu uga yeelo Raxmaanka mataal 
(gabadh), wejigiisu wuxuu noqdaa 
madow isagoo walbahaarsan.
18. Ee ma mid lagu ababiyey isqurxinta oo xagga doodda aan caddeyn karin hadal (bay u 
tiirsheen Allaah)?
19. Oo waxay ka yeelaan malaa’igta oo iyagu ah addoomaha Raxmaanka, dheddig)6(. Ma 
waxay goob joogeen ka ahaayeen abuuristooda? Maraggooda waa la qori doonaa oo waxay 
ahaan doonaan kuwo la su’aalo.
20. Oo waxay yiraahdeen: Hadduu Raxmaanku doono, marnaba ma aanu caabudneen 
(iyaga). Uma ay laha wax cilmi ah (arrin) kani, been uun bay sheegayaan.
21. Mise waxaan siinnay Kitaab ka horreeyey (Qur’aanka), oo ay iyagu heystaan?
22. Bal! Waxay yiraahdaan: Hubaal waxaan hellay aabbayaashayo oo ku sugan diin, oo 
innagu iyaga raadadkooda baan ku hanuunsannahay.

7. Waa  Kelmedda Laa ilaaha illal Laah.
8. Nabi Ibraahiim c.s. wuxuu ka dhigay towxiidka wax ku baaqi ah firkiisa. 
9. Kan cadddaanka ah ee la yimid dhambaal cad, waxaa loola jeedaa Nabi Muxammad s.c.w.
10. Waxaa loola jeedaa labaadaa magaalo Makkah iyo Daa’if.
11. Allaah wuxuu leeyahay waxaan ku siin lahayn gaalada wax kasta adduunka haddii aanay dad kale ku fidnoobeyn arrinkaasi. 

23. Oo sidaas oo kale, Uma aanu soo 
dirin hortaa wax dige ah magaalana 
oo aysan kuwooda ladnaa ee ku 
jiray oran: Hubaal waxaan hellay 
aabbayaashayo oo ku sugan diin, oo 
waxaan innagu raacnaa raadadkooda.
24. (Dige walbaa) wuxuu yiri: Ma xitaa 
haddaan idiin keenay hanuun ka fiican 
waxa (diinta) aad hesheen iyagoo 
ku sugan aabbayaashiin? Waxay 
yiraahdeen: Hubaal innagu ma aanu 
aaminsanin waxa la idin la soo diray.
25. Markaas baan ka aarsannay ee 
fiiri sida uu ahaa aayaha kuwa (xaqa) 
beeniyey.
26. Oo (xus Nabi Muxammadow) 
markuu Ibraahiim ku yiri aabbihi iyo 
dadkiisii: Hubaal waxaan anigu barii 
ka ahay waxa aad caabuddaan oo dhan.
27. Aan ka ahayn Kan i abuuray, hubaal 
Isaga baa i hanuunin doona.
28. Oo wuxuu ka yeelay Kelmed)7( ku 
baaqi ah durriyaddiisa dhexdooda)8(, 
si ay ugu laabtaan.
29. Hase ahaatee’ Waxaan u raaxeeyey 
kuwaan (dadkaan Makkah) iyo 
aabbayaashoodba ilaa uu u yimid 
Xaqu iyo Rasuul iska cad)9(.

30. Markii se uu u yimid Xaqu waxay yiraahdeen: Kani waa sixir, oo hubaal innagu ma aaminsanin.
31. Oo waxay yiraahdeen: Maxaa Qur’aankan loogu soo dejin waayey nin darajo weyn ee 
ka tirsan labada magaalo (middood))10(?
32. Ma iyaga qaybiya Naxariista Rabbigaa? Waa Annaga kuwa qaybiyey dhexdooda 
maciishaddooda nolosha adduunkan, oo ka kormarinnay qaarkoodba qaarka kale 
derejooyin, si ay qaarkood qaarka kale ugu adeegtaan. Naxariista Rabbigaa baa se ka khayr 
badan waxa ay urursadaan.
33. Oo haddii uusan dadku noqonayn ummad keliya (oo gaalo ah) waxaan xaqiiq uga dhigi 
lahayn kuwa rumeyn diida Raxmaanka guryahooda saqafyo iyo salaanno fiddo ah ay ku 
fuulaan)11(.

34. Oo guryahooda – waxaan u yeeli 
lahayn- albaabbo iyo sariiro sare (oo 
fiddo ah) ay korkooda ku jiqlaystaan.
35. Iyo qurxinno (kale) oo dahab 
ah. Waxakani oo dhammi se ma 
aha waxaan aheyn raaxada nolosha 
adduunkan. Oo Aakhirada Rabbigaa 
agti ah waxaa leh oo keliya kuwa iska 
jira (shirkiga iyo macaasida).
36. Oo qofkii iska indha tira xuska 
Raxmaanka waxaanu u xil saarnaa 
Shaydaan markaasuu noqdaa lammaanahiis
37. Oo hubaal waxay iyagu 
(shaydaammadu) ka duwaan Jidka 
(hanuunka), halka iyagu ay moodaan 
inay ( si wacan) u hanuunsan yihiin.
38. Jeer markuu noo yimaado 
(Qiyaamaha) wuxuu ku yiraahdaa 
(rafiiqi): wayee, haddii inta aniga iyo 
adiga u dhexeysa u kala fogaan lahayd 
inta ay isu jiraan bariga iyo galbeedka; 
ee xumaa lammaanahaa oo kale.
39. Oo waxba idin ma tari doonto 
Maalintaa, maadaama aad gef fasheen 
(shirki iyo macaasi aad ku dhimateen 
idinkoo ka toobad keenin), inaad 
(dhammaantiin) cadaabka wadaagtaan.
40. Ee miyaad haddaba ka yeeli kartaa 
dhegoolaha inuu wax maqlo (Nabi 
Muxammadow), ama hanuunin kartaa indhoolaha ama mid isagu ku jira habow caddaan ah?
41. Haddiise aan ku oofsanno (ama haddii kaleba), hubaal Annaga baa weli ka aarsan 
doonno iyaga.
42. Ama haddii aan ku tusno (ama aan ku tusinba) waxa aan ugu gooddinno, hubaal 
waxaanu ku leennahay awood dhan dushooda.
43. Ee qabso waxaa laguu waxyoodo, hubaal waxaad ku sugan tahay jid toosan.
44. Oo hubaal waa kuu xusuusin (iyo sharaf) adiga iyo dadkaaba, oo idinka (dhammaantiin)
waa la idin weydiin doonaa
45. Oo weydii kuwaa aan soo dirnay adiga hortaa ee ka midka ah Rusushayada: Ma waxaan 
marnaba yeellay ilaahyo la caabudo Raxmaanka ka sokow?
46. Oo xaqiiq waxaan Muuse la soo dirnay Aayadahayaga xagga Fircoon iyo mudanayaashiisii, 
markaasuu wuxuu yiri: Hubaal waxaan anigu ahay Rasuulka Rabbiga uunanka oo dhan.
47. Markiise uu ula yimid Calaamooyinkayaga mise!Way ku qosleen.

12. Cadaabkaas waa cadaab adduunka ah  sida raashinka oo ku yaraaday, beeraha oo lagu salliday ayax tiro badan, xoolaha oo ay abaar ka leysey,iwim.
13. Waxay ula jeedaan Nabi Muuse c.s. Taasina dhab bay ahayd ka hor inta aan Muuse laga dhigin Nabi, markii la soo diray isagoo Nabi ah wuxuu 

Allaah ka furay guntinta carrabkiisa oo ka dhigay cod kar hadal fiican.
14. Inuu ka mid yahay uunka Ilaahay, kuwaasoo lala barbar caabudo Allaah.
15. Iyagoo qaba inay dhammaan isku mid yihiin. 
16. Ama idin xigsada idinka 

48. Oo ma jirin calaamo aan tusinnay 
oo aan ka weyneyn eynigeed, oo 
waxaan ku qabannay cadaab)12( bal 
inay soo laabtaan.
49. Oo waxay (Muuse) ku yiraahdeen: 
Saaxiryahow! Noo bari Rabbigaa waxa 
uu kugula galay ballanta. Waxaan 
Hubaal ahaan doonnaa kuwo raaca 
jidka toosan. 
50. Markiise aan ka faydnay cadaabka, 
mise, markiiba waxay ka baxeen ballankii.
51. Oo Fircoon wuxuu ka dhawaaqay 
dadkiisii dhexdood isagoo leh: 
Dadkaygiiyow! Ma waanan anigu 
iska lahayn boqortooyada Masar, iyo 
webiyadan qul-qula hoosteyda. Ee 
miyeydaan haddaba arag?
52. Mise (miyaanan) anigu ka fiicneyn 
midkani (Muuse), ee ah mid liita ee uu 
dhibka ku yahay inuu u hadlo si cad)13(?
53. Maxaase loogu soo gelin waayey 
korkiisa jinjimo dahab ah, ama maxay 
ula iman weydey malaa’ig raacsan oo 
rafiiq u ah?
54. Markaasuu ku kiciyey dadkiisii 
hadallo doqon ma garato ah, 
markaasay adeeceen: hubaal waxay 
ahaayeen dad caasiyaal ah.

55. Oo markay naga careysiiyeen, waan ka aargoosannay, markaas baan qarqinnay iyagii 
oo dhan.
56. Oo Waxaanu ka yeelnay wax tegay iyo tusaale ku socda facyada dambe.
57. Oo marka ina Maryam loo soo qaato mataal)14(, isla markiiba dadkaagu waa ku qosleen. 
58. Oo waxay yiraahdeen: Ma ilaahyadayada baa fiican mise isaga? Uma ayan soo qaadan 
mataalkaa waxaan aheyn muran. Balse waa dad dood badan)15(.
59. Wax kale se ma aha (Ciise) ee waa uun addoon aan u nicmaynay, oo waxaan uga 
dhignay tusaale ilmahii Israa’iil.
60. Oo Haddaan doonno, waxaan yeeli lahayn beddelkiin malaa’ig dhulka isaga dambeeya)16(.

17. Waa raaca hanuunka iyo shareecada Ilaahay. 
18. Waa kuwaasi eynigiin ah. Macno kale wuxuu ahaan karaa xaasaskiinna. 
19. Waxaa loola jeedaa wax kastoo macaan oo dhadhan fiican. 

61. Oo hubaal isagu (Ciise) waa u 
calaamo la yaqaan (soo dhowaanshaha) 
Saacadda, Sidaa awgeed ha ka 
shakiyina arrinkeeda oo i soo raaca)17(: 
Kan baa ah Jid Toosan.
62. Oo yuusan Shaydaan idin leexin, 
hubaal wuxuu idiin yahay cadow cad.
63. Oo markuu Ciise la yimid 
xujooyin cad, wuxuu yiri: Waxaan 
idiin la imid Xikmad (Nabinnimo) 
iyo inaan idiin caddeeyo qaar ka mid 
ah waxa aad isku khilaafsan tihiin, ee 
Alle ka cabsada oo i adeeca.
64. Hubaal Allaah waa Rabbigay 
iyo Rabbigiinba, Ee caabuda Isagoo 
(Keliya). Kan baa ah Jid Toosan.
65. Wayse is khilaafeen xisbiyadii 
dhexdooda (oo kala tageen). Ee hoog 
waxaa leh kuwa gefka (shirkiga 
iyo macaasida) falay xagga cadaab 
Maalin xanuun badan darteed.
66. Ma waxay sugayaan waxaan 
ahayn Saacadda_inay ugu timaaddo 
si kedis ah, iyagoo aan dareensaneyn?
67. Saaxiibbada aad isugu dhow, waxay 
Maalintaas isu ahaan doonaan cadow 
midkoodba midka kale kuwa Alle ka 
cabsada ee iska jira (xumaha) maahee.
68. (Waa kuwa uu Allaah ku oran doono) Addoomahaygiiyoow! Cabsi ma ahaan doonto 
maanta korkiinna mana murugoon doontaan.
69. (Waa idinka) kuwa rumeeyey Aayadahayaga ee ahaa Muslimiinta.
70. Gala Jannada, idinka iyo kuwo idinla midka ahba)18(; waa laydinka farxine.
71. Waxaa lagula wareegi doonaa halkaa xeerooyin dahab ah iyo koobab cabbitaan, oo 
gudaheeda waxaa ahaan doona waxay nafahooda jecleystaan, iyo (waxa) indhuhu ku 
raaxaystaan, oo waad ku waari doontaan dhexdeeda.
72. Oo taasi waa Jannadii aad ku dhaxasheen waxaad camalsan fasheen.
73. Waxaad ku leedihiin gudaheeda miro tiro badan, xaggeeda baad wax ka cuni doontaan)19(.
74. Hubaal dambiilayaashu waxay dhex ahaan doonaan cadaabka Naarta iyagoo ku waari 
doono.

75. Lagama dabcin doono, iyagoo 
halkaa gudaheeda ku quusan doona.
76. Oo ma aanu ku gardarroon iyaga, 
laakiinse, iyaga baa ahaa kuwo gef 
badan.
77. Oo waxay ku dhawaaqi doonaan: 
Maaligow! Rabbigaa ha noo sameeyo 
dhammaad. Wuxuu oran doonaa: Hubaal 
Idinku waad ku waari doontaan (Naarta).
78. Waxaan xaqiiq idiin la nimid Xaq 
laakiinse badankiinnu Xaqa baad nacdaan.
79. Mise waxay goosteen arrin? Haddaba 
hubaal waa Annaga kuwa wax gooya.
80. Mise waxay moodaan inaanaan 
maqleyn sirahooda iyo faqooda 
gaarka ah? Haahoo (waanu maqallaa). 
Oo Rusushayada (malaa’igta) baa la 
jira oo qoraya.
81. Dheh (Muxammadow): Haddii 
Raxmaanku u ahaado wiil, waxaan anigu 
ahay kan u horreeya ee caabudi lahaa. 
82. Waxaa xurmo oo dhan iska leh 
Rabbiga samooyinka iyo arlada, 
Rabbiga Carshiga oo ka nazahan waxa 
ay tilmaamaan.
83. Ee iska daa ha dhunbadaan 
(baadilkaas) oo ha iska cayaaraan inta 

ay kala kulmaan Maalinkooda loo yaboohay.
84. Oo waa Isaga (Allaah) ee ah Ilaaha (xaqa ah) ee jira samada oo arlada ka ah Ilaaha 
(macbuudka xaqa ah); oo waa Isaga Xakiimka, wax kasta Ogsoon.
85. Oo waxaa barako badan Kan iska leh boqortooyada ( runta ah ee) samooyinka iyo 
arlada iyo waxa u dhexeeya, oo uu la jiro ognaashaha Saacadda (qiyaame), oo xaggiisa baa 
dib la idiinku soo celin doonaa.
86. Oo kuwa ay baryaan Isaga ka sokow, uma leh (awood) inay u shafeecaan cidna mid qira 
xaqa (ashahaadada ee ku dhaqma) maahee oo aqoon san u leh.
87. Oo haddaad su’aasho yaa abuuray iyaga, waxay hubaal oranayaan: Allaah. Ee sidee 
baa loo iilay?
88. Oo (Allaah waa ogsoon yahay) qowlkiisa: Rabbiyow! Hubaal kuwaanu waa dad aan 
rumayneyn.
89. Ee Isaga jeeso oo dheh: Nabadeey wayse ogaan doonaan (waxa ku dhaca).

1. Ad-Dukhaan: Qiiq
2. Eeg sharaxa hoose ee Suuradda 2: Aayadda 1.
3. Waa Laylatul Qaddarka ee loo soo waxyooday Nabiga s.c.w. Qur’aanka.
4. Waxaa loola jeedaa abaartii iyo gaajadii lagu salladay Qurasyh  beenintooda Nabiga s.c.w. awgeed. 
5. Qabashadii weyneyd waxay dhacday dagaalkii Badar markii la jabiyey gaaladii oo badi madaxdoodii lagu dilay dagaalkaasi, qaar kalena la soo qafaashay. 
6. Waa ilmahii Israa’iil.

Suuradda 44 Ad-Dukh-khaan)1( 
Waa 59 Aayadood: Makkiyyah

Bismillaahir Raxmaanir Raxiim

1. Xaa Mim)2(.
2. Waxaan ku dhaartay kitaabka iska cad. 
3. Hubaal waxaanu soo waxyoonnay 
habeen barakaysan dhexdi)3(. Hubaal 
waxaanu nahay mar waliba kuwa diga.
4. Dhexdeeda (cawadaa) baa arrin 
kasta oo xukun ah la gooyaa.
5. Xukun (walba ee) ka soo fula 
xaggayaga. Hubaal waxaanu nahay 
kuwa soo dira (Rasuul),
6. Naxariis xagga Rabbigaa ah. Hubaal 
waa Isaga wax kasta Maqlaha, wax 
kasta Ogsoon.
7. Rabbiga samooyinka iyo arlada iyo waxa 
u dhexeeya, haddaad yaqiinsaneysaan.
8. Ma jiro ilaah aan Isaga aheyn, Waa 
isaga Kan bixiya nolol, oo sababa 
dhimasho, Rabbigiin iyo Rabbiga 
aabbayaashiinnii hore.
9. Waxay se ka qabaan shaki, iyagoo 
iska cayaaraya.
10. Ee sug Maalinta ay samadu keeni 
doonto qiiq muuqda.
11. Daboolaya dadka, kani waa cadaab 
xanuun badan.
12. (Waxay oran doonaan): Rabbiyow! Naga feyd cadaabka)4(, xaqiiq waxaanu nahay kuwo rumeysan.
13.Maxay ugu taal waantoobid (waqtigaa)? Oo waxaa horey ugu yimid Rasuul cad.
14. Markaas bay ka jeesteen oo yiraahdeen: waa la soo baray (oo waa) nin waalan.
15. Hubaal Waxaanu feydi doonnaa cadaabka wax yar. Hubaal idinka (gaalada ah) waad u 
noqon doontaan (gaalnimada).
16. Maalinta aan qaban doonno (iyaga) qabasho daran oo weyn)5(. Hubaal waanu aarsan doonnaa.
17. Oo waxaanu horey u soo imtixaannay iyaga hortood dadkii Fircoon, oo waxaa u yimid 
Rasuul sharaf leh (Nabi Muuse).
18. (Isagoo leh): Ii dhiiba adoommaha Ilaahay)6(. Hubaal waxaan anigu idiin ahay Rasuul aamin ah.

7. Si aydaan dhagax iigu shiidin ilaa geeri. Ama si aydaan iigu dhaleeceyn carrabyadiinna ama si aydaan iigu dhibaateyn si kale. 
8. Kaddib markay labo u kala dhanbalantay, si ay  askarta Fircoon u soo raacaan ilmahii Israa’iil oo markaa Fircoon iyo dadkiisa loo qarqiyo.
9. Sida in lagu hareereeyey daruuraha, loo soo dejiyey Manni iyo Salwaa,  biyo looga burqiyey dhagax, badda cas oo loo kala dhanbalay, iwm.
10. Waxaa loolaa jeedaa reer Ximyar ee degganaa Yaman, Tubbacna waa naynaasta boqorkooda.

19. Oo (ku leh): Ha iska sare yeelina 
Allaah. Hubaal waxaan idiinla imid 
xujo cad.
20. Oo hubaal waxaan ka magan 
galay Rabbigay iyo Rabbigiin inaad i 
dhagaxyeysaan)7(.
21. Oo hadddii aydaan i rumeyneyn, 
haddaba iska kay daaya.
22. Oo (ugu dambeyn) wuxuu u 
dhawaaqday Rabbigi in kuwakani 
yihiin dad dambiilayaal ah.
23. (Allaah wuxuu yiri) : Marka la 
Guuree addoomahayga habeennimo. 
Hubaal, waa la idiin soo raaciye.
24. Oo dhaaf badda iyadoo deggan 
oo furan)8(: hubaal waa ciidan la 
qarqinayo.
25. Intee bay kaga tageen gadaal beero 
iyo ilo.
26. Iyo dagal iyo degaan wanaagsan.
27. Iyo nicmooyin ay ku raaxaysanayeen.
28. Sidaas (buu ahaa arrinku)! Oo 
waxaan dhaxalsiinnay dad kale.
29. Marka samada iyo arladu uma ay 
ooyin, oo lama siin wax nafis ah.
30. Oo Waxaanu xaqiiq ka badbaadinnay 
ilmihii Israa’iil cadaabka dulleysiga.

31. Xagga Fircoon ah; hubaal Wuxuu ahaa islaweyne, ka mid ahaa xadgudbayaasha.
32. Oo waxaan xaqiiq ka doorannay (dadkii waqtigoodii), annagoo aqoon u leh.
33. Oo waxaanu siinnay oo ka mid ah calaamooyinka)9( wax ay ku sugnaayeen imtixaan cad.
34. Hubaal kuwakani (gaalada ah) waxay yiraahdaan:
35. Ma jirto waxaa aheyn dhimashadayada hore oo ma nihin kuwo dib loo soo nooleyn doono.
36. Ee (dib) u soo cesha Aabbayaashayadii hore, haddaad run sheegaysaan.
37. Ma iyagaa khayr badan mise dadkii Tubbac)10( iyo kuwii ka horreeyey? Waanu 
halaagnay, hubaal waxay ahaayeen denbiilayaal.
38. Oo uma aanu abuurin samooyinka iyo arlada iyo waxa u dhexeeya dheel.
39. Uma aanu abuurin waxaan Xaq aheyn, laakiinse badankoodu ma’oga.

11. Waa sida uu sheeganayey intii uu joogay arlada.  Waxaa loogu oranayaa ereyadan digasho ahaan si loo xusuusiyo oo loo liido iyo cadaab 
dheeri ah ahaan.

12. Iyagoo aan ka cabsaneyn inay ka dhammaadaan, oo ka cabsaneyn jirro.

40. Hubaal Maalinta kala Bixinta waa 
ballan loo qabtay iyagoo dhan.
41. Maalinta uusan gacal waxba u tari 
doonin gacalki, oo aan loo gargaari 
doonin.
42. Marka laga reebo (mu’miniinta) 
ee uu Allaah u Naxariisto: Hubaal Isagu 
waa Adkaadaha Sare, Naxariista Badan.
43. Hubaal geedka Zaqquumka,
44. Waa cuntada danbiilayaasha,
45. Sida Saliid gufar/ haraa ah buu 
ugu kar-karaa caloolahooda.
46. Sida kar-karka biyo aad u kulul.
47. (Waxaa la amri doonaa): Qabta isaga, 
markaas u jiida Naarta bartankeeda.
48. Markaas uga shuba madaxa korkiisa 
cadaabka biyaha karaya.
49. (Waxaa la oran doonaa): Dhadhami! 
Waxaad runtii isu heysatay inaad 
tahay adkaadaha, sharafta leh)11(.
50. Hubaal kanu waa waxaad ka shaki 
qabteen (oo ka doodi jirteen).
51. Hubaal Kuwa Alle ka cabsada ee 
iska jira (shirkiga iyo macaasida) waxay 
ku sugnaan doonaan meel aamin ah.
52. Beero dhexdood iyo ilo.
53. Waxay xiranayaan (dhar) xariir jilicsan iyo mid adagba, iyagoo is qaabilsan fool ka 
fool ah.
54. Sidaas (weeyee), oo Waxaanu u guurin doonnaa dumar casoo indho waasic (oo qurxoon) leh.
55. Waxay u yeeran doonaan miro nooc kasta leh, iyagoo nabdoon)12(.
56. Ma ku dhadhamin doonaan dhexdeeda dhimasho aan aheyn dhimashadii hore, oo 
wuxuu ka badbaadin doonaa iyaga cadaabka Naarta.
57. Waa fadli xagga Rabbigaa ah. (Arrin)kaasi baa ah Liibaanta Weyn. 
58. Oo hubaal Waxaan ugu fududaynay (Qur’aanka) carrabkaaga, bal inay xusuustaan.
59. Ee sug (Nabi Muxammadow); hubaal iyagu way sugayaan(waxaad ku dambeyso)

1. Al-Jaathiyah: Jilbo ku joogsi iyagoo cago jiid ah. 
2. Eeg sharaxa hoose ee Suuradda 2: Aayadda 1.

Suuradda 45 Al-Jaathiyah)1( 
Waa 37 Aayadood: Makkiyyah

Bismillaahir Raxmaanir Raxiim

1. Xaa Miim)2(.
2. Kitaabkan la soo waxyooday waa 
xagga Allaah, Adkaadaha, Xakiimka ah.
3. Hubaal Waxaa samooyinka iyo arlada 
ugu sugan calaamooyin mu’miniinta.
4. Iyo abuuristiinnaba iyo waxa uu ku 
fidiyey (dhulka) oo nafley socota ah 
waxaa ugu sugan calaamooyin dad 
leh (iimaan) la hubo.
5. Iyo isdhaafka habeenka iyo maalinta 
iyo waxa uu Allaah ka soo shubo 
daruurta oo risiq ah (roob), oo markaas 
uu ku nooleeyo arlada dhimashadeeda 
kaddib, iyo isbeddelka dabaylaha waxaa 
ugu sugan calaamooyin dad garasho leh.
6. Kuwakani waa Aayadaha Ilaahay 
oo aan kuugu akhrinno si xaq ah, ee 
hadalkee bay rumaynayaan kaddib 
Allaah iyo Aayadihiisa?
7. Hoog waxaa leh beenaale kastoo 
danbiile ah.
8. Ee maqla Aayadaha Ilaahay ee loo 
akhriyo, haddana ka dhega adayga 

isagoo islaweyn sida inaanu maqalba. Ee ugu bishaaree cadaab xanuun badan.
9. Oo markuu wax ka ogaado Aayadahayaga, wuxuu ka dhigtaa jees-jees. Kuwani waa 
kuwa mudan doonaan cadaab dulleysa.
10. Waxaa ka horreeya Naar, oo waxa ay kasbadeen wax uma tari doonaan sinnaba, iyo 
waliba kuwaa ay ka dhigteen ilaaliyayaal Allaah ka sokow, oo waxay mudan doonaan 
cadaab murugo weyn.
11. Kani (Qur’aanka) waa hanuun. Oo kuwa rumeyn diida Aayadaha Rabbigood, waxay 
mudan doonanan cadaab daran oo cayn xun.
12. Allaah waa Kan idiin sakhiray badda, si ay ugu socdaan Doonyuhu dhexdeeda amarkiisa, 
iyo si aad u raadsataan Deeqdiisa, bal inaad mahad naqdaan.
13. Oo Wuxuu idiin sakhiray wax kastoo jira samooyinka iyo wax kastoo jira arlada, dhammaan 
waa (gallad iyo naxariis) xaggiisa ah. Hubaal (arrin) kani waxaa ugu sugan calaamooyin dad fekera.

3. Waa billowgii baaqa Islaamka ka hor inta aan la idmin jihaadka.
4. Ayaamaha Ilaahay  waxaa loola jeedaa maalmihii uu Allaah ku soo dejiyey gaalada cadaabka, oo badbaadiyey kuwa xaqa rumeeyey. 
5. Al-Xukma waxaa loola jeedaa fahanka caqiidada   iyo xeerarka islaamka.
6. Tafsiir kale waa: Xumaan falayaasha waa isku mid noloshooda iyo geeridooda. Macnaha waa ma aqbalaan hanuunka.

14. Ku dheh (Nabi Muxammadow) 
kuwa rumeysan inay iska cafiyaan)3( 
kuwa aan filan Ayaamaha Ilaahay)4(, 
si uu ugu abaal mariyo dad waxa ay 
kasbadeen.

15. Qofkii sama fala, naftiisay dan 
u tahay, oo qofkii xumaato fala waa 
dusheeda. Markaas xagga Rabbigiin 
baa dib la idiinku soo celin doonaa.

16. Oo Waxaanu hore u siinnay ilmahii 
Israa’iil Kitaabka iyo Xukunka)5( 
iyo Nabinnimada, oo waxaanu 
siinnay wax ka mid ah waxyaalaha 
wanaagsan, oo waxaan ka kor 
marinnay dadkii waqtigoodii.

17. Oo Waxaanu siinnay xujooyin cad 
oo arrimaha nolosha la xiriira, ismase 
khilaafin kaddib inta uu u yimid 
cilmiga maahee, xasad dhexdooda ah 
awgi. Hubaal Rabbigaa waa u kala 
garsoori doonaa dhexdooda Maalinta 
Qiyaamaha waxa ay isku khilaafeen.

18. Markaas waxaanu kuu yeelnay 
(Nabi Muxammadow) waddo cad oo 
arrin (ka diinta ah) ah ee raac adigu, 
oo ha raacin hawooyinka kuwa aan 
wax ogeyn.

19. Hubaal iyagu waxba kaagama tari doonaan xagga Ilaahay; oo hubaal geflowyadu 
waa isu xulufo qaarba qaarka kale, Allaah se waa Gargaaraha kuwa iska jira (shirkiga iyo 
macaasida).

20. Kani (Qur’aankan) waa u xujooyin cad dadka, oo u ah hanuun iyo naxariis dad (iimaan) 
la hubo leh.

21. Mise ma waxay kuwa kasbada xumaha moodaan inaan la mid dhigi doonno kuwa 
rumeeyey oo samaha fala oo kale nolol iyo geeriba)6(? Xumaa sida ay wax u xukumaan.

22. Oo Allaah wuxuu u abuuray samooyinka iyo arlada xaq iyo in naf waliba laga abaal 
mariyo waxa ay kasbatay iyagoo aan lagu gardarroon doonin.

7. Macnaha waa dad baa dhinta qaar kale dhashaan, oo lagu beddelaa.
8. Malaa’igta wax qorta baa qoreysey acmaashooda oo dhan.

23. Ee bal ii sheeg haddaba midka ka 
yeesha ilaahiisa hawodiisa, oo Allaah u 
lumiyey ogaal oo daboolay maqalkiisa 
iyo qalbigiisa, oo yeelay araggiisa caad? 
Ee yaa haddaba hanuunin doono Allaah 
kaddib? Ee Mawaydaan xusuusaneyn?
24. Oo waxay yiraahdaan: Ma jirto 
waxaan ahayn noloshayada adduunkan, 
waa dhimannaa oo iska noolaannaa)7(, 
oo nama halaagaan waxaan aheyn 
waayaha. umase laha (arrin) kaasi wax 
cilmi ah, way uun iska malo awaalayaan.
25. Oo marka Aayadahayaga loo akhriyo 
xujooyin cad ahaan, dooddoodu ma aha 
wax kale aan aheyn inay yiraahdaan: 
(Dib) Noogu keena aabbayaashayo 
(meytan) haddaad run sheegaysaan.
26. Dheh: Allaah baa idin siiya nolol, 
haddana sababa inaad dhimataan, 
haddana wuxuu idiin soo kulmin 
doonaa Maalinta Qiyaamaha aan 
shakiga ku jirin, laakiinse dadka 
badankiisu ma oga.
27. Oo Allaah baa iska leh boqortooyada 
(runta ah ee) samooyinka iyo arlada. 
Oo Maalinta ay Saacaddu dhici doonto, 
Maalintaas bay khasaari doonaan ehlu 
baadilka.
28. Oo waxaad arki doontaa ummad 

waliba iyagoo jilbaha ku jooga (cabsi darteed), ummad kasta waxaa loogu yeeri doonaa 
Kitaabkeeda (oo lagu oran); Maanta waxaa la idinku abaal marin doonaa waxa aad fasheen.
29. Kani waa Kitaabkayaga oo idiinka hadlaya si xaq ah, hubaal Waxaanu qoreynay 
waxaad fali jirteen oo dhan)8(. 
30. Ee ma kuwa rumeeyey oo sama falay, Rabbigood wuxuu gelin doonaa Naxariistiisa, 
(Arrin)kaasi waa Liibaanta Weyn.
31. Ma kuwase rumeyn diiday, (waxaa lagu oran doonaa): Sow ma ahayn Aayadahayga 
kuwo la idiin akhriyo, waxaadse aheydeen kuwo isla weyn oo noqoteen dad dambiilayaal ah?
32. Oo marka la yiraahdo: Hubaal Ballan qaadka Ilaahay waa Xaq, oo Saacadda (Qiyaame waa 
imaneysaa), shaki kuma jiro, waxaad tiraahdeen: Ma naqaan waxay Saacaddu tahay, oo ma 
fileyno (inay dhaceyso) waan uun maleyn malo (aan xag jirin), oo ma nihin innagu kuwo huba.

1. 1.Al-Axqaaq: Waa tilmaan dhul ay mar degganaayeen qabiilkii Caad.
2. Eeg sharaxa hoose ee Suuradda 2: Aayadda 1.

33. Oo xume wixii ay faleen baa u 
muuqan doona, oo waxay ku jees-
jeesi jireen baa haleeli doona.
34. Oo waxaa la oran doonaa: Maanta 
waan idin hilmaameynaa sida aad u 
hilmaanteen la Kulanka Maalintiinnaan, 
Oo hoygiinnu waa Naarta, oo ma jirto 
cid idiin soo gargaareysa.
35. (Arrin) kaasi waxaa ugu wacan 
inaad ka dhigateen Aayadahii Ilaahay 
jees-jees, oo nolosha adduunka baa 
idin hodday. marka Maanta lagama 
soo saari doono xaggeeda, oo lagama 
yeeli doono inay raalli geliyaan 
(Allaah oo ka cudur daartaan).
36. Ee Allaah baa mudan ammaan 
idilkeed, Rabbiga samooyinka iyo Rabbiga 
arlada, Rabbiga uunanka oo dhan.
37. Oo Isaga baa iska leh Weynaanta 
samooyinka iyo arlada gudahooda, oo 
waa Isaga Adkaadaha Sare, Xakiimka ah.

Suuradda 46 al-Axqaaf)1( 
Waa 35 Aayadood: Makkiyyah

Bismillaahir Raxmaanir Raxiim

1. Xaa Miim)2(. 
2. Soo waxyoodka Kitaabku waa xagga Ilaahay, Adkaadaha aan laga adkaan, Xakiimka ah.
3. Uma aanu abuurin samooyinka iyo arlada iyo waxa u dhexeeya waxaan aheyn Xaq iyo 
Muddo magacaaban. Kuwase rumeyn diida dhinac bay uga jeestaan waxa looga digo.
4. Dheh (Nabi Muxammadow): Bal ii sheega waxa aad baridaan Allaah sokadi? I tusa 
wax ay abuureen oo ka mid ah arlada, mise ma waxay qayb ku leeyihiin (abuurista) 
samooyinka? Ii keena Kitaab (la soo waxyooday) Kan horti ama wax uun raad cilmi ah 
haddaad run sheegeysaan.
5. Oo yaa ka habow badan mid isagu barya Allaah sokadi, kuwaan u soo celin doonin wax 
jawaab ah ilaa Maalinta Qiyaamaha oo kuwo ah baryadooda moog?

3. Waxa aad ku jirtaan oo male awaal ah iyo fikrado aad qabtaan.
4. Lama iman wax ka duwan waxay la yimaadeen Rusushii hore, ama arrin cusub.
5. Waxaa loola jeedaa Cabdullaah bin Salaam.
6. Hadalka ka go’an waa: Soo ma ahaaneysaan markaa kuwa ugu gef badan dadka? Ama xaalad noocee baad markaa ku sugnaan doontaan?
7. Waxay ula jeedeen Bilaal, Cammaar, Zuhayb, Khabaab iyo qeyrkood a.k.r. kuwaasoo laga tol iyo tabar roonaa.
8. Markaas ku toosnaada diinta waa ku hanuunsanaada mabaadiida towxiidka, iimaanka iyo camallada wanaagsan oo ku sugnaada.

6. Oo marka dadka la isu wada keeno 
(Maalintaa) waxay (kuwaa ay baryayeen) 
ahaan doonaan cadowyadooda, oo 
waxay ahaan doonaan kuwo dafira 
caabudiddooda.
7. Oo marka Aayadahayaga loo akhriyo 
xujooyin cad ahaan, waxay kuwa aan 
rumeysan ka yiraahdaan Xaqa markuu 
u yimaado: Kani waa sixir iska cad.
8. Mise ma waxay leeyihiin : Wuu 
been buurtay. Dheh: Haddaan been 
abuurtay, iima hanan doontaan (wax 
awood ah aad iiga celisaan) Allaah 
sinnaba; Isaga baa aad u Ogsoon 
waxa aad ku jirtaan)3(. Isaga baa ku 
Filan marag noo dhexeeya aniga iyo 
idinka. Oo waa Isaga Dambi Dhaaf 
Badanaha, Naxariista Badan.
9. Dheh: ma ahi mid wax cusub la 
yimid Rususha dhexdooda)4(, oo ma 
ogi waxa laygu fali doono aniga ama 
idinka. Anigu ma raaco waxaan ahayn 
waxa la ii waxyoodo, oo anigu ma ahi 
waxaan ahayn dige iska cad.
10. Dheh: Ii sheega hadduu (Qur’aanku) 
ka yimid xagga Ilaahay, oo rumeyn 
diiddeen, oo uu ka marag kaco 
marag)5( ka mid ah ilmahii Israa’iil 
isaga oo kale oo uu rumeeyey halka 

aad idinku is kibriseen)6(. Hubaal Allaah ma uu hanuuniyo dadka gar ma qaatayaasha ah.
11. Oo kuwa rumeyn diida waxay ka yiraahdaan kuwa rumeysan hadduu ahaan lahaa 
wax wanaagsan noogama ay horreeyeen)7(. Oo maadaama aanay dooneyn inay ku 
hanuunsamaan, waxay oran doonaan: Kanu waa beenihii hore.
12. Oo horti waxaa ahaa Kitaabkii Muuse inuu hoggaamiyo iyo naxariis ahaan, oo kani 
waa Kitaab xaqiijinaya af Carabi ah si uu ugu digo kuwa gefka (shirkiga iyo macaasida) 
fala, oo u bishaareeyo kuwo sama falayaasha ah.
13. Hubaal, Kuwa yiraahda: Rabbigayo waa Allaah, markaas haya jidka toosan)8(, ma 
ahaan doonto korkooda cabsi, oo ma murugoon doonaan.
14. Kuwaa waa ehlu Jannaha iyagoo ku waaraya dhexdeeda,_abaalgud ahaan waxa ay 
camalsan fali jireen.



) 504 (

15. Oo Waxaan ku waajibinnay 
Aadmiga inuu ula dhaqmo si wanaagsan 
waalidkiis. Hooyadiis waxay ku 
sidday uurka iyadoo ku dhibtootay 
oo dhashay iyadoo ku dhibtootay; oo 
(uur ku) sidkiisu iyo ka goynta (naas 
nuujintiisu) waa soddon bilood, (wuu 
koraa) jeer markuu qaan gaaro oo 
gaaro afartan sano (da’ ahaan), wuxuu 
(qofka fiican) yiraahdaa: Rabbiyow! 
Ii suura geli inaan ka mahad naqo 
Nicmaddaada aad iigu nicmeysay 
aniga iyo labadayda waalid, iyo 
inaan falo camal san oo aad ka raalli 
tahay; oo iiga yeel kuwo wanaagsan 
durriyadayda, hubaal Adigaan kuu soo 
laabtay, oo hubaal waxaan anigu ka 
mid ahay Muslimiinta.
16. Kuwaasi waa kuwa aan iyagu ka 
aqbalno waxa u fiican oo ka mid ah 
waxa ay faleen oo aan ka dhaafno 
camalladooda xun, ee ka mid ah ehlu 
Jannaha,_ (taasi waa) ballan qaad run 
ah oo loo ballan qaaday.
17. Kan se ku yiraahda waalidkiis: 
Uf baad tihiin. Ma waxaad iigu 
gooddisaan in la iga soo saari doono 
(iilka) iyagoo ay facyo tageen 
hortay? Iyagoo Allaah uga baryaya 
hanuun iyaga nafahooda (iyo wiilkoodaba) (iyagoo ku leh): Magacaa bi’i waaye! Rumee! 
Xaqiiq, Ballan qaadka Ilaahay waa Xaq. wuxuuse yiraahdaa: Kanu ma aha waxaan aheyn 
sheekooyinkii kuwii hore.
18. Kuwaasu waa kuwa uu Qawlka (xukunka) ku rumoobay iyagoo ka mid noqon ummado 
tegay hortood oo jin iyo dadba leh. Hubaal! Waxay (dhammaan) ahaayeen kuwo ku sugan 
khasaaro(weyn).
19. Oo dhammaantood waxay mudan doonaan derejooyin (abaal marin ama ciqaab) waxa 
ay faleen darteed, oo (waa sidaas), si uu ugu oofiyo si dhan camalladooda iyagoo aan lagu 
gardarroon doonin.
20. Oo Maalinta marka kuwa rumeyn diiday loo soo bandhigo Naarta (waxaa la oran 
doonaa): Waxaad ku soo dhammeysateen wanaagyadiinnii noloshii adduunka oo ku soo 
raaxaysateen, marka maanta waxaa la idinku abaal marin doonaa cadaab silic badan, 
waxaad isku weyneyn jirteen arlada gudaheeda xaq darro, iyo caasiyoobiddiinna darteed.

9.  Nabi Huud c.s.
10. Markaad ka hortimaaddeen Nabigiinna oo aad tiraahdeen noo keen waxa aad noogu gooddisey. Eeg Aayadda 22 ee Suuraddan. 
11. Sida aad ku andacootaan.

21. Oo xus (Nabi Muxammadow) 
Caad walaalkood)9(, markuu ugu digey 
dadkiisii (gobolka) Al-Axqaaf - oo 
digayaal baa la soo diray hortiis isaga 
iyo gadaashi (isagoo leh): Ha caabudina 
axad aan ahayn Allaah; hubaal waxaan 
anigu idiinka cabsi qabaa Cadaab 
Maalin aad u murugo Weyn.
22. Waxay yiraahdeen: Ma waxaad 
noogu timid inaad naga jeediso 
ilaahyadayada? Haddaba noo keen 
waxa aad noogu gooddiso, haddaad 
run sheegeyso.
23. Wuxuu yiri: Cilmiga (waqtigeeda) 
waa uun Xagga Allaah, oo waxaan 
idin soo gaarsiiyaa dhambaalka la 
ila soo diray, Laakiinse waxaan 
arkaa inaad tihiin dad u dhaqma si 
jaahilnimo ah.
24. Oo markay arkeen isagoo sidii 
daruur ah ku soo aaddan togaggooda, 
waxay yiraahdeen: kani waa daruur 
roob noo keeni doona. Bal waa wixii 
aad sugi la’aydeen oo dalbeyseen in 
la idiin soo dedejiyo)10(. dabeyl ay ku 
jirto cadaab xanuun badan.
25. Ku baabbi’ineysa wax walba 
Amarka Rabbigeed; markaasay waxay 

noqdeen kuwaan la arkeyn guryahoodii ma’ahee. Sidaas oo kale baan ugu abaal gudnaa 
dadka Dambiilayaasha ah.
26. Oo Waxaan xaqiiq u suurta gelinnay wax aanaan idiin suurta galin, oo waxaan u yeellay 
maqal iyo arag iyo laabo (garasho), waxbase maqalkoodii, iyo araggoodii iyo laabahoodii 
ugama tarin (cadaabkii) waayo waxay diidi jireen Aayadaha Ilaahay, oo waxaa haleelay 
waxay ku jees-jeesi jireen.
27. Oo Waxaan horay u halaagnay waxa hareerihiinna ah oo magaalooyin ah, oo waxaan 
ugu celcelinnay calaamooyinka bal inay (ka) soo noqdaan (xaq diiddada).
28. Ee maxay haddaba kuwa ay ka dhigteen ilaahyo)11( halkii Allaah si ay ugu dhowaadaan 
ugu soo gargaari waayeen? Balse way ka dhumeen (tageen), oo (arrin) kaasi waa 
masibbadkoodii iyo waxa ay been abuuran jireen.

12. Ugu yeerahaa dadka xagga Ilaahay waa Nabi Muxammad s.c.w.
13. Ciqaabka Ilaahay ee ku dhaca gaalada.

29. Oo (xus Nabi Muxammadow) 
markaan u soo dirnay xaggaaga koox 
jin ah, dhegaysanaya Qur’aanka, oo 
markay yimaadeen halkaasi, waxay 
yiraahdeen: Aamusa. oo markii la 
dhammeeyey waxay dib ugu laabteen 
dadkoodii iyagoo u digaya.

30. Waxay yiraahdeen: Tolow! Waxaan 
maqallay Kitaab (la akhrinayo) la soo 
waxyooday Muuse kaddib, xaqiijinaya 
wixii ka horreeyey, oo wax ku 
hanuuniya Xaqa iyo Jid Toosan.

31. Tolkayow! Raaca baaqaha 
(Rasuulka) Ilaahay)12( oo rumeeya, 
Wuxuu (Allaah) idiin dhaafi doonaa 
danbiyadiinna, oo idinka badbaadin 
doonaa cadaab xanuun badan.

32. Qofkii se aan raacin u yeeraha 
xagga Ilaahay (Nabiga), ma aha 
mid kaga baxsan kara (cajsi gelin) 
(Allaah) arlada dusheeda, oo ma heli 
doono Sokadi wax u soo gargaara. 
Kuwaasi waxay ku sugan yihiin 
habow caddaan ah.

33. Ma waysan arag in Allaah ee 
abuuray samooyinka iyo arlada, 
oo aan ku daalin abuuristooda, uu 
awoodo inuu nooleeyo meytida? 
Haayoo, hubaal waa Kan wax walba Kara.

34. Oo Maalinta kuwa rumeyn diiday loo soo bandhigo Naarta (waxaa lagu oran doonaa): 
Waxakani sow ma aha Xaq? Waxay oran doonaan: Haah Waa nagu Rabbigeene. Wuxuu 
oran doonaa: Haddaba dhadhamiya Cadaabka, gaalnimadiinnii darteed.

35. Ee samir yeelo (Nabi Muxammadow) sidii ay Rushushii go’aanka adag lahaa u samir 
yeesheen, oo ha sugi waayin oo dhararsan)13(. Maalinta ay arki doonaan waxa loo yaboohay 
waxay ahaan doontaa sida inayan (ku) negaan (adduunka) waxaan ahayn saacad ka mid ah 
maalin; waa gaarsiin cad ee ma waxaa la halaagaa waxaan aheyn dadka caasiyaasha ah?

1. Waxaa sidoo kale Suuraddan loo yaqaan Suurat Al-Qitaal (la daggaalanka cadowga Islaamka).
2. Maadaama ay towxiidka seegeen iyo caqiidada saxiixa ah.
3. Si ay u ogaadaan natiijada waxa ay doorteen.      4. Inta harta u soo qaata qafaal ahaan.       5. Sii daaya idinkoon ka qaadan wax madax furasho ah.
6. Ilaa la dhigo hubka iyo qalabka dagaalka, waxaa loola jeedaa ilaa dagaalka ka dhammaado oo nabaddu faafto. 
7. Wuu baabbi’iyey iyagoo dhan iyo waxay lahaayeenba.

Suuradda 47 )Muxammad()1( 
Waa 38 Aayadood: Madaniyyah

Bismillaahir Raxaamnir Raxiim

1. Kuwa rumeyn diida oo ka weecsha 
(dadka) Jidka Ilaahay. Wuxuu burin 
doonaa acmaashooda)2(.
2. Kuwa se rumeysan (Allaah iyo 
Rusushiisa) oo acmaasha wanaagsan 
fala, oo rumeysan waxa loo soo waxyooday 
Muxammad oo ah Xaq ka yimid 
Rabbigood, wuxuuu ka tiritiri doonaa 
xumahay faleen, oo hagaajin xaalkooda)3(.
3. (Arrin) kaasi waxaa ugu wacan kuwa 
rumeyn diida waxay raacaan waxaan 
jirin oo been ah, halka kuwa rumeysan 
(Allaah iyo Rusushiisa) ay raacaan 
Xaqa ka yimid Rabbigood. Sidaas buu 
Allaah ugu soo tusaale qaadaa dadka.
4. Ee markaad kula kulantaan kuwa 
rumeyn diida (gaalada dagaal) ka garaaca 
luqumaha; ilaa, markaad in badan ka 
leysaan, markaa (qabta inta harta oo xira-
xira oo) ku adkeeya xiridda)4(, markaa 
ama u axsaan fala)5( intaa kaddib, ama 
furasho ka qaata, inta dagaalku ka dhigo 
culeysyadiisa)6(. Waa sidaase, oo haddii 
Allaah doono, Isaga Naf ahantiisa baa 
hubaal ka aar goosan lahaa, laakiinse 
(wuxuu u amray dagaalka) si uu ugu 

imtixaano qaarkiinba qaar kale. Oo kuwa lagu dilo Jidka Ilaahay marnaba ma lumin doono camalladooda.
5.Waa uu hanuunin oo hagaajin xaalkooda
6. Oo gelin janno uu uga yeelay wax ay yaqaannaan.
7. Mu’miniintow! Haddaad u gargaartaan (arrinka) Ilaahay, Waa idiin gargaari oo idiin sugi cagahiinna.
8. Kuwa se rumeyn diida, hoog bay leeyihiin, oo Wuxuu lumin acmaashooda. 
9. (Arrin)kaasi waxaa ugu wacan waxay naceen waxa uu Allaah soo waxyooday, markaasuu 
ka yeelay acmaashooda waxaan waxba ka jirin.
10. Ma waysan ku socdaalin arlada oo fiirin sida uu ahaa ciribka kuwii ka horreeyey? 
Allaah baa ku keenay baabba’ dhan dushooda)7(, oo gaaladu waxay la kulmi doonaan isla 
aayahaas (xun) oo kale.
11. (Arrin) kaasi waxaa ku wacan Allaah waa gacalka dhowra kuwa rumeysan, oo waayo 
gaaladu ma leh gacal dhowra.

Suuradda 11 Huud 
 Waa 123 Aayadood: Makkiyyah

Bismillaahir Raxmaanir Raxiim

8. Dhadhan iyo caraf ahaanba, ma aha kuwo doorsama ama wasakh gasho.
9. Ka mid ah asxaabtii Nabiga s.c.w.

12. Hubaal Allaah wuxuu gelin 
doonaa kuwa rumeeya oo fala camallo 
wanaagsan beero ay hoos qul-qulaan 
wabiyo, kuwase rumeyn diida way 
iska raaxeystaan oo wax u cunaan sida 
xoolaha daaqa ay wax u cunaan, oo 
Naartu waxay ahaan doontaa hoygooda.
13. Oo badanaa inta magaalo ka xoog 
badnayd magaaladaada (Makkah) ee 
ku soo saartay? Waan halaagnay iyaga, 
marka ma jirin wax u soo gargaara.
14. Ma mid xujo cad ka haysta Rabbigi, 
baa la mid ah kan camalkiisa xun loo 
qurxiyey, oo raaca hawadooda?
15. Tilmaanta Jannada loo ballan 
qaaday kuwa Allaah ka cabsada (ee 
ka dhowrsada shirkiga iyo macaasida) 
waa mid gudaheeda ay yihiin webiyo 
biyo ah aan isbeddeleyn)8(, iyo webiyo 
caano ah oo uusan dhadhankoodu 
marnaba doorsoomeyn, iyo webiyaal 
khamro ah oo u macaan kuwa cabba, 
iyo webiyaal malab ah la saafi yeelay; 
oo waxay ku leeyihiin gudaheeda 
miro nooc kasta iyo dambi dhaaf 
xagga Rabbigood ah, (kuwani) ma la 
mid baa kuwaa ku waaraya Naarta, oo 
laga waraabin doona biyo karaya ee 
goyn xiidmahooda.
16. Oo waxaa ka mid ah (Nabi Muxammadow) kuwaa ku dhegaysta, marka se ay kaa ag 
tagaan, waxay ku yiraahdaan kuwaa la siiyey cilmiga)9(: Maxay ahayd waxa uu sheegayey 
goor dhoweyd? Kuwaasu waa kuwa Allaah daboolay quluubtooda,oo raacay hawadooda.
17. Oo Kuwa hanuunsan, wuxuu u kordhiyaa hanuun, oo uu ku galladeystaa khayr uu 
waafajiyo iyo shar uu ka fogeeyo. 
18. Ee ma waxay haddaba sugaan waxaan ahayn Saacadda (Qiyaame) inay ugu timaaddo 
kedo? Waxaase yimid (qaar ka mid ah) calaamooyinkeeda. ee waa sidee (maxay u tari) 
doontaa iyaga, markay timaaddo, xusuusashadooda markaa? 
19. Ee ogow (Nabi Muxammadow) inuusan jirin Ilaah (xaq ah) aan aheyn Allaah, oo u 
dambi dhaaf weydiiso naftaada iyo mu’miniinta iyo mu’minooyinka. Oo Allaah wuu 
Ogsoon yahay soc-socodkiinna iyo negaantiinnaba.

10. Suuraddaasoo loogu idmay mu’miniinta inay la dagaal galaan cadowyadooda. 
11. Ka jeesataan Islaamka ama jihaadka Jidka Ilaahay. Sidoo kale waxa lagu fasiraa haddaad xil iyo jago qabataan.
12. Waxaa loola jeedaa Yuhuudddii Madiina degganayd waagaas. 

20. Oo kuwa rumeysan waxay 
yiraahdaan: Maxaa Suurad loo 
soo waxyoon waayey? Markase 
la soo waxoodo Suurad cad yahay 
amarkeedu oo dagaal gal lagu xuso)10(, 
waxaad aragtaa kuwa uu quluubtoodu 
ku jiro cudur (munaafiqnimo) oo kugu 
soo fiirinaya fiiro ruux sakaraatul 
mowd hayo oo kale. Ee waxaa u 
rooneyd haddaba.

21. Daacadnimo iyo hadal wanaagsan. 
Oo marka arrinka (dagaalka) la 
go’aamiyo inay u run sheegaan Allaah 
baa hubaal u khayr roonaan lahayd.

22. Marka ma laga yaabaa, haddaad 
jeesataan)11(, inaad ku fashaan fasahaad 
arlada, oo aad goysaan qaraabadiinna?

23. Kuwaa (sidaa fala) waa kuwa uu 
Allaah nacladay, markaasuu dhego 
tiray oo cameeyey indhahooda.

24. Ee mawaysan haddaba u dhug 
yeelan Qur’aanka mise qufullaa ku 
xiran quluubtooda?

25. Hubaal, kuwa ku noqday (gaalnimo) 
kaddib marka hanuunka u caddaaday, 
shaydaan baa u qurxiyey, oo hididiillo 
(been ah) geliyey.

26. (Arrin)kaasi waxaa ugu wacan waxay ku yiraahdeen kuwa nacay waxa Allaah soo 
waxyooday)12(: Waxaynu idinku adeeci doonnaa qaar ka mid ah arrinka; Oo Allaah wuu 
Ogsoon yahay waxay qarsadaan.

27. Sidee bayse ahaan, markay malaa’igtu ka qaadayso nafahooda iyagoo garaacaya 
wejiyadooda iyo dhabarradooda? 

28. (Arrin) kaasi waxaa ugu wacan waxay raaceen waxa Allaah ka careysiiya, oo naceen 
waxa raalli geliya. Markaasuu buriyey acmaashooda.

29. Mise waxay kuwa uu ku jiro quluubtoodu cudur moodaan inuusan Allaah soo saari 
doonin xumaanta laabaha kaga jira?

30. Oo haddaan doonno, waan ku 
tusi laheyn iyaga, markaas waxaad 
hubaal ku garan lahayd astaantooda; 
waxaadse hubaal ku garan kartaa 
laxanka (codka) hadalkooda. Oo 
Allaah wuu Og yahay camalladiinna.
31. Oo hubaal waanu idin imtixaani 
doonnaa jeer aan muujinno kuwa 
idinka mid ah ee aad ugu dadaala 
(Arrinka Ilaahay) iyo samrayaasha, 
oo waanu u kuur geli doonnaa 
arrimahiinna.
32. Hubaal kuwa rumeyn diida oo 
ka weecsha (dadka) jidka Ilaahay oo 
khilaafa Rasuulka, kaddib markuu 
hanuunka u caddaaday, waxna ma 
yeeli karaan Allaah, oo wuu burin 
doonaa acmaashooda.
33. Mu’miniintow! Adeeca Allaah 
oo adeeca Rasuulka oo ha burinnina 
acmaashiinna.
34. Hubaal kuwa xaqa diida oo 
ka weecsha (dadka) Jidka Ilaahay 
markaas dhinta iyagoo xaq diidayaal 
ah, marnaba Allaah uma dambi dhaafi 
doono.
35. Ee ha tabar darraanina, oo dalbina 
heshiis, halka aad idinku sarreysaan, 
oo Allaah baa idin la jira, oo marnabana ma uu nusqaamin doono (ajarka)acmaashiinna.
36. Nolosha adduunkan wax kale ma’ahee waa ciyaar iyo madaddaalo, oo haddaad 
rumeysaan, oo ka cabsataan Ilaahay, Wuxuu idin siin doonaa abaalkiinna, oo idinma 
weydiisan doono maalkiinna.
37. Hadduu idin weydiiyo oo idinku adkeeyo waad bakhayli laheydeen (lexejeclo darteed), 
oo soo saari lahaa naceybkiinna ( doonis la’aantiinna bixinta). 
38. Waa idinka halkan! Kuwa loogu yeero inaad wax ku bixisaan Arrinka Ilaahay, waxaase 
idinku jira kuwo bakhayla (lexe jeclo darteed), oo qofkii bakhayla wuxuu uun ka bakhaylaa 
(khayr) naftiisa. Oo Allaah waa Hodan Deeqtoon, oo idinkaa ah sabool u baahan (Isaga). 
Oo haddaad jeesataan Wuxuu idinku beddeli doonaa dad kale, markaas ma noqon doonaan 
kuwo idinkoo kale ah.

1. Al-Fatax: Furashada ama Guusha.

Suurrada 48 Al- Fatax)1(

Waa 29 Aayadood: Madaniyyah

Bismillaahir Raxaamnir Raxiim

1. Hubaal Waxaanu ku siinnay (Nabi 
Muxamamdow) furasho (guul) cad.

2. Si uu Allaah kuugu dhaafo wixii 
horay kaaga dhacay oo dambi ah (gef), 
iyo waxa dib kaaga dhici kara, oo 
kuugu dhammaystiro Nicmaddiisa, 
oo kuugu hanuuniyo Jid Toosan.

3. Iyo inuu Allaah kugu taageero guul 
weyn

4. Waa Isaga Kan ku soo dejiyey 
xasillooni quluubta mu’miniinta, si ay 
u siyaadsadaan iimaan ugu darsama 
iimaankooda (haatan); Oo Allaah 
baa iska leh ciidammada cirarka iyo 
dhulka. Oo Allaah waa wax kasta 
Ogsoone, Xakiim ah oraah iyo fal san.

5. Si uu u geliyo mu’miniinta iyo 
mu’minooyinka beero ay webiyo 
hoos qul-qulaan iyagoo ku waaraya 
dhexdeeda, oo uga tirtiro xume 
falkooda, oo (arrin) kaasi Allaah 
agtiis waa Liibaan aad u Weyn.

6. Iyo si uu u cadaabo munaafiqiinta iyo munaafiqooyinka iyo mushrikiinta iyo mushrikooyinka 
ee ku maleeya malaha xun Allaah, waa korkooda belada iyo baaska wareega, oo Allaah 
waa u Carooday, oo nacladay, oo wuxuu u diyaariyey Naar, oo iyadaa u xun aayotiin ahaan.

7. Oo Allaah baa leh ciidammada cirarka iyo dhulka. Oo Allaah waa Adkaade aan laga 
adkaan, Xakiim ah oraah iyo fal san.

8. Hubaal Waxaanu kuu soo dirnay markhaati ahaan,iyo bishaareeye iyo digeba.

9. Si aad idinku (dadow) u rumeysaan Allaah iyo Rasuulkiisa oo aad u sharaftaan oo aad 
u qaddarisaan (Nabiga) oo aad u xurmo weyneysaan oo nazahdaan (Allaah) subax iyo 
galabba.

2. Macnaha waa inuu Allaah Subxaanahuu watacaalaa ka aqbalay wacadka ay galeen.
3. Waa caado qaatayaal aan aqoon waxaan ahayn dheef adduunyo oo soori qaadday.

10. Hubaal kuwa kula gala wacad 
(Nabi Muxammadow) Waxay uun 
Wacad la galayaan Allaah. Gacanta 
Ilaahay baa ka kor ah gacmahooda)2(. 
Ee qofkii ka baxaa ballankiisa. wuxuu 
uun uga baxayaa oo ay u daran tahay 
naftiisa, oo qofkii oofiya waxa uu kula 
galay Allaah ballanka, Wuxuu siin 
doonaa Ajar aad u Weyn.

11. Kuwaa dib ku haray oo ka mid ah 
reer miyiga Carbeed waxay kugu oran 
doonaan: Maalkayaga iyo ehelkayaga 
baa na shuqliyey, ee noo dambi 
dhaaf dalab. Waxay ka yiraahdaan 
carrabyadooda waxaan ku jirin 
quluubtooda. Dheh:Yaa haddaba leh 
wax awood ah (oo idinka celin kara) 
Allaah hadduu idin la doono dhib ama 
idin la doono dheef? Balse Allaah 
waa u Xog Ogaal waxa aad fashaan.

12. Waxaadse mooddeen in Rasuulka 
iyo mu’miniintu aysan u soo 
noqoneyn ehelkooda weligood, oo 
sidaas baa loo qurxiyey quluubtiinna, 
oo waxaad maleyseen male xun, oo 
ahaateen dad halaagsamay.

13. Oo qofkaan rumeyn Allaah iyo 
Rasuulkiisa, haddaba hubaal Waxaanu 
u diyaarinnay gaalada dab huraya.

14. Oo Allaah baa iska leh boqortooyada (runta ah ee) samooyinka iyo arlada, wuxuu u 
dambi dhaafaa qofkuu doono, oo ciqaabaa qofkuu doono, Oo Allaah waa Dambi Dhaaf 
Badane, Naxariis Badan.

15. Kuwaa ku haray gadaal waxay oran doonaan markaad u baxeysaan (dagaal) si aad u soo 
qaadataan ghaniimooyin: Noo oggolaado inaan idin raacno. Waxay rabaan inay beddelaan 
Hadalka Ilaahay. Dheh: Marnaba nama raaci doontaan. Sidaas buu Allaah horay u yiri. 
Markaa waxay oran doonaan: Bal’ waad na xasdaysaan. Balse (run ahaan) waa kuwo aan 
wax fahmeyn in yar maahee)3(.

4. Inay isu dhiibaan Allaah Muslimiin ahaan. 
5. Kaasoo ahaa furashadii Khaybar, ee ka horreeyey furashadii Makkah.
6. Idiin diyaariyey ama qaddaray. 

16. Ku dheh kuwa ku haray gadaal 
ee ka mid ah reer miyiga Carbeed: 
Waxaa la idiinku yeeri doonaa dad 
xoog millatari weyn leh, inaad la 
dirirtaan ama is dhiibaan)4(, marka 
haddaad yeeshaan, Allaah Wuxuu idin 
siin doonaa abaalgud fiican, haddiise 
aad jeedsataan sidii aad horeyba ugu 
jeedsateen, Wuxuu idinku ciqaabi 
doonaa cadaab aad u xanuun badan.

17. Ma saarna indhoolaha wax dambi 
ah, mana saarna jiiska wax dambi ah, 
oo ma saarna bukaanka wax dambi 
ah (hadday jihaadka ka haraan). Oo 
qofkii adeeca Allaah iyo Rasuulkiisa 
Wuxuu gelin doonaa beero ay webiyo 
hoos qul-qulaan, qofkii se jeedsada 
wuxuu cadaabi doonaa cadaab aad u 
xanuun badan.

18. Xaqiiq Allaah wuu ka raalli noqday 
mu’miniinta markay ballanta kugula 
galeen (Nabi Muxammadow) geedka 
hoostiisa, oo wuxuu ogaa waxa ku 
jiray quluubtooda, markaasuu wuxuu 
ku soo dejiyey xasilloooni korkooda, 
oo ku abaal mariyey guul dhow)5(.

19. Iyo ghaniimooyin badan oo ay 
qaadan doonaan, Oo Allaah waa 

Adkaade aan laga adkaan, Xakiim ah oraah iyo fal san.

20. Allaah wuxuu idiin ballan qaaday ghaniimooyin badan aad qaadan doontaan, markaasuu 
wuxuu idiin soo dedejiyey (guusha) tan, oo idinka celiyey gacmihii dadka, si ay ugu ahaato 
calaamo mu’miniinta, iyo si uu idinku hanuuniyo Jid Toosan.

21. Oo (wuxuu idiin yaboohaa guulo) kale oo aydaan (weli) awood u yeelan inaad 
(garataan))6(, uu Allaah hore u koobay. Oo Allaah wax walba wuu Karaa.

22. Oo hadday kuwa (reer Makkaad) ee rumeyn diida idinla diriri lahaayeen, waxay hubaal 
jeedin lahaayeen dhabarra(dooda), markaas ma ay helayaan ilaaliye iyo gargaare midna

23. Sidaas waa habraacii Ilaahay ee uga dhex jirey kuwii horay u tegay. Oo kama heli 
doontid wax isbeddel ah Hannaanka Ilaahay.

7. Toddobaatan neef oo geel ah oo loo keenay hadyi ahaan iyo in laga quudiyo fuqarada iyo masaakiinta Xaramka.
8. Kelmedda taqwada, waxaa loola jeedaa kelmedda Towxiidka, oo ah in Allaah loo gaar iyo gooni yeelo cibaadada. 
9. Markaad dhammeysaan howlaha cumrada. 

24. Oo waa Isaga Kan ka celiyey 
gacmahooda xaggiinna, iyo gacmahiinna 
xaggooda (nawaaxiga) Makkah, kaddib 
markuu idin siiyey guusha oo aad ka 
adkaateen. Oo Allaah waa Arkaha 
waxa aad fashaan.

25. Waa iyaga kuwa xaqa diiday oo 
idinka celiyey Masjidka Xaramka 
oo (ka xayiray) hadyiga inuu gaaro 
meeshiisa gawraca)7(. Oo haddaysan 
jireen rag mu’miniin ah iyo haween 
mu’minooyin ah oo aydaan ogeyn, 
oo laga yaabo in aad wax yeeshaan 
(dishaan), taasoo dambi idinka soo 
gaarayo iyo mashaqo ogaal la’aan 
darteed (Allaah wuu idiin fasaxi 
lahaa inaad gashaan Makkah); waa 
si uu Allaah u sababo inuu geliyo 
Naxariistiisa cidduu doono_, haddii 
iyagu (mu’miniinta iyo gaalada) kala 
soocmi lahaayeen, waxaan hubaal 
cadaabi laheyn kuwooda ka mid ah ee 
xaqa diiday cadaab xanuun badan.

26. Markay kuwii xaqa diiday 
quluubtooda yeeleen ficilo_ ficiladii 
waqtigii jaahiliyada, Wuxuuse 
Allaah ku soo dejiyey xasilloonidiisa 
Rasuulkiisa iyo mu’miniinta, oo ka 
yeelay kuwo ku sugnaada Ereyga dhowrsashada)8(, oo waxay ahaayeen kuwo sii mudan oo 
ehelkeed ah. Oo Allaah wax walba waa Og yahay.

27. Xaqiiq Allaah wuxuu ku tusay Rasuulkiisa riyada xaq, waxaad hubaal gali doontaan 
Masjidka Xaramka haddii Allaah idmo idinkoo aamin ah, iyagoo (qaar) timaha xiirteen)9(, 
oo (qaar kale) ay gaabsadeen idinkoo aan cidna ka cabsanayn, Wuxuu Ogaa wax aydaan 
idinku ogeyn, markaasuu (gelitaanka Makkah) ka sokow keenay furasho dhow (Heshiikii 
Xudaybiyah).

28. Waa Isaga Kan la soo diray Rasuulkiisa Hanuun iyo Diin Xaqa ah, si uu uga sare 
mariyo diimaha oo dhan. Oo Allaah ku filan Markhaati uu ahaado.

10. Tusaalahaa la bixiyey waxaa ku sifoobay Nabiga s.c.w. iyo asxaabtiisa.
***

1. Al-Xujuraad macnaheedu waa qolalka, waxaana loola jeedaa qololkii ay ku noolaayeen xaasaskii Nabiga s.c.w.
2. Waxaa loola jeedaa ma bannaana mu’miniinta inay ka bixiyaan wax xukun ah arrin ay ahaataba haddii aanay oggolaansho ka heysan Allaah 

iyo Rasuulkiisa. 

29. Muxammad waa Rasuul Ilaahay, 
oo kuwa la jira waa ku ad-adag 
yihiin gaalada, isu naxariis badan 
yihiin dhexdooda; waxaad aragtaa 
iyagoo rukuucsan, sujuudsan, dalbaya 
deeq Ilaahay(iyo) Raallinimo (diisa).
Astaantooda (calaamaddooda) waxay 
ka muuqdaan wejiyadooda (foolkooda) 
raadka sujuudda darteed; (arrink)kaasi 
waa tilmaantooda ku yaal Towraadda. 
Oo tilmaantooda ku yaal Injiilka waa 
sida (abuur) la beeray, soo bixiyey 
laamahiisa, markaasuu xoogeystey, 
oo qaro weynaaday, oo ku istaagay 
jiridyadiisa, kaasoo cajab geliya 
beeroleyda_ waa si uu (Allaah) ugu caro 
geliyo gaalada. Allaah wuxuu u ballan 
qaaday kuwa rumeeyey oo samaha falay 
oo iyaga (mu’miniinta) ah Dambi Dhaaf 
iyo Abaal gud aad u Weyn)10(.

Suuradda 49 Al-Xujuraat)1(

Waa 18 Aayadood: Madaniyyah

Bismillaahir Raxaamnir Raxiim

1. Mu’miniintow! Ha ka hor marinnina 
(qowlkiinna) (qowlka) Ilaahay iyo 
Rasuulkiisa)2(, oo Allaah ka cabsada 

(oo dhowra xilka uu idin saaray). Hubaal! Allaah waa wax kasta Maqle, Ogsoon wax walba.
2. Mu’miniintow! Ha u qaadina kor codadkiinna si ka sarreysa codka Nabiga oo ha kula 
tannaagoonina hadalka sida ay isugula tannaagoodaan qaarkiinba qaarka kale, si aan 
camalkiinna u burin idinkoo aan dareensaneyn.
3. Hubaal, kuwa hoos u dhiga cododkooda markay hor joogaan Rasuulka Ilaahay, kuwaas 
waa kuwa uu Quluubtooda Allaah imtixaanay dhowrsashadooda darteed, waxay leeyihiin 
Dambi Dhaaf iyo abaalgud aad u Weyn (Janno).
4. Hubaal kuwa kaaga dhawaaqa (Nabi Muxammadow) qololka gadaashood, badankoodu 
ma aha wax garad.

3. Muslimka waa walaalka Muslimka, waa inuusan ku gardarroon, oo hagran, oo u gacan gelin cadow, oo wax ka beensan, qofka muslimka ah 
waa ka xaaraan muslimka kale: maalkiisa, sharafkiisa, iyo dhiiggiisuba, waxaana shar ugu filan qofka inuu quursado walaalki Muslimka ah”.

5. Oo hadday sugi lahaayeen oo 
samraan inta aad uga soo baxeyso, 
baa hubaal u khayr badnaan laheyd, 
Oo Allaah waa Dambi Dhaaf Badane, 
Naxariis Badan.

6. Mu’miniintow! Hadduu idiinla 
yimaado mid caasi ah war, iska 
hubiya, si aydaan wax ugu yeelin dad 
ogaansho la’aan, markaas waxa aad 
fasheen aad ka shallaydaan.

7. Oo ogaada inuu idinku dhex jiro 
Rasuullka Ilaahay, hadduu idinka 
yeeli lahaa in badan oo Arrinka 
ka mid ah, hubaal waad dhibtoon 
laheydeen, laakiinse Allaah baa idin 
jeclaysiiyey Iimaanka oo ku qurxiyey 
quluubtiinna, oo ka yeelay wax aad 
neceb tihiin gaalnimo, faasiqnimo 
iyo caasinnimo. Oo waa kuwaa kuwa 
iyagu (dhab u ) hanuunsan.

8. Waa Fadli xag Ilaahay ah iyo 
Nicmad, Oo Allaah waa wax kasta 
Oge, Xakiim ah.

9. Oo hadday labo kooxood oo 
mu’miniinta ka mid ahi diriraan, 
markaa ka sameeya heshiis dhexdooda, 
haddiise middood ku gardarroota mid 
kale markaa la dirira midda gar 
daran jeer ay u soo noqoto Amarka Ilaahay, oo hadday soo laabato, markaa ka sameeya 
heshiis dhexdooda si caddaalad ah oo u gar soora. Hubaal Allaah waa jecel yahay kuwa 
si caddaalad ah wax u garsoora

10. Mu’miniintu waa uun walaalo)3(. ee ka sameeya heshiis walaalihiin dhexdood, oo 
Allaah ka cabsada (oo dhowra xilka uu idin saaray), waa intaasoo la idiin naxariisto.

11. Mu’miniintow! Yey qolona yasin qolo kale, waxaa laga yaabaa inay ka khayr badan 
yihiin, oo yey dumarna yasin dumar kale, waxaa laga yaabaa inay ka khayr badan yihiin; 
oo ha is quursannina, oo ha isugu yeerina naaneysyo xun. Xumaa (xusidda) magaca xun 
kaddib Iimaanka. Oo qofkaan (xaqa u) soo laaban, haddaba waa kuwaas kuwa ah gar ma 
qaatayaasha.

12. Mu’miniintow! Ka dheeraada 
malaha badanki, hubaal, malaha 
qaarki waa dambi. Oo ha is jaasuusina, 
oo qaarkiin yaanay xaman qaar kale; 
miyuu jecel yahay midkiin inuu cuno 
hilibka walaalkiis oo mayd ah? Waad 
neceb tihiin arrintaa. Oo Allaah ka 
cabsada (oo dhowra xilka uu idin 
saaray), hubaal, Allaah waa toobad 
aqbale, Naxariis Badan.

13. Dadow! Hubaal Waxaanu idinka 
abuurnay lab iyo dhedddig, oo idinka 
dhignay shucuub iyo qabaa’il si aad 
isu aqoonsataan, hubaal, kan idiinku 
sharaf badan (gobsan) Allaah agti waa 
kan idiinku Alle ka cabsiga badan (iyo 
dhowris xilka uu idin saaray). hubaal, 
Allaah waa wax kasta Ogsoone, Xog 
ogaal ah.

14. Reer miyigii Carbeed waxay 
yiraahdeen: Waanu rumeynay. Dheh: Ma 
aydaan rumeynin (weli), laakiinse dhaha, 
waanu islaamnay (hoggaansannay); 
waayo Iimaanku weli ma uusan gelin 
quluubtiinna. Oo haddaad adeecdaan 
Allaah iyo Rasuulkiisa, waxba 
idinkama uu nuqsaamin doono ka mid 
ah acmaashiinna. Hubaal Allaah waa 

Dambi Dhaaf Badane, Naxariis Badan.

15. Mu’miniintu waa uun kuwa rumeysan Allaah iyo Rasuulkiisa. markaasna aan shakiyin, 
oo u hura maalkooda iyo nafahooda Jidka Ilaahay. Waa kuwaas runlowyada.

16. Dheh: Ma waxaad u sheegeysaan Allaah diintiinna? Isagoo Allaah ogsoon yahay waxa 
jira samooyinka iyo waxa jira arlada, Oo Allaah wax walba waa Ogsoon yahay.

17. Waxay kuugu abaal sheegtaan qaadashadooda islaamka darteed. Dheh: ha iigu abaal 
sheegannina islaamiddiinna. Bal Allaah baa idiinku abaal sheeganaya idinku hanuunintiinna 
Iimaanka darteed, haddaad run sheegeysaan.

18. Hubaal, Allaah baa ogsoon waxa aan muuqan ee jira samooyinka iyo arlada. Oo Allaah 
wuu Arkaa waxa aad fashaan.

1. Qaaf waa xarafka Qaaf   2. Eeg sharaxa hoose ee Suuradda 2: Aayadda 1
3. Eeg sharaxa hoose ee Suuradda 38: 1  4. Waa ka hor gaalada reer Makkah

Suuradda 50 Qaaf)1(

Waa 45 Aayadood: Makkiyyah

Bismillaahir Raxmaanir Raxiim

1. Qaaf)2(; Waxaan ku dhaartay 
Qur’aanka Sharafka Badan)3(.
2. Waxay se la yaabeen inuu u yimid 
dige iyaga ka mid ahi. Oo gaaladu 
waxay yiraahdaan: Arrinkani waa 
wax la yaab leh.
3. Ma markaan dhimanno oo aan 
noqonno ciid (miyaa dib naloo soo 
nooleyn)? (Arrin) kaasi waa soo 
Noqosho aad u fog.
4. Waan ognahay waxa uu dhulku ka 
dhimo (ka cuno) iyaga (jirarkooda), 
oo agtannada waxaa ah Kitaab wax 
walba kooba .
5. Waxay se beeniyeen Xaqa markuu 
u yimid, marka waxay ku jiraan 
xaalad aad u murugsan.
6. Mawaysan haddaba fiirin samada 
korkooda ah, sida aan u dhisnay oo u 
qurxinnay, oo ma laha wax duleello ah?
7. Oo dhulka waanu fidinnay, oo 
waxaan ku sugnay buuro, oo waxaanu 
ka yeelany inay ka soo dhex baxaan 
dhir qurxoon oo cayn walba leh.
8. Oo tusmo iyo waano u ah addoon kasta oo badiya u soo laabashada (Ilaahay).
9. Oo Waxaan ka soo shubnay roob barakaysan daruurta, oo ka yeelnay inay ku soo baxaan 
beero iyo baad.
10. Iyo geedo timir dhaadheer oo leh fiid ay ka soo dhashaan rucub is dul saaran.
11. Risiq ahaan ay leeyihiin addoomaha. Oo waxaan ku nooleynaa (roobka) dhul dhintay. 
Sidaas oo kale buu ahaan doonaa iska soo saarka (qubuuraha).
12. Dadkii Nuux baa beeniyey hortood iyaga)4(, iyo qoladii ceelka iyo Thamuud.
13. Iyo Caad iyo Fircoon iyo (qoonkii) Luud walaalihi.
14. Iyo reer hawdkii iyo dadkii Tubbac; dhammaan waxay beeniyeen Rususha, waxaana 
ku dhacay gooddigeyga.
15. Ma Waxaynu gabnay abuuristii hore? Bal waxaa isaga darsan arrinka la xiriira abuurista 
cusub (soo nooleynta meytida).

16. Oo waxaan hore u abuurnay 
aadmiga, oo ognahay waxa ay naftiisu 
hoos ugula hadasho. Oo waxaan uga 
dhownahay xididka dhuunta.
17. Markay labada qaabilayaal (malaa’igta 
wax qoreysa) qaabilaan, iyagoo ka fadhiya 
dhinaca midig, iyo dhinaca bidix.
18. Ma jiro eray (aadmiga) ku hadlo, 
oo uusan ag joogin ilaaliye u diyaar 
ah (inuu qoro).
19. Oo sakaraadka mowdka waxay la 
iman xaq: (arrin)kaasi waa waxaad ka 
meermeereysey.
20. Oo Buunka waa la afuufi doonaa_ 
kaasu waa Maalinkii (fulinta) gooddiga.
21. Oo naf walbaa waxay iman doontaa 
iyadoo uu la socdo mid hoggaaminaya, 
iyo mid ku markhaati furaya.
22. (Waxaa la oran): Xaqiiq waad ka 
dhoohnayd arrinkan, haddase kaa qaadnay 
daboolkaagii, marka araggaagu maanta 
waa xoog badan yahay.
23. Oo rafiiqiisii (malagga) wuxuu 
oran doonaa: (Qoraal) kani waa waxa 
agteyda ah, waa diyaar.
24. (Allaah wuxuu oran doonaa): Ku 
tuura Naar gaal kastoo xaq diiddo ku 
madax adeegay.
25. Khayr diide, xadgudbe, iyo shaki qabeen. 

26. Kan la mid dhigay Allaah, ilaah kale, ee ku tuura isaga cadaabka daran.
27. Rafiiqiisa (shaydaanka ah) wuxuu oran doonaa: Rabbiyow! Anigu ma aanan u horseedin 
xadgudub, laakiinse isagaa naf ahaantiisa ku sugnaa habow aad u fog.
28. (Allaah) Wuxuu oran doonaa: Ha ku doodina Hortayda, oo waxaan horay idiinku soo 
diray gooddiga (digniin).
29. Hadalka (Xukunka) iga soo fula ma aha mid la beddelo, Oo Anigu ma ahi mid marnaba 
ku gardarrooda Addoomaha.
30. Maalinta aan ku oran doonno Naarta: Ma buuxsantay? Oo waxay oran doontaa: Ma 
jiraan wax dheeraad ah?
31. Oo Jannada waxaa loo soo dhoweyn Alle ka cabsadayaasha iyadoo aan fogeyn.
32. (Waxaa lagu oran doonaa): Kani waa waxa la idin ballan qaaday, Waxaa iska leh mid 
walboo u soo laabasho badan (Allaah), oo dhowra (ballamaha uu galo).
33. Kan ka cabsada Raxmaanka (Allaah) sir (iyo saaqba) oo la yimaada qalbi toobad keen badan.
34. Ku gala nabad; kani waa Maalinka waaridda.
35. Waxay ku leeyihiin gudaheeda waxa ay doonaan,_oo waxaan u heynaa weliba wax 
intaa ka badan.

1. Addaariyaat: Dabeylaha boorka kiciya.

36. Oo badanaa inta fac aan halaagnay 
iyaga hortood, kuwaasoo ahaa kuwo 
ka xoog badan oo dhulalka xulay. Ee 
ma jiraa meel loo cararaa?
37. Hubaal, arrin(kani) waxaa ugu 
sugan xusuusin kan qalbi leh ama wax 
dhageysta isagoo baraarugsan.
38. Oo Waxaan xaqiiq ku abuurnay 
samooyinka iyo arlada iyo waxa u 
dhexeeya lix maalmood gudahood oo 
nama soo gaarin wax daal ah.
39. Ee u samir yeelo (Nabi Muxammadow) 
waxa ay leeyihiin, oo ku tasbiixso 
Ammaanaha Rabbigaa ka hor qorrax 
soo baxa iyo ka hor inta aanay dhicin.
40. Oo (in) habeenka ka mid ah ku 
tasbiixso Ammaanahiisa iyo sujuudda 
(salaadaha) ka dambow.
41. Oo Dhageyso Maalinka marka uu 
dhawaaquhu ka dhawaaqi doono meel 
dhow.
42. Maalinka ay maqli doonaan 
qaylada (Buunka) si Xaq ah, kaasu waa 
Maalinka ka soo bixidda (qubuuraha).
43. Hubaal Waa Annaga kuwa bixiya 
nolol oo sababa dhimasho; oo waa 
Xaggayaga halka loo soo noqon.
44. Maalinka uu dhulku ka dillaaci 
doono gaballo hoostooda, markaasay 
dhaqso ku soo bixi doonaan, kaasu waa soo kulmin noo fudud.
45. Annaga baa aad u ogsoon waxa ay yiraahdaan; oo adigu ma ahid dushooda jujuubaa 
qasba. Ha yeeshee ku waani Qur’aanka, kan ka cabsada Gooddigayga.

Suuradda 51 Ad-Daariyaat)1( 
Waa 60 Aayadood: Makkiyyah

Bismillaahir Raxmaanir Raxiim

1. Waxaan ku dhaartay (dabeylaha carrada) kiciya ee firdhiya.
2. Iyo (duruuraha) xambaarsan culayska (roobka).
3. Iyo (doon)yaha sida fudud u maaxa.
4. Iyo kuwaa (malaa’igta) ku qaybiya (risiqa, roobka, iwm) Amarkeenna.
5. Xaqiiq waxa la idiinku gooddiyey hubaal waa run.
6. Oo xaqiiq abaal marintu waa la hubaa inay dhaceyso.

7. Waxaan ku dhaartay samada 
waddooyinka badan leh.
8. Hubaal waxaad idinku kaga sugan 
tihiin hadal kala duwan.
9. Waxaa laga duway (Qur’aanka) kan 
isaga iska duway.
10. Nacladi ha ku dhacdo beenalayaasha.
11. Kuwa ku sugan guluf (jaahiliyad) 
ee iyagu maahsan.
12. Waxay weydiiyaan: Waa goorma 
Maalinta Abaal marintu?
13. Waa Maalin Naarta lagu cadaabi 
doono.
14. (Waxaa lagu oran): Dhadhamiya 
cadaabkiinna. Kanu waa waxaad sugi 
le’eydeen oo dalbi jirteen in la idiin 
soo dedejiyo.
15. Hubaal, Kuwa Allaah ka cabsada (ee 
ka dhowrsada shirkiga iyo macaasida) 
waxay ku sugnaan doonaan Beero iyo ilo.
16. Iyagoo qaadanaya waxa uu 
Rabbigood siiyey. Hubaal waxay 
ahaayeen ka hor kaasi sama falayaal.
17. Waxay seexan jireen in yar 
habeenkii.
18. Oo waqtiyada suxuurta waxay 
weydiisanayeen dambi dhaaf,
19. Oo maalkooda waxaa ahaa qayb 
uu ku leeyahay weydiistaha iyo iyo 
wax laawaha.
20. Oo dhulka waxaa ugu sugan 

calaamooyin kuwa leh iimaanka sugan.
21. Iyo nafahiinna (sidoo kale), ee mawaydaan haddaba arag?
22. Oo samada buu jiraa risiqiinnu iyo waxa la idiin ballan qaaday.
23. Ee waa igu Rabbiga samada iyo arlada, waa la hubaayoo Xaq weeye, sida (loo hubo) 
inaad hadleysaan.
24. Ma kuu yimid warka martidii Ibraahiim ee sharafta lahayd?
25. Markay u soo galeen, oo yiraahdeen: Nabad (dushaada ha ahaato), wuxuu yiri: (idinkuna 
dushiinna ha ahaato) nabad. (waxaad tihiin) dad aan la garaneyn.
26. Markaasuu aaday reerkiisii oo keenay dibi buuran oo shiilan.
27. Oo u soo dhoweeyey (isagoo leh): Mawaydaan cunayn?
28. Markaas baa waxaa ka galay dareen cabsi ah. Waxay yiraahdeen: Ha cabsan, oo waxay 
ugu bishaareeyeen wiil aqoon leh.
29. Markaasay ku soo qaabishay haweeneydiisii dhawaaq (yaab darti ah), oo iska 
dharbaaxday wejiga, oo tiri: (Waxaan ahay) habar ma dhasho ah oo duqowday.
30. Waxay yiraahdeen: Sidaas waxaa yiri Rabbigaa. Hubaal, waa Isaga Xakiimka, Wax 
kasta Ogsoonaha ah.

2. Waa kuwaasi ka hor yimid Luud.                                        3. Iyadoo dhagax walba lagu qoray magaca qofka lagu halaagayo oo ku dhiman.
4. Luud iyo reerkiisa marka laga reebo xaaskiisa.                  5  Dhagaxyada calaamadeysan waa raad muujinaya halaaggii ku dhacay dadkii Luud.
6. Aan dhalin wax faa’ido ah khayr daran, macnaha waa shar xambaarsan.
7. Waxaa loola jeedaa u laabta oo ka magan gala gaalnimo iyo dambi falid si aad uga badbaaddaan ciqaabkiisa.

31. (Ibraahiim) wuxuu yiri: Waa 
maxay haddaba howshiinna (halkan) 
Rusushow la soo diray?
32. Waxay yiraahdeen: Hubaal waxaa 
naloo soo diray dad dambiilayaal ah)2(.
33. Si aan ugu soo dirno korkooda 
dhagaxyo dhoobo ah.
34. Looga soo calaameeyey xagga 
Rabbigaa xadgudbayaasha)3(.
35. Markaas baan ka soo bixinnay 
halkaa ciddii ku jirtay ee mu’miniin ah.
36. Kamase aanu helin gudaheeda wax 
aan aheyn hal guri oo muslimiin ah)4(.
37. Oo waxaan uga tagnay halkaa 
Calaamo)5( kuwa ka cabsada cadaabka 
xanuunka badan.
38. Oo Muuse (calaamo baa ku sugan), 
markaan u dirnay Fircoon isagoo wata 
Xujo Cad.
39. Wuuse jeestay (Fircoon) isagoo 
ay la jiraan ciidammadiisii oo yiri: 
(Kanu) waa saaxir ama nin waalan.
40. Markaas baan qabannay isaga 
iyo askartiisiiba oo xoog ugu tuurnay 
badda isagoo eedeysan.
41. Oo Caad (waxaa ku sugan calaamo), 
markaan ku dirnay dabayl khayr daran)6(.
42. Wax kama tegin ay ku timid iyada 
oo ka dhigtay digada oo kale maahee.
43. Oo Thamuud (calaamo baa ku sugan), markii lagu yiri: Raaxeysta in muddo yar ah.
44. Waxayse ka madax adeygeen Amarka Rabbigood, markaasaa waxaa qabtay danab 
xoog leh iyagoo arkayey.
45. Sidaa darteed way awoodi waayeen inay soo kacaan, isumana gargaari karin.
46. Oo dadkii Nuux iyaga hortood (waxaa ku sugan calaamo_ digniin), hubaal waxay 
ahaayeen dad caasiyaal ah madax adag. 
47. Oo samada waxaan ku dhisnay awood Oo hubaal waa Annaga kuwa waasiciya.
48. Oo arlada Waxaanu ka yeellay gogol fidsan, Ee fiicanaa haddaba diyaariyuhu.
49. Oo wax walba Waxaan ka abuurnay lammaan, bal inaad xusuusataan.
50. Ee u carara xagga Ilaahay)7(, hubaal waxaan idiin ahay dige cad ka yimid xaggiisa.
51. Oo ha u yeelina Allaah, Ilaah kale oo la jira. Hubaal Waxaan idiin ahay dige cad ka 
yimid xaggiisa.

8. Miyey gaaladii beri hore u soo gudbiyeen hadalladan kuwaan reer Makkah ah sidaa darteed ay u yiraahdeen isla hadalkoodii oo kale?
***

1. Add-Duur: Buurta, waxaa loola jeedaa Buurtii uu Allaah kula hadlay Nabi Muuse c.s.
2. Waxaa lagu fasiray Looxa Maxfuudka, ama Qur’aanka.
3. Waa Beydka Ilaahay ay ku caabuddaan malaa’igta ee ku yaal samada toddobaad, abbaarta Kacbada.
4. Baddaasoo sidaas noqon Maalinta Qiyaamaha. Ama badda soo fatahda.
5. Oo noqon sida boor oo u socon sida daruuraha.

52. Waa sidaase, ma jiro Rasuul u yimid 
kuwii iyaga ka horreeyey oo aysan oran: 
waa Saaxir, ama nin waalan.
53. Miyey iskula dardaarmeen arrinkani)8(? 
Mayee’ waa dad xadgudub badan.
54. Ee iskaga jeeso iyaga, kaama saarna 
eed’e.
55. Oo wad waanada waxay runtii 
waanadu anfacdaa mu’miniinta.
56. Oo uma aanu abuurin Jinka iyo 
dadka waxaan ahayn inay i caabudaan.
57. Kama doonayo wax risiq ah oo 
kama doonayo inay i quudiyaan.
58. Hubaal, Allaah waa Irsaaqaha, 
Rabbiga iska leh Awoodda sare, Xoog 
Badnaha ah.
59. Hubaal kuwa fala gefka (shirkiga 
iyo macaasida) waxay la kulmi saami 
la mid ah saamigii asxaabtood, ee 
waxba yey sugi waayin oo dalbin in 
aan u soo dedejiyo.
60. Ee hoog waxaa leh kuwa rumeyn 
diiday, kaasoo kaga iman doona 
Maalinkoodaasi loogu gooddiyey .

Suuradda 52 Ad-Duur)1(

Waa 49 Aayadood: Makkiyyah
Bismillaahir Raxmaanir Raxiim

1. Waxaan ku dhaartay Buurta.                      2. Iyo Kitaabka qoran)2(.
3. Ee indhalka ku fidsan.                                  4. Iyo Guriga (Kacbada) la siyaarto)3(.
5. Iyo saqafka la kor yeelay (samada).      6. Iyo badda la huriyey)4(.
7. Hubaal, Cadaabka Rabbigaa waa wax dhici doona oo sugan,_
8. Ma jiro wax celin doona.
9. Maalinka marka uu cirku hadba dhinac u wareegi doono)5(,
10. Oo buuruhu socon doonaan socosho (yaab) leh.
11. Ee hoog waxaa leh Maalinkaas beeniyayaasha.
12. Kuwa iska cayaara ee dhex gala xumaanta.
13. Maalinta loogu tuuri doono Naarta si daran oo xoog leh.
14. Tani waa Naartii aad beenin jirteen.

6. Inay dhibaato uun ku dhacdo ama dhimasho dhaqso ah.

15. Ee ma sixir baa haddaba, mise 
idinku ma aragtaan?
16. (Gala oo) ku gubta dhexdeeda, 
markaa ku samra ama ha ku samrina - 
waa isugu kiin wada mid, Waxaa uun 
laydinka goyn waxaad fali jirteen.
17. Hubaal, kuwa Allaah ka cabsada 
(ee ka dhowrsada shirkiga iyo 
macaasida) waxay dhex ahaan doonaan 
beero iyo barwaaqo.
18. Iyagoo ku raaxeysan waxa uu 
siiyey Rabbigood, oo Rabbigood 
Wuxuu ka badbaadshay cadaabka 
Naarta ololeysa.
19. (Waxaa lagu oran doonaa) Cuna 
oo cabba si bogaadin leh. Waa abaalka 
waxaad fali jirteen.
20. Waxay ku jiqleysan doonaan 
sariiro heer sare ah oo la safay. Oo 
waxaanu u guurin doonnaa dumar leh 
indho waasic ah oo (qurux badan).
21. Oo kuwa rumeeyey oo ay 
durriyadoodu ku raacday iimaanka,_ 
waxaanu isu wada keeni doonnaa iyaga 
durriyadooda, oo waxna kama dhimi 
doonno camalkooda. Qof walbaa wuxuu 
mas’uul ka yahay waxa uu kasbado.
22. Oo waxaan siin doonnaa khudrad 
iyo hilib, kay rabaan.
23. Waxay isu dhiib-dhiibi doonaan galaas (khamro xalaal) ah aan lahaan doonin wax ah 
laqwi iyo dambi midna.
24. Oo waxaa ku dhex wareegi doona wiilal yar yar (adeegayaal) ay leeyihiin, la moodo 
luul la dhowray.
25. Oo qaarkood waxay qaabili doonaan qaar kale iyagoo is-wareysan.
26. Waxay oran doonaan: Waxaan ka hor ahayn kuwo ehelkayaga dhexdooda ka cabsada 
(caro gelinta Ilaahay).
27. Allaah baase noo nicmeeyey, oo naga dhowray cadaabka hanfiga kulul.
28. Hubaal Waxaan innagu awal hore baryi jirnay Isagoo (Keliya). Hubaal, waa Isaga 
Baarriga , Naxariista Badan.
29. Ee waani (Nabi Muxammadow), Waayo adigu ma tihid waa igu Nicmadda Rabbigaa, 
falalow iyo ku waalan midna.
30. Mise waxay leeyihiin waa gabyaa, aan la sugno musiibad waqtiga la iman)6(.
31. Dheh: Suga! Aniguna sidoo kale hubaal waxaan ka mid ahay kuwa wax suga.

7. Kaasoo calaamo u ah soo degitaanka Ciqaabka Ilaahay, sida ay dalbadeen ah. 
8. Lagu sallado daad, abaaro, gaajo, jirrooyin, musiibooyin. Iwm. Haddaan lagu ciqaabin adduunka, markaas waa cadaabka qabriga.

32. Mise ma maanankooda baa ku 
amra inay sidan (yiraahdaan), bal waa 
dad xad gudub badan? 
33. Mise waxay leeyihiin: Waa been 
abuurtay? Balse! Ma rumeysna.
34. Ee ha keenaan hadal la mid ahi 
kani hadday yihiin run sheegayaal.
35. Mise ma waxaa laga abuuray cid 
la’, mise iyagaa ah abuurayaasha?
36. Mise waxay abuureen samooyinka 
iyo arlada? Mayee, ma yaqiinsana.
37. Mise waxay hayaan khasnadaha 
Rabbigaa? Mise waxaa la siiyey awood 
dhan?
38. Mise waxay leeyihiin sallaanno ay 
wax ku dhegaystaan; ee ha la yimaado 
dhegaystahoodu xujo cad.
39. Mise Wuxuu leeyahay gabdho 
halka idinku leedihiin wiilal?
40. Mise waxaad adigu weydiisataa ujro, 
sidaa awgeed deyn la culaabeysan yihiin?
41. Mise waxay hayaan waxa qarsoon 
aan muuqan ee iyagu qoraan?
42. Mise waxay kula doonaan haddimo, 
kuwase rumeyn diida waa iyaga kuwa 
ku dhaca (booraan) haddimo .
43. Mise waxay leeyihiin ilaah aan 

ahayn Allaah? Xurmoo dhan waxaa iska leh Allaah oo ka nazahan waxa ay la wadaajiyaan 
(cibaadada).
44. Oo hadday arki lahaayeen gabal cirka ka mid ah oo soo dhacaya)7(. waxay oran 
lahaayeen: Waa daruur is dul saaran.
45. Ee iskaga tag inta ay la kulmaan Maalinkooda ee laga yeeli doono inay la suuxaan 
(qarracan iyo naxdin).
46. Maalinka uusan dabinkoodu waxba u tari doonin oo aan loo gargaari doonin.
47. Oo hubaal waxay kuwaa geflka badan la kulmi doonaan cadaab kaa ka sokow (adduunka 
gudahi))8( laakiinse badankoodu ma ay ogsoona.
48. Ee u sug si samir leh xukunka Rabbigaa, waxaad hubaal tahay indhahayaga hortood, oo 
ku tasbiixso Ammaanaha Rabbigaa markaad soo kacdo.
49. Oo habeenkana huf oo xurmo weynee, iyo markay xiddiguhu dhacaan.

1. An-Najam: Xiddiga                                                                            2. Jabriil wuxuu ugu muuqday Nabi Muxammad s.c.w. muuqaalkiisa dhabta ah.
3. Cirka, halka ka korreysa jihada bari ee qorrax soo baxa.            4. Addoonkaa Ilaahay waxaa loola jeedaa Nabi Muxammad s.c.w.
5. Sidratal muntahaa, waa halka u sarreysa samada toddobaad.
6.Seddexdan magac ee lagu xusay halkan iyo Aayadda ka horreysa waa ilaahyo caan ah oo dheddig ah ay caabudi jireen mushrikiintii Carbeed.

Suuradda 53 An-Najam)1(

Waa 62 Aayadood: Makkiyyah
Bismillaahir Raxmaanir Raxiim

1. Waxaan ku dhaartay xiddiga markuu 
hoos u soo dhaco.
2. Saaxiibkiin (Muxammad) ma uu 
gefin, oo ma habaabin.
3. Oo ma ku hadlo hawadiisa.
4. Wax kale maahee (hadalkiisu) waa 
waxyi loo soo waxyooday.
5. Waxaa baray (oo xagga Allaah ka 
soo gaarsiiyey) mid xoog leh.
6. Awood Badan oo arag wanaagsan leh, 
ee abuuristiisu dhan tahay (Jabriil))2(.
7. Isagoo ka yimid halka ugu sarreysa 
jihada sare (ee bariga))3(.
8. Markaasuu (u) soo dhowaaday (xagga 
arlada) oo soo raacraacsaday (degey).
9. Oo u soo jirsaday in le’eg labo 
qaanso xariggeed bal ka sii dhowba.
10. Markaasuu (Allaah) u Waxyooday 
addoonkiisa)4( waxa uu u waxyooday.
11. Kama been sheegin Qalbigu wuxuu arkay.
12. Ma waxaad haddaba kula murantaan 
waxa uu arkay.
13. Oo xaqiiq wuxuu ku arkay (Jabriil) 
soo degitaan kale.
14. Dhammaadka xadka geedka gobka)5(.
15. Waxaa agteeda ah Jannada hoyashada.
16. Markuu daboolay gobka waxa daboolay.
17. Aragga uma iilan dhinacna, oo ma dhaafin xadkii loo dhigay.
18. Xaqiiq wuxuu wax ka arkay Calaamooyinka Rabbigi ee waaweyn. 
19. Ee bal ii sheega Al-Laat iyo Al-Cuzza.
20. Iyo Manaat, midka seddexaad ee kale)6(?
21. Ma idinka baase leh labka oo Isagu leeyahay dheddigga?
22. Tanu dhab ahaan waa qayb dulun ah.
23. Ma aha wax kale aan aheyn magacyo aad bixiseen,_ idinka iyo aabbayaashiin,_ oo 
uusan Allaah u soo dejin wax Xujo ah. Oo ma raacaan waxba aan ahayn male iyo waxa xun 
ay naftoodu u iilato, oo xaqiiq waxaa uga yimid xagga Rabbigood hanuun wacan.
24. Mise Aadmigu wuxuu leeyahay wuxuu jecleysto?
25. Mayee Allaah baa iska leh tan dambe (Aakhirada) iyo (nolosha) horeba (Adduunka).
26. Oo badanaa inta malag jooga samooyinka, aysan shafeecadoodu waxba taraynin in 
Allaah u idmo maahee cidduu doono oo ka Raalli yahay.

7. Waxaa ka dhaadhacsan in maalkiisa uu ku yaraan doono hadduu wax siiyo saboolka, halka Allaah subxaanahu wa tacaalaa uu ballan qaaday 
si ka duwan.

27. Hubaal, kuwa aan rumeysnayn 
Aakhirada, waxay ku magacaabaan 
malaa’igta magacyo dheddig ah.
28. Iyagoo aan wax aqoon ah u 
laheyn. Waxay raacaan oo keliya 
malo, oo hubaal, maluhu waxba kama 
taro Xaqa.
29. Ee iskaga jeeso kan ka tagay 
xuskayaga oo aan doonayn waxaan 
aheyn nolosha adduunka.
30. Kaasi waa inta uu gaaray garaadkooda 
aqooneed. hubaal, Rabbigaa aad buu 
u Ogsoon yahay kan ka luma Jidkiisa, 
oo wuxuu aad u Ogsoon yahay kan 
hanuunsan
31. Oo Allaah baa iska leh waxa jira 
samooyinka iyo waxa jira arlada, si uu 
uga abaal marsho kuwa fala xumaanta 
waxa ay faleen, iyo (inuu) ugu abaal 
gudo kuwa fala samaanta waxa wax u 
wanaagsan (Janno).
32. Kuwa ka fogaada dambiyada 
waaweyn iyo xumaatooyinka, waxaan 
ahayn waxa ku soo dhaca maanankooda, 
_hubaal, Rabbigaa waa mid leh dambi 
dhaaf ballaaran. Wuxuu ahaa mid aad 
idiin ogsoon, markuu idinka abuuray 
dhulka iyo markaad ahaydeenba ilmo 
ku jira uurarka hooyooyinkiin, ee ha 

isku ammaanina daahirnimo, wuxuu u Og yahay si fiican kan ka cabsada Isaga.
33. Miyaad aragtay kan isagu jeesaday?
34. Oo bixiyey wax yar)7(, inta kalena reebtay.
35. Ma wuxuu hayaa cilmiga waxa aan muuqan, oo isagu arkaa?
36. Mise waan loo sheegin wixii ku yiil waraaqahii Muuse,_
37. Iyo Ibraahiim ee oofiyey (amarrada Rabbigi).
38. Inuusan qof culaab (denbi) xambaarsan uu qaadi doonin culaabta(denbiga)qof kale.
39. Iyo inuusan aadmigu mudan doonin waxaan aheyn waxa uu ku dadaalo.
40. Iyo in dadaalkiisa durba la arki doono.
41. Markaas looga abaal marin doono si dhan abaal marin kaamil ah.
42. Iyo in xagga Rabbigaa uu yahay halka arrin kasta loo celiyo.
43. Iyo inuu Isagu yahay Kan ka qosliya (dadka) oo ka oohiya.
44. Iyo inuu Isagu yahay Kan sababa dhimashada oo bixiya nolol;

8. Waa xiddig ay caabudi jireen qaar ka mid ah mushrikiintii Carbeed.                      9. Dadka degaankaasoo ka hor yimid Nabi Luud.
***

1. Al-Qamar: Dayaxa
2. Tani waxay aheyd calaamo mucjisad ah uu Allaah siiyey Nabi Muxammad s.c.w. markay Quraysh ka dalbeen inuu tusiyo mucjiso.
3. Waxaa la yiri waa malag ugu yeeri doonaa dadka xisaab iyo garsoor.

45. Iyo inuu Isagu abuuray lammaanka, 
labka iyo dheddigga.
46. Ka abuuray dhibic mani ah marka 
la shubo.
47. Iyo inay Isaga saaran tahay soo 
celinta kale.
48. Iyo inuu Isagu yahay Kan hodmiya 
(dadka) ama Ka dhiga sabool;
49. Iyo inuu Isagu yahay Rabbiga 
xiddiga Shicra)8(.
50. Iyo inuu halaagay (reer) Caadkii hore,
51. Iyo Thamuud, oo waxna kama reebin.
52. Iyo dadkii Nuux awal hore; 
hubaal waxay ahaayeen kuwo gef iyo 
xadgudub badan.
53. Iyo magaalooyinkii inta dabageddiyey 
uu soo riday)9(.
54. Markaasaa Waxaa daboolay wixii 
daboolay.
55. Ee middee baad Nicmooyinka Rabbi- 
gaa ka dooddaan oo ka shaki qabtaan?
56. Kanu waa dige ka mid ah 
digayaashii hore.
57. Dhacdada dhow (Qiyaamaha) 
intaas way soo dhowaataa.
58. Ma jiri doono Allaah ka sokow cid feydi 
kartaa (dhibaha iyo shiddooyinkeeda).
59. Ee ma waxaad haddaba la yaabban 
tihiin hadalkani?
60. Oo ku qososhaan oo aydaan ooyeyn?
61. Idinkoo iska haasaawaya si kibir leh.
62. Ee u sujuuda Allaah, oo caabuda.

Suuradda 54 Al-Qamar)1( 
Waa 55 Aayadood: Makkiyyah

Bismillaahir Raxmaanir Raxiim

1. Saacaddu way soo dhowaatay, oo dayaxii u kala dhanbalmay labo gabal)2(.
2. Oo hadday arkaan mucjiso, waxay u jeestaan dhinac, oo yiraahdaan: Waa sixir is daba taxan.
3. Oo way beeniyaan oo raacaan waxa xun ay nafahoodu rabaan. Oo arrin kasta wuxuu 
leeyahay meel uu ku sugnaado.
4. Oo xaqiiq waxaa u yimid warar ku dheehan waano (iyo digniino).
5. Xikmad xeel dheer; maxayse u tartaa digidi (xaq diid).
6. Ee iskaga jeeso; Maalinta uu baaquhu ugu baaqi doono wax daran oo weyn)3(.

4. Ka soo bixineysa halka ay ku gabban yihiin.          5. Waxay ula jeedaan Nabi Saalix.       6. Aayaddan iyo tan xigta waxay ku socdaan Saalix c.s.

7. Iyagoo arag dulleysan, ka soo baxaya 
qubuurahooda iyagoo la moodo ayax 
faafay.
8. U degdegaya dhinaca baaqaha, 
gaaladu waxay oran doonaan: Kani 
waa Maalin daran.
9. Iyaga hortood dadkii Nuux baa 
beeniyey, oo waxay beeniyeen 
addoonkayagii oo yiraahdeen: waa 
nin waalan, oo la handaday.
10. Markaasuu baryey Rabbigi (isagoo 
leh): Waa la iga adkaadaye ii soo hiilli.
11. Markaas baan ka soo furnay 
albaabadii daruuraha roob da’aya oo 
badan.
12. Oo ka soo burqinnay dhulka ilo 
(biyo ah). markaasay biyihii (cirka 
iyo dhulka) is qabteen oo ku kulmeen 
arrin la qaddaray .
13. Oo waxaan ku qaadnay middaasi 
(Doonni) laga sameeyey Alwaax iyo 
masaamiir.
14. Ku socota indhahayaga hortood, 
oo abaalgud u ah kan isagu la diiday.
15. Oo xaqiiq waxaan uga tagnay si 
ay u ahaato calaamo ee ma jiraa mid 
ku waansamaya?
16. Ee Sidee buu (mid daran) u ahaaday 
cadaabkeygii iyo (ciribta) digniinaheygii?
17. Oo xaqiiq waxaan ka yeelnay 
Qur’aanka mid sahlan si loogu 

waansamo, mase jiraa mid ku waansamaya?
18. Caad way beenisay, ee sidee buu (mid daran) u ahaaday cadaabkeygii iyo (ciribta) 
digniinaheygii.?
19. Hubaal Waxaan ku soo dirnay dushooda dabeylo duufaan ah maalin naxsgieed is daba jooga.
20. Iyadoo u soo siibeysa dadka)4( sida inay ahaayeen geedo timir jirriddoodii la rujiyey.
21. Ee sidee buu (mid daran) u ahaaday cadaabkeygii iyo (ciribta) digniinaheygii?
22. Oo xaqiiq Waxaan ka yeelnay Qur’aanka mid sahlan si loogu waansamo, mase jiraa 
mid ku waansamaya?
23. Thamuud waxay beenisay digniinihii.
24. Markaasay waxay yiraahdeen: Ma qof keliya ee naga mid ah! miyaan raacnaa? Hubaal 
waxaan markaas ku sugannahay habow iyo dhibaato.
25. Ma waxaa Dhambaalka loo soo dhiibay isaga oo nalaga dhex doortay? Bal, waa beenlow 
isla weyn)5(.
26. Berri bay ogaan doonaan, waa kee beenalaha, islaweynaha ah?
27. Hubaal Waxaan soo direynaa Hal lagu imtixaani ee dhugo iyaga oo samir yeelo)6(.

28. Oo u sheeg in biyuhu yihiin qayb 
dhexdooda ah, mid walbaa leeyahay 
cabbid maalin gaar ah.
29. Waxayse u dhawaaqeen saaxiibkood, 
oo laacay (hashii oo) boqna gooyey 
(dilay).
30. Ee Sidee buu (mid daran) u ahaaday 
cadaabkeygii iyo (ciribta) digniinaheygii.
31. Hubaal Waxaan Annagu ku soo 
drinay dushood hal qeylo (sawaxan ka 
yimid cirka), oo waxay noqdeen sida 
burbur qoryo qallalan ah ka haray jabad 
oote ood (xoolo) u sameysanayey. 
32. Oo Waxaan xaqiiq ka yeellay 
Qur’aanka mid sahlan si loogu waansamo, 
ee ma jiraa mid ku waansamaya?
33. Dadkii Luud baa beeniyey digniinihii.
34. Hubaal Waxaan ku soo dirnay 
duufaan dhagaxyo wadata Reer Luud 
ma’ahee, waa aan badbaadinnay waa’ 
barriga hortiis.
35. Nicmo Xaggayaga ah, sidaas oo 
kale baan u abaal marinnaa kan isagu 
shukriya.
36. Oo wuxuu horey uga digay dadkiisii 
Qabashadayada daran, waxayse ka 
murmeen digniinihii.
37. Oo waxay dooneen (inay xumeeyaan) 
martidiisii, markaasaan indhaha tirnay, 
ee dhadhamiya cadaabkeyga iyo 
digniinaheyga.
38. Oo waxaa qabtay isla waabarnimadiiba. cadaab sugan. 
39. Ee dhadhamiya Cadaabkeyga iyo Digniinaheyga.
40. Oo Waxaan xaqiiq ka yeellay Qur’aanka mid sahlan si loo xusuusto, ee ma jiraa mid 
xusuusan oo ku waano qaadan?
41. Oo xaqiiq waxaa u yimid dadkii Fircoon digniino.
42. (Way) beeniyeen Aayadahayagii oo dhan, markaas baan qabannay Qabasho Awood 
Badane, Karaan Badan.
43. Ee ma gaaladiinna baa ka fiican kuwaasi (hore) mise waxaad heysataan cafis idiinku 
qoran Kutabaha(yaga)?
44. Mise waxay leeyihiin: Waxaanu innagu nahay ciidan dhan oo is taageeraya.
45. Durba ciidankooda waa la jabin oo jeedin doonaan dhabarrada.
46. Balse Saacadda waa waqtiga loo qabtay (ciqaabiddooda), oo Saacaddu waxay ahaan 
doontaa mid aad u daran oo kharaar.
47. Hubaal, denbiilayaasha waxay ku sugan yihiin habow iyo fogaansho.
48. Maalinta marka wejiyadooda lagu dhex jiidi doono Naarta: (Waxaa lagu oran doonaa): 
Dhadhamiya taabashada Naarta (Saqar).
49. Hubaal Waxaan wax kasta ku abuurnay Qaddar.



) 531 (

1. Xiddigaha waxaa caabudi jirey qaar ka mid ah Carabta waagii Jaahiliyadda. halka xiddigaha iyo geeduhuba u hoggaansan yihiin xeerarka Ilaahay.
2. Waa halka iyo dhibcaha ay ka soo baxaan qorraxda subaxii dhanka bari iyo halka ay u dhacaan galabkii xilliyada jiilaalka iyo xagaayada. 

50. Oo Amarkayagu ma aha waxaan 
ahayn sida ilbiriqsi.
51. Oo Waxaan horay u halaagnay 
kuwii idin la midka ahaa ee ma jiraan 
mid uun isagu xusuusan oo ku waano 
qaadan?
52. Oo wax kastoo ay faleen waxay 
ku yaalliin kutub (qoran).
53. Oo wax waliba yar iyo weynba 
way qoran yihiin.
54. Hubaal, kuwa Allaah ka cabsada 
(ee iska jira shirkiga iyo macaasida), 
waxay ku sugnaan doonaan Beero iyo 
webiyo.
55. Fadhi sharfeed run ah oo u dhow 
Boqorka Awooda wax walba. 

Suuradda 55. Ar-Raxmaan
Waa 78 Aayadood: Makkiyyah

Bismillaahir Raxmaanir Raxiim

1. Naxariis Badnaha (Allaah).
2. Baray Qur’aanka.
3. Abuuray aadmiga.
4. (Ee) baray caddeynta (hadalka).
5. Qorraxda iyo dayaxu waxay ku 
socdaan xisaab
6. Oo xiddigaha iyo geedahu way 

sujuudaan)1(.
7. Oo samada kor ayuu u qaaday, oo dhigay miisaanka.
8. Si aydaan ugu xad gudbin miisaanka.
9. Oo u hagaajiya miisaanka si caadil ah, oo ha dhimina miisaanka.
10. Oo arlada Wuxuu u dhigay uunanka nool.
11. Dhexdeeda waxaa ah miro iyo geedaha timirta ee leh fiidad rucub (timir) ah.
12. Iyo haruur leh bal iyo dhir udgoon.
13. Ee middee baad Nicmooyinka Rabbigiin beenineysaan?
14. Wuxuu ka abuuray dadka (Aadam) dhoobo engagan jilay oo kale ah.
15. Oo Wuxuu ka abuuray jinka (Ibliis) olol dab ah.
16. Ee middee baad Nicmooyinka Rabbigiin beenineysaan?
17. Rabbiga labada bari iyo Rabbiga labada galbeed)2(.
18. Ee middee baad Nicmooyinka Rabbigiin beenineysaan?

3. Labada sifadood ee biyaha: macaan iyo dhanaan.           4. Haddii loo akhriyo munshi’aatu markaas macnuhu wuxuu noqon ka muuqda.
5. Waxaa loola jeedaa labadaa culculus dadka iyo jinka.          6. Macne kale waa naxaas ama maar.
7. Sida harag (maqaar) la magdiyey ee gaduudan.                    8. Rabbi waa Abuuraha, Nooleeyaha, Dhinsiiyaha, maamulaha uunka, Arsaaqaha, iwm.

19. Wuxuu soo daayay labada badood)3( 
ee kulma iyagoo dhinaca isku haya.
20. Waxaase dhex yaal xidh (teed), 
Sidaas darteed iskuma xad gudbaan.
21. Ee middee baad Nicmooyinka 
Rabbigiin beenineysaan?
22. Waxaa ka soo baxa labada luul iyo 
dheeman.
23. Ee middee baad Nicmooyinka 
Rabbigiin beenineysaan?
24. Oo Isaga baa iska leh doonyaha dhex 
maaxa)4( badda ee buuraha la moodo?
25. Ee middee baad Nicmooyinka 
Rabbigiin beenineysaan?
26. Waxa walba oo (dhulka) korkiisa 
ah way dhiman doonaan.
27. Oo waxaa hari doona abadki Wejiga 
Rabbigaa Haybadda iyo Sharafka Badan.
28. Ee middee baad Nicmooyinka 
Rabbigiin beenineysaan?
29. Cid kastoo jira samooyinka iyo arlada 
baa wax weydiista. Maalin kasta Wuxuu 
ku sugan yahay (keenis) arrin cusub.
30. Ee middee baad Nicmooyinka 
Rabbigiin beenineysaan?
31. Dhaqso Waanu idiin soo banbixi 
doonnaa, labadiinna ciidammow)5(.
32. Ee middee baad Nicmooyinka 
Rabbigiin beenineysaan?
33. Kulanka jinka iyo dadkow! Haddaad kartaan inaad ka baxdaan jihoooyinka cirarka iyo 
dhulka, haddaba ka baxa. ma ka bixi kartaan amar la’aan.
34. Ee middee baad Nicmooyinka Rabbigiin beenineysaan?
35. Waxaa la idinku soo diri olol naar ah iyo qiiq, iyo maar (la dhalaaliyey))6( mana kari 
doontaan inaad is difaacdaan.
36. Ee middee baad Nicmooyinka Rabbigiin beenineysaan?
37. Ee markay samadu kala dillaacdo, oo markaas ay noqoto gaduud sida idiinta)7(.
38. Ee middee baad Nicmooyinka Rabbigiin)8( beenineysaan?
39. Maalintaas dadka iyo Jinka waxba lagama weydiin doono dambigooda.
40. Ee middee baad Nicmooyinka Rabbigiin beenineysaan?
41. Denbiilayaasha waxaa lagu aqoonsan doonaa astaamahooda, markaas baa laga soo 
qaban doonaa foodaha iyo cagaha.

42. Ee middee baad Nicmooyinka 
Rabbigiin beenineysaan?
43. Tani waa Naar, ay denbiilayaashu 
beeniyaan.
44. Waxay ku wareegeysan doonaan 
dhexdooda iyada iyo biyo kulul ee 
karaya.
45. Ee middee baad Nicmooyinka 
Rabbigiin beenineysaan.
46. Oo kan isagu ka cabsada maqaamka 
Rabbigi kor jooga, waxaa uu mudan 
doonaa labo beerood.
47. Ee middee baad Nicmooyinka 
Rabbigiin beenineysaan?
48. Oo leh laamo fidsan.
49. Ee middee baad Nicmooyinka 
Rabbigiin beenineysaan?
50. Dhexdooda waxaa ah labo ilood 
oo dur dur ah.
51. Ee middee baad Nicmooyinka 
Rabbigiin beenineysaan?
52. Waxaa ku yaal miro walba oo mid 
kastaa lammaane yahay.
53. Ee middee baad Nicmooyinka 
Rabbigiin beenineysaan?
54. Iyagoo ku jiqlaynaya firaashyo 
cudbigoodu xariir yahay, oo miraha 
labadaa beerood waa kuwo goosi dhow. 

55. Ee middee baad Nicmooyinka Rabbigiin beenineysaan?
56. Waxaa jooga kuwaa soo laaba araggooda, hortood iyaga aanu taaban dad iyo jin midkoodna.
57. Ee middee baad Nicmooyinka Rabbigiin beenineysaan?
58. La moodo jawhar cas iyo dheeman.
59. Ee middee baad Nicmooyinka Rabbigiin beenineysaan?
60. Ma aha abaalgudka samaanta wax kale aan ahayn samaan.
61. Ee middee baad Nicmooyinka Rabbigiin beenineysaan?
62. Oo barbarkooda labadatani, waxaa ah labo beerood oo kale.
63. Ee middee baad Nicmooyinka Rabbigiin beenineysaan?
64. Cagaar madow ah (midab ahaan).
65. Ee middee baad Nicmooyinka Rabbigiin beenineysaan?
66. Dhexdooda waxaa ah labo ilood oo burqanaya.
67. Ee middee baad Nicmooyinka Rabbigiin beenineysaan?
68. Waxaa dhexdooda ah miro, geedo timir iyo Rummaan.
69. Ee midde baad Nicmooyinka Rabbigiin beenineysaan?

1. Al-Waaqica: Dhacdada dhici doonta, waxaa loola jeedaa Qiyaamaha.
2. Hadba sida camalkoodu yahay oo looma eegayo maal iyo jago uu hayo sida uu yahay xaalka adduunkan.
3. Kuwa u hormara falashada camallada wanaagsan baa ah kuwa hor geli doona Jannada. Kuwa gacanta midig waa ehlu jannaha, gacanta bidixna ehlu naarka.
4. Kuwii hore waxaa loola jeedaa ummadahii anbiyadii hore ee ka horreeyey Nabi Muxammad s.c.w., waxaana loola jeedaa kuwa dambe ummaddan.

70. Waxaa dhexdooda ah (haween) khayr 
qabooyin ah qurux iyo wanaag badan.
71. Ee middee baad Nicmooyinka 
Rabbigiin beenineysaan?
72. Haween cad cad lagu koobay 
khaymadahooda (aan ka bixin guryahooda).
73. Ee middee baad Nicmooyinka 
Rabbigiin beenineysaan?
74. Oo hortood iyaga aanu taaban dad 
iyo jin midkoodna.
75. Ee middee baad Nicmooyinka 
Rabbigiin beenineysaan?
76. Iyagoo ku jiqleynaya barkimooyin 
cagaaran iyo gogollo qurux badan.
77. Ee middee baad Nicmooyinka 
Rabbigiin beenineysaan?
78. Waxaa barako badan Magaca 
Rabbigaa, Weynaha, Sharafka Badan.

Suuradda 56 Al-Waaqicah)1(

Waa 96 Aaydood: Makkiyyah
Bismillaahir Raxmaanir Raxiim

1. Markay dhacdada weyni dhacdo.
2. Ma jiro wax beeninayaa dhiciddeeda.
3. Hoos u dhigeysaa (dad), kor u 
qaadeysaa (dad kale))2(.
4. Marka dhulka la gilgilo gilgilid daran.
5. Oo buuraha la ridqiyo ridqin daran.
6. Markaas waxay ahaan doonaan sida boor firdhisan.
7. Oo waxaad ahaan doontaan saddex nooc.
8. Ee ma kuwa ah Gacanta Midig, maxay yihiin kuwa ah Gacanta Midig?
9. Kuwase ah Gacanta Bidix, maxay yihiin kuwa ah Gacanta Bidix?
10.oo hormarayaasha,waa hormarayaasha)3(.
11. Kuwakan waa kuwa loo soo dhoweyn Ilaahay.
12. Beero barwaaqo ah gudahood.
13. Waa qayb ka mid ah kuwii hore.
14. Iyo in yar oo ka mid ah kuwii dambe)4(.
15. Sariiro korkooda dahab lagu qurxiyey.
16. Iyagoo ku jiqleysan korkeeda, oo fool ka fool is qaabilaya.

17. Waxaa u adeegi doona wiilal waaraya 
aanay da’ doorin, kuwaa oo kula wareegi 
doono,
18. Koobab iyo kirliyo iyo galaas 
sharaab macaan oo daahir ah.
19. Oo aanu marnaba madaxu ku 
wareerin oo aanay ku maan guurin.
20. Iyo miro; waxay doortaan ah.
21. Iyo hilib shimbiro kay rabaan.
22. Oo (ku wehlin doonaan) haween 
cad cad.
23. La moodo luul la dhowray.
24. Waa abaalgud waxay camalsan 
fali jireen.
25. Kuma maqli doonaan halkaa hadal 
macno darro ah iyo dambaabid midna.
26. Waxaan ahayn oraahda nabad nabad.
27. Qolada Midigta, maxay yihiin qolada 
Midigta?
28. (Waxay dhex ahaan doonaan) geedo 
gob ah aan qodxo lahayn.
29. Iyo geedo Muus ah miro karooran.
30. Iyo har fidsan,
31. Iyo biyo u socda joogto,
32. Iyo miro tiro badan.
33. Marnaba aan go’eyn, mamnuucna ahayn.
34. Iyo sariiro la kor yeelay.
35. Xaqiiq Waxaan soo saarnay (haweenka 
jannada) iyagoo abuur cusub ah.

36. Oo waxaan ka dhignay bikrooyin ugub ah.
37. Jecel oo daacad u ah(nimankooda) oo isku wada da’ah.
38. Oo ay leeyihiin qolada Midigta, kuwaasoo ah.
39. Qayb ka mid ah dadkii hore;
40. Iyo qayb ka mid ah kuwii dambe.
41. Oo qolada bidixda _maxay yihiin qolada bidixda?
42. Waxay dhex ahaan hanfi kulul iyo biyo karkaraya.
43. Iyo hoos qiiq badan.
44. Aan laheyn qabow iyo daryeel midna.
45. Hubaal waxay ahaayeen taa horteed, kuwo loo raaxeeyey.
46. Xaqiiq waxay ku adkeysan jireen Dambiga aadka u Weyn (shirkiga).
47. Oo waxay oran jireen: Ma markaan dhimanno oo noqonno ciid iyo lafo, miyaa xaqiiq 
nala soo nooleyn doonaa?.
48. Oo sidoo kale miyaa aabbayaashayadii hore (la soo nooleyn)?
49. Dheh, kuwii hore iyo kuwa dambaba.
50. Waxaa hubaal loo soo kulmin doonaa wada jir waqti Maalin la yaqaan.

5. Waa geed Naarta ku yaal oo u keena xanuun daran qofkii cuna.
6. Musaafiriinta ama socotada waxaa halkan loogu xusay gaar ahaan inuu arrinkaasi mudnaan gaar ah u leeyahay iyaga, inkastoo uu yahay sahay 

ay u baahan yihiin dadka guud ahaan.dabkana waa lagu xusuustaa naarta Aakhiro.

51. Markaas idinka kuwiinan 
habowsanow, ee beeniyayaasha ah.
52. Waxaad hubaal wax ka cuni 
doontaan geed xun ee Zaqquum)5(.
53. Oo ka buuxin doontaan caloolihiinna.
54. Markaasaad ka dul cabbi doontaan 
biyo kulul oo karaya.
55. Oo u cabbi doontaan sida cabbidda 
geel asqoobay.
56. Kani waa waxa lagu soori doona 
iyaga Maalinta Abaal marinta.
57. Annagaa idin abuurnay, ee maxaad 
la rumeyn weydeen?
58. Bal ii sheega dhibicda minada ah 
ee idinka yimaada?
59. Ma idinkaa abuura mise waa 
Annaga Abuurayaasha?
60. Annagaa idiin qaddarnay dhimashada 
dhexdiinna, oo ma nihin kuwo laga 
baxsan karo.
61. Inaan beddelo suuradda aad leedihiin 
oo aan idinka soo saarno (suurado) 
aydaan garaneyn.
62. Oo waxaad og tihiin abuuristii 
hore, ee miyaadan xusuusan doonin?
63. Bal ii sheega waxa aad beertaan?
64. Ma idinkaa soo bixiya, mise waa 
Annaga Kuwa soo Bixiya?
65. Haddaan Doonno, waxaan ka dhigi 
lahayn xaabo engagan, oo waxaad noqoneysaan kuwo yaab qaba.
66. (Idinkoo leh): Xaqiiq waxaynu nahay ( haatan) kuwo la culaabeysan deyn.
67. Bal, waxaynu nahay kuwa la seejiyey.
68. Ii sheega biyaha aad cabtaan?
69. Ma idinkaa kuwa ka soo shubay daruuraha,mise waa Annaga kuwa keena?
70. Haddaan doonno, Waxaan ka dhigi lahayn mid aad u kharaar, ee maxaad haddaba u 
shurki naqi weydeen?
71. Bal ii sheega dabka aad shidataan?
72. Ma idinka baa kuwa soo saara geedaheeda, mise waa Annaga soo saarayaasha?
73. Waxaanu ka dhignay xusuusin; iyo wax ay ku intifaacaan kuwa socotada ah)6(.
74. Ee xurmee Magaca Rabbigaa, Weynaha.
75. Ee Waxaan ku dhaartay halkay xiddiguhu ku dhacaan.
76. Oo xaqiiq, waa dhaar, haddii aad ogaan lahaydeen aad u weyn.

1. Xadiid: Birta.                                                                          2. Iyagoo ammaana oo caddeeya inuu ka nazahan yahay ceeb ama nuqsaan oo dhan.

77. Hubaal waa Qur’aan Sharaf Badan.
78. Ku yaal Kitaab aad la dhowray.
79. Cidina taaban kuwa la daahiriyey 
mooyee (malaa’igta).
80. Ah soo waxyoodka Rabbiga uunanka.
81. Ee ma hadalkan baad haddaba kan 
aad khilaafsan tihiin?
82. oo ka yeeshaan (ku mahdinta) 
risiqiinna inaad beenisaan (kan idin siiyey).
83. Ee maxaydaan haddaba markay 
(naftu waqtiga dhimashada) dhuunta 
soo gaadho.
84. Oo idinku markaas aad eegaysaan.
85. Oo Annagu (Malaa’igtayada) aan 
idiinka dhow nahay idinka, laakiinse 
aydaan arkaynin.
86. Ee Maxaydaan haddaba haddaad 
tihiin kuwo aan la abaal marineyn.
87. Ugu soo celin (weydeen) nafta 
(jirkeedii) haddaad run sheegeysaan?
88. Ee ma ahaa (midkaa geeridu heyso) mid 
ka mid ah kuwa loo soo dhoweeyo (Alle).
89. Markaas waa u raaxo (farxad), 
udeyg caraf san, iyo Beer barwaaqo badan.
90. Ma haddiise uu ka mid yahay 
qolada midigta.
91. Markaa (malaa’igtu) waxay ku 
oran doonaan: Nabad baad leedahay, 
waxaad ka mid tahay qolada midigta.
92. Haddiise uu ka mid yahay 
beeniyayaasha (ee ah) kuwo habowsan.

93. Markaa wuxuu leeyahay degaan baas biyo kulul oo karaya leh.
94. Iyo ku gubasho Naarta.
95. Xaqiiq, kani waa dhab la hubo.
96. Ee xurmee oo huf Magaca Rabbigaa,Weyn . 

Suuradd 57 Al-Xadiid)1(

Waa 29 Aaydood: Madaniyyah
Bismillaahir Raxmaanir Raxiim

1. Wax waliba oo jira samooyinka iyo arlada waxay xurmo weyneeyaan oo hufaan Allaah)2(, 
oo waa Isaga Adkaadaha aan laga adkaan, Xakiimka ah. 
2. Isagaa iska leh boqortooyada (runta ah ee) samooyinka iyo arlada, wuxuu bixiyaa nolol 
oo sababaa geeri; oo Isaga baa wax waliba Kara.
3. Waa Isaga Kan horreeyey iyo Kan dambeyn, iyo Kan ka sarreeya wax walba ee kor jira 
(samada) iyo Kan Dhowaanshaha Badan, oo Ogsoon wax waliba.

3. Wuxuu idinkula jiraa cilmigiisa – isagoo ka kor ah cirka, ka baxsan oo soocan uunkiisa sidaas oy tahay wuu idin arkaa oo maqlaa.
4. Wax ku bixiya waxlaayaha raalli geliya Ilaahay.

4. Waa Isaga Kan ku abuuray 
samooyinka iyo arlada lix maalmood, 
markaas kor ahaaday Carshiga. 
Wuxuu Ogsoon yahay waxa gala 
arlada iyo waxa ka soo baxa, iyo waxa 
ka soo dega cirka iyo waxa kor u fuula. 
Oo wuu idinla jiraa, meel kastoo aad 
joogtaan)3(. Oo Allaah Wuu Arkaa 
waxa aad fashaan.
5. Isagaa leh Boqortooyada (runta ah 
ee) samooyinka iyo arlada. Oo xagga 
Allaah baa loo celiyaa umuuraha oo 
dhan.
6. Wuxuu sababaa Habeenka inuu dhex 
galo maalinta, oo sababaa maalinta 
inay dhex gasho habeenka, oo waa 
Ogsoon yahay wax kasta oo ku jira 
laabaha.
7. Rumeeya Allaah iyo Rasuulkiisa 
oo wax ka bixiya waxaa uu idiinka 
dhigay kuwa u hara)4(; waayo kuwaa 
idinka mid ah ee rumeeya oo wax 
bixiya waxay leeyihiin Abaalgud aad 
u Weyn (Janno).
8. Oo maxaad u rumeyn weydeen 
Allaah, isagoo Rasuulku idiinku 
yeero inaad rumeysaan Rabbigiin, 
Isagoo idinka qaaday ballan adag, 
haddaad tihiin mu’miniin.
9. Waa Isaga Kan ku soo dejiya addoonkiisa (Muxammad s.c.w.) Aayado xujooyin cad 
ah si uu idiinkaga saaro mugdiyada xagga Nuurka. Oo hubaal, Allaah waa idiin Turid iyo 
Naxariis Badan yahay.
10. Oo maxaad idinku wax ugu bixin weydeen Jidka Ilaahay? Isagoo Allaah leeyahay 
dhaxalka samooyinka iyo arlada? Ma sinna waxaa idinka mid ah kuwaasi wax bixiyey ka 
hor furashadi (Makka) oo diriray, (iyo kuwaa sidaa falay waa’ dambe). Kuwaasi (hore) 
baa ka sarreeya darajo ahaan kuwa wax bixiyey oo diriray markaa kaddib. Intaba se Allaah 
wuxuu u ballan qaaday (abaalgud kan) u wanaagsan. Oo Allaah waa u Xog Ogaal waxa 
aad fashaan.
11. Waa kee kan amaahinaya Allaah amaah wanaagsan, markaas uu u labolaabo, oo wuxuu 
heli doonaa abaalgud aad u wanaagsan?

5. U noqda halka laga helayey nuurka waa noloshii adduunka.
6. Munaafqinimo ama ku dhicitaan fidnooyinka.
7. In sidoo kale Allaah Subxaanahu watacaalaa uu nooleyn karo qalbiga kaddib markuu noqday mid adag oo hanuunin karo qof horey u lunsanaa. 

12. Maalinta aad arki doontaan mu’mi- 
niinta iyo mu’minooyinka-- nuurkoodu 
socdo hortooda iyo midigtooda (Waxaa 
la oran doonaa): ku bishaareysta Maanta 
Beero ay webiyadu hoos qul-qulaan, aad 
ku waari doontaan dhexdeeda weligiin. 
(arrin)kaasi waa Liibaanta Weyn.
13. Maalinta ay munaafiqiinta iyo 
munaafiqooyinka_ ku oran doonaan 
kuwa rumeeyey: Na suga! Oo noo 
oggolaada inaan wax ka qaadanno 
nuurkiinna. Waxaa la oran doonaa: 
Dib ugu noqda gadaashiinna)5(. 
Markaas dalba nuur. Markaas baa 
derbi la yeeli doonaa dhexdooda, leh 
albaab. Gudahiisa yahay naxariis, oo 
debedkiisu yahay cadaab.
14. Waxay (munaafiqiinta) u dhawaaqi 
doonaan (mu’miniinta): Sow ma aanan 
aheyn la jirkiinna idinka? Waxay oran 
doonaan: Haayoo, Laakiinse waxaad 
balayseen nafahiinna)6(, oo nala 
sugteen (ayaan darro nagu dhacda) oo 
shakideen oo hididdiillo been ah baa 
idin hodday jeer uu yimid cadaabka 
Ilaahay idinku gooddiyey, isagoo kan 
hodidda badan (Shaydaan) idinka 
hoday xagga Ilaahay.

15. Marka Maanta furasho la idinkama qaadan doono idinka (munaafiqiinta ah) iyo kuwaa 
rumeyn diiday midna. Oo hoygiinnu waa Naarta, iyada baa ah mudankiinna, oo halka ugu 
xun ah meel la ahaado.
16. Ma waan waqtiga weli u iman kuwa rumeeyey inay quluubtoodu u khushuucaan Xuska 
Ilaahay iyo waxa loo soo waxyooday oo Xaqa ah? oo waa inay ahaanin sida kuwaa la siiyey 
Kitaabka awal hore, waqtigase ku dheeraaday oo sidaa darteed quluubtoodu qallaleen? Oo 
in badan oo ka mid ah waa caasiyaal.
17. Ogaada inuu Allaah siiyo nolol arlada dhimashadeeda kaddib)7(. Waxaan idiin ka 
yeelnay wax cad Aayadaha bal inaad fahantaan.
18. Hubaal ragga bixiya sadaqada iyo haweenka bixiya sadaqada, iyo (kuwaa) amaahsada 
Allaah amaah wanaagsan, waa loo laba-laabi doonaa, oo waxay heli doonaan Abaal gud 
Wanaagsan (Janno).

8. Tafsiir kale oo sax ah waxaa weeye: Oo kuwaa rumeysan Allaah iyo Rusushiisa kuwaas weeye run badnayaasha iyo markhaatiyada Rabbigood agtiis 
9. Looxa Maxfuudka.

19. Oo kuwa rumeeyey Allaah iyo 
Rusushiisa, kuwaa waa iyaga run 
badnayaasha)8( oo kuwa shuhadada 
ah Rabbigood xaggiis, waxay ka 
heli doonaan abaalgudkooda iyo 
nuurkooda. Kuwase rumeyn diida oo 
beeniya Aayadahayaga, waa kuwaa 
qolada Naarta.

20. Ogaada inay nolosha adduunkan 
tahay oo keliya cayaar iyo haasaawe 
iyo qurux iyo isu faan dhexdiinna ah 
iyo ku tartan badsiga maal iyo carruur, 
(mataalkeedu) waa sida roobka soo 
saara naqa, oo waxa uu soo bixiyo 
oo doog ah cajab geliya beereleyda; 
markaas qallala oo aad aragto isagoo 
isu beddellay huruud, markaas kaddib 
noqda xaabo burbur ah. oo Aakhirada 
(waxaa jira) cadaab daran iyo (sidoo 
kale) dambi dhaaf xagga Ilaahay ah 
iyo Raallinnima (diisa), oo Noloshan 
adduunku ma aha waxaan ahayn oo 
keliya raaxo lagu kadsoomo.

21. U tartama dambi dhaaf ah xagga 
Rabbigiin iyo beer ballaceedu yahay 
ballaca cirka iyo dhulka, waxaa loo 
diyaariyey kuwa remeysan Allaah 
iyo Rusushiisa. Kaasi waa Deeqda 
Ilaahay uu siiyo qofkuu doono, Oo Allaah waa Rabbiga leh Deeqda Weyn.

22. Ma jirto masiibo ku dhacda dhulka ama nafahiinna oo aan ku qornayn Kitaab)9(, ka hor 
inta aanaan keenin ifka. hubaal, (arrin) kaa waa wax u fudud Allaah.

23. Si aydaan uga murugoon wixii arrin ah oo idin dhaafay, uguna aydaan farax kibrin 
wuxuu idin siiyey. Oo Allaah ma jecla mid kastoo isla weyn oo faan badan.

24. Kuwaa ah bakhayllada_ oo amra dadka bakhaylnimo. Oo qofkii jeesada (isagoo diidaya 
inuu wax bixiyo ama inuu adeeco Allaah), haddaba hubaal Allaah waa Isaga Hodanka 
deeqtoon, la ammaano.

10. Rasuulkii Alle s.c.w. wuxuu yiri: “Ogaada in Jannadu tahay seefaha hoostooda”. 
11. Waa inayan xaas yeelan, oo iska caagaan , oo dhinac kaga baxaan dadka oo iska joogaan kaniisadda. 
12. Gacanta Ilaahay : Allaah kor ahaaye wuxuu ku caddeeyey Qur’aanka inuu leeyahay tilmaamo gaar ah sida maqal, arag, gacmo, weji, indho, 

iwm. Iyadoo taasi jirto buu iska fogeeyey inuu yahay mid ay suureysan karaan aadmiga. 

25. Waxaan la soo dirnay Rusushayada 
xujooyin cad, oo la soo dejinnay iyaga 
Kitaabka iyo Miisaanka, si ay dadku 
ugu wada dhaqmaan caddaalad. Oo 
waxaan soo dejinnay birta oo xoog 
millateri weyn ku jiro iyo manaafacaad 
uu u leeyahay dadka)10(, iyo in uu 
Allaah muujiyo kan u gargaara Isaga 
iyo Rusushiisa iyagoon arag. Hubaal, 
Allaah waa Xoog Badane, Adkaade 
ah aan laga adkaan.

26. Oo Waxaan soo dirnay Nuux iyo 
Ibraahiim, oo ka yeellay ubadkooda 
dhexdooda Nabinnimada iyo Kitaabka, 
oo waxaa ka mid ah kuwo hanuunsan, 
intooda badanse waa caasiyaal.

27. Oo waxaan soo dirnay iyagoo 
raacaya raadadkooda Rusushayada, 
oo raacinnay iyaga Ciise_wiilkii 
Maryam, oo waxaan siinnay Injiilka. 
Oo waxaan yeellay quluubta kuwa 
raacay isaga nuglaan iyo naxariis iyo 
suufinnimo (adduun ka jeedsi))11(, ay 
iyagu hor billowdeen, Annagu kuma 
aan waajibin iyaga, (iyaga uun baa 
sidaa yeelay) iyagoo doonaya raalli 
ahaanshaha Ilaahay Darteed, mase 
ayan ilaalin dowgii ay laheyd. Markaa 

baan waxaan siinnay kuwoodii ka mid ahaa ee rumeeyey abaalgudkooda, intooda badanse 
waa caasiyaal xaq diid ah.

28. Mu’miniintow! Allaah ka cabsada (oo dhowra xilka uu idin saaray). oo rumeeya 
Rasuulkiisa, Wuxuu (markaa) idin siin doonaa labo saami oo Naxariistiisa ah, oo idiin yeeli 
Nuur aad ugu socon doontaan (si toosan) oo idiin dambi dhaafi. Oo Allaah waa Dambi 
Dhaaf Badane, Naxariis Badan.

29. (Arrinkani waa) si ay ehlu-Kitaabku u ogaadaan inaysan heli karin waxna ka mid ah 
Deeqda Ilaahay, iyo in deeq oo dhan uu ku jiro Gacan Ilaahay)12(, wuxuu siiyaa qofkuu 
doono. Oo Allaah waa Rabbiga leh Deeqda aad u Weyn.

1. Haweentii doodaysey ama dalbeysey gargaarka.
2. Haweeney la yiraahdo Khowlah binti Thaclabah a.k.r. baa waxaa habkan isaga xaaraantinimeeyey ninkeeda Aws bin As-Saamit. markaasay 

waxay u timid Nabiga s.c.w. iyadoo wax ka weydiisanaysa mas’aladan, markaasuu Alle soo dejiyey Aayaddan iyo Aayadda xigta.
3. Eeg sharaxa hoose ee Suuradda 4: Aayadda 92.

Suuradda 58 Al-Mujaadilah)1( 
Waa 22 Aayadood: Madaniyyah 

Bismillaahir Raxmaanir Raxiim

1. Xaqiiq Allaah wuu maqlay 
hadalka tan kaagala doodeysay (dan 
sheeganeysey Nabi Muxammadow) 
arrinka ninkeeda oo u jeedinaysey 
ashtakadeeda xagga Ilaahay. Oo Allaah 
wuu maqlayey wada hadalkiinna. 
Hubaal, Allaah waa wax kasta Maqle, 
Arka wax kasta.
2. Kuwa idinka mid ah ee ku dhawaaqa 
dihaar)2( (si ay uga fogaadaan) 
xaasaskooda, ma aha (xaasaskooda 
kuwa la mid ah) hooyooyinkood. 
hooyooyinkood ma aha cid kale 
aan ahayn kuwii dhalay. Oo hubaal 
hadalkaasi ay leeyihiin waa hadal xun 
iyo been abuur. Oo hubaal, Allaah waa 
Cafis Badane, Dambi Dhaaf badan.
3. Oo kuwa isaga fogeeya afooyinkooda 
hab dihaar ah, markaas doonaya inay 
ka soo noqdaan waxa ay yiraahdeen, 
(waxaa saaran) xoreyn addoon ka 
hor inta aysan is taaban, (arrin) kaa 
waa kan la idinku waaniyo (inaad 
qaadataan). Oo Allaah waa u Xog 
Ogaal waxa aad fashaan.
4. Qofkii se isagu aan helin (addoon uu xoreeyo), waa soon labo bilood oo xiriir ah ka hor 
inta aysan istaaban)3(; ee kan isagu aan awoodin (soonka) waa quudin lixdan qof oo miskiin 
ah. (Arrin) kaa idinkaa leh waa si aad (si dhan) ugu rumeysaan Allaah iyo Rasuulkiisa. Oo 
Kuwani waa Xuduudaha (uu dhigay) Allaah. Oo gaaladu waxay mudan doonaan Cadaab 
xanuun Badan.
5. Hubaal, kuwa khilaafa Allaah iyo Rasuulkiisa waa kuwa la dulleeyey, sida kuwii ka 
horreeyey loo dulleeyey. Oo waxaan xaqiiq soo waxyoonnay Aayado cad, oo gaaladu 
waxay mudan doonaan Cadaab Dulleysa.
6. Maalinka uu Allaah soo bixin doono iyagoo dhan, markaasna u sheegi doono waxay faleen. 
Allaah wuu tiro koobay, halka ay iyagu iska hilmaameen. Oo Allaah wax walba wuu arkaa.

Suuradda 11 Huud 
 Waa 123 Aayadood: Makkiyyah

Bismillaahir Raxmaanir Raxiim

4. Waa inuu og yahay oo ka war qabo xaalkooda iyo sirahooda oo maqlo oo arko.
5. Tani waa tilmaan xaalkii Yuhuudda wax ka degganeyd Madiina ee ku salaamay muslimiinta As-Saamu Calaykum oo macnaheedu yahay dhinta 

halkii ay oran lahaayeen As-salaamu caleykum.
6. Waxaa loola jeedaa sida muuqata hadalka xanta ah iyo xumaan ku tashiga. 
7. Alle ha idiin waasiciyee Naxariistiisa ama jannadiisa gudaheed, ama wax kasta oo wanaagsan.
8. U kaca salaad ama jihaad ama camal kasta oo wanaagsan. 

7. Miyaadan ogaan inuu Allaah 
ogsoon yahay waxa jira samooyinka 
iyo waxa jira arlada? Ma jirto seddex 
faqdaa, uusan isagu aheyn kooda 
afraad)4(, oo ma jiro (faq ka dhex 
dhaca) shan uusan aheyn kooda lixaad, 
oo ma jiraan wax intaas ka yar ama ka 
badan, uusan isagu la jirin (ka war 
heyn) meel ay joogaanba; markaas 
wuxuu u sheegi doonaa waxay camal 
faleen Maalinta Qiyaamaha. hubaal, 
Allaah wax waliba wuu Ogsoon yahay.

8. Miyaadan ogaan kuwa laga reebay 
faqa xun (jeesjeeska iyo shirqoolka), 
markaas ku noqda waxa laga reebay, 
oo ku faqa dhexdooda dambi iyo colaad 
iyo ku caasinta Rasuulka? Oo markay 
kuu yimaadaan waxay kugu salaamaan 
wax uusan Allaah kugu salaamin)5(, 
oo ka yiraahdaan nafahooda: Muxuu 
Allaah noogu cadaabi waayey waxa 
aan niraahno? Naar baa ku filan; ay 
(gali oo) ku guban doonaan. Oo u xun 
meel la ahaado.

9. Mu’miniintow! Marka aad faqeysaan, 
ha ku faqina dambi iyo dulmi fal iyo ku 
caasinta Rasuulka ee ku faqa samaan 
iyo ka joogid (dambiyada) oo Allaah 

ka cabsada, kaasoo Xaggiisa la idiin soo wada kulmin doono.

10. Sideedaba faqa (xun) waa uun (camal) Shaydaan)6(, si uu u murugo geliyo kuwa 
rumeeyey, waxbase ma uu yeeli karo haba yaraatee, inuu Allaah idmo maahee, oo Allaah 
ha isku halleeyaan mu’miniinta.

11. Mu’miniintow! Marka la idinku yiraahdo isugu waasiciya fadhiga kulannadiinna 
gudahood, isu waasiciya. Alle ha idiin waasiciyee)7(. Oo marka la idinku yiraahdo, “Kaca, 
markaa kaca)8(. Allaah wuxuu kor u qaadaa kuwiinna idin ka mid ah ee rumeeyey, iyo 
kuwaa cilmiga la siiyey darajooyin, Oo Allaah waa u Xog Ogaal waxa aad fashaan.

9. Waxay moodayaan in beenahooda la rumeysan doono, oo aan la garan doonin sida waagii nolosha adduunka. 

12. Mu’miniintow! Marka (aad 
dooneysaan) inaad la faqdaan Rasuulka, 
u bixiya wuxuun sadaqo ahaan faqiinna 
ka hor. (Arrin) kaa baa idiin khayr 
badan oo idiin daahirsan. Haddiise 
aydaan helin (wax aad bixisaan) hubaal, 
Allaah waa Dambi Dhaaf Badane, 
Naxariis Badan.
13. Ma waxaad ka walaacdeen 
inaad la baxdaan ka hor la faqiinna 
sadaqooyin? Haddaba marka aydaan 
sidaas falin, oo Allaah wuu idinka 
toobad aqbalay, haddaba ooga salaadda 
oo bixiya sakada oo adeeca Allaah iyo 
Rasuulkiisa. Oo Allaah waa u Xog 
ogaal waxa aad fashaan.
14. Miyaadan ogaan kuwaa iyagu ka 
yeesha xulufo dad caro Ilaahay qaba? 
Ma aha kuwo idinka tirsan idinka 
(Muslimiinta) oo kama tirsana iyaga 
(gaalada), oo waxay ku dhaartaan been 
iyagoo ogsoon. 
15. Allaah wuxuu u diyaariyey iyaga 
cadaab daran. Hubaal; waxa ay falaan 
waa wax fool xun.
16. Waxay ka dhigteen dhaarahooda 
(beenta ah) dabool (ay isku qariyaan). 
markaasay ka weecshaan (dadka) 
jidka Ilaahay, sidaas awgeed waxay 
mudan doonaan cadaab aad u dufeysa.
17. Maalkooda ama caruurtoodu waxna ugama tari doonaan Allaah Xaggiisa, kuwaasi waa 
ehlu Naar, way ku dhex waari doonaan waligood.
18. Maalinka uu Allaah soo bixin doono iyagoo dhan, markaas way u dhaaraan doonaan 
Isaga sida ay idiinku dhaartaan idinka)9(. Oo waxay moodaan inay wax heystaan. Hubaal 
waa iyaga beenaalayaasha.
19. Shaydaan baa ka qaalib noqday, oo ka yeelay inay hilmaamaan xusidda Ilaahay. 
kuwaasu waa xisbiga Shaydaanka. Hubaal, waa xisbiga shaydaanka kuwa ku sugan 
khasaaraha (dhabta ah).
20. Hubaal kuwa khilaafa Allaah iyo Rasuulkiisa; kuwaasu waxay ka mid ahaan doonaan 
kuwa aad loo dulleeyey.
21. Allaah wuxuu qoray (xukmay): hubaal waanu adkaan, Aniga iyo Rusushaydaba. hubaal, 
Allaah waa Xoog Badane, Adkaade ah aan laga adkaan.

10. Ruux ay ku helayaan nolol, waxaana loola jeedaa go’aan adeygga, quwadda gudaha,daahirsanaanta qalbiga,hanuunka, guul, iwm.

***
1. Al-Xashar: Soo kulminta.
2. Waxay Aayaddu tilmaameysaa Yuhuuddii Banii Nadiir, ee ka baxay ballankii ay la galeen Nabiga s.c.w. 

22. Ma heli doontid dad rumeysan 
Allaah iyo Maalinta Dambeysa oo 
haddana jecel kuwa khilaafa Allaah 
iyo Rasuulkiisa, haba ahaadaan 
aabbayaashood ama awlaaddooda 
ama walaalahood ama qaraabadooda; 
kuwaasi (aan jeclaanin) waa kuwa 
quluubtooda iimaanka lagu dhigay, oo 
wuxuu ku xoojiyey Ruux)10( Xaggiisa 
ah. Oo Wuxuu gelin doonaa beero ay 
hoostoodu webiyo qul-qulaan iyagoo 
ay ku dhex waari doonaan weligood. 
Allaah raalli buu ka yahay, oo 
iyaguna raalli bay ka yihiin. Kuwaanu 
waa Xisbiga Ilaahay. Hubaal, Xisbiga 
Ilaahay waa iyaga liibaanayaasha.

Suuradda 59 Al-Xashar)1( 

Waa 24 Aayadood: Madaniyyah

Bismillaahir Raxmaanir Raxiim

1. Wax kastoo jira samooyinka iyo 
wax kastoo jira arlada waxay xurma 
weyneeyaan oo hufaan Allaah. Oo 
waa Isaga Adkaadaha aan laga 
adkaan, Xakiimka ah.

2. Waa Isaga Kan ka soo saaray kuwaa 
rumeyn diiday ee ka mid ahaa Ehlu Kitaabka guryahooda kulan midkii ugu horreeyey)2(. 
Ma aydaan moodeyn inay baxayaan, oo waxay moodeen inay qalcadahooda ka celinayaan 
Allaah. Wuxuuse (xukunka) Allaah uga yimid meel aysan marnaba filayn, oo wuxuu 
ku tuuray argagax quluubtooda, sidaa awgeed waxay ku baabbi’iyeen guryahooda (isla) 
gacmahooda iyo gacmaha mu’miniinta, ee ku cibrad qaata kuwiinaan idinku indhaha 
lahow.
3. Oo haddii uusan Allaah xukumin saaritaanka, Wuxuu hubaal ku cadaabi lahaa 
adduunkan, oo aakhirada waxay la kulmi doonaan cadaabka Naarta.

3. Macnaha waa kama aydaan marin wax dhib ah (dagaal) helitaanka qaniimadaa.
4. Xukunka la xiriira maalka ay ka tagaan cadowga oo la helo dagaal la’aan waa ka duwan yahay kaa lagu xusay Suuradda Al-Anfaal, Aayadda 41aad.
5. Qaraabdada Rasuulka waa kuwaa ka midka ah Banuu Haashim iyo Banuu Muddalib uu Nabigu s.c.w. ka xaaraanshay qaadashada sakada. 
6. Ka hor inta ay muhaajiriintu dhex degin Ansaarta. Kuwaasoo saami laga siiyey qaniimadaa. 

4. (Arrin) kaa waxaa u sabab ah waxay 
khilaafeen Allaah iyo Rasuulkiisa, 
oo qofkii khilaafa Allaah, haddaba 
hubaal Allaah wuu daran yahay 
ciqaabkiisu.
5. Wixii aad goyseen oo ka mid ah 
geedo (hooda) timirta ama aad ka 
tagteen iyagoo ku taagan jirriddeeda, 
waxay ku dhacday Idanka Ilaahay, 
iyo si uu u dufeeyo caasiyaasha (ku 
adkeysta macisda).
6. Oo waxa Allaah uga soo ceshay 
(oo hanti ah) Rasuulkiiisa xaggooda 
uma aydaan qaadin duullaan aad 
ku dagaal gasheen fardo ama awr 
midna)3(, laakiinse Allaah wuxuu ku 
sallidaa Rusushiisa cidduu doono. Oo 
Allaah wuxuu ku leeyahay wax walba 
dushood awood dhan.
7. Oo waxa uu Allaah uga soo 
celiyey Rasuulkiisa xagga dadka 
magaalooyinka)4(, waxaa leh Allaah, iyo 
waxaa iska leh Rasuulka iyo qaraabada 
dhow (ee Rasuulka))5(, iyo agoomaha, 
iyo masaakiinta iyo musaafirka 
(go’doonsan) si uusan (maalku) u 
ahaan wax ku wareegeysta oo keliya 
kuwiinna hodanka ah dhexdood. 
Oo wax kastoo uu Rasuulku idin 
siiyo qaata, oo waxa uu idinka ka reebo ka jooga, oo ka cabsada Allaah. Hubaal, Allaah 
ciqaabkiisu wuu daran yahay.
8. (waxaa qayb ku leh) muhaajiriinta faqiirka ah ee laga soo saaray guryahooda iyo maalkooda, 
doonaya Fadli xag Ilaahay ah iyo raallinima (diisa))6( oo u gargaaraya Allaah iyo 
Rasuulkiisa. Kuwaa waa run badnayaasha.
9. Oo (sidoo kale waxaa qayb ku leh) kuwii degganaa daarta (Al-Madiina) oo (qaatay) 
iimaanka ka hor (intaysan u soo hijroonba). Waxay jecel yihiin kuwa u soo haajiray 
xaggooda, oo ugama helaan wax baahi ah laabahooda ka mid ah waxa (muhaajiriinta) la 
siiyey, waxayse ka hormariyaan (oo uga dooraan) iyaga nafahooda, inkastaba iyagu faqri 
ha hayee. Oo qofkii laga dhowro lexe jeclada naftiisa, waa kuwaa liibaanayaasha.

7. Waa Yahuuddii reer Banuu Qaynuqaac ee horay iyaguna looga raray Madiina.

10. Oo (waxaa qayb ku leh) kuwaa 
yimid iyaga kadambow, iyagoo leh: 
Rabbiyow, Noo dambi dhaaf innaga 
iyo walaaalahayaga nooga horreeyey 
Iimaanka, oo ha u gelin quluubtayada 
wax xumaan tirsi ah kuwa rumeeyey. 
Rabbiyow! Hubaal waxaad Adigu 
tahay Turid Badane, Naxariis Badan.

11. Miyaadan ogaan kuwaa 
munaafiqiinta ah, ku leh kuwaa 
walaalahood ah (shurakadooda) ee 
rumeyn diiday ee ka mid ah ehlu-
Kitaabka: Haddii la idin saaro, innaguna 
(sidoo kale) hubaal waa idin la bixi 
doonnaa, oo ma jirto cidna aan idiin 
maqli doonno weligeed, oo haddii la 
idinla dagaalo, hubaal waan idiin soo 
hiillin doonnaa;. Oo Allaah wuxuu 
Marag ka yahay inay yihiin beenalayaal.

12. Haddii la saaro, lama bixi 
doonaan, oo haddii lala daggaalamo, 
uma soo hiillin doonaan, oo (xitaa) 
hadday u soo hiilliyaan, waxay hubaal 
jeedin doonaan dhabarradooda, oo 
looma gargaari doono.

13. Idinka (mu’miniinta) cabsida ay 
idiinku hayaan laabahooda baa ka 
daran tay ugu hayaan Allaah. (Arrin)

kaa waxaa ugu wacan waa dad aan waxba fahmayn.

14. Idiin lama diriri doonaan dhammaan, inay ku jiraan maahee magaalooyin qalcado leh 
adag ama darbiyo gadaashood. Xumaanta (cadaawada) dhexdooda ah way daran tahay. 
Waxaad mooddaa inay yihiin kuwo wada jira, quluubtoodu se way kala tagsan yihiin. 
(Arrin) kaa waxaa ugu wacan waa dad wax ma garad ah.

15. (Waa) sida mataalka kuwii iyaga wax yar ka horreeyey)7(. Waxay dhadhamiyeen cirib 
xumadii arrinkooda, oo waxay mudan doonaan cadaab aad u xanuun badan.

16. (Munaafiqiinta waa) sida mataalka Shaydaanka, markuu ku yiraahdo aadmiga: gaalow. 
Markase uu (qofku) gaaloobo, wuxuu yiraahdaa: Hubaal anigu barii baan kaa ahay, hubaal 
anigu waxaan ka cabsadaa Allaah, Rabbiga uunanka oo idil.

8. Ceeb aan lahayn iyo wax nuqsaan ah ee Kaamilka ah ama Ammaanlaha.
9. Ama Bixiyaha iimaanka ama nabdoonida. 

17. Sidaa awgeed ciribta labaduba waa 
inay ahaan Naarta gudaheed, iyagoo ku 
dhex waaraya weligood. Waa sidaas 
abaal marinta gar ma qaatayaasha.

18. Kuwa rumeeyayow! Allaah ka 
cabsada (oo dhowra xilka uu idin 
saaray), oo naf walbaa ha eegto waxa 
ay u hormarsatay berritoole, oo Allaah 
ka cabsada. Hubaal, Allaah waa u xog 
ogaal waxa aad fashaan.

19. Oo ha ahaannina sida kuwa 
hilmaamay Allaah, markaasuu ka 
yeelay inay hilmaamaan nafahooda: 
kuwaa waa caasiyaasha madaxa adag.

20. Ma sinna Ehlu-Naarka iyo Ehlu- 
Jannaha. Ehlu-Jannaha waa iyaga 
guuleystayaasha.

21. Haddaan ku soo dejin laheyn 
Qur’aankan buur, waxaad hubaal arki 
lahayd isagoo soo dhacaya la dillaacaya 
cabsida Ilaahay darteed. Oo mataalladan 
waxaan u soo tebinnaa dadka bal inay 
ka fekeraan.

22. Waa Allaah, oo uusan jirin ilaah 
kale Isaga maahee, Ogsoonaha waxa 
aan muuqan iyo waxa muuqda. Waa 
Isaga Kan Naxariis guud, iyo mid 
gaar ahba Naxarisita.

23. Waa Allaah, oo uusan jirin Ilaah kale Isaga maahee, waa Boqorka, Daahirka)8(; 
Kaamilka ka hufan Ceeb oo dhan, Ammaan bixiyaha)9(, Kor ka Ilaashaha, Adkaadaha aan 
laga adkaan, Kan kaba (jababka, ama Kan sandulleeya cadwogiisa oo qahra), Kan iska leh 
weynaan oo dhan, xurmo oo idil waxaa iska leh oo hufan Allaah, wuu ka Sarreeya waxa ay 
la mid dhigaan ee wax la wadaajiyaan.

24. Waa Allaah, Abuuraha, uumaha wax waliba, sawir iyo qaabsiiyaha. Isaga baa leh 
Magacyada aad u wanaagga iyo quruxda badan. Waxa jira samooyinka iyo arlada baa 
xurmo weyneeya oo hufa, oo waa adkaadaha aan laga adkaan, Xakiimka ah.

1. Al-Mumtaxinah: Suuradda wax baarista, hubsiinada, waxaa sidoo kale la yiraahdaa Al-Mumtaxanah: Haweenka la imtixaanay.
2. Xigaalo dhow iyo saaxiibbo.
3. Waxaa idiinku sugan tusaale fiican ee lagu daydo oo la raaco.
4. Ma bannaana mu’miniinta inay u dambi dhaaf dalbaan gaalada. Eeg suuradda An-Nisaa Aayadda 48, iyo Suuradda At-Towba Aayadaha 113-114.

Suuradda 60 Al-Mumtaxinah)1( 

Waa 13 Aayadood: Madaniyyah

Bismillaahir Raxmaanir Raxiim

1. Mu’miniintow! Ha ka dhiganina 
cadowgeyga iyo cadowgiinna xulufo)2(, 
aad u muujisaan kalgacalo, iyagoo 
rumeyn diiday waxa idiin yimid oo Xaqa 
ah, ee u soo saaray debedda Rasuulka 
iyo idinkaba inaad uun rumeyseen 
Allaah, Rabbigiin darteed? haddaad 
u soo baxdeen jihaad Arrinkayga oo 
dalbaysaan Raallinimadeyda (marnaba 
ha ka dhigannina saaxiibbo iyaga), 
waxaad ku qarsataan xaggooda 
kalgaceyl (iyo war gelin) anigu se 
waan ogsoonahay waxa aad qarisaan 
iyo waxa aad muujisaanba; Oo qofkii 
idinka mid ah oo (arrin) kani fala, 
wuxuu xaqiiq ka lumay Jidka Toosan.

2. Hadday idinka awood bataan, 
waxay idiin ahaanayaan (dhaqmayaan) 
cadowyo ahaan, oo idin kula 
soo fidinayaan gacmahooda iyo 
carrabyadooda xumaan, oo waxay jecel 
yihiin inaad gaalowdaan.

3. Qaraabadiinna iyo ilmahiinna waxba 
idiinma tari doonaan Maalinta Qiyaamaha. Wuu idin kala xukumi doonaa. Oo Allaah wuu 
arkaa waxa aad fashaan.

4. Xaqiiq waxaa idiinku sugan ku dayasho wanaagsan Ibraahiim iyo kuwii la jiray)3(, 
markay ku yiraahdeen dadkoodii: Hubaal waxaan innagu barii ka nahay idinka iyo wax 
kasta oo aad caabuddaan aan ahayn Allaah, waanu idin diidnay, oo cadaawd iyo naceyb 
baa ka muudqday dhexdeenna innaga iyo idinka abad ah jeer aad rumaysaan Allaah keliya-
qowlkii Ibraahiim maahee uu ku yiri aabbihi: Waxaan xaqiiq kuu baryayaa dambi dhaaf)4(, 
umase lihi wax awood ah aan wax uun kaaga qabto Allaah horti. Rabbiyow! Adigaynu isku 
kaa halleynay, oo xaggaaga ayaan u soo laabannay, oo waa xaggaagaa noqodka dambe.

5. Rabbiyow! Ha naga dhigin (kuwo ay) fimdeeyaan gaalada, oo noo dambi dhaaf, 
Rabbiyow! Hubaal waa Adiga Adkaadaha aan laga adkaan,Xakiimka ah.

5. Inuu hirgeliyo tani ama waxa uu doonoba.
6. Waxaa loola jeedaa qaniimada, inta aan loo qaybinin qaniimada shan meel, waxaa la siin meherkii ay bixiyeen raggaa dumarkooda ka aadeen 

xagga gaalada.

6. Xaqiiq waxaa idiinku sugan iyaga 
ku dayasho wanaagsan, _uu raaco 
qofkii rajo ka qaba Allaah iyo Maalinta 
dambeysa. Oo qofkii jeesada, haddaba 
hubaal Allaah waa Hodanka deeqtoon, 
la ammaano.
7. Waa intaasoo Allaah dhigo 
dhexdiinna idinka iyo kuwa aad 
cadowga isu aheydeen ee ka midka ah 
gacaltooyo. Oo Allaah wax walba wuu 
Karaa)5(. Oo Allaah waa Dambi Dhaaf 
Badane, Naxariis Badan.
8. Allaah idinkama reebo xagga kuwa 
aan idinkula diririn diinta awgeed oo 
aan idinka saarin guryihiinna, inaad 
u samo fashaan oo ula dhaqantaan 
si caddaalad ah. Hubaal Allaah wuu 
jecel yahay kuwa u dhaqma sida 
caddaalada ah.
9. Allaah wuxuu uun idinka reebaa 
xagga kuwa idinkula dirira diinta 
darteed oo idinka saara guryihiinna, oo 
ku taageera (kuwo kale) saariddiinna 
– (ma aha) inaad ka dhigataan xulufo. 
Oo qofkii ka dhigta xulufo, waa kuwaas 
kuwa ah gar ma qaatayaasha.
10. Mu’miniintow! Markay haweenka 
mu’minooyinka ah idiin yimaadaan 
iyagoo haajiroooyin ah, markaa 
imtixaana (iska hubiya) iyaga; Allaah baa aad u ogsoon iimaankooda; oo haddaad ogaataan 
inay yihiin mu’minooyin dhab ah, markaa ha u celinnana gaalada, uma aha (xaasas) xalaal ah 
iyaga, oo uma aha (nimanka gaalada ah) xalaal iyaga. Siiya se (gaalada) waxa ay bixiyeen. 
Oo ma jiro wax eed ah oo korkiinna ah inaad guursataan markaad siisaan ujuuradooda 
(meherradooda), oo ha heysannina waayo nikaax isuguma kiin xirna haweenka gaalada 
(mushrikiinta) ah, weydiista se (in la idiin soo celiya) waxaad bixiseen (Meher ahaan) oo 
iyaguna (gaalada) ha weydiistaan waxa ay bixiyeen (meher ahaan). Kaasu waa xukunka 
Ilaahay, Isaga baa idin kala xukuma. Oo Allaah waa wax kasta Ogsoone, Xakiim ah.
11. Oo hadday idin dhaafaan wax ka mid ahi afooyinkiinna oo idinka aadaan xagga gaalada, 
oo markaas aad (wax) heshaan, markaa siiya kuwaa ay afooyinkoodu tageen (oo gaalada 
ka aadeen) wax le’eg oo u dhigma waxay bixiyeen (oo meher ah))6(. Oo ka cabsada Allaah 
ee ah Kan aad rumaysan tihiin.

7. Tani waxaa loola jeedaa waxa ay ku falaan gacmahooda iyo lugahooda oo ah been abuur iyo massabidasho oo ah (inay wiil la soo korsaday ama 
zino ku dhashay loo nisbeeyo) haweenta ninkeeda.

***
1. As-Saf: Safafka.
2. Sababta waxaa weeye waxay ka weecdeen xaqa oo diideen hanuunka, markaasuu Allaah weecshay quluubtooda oo ay ka fogaadeen xaqa.

12. Nabiyow! Markay dumarka 
mu’minooyinka ah kuu yimaadaan si 
ay kuula galaan ballan ah inaysan u 
shariiik yeeleyn waxba la jirka Allaah, 
inaysan wax xadeyn, oo zineysaneyn, 
oo aysan dileyn carruurtooda, oo la 
imaaneyn masabbidasho hortood ay ku 
kasbadeen gacmahooda iyo lugahooda 
dhexdood)7(, oo kugu diideyn wax 
wanaag ah, markaa aqbal ballankooda, 
oo uga bari Allaah dambi dhaaf. 
Hubaal Allaah waa Dambi Dhaaf 
Badane, Naxariis badan.

13. Mu’miniintow! Ha ka dhigannina 
saaxiibbo dad qaba Caro Ilaahay. 
Waxay ka quusteen (ajarka) Aakhirada, 
sida ayba uga quusteen gaalada ehlu 
qubuurka ah (la kulanka Alle iyo wax 
khayr ah Aakhiro).

Suuradda 61 As-Saf)1( 

Waa 14 Aayadood: Madaniyyah

Bismillaahir Raxmaanir Raxiim

1. Wax kastoo jira samooyinka iyo 
wax kastoo jira arlada waxay xurmo 
weyneeyaan oo hufaan Allaah. Oo waa 

Isaga Adkaadaha aan laga adkaan, Xakiimka ah.

2. Mu’miniintow! Maxaad u tiraahdaan wax aydaan faleyn?

3. Waa wax uu aad u neceb yahay Allaah inaad ku hadashaan wax aydaan faleyn.

4. Hubaal Allaah wuxuu jecel yahay kuwa ku dirira Jidkiisa iyagoo safaf ah aad mooddo 
dhismo laysku dhajiyey.

5. Oo (xus Nabi Muxammadow) markuu Muuse ku yiri dadkiisii: Dadkaygiyow! Maxaad 
ii dhibtaan idinkoo dhab ahaan ogsoon inaan anigu ahay Rasuulkii Ilaahay xaggiinna loo 
soo diray? Oo markay weecdeen)2(, Allaah wuxuu sababay quluubtooda inay weecdaan. 
Oo Allaah ma hanuuniyo dadka caasiyaasha ah madaxa adag.

3. Axmad waa magac kale uu leeyahay Nabi Muxammad s.c.w.

6. Oo (xus) markuu Ciise, wiilkii 
Maryam, yiri: Ilmahii Israa’iiloow! 
Xaqiiq waxaan anigu ahay Rasuulkii 
Ilaahay xaggiinna loo soo diray, 
xaqiijinaya waxa (la soo dejiyey) 
hortay oo Towraadda ah, idiinkuna 
bishaaraynaya Rasuul imaan doona 
gadaashay oo magaciisu yahay 
Axmad)3(. Markiise uu ula yimid 
Xuoojin cad, waxay yiraahdeen: Kani 
waa sixir iska cad.
7. Oo yaa ka gef badan mid ka been 
sheega Allaah halka isaga loogu baaqo 
Islaamka? Oo Allaah ma hanuuniyo 
dadka gar ma qaatayaasha ah.
8. Waxay rabaan inay ku damiyaan 
Nuurka Ilaahay afafkooda. Allaah se 
waa taam yeeli Nuurkiisa haba nacaan 
gaaladuye.
9. Waa Isaga Kan la soo diray 
Rasuulkiisa hanuunka iyo diinta Xaqa 
ah, si uu uga sare mariyo diimaha 
(kale) oo dhan, haba necbeystaan 
mushrikiintuye.
10. Mu’miniintow! Ma idiin tusaa 
ganac idinka badbaadineysa cadaab 
xanuun badan?
11. (Waa) inaad rumeysaan Allaah, iyo 
Rasuulkiisa (Muxammad), oo u dadaashaan Arrinka Ilaahay idinkoo u huraya maalkiinna 
iyo nafahiinnaba, (arrin) kaa baa idiin khayr badan haddaad og tihiiin.
12. Wuxuu idiin dhaafi doonaa dambiyadiinna, oo idin gelin Beero ay webiyo hoos qul-
qulaan iyo guryo wanaagsan oo ku dhex yaal Beeraha negaya, (arrin) kaa baa ah Liibaanta 
Weyn.
13. Iyo waliba (waxaad heli doontaan) mid kale (oo wanaagsan) aad jeceshihiin, gargaar 
xagga Ilaahay ah iyo guul aad u dhow. Oo u bishaaree mu’miniinta.
14. Mu’miniintow! Ahaada kuwa u gargaara (diinta) Ilaahay, sidii uu ku yiriba Ciise, 
ina Maryam, xertiisii Waa kuwee kuwa iigu gargaaraya (arrinka) Ilaahay? Xertii waxay 
yiraahdeen: Innagaa ah u gargaarayaasha (arrinka) Ilaahay, Markaas bay qayb ka mid ah 
ilmahii Israa’iil rumeeyeen, oo qayb kale gaaloobeen. Markaas Waxaan taageernay kuwii 
rumeeyey ( oo ka adkaadeen) cadowgoodii, oo waxay noqdeen kuwa libtu raacday.

1. Al-Jumcah: Maalinta Jumcaha
2. Ummiyiinta waxaa loola jeedaa Carabta oo ahaa kuwo aan waxna akhriyin, waxna qorin.
3. Waa dayacay xilkooda ka saarnaa inay dhaqan geliyaan waxa ku soo arooray oo amarro ah Kitaabkooda oo ka joogaan waxa laga reebay.
4. Ha yeeshee aan ka faa’idin waxa ku yaal oo xikmad iyo khayr ah. Qofkii hadla maalinta Jumcaha imaamka oo khudbad jeedinaya waa sida 

dameer kutub xambaarsan. Qofkii ku yiraahdana aamus uma jirto Jumcah.
5. Awliyo Ilaahay waxaa loola jeedaa kuwo rumeysan Allaah oo iska jira shirkiga iyo macaasida, awliyo Ilaahay waa gacallo, iyo xulufo Ilaahay. 

Suuradda 62 Al-Jumcah)1( 

Waa 11 Aayadood: Madaniyyah

Bismillaahir Raxmaanir Raxiim

1. Wax kastoo jira samooyinka 
iyo wax kastoo jira arlada waxay 
xurma weyneeyaan oo hufaan Allaah, 
Boqorka, Daahirka, Adkaadaha aan 
laga adkaan, Xakiimka ah.
2. Waa Isaga Kan ka soo saaray 
ummiyiinta)2( dhexdood, Rasuul ka mid 
ah, kaasoo u akhriya iyaga Aayadahiisa, 
oo daahiriya, oo bara Kitaabka 
(Qur’aanka) iyo Xikmadda (Sunnada), 
inkastoo horay ay u ahaayeen kuwo 
ku sugan habow cad.
3. Oo (waxaa kaloo Allaah u diray) 
kuwo kale oo ka mid ah kuwaasoo 
aan weli ku soo biirin. Oo Isagu 
waa Aadkaadaha aan laga adkaan, 
Xakiimka ah.
4. (Arrin) kaa waa Deeqda Ilaahay, uu 
siiyo qofkuu doono. Oo Allaah waa 
kan iska leh Deeqda aad u weyn.
5. Mataalka kuwa la saaray (xilka) 
Towraadda, markaas aan ku camal falin 
oo gabay qaadista (xilkaa))3(, waa sida 

dameer sida kutub badan)4(. Xumaa tusaalaha dadka beeniya Aayadaha Ilaahay. Oo Allaah 
ma hanuuniyo dadka gefka badan.
6. Dheh: Idinka Yuhuudda aheey! Haddii aad sheegataan inaad tihiin awliyo Ilaahay)5(, 
dadka kale ka sokow, haddaba rajeeya dhimasho haddaad run sheegeysaan.
7. Ma se rajeyn doonaan (dhimasho) waxa ay gacmahoodu horay u geysteen darteed, oo 
Allaah waa Ogsoon yahay kuwa gefka badan.
8. Dheh: Xaqiiq dhimashada aad ka carartaan, hubaal waa idin qabsan doontaa, markaas 
baa dib la idiinku soo celin doonaa xagga Ogsoonaha waxa aan muuqan iyo waxa muuqda, 
oo Wuxuu idiin sheegi doonaa waxa aad fali jirteen (oo dhan).

1. Al-Munaafiqiin: Munaafiqiinta (labo wejiilayaasha ama godadka badan).
2. Waxay ugu dhaarteen si ay u dhowrsadaan maalkooda iyo nafahooda oo loo nabad geliyo maadaama ay daahirka muslimiiin yihiin.
3. Sida inay yihiin dogoybo la tiirtiiriyey” waxaa loola jeedaa waxay leeyihiin jirar leh cuquul iyo qalbiyo maran, inkastoo jirkoodu qurxoon yahay 

oo ay cod kar yihiin hadalka heli og.

9. Mu’miniintow! Marka la isugu 
yeero (Aadaanka) salaadda maalinta 
Jimcaha, marka aada xusidda Ilaahay 
oo ka taga ganacsiga, (arrin) kaa baa 
idiin khayr badan, haddaad ogtihiin.
10. Oo markay dhammaato salaadda, 
ku kala faafa arlada, oo dalba wax ka 
mid ah Deeqda Rabbigiin, oo xusa 
Allaah in badan aad liibaantaane.
11. Marka se ay (mar) arkeen ganac 
ama madaddaalo, (Muxammadow) 
waxay u kala yaaceen xaggeeda, 
oo kaa tageen adigoo taagan. Dheh: 
Waxa Allaah uu heysto baa ka fiican 
madaddaallo oo (ka fiican) ganac kasta. 
Oo Allaah waa Kan u wanaagsan inta 
wax irsaaqda.

Suuradda 63 Al-Munaafiquun)1( 

Waa 11 Aayadood: Madaniyyah

Bismillaahir Raxmaanir Raxiim

1. Markay munaafiqiintu kuu 
yimaadaan (Nabi Muxammadow) 
waxay yiraahdaan: Waxaan markhaati 
ka nahay inaad tahay Rasuul 
Ilaahay)2(. oo Allaah waa ogsoon 
yahay inaad tahay Rasuulkiisa, oo 
Allaah wuxuu markhaati ka yahay inay munaafiqiintu yihiin beenaalayaal.

2. Waxay ka dhigteen dhaarahooda gaashaan. Oo sidaas uga weecsheen (dadka) jidka 
Ilaahay. Hubaal xumaan waa waxa ay falayeen.

3. (Arrin) kaa waxaa ugu wacan way rumeeyeen, oo haddana gaaloobeen, markaas baa 
quluubtooda la daboolay, sidaas awgeed wax ma fahmaan.

4. Oo markaad aragto iyaga, muuqaalladooda way ku cajab geliyaan; oo hadday hadlaan, 
waxaad dhageysan hadalkooda, waa sida inay yihiin dogobyo la tiirtiiriyey)3( oo dhar 
la huwshay. Waxay moodaan dhawaaq walba in iyaga loogu dan leeyahay. Waa iyaga 
cadowga, ee ka digtoonow. Allaha baabbi’iyee! Sidee baa loo iilay?



) 555 (

5. Oo marka lagu yiraahdo: Kaalaya, 
Rasuulka Ilaahay ha idiin dambi dhaaf 
dalbee waxay dhinac u jeediyaan 
madaxyadooda, oo waxaad aragtaa 
iyagoo sii jeesanaya oo isla weyn.

6. Waa isugu mid iyaga haddaad u 
dambi dhaaf dalabto iyo haddaadan 
u dambi dhaaf dalbin. Marnaba 
Allaah uma dambi dhaafi doono. 
Hubaal, Allaah ma hanuuniyo dadka 
caasiyaasha ah madaxa adag.

7. waa Iyaga kuwa yiraahda: Wax ha 
ku bixinnana kuwa la jira Rasuulka 
Ilaahay, jeer ay ka kala yaacaan; 
Oo Allaah baa iska leh khasnadaha 
samooyinka iyo arlada, laakiinse 
munaafiqiintu ma fahansana.

8. Waxay yiraahdaan: Haddaan 
u laabanno Madiina, kan aad loo 
sharfo (awooddiisa darteed) wuxuu 
hubaal ka saari doonaa halkaa kan 
aad u hooseeya. Allaah baa se 
iska leh ciso (oo dhan) oo waxaa 
iska leh Rasuulkiisa, oo waxaa leh 
mu’miniinta, laakiinse munaafiqiintu 
ma ogsoona.

9. Mu’miniintow! Yeysan maalkiinnu iyo ilamahiinnu idinka shuqlin xusidda Ilaahay. Oo 
qofkii fala sidaas, haddaba waa kuwaa kuwa ku sugan khasaarada (weyn).

10. Oo ku bixiya (Jidka Ilaahay) wax ka mid ah waxa aanu idin siinnay, ka hor inta aysan 
geeridu u soo dhowaan midkiin oo markaas wuxuu yiraahdaa: Rabbiyow! Haddii aad ii 
dib dhigi lahayd in yaroo muddo ah, markaa waxaan hubaal la bixi lahaa sadaqo oo ka mid 
ahaan lahaa kuwa wanaagsan.

11. Allaah se dib uma dhigo nafna marka waqtigeeda la gaaro. Oo Allaah waa u xog ogaal 
waxa aad fashaan.

1. Waxaa loola jeedaa in lagaaga hormaray oo lagaa qaatay wax aad u qiimo badan. Gaalada marka ay guuldarreystaan, oo mu’miniintu liibaanaan.
2. At-Taqaabun waa magac kale oo loo yaqaan Maalinta Qiyaamaha. 

Suuradda 64 At-Taqaabun)1(

Waa 18 Aayadood: Madaniyyah
Bismillaahir Raxmaanir Raxiim.

1. Wax kastoo jira samooyinka iyo 
wax kastoo jira arlada waxay xurma 
weyneeyaan oo hufaan Allaah. Isaga 
baa leh boqortooyada (runta ah), oo 
Isaga baa leh ammaan idilkeed iyo 
mahadba, oo wax walba Kara.
2. Waa Isaga Kan idin abuuray, oo 
waxaa idin ka mid ah gaal, oo waxaa 
idinka mid ah mu’min. Oo Allaah 
wuu Arkaa waxa aad fashaan.
3. Wuxuu ku abuuray samooyinka iyo 
arlada Xaq, oo idin suureeyey oo 
wanaajiyey suuradahiinna, oo waa 
Xaggiisa Noqodka Dambe.
4. Wuxuu Ogsoon yahay waxa jira 
samooyinka iyo arlada, oo Ogsoon 
yahay waxa aad qarisaan iyo waxa 
aad muujisaan. Oo Allaah waa 
Ogsoonaha waxa ku jira laabaha.
5. Ma wuusan idin soo gaarin warka 
kuwii rumeyn diiday awal hore? 
Markaas waxay dhadhamiyeen cirib 
xumadii arrinkooda, oo waxay mudan 
cadaab xanuun badan?
6. (arrin) kaa waxaa ugu wacan Rusushoodii waxay ula yimaadeen xujooyin cad, waxayse 
yiraahdeen: Ma dad baa na hanuuninaya? markaasay rumeyn diideen, oo jeesadeen, oo 
Allaah waa Hodan Deeqtoon, la ammaano.
7. Kuwa rumeyn diida waxay sheegteen inaan marnaba la soo bixin doonin. Dheh: Haayoo! 
waa igu Rabbigay, hubaal waa la idiin soo bixin doonaa, markaas waxaa la idiin sheegi 
doonaa waxaad fasheen, oo (arrin) kaa Allaah wuu u fudud yahay.
8. Ee rumeeya Allaah iyo Rasuulkiisa iyo Nuurka (Qur’aanka) aan soo waxyoonnay. Oo 
Allaah waa ka war hayaa waxa aad fashaan.
9. Maalinka uu idiin soo kulmin doono idinkoo dhan Maalinka Kulanka, kaasu waa 
maalinka qatooyada qeyrkaa kaa reebta)2(. Oo qofkii rumeeya Allaah oo sama fala- Wuxuu 
ka tiri doonaa dambiyadiisa, oo gelin doonaa Beero ay hoostoodu webiyo qulqulaan ay ku 
dhex waarayaan weligood, (arrin) kaa waa guusha Weyn.

3. Waxay u noqon karaan xaaska ama ilmuhu fidmo aabbayaashood iyagoo ku xambaara inay falaan waxyaalaha la reebay.
4. Nabigu s.c.w. wuxuu yiri: “Markaan wax idin amro la imaada waxa aad kartaan, markaanse wax idinka reebo ka reebtoonaada oo ka fogaada”.

10. Kuwa se rumeyn diiday oo 
beeniyey Aayadahayaga kuwaasu waa 
ehlu-Naar, iyagoo ku dhex waaraya 
weligood. Iyadaana u xun aayotiin 
ahaan.

11. Ma jirto wax masiibo ah oo 
dhacda ilaa waxay ku dhacdaa Idanka 
Ilaahay. Oo qofkii rumeysan Allaah, 
wuxuu hanuuniyaa qalbigiisa (oo xasila) 
oo Allaah wax waliba wuu Ogsoon 
yahay.

12. Oo adeeca Allaah, oo adeeca 
Rasuulka, haddiise aad jeesataan, 
waxaa saaran Rasuulkayaga oo keliya 
Gaarsiin Cad.

13. Allaah! Ma jiro Ilaah aan Isaga 
ahayn, oo Allaah (oo Keliya) ha isku 
halleeyaan mu’miiniintu.

14. Mu’miniintow! Xaqiiq, waxaa ka 
mid ah afooyinkiinna iyo ilmahiinna 
kuwo cadow idiin ah, ee ka digtoonaada! 
Haddiise aad iska cafidaan oo 
saamaxdaan, oo u ceeb asturtaan, 
haddaba hubaal, Allaah waa Dambi 
Dhaaf Badane, Naxariis Badan.

15. Maalkiinna iyo carrurtiinnu waa 
oo keliya imtixaan)3(, Oo Allaah agtiisa 

waxaa ah abaalgud aad u Weyn (Janno).

16. Ee Allaah ka cabsada (oo Dhowra xilka uu idin saaray) intii karaankiinna ah)4(; oo 
dhageysta, oo adeeca, oo wax ku bixiya (Arrinka Ilaahay), idinka naf ahaantiinnay idiin 
roon tahay. Oo qofkii laga badbaadiyo lexe jeclada naftiisa, waa kuwaas liibaanayaasha.

17. Haddaad amaahisaan Allaah amaah wanaagsan, Waa uu idiin laba laabayaa, oo idin 
dambi dhaafi. Oo Allaah waa Mahdin badane, Dul qaad Badan.

18. Waa Ogsoonaha waxa aan muuqan iyo waxa muuqda, Adkaadaha, xakiimka ah.



) 558 (

1. Ad-Dalaaq: Furriinka
2. Haweeni waxaa bannaan in la furo markay dhammeysato caadadeeda oo ka daahir noqoto, ka hor inta aan loo galmoon ama iyadoo uur leh. 
3. Waa inaan lagu dirqin inay baxaan ama is madax furtaan.
4. Sida inay ka xumaadaan waxa ka dhex dhacay ama uu jaceyl hor leh uu galo ninka iyo xaaskiisa. 
5. Inta ay ciddada ku jiraan, waa xaasaska la furay furriin la soo ceshan karo.
6. Xukunkan waxaa sidoo kale soo galaya marka uu ninka dhinto, haweenta uu ninkeeda dhinto iyadoo uur leh, ciddadeeda waa inta ay ka dhasho.

Suuradda 65 Ad-Dalaaq)1(

Waa 12 Aayadood: Madaniyyah

Bismillaahir Raxmaanir Raxiim

1. Nabiyow! Markaad (idinka 
Muslimiinta ahi) furaysaan haweenka, 
fura iyagoo markaas ay (u billaabmeyso) 
ciddadooda)2(, oo u tiriya (si dhan) 
maalmaha ciddada (muddada sugitaanka 
dhiigga), oo Allaah ka cabsada, 
Rabbigiin. Ha ka saarina guryahooda 
(guryaha nimankooda))3(, oo yeysan 
iyagana bixin (intay ciddada ku jiraan 
la soo ceshan karo), inay la yimaadaan 
maahee xumaato cad. Oo kuwaas waa 
xuduudaha (uu dhigay) Allaah. Oo 
qofkii ka tillaaba xuduudaha (uu dhigay) 
Allaah, wuxuu xaqiiq u gefey naftiisa. 
Adigu ma ogid waa intaasoo uu Allaah 
keeno (arrin) kaasi kaddib xaal cusub)4(.
2. Oo markay ciddada dhammaadkeeda 
(ku dhowaadaan))5(, u heysta si la 
yaqaan oo gar ah ama u sii daaya si la 
yaqaan oo gar ah. Oo keena inay marag 
ka noqdaan labo nin oo gar gala oo 
idinka mid ah oo u hagaajiya maragga 
Ilaahay darti. (arrin) kaa waa waxa 
la faray qofkii rumeysan Allaah iyo 
Maalinta dambeysa. Oo qofkii Allaah ka cabsada Wuxuu u yeelaa jid uu kaga baxo (dhib kasta).
3. O ka siiyaa risiq xagga (meelo) uusan fileyn. Oo qofkii isku halleeya Allaah, wuu ku 
filan yahay. Hubaal, Allaah wuu fulaa muraadkiisa. Allaah Wuxuu u yeelay wax waliba 
qaddar iyo waqti go’an.
4. Oo kuwaa aan fileyn xayl (dhiigga caadada) ee ka mid ah haweenkiinna, haddaad shakidaan, 
markaa ciddadooda waa seddex bilood, oo waa (sidoo kale) kuwa aan weli helin dhiigga 
caadada, Oo kuwa uurka leh muddadooda loo qabtay waa intay ka dhigaan (culeysyadooda: 
ka dhalaan))6(. Oo qofkii Allaah ka cabasda wuxuu uga dhigaa arrinkiisa wax fudud.
5. Kaa waa Amarka Ilaahay uu idiin soo dejiyey, oo qofkii ka cabsada Allaah wuxuu ka 
tiraa xumaatooyinkiisa, oo siiyaa ajar aad u weyn (Janno).



) 559 (

7. Eeg sharaxa hoose ee Suuradda 2: Aayadda 233.
8. Macnaha waa tiro la mid ah: toddobo arlo.

  Nabigu s.c.w. wuxuu yiri: Qofkii dulmiyaa oo ku qaata xaq daarro taako dhul ah, waxaa qoorta loo suraa Maalinta Qiyaamaha toddobo dhul”. 

6. Dejiya iyaga (qayb ka mid ah) 
meesha aad deggan tihiin, hadba sida 
karaankiinnu yahay, oo ha dhibina si 
aad u ciriiridaan. Oo hadday leeyihiin 
uur, masruufa intay ka dhigaan 
culeyskooda (dhalaan). Oo hadday 
idiin nuujiyaan (ilmaha), markaa 
siiya kiradooda, oo is fara dhexdiinna 
wanaagga si la yaqaan oo sharciga 
waafaqsan, haddii se aad is khilaafsan 
tihiin, markaa waxaa u nuujin kara 
(aabbaha ilmahiisaas) haweeney kale)7(.

7. Kan hodanka ahi wax ha ka bixiyo 
hodantinnimadiisa, oo qofkii lagu 
ciriirshay risiqiisa (ee faqiir ah), ha 
bixiyo wax ka mid ah waxa uu Allaah 
siiyey. Allaah ma saaro nafna culeys 
aan ahayn qaddar waxa uu siiyey 
ah. Allaah wuxuu keeni doonaa 
dhibaatada kaddib fudayd.

8. Oo badanaa inta magaalo ku 
caasiday Amarka Rabbigeed iyo 
Rusushiisa, markaas aan ugu yeernay 
xisaab daran, oo aan ku cadaabnay 
cadaab adag.

9. Oo waxay dhadhamisay cirib xumadii 
arrinkeeda, oo ciribta arrinkeeda ku 

dambeysey khasaaro.

10. Allaah wuxuu u diyaariyey iyaga cadaab daran. Ee ka cabsda Allaah wax garadkow ee 
rumeeyey. Allaah wuxuu idiin soo dejiyey dhambaal (Qur’aankan).

11. (Oo wuxuu idiin soo diray) Rasuul idiin akhriyaya Aayadaha Ilaahay ee cad, si uu ugaga 
saaro kuwa rumeysan (Allaah iyo Rusushiisa) oo samaha fala mugdiyada xagga nuurka; Oo 
qofkii rumeeya Allaah oo sama fala, Wuxuu gelin doonaa Beero ay hoostoodu webiyo qul-
qulaan iyagoo ku dhex waaraya waligood. Allaah Waa u wanaajiyey isagaa Risiqa.

12. Waa Allaah Kan Isagu abuuray toddoba samood, oo arlada intaa oo kale (ka 
abuuray))8(. Amarkiisu wuxuu ku soo degaa dhexdooda, si aad u ogaataan inuu Allaah 
wax walba Karo, iyo in Allaah ku koobay wax walba cilmi.

1. At-Taxriim: Iska xaaraantinimeyn.
2. Inaad sameysaan kafaara gud:. Xagga kafaara gudka la bixinayo: akhri Suuradda 5: Aayadda 89
3. Saa’ixaat waxaa lagu fasiray soomanooyin. Waxaa sidoo kale lagu fasiray kuwa u soo haajira Ilaahay Darti.

Suuradda 66 At-taxriim)1(

Waa 12 Aayadood: Madaniyyah

Bismillaahir Raxmaanir Raxiim

1. Nabiyow! Maxaad uga xarrimeysaa 
(Naftaada) waxaa uu Allaah kuu 
xalaaleeyey adigoo doonaya raallinimada 
xaasaskaaga? Oo Allaah waa Dambi 
Dhaaf Badane, Naxariis badan.

2. Allaah wuxuu horeyba idiinku 
jideeyey (Muslimiintow) furidda 
dhaarahiinna)2(. Oo Allaah waa 
Gargaarihiin, Oo waa Isaga wax 
walba ogsoonaha, Xakiimka ah.

3. Oo (xusuuso) markuu Nabigu uu 
ku qarsaday war sir ah mid ka mid ah 
xaasaskiisa, markase ay u sheegaty 
(mid kale) warkaa, oo Allaah u 
muujiyey isaga, wuxuu xusay qaar ka 
mid ah waxay sheegtay oo iska daayey 
qaar. Oo markuu u sheegay arrinkaa, 
waxay tiri: Yaa kuu sheegay kani? 
Wuxuu yiri: Waxaa ii sheegay Wax 
walba Ogsoonaha, War qabeenka ah.

4. Haddaad labadiinna (xaas) Allaah 
u noqotaan idinkoo toobad keen ah, 
haddaba dhabtii qalbiyadiinnu way 
weecdeen; haddiise aad isu kaalmeysataan isaga lidkiis, hubaal, Allaah baa ah Gargaarihiis 
iyo Jabriil iyo mu’miniinta wanaagsan, _oo malaa’igta (kale) baa intaas kaddib caawiye u ah.

5. Waa intaasoo, Rabbigi, hadduu (Nabigu) idin furo (idinkoo dhan), idiinkaga beddelo 
xaasas idinka khayr badan, muslimooyin ah, mu’minooyin, daacad ah, soo noqosho badan, 
caabidooyin, soomooyin ah)3(, leh garoobbo iyo bikrooyin.

6. Mu’miniintow! Ka dhowra nafahiinna iyo eheladdiina Naar shidaalkeedu yahay dad iyo 
dhagaxaan, oo ay u xilsaaran yihiin malaa’ig ad-adag oo daran, kuma ay caasiyaan Allaah 
wuxuu ku amro iyaga, fala se waxa loo amro.

7. Gaalooy! Ha cudur daarannina Maanta. Waxaa uun la idinka goyn waxa aad fali jirteen.

4. Xagga arrimaha iimaanka ee ma aha gogosha, iwm.

8. Mu’miniintow! U noqda 
Allaah noqosho daacad ah, Waa 
intaasoo Rabbigiin idin ka tiro 
xumaatooyinkiinna, oo idin geliyo 
Beero ay hoostoodu webiyo qul-
qulaan, Maalinka uusan Allaah hoojin 
doonin Nabiga iyo kuwa la rumeeyey, 
nuurkoodu wuxuu socon doonaa 
hortooda, iyo xagga gacmahooda 
midig waxay oran doonaan: Rabbiyow! 
Noo dhammeystir nuurkayaga oo noo 
dambi dhaaf. Hubaal, Adigu wax 
walba waad Kartaa

9. Nabiyow! Aad ula halgan gaalada 
iyo munaafiqiinta oo ku ad-adkow, oo 
hoygoodu waa Naar,_ iyadaana u xun 
meel la ahaado. 

10. Allaah wuxuu tusaale ugu soo 
qaataa kuwa gaaloobay, xaaskii Nuux 
iyo xaaskii Luud; waxay labaduba 
hoos joogeen labo addoon oo ka 
mid ah addoomahayaga wanaagsan, 
wayse khiyaaneeyeen iyaga)4(, marka 
(anbiyadaa) waxba iyagu ugama ay 
tarin (xaasaskoodii) xagga Ilaahay. 
Oo waxaa la yiri: La gala labadiinnuba 
Naarta kuwa galaya.

11. Oo Allaah wuxuu ugu soo qaataa tusaale kuwa rumeeyey, xaaskii Fircoon; markay 
tiri: Rabbiyow! Iiga dhis agtaada guri jannada gudaheeda, oo iga samata bixi Fircoon iyo 
camalkiisa, oo iga samata bixi dadka gefka badan.

12. Iyo (mataalka) Maryam, gabadhii Cimraan taasoo xafidday jirkeeda; markaasaan ka 
afuufnay (jeebka cambuurkeeda) arrinkaasoo aan u xil saarnay malaggayaga (Jabriil) oo 
waxay rumeysay Kelmedihii Rabbigeed iyo Kutubtiisa, oo ka mid aheyd kuwa daacadda 
ah hoggaansan.

1. Al-Mulk: Xukunka, Boqortooyada, hanashada, lahaanshada, iwm
2. Xiddigahaa waa qurux iyo ilaalo.
3. Laga fogeeyey wax khayr ah oo dhan ama wax Naxariis Ilaahay ah.

Suuradda 67 Al-Mulk)1( 
Waa 30 Aayadood: Makkiyyah

Bismillaahir Raxmaanir Raxiim

1. Waxaa barako (oo dhan iska leh 
oo bixiya) Kan Isagu uu Gacantiisu 
ku jiro xukunka (gebigiba), oo wax 
walba Kara.
2. (Ee ah) Kan abuuray geeri iyo nolol, 
si uu idiin imtixaano bal kiinna idiinku 
camal wanaagsan. Oo waa Awood 
Badnaha, Dambi Dhaafka Badan.
3. (Ee ah) Kan abuuray toddobada 
samooyin oo midba midka kale ka 
korreeya. Ma ku arkeysid abuurka 
Raxmaanka wax isdhaafsanaan ah. Ee 
ku celi araggaaga (samada): Miyaad 
ku aragtaa wax dil-dillaac ah?
4. Misna ku celi araggaaga mar kale iyo 
mar kale, araggaagu adiga buu kugu 
soo laaban isagoo hooseeya oo daallan.
5. Oo Waxaan xaqiiq ku qurxinnay 
samada soke nalal (xiddigo), oo 
Waxaan ka dhignay gantaallo lagu 
gano shayaadiinta)2(, oo u diyaarinnay 
iyaga cadaab hureysa.
6. Oo waxay leeyihiin kuwa rumeyn 
diiday Rabbigood cadaabka Naarta, 
oo u xun meel la ahaado.
7. Marka lagu tuuro gudaheeda, waxay ka maqlaan hinraag daran, iyadoo kar- karaysa.
8. Waxay ku sigataa inay la kala baxdo oo soocanto caro. Mar kastoo koox lagu tuuro, 
wuxuu waardiyaheeda su’aalaa: Ma wuusan idiin imaan dige?
9. Waxay oran doonaan: Haayoo, dige waa noo yimid, waanse beeninnay oo niri: Allaah ma 
soo dejin wax (waxyi ah), idinkuna kuma aad sugnidin waxaan ahayn habow aad u weyn.
10. Oo waxay oran doonaan: Haddaan wax maqli lahayn ama garan lahayn, kama aanu mid 
ahaaneyn ehlu Naarka.
11. Markaasay waxay qirtaan dambigooda, ee waa u fogaansho)3( dadka naarta Hureysa.
12. Hubaal kuwa ka baqa Rabbigood sir (iyo saaqba) waxay leeyihiin Dambi Dhaaf iyo 
Ajar aad u Weyn (Janno).

4. Tafsiirka kale waxaa weeye: miyuusan ogeyn xaalka kuwa uu abuuray?
5. Sida dhul gariirka. 

13. Oo qariya hadalkiinna ama muujiya, 
hubaal, Waa Ogsoon yahay waxa ku 
jira laabaha.
14. Miyuusan Kan abuuray aqoonin)4(? 
Isagoo ah gun ogaha, ka War Haya 
(wax walba).
15. Waa Isaga Kan idiinka dhigay dhulka 
hayin, ee ku socda aagaggiisa waasica 
ah, oo wax ka cuna risiqiisa, oo Xaggiisa 
buu ahaan doonaa u soo Bixiddu. 
16. Ma waxaad aamin ka tihiin in Kan 
Isagu (Allaah ee ka kor ah) samada 
idinla gooyo arlada,oo markaas idin 
la dhaqdhaqaaqdo)5(? 
17. Mise waxaad aamin ka tihiin in 
Kan (Allaah ee ka kor ah) samada, 
uu idiin soo diro dabeyl kulul oo 
dhagxaan wadata? Marka waad ogaan 
doontaan sida uu u ahaa ( mid daran) 
Digniinkeygu?
18. Oo waxaa beeniyey kuwii ka 
horreeyey (oo la halaagay),ee sidee 
buu u ahaa (mid daran) diiddadeyda.
19. Mawaysan arag shimbiraha 
korkooda ah ee (baalashooda jawiga 
ku) fidiya oo (mar marna) isku soo 
laaba? Ma jiraan wax haya iyaga aan 

aheyn Raxmaanka (Allaah). hubaal, wax walba wuu Arkaa.
20. Ama waa kee kan idiin noqon kara ciidan idiin soo gargaara aan ahayn (Allaah) 
Raxmaanka ah? Gaaladu kuma sugna waxaan aheyn kadsoonaan.
21. Ama waa kee kaa idin siin risiq haddii uu Isagu ceshado Risiqiisa? Mayee, waxay ku 
adkeysteen kibir iyo didmo.
22. Ee ma mid ku socda isagoo u dhacsan wejigiisa, baa hanuunsan mise mid ugu socda si 
quman Jid Toosan? 
23. Dheh: Waa Isaga Kan idin uumay, oo idiin yeelay maqalka iyo aragga iyo laabaha 
(garashada). Wax yar baad mahad naqdaan.
24. Dheh: Waa Isaga Kan idinku tarmiyey dhulka, oo Xaggiisa baa la idiin soo kulmin doonaa. 
25. Oo waxay yiraahdaan: Goorma baa gooddigani la fulin doonaa haddaad run sheegaysaan?
26. Dheh: Allaah uun baa Ogsoon (waqtigeeda) oo anigu waxaan ahay uun dige iska cad.

1. Al-Qalam: Qalinka, waxaa sidoo kale Suuraddan loo yaqaan Nuun.                           2. Eeg sharaxa hoose ee Suuradda 2: Aayadda 1.

27. Markayse arkaan isagoo ku soo 
dhow, wejiyada kuwa rumeyn diida 
waxay ahaan doonaan kuwo ka xun, 
oo waxaa lagu oran doonaa: Waa kan 
waxaad u yeeran jirteen.
28. Dheh (Nabi Muxammadow): Bal 
ii sheega haddii Allaah i halaago aniga 
iyo inta ila jirta, ama noo naxariisto, 
bal yaa ka badbaaadin kara gaalada 
cadaab xanuun badan?
29. Dheh: Waa Raxmaanka (Allaah), 
waanu rumeynay, oo isaga baan isku 
halleynay. Marka waad ogaan doontaan 
waa kee kan ku sugan habow caddaan ah.
30. Dheh: Bal ii sheega hadday biyihiinnu 
(dhulka ku) guraan, waa kee kan idiin 
keenaya biyo soconaya?

Suuradda 68 Al-Qalam)1( 
Waa 52 Aayadood: Makkiyyah

Bismillaahir Raxmaanir Raxiim

1. Nuun)2(. Waxaan ku dhaartay Qalinka 
iyo waxa ay (malaa’igtu) qoraan.
2. Ma ahid (Nabi Muxammadow) waa igu 
Nicmadda Rabbigaaye, nin waalan.
3. Oo hubaal waxaad leedahay ajar aan 
weligii go’i doonin.
4. Oo hubaal waxaad ku sugan tahay dabeecad aad u sarreysa.
5. Marka waad arki doontaa, iyaguna (sidoo kale) way arki doonaan,
6. Kiinna idinka mid ah uu fidmeeyey (shaydaan). 
7. Hubaal, Rabbigaa baa dhab u Ogsoon, kan ka dhumay Jidkiisa, oo Isaga baa dhab u 
ogsoon kuwa hanuunsan.
8. Ee ha adeecin beeniyayaasha.
9. Waxay jecel yihiin inaad ka soo dabacdo (halkaaga), si ay iyaguna (sidoo kale) ugu soo 
dabcaan (xaggaaga).
10. Oo ha adeecin mid kastoo qiimo laheyn dhaar badan.
11. (Oo) xamasho badan, u socod badan dira diro (nebiibnimo).
12. Khayr diid ah, xad-gudbe,dambi badan.
13. macangag ah,_intaasoo dhan ka sokow kolan ah sheegta cid uusan ka dhalan.
14. Inuu lahaaday darteed maal iyo wiilal.
15. Marka Aayadahayaga loo akhriyo, wuxuu yiraahdaa: waa sheekooyinkii dadkii hore.
16. Waxaanu ka calaameyn doonnaa san- qaroorka dushiis.



) 565 (

17. Hubaal Waanu imtixaannay sidii 
aanu u imtixaannay dadkii iska lahaa 
beerta, markay ku dhaarteen inay 
goostaan miraha (beerta) aroorta horeba.
18. Iyagoo aan sameyn reebitaan.
19. Markaasaa waxaa uga yimid (beertii) 
musiibo (dab) xagga Rabbigaa iyagoo 
hurda.
20. Markaasay Waxay noqotay wax la 
goostay oo kale.
21. Oo waxay isu dhawaaqdeen subaxnimadii,
22. iyagoo leh: Ku kallaha beertiinna 
haddaad goosanaysaan miraha.
23. Markaas bay tageen iyagoo hoos u 
dhigaya codkooda,
24. Iyagoo isku leh: Waa inuusan hal 
qof oo miskiin ah idiin soo gelin maanta.
25. Oo waxay kallaheen subaxii horeba, 
iyagoo (isu heysta) inay karaan.
26. Markayse arkeen (beer) tii, waxay 
yiraahdeen: Xaqiiq waanu soo dhunnay.
27. Bal, waa nala hoojiyey.
28. Koodii u wanaagsanaa baa yiri: 
Miyaan idinku oran:(Allahiin) xurmo 
weyneeya?
29. Waxay yiraahdeen: Xurmo oo idil 
waxaa iska leh oo hufan Rabbigeen. 
xaqiiq waxaanu ahayn kuwo gefsan.
30. Markaasaa qaarba qaar ka hor 
jeesaday, iyagoo is eedeynaya.

31. Waxay yiraahdeen: Magaceen ba’ye, xaqiiq waxaanu ahayn kuwo xadgudbay.
32. Waase intaasoo uu Rabbigeen noogu beddelo beer ka wanaagsan tani. Hubaal 
Rabbigeen baanu rajo ka leennahay.
33. Waa sidaas cadaabka (adduunkan), oo hubaal cadaabka Aakhiradaa ka sii weyn, hadday 
ogaan lahaayeen.
34. Hubaal kuwa wanaagsan ee ka dhowrsada (shirkiga iyo macaasida) waxay leeyihiin 
Rabbigood agtiisa beero barwaaqo ah.
35. Ma waxaan haddaba ka yeelnaa Muslimiinta sida dambiilayaasha?
36. Muxuu (arrinkiinnu) yahay? Sidee baad wax u xukuntaan?
37. Mise waxaad heysataan kitaab aad ka akhrisataan;
38. Inaad hubaal leedihiin waxaad doorataan?
39. Mise ballamo adag ayaad naga heysataan dusheenna ah gaaraya ilaa Maalinta Qiyaamaha 
inaad hubaal leedihiin waxaad xukuntaan?
40. Weydii kooda uga ah arrinkaas damiin.
41. Mise waxay leeyihiin shariigyo, haddaba ha keenaan shariigyadooda, hadday run sheegayaan.
42. Maalinta marka dhudhunka la feydo oo loogu yeero sujuud, mase ahaan doonaan (gaalada) 
kuwo kara.

1. Al-Xaaqqah: Xaqiiqda dhabta ah,waa magac kale oo loo yaqaan Qiyaamaha.
2. Qarax daran oo wata qeylo xoog leh oo ay la dhintaan dadka.

43. Indhahoodu waxay ahaan doonaan 
kuwo hoos u soo rogan, dulli baa 
dabooli; oo waxaa loogu yeeri jirey 
sujuud iyagoo weliba fayow.
44. Ee ii daa Aniga (Nabi Muxammadow) 
(arrinka) qofkii beeniya hadalkan 
(Qur’aanka); waxaan ka soo qaban 
doonnaa si heerar ah meel aysan ka fileyn.
45. Oo Waxaan siin doonaa waqti. 
hubaal, tabteydu waa mid sugan.
46. Mise ma waxaad weydiisataa 
ujro, sidaa awgeed bay la culaabeysan 
yihiin deyn?
47. Mise ma waxay hayaan cilmiga waxa 
aan muuqan, sidaas darteed iyagu qoraan?
48. Ee u sug si samir leh Xukunka 
Rabbigaa, (Nabi Muxammadow) oo 
ha noqonnin sida rafiiqii kalluunka 
(Nabi Yuunus),_ markuu dhawaaqay 
isagoo walbahaarsan, 
49. Haddii aysan Nicmad (naxariis) 
xagga Rabbigi ah haleesheen, waxaa 
hubaal lagu tuuri lahaa bannaanka 
(xeebta) isagoo ceebeysan.
50. Waxaase doortay Rabbigiis, oo ka 
mid yeelay kuwa wanaagsan.
51. Oo xaqiiq kuwa rumeyn diida 
waxay sigaan inay kugu sedbiyaan 
indhohooda, markay maqlaan 
Dhambaalka; oo waxay yiraahdaan: 
Kani hubaal wuu waalan yahay.
52. Ma se aha wax kale aan aheyn Waano ku socoto ummadaha oo dhan.

Suuradda 69 Al-Xaaqqah)1(

Waa 52 Aayadood: Makkiyyah
Bismillaahir Raxmaanir Raxiim

1. Midda dhabta ahi ee dhaceysa!   2. Waa maxay midda dhabta ahi?
3. Oo maxaad ka og tahay waxa ay midda dhabta ahi tahay!
4. Thamuud iyo Caad waxay beeniyeen musiibada garaaceysa(quluubta_Qiyaamo).
5. Marka ma Thamuud, waxaa lagu halaagay qeylo weyn oo xad dhaaf ah)2(.
6. Ma Caad se, waxaa lagu halaagay dabeyl qeylineysa aad u daran.
7. Oo uu (Allaah) ku salliday korkooda toddoba habeen iyo siddeed maalmood oo xiriir ah; 
sidaas darteed waxaad arki lahayd dadkiiyoo halkaas u daadsan af gambi (iyagoo baqti ah) 
la moodo jirrido timreed dhacay.
8. Ee miyaad aragtaa wax ka haray?

9. Oo waxaa la yimid dambiyo (waaweyn) 
Fircoon iyo kuwii ka horreeyey iyo ma- 
galooyinkii la daba rogay (Qoomu Luud).
10. Oo waxay caasiyeen Rasuulkii 
Rabbigood, markaasuu qabtay qabasho 
aad u daran.
11. Hubaal markay biyuhu soo fataheen, 
waxaan idinku qaadnay (awoowayaalkiin) 
Doonnidii (uu sameeyey Nuux) 
12. Si aan idiinkaga dhigno waano, 
oo u xafiddo dheg wax maqasha oo u 
fahanto.
13. Ee marka Buunka la afuufo 
afuufitaan hal ah. (afuufka hore),
14. Oo dhulka iyo buuraha la qaado, 
oo lagu simo burburin mar keliya ah.
15. Maalintaa bay Dhacdada (Qiyaamaha) 
dhici doontaa.
16. Oo samadu way dillaaci (furmi), 
waayo maalintaasi waa daciif. 
17. Oo malaa’igtu waxay ahaan agagaaraheeda, 
oo waxaa ku sidi doona Carshiga Rabbigaa 
korkooda Maalintaas siddeed (malag).
18. Maalintaas waxaa la idiin soo bandhigi 
doonaa (garsoor), ma jiro wax qarsoon 
oo dhexdiinna ku qarsoonaan doona.
19. Ee ma kan laga siiyo Kitaabkiisa 
gacantiisa midig wuxuu oran doonaa: 
Hooyoo, akhriya Kitaabkeyga.
20. Hubaal anigu waan hubay inaan la 
kulmayo Xisaabteyda.

21. Marka wuxuu dhex ahaan doonaa nolol uu ku raalli yahay.
22. Beer sare gudaheed ah,
23. Miraheedu aad u goosi dhow yihiin.
24. (Waxaa lagu oran doonaa) Cuna oo cabba idinkoo faraxsan, waa waxaad horay u falateen 
maalmihii tegaye.
25. Ma kan se laga siiyo Kitaabkiisa gacantiisa bidix wuxuu oran doonaa: Alla haddaan 
marnaba la I siiyeen Kitaabkeyga.
26. Oo aan ogaadeen, waxa ay xisaabteydu tahay?
27. Alla haddii taa iyada ahi (dhimashadii) ahaan laheyd dhammaadkeyga.
28. Maalkeygii waxba iima tarin.
29. Awooddeydii waa iga tagtay.
30. (Allaah wuxuu oran doonaa): Qabta isaga oo xir-xira.
31. Markaas dabka ololoya ku tuura.
32. Markaas silsilad ballaceedu yahay toddobaatan dhudhumood geliya.
33. Hubaal ma uu rumeynsneyn Allaah, Sarreeyaha Weyn.
34. Oo ma dhiirra gelin jirin quudinta miskiinka.
35. Sidaa awgeed kuma laha halkan maanta wax saaxiib run ah.

1. Al-Macaarij: Waddooyinka kor loogu baxo cirka waa kuwa ay malaa’igta u maraan aadista samooyinka.
2. Aakhirada, waayo gaaladu waxay ka hor yimaadeen Nabiga s.c.w. iyagoo ka dalbay inuu ku keeno cadaab dushooda.

36. ama wax cunno ah milil iyo malax 
ma’ahee.
37. Aanay cidi cunin geflowyada Maahee.
38. Ee waxaan ku dhaartay waxa aad 
aragtaan.
39. Iyo wax aydaan aragba,
40. (In) xaqiiq (Qur’aanku) yahay hadal 
(Ilaahay) uu keenay Rasuul sharaf leh.
41. Oo ma aha hadal gabyaa, yaraa 
inta aad rumeysaan.
42. ama hadal wax sheege, yaraa inta 
aad xusuusataan.
43. Waa waxyi ka yimid xagga Rabbiga 
uunanka.
44. Oo haddii uu (Muxammad) naga 
been sheegi lahaa;
45. Waxaan ku qaban laheyn gacanta 
Midig.
46. Markaas waxaan goyn laheyn 
halbowlaha.
47. Oo ma jiro axad idinka mid ahi oo 
naga celin lahaa isaga.
48. Oo xaqiiq (Qur’aanku) waa u waano 
kuwa wanaagsan ee ka dhowrsada xumaha.
49. Oo xaqiiq waan ognahay inay 
idinka mid yihiin kuwo beeniya.
50. Oo xaqiiq wuxuu ahaan doonaa (arrin 
u keena) qoomamo kuwa aan rumeysnayn.
51. Oo xaqiiq waa dhab la hubo.
52. Ee xurmee oo huf Magaca Rabbigaa,Weyn. 

Suuradda 70 Al-Macaarij)1( 
Waa 44 Aayadood: Makkiyyah

Bismillaahir Raxmaanir Raxiim

1. Weydiiste baa wuxuu (Allaah) ka dalbay cadaab ku dhici raba)2( (in loo soo dedjiyo).
2. Gaalada, (cadaabkaasoo) ayan jirin wax ka celin doona; 
3. (Ka iman) xagga Ilaahay, Rabbiga waddooyinka kor loogu koro leh.
4. Malaa’igta iyo Ruuxu kor u koraan Xaggiisa Maalin qaddarkeedu dhan yahay konton kun oo sano.
5. Ee Samir _samir wanaagsan.
6. Hubaal waxay u arkaan wax aad u fog. 7. Waxaan se u aragnaa mid aad u dhow.
8. Maalinta ay samadu noqon sida saliid gufar/haraa ah. 
9. Oo buuruhu noqon sida cudbi la dhilay. 10. Oo Saaxiib iswareysan doonin saaxiib.

11. Inkastoo ay is arkayaan. dambiilahu 
wuxuu jeclaan doonaa inuu isaga furto 
cadaabka Maalintaasi carruurtiisa.
12. Iyo xaaskiisa iyo walaalki.
13. Iyo kuwo u xiga qaraabo ahaan ee 
siiya meel uu hoydo,
14. Iyo waxa dhulka jira oo dhan 
markaas si uu isagu u badbaado.
15. Mayee! Hubaal waa Naar ololeysa.
16. Diireysa (haragga) madaxa (iyo jirka).
17. Waxay u yeeri kan (ka) jeestay 
(xaqa) oo isaga tagey (daacada Ilaahay). 
18. oo maal kulmiyey oo kaydshay.
19. Hubaal Aadmigu waxaa lagu 
abuuray sabar yaraan iyo walaac.
20. Marka uu dhib taabto waa sabar 
yar yahay.
21. Oo marka uu khayr helo waa 
masuug badan yahay.
22. Kuwa dhowra salaadda maahee.
23. Kuwaasoo ku sugan ee daa’ima 
salaaddooda.
24. Oo ah kuwa maalkooda uu ugu 
jiro qayb la yaqaan.
25. Kan tuugsada, iyo kan aan wax heysan.
26. Oo ah kuwaa rumeysan Maalinta 
abaal marinta.
27. Oo ah kuwa ka baqa cadaabka 
Rabbigood. 

28. Hubaal Cadaabka Rabbigaa waa wax aan aamin laga aheyn. 
29. Oo ah kuwa ilaaliya xubnahooda gaarka ah.
30. Xagga xaasaskooda ma’ahee ama kuwaa ay gacmahoodu midig hantaan,_oo (markaa) 
hubaal ma laha wax eed ah.
31. Qofkii se isagu doona wax dhaafsiisan intaa, haddaba waa kuwaa kuwa xadgudbayaasha ah.
32. Oo waa kuwaa ilaaliya ammaanooyinkooda iyo ballamahooda;
33. Oo waa kuwa iyagu si toosan u guta markhaatiyadooda;
34. Oo waa kuwa iyagu xafida oo dhowra salaaddooda,
35. Kuwaas waxay ahaan doona Beero gudahood, lagu sharfo.
36. Muxuuse arrinkoodu yahay kuwaa rumeyn diida waa iyaga u soo degdega’hareeraheeda’e 
(Muxammadow).
37. (Inay fariistaan) xagga midigtaada iyo bidixdaada iyagoo koox koox kala baxsan ah?
38. Ma wuxuu qof walba oo iyaga ka mid ahi rabaa in laga yeelo inuu galo Jannada barwaaqada ah?
39. Mayee, hubaal Waxaan ka abuurnay waxa ay og yihiin.
40. Mayee se! Waxaan ku dhaartay Rabbiga (dhammaan) bariyada iyo galbeedyada inaan 
xaqiiq Karno;

1. Nuux: waa Nabi Nuux c.s.
2. Iyagoo diidayey inay fiirshaan ama dhageystaan.
3. Wuxuu Nuux c.s. la soo maray ku baaqiisa Islaamka heerar iyo xaalado kala duwan: 

41. Inaan ku beddelno (kuwo kale) oo 
ka wanaagsan;oo ma ahin kuwo laga 
hor maro
42. Ee isaga tag iyaga keligood ha 
dhex galaan baadlikooda oo ha 
iska cayaaraan, intay kala kulmaan 
Maalinkooda loogu gooddiyey.
43. Maalinka ay ka soo bixi doonaan 
qubuuraha dhaqso sida inay u socdaan 
xagga sanamo la taagay, iyagoo degdegaya.
44. Indhahoodu rogan yihiin, dulli baa 
dabooli doona (korka oo dhan)! Kaasi 
waa Maalinkii loogu gooddinayey.

Suuradda 71 Nuux)1( 
Waa 28 Aayadood: Makkiyyah

Bismillaahir Raxmaanir Raxiim

1. Hubaal Waxaanu u soo dirnay 
Nuux dadkiisii (Annagoo leh): U dig 
dadkaaga inta aysan u iman cadaab 
xanuun badan.
2. Wuxuu yiri: Dadkaygiiyow! Hubaal 
waxaan anigu idiin ahay dige cad.
3. Ee caabuda Allaah, ka cabsada oo 
dhowra (xilka uu idin saaray), oo i 
adeeca.
4. Wuxuu (Allaah) idinka dhaafi 
doonaa dambiyadiinna, oo idiin dib dhigi ilaa muddo magacaaban. hubaal, muddada 
Allaah (gooyey) markuu yimaado lama dib dhigo, waase haddii aad og tihiin.
5. Wuxuu yiri: Rabbiyow! Hubaal waxaan anigu ugu baaqay dadkeygii (xaqa) habeen iyo 
maalinba.
6. Baaqeygu se uma uusan kordhin waxaan aheyn didmo.
7. Oo xaqiiq mar kastoo aan u baaqo si aad ugu dambi dhaafto, waxay dhex geliyaan 
farahooda dhegahooda, oo isku dedaan maryahooda)2(, ku adkeystaan (xaq diiddada), oo 
iskibriyaan iskibrin (weyn).
8. Haddana waxaan ugu baaqay (diinta) si caddaan ah.
9. Haddana waan u muujiyey oo (sidoo kale) qarsoodi wax ugu sheegay si sir ah)3(.
10. Oo iri: Ka barya dambi dhaaf Rabbigiin; hubaal waa Dambi Dhaaf Badane’e.

11. Wuxuu ka soo diri (roob) cirka 
dushiinna (joogto) idiinku da’a;
12. Oo idiin kordhin maal iyo awlaad, 
oo idin siin beero, oo idin siin webiyaal.
13. Waa maxay (arrinka) idinku 
bixiyey inydaan ku sifeyn Allaah 
Weynida (uu mudan yahay)? 
14. Isagoo idin abuuray idinkoo soo 
maray heerar (kala duwan).
15. Mawaydan arag sida Allaah u 
abuuray toddobo samo ee kala korreeya.
16. Oo yeelay dayaxa dhexdooda 
nuur (uu soo celiyo qorraxda uu ka 
soo qaatay), oo ka yeelay qorraxda 
nal shidan iftiin bixiya?
17. Oo Allaah Wuxuu sababay inaad 
ka soo baxdaan dhulka soo bixitaan.
18. Markaas idinku celin doonaa 
gudahiisa oo idinka soo bixin doono 
baxniin (kale).
19. Oo Allaah Wuxuu idiinka yeelay 
dhulka gogol fidsan.
20. Si aad ugu socotaan dhexdiisa 
waddooyin waasic ah.
21. Nuux wuxuu yiri: Rabbiyow! 
Hubaal way i caasiyeen, oo raaceen mid 
isagu maalkiisu iyo awlaaddiisu aysan 
u kordhin waxaan aheyn khasaaro.

22. Oo waxay qooleen shirqool aad u weyn.
23. Oo yiraahdeen: Sinnaba ha uga tegina ilaahyadiinna, oo marnaba ha ka tegina Wadd 
ama Suwaac ama Yaquus iyo Yacuuq iyo Nasar.
24. Oo xaqiiq waxay lumiyeen in badan, ee ha u kordhin gar ma qaatayaasha waxaan aheyn 
habow.
25. Gefafkoodii dartood baa loo qarqiyey, oo loo geliyey naar, oo uma helin nafahooda 
Allaah ka sokow cidna u soo gargaarta.
26. Oo Nuux wuxuu yiri: Rabbiyow! Ha kaga tegin dhulka korkiisa axad deggan oo ka 
mid ah gaalada.
27. Waayo hubaal haddaad deyso iyaga, waxay dhumin doonaan addoomahaaga, oo ma 
dhali doonaan waxaan aheyn mid kastoo faajir ah, iyo mid abaal dhac badan.
28. Rabbiyow! Ii Dambi dhaaf aniga, iyo waalidkeyba iyo qofkii soo gala gurigeyga isagoo 
mu’min ah, iyo mu’miniinta iyo mu’minooyinka. Oo ha u kordhin gar ma qaatayaasha 
(mushrikiinta, gaalada, dambiilayaasha iwm,) waxaan hoog aheyn.

1. Al-Jin: Jinka, waa nooc ka mid ah uunka uu Allaah ka abuuray (aabbahood Ibliis) dab.
2. Waxay qaarkood rumeysnaayeen inuu Allaah leeyahay xaas iyo wiil, laakiin kaddib markay soo islameen waa ka hareen oraahdaasi xun iyo 

caqiidadaas gurracan.
3. Waxaa sidoo kale lagu fasiri karaa wadar ahaan, markaas waa in la yiraahdo: “iyo in kuweenna maangaabka ahi ee naga mid ah”.

Suuradda 72 Al-Jin)1(

Waa 28 Aayadood: Makkiyyah

Bismillaahir Raxmaanir Raxmaan

1. Dheh (Nabi Muxammadow): Waxaa 
la ii waxyooday inay koox Jinka ka 
mid ahi dhegaysteen oo yiraahdeen: 
Hubaal waxaanu maqallay Qur’aan 
cajab leh.
2. Wax ku hanuuninaya dhabbaha 
Toosan, oo waanu rumeynay, oo 
marnaba uma shariig yeeli doonno 
Rabbigayo axadna.
3. Oo (waxaa laga bartaa) inay sarreyso 
Sharafta Rabbigeen, ma uusan yeelan 
xaas ama wiil midna)2(.
4. Iyo in keenna maan gaabka ahi (Ibliis))3( 
uu ka sheegayey Allaah hadal gef ah.
5. Oo Waxaanu moodnay in aysan 
dadka iyo jinka marnaba ka been 
sheegeyn Allaah
6. Oo waxay jiray rag ka mid ah 
dadka ee magan galayey rag ka mid 
ah jinka, markaasay u kordhiyeen 
culeys (dambi).
7. Oo waxay iyagu moodeen sida aad 
idinku mooddeenba, inuusan Allaah 
marnaba soo direyn axadna(Rasuul ahaan).
8. Oo waxaanu doonnay (inaan gaarno) samada, waxaanse hellay iyadoo laga buuxiyey 
ilaalooyin adag iyo dhimbilo dab ah.
9. Oo waxaan ka fariisan jirnay halkaa rugag laga fariisto si aan wax u maqallo, qofkii se 
(isku dayaa) inuu dhegaysto haatan wuxuu heli danab sugaya isaga.
10. Oo ma ogin (sidaasi awgeed) in shar lala maagay kuwaa jooga dhulka korkiisa, ama in 
Rabbigood la doonay hanuun.
11. Oo waxaa naga mid ah kuwo wanaagsan oo waxaa naga mid ah (kuwo kaloo) aan 
sidaas ahayn. waxaanu ahayn kooxo raaca dariiqoooyin kala qaybsan.
12. Oo waxaanu yaqiinsannay inaan marnaba kaga baxsan karin Allaah dhulka korkiisa, oo 
ugama baxsan karno carar.
13. Oo markaanu maqallay Hanuunka, (Qur’aanka) waanu rumaynay, oo qofkii rumeysan 
Rabbigi kama baqo nuqsaan iyo dulmi.

14. Oo waxaa naga mid ah Muslimiin 
(u hoggaansan Allaah), oo waxaa naga mid 
ah kuwo gar ma qaatayaal ah; ee qofkii 
hoggaansan Muslim ahaan, kuwaasi 
waxay ku dadaaleen (raacidda) jidka 
toosan.
15. Ma kuwa se ah gar ma qaatayaasha, 
kuwaasu waxay ahaan xaabada Naarta,
16. Oo (Allaah wuxuu I waxyooday) in 
haddii ay (dadku) ku toosnaan lahaayeen 
Jidka, waxaan hubaal ka waraabin (siin) 
laheyn roob badan (risiq).
17. Si aan ugu imtixaanno. Oo qofkii 
ka jeesada Waanada Rabbigi, Wuxuu 
gelin doonaa cadaab aad u dhib badan.
18. Oo (wuxuu ii waxyooday) in 
Masaajidyada uu iska leeyahay Allaah, 
ee ha baryina la jirka Allaah axadna.
19. Iyo in markuu addoonka (Nabiga) 
Ilaahay istaagay isagoo baryaya 
(Allaah), waxay sigeen inay ahaadaan 
xaggiisa kuwo is dul fuula.
20. Dheh (Nabi Muxammadow): 
Waxaan Anigu baryayaa Rabbigay oo 
lama wadaajinayo axadna (cibaadada).
21. Dheh: Anigu idiin ma hayo habow 
ama hanuun midna.
22. Dheh: Cidina igama badbaadin 

karto (Ciqaabka) Ilaahay (Haddaan ku caasiyo), mana heli karo Allaah sokadi wax agab ah.
23. (Waxaan idiin hayaa oo) oo keliya Gaarsiin (Xaqa) ka yimid Allaah iyo Risaalooyinkiisa, 
oo qofkii caasiya Allaah iyo Rasuulkiisa, hubaal wuxuu mudan Naarta dabka ah, waxay ku 
dhex waari doonaan weligood.
24. (Gaaladu way wadi) jeer markay arkaan waxa loogu gooddiyey, markaasay ogaan 
doonaan cidda gargaarahiisu tabar daran yahay oo tiro yar.
25. Dheh: Anigu ma ogi in waxa la idiinku gooddiyey uu dhow yahay, ama in Rabbigay u 
yeeli doono waqti (dheer).
26. (Waa) Ogsoonaha waxa aan muuqan ee qarsoon, oo uma bandhigo (cilmigiisa) ghaybka 
axadna.
27. Mid maahee uu Isagu u doortay Rasuul ahaan, markaa hubaal wuxuu diraa hortiisa 
(Rasuul waliba) iyo gadaashiisa ilaalo.
28. Si uu Isagu u ogaado inay gaarsiiyeen Farrimaha Rabbigood, oo waa koobay waxa 
xaggooda jira, oo koobay wax walba tiro ahaan.

1. Al-Muzammil: Midka ku duubay naftiisa maryaha.
2. Nabiga s.c.w. waxaa la amray halkii jiifka iyo hurdo macaasniga inuu xilkaa weyn qaado oo u kaco cibaado iyo Alle bari.
3.Waxaa loola jeedaa waxyiga, oo ku soo degayey Nabiga s.c.w. ee ahaa xil culus. 
4. Tafsiir kale oo aqbal ah ee isla ereyadaa waa: Hubaal kicitaanka habeenka baa sii adag.

Suuradda 73 Al-Muzzammil)1( 

Waa 20 Aayadood :Makkiyyah

Bismillaahir Raxmaanir Raxiim

1.Midkani isku duubayow maryaha)2(.
2. U kac (salaad) habeenka in yar maahee.
3. Barkiis ama ka nusqaami in yar. 
4. Ama ka badi, oo u akhri Qur’aanka 
akhrin wanaagsan cad aad u dhug leedahay.
5. Hubaal Waxaanu ku soo ridi 
doonnaa dushaada Hadal culus)3(.
6. Hubaal saacadaha habeenka baa 
darnaansho badan xagga waafiqadda 
(qalbiga iyo carrabka) oo toosnaan 
badan oraah ahaan)4(.
7. Hubaal waxaad leedahay inta 
maalinta ah firaaqo dheer (aad ku 
raacato howlahaaga adduun).
8. Oo xus Magaca Rabbigaa, oo u go’ 
(daacaddiisa) go’itaan dhan.
9. Rabbiga bariga iyo galbeedka. Ma 
jiro Ilaah aan aheyn Isaga ee ka dhigo 
wakiil.
10. Oo u samir yeelo waxa ay yiraahdaan, 
oo ka dheerow ka dheeraansho qurxoon.
11. Oo ii daa Aniga (arrinka) kuwa 
beeniya (Aayadaheyga), kuwa ladan ee 
nicmada badan ku heysta (nolosha), 
oo u sug in xoogaa ah. 
12. Hubaal Waxaa xaggayaga ah (oo sugaya) silslado culus iyo dab ololaya.
13. Iyo cunto lagu margado, iyo cadaab xanuun badan.
14. Maalinta marka dhulka iyo buuruhu gilgilan doonaan, oo buuruhu ahaan doonaan 
(sida) bacaad la shubay.
15. Hubaal Waxaanu idiin soo dirnay Rasuul, markhaati idinku ah, sida aan ugu soo dirnay 
xagga Fircoon Rasuul. 
16. Fircoon se wuu caasiyey Rasuulkii, markaasaan qabannay qabasho daran.
17. Ee sidee baad uga gaashaaman kartaan (cadaabka), haddaad rumeyn diiddaan, Maalin 
ka dhigi doonta carruurta cirroole.
18. Samada arrinkaa darti la dildillaaci doonto. Yaboohiisa waa mid abad fula’e.
19. Hubaal tani wa waano, ee qofkii doona, ha u samaysto xagga Rabbigi jid.

1.  Al-Muddath-thir: Midka ku deday naftiisa maryaha.                                             2. Waxaa loola jeedaa Nabiga s.c.w. 

20. Hubaal Rabbigaa waa ogyahay (Nabi 
Muxammadow) inaad u istaagnaato 
(salaad) ku dhowaad saddex meeloodoo 
labo meelood habeenka, ama barkiis ka 
mid ah, ama saddex meeloodoo meel 
ka mid ah, oo sidaa oo kale bay yeelaan 
koox ka mid ah kuwa kula jira. Oo Allaah 
baa qaddara (inta uu yahay) habeenka 
iyo maalinta. Wuxuu og yahay inaad 
idinka (Muslimiinta ah) kari doonin 
inaad fashaan sidaas (habeenkii oo 
dhan), sidaa awgeed wuxuu idiinku soo 
noqday (si naxariis leh oo idiin denbi 
dhaafay). Ee akhriya waxa idiin fudud 
oo Qur’aanka ka mid ah. Wuxuu og 
yahay inay idin ka mid ahaan doonaan 
kuwo buka, iyo kuwo kale oo ku safra 
dhulka iyagoo dalbaya Deeqda Ilaahay; 
iyo kuwo kale oo u dirira Arrinka 
Ilaahay. Ee akhriya intii idiin fudud oo 
ka mid ah, oo ooga salaadda oo bixiya 
Zakada, oo amaahsada Allaah Amaah 
wanaagsan. Oo waxaad u hormarsataan 
nafahiinna oo khayr ah waxaad ka heli 
doontaan Allaah agtiisa; (arrin) kaas baa 
khayr badan oo ajar weyn. Oo weydiista 
Denbi dhaafka Ilaahay. Hubaal, Allaah 
waa Denbi Dhaaf Badane, Naxariis 
Badan.

Suuradda 74 Al-Muddath-thir)1(

Waa 56 Aayadood: Makkiyyah
Bismillaahir Raxmaanir Raxiim

1. Midkani isku dedayow (dharka)!                         2. Kac oo dig)2(,
3. Oo Rabbigaa xurmo weynee.                               4. Oo maryahaaga daahiri.
5. Oo fadarada ka fagow.
6. Oo ha u sameyn axsaan fal si aad u hesho wax ka badan.
7. Oo Rabbigaa dartiis, samir yeelo.                        8. Ee marka Buunka la afuufo;
9. Maalinkaasi wuxuu ahaan doonaa Maalin aad u Daran.
10. Gaalada aan u fududeyn.
11. Isu kaaya daa aniga iyo kan aaan abuuray isagoo keli ah.
12. Oo aan siiyey hanti aad u ballaaran.   13. Iyo wiilal ag jooga oo garabkiis ah.
14. Oo aan u goglay (wax walba) hortiisa, anigoo u sahlaya (noloshiisa).
15. Oo haddana sii damca inaan u siyaadiyo;
16. Ma jirto, hubaal wuxuu ka hor yimid Aayadahayaga.
17.Waxaan ku dabooli cadaab dhibaato leh.          18. Hubaal wuu fekaray, oo diyaarsaday;

19. Ee nacaladi ha ku dhacdee! Sidee 
u diyaarsaday (waxa uu oran lahaa).
20. Mar kale, nacladi ha ku dhacdee, 
sidee wax u diyaarsaday.
21. Markaas wuu fiirshay (mar kale);
22. Markaa wejiga kaduuday oo uruuriyey.
23. Haddana dhabarka jeediyey oo is 
kibriyay;
24. Oo yiri: Kani wax kale maahee waa 
sixir laga soo min guuriyey kuwo kale.
25. Kanu ma aha waxaan aheyn hadal 
Aadmi.
26. Waxaan gelin doonaa Saqar (Naar).
27. Oo Maxaad ka og tahay waxa ay 
Saqar tahay?
28. Ma reebto waxna kamana tagto 
(gubasho la’aan).
29. Iyadoo doorineysa (madoobeyneysa) 
jirka.
30. Waxaa kor jooga sagaal iyo toban 
(malag).
31. Oo kama aanu dhigin waardiyada 
Naarta waxaan ahayn malaa’ig, oo uma 
aanu yeelin tiradooda waxaan ahayn 
imtixaan ahaan kuwaa rumeyn diida,_
si ay ehlu-Kitaabku u yaqiinsadaan, 
oo kuwa rumeeyey u kororsadaan 
Iimaan_, oo kuwaa la siiyey Kitaabka 
iyo mu’miniinta aanay u shakiyin, iyo 
in kuwaa uu quluubtoodu ku jiro cudur 
(munaafiqnimo) iyo gaalada u yiraahdaan: Muxuu Allaah ugala jeedaa kani tusaale ahaan? Sidaas buu 
Allaah u lumiyaa qofkuu doono, oo u hanuuniyaa qofkuu doono. Oo ma jiro wax og askarta Rabbigaa 
Isaga maahee. Oo (Naar) tani (la xusay) wax kale ma aha aan aheyn waano ku socota dadka.
32. Mayee, waxaan ku dhaartay dayaxa,                               33. Iyo habeenka markuu tago.
34. Iyo waagu markuu caddaado.
35. Hubaal iyadu (Naarta) waa mid ka mid ah dhacdooyinka waaweyn. 
36. Digniin ahaan ku socota dadka.
37. Ku socota qofkii idinka mid ah ee doonaya inuu hormaro ama ku haro gadaal,
38. Naf walbaa waxaa loogu heystaa curaar waxay kasbato.     39. Qolada midigta maahee. 
40. (Kuwaasoo ahaan doona) Beero gudaheed, waxay iska wareysan doonaan,
41. Xaalka dambiilayaasha:                     42. (Iyagoo weydiinaya) Maxaa idin geliyey Saqar?
43. Waxay oran doonaan: Kama aynu mid aheyn kuwa tukada.
44. Oo ma aanu quudin jirin miskiinka;
45. Oo waxaanu dhex gali jirnay waxyaalo been ahoo aan jirin la jirka kuwaa gala baadilka.
46. Oo waxaanu beenin jirnay Maalinka abaal marinta.
47. Jeer uu noo yimid kan la hubo (mowdku).

1. Al-Qiyaamah: Qiyaamaha, waa iska soo saaridda qubuuraha.
2. Waa mu’minka, ee is canaanta marka uu ku dhaco denbi ama gef oo ka xumaada.
3. Macnaha waa inuu dambi ku socdo hortiis. Waxaana loola jeedaa qofka gaalka ah, ee beeniya maalinta xisaabta ee iska wata shirkiga iyo macaasidiisa

48. Marka waxba uma tari doonto 
shafeecada kuwa shafeeca.
49. Ee maxaa heysta iyaga oo ay uga 
jeestaan (qaadashada) waanada?
50. Sida inay yihiin dameero duur 
joog ah oo didsan.
51. Ka cararaya libaax?
52. Mayee, qof walba oo ka mid ahi iyaga 
wuxuu rabaa in la siiyo waraaqo fidsan.
53. Mayee! balse, kama cabsadaan 
Aakhirada (Ciqaabka Ilaahay).
54. Mayee, hubaal (Qur’aanku) waa waano.
55. Ee qofkii raba ha ka waano qaato.
56. Oo kama ay waano qaadan doonaan 
in Allaah doono maahee; waa Isaga 
Rabbiga, mudan in laga cabsado, oo 
ku filan inuu (baxsho) cafis (Dambi 
Dhaaf).
 

Suuradda 75 Al-Qiyaamah)1(

Waa 40 Aayadood: Makkiyyah
Bismillaahir Raxmaanir Raxiim

1. Waxaan ku dhaartay Maalinta Qiyaame.
2. Oo waxaan ku dhaartay nafta isku 
canaanata (xaqiiqda Qiyaamaha))2(.
3. Ma wuxuu aadmigu moodaa inaanaan 
isu keeni doonin lafahiisa?

4. Haayoo, Waxaan karnaa (xitaa) inaan sinno oo sidoodii ka yeelno farahiisa.
5. Wuxuu se Aadmiga rabaa inuu isaga socdo horti dambiga)3(.
6. Wuxuu weydiiyaa: Waa Goorma Maalinta Qiyaamaha?
7. Ee marka araggu wareero.        8. Oo dayaxu madoobaado.
9. Oo qorraxda iyo dayaxa la isu keeno.
10. Aadmigu wuxuu Maalinkaas oran doonaa: Waa xaggee (meel) loo cararaa?
11. May! Ma jirto meel lagu badbaado.
12. Xagga Rabbigaa (Keliya) buu ahaan doonaa Maalintaa meesha lagu sugnaan.
13. Aadmiga waxaa loo sheegi doonaa Maalintaas wuxuu hormarsaday iyo wuxuu dib marsaday.
14. Bal! Aadmigu wuxuu ku ahaan doonaa naftiisa markhaati.
15. Inkastoo uu keeno cudur daarradiisa.
16. Ha kula dhaqaajin carrabkaaga (Muxammadow) si aad ugula degdegto (akhrinta Qur’aanka).
17. Hubaal waa xil na (saaran) inaan ku soo ururino (laabtaada) oo (kuu sahalno) akhrintiisa.
18. Ee marka aan akhrinno (Annagoo kuu soo marineyna Jabriil) raac akhriskiisa.
19. Markaas Annagga bayna na saaran tahay caddeyntiisu (aan kuu caddeyno).

1. Al-Insaan: dadka, waxaa sidoo kale Suuraddan la yiraahdaa Ad-Dahar (Waqtiga).
2. Isku dhaf biyaha ninka iyo haweenta ee gala riximka haweenta.

20. Mayee se, idinku (dadka) waxaad jece- 
shihiin noloshatan dhaqsa dhammaaneysa.
21. Oo ka tagtaan (dayacdaan) Aakhirada.
22. Wejiyo (qaar) Maalintaas waxay 
ahaan doonaan kuwo ifaya oo nuur leh.
23. Iyagoo eegaya xagga Rabbigood;
24. Oo Wejiyo (kale), Maalintaas waxay 
ahaan doonaan kuwo doorsoon oo madow.
25. Iyagoo filaya in lagu sameyn doono 
(musiibo) dhabar jabisa ah aad u weyn;
26. Mayee, markay (naftu) soo gaarto 
kalxamaha (iyadoo sii baxeysa).
27. Oo la yiraahdo: Yaa dabiibaya?
28. Oo yaqiinsado inay tahay (waqtigii) 
tagidda (geerida).
29. Oo dhudhuni ku maranto dhudhunka 
kale.
30. Waa xagga Rabbigaa Maalintaas 
halka laysu wadaaa.
31. Marka isagu (gaalku) ma uu rumeyn, 
oo ma tukan.
32. Laakiinse wuu beeniyey oo jeesaday.
33. Markaas wuxuu aaday xagga ehelkiisa 
isagoo xarroogoonaya (kibir darti).
34. Dhowaa hooggaagu oo dhowaa.
35. Haddana dhowaa hoggaagu oo dhowaa.
36. Ma wuxuu Aadmigu moodaa in 
looga tegi doonaa bilaash (ujeeddo la’aan)?
37. Miyuunan aheyn dhibic mani ah 
oo la shubo?
38. Markaas uu noqday xinjir dhegeysa, uu (Allaah) abuuray oo qaab wanaagsan u yeelay.
39. Oo ka dhigay labo nooc, lab iyo dheddig.
40. Miyuunan ahayn (Abuurahaa) mid Kara inuu soo nooleeyo maytida? 

Suuradda 76 Al-Insaan)1(

Waa 31 Aayadood: Madaniyyah
Bismillaahir Raxmaanir Raxiim

1. Miyuunan soo marin Aadmigu waqti waayaha ka mid ah isagoo aan aheyn wax (xitaa) la sheego?
2. Hubaal Waxaanu ka abuurnay Aadmiga mani- la isku daray)2(, si aynu u imtixaanno, 
markaasaan waxaan ka yeellay mid wax maqla oo wax arka. 
3. Hubaal Waxaanu tusnay jidka, wuxuu noqon karaa mid mahdin badan, mise abaal dhac badan.
4. Hubaal Waxaanu u diyaarinnay gaalada silsilado, iyo xargo iyo dab ololaya.
5. Hubaal kuwa Baarriyiinta ah waxay ka cabbi doonaan galaas (khamro xalaal) ah oo lagu dheehay 
Kaafuur.

6. Il ay ka cabbi doonaan addoomaha 
Ilaahay (ee wanaagsan) waxay burqin 
doonaan burqin xoog leh oo badan. 
7. (Waa addoomahaas) iyagu oofiya 
nidarradooda, oo ka cabsada Maalin 
sharkeedu aad u faafayo. 
8. Oo waxay quudiyaan iyagoo u 
qaba jeceyl miskiinka iyo agoonka iyo 
maxbuuska.
9. (iyagoo laabta ka leh) Waxaan uun 
idiin quudinnaa Ilaahay Darti. idinkama 
rabno abaal gud iyo mahad naq midna.
10. Hubaal Waxaanu ka cabsannaa 
Rabbigayo Maalin lala il darnaan 
dhibaato badan.
11. Marka Allaah wuxuu ka samata 
bixin doonaa sharka Maalinkaas, oo 
siin doonaa nuur iyo farax.
12. Oo ku abaal marin doonaa 
sabarkoodii dartiis Janno iyo xariir.
13. Iyagoo ku dangiigsan doona sariiro 
korreeya korkooda, kuma arki doonaan 
dhexdeeda kuleylka qorraxda iyo 
qabow badan midna.
14. Oo waxaa wax u dhow ah dushood 
Hoosaskeeda, oo miraheeda la gurto 
waxaa loo soo dhoweyn doonaa si laylan.
15. Oo waxaa lagula wareegi doonaa 
weelal qalin ah iyo koobab quraarado ah.

16. Quraarado saafi ah laga sameeyey qalin, ay qiyaaseen qiyaas fiican.
17. Oo waxaa laga waraabin doonaa galaas (khamro xalaal ah) lagu dheehay Sanjabiil,
18. Il halkaa ku taal (Jannada), la yiraahdo Salsabiil.
19. Oo waxaa ku wareegaaleysan doona dhexdooda wiilal da’ yar ah waara aan gaboobin. 
markaad aragto, waxaad u maleyneysaa (qurux badni darteed) luul la firdhiyey.
20. Oo markaad aragto halkaas (Jannada), waxaad arki doontaa barwaaqo iyo baraare aad u weyn.
21. Korkooda (ehlu jannaha) waxaa ahaan dhar cagaaran oo xariir jilicsan ah iyo xariir adag. Oo 
waxa lagu qurxin doonaa jin-jimo qalin ah oo Rabbigood wuxuu siin doonaa sharaab daahir ah.
22. (Oo waxaa lagu oran), “Hubaal kani idinkaa leh abaalgud ahaan, oo camal falkiinnu 
waa mid la mahdiyey.
23. Hubaal! Waa Annaga kuwa kuu soo waxyooday Qur’aanka (Nabi Muxammadow) si 
qaybo iyo heerar ah .
24. Ee ku samir Xukunka Rabbigaa, oo ha adeecin midkoodna ka mid ah iyaga ah dambiiile 
ama abaal darne (gaal).
25. Oo xus Magaca Rabbigaa subax iyo galabba.

1. Al-Mursalaat: Dabeylaha la soo diray.            2. Rususha Ilaahay ee dadka ah, 

26. Oo habeenka qaarki, u sujuud, 
oo xurmo weynee (ammaan) oo huf 
Isaga in dheer oo habeenka ka mid ah.
27. Hubaal! Kuwani (gaalada ah) waxay 
jecel yihiin tan soke (adduunka) ee dhaqso 
tageysa, oo waxaya mariyaan gadaashooda 
(oo dan u gelin), Maalin culus.
28. Annagaa abuurray iyaga, oo 
adkaynay xubnahooda, oo haddaan 
doonno Waxaan ku beddeli karnaa 
kuwo eynigooda ah beddelid dhan.
29. Hubaal tani (suuraddani) waa waano, 
ee qofkii doona, ha u samaysto jid xagga 
Rabbigi (uu kaga raalli noqdo).
30. Oo wax ma doontaan, in Allaah 
doono maahee, hubaal! Allaah waa 
wax walba Ogsoone, Xakiim ah.
31. Wuxuu geliyaa qofkuu doono 
Naxariistiisa, oo gar ma qaatayaasha 
(mushrikiinta, gaalada, dambiilayaasha, iwm) 
Wuxuu u diyaariyey cadaab xanuun badan.

Suuradda 77 Al-Mursalaat)1(

Waa 50 Aayadood: Makkiyyah
Bismillaahir Raxmaanir Raxiim

1. Waxaan ku dhaartay (dabeylaha) la 
soo diro iyagoo is daba jooga.
2. Iyo dabaylaha u soo kaca si daran oo guux leh.
3. Iyo dabeylaha fidiya (daruuraha roobka xambaarsan) fidin;
4. Iyo malaa’igta u keenta kala saaraha (xaqa iyo baadilka) kala saarid dhan)2(.
5. Iyo malaa’igta keena Dhambaal.                            6. Cudur daarid ahaan, ama digitaan;
7. Hubaal, waxa la idiinku gooddiyo waa wax dhacaya.
8. Ee marka xiddigaha la nuur tiro;                            9. Oo marka samada la furo,
10. Oo marka buuraha la seyro.
11. Oo marka Rususha loo soo kulmiyo waqtigii loo qabtay.
12. Maalintee baa loo dib dhigay?                             13. Maalinta kala baxa.
14. Oo maxaad ka og tahay waxa ay Maalinta kala baxu tahay?
15. Hoog Maalintaas waxaa leh kuwa (xaqa) beeniya. 
16. Miyaanan halaagin ummadahii hore?
17. Misna waxaan raacin doonnaa kuwa dambe.
18. Sidaas oo kale baan u galnaa denbiilayaasha.
19. Hoog Maalintaas waxaa leh kuwa (xaqa) beeniya.

4. Allaah wuxuu ku kulmiyey dadka nool arlada dusheeda, mowtidana arlada hoosteeda.
5. Xagga seddex jiho: Midigta, bidixda, iyo dusha sare, macnaha waa cadaabka waxay uga imaneysaa oo ka hareereyn gaalada jiho kasta. 
6. Marka lagu yiraahdo u hoggaansama Amarka Ilaahay uma hoggaansamaan, sidoo kale waxaa lagu fasiray marka lagu yiraahdo tukada ma ay tukadaan.

20. Miyaanan idinka abuurin biyo liita?
21. Oo waxaan yeelnay meel aamin 
ah gudahiis (riximka),
22. Muddo la yaqaan,
23. Oo waan qaddarnay oo Annagaa u 
fiican kuwa wax qaddara.
24. Hoog Maalintaas waxaa leh kuwa 
(xaqa) beeniya. 
25. Miyaanan ka dhigin dhulka weel?
26. Qaada kuwa nool iyo kuwa mowtan)4(?
27. Oo waxaan yeelnay dhulka dhexdiisa 
buuro sugan oo dhaadheer, oo idin 
siinnay si aad u cabtaan biyo macaan?
28. Hoog Maalintaas waxaa leh kuwa 
(xaqa) beeniya.
29. Aada waxaad beenin jirteen.
30. Aada hoos (qiiqa Naarta ah) oo 
seddex laamood (madax) leh)5(.
31. Oo aan harsi laheyn, waxnana ka 
tareyn ololka dabka.
32. Hubaal Waxay (Naartu) tuurtaa 
dhimbilo daran oo daaro oo kale ah .
33. Aad mooddo awr aydin (madow) ah.
34. Hoog Maalintaas waxaa leh kuwa 
(xaqa) beeniya. 
35. Kani waa Maalin aysan hadli doonin.
36. Oo aan idan la siin doonin si ay u 
cudur daartaan.
37. Hoog Maalintaas waxaa leh kuwa 
(xaqa) beeniya. 

38. Kani waa Maalinka kala Baxa. Waa idin soo kulminnay idinka iyo kuwii horreeyey.
39. Ee haddaad wax dhagartaan, haddaba Aniga I dhagra.
40. Hoog Maalintaas waxaa leh kuwa (xaqa) beeniya. 
41. Hubaal kuwa wanaagsan ee ka dhowrsada (shirkiga iyo macaasida) waxay ku dhex 
sugnaan doonaan hoosas iyo ilo.
42. Iyo miro_waxay doonaan ah.
43. (Iyagoo lagu oran): Cuna oo cabba si raaxo leh waa waxaad camalsan fali jirteen darteed.
44. Sidaas oo kale baan u abaal marinnaa sama falayaasha.
45. Hoog Maalintaas waxaa leh kuwa (xaqa) beeniya.
46. (Gaalooy), cuna oo raaxeysta in yar. Hubaal waxaad tihiin denbiilayaal.
47. Hoog Maalintaas waxaa leh kuwa (xaqa) beeniya.
48. Oo marka lagu yiraahdo: Rukuuca ma ay rukuucaan)6(. 
49. Hoog Maalintaas waxaa leh kuwa (xaqa) beeniya).
50. Ee hadalkee bay kani kaddib (Qur’aanka) iyagu rumeynayaan?

Suuradda 78 An-Naba 
Waa 40 Aayadood: Makkiyyah

Bismillaahir Raxmaanir Raxiim

1. Arrin maxay ah bay isweydiinayaan?
2. (Ma) Arrinka ku saabsan Warka Weyn.
3. Ay isku khilaafsan yihiin.
4. Mayee, dhowaan bay ogaan doonaan.
5. Misna, mayee dhowaan bay ogaan 
doonaan.
6. Mawaanan ka dhigin dhulka gogol 
(meel la dego)?
7. Oo buuraha (ka yeelin) tiirar dhulka 
haya?
8. Oo idinka abuurin noocyo,
9. oo ka yeelin hurdadiinna nasiino,
10. Oo ka yeelin habeenka hu’ oo kale,
11. Oo ka yeelin maalinta macaash 
doonasho,
12. Oo ka dhisin korkiinna toddobo 
(samo) oo adadag.
13. Oo ka yeelin (dhexdeeda) nal shidan.
14. Oo ka soo shubin daruuraha roobka 
xambaarsan biyo badan oo shubmaya.
15. Si aan ugu soo saarno haruur iyo 
naq.
16. Iyo beero isku maran.
17. Hubaal Maalinta kala baxu waa 
waqti go’an.
18. Maalinta Buunka la afuufo, markaas waxaad imaan doontaan idinkoo kooxo ah;
19. Oo samada la furo, oo waxay noqon albaabbo.
20. Oo buuraha la socodsiiyo oo waxay noqon wir-wir oo kale (aan jirin).
21. Hubaal Naartu waa heegan sugeysa,
22. Xad gudbayaasha, meel noqod u ah.
23. Waxay ku negaadi doonaan dhexdeeda waayo badan (aan dhammaad lahayn),
24. Ma ku dhadhamin doonaan dhexdeeda wax qabow ah iyo cabbitaan midna.
25. Biyo kulul oo karaya iyo malax maahee
26. Waa abaal marin ku habboon.
27. Hubaal ma ayan fileyn xisaab.
28. Oo waxay beeniyeen Aayadahayaga beenin cad.
29. Wax walba se waxaan ku koobnay qoraal.
30. Ee Dhadhamiya idinku (ciqaabka); oo idiinma kordhin doonno waxaan ahayn Cadaab.

31. Hubaal kuwa wanaagsan ee iska 
jira (shirkiga iyo macaasida) waxay 
leeyihiin meel lagu liibaano.
32. Beero iyo canabyo.
33. Iyo kuwo naaso buuxa (taagan) 
leh, isku da’ ah.
34. Iyo galaas buuxa.
35. Kuma maqli doonaan dhexdeeda 
hadal macno darro ah iyo is beenin midna. 
36. Abaal marin ah xagga Rabbigaa; 
deeq (daa’in ah oo) tiro badan.
37. (Ah xagga) Rabbiga samooyinka iyo 
arlada, iyo waxa u dhexeeya, _Raxmaanka, 
ma jiro cid hanan kartaa xaggiisa hadal. 
38. Maalinta ay Ruuxu iyo malaa’igtu 
u istaagi doonaan saf saf, cidna ma hadli 
karto, mid maahee Raxmaanku u idmo, 
oo ku hadla hadal toosan oo xaq ah.
39. Kaasi waa Maalin la hubo ee xaq 
ah, ee qofkii raba, ha u maro Rabbigi 
jid uu ugu laabto.
40. Hubaal Waxaanu idiinka dignay 
cadaab dhow; _Maalinka uu qofku eegi 
doono waxa ay gacmihiisu horay u 
geysteen, oo kan xaqa diiday oran doono: 
Magacay ba’ye! maan ciid ahaado.

Suuradda 79 An-Naazicaat
Waa 46 Aayadood: Makkiyyah

Bismillaahir Raxmaanir Raxiim
1. Waxaan ku dhaartay (malaa’igta) ku xeel dheeraada siibidda (nafaha gaalada).
2. Iyo kuwaa (malaa’igta) sida fudud u qaada (nafaha mu`miniinta).
3. Iyo kuwaa (malaa’igta) ku dabaasha hawada sare dabaalasho.
4. Iyo kuwaa (malaa’igta) u kala hormara (khayrka) kala hor marid.
5. Iyo kuwaa (malaa’igta) isku dubbarida arrinka (xaal walba).
6. Maalinta qeylada (Buunka) gilgili doonto (uunka) gilgilid aad u daran.
7. Oo ay raaci doonto tan xigta.
8. Quluub Maalintaas way gariiri doonaan
9. Indhahoodu rogan yihiin.
10. Waxay (hadda) leeyihiin: Ma waxaa xaqiiq naloo soo celin doonaa xaaladdayadii hore 
(ee nolosha)? 
11. Ma xitaa markaan noqonno lafo bololay?
12. Waxay yiraahdaan: Taasi haddaba waxay ahaaneysaa noqosho khasaaro leh.
13.Xaqiiq waxay ahaan doontaa hal Qeylo. 
14. Mise, markaa waxay ahaan doonaan (kuwo jooga) dhulka guudkiisa.
15. Miyuu ku soo gaaray warkii Muuse?
16. Markuu Rabbigi uga dhawaaqay togga barakeysan ee Duwaa.

17. Aad Fircoon, xaqiiq, wuu xadgudbay.
18. Oo ku dheh: Ma dooneysaa inaad 
daahiriso naftaada.
19. Oo aan kugu hanuunsho xagga 
Rabbigaa, si aad uga baqdo?
20. Oo wuxuu tusay Calaamo Weyn.
21. Wuuse diiday (xaqa) oo caasiyey.
22. Markaasuu dib u jeestay isagoo 
dadaal ku jira (wax shir qoolaya).
23. Oo soo kulmiyey (dadkiisii), oo 
kor u dhawaaqay.
24. Oo yiri:Waa Aniga Rabbigiin, 
sarreeya.
25. Markaasuu Allaah ku dhigay ciqaab 
lagu tusaale qaato (xadgudubkii) 
dambe iyo tii hore darteed.
26. Hubaal (arrin) kaa waxaa ugu sugan 
cibrad (digniin) qofkii ka cabsanaya 
(Allaah)
27. Ma idinka baa adag in la idin abuuro, 
mise samada, uu (Allaah) dhisay.
28. Wuxuu kor u qaaday saqafkeeda, 
oo simay.
29. Oo wuxuu ka yeelay mugdi 
habeenkeeda, oo soo saaray iftiinkeeda.
30. Oo markaa kaddib wuxuu fidshay 
arlada;
31. Wuxuu ka soo saaray biyaheeda iyo 
baadkeeda;
32. Oo buuraha, wuu dhidbay;
33. Raaxo ahaan (sahay) aad leedihiin 
idinka iyo xoolahiinna daaqaba.
34. Marka se ay timaaddo musiibada weyn. 
35. Maalinta uu Aadmigu xusuusan doono wuxuu dadaal ku bixiyey.
36. Oo Naarta loo muujiyo qof (waliba) oo arkaya,
37. Ee ma qofka isagu xad gudba.
38. Oo door bida nolosha adduunkan.
39. Markaas hubaal,Naarta waa hoygiisa.
40. Ma kan se ka cabsada hor istaagga Rabbigi, oo ka reeba nafta u iilasho (xun).
41. Markaas hubaal Jannada- waa hoygiisa.
42. Waxay wax kaa weydiiyaan (Nabi Muxammadow) Saacadda, waa goorma goortay dhaceyso?
43. Ma adiga baa (cilmi) u leh aad ku sheegto?
44. Waa xagga Rabbigaa halka ay ku dhammaan (ogaanshaheeda).
45. Waxaad tahay u dige kuwa ka cabsada.
46. Maalinta ay arkaan, waxay ahaan doontaa sida inaysan ku negaaadin (adduunka) 
waxaan ahayn galab ama barqadeed.

Suuradda 80 Cabasa
Waa 42 Aayadood: Makkiyyah

Bismillaahir Raxmaanir Raxiim
1. Wuxuu (Nabigu s.c.w) kuduuday 
(wejiga) oo jeesaday,
2. Inuu halkaa ugu yimid indhoolihii, 
darteed (isagoo hadalka ka kala goynaya).
3. Maxaad se ka og tahay (Nabi 
Muxammadow) inay u dhowdahay 
inuu hanuuno oo daahir noqdo,
4. Ama uu waansamo, oo waanada 
wax tarto?.
5. Ma kan isu arka inuu isagu kaaftoon 
yahay,
6. Miyaad adigu ahmiyad siin, 
7. Oo kaama saarna (wax eed ah) 
hadduusan hanuunin oo daahir noqon,
8. Ma xaggase kan kuu yimid isagoo 
aad ugu dadaalaya (inuu cilmiga barto),
9. Halka uu isagu ka cabsado (Allaah),
10. Miyaad adigu ka mashquul san 
tahay.
11. Mayee, hubaal kawani (Aayadahan) 
waa xusuusin (waano).
12. Ee qofkii doona ha xusuusnaado.
13. Wuxuu ku yaal waraaqo la sharfay.
14. Kor ah, la dahiray.
15. Lagu (sido) gacmaha (malaa’ig) rusul ah.
16. Sharaf leh oo baariyaal ah.
17. Belo ha ku dhacdo aadmigee! Muxuu 
iimaan daran yahay!

18. Wax maxay ah buu ka abuuray?
19. Dhibic mani ah xaggeed, buu ka abuuray markaas qaddaray (isaga).
20. Markaas uga dhigay sahal jidka;
21. Haddana wuxuu sababaa inuu dhinto, oo u yeelaa qabri;
22. Markaas markuu doono wuu soo bixin.
23. Mayee, (aadmigu) ma uusan fulin weli Wuxuu amray.
24. Ee qofku bal ha fiiriyo cuntadiisa.
25. Sida aan u soo shubno biyaha soo shubid badan,
26. Markaas Waxaan jeexnaa arlada jeexdin gaballo ah,
27. Oo sababnaa inay ka soo baxaan haruur,             28. Iyo cinabyo iyo naq.
29. Iyo saytuun iyo geedo timireed.       30. Iyo beero tanaad ah.      31. Iyo miro iyo caws.
32. Raaxo ahaan (sahay) aad leedihiin idinka iyo xoolihiinna daaqa.
33. Markase ay qeylada dhego beelisada ah timaaddo.
34. Maalinta uu qofku ka carari doonaa walaalki,
35. Iyo hooyadi iyo aabbihi.                   36. Iyo xaaskiisa iyo ilmahiisa,
37. Qof walba oo ka mid ah, Maalintaas waxaa heysan doonta arrin ku filan.
38. Wejiyo (qaar) Malintaas way ifi doonaan.     39. Iyagoo qoslaya, ku faraxsan warka san.
40. Oo wejiyo (kale) Maalintaas waxay ahaan doonaan kuwo booreysan;

41. Madow baa dabooli doona iyaga.                 
42. Kuwaasi waa gaalada, sharka badan.

Suuradda 81 At-Takwiir 
Waa 29 Aayadood: Makkiyyah

Bismillaahir Raxmaanir Raxiim.

1. Marka qorraxda la duubo (iyadoo la 
nuur tiray oo la tuuro Maalinta Qiyaamo),
2. Oo marka xiddiguhu soo daataan, 
iyagoo kala firdhaya. 
3. Oo marka buuraha la socod siiyo.
4. Oo marka halaha toban sidka ah la 
dayaco.
5. Oo marka dugaagga la soo wada 
kulmiyo
6. Oo marka badaha la shido;
7. Oo marka nafaha lagu lammaaniyo 
jirarkooda;
8. Oo marka gabadhii la xabaalay 
iyadoo nool la weydiiyo,
9. Denbigee baa loo dilay?
10. Oo marka kutubta (camalka) la fidiyo.
11. Oo marka samada la diiro,
12. Oo marka Naarta la huriyo.
13. Oo marka Jannada la soo dhoweeyo.
14. Naf walbaa waxay (markaa) 
ogaan doontaa waxay la shir timid.
15. Ee Waxaan ku dhaartay xiddigaha 
dib gurta.
16. Kuwaasi ku orda (rugahooda, ee qarsooma (dhaca).
17. Iyo habeenka markuu tago.
18. Iyo subaxa markuu neefsado.
19. Hubaal kani (Qur’aanka) waa hadal Alle uu keenay Rasuul sharaf badan (Jabriil).
20. (Kaasoo leh) Awood oo (Allaah) agtiis, Rabbiga Carshiga darajo ku leh,
21. Lagu adeeco halkaa (samooyinka) oo aamin ah kalsooni lagu qabo.
22. Oo Saaxiibkiin (Nabi Muxammad s.c.w.) ma aha (innaba) ku waalan.
23. Oo wuxuu horay ugu arkay isaga (Jabriil) kor jihada cad.
24. Oo ma aha isagu (Nabi Muxammad s.c.w.) mid ceshada (cilmiga) Ghaybka.
25. Oo (Qur’aanku) ma aha hadalka Shaydaan laga soo ceyrshay (samooyinka).
26. Ee xaggee baad u socotaan?
27. Wax kale ma aha aan aheyn xusuusin ku socota ummadaha oo dhan.
28. Qofkii isagu idinka mid ah ee raba inuu qaado jid toosan.
29. Oo wax ma doontaan aan ahayn waxaa uu Allaah doono, _Rabbiga caalamka.

Suuradda 82 Al-Infidaar 
Waa 19 Aayadood: Makkiyyah

Bismillaahir Raxmaanir Raxiim.

1. Markay samadu kala dhanbalanto.
2. Oo markay xiddiguhu soo daataan, 
iyagoo kala firdhiya.
3. Oo marka badaha laysku furo.
4. Oo marka (waxa ku jira) qabuuraha 
la soo qufo (debedda loo soo bixiyo).
5. Naf walbaa waxay markaa ogaan 
doontaa waxay hormarsatay, iyo (waxay) 
dib dhigatay.
6. Dadow! Maxaa kaa dagay xagga 
Rabbigaaga, Roonaanta Badan?
7. Kaasoo ku abuuray, ku simay ee 
kaa dhigay mid isku miisaaman?
8. Oo suurad midduu rabo kaa rakibay.
9. Mayee balse waxaad beenisaan maalinta 
is abaal marinta.
10. Oo xaqiiq waxaa jira ilaalo korkiinna 
ah (malaa’ig idiin xil saaran).
11. Sharaf leh wax qorta,
12. Way og yihiin wax kastoo aad fashaan.
13. Hubaal baarriyadu waxay dhex 
ahaan barwaaqo.
14. Oo hubaal kuwa sharka badan waxay 
dhex ahaan dab ololaya. 

15. Waxay (gali oo) ku guban gudaheeda Maalinta Is abaal marinta.
16. Oo ma ahaan doonaan marnaba kuwo ka maqan xaggeeda.
17. Oo maxaad ka og tahay waxa ay Maalinta is abaal marintu tahay?
18. Misna, maxaad ka og tahay waxa ay Maalinta is abaal marintu tahay?
19. (Waa) maalinta aysan nafi wax u tari karin naf kale. Oo amarka Maalintaas waxaa gebi 
ahaanba iska leh Allaah.

Suuradda 83 Al-Mudaf-fifiin.
Waa 36 Aayadood: Makkiyyah

Bismillaahir Raxmaanir Raxiim.

1. Hoog waxaa leh kuwa dhima (dadka xaqooda).
2. Kuwa, markay wax ka beegtaan dadka u oofsada si dhan oo kaamil ah (xaqooda).
3. Haddii se ay u beegaan ama u miisaamaan ka dhima oo ka nuqsaamiya.
4. Mawaynan kuwaasu fileyn in loo soo bixin doono.

5. Maalin aad u weyn.
6. Maalinta markay dadku hor istaagi 
doonaan Rabbiga caalamka?
7. Mayee! hubaal, kitaabka xume 
falayaasha wuxuu yaal Sijjiin.
8. Oo maxaad ka og tahay waxa uu 
Sijiin yahay?
9. Waa (aayahooda) ku diiwaan gashan 
kitaab qoran.
10. Hoog, Maalintaas waxaa leh kuwa 
(xaqa) beeniya.
11. Kuwa beeniya Maalinta is abaal 
marinta.
12. Oo cidi ma beeniso aan aheyn 
dambiile kastoo xadgudba.
13. Marka Aayadahayaga loo akhriyo, 
wuxuu yiraahda: Waa sheekooyinkii 
dadkii hore.
14. Mayee’ bal mirir (dhibco madow) 
baa daboolay quluubtooda ee ah waxa ay 
kasban jireen (oo macaasi ah) darteed.
15. Mayee, waxaa la hubaa in Rabbigood 
maalintaa laga xijaabi doonaa.
16. Markaas hubaal waxay (gali 
doonaan oo) ku guban dab olol badan.
17. Markaas waxaa lagu oran doonaa: 
Waxakanu waa waxaad beenin jirteen.
18. Mayee, hubaal, kitaabka baarriyiintu 
wuxuu ku (xafidan yahay) Cilliyyuun.
19. Oo maxaad ka og tahay waxa uu Cilliyuunku yahay?
20. Waa (aayahooda) ku diiwaan gashan kitaaab qoran.
21. Ay arkaan kuwaa loo soo dhoweeyo (Allaah).
22. Hubaal baarriyiinta waxay dhex ahaan doonaan barwaaqo gudaheed.
23. Sariiro boqoreed korkood, iyagoo ka eegaya (wax waliba).
24. Waxaad ka garan doontaa wejiyadooda dhalaalka barwaaqada.
25. Waxaa la siin doonaa si ay u cabbaan khamri (saafi ah) ee la abburay.
27. Inteeda u dambeysa ay tahay miski, ee (arrin) kaa ha u tartamaan tartamayaashu.
27. Oo dheeheedu yahay xagga Tasniim. 
28. Il ay kuwa u dhow (Allaah) ka cabbaan.
29. Hubaal kuwa dambiyada fala waxay ku qosli jireen kuwa rumeeyey.
30. Oo markay soo ag maraan way isu il-jabin jireen.
31. Oo markay u soo laabtaan ehelkooda waxay soo laaban jireen iyagoo ku maaweeleysanaya,
32. Oo markay arkaan, waxay oran jireen: hubaal! Kuwakanu waa lunsan yihiin.
33. Looma se dirsan inay gaar ka hayaan iyo ilaalo (mu’miniinta) dushooda.

34. Marka maanta kuwa rumeeyey 
waxay ku qoslayaan gaalada.
35. Sariiro boqoreed korkood, iyagoo 
ka eegaya.
36. Miyaan gaalada laga abaal marin 
(maanta) waxay (xume) fali jireen.

Suuradda 84 Al-Inshiqaaq
Waa 25 Aayadood: Makkiyyah

Bismillaahir Raxmaanir Raxiim.
1. Markay samadu kala jeexanto 
(furanto).
2. Oo maqasho (oggolaato amarka) 
Rabbigeed, oo dow bay u leedahay 
(inay sidaasi yeesho);
3. Oo marka arlada la fidiyo,
4. Oo u soo tuurto debedda waxa ku 
jira gudaheeda oo ka marnaato,
5. Oo ay maqasho (oggolaato amarka) 
Rabbigeed, oo dow bay u leedahay 
inay (sidaasi yeesho).
6. Dadow! Hubaal Waxaad tahay 
mid shaqeeya (inta aad kala kulanto) 
Rabbigaa shaqo (badan), oo waad 
la kulmi waxaasi (aad shaqeysatay 
khayr ama shar).
7. Marka ma kan isagu lagu siiyo 
Kitaabkiisa gacantiisa midig,
8. Waxaa la xisaabin doonaa xisaab 
fudud.

9. Oo wuxuu u soo laaban doonaa dadkiisa isagoo faraxsan.
10. Oo ma kan isaga laga siiyo Kitaabkiisa dhabarkiisa gadaashiisa,
11. Wuxuu u yeeran doonaa hoog.
12. Oo (geli isagoo) ku guban naar hureysa.
13. Hubaal wuxuu ahaa mid (mar) ehelkiisa la joogay isagoo faraxsan.
14. Hubaal wuxuu moodayay inuusan marnaba (u) soo noqoneyn (xagga Ilaahay).
15. Mayee, hubaal, Rabbigiis baa u jeeday.
16. Ee Waxaan ku dhaartay cir gaduudda gabbal dhac;
17. Iyo habeenka iyo wuxuu daboolo;
18. Iyo dayaxa markuu buuxsamo.
19. Inaad hubaal mari doontaan heerar kala duwan (noloshan iyo Aakhiradaba).
20. Ee muxuu arrinkoodu yahay inaysan rumeyn?
21. Oo marka Qur’aanka loo akhriyo uma sujuudaan (Allaah)?
22. Balse kuwa xaqa diida way beeniyaan. 
23. Oo Allaah baa aad u ogsoon waxa ay ku qariyaan (nafahooda).
24. Ee ugu bishaaree cadaab xanuun badan.

25. Kuwa rumeysan maahee oo sama 
fala waxay leeyihiin abaalgud aan 
marnaba go’i doonin (Janno).

Suuradda 85 Al-Buruuj
Waa 22 Aayadood: Makkiyyah

Bismillaahir Raxmaanir Raxiim

1. Waxaan ku dhaartay samada leh 
xiddigaha waaweyn. 
2. Iyo Maalinta ballanta ah (Qiyaamaha).
3. Iyo marag furaha iyo kuwa lagu 
marag furo.
4. Nacalad ha ku dhacdo qoladii godka.
5. (Ee lahaa) dabka laga buuxshay shidaal. 
6. Iyagoo (gaaladu) ag fadhiyeen (godka).
7. Oo waxay ahaayeen, kuwo waxay ku 
falayeen Mu’miniinta ka ahaa goob 
joog .
8. Oo kuma ay gelin wax kale aan 
aheyn inay rumeeyeen Allaah, Awood 
Badnaha sharafta leh , ee la ammaano.
9. Ee, iska leh boqortooyada (runta ah 
ee) samooyinka iyo arlada! Oo Allaah 
wax walba waa u Jeedaa.
10. Hubaal kuwa caddiba mu’miniinta 
iyo mu’minooyinka, oo markaa aan 
toobad keenin, waxay mudan doonaan 
cadaab Naar ah, oo waxay mudan 
doonaan cadaab gubeysa.
11. Hubaal kuwa rumeysan (Allaah iyo Rusushiisa) oo samaha fala, waxay mudan doonaan 
beero hoostoodu ay webiyo qul-qulaan. (arrin) kaa baa ah guusha Weyn.
12. Hubaal Qabashada Rabbigaa waa mid aad u daran.
13. Hubaal Isaga weeye Kan billaaba (uunka) oo dib u soo celin.
14. Oo Waa Isaga Dambi Dhaaf Badanaha, Jaceylka Badan.
15. Sharaf badnaha Rabbiga Carshiga ah.
16. Falaha Weyn ee wuxuu Doono.
17. Ma ku soo gaaray warka askartii,
18. Fircoon iyo Thammuud?
19. Balse! Kuwa rumeyn diida waxay ku adkeystaan beeninta.
20. Oo Allaah baa ka kooba dhinac kasta.
21. Kani se waa Qur’aan Sharaf Badan.
22. Ku yaal Loox la Xafiday.

Suuradda 86 Ad-Daariq
Waa 17 Aayadood: Makkiyyah

Bismillaahir Raxmaanir Raxiim.
1. Waxaan ku dhaartay samada iyo 
midka habeenka socda.
2. Oo maxaad ka og tahay muxuu 
yahay midka habeenka socda?
3. (Waa) xiddigga iftiinka badan.
4. Ma jirto naf aanu kor joogin ilaaliye 
(malag ah).
5. Ee ha fiiriyo qofka waxa laga abuuray.
6. Waxaa laga abuuray biyo horay u 
soo booda.
7. Oo ka yimaada dhabarka iyo feeraha 
dhexdood,
8. Hubaal (Allaah) inuu u soo celiyo 
nolosha, wuu karaa .
9. Maalinta marka siraha la imtixaano.
10. Markaa (aadmigu) ma lahaan doono 
xoog ama wax u soo gargaara midna. 
11. Waxaan ku dhaartay cirka soo 
celceliya (roobka).
12. Iyo dhulka dil-dillaaca (soo saara 
dhirta iyo daaqa),
13. Hubaal kani (Qur’aanka) waa 
hadal dhab ahoo wax kala bixiya.
14. Oo ma aha madaddaallo.
15. Hubaal waxay qorsheyn qorshe.
16. Anigu se Waxaan qorsheyn qorshe.
17. Ee u sug gaalada: Daa wax yar. 

Suuradda 87 Al-Aclaa
Waa 19 Aayadood: Makkiyyah

Bismillaahir Raxmaanir Raxiim

1. Xurmo weynee oo huf Magaca Rabbigaa, aad u Sarreeya.
2. Kan abuuray, oo simay.
3. Oo ah Kan wax walba qaddaray, oo (markaa) tilmaamay.
4. Oo ah Kan soo saara daaqa.
5. Oo (haddana) ka dhiga xaabo madow.
6. Waxaan kaa yeeli doonnaa inaad akhrido (Nabi Muxammadow) oo ma illaawi doontid, 
7. Wuxuu Allaah doono ma’ahee, hubaal wuxuu Og yahay waxa muuqda iyo waxa qarsoonba.
8. Oo Waxaanu kuu fududeyn doonnaa tan fudud.
9. Ee waani,hadday waanadu wax tareyso.
10. Kan isagu ka cabsada (Allaah) baa waantoobaya.

11. Kan se xume falaha ah wuu ka 
fogaan.
12. Kaasoo (geli oo) ku guban Naarta 
aad u weyn.
13. Isagoon dhexdeeda ku dhimanayn, 
kuna noolaanayn.
14. Waxaa xaqiiq liibaanay qofka 
daahiriya naftiisa.
15. Oo xusa Magaca Rabbigi oo tukada.
16. Bal waxaad door biddaan nolosha 
adduunkan;
17. Aakhiradaase khayr badan oo sii 
daa’insan.
18. Hubaal kani wuxuu ku yaal Kututbtii 
hore,
19. Kutubtii Ibraahiim iyo Muuse.

Suuradda 88 al-Qaashiyah
Waa 26 Aayadood: Makkiyyah

Bismillaahir Raxmaanir Raxiim.
1. Mawuunan kuu iman warka 
musiibada dabooshada ah?
2. Wejiyo (qaar) maalintaas waxay ahaan 
doonaan kuwo dulleysan. 
3. (Hadda) aad u shaqeeya oo dhibtooda.
4. Waxay (gali doonaan oo) ku guban 
Naar aad u kulul.
5. Waxaa laga waraabin il kulul oo kareysa.
6. Ma lahaan doonaan iyagu wax cunto 
ah geed sun ah oo qodxo badan maahee.
7. Kaasoo aan nafaqo lahayn, gaajona wax ka tarin.
8. Wejiyo (kale) Maalintaas, waxay ahaan doonaan kuwo aad u faraxsan.
9. Ka raalli ah dadaalkoodii.
10. Ku jira Beer sare gudaheed.
11. aysan ku maqli doonin hadal aan munaasib ahayn.
12. Dhexdeeda waxaa ah il socota.
13. Dhexdeeda waxaa ah sariirro la kor yeelay.
14. Iyo koobab la hor dhigay.
15. Iyo barkimo la safay.
16. Iyo gogollo la fidshey.
17. Ee mawaynan haddaba fiirinaynin xagga geela, sidee loo abuuray?
18. Iyo xagga cirka, sidee loo kor yeelay?
19. Iyo xagga buuraha, sidee loo taagay?
20. Iyo xagga dhulka, sidee loo fidiyey?
21. Ee waani (Nabi Muxammadow), waayo waxaad adigu uun tahay waaniye.
22. Ma ahid mid qasab ku leh oo ilaasha.

23. Hase yeeshee qofkii jeesada oo 
rumeyn diida; 
24. Haddaba Allaah wuxuu ku cadaabi 
doonaa cadaab aad u weyn.
25. Xaqiiq waa Xaggayaga meel 
noqodkoodu;
26. Markaas hubaal Annaga bay na 
saaran tahay xisaabintoodu.

Suuradda 89 Al-Fajar
Waa 30 Aayadood: Makkiyyah

Bismillaahir Raxmaanir Raxiim.

1. Waxaan ku dhaartay waaberiga,
2. Iyo habeennada tobanka ah.
3. Iyo dhabanka iyo witirka (tirada is 
dheer).
4. Iyo habeenka markuu tago.
5. Miyaynan ugu sugneyn kuwaasi (oo 
dhan) dhaar (kaafi ah) mid garasho leh?.
6. Miyeydaan u fiirsan sida Rabbigaa 
u galay Caad?
7. (ay la jiraan) Iram, ee lahaa tiirar 
dhaadheer.
8. Wax la mid ah aan lagu abuurin 
dhulka.
9. Iyo (sida uu u galay) Thamuud, ee 

qoday dhadhaabyo waaweyn togga gudahi.
10. Iyo (sida uu u galay) Fircoon, ee lahaa tiirarka?
11. Kuwaasoo (dhammaan) ku xadgudbay dhulka.
12. Oo ku badiyey dhexdeeda fasahaadka?
13. Markaasuu Rabbigaa ku shubay korkooda noocyo kala duwan oo cadaab daran ah.
14. Hubaal Rabbigaa baa gaar ka haya.
15. Ee ma aadmiga, markuu Rabbigi imtixaano, oo (markaa) sharfo oo u nicmeeyo wuxuu 
yiraahdaa: Rabbigay waa i sharfay.
16. Markase uu (si kale) u imtixaano oo yareeyo risiqiisa, wuxuu yiraahdaa; Rabbigay wuu 
i liiday.
17. Mayee’ bal ma maamuustaan agoonka.
18. Oo iskuma boorrisaan quudinta miskiinka.
19. Oo waxaad cuntaan dhaxalka cunitaan dhammi aan kala saar lahayn.
20. Oo waxaad jeceshihiin Maalka jaceyl aad u daran.
21. Mayee! Marka dhulka la simo - budo laga dhigo – burbursan-,
22. Oo Rabbigaa yimaado iyo (sidoo kale) malaa’igta oo saf saf ah.



) 594 (

23. Oo la keeno (muujiyo) Maalintaas 
Naarta. Maalintaas buu Aadmigu 
waansamayaa, maxayse waantoobidda 
(markaa) u tari doontaa?
24. Wuxuu oran doonaa: Alla haddaan 
horay ugu soo dirsan lahaa (wuxuun 
khayr ah) noloshaydatan.
25. Marka Maalintaas cidna wax uma 
cadaabto (si daran sida) cadaabkiisa 
oo kale.
26. Oo cidi wax uma xirxirto, (si daran) 
sida uu u xirxiro (xuma falayaasha) oo kale.
27. (Qofkase wanaagsan waxaa lagu 
oran): Naf yahay xasilloon.
28. U noqo Rabbigaa, _adigoo raalli ah 
oo raalli lagaa yahay.
29. Ee gal addoomaheyga (wanaagsan) 
dhexdood.
30. Oo gal Jannadeyda.

Suuradda 90 Al-Balad
Waa 20 Aayadood: Makkiyyah

Bismillaahir Raxmaanir Raxiim.

1. Waxaan ku dhaartay magaaladan 
(Makkah).
2. Oo adiga (Nabi Muxammadow) waa 
kuu xalaal magaaladan.
3. Oo (waa igu) waalidka iyo waxa uu 
dhalay.
4. Waxaan xaqiiq abuurnay aadmiga 
isagoo la kulmi dhibaatooyin badan.
5. Ma wuxuu moodaa inaysan cidna awood ku lahayn dushiisa oo ka adkaaneyn?
6. Wuxuu yiraahdaa: Waxaan bixiyey maal aad u badan(si xaqa loo hor joogsado)
7. Ma wuxuu moodaa inaysan cidna arag? 
8. Miyaanan u yeelin labo indhood?.
9. Iyo carrab iyo labo bishimood?
10. oo aan tusin labada jidood?
11. Ma se uusan isku dhibin sida uu uga gudbi lahaa jiirta?
12. Oo maxaad ku og tahay (waxa ay tahay ee looga gudbo) jiirta?
13. (Waa) xoreyn qof (addoon ah).
14. Ama siin cunno maalin gaajo badan.
15. Agoon aad qaraabo tihiin.
16. Ama miskiin dhulka yaal.
17. Oo markaas ka mid yahay kuwa rumeeyey, oo iskula dardaarmay sabarka, oo iskula 
dardaarmay naxariista.
18. Waa kuwaas qolada Midigta (Jannada) 

19. Kuwa se rumeyn diiday Aayadahayaga 
waa kuwaas qolada Bidixda (Naarta).
20. Korkooda waxaa ah Naar lagu 
xiray.

Suuradda 91 Ash-Shams
Waa 15 Aayadood: Makkiyyah

Bismillaahir Raxmaanir Raxiim.
1. Waxaan ku dhaartay qorraxda iyo 
barqadeeda;
2. Iyo dayaxa marka uu raaco (qorraxda).
3. Iyo maalinta markay muujiso.
4. Iyo habeenka markuu daboolo.
5. Iyo samada iyo Kan dhisay;
6. Iyo arlada iyo Kan fidiyey,
7. Iyo nafta iyo Kan kaamil yeelay.
8. Markaas kala garansiiyey waxa fiican 
ee u dan ah iyo waxa xun ee u daran,
9. Waxaa guuleystay qofka daahiriya 
naftiisa.
10. Oo waxaa hoogay qofka dhex geliya 
(xumaan).
11. Thamuud waxay beeniyeen 
(Nabigooda) kibirkoodii darti. 
12. Markii koodii uga sharka badnaa 
la soo diray.
13. Markaasuu Rasuulkii Ilaahay 
(Saalix) ku yiri : (Ha dhibaateynina) 
Hasha Ilaahay ama (ha ka hor istaagina) 
cabbiddeeda.

14. Wayse beeniyeen, oo boqna gooyeen (dileen). Markaasuu Rabbigood ku keenay 
dushooda halaag dambigoodii dartiis, oo ka simay (iyagii oo dhan).
15. Oo Kama uu cabsado ciribteeda.

Suuradda 92 Al-Leyl
Waa 21 Aayadood: Makkiyyah

Bismillaahir Raxmaanir Raxiim
1. Waxaan ku dhaartay habeenka markuu daboolo.
2. Iyo maalinta markay muuqato;
3. Iyo Kan abuuray labka iyo dheddigga.
4. Hubaal camalkiinnu wuu kala duwan yahay.
5. Ee ma kan isagu wax bixiya oo ka cabsada Allaah.
6. Oo rumeysan abaal marinta wanaagsan:
7. Waxaan u fududeyn doonnaa arrinka fudud (khayrka). 
8. Ma midka se bakheyla oo isu arka inuu deeqtoon yahay.
9. Oo beeniya tan aad u fiican(Jannada),

10. Waxaan u fududeyn doonnaa tan 
adag (sharka);
11. Oo muxuu maalkiisu u tari markuu 
halaagsamo.
12. Hubaal waa xil na saaran inaan 
tusinno jidka (toosan),
13. Oo hubaal Annaga baa leh Aakhirada 
iyo nolosha (horeba).
14. Ee waxaan idiinka digay Naar 
ololeysa.
15. Ma geli doono waxaan ahayn kan 
sharka badan.
16. Kaasoo beeniyey oo jeesaday.
17. Kan se iska jira (shirkiga iyo 
macaasida) waa laga fogeyn doonaa. 
18. Kaasoo wax ka bixiya maalkiisa si 
uu isu daahiriyo. 
19. Oo (aan u bixinin) cid darteed ku 
leh abaal uu gudayo.
20. Balse doonista Wejiga Rabbigi, 
Sarreeya.
21. Oo wuu raalli noqon doonaa.

Suuradda 93 Ad-Duxaa.
Waa 11 Aayadood: Makkiyyah

Bismillaahir Raxmaanir Raxiim

1. Waxaan ku dhaartay Barqada.
2. Iyo habeenka markuu wax ku 
daboolo mugdigiisa oo xasilo.
3. Rabbigaa kaama tagin (Nabi Muxammadow), oo ma uu kuu caroon.
4. Oo Aakhirada baa kaaga khayr badan noloshe hore.
5. Oo Rabbigaa baa ku siin doona (khayr), oo waad raalli noqon.
6. Miyuusan ku helin adigoo agoon ah oo ku hoyaadin?
7. Oo ku helin adigoo habowsan oo kuma hanuunin?
8. Oo ku helin adigoo faqiir ah oo kuma deeqtoon siin?
9. Ee ma agoonka, ha dhibin.
10. Oo ma xagga weydiistaha, ha ku oran hadal adag. 
11. Oo ma xagga Nicmadda Rabbigaa, ka warran (oo ku mahdi).

Suuradda 94 Ash-Sharax
Waa 8 Aayadood: Makkiyyah

Bismillaahir Raxmaanir Raxiim

1. Miyaanaan kuu waasicinnin (Nabi Muxammadow) laabtaada?
2. Oo aan kaa dejin culeyskaaga,

3. ee cusleeyey dhabarkaaga,
4. Oo aanaan kor yeelin meeqaankaaga?
5. Ee hubaal dhibka waxaa la socda 
fudayd. 
6. Dhibka waxaa hubaal la socda faraj.
7. Ee markaad bogto (howlahaaga), u 
istaag cibaado.
8. Oo xagga Rabbigaa (Keliya) u sheego 
muraadkaaga.

Suuradda 95 At-Tiin
Waa 8 Aayadood: Makkiyyah

Bismillaahir Raxmaanir Raxiim

1. Waxaan ku dhaartay Tiinka iyo 
Zaytuunka.
2. Iyo Buurta Siinaay.
3. Iyo magaaladan Aaminka ah 
(Makkah),
4. Waxaan xaqiiq u abuurnay Aadmiga 
qaab kan u wanaagsan.
5. Markaas waxaan u celinnay 
hooseeyayaasha kan u hooseeya.
6. Kuwa rumeysan oo sama fala 
maahee, waxay leeyihiin jar aan 
weligi go’i doonin (Janno).
7. Ee maxaa wali idiinku wacan inaad 
beenisaan abaal marinta?
8. Miyuusan Allaah ahayn Kan ugu 
xukun wanaagsan inta wax xukunta?

Suuradda 96 Al-Calaq 
Waa 19 Aayadood: Makkiyyah

Bismillaahir Raxmaanir Raxiim

1. Ku akhri Magaca Rabbigaa, ee abuuray (khalqiga).
2. Ka abuuray aadmiga xinjir dhegta.
3. Akhri! Oo Rabbigaa waa sharaf badnaha,
4. Ee baray sida wax loogu qoro qalinka.
5. Baray Aadmiga wax uusan aqoon.
6. Mayee! Balse Aadmigu xaqiiq wuu xadgudbaa.
7. Inuu is arko darteed inuu deeqtoon yahay.
8. Hubaal! Waa xagga Rabbigaa noqodku.
9. Ma waad aragtay midka isaga ka reeba.
10. Addoon markuu tukado?
11. Bal ka warran hadduu ku sugan yahay hanuun-
12. Ama uu amro xume ka dhowrsiga?

13. Bal ka warran hadduu kaasi 
beeniyo, oo jeedsado.

14. Mawuusan ogeyn inuu Allaah arko?

15. Mayee! Haddii uusan meel joogin, 
waxaanu hubaal ka soo dhifaneynaa 
foodda,

16. Food beenley ah oo gefley ah.

17. Marka ha u yeerto taageerayaashiisa.

18. Waxaan innaguna u yeereynaa 
malaa’igta Naarta.

19. Mayee, Ha adeecin, balse sujuud, 
oo u dhowow (Allaah).

Suuradda 97 Al-Qadar
Waa 5 Aayadood: Makkiyyah

Bismillaahir Raxmaanir Raxiim

1. Hubaal Waxaanu soo dejinnay 
(Qur’aanka) habeenka Qaddarka.
2. Oo maxaad ka og tahay wuxuu 
habeenka Qaddarku yahay?
3. Habeenka Qaddarku wuxuu ka 
khayr badan yahay kun bilood.
4. Malaa’igta iyo Ruuxa baa ku soo 
dega Idanka Rabbigood arrin walba 
darteed,
5. Nabad weeye ilaa waagu ka baryo.

Suuradda 98 Al-Bayyinah
Waa 8 Aayadood: Madaniyyah

Bismillaahir Raxmaanir Raxiim

1. Kuwa rumeyn diiday oo ka mid ah ehlu Kitaabka iyo mushrikiinta ma ahayn kuwa ka 
tagaya (gaalnimada) intay uga timaado xujada cad.
2. Rasuul ka socda xagga Allaah oo akhrinaya warqado la dahiray.
3. Ay ku yaallaan kutubo toosan. 
4. Oo kuwaa la siiyey Kitaabka isma ay khilaafin markay u timid kaddib mooyaane Xujada 
cad (xasad dartiis).
5. Oo lama amrin waxaan aheyn inay caabudaan Allaah iyagoo u Keli yeelaya cibaadada, 
toosan, iyo inay oogaan salaadda oo bixyaan Zakada, oo (arrin) kaa waa diinta toosan.

6. Hubaal kuwa rumeyn diida oo ka 
mid ah ehlu-Kitaabka iyo mushrikiinta 
waxay dhex ahaan doonaan Naarta 
dabka ah iyagoo ku waaraya 
gudaheeda. Kuwaasi waa kuwa ugu 
sharka badan khalqiga (Ilaahay).

7. Hubaal kuwa rumeysan oo sameeya 
acmaasha wanaagsan, kuwaasi waa 
kuwa ugu khayr badan khalqiga 
(Ilaahay).

8. Abaalkooda Rabbigood agtiis ah 
waa Beero negaadi ah oo ay hoostoodu 
webiyadu qul-qulaan, ay ku waari 
doonaan dhexdeeda weligood, Allaah 
Raalli buu ka yahay, iyaguna Raalli 
bay ku yihiin. Sidaas waxaa leh kii 
isagu ka baqa Rabbigi.

Suuradda 99 Az-Zalzalah 
Waa 8 Aayadood: Madaniyyah

Bismillaahir Raxmaanir Raxiim

1. Markay arladu gariirto gariirkeeda 
(u dambeeya).
2. Oo arladu soo bixiso culeysyadeeda,
3. Oo aadmigu yiraahdo: Maxaa ku 
dhacay?
4. Maalintaas waxay ka warrami doontaa 
akhbaarteeda.

5. Inuu Rabbigaa u waxyooday (amray) darteed.
6. Maalintaas dadku wuxuu u soo dareeri doonaa iyagoo koox ah kala tagsan si loo tusiyo 
(natiijada) acmaashooda.
7. Ee qofkii fala samaan le’eg saxar wuu arki doonaa.
8. Oo qofkii fala xumaan le’eg saxar wuu arki doonaa.

Suuradda 100 Al-Caadiyaad
Waa 11 Aayadood: Makkiyyah

Bismillaahir Raxmaanir Raxiim

1. Waxaan ku dhaartay kuwa aad u orda iyagoo guuxaya.
2. Iyo kuwa madagta huriya.
3. Iyo kuwa qaada duullaanka subaxa hore,
4. Ee ku kiciya (daruuro) boor ah,
5. Markaa dhaqso bartanka ugu gala kulanka (cadowga);

6. Hubaal! Aadmigu waa ka abaal 
dhacaa Rabbigi.
7. Oo hubaal isaga baa arrinkaasi 
ka markhaati ah.
8. Oo hubaal Waa ku daran yahay 
Jeclaanta maalka.
9. Ma wuusan se ogeyn marka waxa 
ku jira qabuuraha la soo saaro.
10. Oo waxa ku jira laabaha la caddeeyo.
11. Hubaal Rabbigood maalintaas waa 
u Xog-Ogaal si dhan iyaga.

Suuradda 101 Al-Qaaricah
Waa 11 Aayadood: Makkiyyah

Bismillaahir Raxmaanir Raxiim

1. Musiibada garaaceysa (qalbiyada).
2. Maxay tahay musiibadaa garaaceysa 
(qalbiyada).
3. Oo maxaad ka og tahay waxay 
musiibadaa garaaceysa (qalbiyada) tahay?
4. Waa Maalinta ay dadku noqon 
doonaan sida baalallay la firdhiyay.
5. Oo buuraha ay noqon doonaan sida 
cudbi la seyrey.
6. Ee ma qofka uu miisaankiisa 
(camallada wanaagsan) cuslaado.
7. Wuxuu ku noolaan doonaa nolol 
raalli ah.
8. Oo ma qofka uu miisaankiisa 
(camallada wanaagsan) fududaado.
9. Hoygiisu waa Haawiya.
10. Oo maxaa ku ogeysiiyey waxa ay tahay?
11. (Waa) Naar aad u kulul.

Suuradda 102 At-Takaathur
Waa 8 Aayadood Makkiyyah

Bismillaahir Raxmaanir Raxiim

1. Ku tartan kororsi (adduun iyo isugu faan) baa idin jeedsha.
2. Ilaa aad ka siyaarataan qubuuraha.
3. Mayee! Waad ogaan doontaan.
4. Misna, mayee! Waad ogaan doontaan.
5. Mayee! haddaad og tihiin ogaansho dhab ah.
6. Waxaad hubaal arki doontaan Naarta.
7. Haddana waxaad hubaal ku arki doontaan il dhab ah.
8. Oo waxaa hubaal la idin weydiin doonaa Maalintaa Nicmaddii.

Suuradda 103 Al-Casar
Waa 3 Aayadood: Makkiyyah

Bismillaahir Raxmaanir Raxiim.

1. Waxaan ku dhaartay waqtiga.

2. Hubaal Aadmigu wuxuu ku sugan 
yahay khasaaro (dhan).

3. Kuwa rumeysan oo fala acmaasha 
wanaagsan maahee, oo isu dardaraama 
xaqa, oo isu dardaarama sabarka.

Suuradda 104 Al-Humazah
Waa 9 Aayadood: Makkiyyah

Bismillaahir Raxmaanir Raxiim.

1. Hoog waxaa leh ceebeeye kasta iyo 
mid kastoo jeesjees badan.

2. Kaasoo maal kulmiya oo (joogto) 
u tiriya;

3. Wuxuu moodaa in maalkiisu waarin 
doono. 

4. Mayee! Waxaa hubaal lagu tuuri 
doonaa burburisada.

5. Oo maxaa ku ogeysiiyey waxa ay 
tahay burburisadu?

6. Waa Naar Ilaahay ee la huriyey.

7. Ee gubta (jirka) ilaa ay gaadho 
quluubta. 

8. Hubaal (Naarta) waa mid dusha looga xiro.

9. Tiirar la taagay dhexdood.

Suuradda 105 al-Fiil 
Waa 5 Aayadood: Makkiyyah

Bismillaahir Raxmaanir Raxiim.

1. Ma og tahay (Nabi Muxammadow) sidee Rabbigaa u galay qoladii maroodiga?
2. Miyuunan ka yeelin qorshahoodii mid lagu hungoobay,
3. Oo miyuunan ku soo dirin korkooda shimbiro kooxo-kooxo ah is raacsan,
4. Iyagoo ku garaacaya dhagaxyo dhoobo adag ah,
5. Oo wuxuu ka dhigay sidii bal la daaqay?

Suuradda 106 Qureysh 
Waa 4 Aayadood: Makkiyyah

Bismillaahir Raxmaanir Raxiim

1. Ammaanka ay u barteen Quraysh 
darteed.

2. Ammaan siintoodii ay u barteen 
waqtiga safarkooda xagaaga iyo jilaalka.

3. Haddaba ha caabudaan Rabbiga 
Baytkan (gurigan).

4. Kaasoo ka quudiyey gaajo, oo ka 
nabad galiyey cabsi.

Suuradda 107 Al-Maacuun
Waa 7 Aayadood: Makkiyyah

Bismillaahir Raxmaanir Raxiim

1. Ma aragtay midka beeniya abaal 
marinta? 

2. Kaasi waa midka aan xaq dhowrin 
agoonka.

3. Oo aan dhiirri gelin quudinta 
miskiinka.

4. Ee hoog waxaa leh kuwaa tukada,

5. Ee ka dhoohan salaaddooda.

6. Kuwaasoo u fala (samaha) si loo 
arko. 

7. Oo ceshada maacuunka. 

Suuradda 108 Al-Kawthar
Waa 3 Aayadood: Makkiyyah

Bismillaahair Raxmaanir Raxiim

1. Hubaal Waxaanu ku siinnay (Nabi Muxammadow)Al-Kowthar(khayr badan).

2. Ee u tuko Rabbigaa Dartiis, oo (u) gowrac (xoolo Isagoo Keliya). 

3. Hubaal nacabkaaga waa isaga kan cirib go’an.

Suuradda 109 Al-Kaafiruun 
Waa 6 Aayadood: Makkiyyah

Bismillaahir Raxmaanir Raxiim

1. Dheh: Gaalooy.
2. Anigu ma caabudo waxa aad 
caabuddaan,

3. Oo idinku ma caabuddaan Kan aan 
Anigu caabudo.

4. Oo ma ahaan doono mid caabuda 
waxa aad caabuddaan.

5. Oo idinku ma ahaan doontaan kuwo 
caabuda Kan aan anigu caabudo.

6. Waxaad leedihiin diintiinna, aniguna 
waxaan leeyahay diinteyda.

Suuradda 110 An-Nasar
Waa 3 Aayadood: Madaniyyah

Bismillaahir Raxmaanir Raxiim

1. Markuu yimaado Gargaarka Ilaahay 
iyo Furashada (Makkah).
2. Oo aad aragto dadkoo u soo galaya 
diinta Ilaahay koox-koox,
3. Markaa xurmo weynee (Allaah) oo 
huf adigoo ku dheehan Ammaanid 
Rabbigaa, oo weydiiso Dambi 
Dhaafkiisa. Hubaal waa Isaga Kan 
toobad Aqbalka Badan.

Suuradda 111 Al-Masad
Waa 5 Aayadood: Makkiyyah

Bismillaahir Raxmaanir Raxiim.

1. Ha hoogeen labada gacmood ee Abuu-Lahab, oo waaba uu hoogaye,

2. Maalkiisu waxba uma tarin iyo waxa uu kasbaday.

3. Wuxuu (geli uu) ku guban Naar aad u olol badan.

4. Iyo xaaskiisaba, xaabo siddada ah,

5. Luqunteeda waxaa ah xarig xaskul la soohay ah.

Suuradda 112 Al-Iklaas
Waa 4 Aayadood: Makkiyyah

Bismillaahir Raxmaanir Raxiim

1. Dheh: Isagu Waa Allaah ee Mid 
Keliya ah. 
2. Allaah, waa la magan galaha 
daa’inka ah (ma baahdaha loo baahdo).
3. Wax ma dhalin, Isna lama dhalin.
4. Oo ma leh Isagu wax u dhigma.

Suuradda 113 Al-Falaq
Waa 5 Aayadood: Makkiyyah

Bismillaahir Raxmaanir Raxiim

1. Dheh: Waxaan ka magan galayaa 
Rabbiga waaberiga.
2. Sharka waxa uu abuuray;
3. Iyo sharka mugdiga markuu yimaado.
4. Iyo sharka kuwa wax ku tuf-tufa 
guntimaha.
5. Iyo sharka xaasidka markuu wax 
xasdo.

Suuradda 114 An-Naas 
Waa 6 Aayadood: Makkiyyah

Bismillaahir Raxmaanir Raxiim

1. Dheh: Waxaan ka magan galayaa 
Rabbiga dadka.
2. Boqorka dadka.
3. Ilaaha dadka.
4. Sharka waswaasyada (sheydaanka) soo noqnoqodka badan).
5. Kaasoo waswaasiya laabaha dadka.
6. (Shaydaankaa) oo jin iyo dadba leh.

